
ՅԱԿՈԲ Ս.
ԳԱՍԱՐՃԵԱՆ

ՆՈՒԻՐՈՒՄ

Ռ.Ա.Կ.-Ի

ՃԱՄԲՈՎ

Յիսնամեայ

գործունէութեան 

արձանագրութիւն

Հաւաքեց եւ խմբագրեց

ՅՈՎԻԿ ԷօՐտԵքԵԱՆ

Երեւան - 2016Յ
Ա

Կ
Ո

Բ
Ս

. 
Գ

Ա
Ս

Ա
Ր

Ճ
Ե

Ա
Ն

Ն
Ո

Ւ
Ի

Ր
Ո

Ւ
Մ

Ռ
.Ա

.Կ
.-

Ի
Ճ

Ա
Մ

Բ
Ո

Վ

Ոտքի՛ ել հայ երիտասարդութիւն: Դո՛ւն ես ազգին յոյսն
ու ապագան: Ամէն տեղ երիտասարդութիւնն է  պայքարի
առաջին գիծերուն վրայ: Դո՛ւն ալ, հա՛յ երիտասարդ,
գիտակցէ՛ ոյժիդ ու գործածէ  զայն յօգուտ հայրենիքիդ
պաշտ պանութեան ու վերականգնումին:

Հայրենիքի անկախութիւնն ու պատմական
սահմաններու վերականգ նումը դարաւոր երազ մըն էին,
որ այսօր մասնակիօրէն իրականացած կը գտնենք
Հայաստանի Հանրապետութեան անկախացումով:
Քաղաքական եւ հողային այսպիսի միաւոր մը պիտի
հանդիսանայ կռուանը՝ իրակա նացնելու ամբողջական
Հայաստանի մեր ազգային երազը: Սակայն պէտք է
համախմբուինք եւ զօրացնենք այդ կռուանը, որպէսզի
մեր ազգային նպատակները դառնան իրական եւ
հեռանկարային:

Յակոբ Գասարճեան



Նուիրում Ռ.Ա.Կ.-ի ՃԱմբով





ՅԱԿոբ Ս. ԳԱՍԱրՃԵԱՆ

Նուիրում 

Ռ.Ա.Կ.-ի ՃԱմբով

Յիսնամեայ գործունէութեան 

արձանագրութիւն

Հաւաքեց եւ խմբագրեց

ՅովիԿ ԷօրտԵքԵԱՆ

Երեւան - 2016



© Յակոբ Ս. Գասարճեան, 2016
Հեղինակային բոլոր իրաւունքները վերապահուած:
Արտատպումներու համար դիմել հեղինակին՝ Hagop S. Kassardjian,
Dekwaneh, Parallel Tower Bld., Block B, 4th Floor, Beirut, Lebanon 
E-mail: agopkas@hotmail.com

ISBN: 978-1-931834-41-4



Բովանդակութիւն
ԵՐԿՈՒ ԽՕՍՔ 9

ԳՈՐԾՈՒՆԷՈՒԹԻՒՆ 11

Պատանեկութեան Տարիներ 13

Ռ.Ա. Կուսակցութեան Անդամակցութիւնս 20

Ազգային-քաղաքական Գործունէութիւնս Ֆրանսայի Մէջ 22

Կուսակցական Գործունէութիւն Ֆրանսայի Մէջ 32

Ռ.Ա.Կ. Ֆրանսայի եւ Պելճիքայի Շրջանակի Առաջին

Պատգամաւորական Ժողովը 34

Ռ.Ա.Կ. Եւրոպայի Շրջանակի Երրորդ Խորհրդակցական Ժողովը 38

Ռ.Ա.Կ. ԺԷ. Ընդհանուր Պատգամաւորական Ժողովը 42

Ռ.Ա. Կուսակցութեան ԺԸ. Ընդհանուր Պատգամաւորական Ժողովը 43

Ռ.Ա. Կուսակցութեան Հիմնադրութեան 70 Ամեակի

Տօնակատարութիւնը Լիոնի Մէջ 45

Թ.Մ.Մ. Հիմնադիրներու Մարմնի Անդամ 47

Մեթր Հրաչեայ Սեդրակեանի Ոսկեայ Յոբելեանը 49

Թէքէեան Մշակութային Միութեան Հիմնադիրներու Մարմնի 

Կարեւոր Ժողովը 51

Ռ. Ա. Կուսակցութեան ԺԹ. (19) Ընդհանուր Պատգամաւորական Ժողովը

եւ Ռ.Ա.Կ.-ի Պառակտումը 52

Նախագահ Լեւոն Տէր-Պետրոսեանի Հետ Հանդիպումս

Ուաշինկթընի Մէջ 54

Ռ.Ա.Կ. Եւրոպայի Շրջանային Ե. Պատգամաւորական Ժողովը 58

Ռ.Ա.Կ. Կեդրոնական Վարչութեան Պատուիրակութեան Այցելութիւնը

Հայաստան 59

5

Նուիրում Ռ.Ա.Կ.-ի ՃԱմբով



Նախագահ Լեւոն Տէր-Պետրոսեանի Հետ Երկրորդ Հանդիպումը 68

Արտակարգ Ընդհանուր Պատգամաւորական Ժողով, Լիբանան, 

Պիքֆայա, Նաաս 70

Ռ.Ա.Կ.-ի 75 Ամեակի Փառաշուք Հանդիսութիւնը Նախագահութեամբ

Վարչապետ Ռաֆիք Հարիրիի 73

Ռ.Ա.Կ. Կեդրոնական Վարչութեան Պատուիրակութեան Այցելութիւնը

Հիւսիսային Ամերիկա եւ Գանատա 1997ին 77

«ԶԱՐԹՕՆՔ»ի 60 եւ Թ.Մ.Մ.-ի 50 Ամեակներու Նշում 82

Այցելութիւններ Յունաստան եւ Հարաւային Ամերիկա 85

Ռ.Ա.Կ. Եւրոպայի Շրջանակի Ակումբներու Միացեալ Ժողով 92

Թէքէեան Կեդրոնի Մեթր Հրաչեայ Սեդրակեան Սրահի Բացում 97

Ռ.Ա.Կ. ԻԱ. Ընդհանուր Պատգամաւորական Ժողով 99

Կուսակցութեան Միասնականութեան Վերականգնման Ճիգեր եւ

Ռ.Ա.Կ. ԻԲ. (22րդ) Ընդհանուր Պատգամաւորական Ժողով 100

Փարիզի Հաշտութեան Ժողովը 102

Լիբանանի Ռ.Ա.Կ. Շրջանակի Միասնականութեան Վերականգնում 109

Երեսփոխանութիւն եւ Լիբանանեան Ներքին Քաղաքական Կեանքի

Մասնակցութիւն 111

Վարչապետ Ռաֆիք Հարիրիի Հետ Մեր Դաշինքը 116

Այցելութիւն Ֆրանսա եւ Հանդիպումներ Քաղաքական Դէմքերու Հետ 123

Ռ.Ա.Կ. ԻԲ. (22րդ) Ընդհանուր Պատգամաւորական Ժողով 126

Արմենականներու Ամմանի Մեծ Բանակումի հովանաւորութիւն 129

Ռ.Ա.Կ.-ի 80 եւ Հ.Ռ.Ա.Կ.-ի 10 Ամեակի Հանդիսութիւնները Պէյրութի 

եւ Երեւանի Մէջ 130

Համահայկական Բ. Խորհրդաժողովի Մասնակցութիւն 135

Փաթրիք Տէվէճեանի Հետ Հանդիպումս 139

Վահան Թէքէեան Վարժարանի 50 Ամեակի Հանդիսութիւն 141

Ռ.Ա.Կ. ԻԳ. (23րդ) Ընդհանուր Պատգամաւորական Ժողով, Փարիզ 142

6

Նուիրում Ռ.Ա.Կ.-ի ՃԱմբով



Վարչապետ Ռաֆիք Հարիրիի Պատմական Այցելութիւնը

Թէքէեան Կեդրոն 144

Վարչապետ Հարիրիի Այցը Հայաստան 148

Թ.Մ.Մ. Գերսամ Ահարոնեան Սրահի Բացում 149

Մեծ Եղեռնի 89 Ամեակի Հրապարակային Ոգեկոչում 150

Ռ.Ա.Կ.-ի Պետական Արձանագրութիւնը 152

Ռ.Ա.Կ.-ի 83 Ամեակի Շրջադարձային Հանդիսութիւնները Թէքէեան

Կեդրոնի եւ «Պիէլ»ի Համալիրին Մէջ 154

Ռաֆիք Հարիրիի Սպանութիւնը 158

2005ի Խորհրդարանական Ընտրութիւններ 159

Երեսփոխանական Գործունէութիւններ 164

Հայաստանի Խորհրդարանի Հիմնադրութեան 15 Ամեակ 168

Միջ-Լիբանանեան Ազգային Երկխօսութիւն 170

«Զարթօնք»ի Դադրեցումը եւ Վերահրատարակութիւնը 176

2009ի Խորհրդարանական Ընտրութիւններ 180

Իտալիոյ Հանրապետութեան Սպայից Կարգի Արժանեաց Շքանշանով 

Պարգեւատրումս 186

Լիբանանեան Քրետի Պանքը Հայաստանի Մէջ 188

Հայաստանի Հանրապետութեան «Մխիթար Գօշ» Մետալով

Պարգեւատրումս 189

ԵԼՈՅԹՆԵՐ 193

ՀԱՐՑԱԶՐՈՅՑՆԵՐ 249

ՅՕԴՈՒԱԾՆԵՐ 317

ԿԵՆՍԱԳՐԱԿԱՆ ԳԻԾԵՐ 329

7

Նուիրում Ռ.Ա.Կ.-ի ՃԱմբով





ԵՐկու ԽՕՍՔ

Կեանքիս շուրջ կէս դարու իրադարձութիւնները, դէպքերը եւ դէմքերն են
որ պիտի երեւան այս գիրքին մէջ: Ընտանեկան յարկի եւ պատանեկութեան
տարիներու յիշողութիւններ, միութենական, կուսակցական, ազգային-քաղա -
քական, ինչպէս նաեւ Լիբանանի խորհրդարանական գործունէութեան
դրուագներ թուղթին յանձնելու եւ ձեւով մը հինգ տասնամեակներու
հաշուետուութիւն մը տալու ցանկութիւնը զիս մղեց ձեռնարկելու այս գործին:

Դասական իմաստով յուշագրութիւն մը չէ ասիկա, այլ՝ զանազան տարի -
ներու ընթացքին կատարած գրառումներուս, նօթերուս, անձնական արխի -
ւիս եւ մամուլին մէջ լոյս տեսած նիւթերու մէկտեղումը, հաւաքումը եւ անոնց
դասաւորումը, որոնց վերընթերցումը առիթը կու տայ նաեւ վերյիշելու,
վերարժեւորելու անցեալ տասնամեակներու ապրուած կեանքը եւ մանա -
ւանդ դասեր քաղելու անկէ:

Հասուն տարիքի իմ գործունէութիւնը զուգադիպեցաւ կարեւոր հան -
գրուաններու՝ լիբանանահայ ազգային ծաղկուն կեանք եւ ապա քաղա քա -
ցիական պատերազմ, Ֆրանսա տեղափոխութիւն, Արցախեան Շարժում,
աղիտալի երկրաշարժ, Հայաստանի Անկախութեան հռչակում, Լիբանանի
խորհրդարանի անդամակցութիւն, ազգային նոր իրողութիւններ, տագնապ -
ներ, կուսակցական ներքին պայքարներ եւ պառակտումներ: 

Վերելքներով եւ ընկրկումներով հարուստ ժամանակաշրջան մըն էր որ
անկասկած իր հետքը թողուց գործունէութեանս յաջորդող տարիներուն
վրայ: Իբրեւ ժամանակակիցը, երբեմն նաեւ անմիջական մասնակիցը
ազգային-քաղաքական ու կուսակցական կարեւոր իրադարձութիւններու,
կ՚անդրադառնամ մեր յաջողութիւններուն եւ միեւնոյն ատեն գործած անհա -
տական թէ հաւաքական սխալներուն, վրիպումներուն եւ նոյնիսկ մեղքերուն:
Թէեւ ջանացած եմ նուազագոյն սխալը գործել, բայց սխալներուս համար
ներողութիւն կը խնդրեմ ընտանիքէս, կուսակցութենէս, համա խոհներէս թէ
հակառակորդներէս: Աշխատողն է որ սխալներ կը գործէ:

Կուսակցական ղեկավար մը, այլ յատկանիշներու կողքին, պէտք է զիջող,
ներողամիտ եւ համբերատար ըլլայ: Կը կարծեմ թէ այս ուղղու թեամբ
ջանացած եմ առաւելագոյնը ընել: Թէ որքանո՞վ յաջողած եմ, ուրիշներ կրնան
որոշել: Միշտ փորձած եմ մեր կուսակցութեան մեծ երախ տա ւորները եւ
ղեկավարները օրինակ ունենալով, հետեւիլ անոնց գծած ուղիին: 

1990ականներէն սկսեալ Ռ.Ա.Կ.-ի շարքերուն մէջ նկատելի դարձան
ներքին դժուարութիւններ եւ տարակարծութիւններ, յաճախ անձնական
գետնի վրայ: Սերնդափոխութիւնը, դիմադրութիւններու եւ պայքարներու
գնով, շատ դժուար եղաւ: Կ՚ուզէի որ որպէս կուսակցականներ, անձնական
շահերէ դուրս ելլելով, խորհինք գերագոյն շահերու մասին: Կուսակցական
կարգապահութիւնը աւելի քան անհրաժեշտ է. այլապէս՝ կառոյցը կը
կորսնցնէ գոյութեան իր իմաստը: Օրինաւորապէս ընտրուած կուսակցական
բոլոր մարմինները եւ վարչութիւնները պէտք է յարգանք վայելեն, իսկ ներքին
ընդդիմութիւնն ալ իր սահմաններուն մէջ մնայ, առանց կուսակցութիւնը
պառակտելու եւ անջատողական շարժումներ նախաձեռնելու: 

Իմ մէջ գոյութիւն ունեցած երկու պատկանելութիւնները՝ Հ.Բ.Ը.Մ եւ
Ռ.Ա.Կ., երբեք մէկը միւսէն գերադաս չեմ նկատած: Համոզումով ջանացած
եմ իմ այդ հաւատամքը գործնականացնել ազգային ծառայութեան
ընթացքին, ընդունելով եւ հաւատալով որ մէկը միւսը կ՚ամբողջացնէ, սակայն
դժբախտաբար չեմ կրցած կատարելապէս իրականացնել այդ սկզբունքը: 

Չեմ կրնար երախտագիտութեան եւ շնորհակալութեան խօսք չըսել հօրս,
որ մեծագոյն դերը ունեցած է ազգային դաստիարակութեանս մէջ, տիկնոջս՝
Անիին, որ ամուր իմ կողքին կանգնած՝ միշտ քաջալեր, աջակից ու լծակից
եղած է ինծի: Շնորհակալութեան խօսք նաեւ դուստրերուս՝ Վալերիին,
Քարոլինին եւ Թամարին, որոնք համբերութեամբ ու հասկացողութեամբ
հանդուրժած են ազգային, միութենական եւ կուսակցական կեանքի պատ -
ճառով յաճախակի բացակայութիւններս ընտանեկան յարկէն: Երախտա -
գիտութեան խօսք ունիմ նաեւ անցեալի բոլոր ղեկավարներուն, որոնցմով
ներշնչուած եւ ոգեւորուած եմ: Շնորհակալութիւն գործակիցներուս, մտերիմ -
ներուս, հարազատներուս եւ բոլոր անոնց, որոնց հետ քալած եմ անցնող
տասնամեակներուն:

Շնորհակալութիւն կը յայտնեմ ընկեր Յովիկ Էօրտեքեանին, որ բծա -
խնդիր աշխատանքով հաւաքեց տարտղնուած նիւթերը եւ արխիւները,
դասաւորեց զանոնք, երկարատեւ հանդիպումներու ընթացքին գրի առաւ
մեր զրոյցները եւ ի վերջոյ խմբագրեց գիրքը: Շնորհակալութիւն նաեւ ընկեր
Դոկտ. Վաչէ Ղազարեանին, որ արժէքաւոր ներդրում ունեցաւ գիրքի վե -
րստուգման, սրբագրութեան եւ ձեւաւորման մէջ:

ՅակոԲ ԳաՍաՐճԵան

Պատանեկութեան Տարիներ

Դպրոցական առաջին քայլերս առած եմ Հալէպի Հայ Աւետարանական
Էմմանուէլ վարժարանէն ներս: Քանի որ Հ.Մ.Ը.Մ.-ի քաղաքի ակումբը մօտ էր
Պէյրութի Զուքաք Էլ-Պլաթ շրջանի մեր տան, հոն կը յաճախէի: 1956ի
դէպքերուն հայրս մօտէն կ՚առնչուէր եկեղեցական տագնապին, իբր Հ.Բ.Ը.Մ.-
ի ղեկավարներէն մին: Յաճախ հետը կ՚երթայի Պէյթ Մէրի, ուր հաւաքուած
կ՚ըլլային Գիւտ, Շահէ, Խադ եւ ներսէս սրբազանները, որոնց հետ բուռն
քննարկումներ կ՚ըլլային եւ յաճախ ականջալուր կ՚ըլլայի անոնց խօսակցու -
թիւններուն: Ծանր օրեր էին: Կը յիշեմ, երբ օր մը դարձեալ Հ.Մ.Ը.Մ. ակումբ
գացի, հոն գտնուող երիտա սարդներ վրաս յարձակեցան եւ «պօլշեւիկի
զաւակ» ըսելով ապտակեցին զիս: Ասիկա շատ ազդեց վրաս: Ատկէ ետք
այլեւս Հ.Մ.Ը.Մ. չգացի:

Հայեցի նախնական կրթութիւնս ստացայ Հայ Աւետարանական Գոլէճին
մէջ յաճախելով մինչեւ նախակրթարան, ինքնաշ խատութեամբ ալ հայերէնը
կատարելագործեցի: Աւելի ուշ յաճախեցի British School, զոր աւարտելէ ետք
ընդունուեցայ Պէյրութի Ամերիկեան Համալսա րան, ուր աւարտեցի քաղա -
քային ճարտարապետու թեան բաժինը: Մեր հօրենական յարկէն ներս կը
տիրէր ազգային խորունկ մթնոլորտ մը եւ Հ.Բ.Ը. Միութիւնը զօրաւոր
ներկայութիւն մըն էր։ Ինչպէս Միութեան, նոյնպէս մեր տան մէջ հայրս կը
ներկայանար որպէս օրինակելի ազգային մը, հետեւաբար իր անմիջական
պարագաները բնականօրէն այդ ոգիով թրծուեցան ու այդ լրջութեամբ
մօտեցան ազգային հարցերուն։

Հ.Ե.Ը.-ի ընկերային եւ երիտասարդական գործունէութեան մասնակ -
ցելուս առումով մեծապէս նպաստած է մեծ քոյրս՝ Լենան, որ ինծի համար
առաջնորդ մը եղաւ: Ան էր որ իբրեւ Հ.Ե.Ը.-ի անդամ զիս մասնակից կը դար -
ձնէր դպրոցական պտոյտներու եւ տարբեր ձեռնարկներու: Լենան ամուսնա -
ցաւ Հայկազ Եարտըմեանի հետ, բախտաւորուելով երկու զաւակներով՝
Քառլա եւ Հրաչ: ալին քոյրս ամուսնացաւ Տոքթ. Գէորգ Փափազեանի հետ,
բախտաւորուելով երկու զաւակներով՝ Սեւակ եւ Սարին: 

Պատանեկութեան տարիներու դաստիարակութեան ճանապարհը հե -
տա գային զիս առաջնորդեց անդամագրուելու Հ.Ե.Ը.-ի Հայ Համալսարա -
նական Ուսանողաց Միութեան՝ նախ որպէս անդամ, երկու տարի, ատե  նա -
պ ետութեամբ կարպիս Քէշիշեանի եւ Յարութ Պալեանի, ապա որպէս

Ձախէն աջ՝ քոյրս՝ Լենա, հայրս՝ Սեդրակ, մայրս՝ Վալենթին, ես եւ քոյրս՝ Ալին:

Հ.Ե.Ը.-ի Նաւասարդեան խաղեր. համալսարանականներու տողանցքի պահուն,
որպէս դրօշակակիր, Պէյրութ,1961

Հ.Ե.Ը.-ի Ալեք Մանուկեան կեդրոնի բացում՝ Հ.Ե.Ը.-ի համալսարանականներուս
հանդիպումը նախագահ Ալեք Մանուկեանի հետ, Պէյրութ, 1970: Ձախէն աջ՝

Զօհրապ Գոֆթիկեան, Գրիգոր Տեկիրմէնճեան, ես, նախագահ Ալեք Մանուկեան,
Յովհաննէս Մուրատեան եւ Միսաք Ներսէսեան:



ատենապետ: Վարչութեան մաս կը կազմէին Հ.Բ.Ը.Մ.-ի այժմու նախագահ
Պերճ Սեդրակեան, Զօհրապ Գոֆթիկեան, Միսաք ներսէսեան, որ հետա -
գային դարձաւ խնամիս, Յովհաննէս Մուրատեան, արփի Հաճընլեան եւ
ուրիշներ: 

Այդ ծիրին մէջ մնալով սկսած եմ գործունէութիւն ծաւալել Հայկական
Բարեգործական Ընդհանուր Միութեան մէջ։ Տակաւին կը յիշեմ Հ.Ե.Ը.-ի Հայ
Համալսարանական Ուսանողաց Միութեան 30 Ամեակի տպաւորիչ հանդի -
սու թիւնը, որ տեղի ունեցաւ 22 Մայիս 1970ին, Գալուստ Կիւլպէնկեան
սրահին մէջ, որուն ընթացքին բացման խօսքը կատարեցի՝ պատմականը
ընելով Միութեան եւ թուարկելով անոր նպատակները. «Ա) Օտար համա -
լսարաններ յաճախող ուսանող-ուսանողուհիները ի մի հաւաքել Հ.Բ.Ը.Մ.-ի եւ
Հ.Ե.Ը.-ի ազգային հարազատ շունչին տակ ու զանոնք հեռու պահել
ուծացումէ: Բ) Ճանչցնել անոնց հայ մշակոյթը եւ խանդավառել զանոնք հայ
արժէքներով: Գ) Զարգացնել անոնց մէջ առողջ հայրենասիրութիւնն ու
գիտակից ազգասիրութիւնը: Դ) Ապահովել անոնց միջոցով վաղուան ժողո -
վրդա նուէր, պարկեշտ եւ անշահախնդիր ղեկավար մտաւորականութիւնը,
որմով պայմանաւորուած է ազգապահպանման սրբազան պայքարին
յաջողութեամբ պսակումը: Ե) Դաստիարակել հայ համալսարանականները

Հ.Ե.Ը.-ի համալսարանականներս Հայաստանէն ժամանած մտաւորականներու հետ:

Նուիրում Ռ.Ա.Կ.-ի ՃԱմբով

որպէս տիպար քաղաքացիներ իրենց պատկանած երկիրներուն: Զ) Ընկե -
րային առողջ յարաբերութիւններ ստեղծել՝ մշակելով հայ համալսա -
րանականներու մէջ համագործակցութեան ոգին»:

Խօսքս աւարտեցի հետեւեալ հաստատումով. «Հ.Ե.Ը.-ի համալսա րա -
նականներուս հաւատամքը մէկ է եւ անփոփոխելի: Հաւատա՛լ Ս. Էջմիածնին
եւ անոր հոգեւոր կոչումին. հաւատա՛լ Հայ Դատին եւ անոր լուծումին.
հաւատա՛լ հայ արժէքներուն եւ վեր պահել զանոնք. հաւատա՛լ Հ.Բ.Ը.Մ.-ին
եւ միշտ ծառայել անոր: Մենք այս հաւատքով է որ ճամբայ ելած ենք եւ այս
հաւատքով պիտի շարունակենք մեր գործը»:

Հանդիսութեան գլխաւոր բանախօսն էր Հ.Բ.Ը.Մ.-ի Յովակիմեան-
Մանուկեան վարժարանի տնօրէն արա թոփճեան, իսկ փակման խօսքը
վստահուած էր Փրոֆ. Բարունակ թովմասեանին:

1977էն 1979 Պէյրութի մէջ Հ.Բ.Ը.Մ.-ի եւ Հ.Ե.Ը.-ի գործունէութեան
հաւատաւոր նուիրեալն էի, եւ որպէս անդամ Հ.Բ.Ը.Մ.-ի Պէյրութի Տեղական
Վարչութեան, կարեւոր գործունէութիւններ կ՚ունենայինք: Տեղական վարչու -
թեան ատենապետը Փոլ Պէյլէրեանն էր: Իմ ատենապետութեամբ գործող
Հ.Ե.Ը.-ի Տնօրէն Գործադիր Մարմինը ամէն ճիգ ի գործ կը դնէր հայրենա -
սիրական վեհ գաղափարներով գործունէութիւն ծաւալելու: Մեր սրբազան
նպատակը կը նկատէինք աշխատիլ Մայր Հայրենիքի քաղաքական, տնտե -
սական ու մշակութային ընդհանուր զօրացումին ու բարգաւաճումին համար։
Գործադիր Մարմնի գործակիցներս էին նուպար նազարեանը, Օննիկ
Համալեանը, Միքայէլ Մարտիրեանը, կարպիս Քէշիշեանը եւ շատ ուրիշներ:

Այդ ժամանակաշրջանին Հ.Ե.Ը.-ի Տնօրէն Գործադիր Մարմինը կարեւոր
գործունէութիւն կը ծաւալէր: Տեղական զանազան վարչութիւններ, նոյնիսկ
Ասպետներու Համախմբումի վարչութիւնը, կապուած էին Տնօրէն Գործադիր
Մարմնին, որ կը հովանաւորէր ամէն տեսակի մշակութային, ընկերային,
սկաուտական եւ երիտասարդական շարժումներ, որոնք կը ջատագովէին
Միութեան վեհ գաղափարները։ Մարզական կեանքը նոյնպէս անբաժանելի
մասը կը կազմէր իմ գործունէութեան: Տակաւին երիտասարդ տարիքիս
տարուած էի պասքէթպոլով, խաղալով Հ.Ե.Ը.-ի խումբին մէջ: Երաժշտու -
թեան հանդէպ սէրս պատանեկութեան տարիքէս սկսած էր: Ճազի, լատի -
նական եւ դասական երաժշտութեան սիրահար էի: Դաշնակ եւ դաշնամուր
նուագել սկսած եմ փոքր տարիքէս: 

Տակաւին 6 տարեկանէս յատուկ սէր ունէի աքորտեոնի հանդէպ: Կարճ
ժամանակ մըն ալ դպրոցէն ետք դաշնամուրի դասերու կը հետեւէի տիկին
Սոնա  ահարոնեանի մօտ: Մայրս, սակայն, չուզեց որ շարունակեմ երաժշտու -
թեան դասերու երթալ, մտավախութիւն ունենալով որ երաժիշտ կրնամ

Նուիրում Ռ.Ա.Կ.-ի ՃԱմբով

դառնալ: Ես, սակայն, շարունակեցի դաշնամուր նուագել լսողութեամբ,
առանց սոլֆեժի:

Ամուսնանալով անի ահարոնեանի հետ, բախտաւորուեցայ երեք դուստ -
րերով՝ վալերի, Քարոլին եւ թամար: վալերին ամուսնացաւ Օլիվիէ Տանուի
հետ, բախտաւորուելով երեք զաւակներով՝ Տիգրան, կրեկորի եւ վալանթին.
Քարոլին ամուսնացաւ Մարք թապուրեանի հետ, բախտա ւորուելով երեք
զաւակներով՝ Քարլ, Օտրէ եւ Ժաք. իսկ թամար ամուսնացաւ Սարօ

Ես եւ կինս՝ Անի Ահարոնեան-Գասարճեան:



ներսէսեանի հետ, բախտաւորուելով երկու զաւակներով՝ Գլարա եւ Լորա:
Կինս, զաւակներս եւ ութ թոռներս, որոնցմով ուրախ եմ ու երջանիկ, իմ
մեծագոյն հարստութիւնն են: 

Կնոջս՝ Անիի, դուստրերուս՝ Վալերիի, Քարոլինի, Թամարի եւ
թոռնիկներուս հետ:



Ռ.ա. կուսակցութեան անդամակցութիւնս

Ես լաւապէս կը գիտակցէի, թէ ազգային գործունէութիւնը միայն
միութենական կամ ակումբային շրջապատով չէր կրնար սահմանափակուիլ,
այլ՝ ազգային գաղափարական գործունէութիւն ծաւալելով է որ հայ անհատը
կը դառնայ լիարժէք։ Իմ ազգային եւ գաղափարական հաւատամքս միայն
ազատական գաղափարախօսութեան կը հակէր, հետեւաբար 1977ին, ինք -
նուրոյն որոշումով, անդամակցեցայ Ռամկավար Ազատական Կուսակցու -
թեան եւ ուխտատուութիւնս կատարեցի ատենի Ռ.Ա.Կ.-ի Շրջանային
Վարչութեան:

Լուսահոգի հայրս դէմ էր կուսակցական ըլլալուս: Հակառակ անոր որ
որոշուած էր որ կուսակցական շարքեր միանալս որոշ ժամանակով
խորհրդապահական պիտի մնար, ընկերներ Յովհաննէս թապաքեան եւ
Եսայի Տատուրեան յաջորդ օրը առաւօտեան այցելութիւն տալով հօրս,
շնորհաւորած էին զինք կուսակցական ըլլալուս առիթով՝ անակնկալի
մատնելով զինք: Երբ մի քանի ժամ յետոյ գրասենեակ հասայ, հայրս
անմիջապէս ըսաւ. «Տուած խրատներէս ո՛չ մէկը գործադրեցիր. կանուխ մի՛
սիրահարիր ըսի, սիրահարեցար, մի՛ ծխեր ըսի, գաղտնի կը ծխես,
կուսակցական մի՛ ըլլար ըսի, այդ մէ՞կն ալ գլխուս բերիր»:

Ընկ. վահէ Պահատրեանի միջնորդութեամբ՝ ես, Էտի Պահատրեան եւ
Էտի կոստանեան միասնաբար երդում տուած էինք կուսակցութեան: Կը
յիշեմ որ շատ մը ընկերներ հայրս հակակուսակցական կը նկատէին: Այդ
ժամանակաշրջանին կուսակցութեան Սին Էլ-Ֆիլի ակումբը կը գործէր
Նազարեան կեդրոնին մէջ եւ այդ պատճառով ալ կուսակցութիւնը հարցեր
ունէր հօրս հետ: Ընկերներ Հայկաշէն ուզունեան եւ Դոկտ. արշաւիր
կէօնճեան խնդրած էին, որ «հակակուսակցական» հօրս հետ խօսիմ այդ
հարցով: Հայրս, անշուշտ, երբեք հակակուսակցական չէր եղած: Կուսակ -
ցութեան անդամագրումս կը պարտիմ նաեւ հօրմէս ստացած ազգային-
հայրենասիրական դաստիարակութեանս: 

Ես ընտանիքի մը զաւակն եմ, որ մեծցած է Հ.Բ.Ը. Միութեան հայրե -
նասիրական ոգիով: Հայրս Բարեգործականի Սուրիոյ եւ Լիբանանի ղեկա -
վարներէն եղած էր: Թէեւ մեր ընտանիքին մէջ չկար կուսակցական
մթնոլորտ, սակայն գաղափարական պատրաստութիւնս ստացած եմ
հօրմէս: Զիս այնպէս դաստիարակած էր, որ երբ հասայ որոշ հասունութեան

մը՝ նկատեցի թէ ազգիս օգնելու ձեւը միայն մարզական, մշակութային կամ
բարեսիրական միջոցները չէին: Կար անոնցմէ աւելի բարձրը՝ ազգային
քաղաքական մեր Դատը, զոր հետապնդելու համար անհրաժեշտ էր
քաղաքական աշխատանք: Առանց քաղաքական աշխատանքի կարելի չէ
որեւէ լուրջ արդիւնքի հասնիլ: Այդ մեկնակէտով է որ որոշեցի պատկանիլ
կուսակցութեան մը, որուն գաղափարականը իմ համոզումներուս կը
համապատասխանէր: Բնական հետեւողութեամբ՝ զինուորագրուեցայ Ռամ -
կա վար Ազատական Կուսակցութեան: Այդ օրէն սկսեալ, պահելով հանդերձ
Բարեգործականի անդամի պարտաւորութիւններս, աշխատանքս կեդրոնա -
ցուցած եմ կուսակցական կեանքին վրայ: Այդ օրերուն Լիբանանի իմ նեղ
շրջանակիս մէջ կուսակցական ըլլալս այնքան ալ փայլուն պիտակ մը չէր,
«բարենիշ» մը չէր, սակայն ժամանակները ցոյց տուին թէ ես իրաւունք ունիմ
եւ միւս բարեկամներս սխալած էին: Ու կը կրկնեմ ամենայն համոզումով
այսօր ալ, եթէ կ՚ուզենք որեւէ լուրջ աշխատանք տանիլ յօգուտ մեր ժողո -
վուրդին ու հայրենիքին, անպայման զինուորագրուելու ենք կուսակցական
մեր շարքերուն:

Նա՛խ ըսեմ որ միայն ուրախութեամբ չեմ արձանագրեր այսօր իմ մաս -
նակ ցութիւնս Ռ.Ա. Կուսակցութեան շարքերէն ներս, այլ նաեւ՝ հպարտու -
թեամբ: Հպարտութեա՛մբ՝ քանի որ այսօր արդէն ապացոյցը ունինք որ մեր
կուսակցութեան ազատական- ռամկավարութեան գաղափարականը
Հայաստանի մէջ ալ որդեգրուած է եւ մեր հայրենիքը այդ ուղղութեամբ
կ՚ընթանայ եւ իր ապագան կը կերտէ: Ասոր ես բացարձակապէս համոզուած
եմ ու կը խորհիմ թէ Հայաստանի ղեկավարութիւնը եւս համոզուած է: 

ազգային-քաղաքական Գործունէութիւնս Ֆրանսայի Մէջ

1979-ին, լիբանանեան քաղաքացիական տագնապալի օրերուն, երբ
Փարիզ կայք հաստատեցինք, բնական ներքին մղումով հաւատաւոր
ընկերներով սկսանք գործունէութիւն ծաւալել Փարիզի Հ.Բ.Ը.Մ.-ի մասնա -
ճիւղէն ներս։ Հոն զգալի էր, որ ազգային գործունէութիւն հասկացողութիւնը
տարբեր ենթահող ունէր եւ տարբեր մակարդակի վրայ աշխատանք կը
պահանջէր։ Ազգային պահանջատիրութեան գիտակցութիւնը տարբեր
երանգ ունէր օտար երկնակամարի տակ՝ համեմատած Լիբանանի։

Ազգային-կուսակցական առումով կրնամ հաստատել, թէ այս հան -
գրուանը ինծի համար շատ կարեւոր եղած է: Մեր առաջին եւ գլխաւոր
աշխատանքը եղաւ վերակենդանացնել տեղւոյն Բարեգործականի շրջա -
նակը՝ նա՛խ վերակազմելով Հ.Բ.Ը.Մ.-ի Շրջանակային Յանձնաժողովը: Ապա,
Ալեք Մանուկեանի կոչին անսալով, երիտասարդական շարժում մը
ստեղծեցինք՝ նոր աւիւն ներարկելու համար տեղւոյն վարչութեան: Նոր թափ
առաւ նորակազմ վարչութիւնը եւ երիտասարդական ոգիով սկսաւ
գործունէութիւն ծաւալել: Տարի մը ետք արդէն ստանձնելով ատենադպիրի
պաշտօնը, նոր ոգեւորութեամբ լծուեցանք միութենական ու հայրենական
գործունէութեան: Այս ընթացքին նուիրեալ աշխատանք տարաւ նաեւ ընկ.
արթօ Համբարձումեան, որուն ճիգերուն շնորհիւ, երկարամեայ ընդմիջումէ
ետք, Շրջանակային Վարչութեան ժողովներու ատենագրութիւնները ֆրան -
սերէնէ հայերէնի վերածեցինք:

Որպէս հաւատաւոր անդամներէն մէկը մեր ազգային մեծ Միութեան,
երջանկութիւն էր ինծի համար տեսնել անոր ծաւալումն ու բազմապիսի
ծառայութիւնները ի նպաստ մեր ժողովուրդին եւ իր հիմնական գաղա -
փարականին՝ հայապահպանման: Հ.Բ.Ը.Մ.-ի Ֆրանսայի Շրջանակային
Յանձնաժողովը անվերապահօրէն արձագանգը հանդիսացաւ միութե նա -
կան ու ազգային իտէալներուն, որուն համար մինչեւ այսօր երախտապարտ
ոգիով կը վերյիշեմ գործադրուած իւրաքանչիւր ճիգ:

Հ.Բ.Ը.Մ.-ի մեր հիմնադիրները հեռատեսութիւնը ունեցած են Միութեան
համար սահմանելու «Միութիւնը Զօրութիւն է» նշանաբանը։ Փարիզի մեր
գործունէութեան ծիրէն ներս առաւել եւս կը պայծառանար անոր խորհուրդը,
երբ ինծի անմիջական գործակից ու գաղափարակից ունենալով ընկ.
անդրանիկ Քէշիշեանը եւ այլ երիտասարդ ուժեր, ոգեւորուած Միութեան

ատենի հրամայականով, ոգի ի բռին նուիրուելով միութենական գործու -
նէութեան, իբրեւ ազգային նուիրական պարտականութիւն մեծապէս կ՚ա -
ջակցէինք ազգօգուտ ու գեղեցիկ նպատակներու լաւագոյն իրագոր ծումին։
Այդ օրերուն էր, որ 450-500 անդամներով կազմուեցաւ UGAB Jeune-ը, որուն
առաջին հսկայական աշխատանքը եղաւ կազմակերպել պատմական
ողիմպիական մարզախաղերը հայաշատ Փարիզի, Լիոնի, Մարսէյլի, Ժընեւի
եւ Կրէնոպլի մէջ։ Հ.Բ.Ը. Միութեան Ֆրանսայի Շրջանակի Դ. Միջ-Մասնա -
ճիւղային Մարզական Խաղերը, կազմակերպուած Հ.Բ.Ը. Միութեան Եւրո -
պայի Երիտասարդական Յանձնախումբին կողմէ 1982ին, Վալանսի մէջ,
Միութեան Եւրոպայի երիտասարդական եւ մարզական կեանքին կարեւոր
ձեռնարկներէն էր: Հ.Բ.Ը.Մ.-ի Երիտասարդաց Կեդրոնական Մարմինը կը
գլխաւորէր Պերճ Սեդրակեան: Անոր կ՚անդամակցէի նաեւ ես, միեւնոյն ատեն
ատենապետելով Եւրոպայի Մարմնին:

Հ.Բ.Ը. Միութիւնը, ինչպէս ամէնուրեք, կրթական ու բարեսիրական
կարեւոր դեր մը ունի ազգային մեր կեանքին մէջ: Ֆրանսայի մէջ եւս մեծ դեր
մը վերապահուած է Միութեան: Դժբախտաբար, մինչեւ 70ական թուա -
կանները, Փարիզի մէջ կծկուած իր Ալեք Մանուկեան Ակումբի վարչութեամբ՝
նեղ գործունէութիւն մը ունէր ան: Կային միայն Նուպարեան Գրադարանը եւ
Մարի Նուպար Ուսանողական Տունը: Ֆրանսայի այլ քաղաքներու մէջ
անուանական տեղական մասնաճիւղեր գոյութիւն ունէին միայն: 

1980ի սկիզբը, երբ Ֆրանսայի Շրջանակային Յանձնաժողովը երիտա -
սարդացուցինք ատենապետութեամբ ընկ. Տոքթ. Էտի ադամեանի եւ իմ
ատենադպրութեամբ, Բարե գործականը սկսաւ փայլիլ ու իր գործունէու -
թեան դաշտը ընդարձակուեցաւ: Այս աշխատանքներու կարգին մտան
Փարիզի վարչութեան կազմութիւնը, Երիտասարդաց Մարմնի ստեղծումը,
Լիոնի, Վալանսի, Վիէնի, Սէն Շամոնի, Նիսի, Մարսէյլի վարչութիւններու կազ -
մութիւնը: Ֆրանսայի բոլոր հայաշատ քաղաքներուն մէջ Բարեգործականը
այսօր ունի գործուն մասնաճիւղեր իրենց վարչութիւններով:

Աւելցնեմ նաեւ թէ Լիոնի մէջ գնուեցաւ նոր ակումբ մը, որուն գնումին
օժանդակեց Հ.Բ.Ը.Մ.-ի Պատուոյ նախագահ եւ ազգային բարերար ալեք
Մանուկեան: Ակումբի գնումը իրականացաւ տեղական վարչութեան ատե -
նապետ պրն. Սեդրակ Սանճեանի հետեւողական աշխատանքին շնորհիւ:
Ֆրանսայի մէջ Բարեգործականը վարկ կը վայելէ ոչ միայն ֆրանսահայ
գաղութին մօտ, այլեւ՝ Ֆրանսայի տեղական շրջանակներու մէջ: Օրինակ,
Փարիզի քաղաքապետարանը կարեւոր ձեռնարկներու պարագային կը դիմէ
Բարեգործականի նախաձեռնութեան: Ըսեմ նաեւ թէ 1986ին, երբ Հ.Բ.Ը.
Միու թեան 80 ամեակը տօնուեցաւ Փարիզի մէջ, քաղաքապետարանը կազ -

մակերպեց ընդունելութիւն մը ի պատիւ հիւրերուն: Միութեան 80 ամեակի
եւ Ընդհանուր Ժողովին առիթով Միութեան նախագահ ալեք Մանուկեան
անձամբ Լեւոն Քէպապճեանը, Էտի ադամեանը եւ զիս պարգեւատրեց
«Բարերար Անդամ»ի վկայագիրով՝ առ ի գնահատանք UGAB FUND-ի
ստեղծման ուղղութեամբ մեր գործադրած ճիգերուն եւ իբր առաջին
ներդրողներ՝ հիմնադրամին կատարած մեր նուիրատուութիւններով:

Հ.Բ.Ը. Միութեան 80 ամեակին նուիրուած հանդիսութիւններու օրերուն
տեղի ունեցաւ նաեւ հօրս՝ Սեդրակ Գասարճեանի ծննդեան 75 ամեակին եւ
ազգային գործունէութեան 50 ամեակին նուիրուած հանդիսութիւն մը: Այս
առթիւ Ամենայն Հայոց Կաթողիկոս Երջանկայիշատակ վազգէն ա. Սրբա -
տառ Կոնդակով եւ շքանշանով պարգեւատրեց հայրս, մինչ Հ.Բ.Ը. Միութեան
նախագահ ալեք Մանուկեան անձամբ ներկայ գտնուելով հանդի սութեան,
Պատուոյ Անդամի վկայագիր յանձնեց հօրս: 

Ներկայ էին տիկին Լուիզ Մանուկեան-Սիմոն, Պերճ Սեդրակեան,
կարլէն դալլաքեան, Հայկաշէն ուզունեան, արշաւիր կէօնճեան, Գիւտ
Սրբազան եւ տիկին Մարի Մանուկեան եւ աշխարհի բոլոր կողմերէն
ժամանած Հ.Բ.Ը.Մ.-ի ղեկավարներ եւ անդամներ: 

Հ.Բ.Ը.Մ.-ի Ֆրանսայի Շրջանակային եւ Ռ.Ա.Կ.-ի Եւրոպայի Շրջանային
Վարչութեան կազմակերպած ընդունելութիւն. ելոյթ կ՛ունենայ Ալան Ժիւփէ,

Փարիզ, Հ.Բ.Ը.Մ.-ի Ալեք Մանուկեան կեդրոն, 1986:

Նախագահ Ալեք Մանուկեան զիս կը պարգեւատրէ Բարերար Անդամի
վկայականով, Փարիզ, 1986:

Հ.Բ.Ը.Մ.-ի 80 ամեակի եւ Ընդհանուր ժողովի ելոյթիս ընթացքին, Փարիզ, Ալեք
Մանուկեան կեդրոն, 1986:



Խօսելով հօրս մասին, Ալեք Մանուկեան ի միջի այլոց ըսաւ. «…Կեանքի
մէջ շրջաններ կան երբ զաւակները կը ճանչցուին իրենց ծնողաց միջոցաւ եւ
շրջաններ ալ կան որ ծնողներ կը ճանչցուին իրենց զաւակներուն միջոցաւ:
Այդ հիման վրայ ալ Փարիզի մեր շրջանակին համար ներկաներս համա -
խմբուած ենք մեծարելու Յակոբ Գասարճեանի հայրը՝ անոր 75 ամեակին
առիթով. իսկ մեզմէ շատերուն համար Բարեգործականի վաստակաւոր
ղեկավար մըն է որ կը մեծարենք պրն. Սեդրակ Գասարճեանի անձին մէջ:
Սակայն, կերպով մըն ալ լաւ է որ Սեդրակ Գասարճեան ճանչցուի Յակոբին
միջոցաւ, որովհետեւ այդ կը նշանակէ թէ իր գործը կը շարունակուի իր
զաւակին միջոցաւ: Ամէն հայր չունի այդ բախտաւորութիւնը: Գեղեցիկ
գաղա փար էր տարեդարձի այս տօնակատարութիւնը կայացնել այս օրերուն
Փարիզի մէջ, նախ որովհետեւ այս օրերուն տօնախմբութեան տրամադրու -
թիւն չկայ Լիբանանի մէջ եւ ապա՝ անոր համար որ մեծարուողը ազգային
դէմք մըն է. որքան որ իր կեանքը կը պատկանի իր ընտանիքին, ան կը
պատկանի նաեւ իր ազգին. եւ այս պարագային նաեւ՝ Բարեգործականին.
այս կերպով առիթ կը ստեղծուի մեզի ու մեր բարեկամներուն բաժնելու այս
հաճելի մթնոլորտը եւ մեր սիրտի խօսքը բերելու մեր բարեկամին՝ իր կեանքի
կարեւոր հանգրուանին: 

Հօրս ծննդեան 75 ամեակի եւ ազգային գործունէութեան 50 ամեակի
հանդիսութեան կ՛արտասանեմ խօսքս:

Հօրս ծննդեան 75 ամեակի եւ ազգային գործունէութեան 50 ամեակի
հանդիսութեան ընթացքին առնուած ընտանեկան լուսանկար: Ձախէն աջ՝ քոյրս՝

Լենա Եարտըմեան, ես, հայրս, մայրս, տիկինս եւ քոյրս՝ Ալին Փափազեան:

Հայրս նախագահ Ալեք Մանուկեանէն կը ստանայ Պատուոյ Անդամի վկայականը:

Հայրս եւ մայրս՝ հօրս ծննդեան 75 ամեակի եւ ազգային գործունէութեան 
50 ամեակի հանդիսութեան, Փարիզ, 1986:



Պրն. Սեդրակ Գասարճեան առաջնորդող դէմք մը եղած է լիբանանահայ
գաղութին մէջ: Իր ծառայութեան գլխաւոր դաշտը եղած է Բարեգործականը,
որուն նկատմամբ իր նուիրումը եղած է բոլորանուէր եւ անսակարկ»:

Հայրս շատ զգացուած եւ յուզուած էր ձեռնարկէն, իր գեղեցիկ ձեռագրով
գիր մը նուիրեց ինծի, զոր կու տամ հոս. «Չկայ չափ մը, որ կարողանայ
չափել հօր եւ զաւկին իրարու հանդէպ ունեցած սէրն ու յարգանքը, որու
մէկ պզտիկ նշոյլն է որ ցոլաց այդ գիշեր այս իշխանական եւ անզուգական
ձեռնարկով...: Հայ մարդու համար որքա՜ն մեծ մխիթարանք է ունենալ
հայու վեհ հոգիով հայ ազգին արժանաւոր զաւակ մը, որոնցմով միայն հայ
ազգը պիտի զօրանայ եւ յաւերժանայ: Աստուած երկար կեանք, առող -
ջութիւն, ոյժ եւ կորով տայ իրեն եւ իր ընտանիքին գլխէն պակաս չընէ»:

Հայրական սիրով
Սեդրակ Գասարճեան

Այս ձեռնարկէն երկու տարի ետք կորսնցուցի վալենթին մայրս, որ
փակեց իր աչքերը Պէյրութի մէջ, 1988ին. իսկ յաջորդ տարի վախճանեցաւ
հայրս՝ խոր սուգի մատնելով բոլորս: Իմ ողջ գործունէութեան ընթացքին

Հօրս ձեռագրով գրուած գիրը:



միշտ աշխատած եմ արժանի հետեւորդը ըլլալ սիրելի հօրս, հակառակ իր
տուած խրատներէն մի քանին գործադրած չըլլալուս: 

Հ.Բ.Ը.Մ.-ի Ֆրանսայի Շրջանակի գործունէութեան աշխուժացումին եւ
վերակազմակերպումին մէջ մեծ դեր ունեցան Լեւոն Քէպապճեանը, Սոնա
ադամեանը, Յակոբ կօշկարեանը, Սեդրակ Սանճեանը, Գեղամ թորոսեանը,
Միշէլ Սապպաղը, վահէ ճազմատարեանը, Խաչիկ Տարագճեանը եւ ուրիշ
ռամկավար ընկերներ ու բարեկամներ: Հ.Բ.Ը. Միութեան Ֆրանսայի գործու -
նէ ութիւնը մօտէն կը համակարգուէր Միութեան Կեդրոնին կողմէ, սերտ
համագործակցութիւն մը հաստատելով մանաւանդ Պերճ Սեդրակեանին
հետ, որ այն ատեն ատենադպիրն էր Կեդրոնական Վարչական Ժողովին: Իմ
անձնական բարեկամութիւնս Սեդրակեանին հետ յաճախ կը դիւրացնէր մեր
աշխատանքները: 

Ինչ կը վերաբերի Մարի Նուպար Ուսանողական Տան, Փարիզի հայ
համայնքէն ներս անտեղի արձագանգներ սփռուեցան անոր գոյավիճակին
մասին: Մանաւանդ մեզի ընդդիմադիր ճակատի մարդիկ որոշ չարախօ սու -
թիւններով, ըսի-ըսաւներով ու բամբասանքներով շփոթութիւն ստեղծե ցին,
ըսելով թէ Բարեգործականը պիտի փակէ Ուսանողական Տունը: Անշուշտ
բոլոր այդ ըսուածները աւելորդ էին: Բարեգործականը դպրոցի, եկեղեցիի,
ակումբի օգնած է ու միշտ ալ պիտի շարունակէ օգնել: Ուսանողական Տան
կապակցութեամբ անշո՛ւշտ ունեցանք դժուարութիւններ, որոնք կու գային
70ական թուականներէն: Մեթր Շաւարշ Սեւյօնքեանի առաջարկին վրայ
հիմնուելով, Տան հոգատարութիւնը անջատուած էր Համալսարանի տնօրէ -
նութենէն, որ կը նշանակէր նիւթական յաւելեալ ծանր յանձնառութիւններու
ենթարկել Բարեգործականը: Անշուշտ որոշ առաւելութիւններ շահեցանք
ամբողջութեամբ ստանձնելով Տան խնամակալութիւնը, ինչպէս՝ որոշ պայ -
մաններ չլրացնող հայ ուսանողներ ընդունիլը: Բայց եւ այնպէս, դրական քայլ
մը կարծուած այդ որոշումը տարիներու ընթացքին որոշ դժուարութիւններ
յառաջացուց: Տունը վերածուած էր պարզապէս հայկական ապաստա նա -
րանի մը, որուն բնակիչները ընդհանրապէս Լիբանանէն ու Պարսկաստանէն
եկած գաղթականներ էին: Ասիկա իր կարգին յառաջացուց բարոյական
դժուարութիւններ Փարիզի Համալսարանի շրջափակէն ներս: Տան տնօրէն -
ները՝ ընկերներ Եկաւեան եւ Քոչունեան, դժուարութիւններու մատնուեցան:
Այս շփոթութեան կողքին՝ նիւթական մեծ բացը չէր արդարացներ Տունը
պահել այդ դրութեան մէջ: 50-60 աշակերտի համար հարիւր հազարաւոր
ֆրանքի յաւելեալ ծախսը չէր արդարանար:

Տագնապի այդ օրերուն, դիմեցինք ֆրանսահայ գաղութին նիւթական
օժանդակութեան, Տան ծախսերուն բացը գէթ չափով մը գոցելու խնդրան -

քով: Դժբախտաբար, շօշափելի ոչ մէկ արդիւնք տուաւ մեր դիմումը: Դարձեալ
Բարեգործականի վերին մարմնին ուսերուն ինկաւ Տան ամբողջական
ծախսը հոգալը: Ու Նիւ Եորքի Կեդրոնական Վարչական Ժողովը կտրուկ որո -
շումներ առաւ եւ ընկեր Տոքթ. Էտի ադամեան շնորհիւ իր լաւ յարաբե -
րութեան համալսարանի տնօրէնութեան հետ, վերջնականապէս յաջողեցաւ
ձեռք ձգել 70ական թուականի գոյավիճակը, որոշ իրաւասութիւններ
պահելով հայ ուսանողներ ընդունելու գծով: 

կուսակցական Գործունէութիւն Ֆրանսայի Մէջ

Ռ.Ա. Կուսակցութիւնը Ֆրանսայի մէջ անցեալին մեծ գործունէութիւն
ունեցած էր շնորհիւ վաստակաւոր ընկերներու, ինչպէս՝ արշակ Չօպանեան,
արտակ դարբինեան եւ ուրիշներ, որոնք բացի կուսակցական գործունէ -
ութենէ, կատարած են նաեւ աւելի լայնածիր ազգային-քաղաքական ազգօ -
գուտ աշխատանքներ Եւրոպայի այս կարեւոր ոստանին մէջ: Ունեցած ենք
մեր պաշտօնաթերթը՝ «Ապագայ»ն: Բայց դժբախտաբար, Բ. պատերազմէն
վերջ ու պաղ պատերազմի ընթացքին, քաղաքական զանազան պատճառ -
ներով մեր կուսակցութիւնը չէր կրցած շարունակել հայաշէն իր լուրջ
աշխատանքները: Կուսակցական կազմակերպուած եւ ամուր կառոյց մը
գոյութիւն չունէր:

Ընկեր անդրանիկ անդրէասեանի Փարիզ այցելութիւնը խանդավառու -
թիւն մը յառաջացուցած էր մեր շարքերէն ներս: 70ականներու աւարտին,
առաւելաբար Միջին Արեւելքէն կարգ մը ընկերներու հաստատումովը
Ֆրանսա, հոն գտնուող ընկերներու, ինչպէս նաեւ Ռ.Ա.Կ.-ի Կեդրոնական
Վարչութեան կողմէ ընկերներ Հրաչեայ Սեդրակեանի եւ Հայկաշէն
ուզունեանի թելադրութիւններուն շնորհիւ, կարելի եղած էր համախմբել
Ֆրանսայի եւ Եւրոպայի զանազան քաղաքներուն մէջ ապրող հին ու նոր
ընկերները եւ նոր թափ հաղորդել կուսակցութեան գործունէութեան: Ընկեր
Մեթր Հրաչեայ Սեդրակեանի Ֆրանսա կատարած այցելութեան առիթով
հիմնեցինք Փարիզի Արշակ Չօպանեան Ակումբը: 

Անշուշտ չենք կրնար մոռնալ անունները կուսակցութեան աշխուժացումի
առաջին օրերու աշխատանքներուն մէջ բաժին բերած ընկերներ անդրանիկ
Քէշիշեանի, Լեւոն Քէպապճեանի, Տոքթ. Էտի ադամեանի եւ ուրիշներու,
որոնք խանդավառութեամբ եւ նուիրումով անցան գործի: Եւրոպայի եւ
մասնաւորաբար Ֆրանսայի մէջ Ռ.Ա. Կուսակցութիւնը վերակազմակեր -
պելով, այն համոզումը ունէինք թէ՝ Հ.Բ.Ը.Մ.-ը նոյնպէս կը զօրանայ այն
գաղութներուն մէջ, ուր Ռ.Ա.Կ.-ը զօրաւոր է: 

Միեւնոյն մօտեցումը ունէր Հ.Բ.Ը.Մ.-ի նախագահ ալեք Մանուկ եան, որ
կը կրկնէր. «Ո´ւր որ Ռ.Ա.Կ.-ը զօրաւոր է, հոն Հ.Բ.Ը.Միութիւնն ալ զօրաւոր է»: 

Այս համոզումով եւ ընկ. անդրանիկ Քէշիշեանի աջակցութեամբ Ֆրան -
սայի զանազան հայաշատ շրջաններու մէջ յաջորդաբար վերակենդա նա -
ցուցինք Լիոնի՝ քանի մը հաւատաւոր տարեց ընկերներով անգործ վիճակ մը

ունեցող Միհրան Տէր Ստեփանեան եւ Վալանսի Հրաչ Երուանդ ակումբները:
Մշակութային գետնի վրայ Լիոնի մէջ հիմնեցինք նաեւ Թէքէեան Մշակու -
թային Միութեան մասնաճիւղ մը, առանց որ ան խանգարէ տեղական
Բարեգործականի մասնաճիւղին գործունէութիւնը: 

Նորաստեղծ այս ակումբները շուտով քաղաքական աշխատանքի
լծուելով իրենց ներկայութիւնը եւ ազդեցութիւնը զգալի դարձուցին գաղութի
ազգային-քաղաքական եւ եկեղեցական ու միութենական կեանքին մէջ:
Ֆրանսական քաղաքական շրջանակներու մօտ ճանչցուեցանք «Փարթի
Արմենյէն Տեմոքրաթ Լիպերալ» անունով: Մնայուն յարաբերութեան մէջ էինք
տեղական քաղաքական իշխանութիւններուն հետ, տեղեկացնելով մեր
կուսակցութեան դիրքը, մանաւանդ այդ օրերուն, Հայաստանի քաղաքական
անցուդարձերու կապակցութեամբ:

Կուսակցական գործունէութիւնը նոր վերելք մը արձանագրեց Պրիւքսէլի
մէջ հիմնումովը Արմենակ Եկարեան, իսկ Մարսէյլի մէջ՝ Յակոբ Կօշկարեան
ակումբներուն: Ընկ. Յակոբ կօշկարեան Վալանսի Հրաչ Երուանդ ակումբի
ղեկավարներէն էր եւ իր անունով կոչեցինք Մարսէյլի ակումբը իր մահուընէն
ետք: Ակումբի ատենապետութիւնը ստանձնեց ընկ. կարապետ Սայապալ -
եան: Մի քանի տասնեակ նորագիրներ միացան Ռ.Ա.Կ.-ի շարքերուն: Մինչ
այդ կազմուած էր արդէն Ռ.Ա.Կ.-ի Ֆրանսայի եւ Պելճիքայի Շրջանային
Վարչութիւնը, որ հետագային Ռ.Ա.Կ.-ի Կեդրոնական Վարչութեան որոշումով
վերափոխուած էր Ռ.Ա.Կ. Եւրոպայի Շրջանային Վարչութեան: Հետեւաբար,
Ռ.Ա.Կ. Եւրոպայի Շրջանակին մաս կազմած էին Փարիզի, Մարսէյլի, Լիոնի,
Վալանսի, Պրիւքսէլի եւ Լոնտոնի մեր ակումբները, ինչպէս նաեւ Եւրոպայի
զանազան քաղաքներուն մէջ ապրող մեծ թիւով ընկերներ:

Հ.Բ.Ը. Միութեան Ֆրանսայի կառոյցներուն մէջ գործող պատասխանա -
տուներուն մեծամասնութիւնը խանդավառութեամբ ու հաւատքով անդա -
մագրուեցաւ կուսակցական շարքերուն: Հետագային ունեցանք Եւրո պայի
շրջանակի խորհրդակցական ժողով մը, որուն ներկայ եղան նաեւ Զուիցերիոյ
եւ Աւստրիոյ մեր ընկերները: Այս ժողովին որոշումով հրաւիրուեցաւ Ռ.Ա.Կ.-ի
Եւրոպայի Առաջին Պատգամաւորական Ժողովը, որ տեղի ունեցաւ 23
Նոյեմբեր 1991ին, Լիոնի Հ.Բ.Ը. Միութեան Ալեք Մանուկեան Կեդրոնին մէջ,
ուր կազմուեցաւ Եւրոպայի Շրջանային Վարչութիւնը իմ ատենապետու -
թեամբ: 

Ռ.ա.կ. Ֆրանսայի եւ Պելճիքայի Շրջանակի առաջին
Պատգամաւորական Ժողովը

21-22 Նոյեմբեր 1987ին, Փարիզի մէջ գումարուեցաւ Ռ.Ա.Կ.-ի Ֆրանսայի
եւ Պելճիքայի Շրջանակի Առաջին Պատգամաւորական Ժողովը: Պատգա -
մաւորներ հաւաքուած էին Փարիզէն, Լիոնէն, Վիէնէն, Վալանսէն, Նիսէն,
Մարսէյլէն, Պրիւքսէլէն եւ Ժընեւէն: Իբրեւ Ռ.Ա.Կ.-ի Կեդրոնական Վարչութեան
անդամ եւ Եւրոպայի ու Միջին Արեւելքի Շրջանակներու պատասխանատու,
շեշտեցի Եւրոպայի Շրջանակին կարեւորութիւնը եւ ակումբներուն կոչ ըրի
աւելի լաւ կազմակերպելու եւ խտացնելու իրենց շարքերը՝ ծառայելու հայ
ժողովուրդին:

Պատգամաւորական ժողովին որոշումներով ստեղծեցինք 75 հազար
ֆրանսական ֆրանքի դրամագլուխով հիմնադրամ մը: Որոշեցինք նաեւ
Լոնտոն հրատարակուող «Էրեբունի» երկշաբաթաթերթը վերածել Եւրոպայի
Շրջանակի պաշտօնաթերթի, ֆրանսերէն, անգլերէն եւ գերմաներէն յա -
ւելուած ներով: Ընտրուեցաւ Եւրոպայի Շրջանային Վարչութիւնը հետեւ եալ
կազմով՝ Յակոբ Գասարճեան, Լեւոն Քէպապճեան, արթօ Համբարձումեան,
նազարէթ թօփալեան, Յակոբ կօշկարեան, կարապետ Փալթոպետրոս -
եան, անդրանիկ Քէշիշեան, Ռաֆֆի Պետիկեան, Մարտիրոս Միհրանեան,
Սեպուհ աւետիքեան եւ Ժաք Էքմէքճեան: Այս վարչութեան գործունէութեան
շնորհիւ Ռ.Ա.Կ. Եւրոպայի կառոյցը դարձաւ կարեւոր օղակներէն մէկը
աշխար հատարած մեր անդամակցութեան ու տասնամեակներու բացա -
կայութենէ ետք Ռ.Ա.Կ. Եւրոպայի Շրջանակը գործուն մասնակցութիւն բերաւ
կուսակցական մեր գործունէութեան:

Այնուհետեւ Ռ.Ա.Կ.-ը վերածնունդ կ՚ապրէր Եւրոպայի մէջ ու այս
համընդհանուր խանդավառութեան մէջ ծնունդ առաւ նաեւ La Lettre de
l’ADL պարբերականը, որուն հրատարակութիւնը եւ խմբագրութիւնը տար -
բեր ժամանակներու մէջ ստանձնեցին ծանօթ գաղափարակից գրողներ
նազարէթ թօփալեանը, վարուժան Սիրապեանը, վարուժան կիւրեղեանը
եւ ուրիշներ։ Սկզբնական օրերուն, գործակցեցանք Լոնտոն հրատարակուող
Թէքէեան Մշակութային Միութեան «Էրեբունի» երկշաբաթաթերթին հետ,
ունենալով Ֆրանսայի համար ֆրանսերէն լեզուով բաժին մը: Բայց գործնա -
կան գետնի վրայ, տեսանք թէ այդ ձեւը դժուարութեանց դուռ կը բանայ:

La Lettre de l’ADLին նիւթական կարիքները հոգաց ընկ. Լեւոն Քէ -

պապճեան: Նկատի
ունե նալով որ Ֆրան -
սայի մէջ նոր սերունդը
ֆրանսախօս է, որոշած
էինք թերթը ֆրանսերէն
լեզուով հրատարակել,
հակառակ մեր փա փա -
քին, գէթ երիտասար -
դութիւնը եւ ֆրանսա -
խօս սերունդը մեզի կա -
պելու, ազգային քաղա -
քա կան մեր գործունէու -
թեամբ խանդավառելու
ու հայրենիքի իրակա -
նութեան իրազեկ դար -
ձնելու համար: Դժբախ -
տա բար, այժմ դադրած
է անոր հրատարակու -
թիւնը: Յոյսով եմ շու -
տով միջոցներ պիտի
ստեղծուին մեր թերթը
վերահրատարակելու:

Կուսակցութիւնը
մասնակցութիւն բերաւ
նաեւ ընկ. Ժան Քլոտ
Քէպապճեանի եւ Միշէլ
Բազումեանի հիմնած
գիտահետազօտական
կեդրոնի հրատարակ -
չա կան գործունէութեան, զոր 2004ին, անձնական նախաձեռնութեամբ,
շարունակեց ընկ. վարուժան Սիրապեան՝ Արշակ Չօպանեան Ինստիտուտ
անունով: Ընկ. Սիրապեան Ալֆորվիլի քաղաքա պետարանի անդամ եղաւ
1995-2001 թուականներուն, ինչպէս նաեւ գլխաւորեց Ռ.Ա.Կ. Ֆրանսայի
Շրջանային Վարչութիւնը 1999էն 2005 եւ մաս կազմեց Կեդրոնական
Վարչութեան 2003-2005 թուականներուն: 

Ռ.Ա.Կ.-ի աշխոյժ գործունէութիւնը եւ ներկայութիւնը Եւրոպայի հայկա -
կան եւ տեղական քաղաքական շրջանակներէն ներս, ինչպէս նաեւ

Ռ.Ա.Կ.-ի Ֆրանսայի եւ Պելճիքայի Ա. Շրջանային
Ժողով. ընկ. Լեւոն Քէպապճեանի հետ, Փարիզ, 1987:

Հայաստանի հետ անմիջական կապը կը պահանջէին լրջօրէն ուսումնասիրել
եւ վերլուծել ազգային-քաղաքական նոր կացութիւնները: Այս առնչութեամբ
Վալանսի մէջ կազմակերպեցինք գիտաժողով մը, որուն կը մասնակցէին
Եւրոպայի տարբեր քաղաքներէն ժամանած պատասխանատու ընկերներ,
Ռ.Ա.Կ.-ի Կեդրոնական Վարչութեան Վարիչ-տնօրէն ընկ. վաչէ Ղազարեան
եւ Հայաստանէն ընկ. վիգէն Խաչատրեան: 

Աւելի ուշ կազմակերպեցինք նաեւ ընկերներ վիգէն Խաչատրեանի եւ
Ռուբէն Միրզախանեանի այցելութիւնը Ֆրանսա, ուր հանդիպումներ
ունեցան Ֆրանսայի տեղական կուսակցական շրջանակներու հետ: Այդ
այցելութեան ընթացքին ընդունելութիւն մը կազմակերպեցի իմ տան մէջ,
որուն ներկայ գտնուեցան մեծ թիւով ընկերներ Միացեալ Նահանգներէն եւ
Լիբանանէն:

Գիտաժողովին արծարծուեցան Ռ.Ա.Կ.-ի կառոյցի, գործելակերպի փոփո -
խութեան, Հայաստանի մէջ անոր զօրացման, իշխանութիւն-կուսակցու -
թիւններ յարաբերութեանց, ինչպէս նաեւ ազատական ռամկավարութեան

Վիգէն Խաչատրեանի եւ Ռուբէն Միրզախանեանի Փարիզ այցելութեան առիթով
իմ տան մէջ կազմակերպուած ընդունելութեան ընթացքին: Ձախէն աջ՝ ընկերներ

Ռուբէն Միրզախանեան, Տոքթ. Յարութիւն Եոզկաթեան, Վիգէն Խաչատրեան,
Յակոբ Աւետիքեան եւ ես, Փարիզ, 1992:



կիրարկումին հետ կապուած հարցեր: Գիտաժողովի ընթացքին վերոյիշեալ
հարցերուն մասին տրուեցան զեկուցումներ, որոնց քննարկումներուն ար -
դիւնքները ներկայացուեցան Ռ.Ա.Կ. յաջորդ Ընդհանուր Պատգամաւորա -
կան Ժողովին: 

Ռ.ա.կ. Եւրոպայի Շրջանակի Երրորդ Խորհրդակցական Ժողովը

Հայրենիքի թէ սփիւռքի հայ ժողովուրդի քաղաքական կեանքի վերի վայ -
րումները կ՚ազդէին կուսակցութիւններու գործունէութեան վրայ: Ռ.Ա.Կ.-ի
Եւրոպայի կառոյցը նոյնպէս վերակազմակերպուելու անհրաժեշտութեան
առջեւ կը գտնուէր: 

Ռ.Ա.Կ. Ֆրանսայի եւ Պելճիքայի Շրջանային Վարչութիւնը առաջին իսկ
առիթով հրաւիրեց Ռ.Ա.Կ. Եւրոպայի Շրջանակի Երրորդ Խորհրդակցական
Ժողովը, որ տեղի ունեցաւ 27 Հոկտեմբեր 1989ին, Լիոնի մէջ: Առաջին
խորհրդակցական ժողովը տեղի ունեցած էր Յուլիս 1986ին: Ժողովին մաս -
նակցող պատուիրակներ Արշակ Չօպանեան, Միհրան Տէր Ստեփանեան,
Հրաչ Երուանդ եւ Արմենակ Եկարեան ակումբներէն, ինչպէս նաեւ Աւստրիոյ
եւ Զուիցերիոյ ներկայացուցիչներ՝ ժամանելով Լիոն, մասնակցեցան եռօրեայ

Ռ.Ա.Կ.-ի  Եւրոպայի շրջանակի խորհրդակցական ժողովներէն մէկուն ընթացքին:
Ձախէն աջ՝ ընկ. Կարապետ Փալթոպետրոսեան, Յակոբ Կօշկարեան եւ ես,

Վալանս,1987:



ժողովին: Պատուիրակները ամբողջ կազմով մաս նակցեցան նաեւ Հ.Բ.Ը.Մ.-
ի Լիոնի նոր կեդրոնի բացման արարողութեան: 

Բացման խօսքիս մէջ նշեցի կուսակցութեան Եւրոպայի կառոյցը վերա -
կազ մակերպելու անհրաժեշտութիւնը: Ընկ. Լեւոն թորոսեանի ատենապե -
տու  թեամբ եւ ընկերներ արթօ Համբարձումեանի եւ Ժան Գարամինասեանի
ատենադպրութեամբ ընթացող ժողովը կարեւոր որոշումներ առաւ Ռ.Ա.Կ.
Եւրոպայի Շրջանակի Առաջին Պատգամաւորական Ժողովը նախապատ -
րաստելու ուղղութեամբ: Ժողովին ընթերցուեցաւ Ռ.Ա.Կ.-ի Կեդրոնական
Վարչութեան նախագահ ընկ. Մեթր Հրաչեայ Սեդրակեանի ողջոյնի եւ
քաջալերանքի գիրը: 

Ժողովի աշխատանքներու աւարտին ընկ. Էտի ադամեանի հետ միասին
հարցազրոյց մը ունեցանք ֆրանսական մամուլի ներկայացուցիչներուն հետ,
պատասխանելով մեր կուսակցութեան եւ Հայաստանի վերաբերող անոնց
հարցումներուն: Ժողովի աւարտին հինգ անձեր Լիոնէն եւ Վալանսէն իրենց
ուխտը տալով միացան Ռ.Ա.Կ.-ի շարքերուն: Հոկտեմբեր 28ին, կարգ մը
հանդիպումներէ ետք, ժողովական ընկերներով եւ այլ հիւրերով Փիզէի

Ռ.Ա.Կ.-ի Եւրոպայի շրջանակի խորհրդակցական ժողովներէն մէկուն ընթացքին:
Ձախէն աջ՝ ընկերներ Նազարէթ Թօփալեան, Արթօ Համբարձումեան եւ Անդրանիկ

Քէշիշեան, Վալանս, 1987



նշանաւոր դղեակին մէջ կէսօրուան ճաշի հիւրը եղանք Հ.Բ.Ը.Մ.-ի Լիոնի
նախագահ Սեդրակ Սանճեանին: 

Իմ ատենապետութեան շրջանին Ռ.Ա.Կ.-ի Եւրոպայի կառոյցի զօրա -
ցումին հետ միասին, մեր կապերը աշխուժացուցինք նաեւ տեղական
կուսակցութիւններու, մանաւանդ Էր. Փէ. Էր.-ի ղեկավարութեան՝ Փարիզի
քաղաքագլուխ Ժաք Շիրաքի հետ, որոնց հետ յարաբերութիւններու մէջ էինք
նախքան անոնց իշխանութեան գալը: Այդ յարաբերութիւններու հիմը դրուած
էր կարգ մը ընկերներու, մանաւանդ Վալանսի փոխ-քաղաքապետ ընկ.
նուպար Քէշիշեանի կողմէ: Էր. Փէ. Էր. ջատագովն է ազատական եւ
ռամկավարական սկզբունքներուն եւ բնական էր որ հայ իրականութենէն
ներս գաղափարակից գործակիցի մը փնտռտուքին ընթացքին Ռ.Ա.Կ.-ը
գտնէր որպէս այդպիսին: 

Երկու կուսակցութիւններու ղեկավարութեան միջեւ բազմաթիւ տեսակ -
ցութիւններու արդիւնքով Էր. Փէ. Էր. իր մասնակցութիւնը բերաւ Հ.Բ.Ը.
Միութեան բոլոր կարեւոր ձեռնարկներուն՝ Փարիզի, Լիոնի, Վալանսի եւ
Մարսէյլի մէջ: Համագործակցութեան լաւագոյն օրինակներէն էր Էր. Փէ. Էր.-
ի Ընդհանուր Քարտուղար ալան Ժիւփէի այցելութիւնը Հ.Բ.Ը. Միութեան Ալեք
Մանուկեան կեդրոն, ուր ան պաշտօնապէս ընդունուած էր Ռ.Ա.Կ.-ի Եւրո -
պայի Շրջանային եւ Հ.Բ.Ը. Միութեան Ֆրանսայի Շրջանակային վարչու -
թիւններուն կողմէ: Միեւնոյն ատեն Էր. Փէ. Էր.-ի եւ Ռ.Ա.Կ.-ի միջեւ Փարիզի
եւ Ֆրանսայի այլ քաղաքներու մէջ քաղաքական եւ ընկերային շարժումներու
գծով սերտ համագործակցութիւն ստեղծուեր էր, որով Էր. Փէ. Էր.-ը իշխա -
նութեան գալով, մեզի առիթը կը ներկայանար շաղկապը հանդիսա նալու
Ֆրանսայի եւ Հայաստանի պետական ներկայացուցիչներու միջեւ:

Ռ.Ա.Կ.-ի Ֆրանսայի Շրջանակին հետեւողական աշխատանքներուն
շնորհիւ իրականացաւ Էր. Փէ. Էր.-ի պատուիրակութեան այցելութիւնը Հա -
յաստան՝ գլխաւորութեամբ Երիտասարդութեան եւ Մարմնակրթանքի նա -
խա  րարուհի Միշէլ ալիօ-Մարիի եւ Մարդասիրական հարցերու նա  խա   րար
Ռեշար կազընաւի, որ հիմը դրաւ Հ.Ռ.Ա.Կ.-ի հետ համա գոր ծակ ցութեան: Այդ
համագործակցութեան շնորհիւ իրականացան հայա նպաստ բազմաթիւ
ծրագիրներ եւ մարդասիրական օգնութիւններու առաքումներ: Երկու
կուսակցութիւններու ներկայացուցիչներ միասնաբար աշխատեցան
Հայաստանի Հանրապետութեան Սահմանադրութեան Հ.Ռ.Ա.Կ.-ի տարբե -
րակին վրայ, որ կարեւոր կը նկատենք հայկական պետա կանութեան եւ
ռամկավարութեան համակարգի ամրապնդման ճամբուն վրայ: 

Ընտրուելով Կեդրոնական Վարչութեան անդամ, Փարիզի մէջ հսկա -
յական գործունէութիւն կը ծաւալէինք Հայաստանի ի նպաստ, մանաւանդ

երկրաշարժի աղիտեալ գօտիին օգնութեան գծով։ Այս ժամանակաշրջանին
էր որ նախագահ Լեւոն Տէր-Պետրոսեան իր առաջին այցելութիւնը տուաւ
Փարիզ եւ մենք՝ Կեդրոնական Վարչութեան այլ յարգելի ընկերներով, ինչպէս՝
Դոկտ. արշաւիր կէօնճեան, Հայկաշէն ուզունեան եւ Լեւոն Քէպապճեան,
մեծ շուքով հիւրընկալեցինք զինք, որպէս հետագայի ազատ անկախ
Հայաստանի Առաջին նախագահ։

Ժագ Շիրաքի հետ, Պէյրութ, երբ Շիրաք ընտրեալ
նախագահն էր Ֆրանսայի Հանրապետութեան:



Ռ.ա.կ. ԺԷ. Ընդհանուր Պատգամաւորական Ժողովը

Ռ.Ա.Կ.-ի 17րդ Ընդհանուր Պատգամաւորական Ժողովը գումարուեցաւ
Մոնթրէալի մէջ 1988ին: Կուսակցութեան Համատենապետներ ընտրուեցան
Մեթր Հրաչեայ Սեդրակեան եւ Դոկտ. արշաւիր կէօնճեան: Կեդրոնի անդամ -
ներ ընտրուեցան ընկերներ Հայկաշէն ուզունեան, վարդան ուզունեան,
Տոքթ. Յարութիւն Եոզկաթեան, Պարոյր աղպաշեան, Երուանդ ազատեան,
Դոկտ. վաչէ Ղազարեան, ասպետ Համալեան եւ Հայկ նագ գաշեան: Արդէն
այս շրջանին նկատելի դարձան որոշ տարակարծութիւններ եւ յառաջ եկան
դժգոհութիւններ, նոյնիսկ՝ ըմբոստութիւններ ղեկավարութեան դէմ: Այս
ժողովին էր որ առաջին անգամ Կեդրոնական Վարչութեան մաս կազմեցի
գանձապահի պաշտօնով: Կեդրոնի բոլոր գործերը կը տնօրինուէին Մոնթ -
րէալի մէջ, իսկ ես իբր դիւանի անդամ գանձապահի պարտականու թիւն -
ներով տեղեակ չէի դառնար կատարուած գործառնութիւններէն: Կեդրոնը իր
առաջին լիագումար ժողովը ունեցաւ Աթէնքի մէջ, ուր հրաժարական տուի
գանձապահի պաշտօնէն: Զիս փոխարինեց ընկ. ասպետ Համալեան: 

Ռ.ա. կուսակցութեան ԺԸ. Ընդհանուր Պատգամաւորական
Ժողովը

Մոնթրէալի մէջ Ապրիլ 11-14, 1991ին գումարուած ԺԸ. Ընդհանուր
Պատ գամաւորական ժողովը կուսակցութեան պատմութեան մէջ դրական
թէ ժխտական իրադարձութիւններու սկիզբը հանդիսացաւ՝ Արցախեան
Շարժում, Հայաստանի անկախութեան հռչակում, բայց նաեւ ներքին
կուսակցական խմորումներ: Ընդհանուր Պատգամաւորական Ժողովի
դիւանը կազմուեցաւ հետեւեալ ընկերներէն՝ ատենապետներ՝ Դոկտ. վաչէ
Ղազարեան, ճորճ Մանտոսեան, ատենադպիրներ՝ Օհան Պոտրումեան,
Յովիկ Էօրտեքեան: Արդարեւ, այս ժողովին էր, որ որոշում առնուեցաւ
կուսակցութեան կեդրոնը փոխադրելու Մոնթրէալ, որուն գաղափարը ինքնին
ըմբոստութիւն յառաջացուց որոշ շրջանակներու մօտ, մէկը ըլլալով
Լիբանանը։ Հակառակ որ քաջ կը գիտակցէինք, թէ Ռ.Ա.Կ.-ի Գերագոյն Մար -
մինը իր գաղափարախօսութեամբ, լրջախոհութեամբ, ծանրակշռութեամբ
կեդրոնացած էր Մոնթրէալի մէջ՝ գլխաւորութեամբ ընկ. Դոկտ. արշաւիր
կէօնճեանի, սակայն ընդդիմութիւնը դարձաւ անզսպելի ու ծայր առաւ
շրջանակներու մէջ ըմբոստութեան հասնող պայքար մը։ 

1991ի Ընդհանուր Պատգամաւորական Ժողովին, հակառակ որ ընդդի -
մութիւնը ծաւալ սկսած էր ստանալ, ի մտի ունենալով Ռ.Ա.Կ.-ի գերագոյն
շահերը, միջնորդի դեր ստանձնելով, Եւրոպայի Ռ.Ա.Կ.-ը յաջողեցաւ մեղմել
ընդդիմութիւնը՝ գործակցութեան ոգի յառաջացնելով ընկերներ Դոկտ.
արշաւիր կէօնճեանի, Երուանդ ազատեանի եւ Յակոբ վարդիվառեանի
միջեւ։ Այնուհետեւ Պատգամաւորական ժողովը կայացաւ խաղաղ մթնո -
լորտով։ Ընտրուելով Կեդրոնի անդամ, ես նշանակուեցայ Միջին Արեւելքի եւ
Եւրոպայի Շրջանակներու պատասխանատու։ Կեդրոնի անդամներ ընտ -
րուե ցան ընկերներ Մեթր Հրաչեայ Սեդրակեան Պատուակալ ատենապետ,
արշաւիր կէօնճեան ատենապետ, Հայկաշէն ուզունեան, Երուանդ ազատ -
եան, Տոքթ. Յարութիւն Եոզկաթեան, Տոքթ. Յարութիւն արզումանեան,
Ռուբէն թէրզեան, վարդան ուզունեան, ասպետ Համալեան, Պարոյր
աղպաշեան եւ Դոկտ. վաչէ Ղազարեան, իսկ փոխ անդամ՝ Օշին Մոստիչ -
եան: Թէեւ Փոխ-ատենապետի թեկնածու էի, սակայն նկատի ունենալով ընկ.
Հայկաշէն ուզունեանի տարիներու վաստակը եւ տարիքը, ան ընտրուեցաւ
այդ պաշտօնին համար: Այս ժողովին էր որ որոշում ընդունուեցաւ հիմնելու

43

Նուիրում Ռ.Ա.Կ.-ի ՃԱմբով



Հայաստանի Ռամկավար Ազատական Կուսակցութիւնը եւ ճիգեր գործադ -
րելու՝ զօրացնելու հայրենական մեր կառոյցը: 

44

Նուիրում Ռ.Ա.Կ.-ի ՃԱմբով



Ռ.ա. կուսակցութեան Հիմնադրութեան 70 ամեակի
Տօնակատարութիւնը Լիոնի Մէջ

Ռ.Ա.Կ. Եւրոպայի Առաջին Պատգամաւորականին առիթով, 23 Նոյեմբեր
1991ին, Լիոնի «Շալէ տիւ Փարք»ի սրահին մէջ հանդիսաւոր շուքով նշեցինք
կուսակցութեան 70 ամեակը: Հանդիսութիւնը կազմակերպած էր տեղւոյն
Միհրան Տէր Ստեփանեան ակումբը: Հանդիսութիւնը իրենց ներկայութեամբ
պատուած էին Ֆրանսայի քաղաքական դէմքեր, Ազգային Ժողովի երեսփո -
խաններ, նահանգային երեսփոխաններ եւ շրջանային ընդհանուր խորհրդա -
կաններ՝ Ռոն նահանգի երեսփոխան Պերնատէթ իզաաք-Պիպիլ, Իզէր
նահանգի երեսփոխան ալէն Մուան-Պրէսան, Ռոն-Ալպ շրջանի գլխաւոր
խորհրդական Մարք Ֆրէյս եւ Պիւլլիւքեան Հիմնարկութեան նա խա գահ
Փրոֆ. Փիէռ Մարիոն: Ներկայ գտնուեցան նաեւ Լիոնի Հայրա պե տական

Ռ.Ա.Կ. Եւրոպայի Առաջին Պատգամաւորական Ժողով: Ձախէն աջ՝ ընկերներ
Վարդան Ուզունեան, Հրաչ Գումրուեան,Հայկաշէն Ուզունեան, ես եւ Անդրանիկ

Քէշիշեան, Լիոն, 1991:



Պատուիրակի Փոխանորդ Տ. նորվան Եպս. Զաքարեան, Ռ.Ա.Կ.-ի Կեդրո -
նական Վարչութեան փոխ-ատենապետ Հայկաշէն ուզունեան, նոյն վարչու -
թեան անդամ վարդան ուզունեան, Լիոնի Հ.Բ.Ը.Մ.-ի Պատուոյ նախագահ
Սեդրակ Սանճեան, Հ.Բ.Ը.Մ.-ի Զուիցերիոյ Մասնաճիւղի ատենա պետուհի
թալին աւագեան, ինչպէս նաեւ Ֆրանսայի զանազան շրջաններէն եկած
Ռամկավար ընկեր-ընկերուհիներ եւ հարիւրէ աւելի հրաւիրեալներ: 

Ելոյթներ ունեցան երիտասարդ ընկերներ Ժոզէֆ Տիմիճեան եւ ասպետ
Քէշիշեան: Խօսեցան նաեւ Պերնատէթ իզաաք-Պիպիլ, որ փոխ-նախագահն
է Ֆրանսայի խորհրդարանի Ֆրանքեւհայ բարեկամութեան խումբին,
խոստանալով ամէն ճիգ գործադրել որպէսզի շուտով կառուցուի Գիւմրիի
ֆրանսական դպրոցը, Մարք Ֆրէյս եւ Փիէռ Մարիօ: Հանդիսութեան փակ -
ման խօսքը ըսաւ Տ. նորվան Եպս. Զաքարեան, որ յաջողութիւն մաղթեց
Ռ.Ա.Կ.-ի գործունէութեան Հայաստանի թէ Սփիւռքի մէջ: Յաւուր պատշաճի
ելոյթ մը ունեցայ նաեւ ես: Հայաստանի անկախութեան հռչա կումին ստեղ -
ծած ազգային հպարտութեան եւ խանդավառութեան մթնոլոր տը, ինչպէս
նաեւ Հայաստանի մէջ Ռ.Ա. Կուսակցութեան ծաւալած աշխոյժ գործունէ ու -
թիւնը գլխաւոր առանցքներն էին այդ հանդիսութեան ընթացքին արտա -
սանած խօսքիս: 

Փարիզի Արշակ Չօպանեան ակումբի կազմակերպութեամբ, Փարիզ
հրաւիրեցինք Հ.Ռ.Ա.Կ.-ի ատենապետ Ռուբէն Միրզախանեանը, որ դասա -
խօսութիւն մը տուաւ Հ.Բ.Ը.Մ.-ի Ալեք Մանուկեան կեդրոնին մէջ, 28 Ապրիլ
1992ին: Ան խօսեցաւ հայրենիքի ներքին կացութեան եւ տնտեսական եւ
ընկերային դժուարութիւններուն մասին, անդրադառնալով նաեւ Արցախի
հիմնահարցին: Կազմակերպեցինք նաեւ ընկերներ վիգէն Խաչատրեանի եւ
Պետրոս Քացախեանի այցելութիւնը Ֆրանսա, ուր սերտ համագործակ -
ցութիւն մը հաստատուեցաւ Հ.Ռ.Ա.Կ.-ի եւ Էր. Փէ. Էր.-ի միջեւ: Այս համա -
գործակցութեան շնորհիւ, Օգոստոս 1992ին Էր. Փէ. Էր.-ի պատուիրակու -
թիւն մը Երեւան մեկնեցաւ հրաւէրովը Հ.Ռ.Ա.Կ.-ի: Պատուիրակութեան մաս
կազմեցին Եւրոխորհրդարանի երեսփոխան եւ նախկին նախարարւհի Միշէլ
ալիօ-Մարի, Ֆրանսայի Ազգային Ժողովի երեսփոխաններ Ռեշար կազընաւ
եւ Էրիք Ռոյ: 

թ.Մ.Մ. Հիմնադիրներու Մարմնի անդամ

Թէքէեան Մշակութային Միութեան Հիմնադիրներու Մարմնին անդամ
ըլլալը ինքնին մեծ զոհողութիւն ու պատասխանատուութեան գիտակցու -
թիւն կը պահանջէ։ Հիմնականօրէն հոգիի պարտականութիւն կը նկատենք
մեր հիմնադիրներէն մեզի ժառանգուած բարոյական եւ նիւթական
արժէքներու պահպանումը։ Հետեւաբար եւ բնականաբար, մեր գլխաւոր
պարտաւորութիւնը կը հանդիսանար նաեւ Թէքէեան Կեդրոնի եւ Վահան
Թէքէեան վարժարանի կառոյցները կանգուն պահել ու պահպանել՝ ամէն ճիգ
ի գործ դնելով։ Մեր գործունէութեան ծիրը կը կեդրոնացնէինք Թ.Մ.Մ.-ը
պատնէշի վրայ կանգուն պահելու եւ անոր բարի երթը ապահովելու վրայ։

1992ին, ընկ. Տոքթ. Յարութիւն Եոզկաթեանի ատենապետութեան
ընթացքին, պատիւը ունեցայ նշանակուելու Հիմնադիրներու Մարմնի ան -
դամ: Այդ օրերուն Հիմնադիրներու Մարմինը կը բաղկանար հետեւեալներէն.-
Տոքթ. Յարութիւն Եոզկաթեան, ատենապետ, ընկերներ կարապետ Պապա -
հէքեան, Սարգիս Մենակ, վարուժան Խաչատուրեան, Հայկաշէն ուզուն -
եան, կարապետ Յարութիւնեան, վահագն Քիրիշճեան եւ արտաւազդ
Մելքիսէթեան: Յաջորդող տարիներուն որոշ ընկերներու կեանքէ հեռանալէն
ետք նոր նշանակումներ եղան եւ Հիմնադիրներու Մարմինը ունեցաւ հետեւ -
եալ ամբողջական կազմը.- կարապետ Պապահէքեան ատենապետ, Յակոբ
Գասարճեան փոխ-ատենապետ, վահագն Քիրիշճեան գանձապահ, արտա -
ւազդ Մելքիսէթեան ատենադպիր, նար Խաչատուրեան, Մայք Խարապ -
եան, Յովսէփ Էմիրեան եւ Հրայր Հովիւեան: Ընկերներ Յովսէփ Էմիրեան եւ
Հրայր Հովիւեան իմ առաջարկութեամբ է որ նշանակուած էին Հիմնադիր -
ներու Մարմնի անդամներ: Ընկ. կարապետ Պապահէքեանի հրաժարումէն
ետք ընտրուեցայ Հիմնադիրներու Մարմնի ատենապետ:

Միութեան բոլոր կառոյցներուն մէջ սկսած էր նշմարելի դառնալ բարե -
կարգումներու աշխատանքը, յատկապէս Թէքէեան Կեդրոնի եւ Թէքէեան
դպրոցի շրջապատէն ներս: Արդէն լծուած էինք կազմակերպչական լուրջ
աշխատանքի՝ մանաւանդ թատրոնով, գրական եւ այլ ձեռնարկներով,
ներքին կառոյցները ամրապնդելով, մշակութային կեանքը ծաղկեցնելով,
կապը ամրապնդելով Հայրենիքի եւ սփիւռքահայ այլազան գաղութներու
հետ: Մեր հիմնական աշխատանքը կը կեդրոնանար Թէքէեան վարժարանին
վրայ՝ մինչ այդ արձանագրած կրթական եւ բարոյական մակարդակը պահ -

պա նելու եւ ամէն ճիգ ի գործ դնելով դպրոցին գոյերթը ապահովելով առաւել
եւս լաւագոյնին ձգտելու։

Լիբանանի քաղաքական ներքին զարգացումները, խորհրդարանական
յաջորդ ընտրութիւններու սպասումը, ինչպէս նաեւ Ռ.Ա.Կ. Կեդրոնական
Վարչութեան հրաւիրած Ընդհանուր Պատգամաւո րական Ժողովը Լիոնի մէջ
ներքին տարակարծութիւններու դուռ բացին մեր շրջանակէն ներս եւ
Հիմնադիրներու Մարմնի կարգ մը անդամներու մօտ, որոնց պատճառով
Մարտ 2012ին հրաժարականս ներկայացուցի Հիմնա դիրներու Մարմնի
ատենապետութենէն: Զանազան անձնական պատճառներով ընկերներ Էտի
Պահատրեան, Յովսէփ Էմիրեան, արտաւազդ Մելքիսէթեան եւ Հրայր
Հովիւեան ընդունեցին հրաժարականս եւ անմիջապէս Հիմնադիրներու
Մարմնի ատենապետ նշանակեցին ընկ. Հրայր Հովիւեանը, որ տարիներու
գործակիցս ըլլալով, իմ կարծիքով պէտք չէ ընդունէր ատենապետութիւնը:
Ընկ. Հովիւեան կարծած էր թէ այդ պաշտօնը պիտի օգնէր իրեն որ երես -
փոխան առաջադրուէր, սակայն այդ մէկը չիրականացաւ: Միւս կողմէ,
չկարենալով գլխաւորել Հիմնադիրներու Մարմինը եւ կանոնաւոր ժողովներ
գումարել, ինչպէս նաեւ տարակարծութիւններ ունենալով Հիմնադիրներու
Մարմնի կարգ մը անդամներու հետ, ստիպուած եղաւ երկու տարի ետք
ժողով մը հրաւիրել՝ զիս ալ ընդգրկելով, ներողութիւն խնդրել ինձմէ եւ
Հիմնադիրներու Մարմինէն, եւ հրաժարիլ պաշտօնէն:

Հիմա որ Հիմնադիրներու Մարմնի ատենապետութիւնը կրկին ինծի
վստահուած է, առաւել եւս նպատակասլաց աշխատանք կ՚ենթադրէ մեր
գործունէութեան ծիրը՝ միշտ գործակցութեամբը ժողովական ընկերներուս,
որով պատասխանատուութեան բովանդակ գիտակցութեամբ ստանձնած
կը մնանք հիմնադիրներէն մեզի ժառանգուած ջահը:

Ներկայիս, նոր նշանակումներով, Թ.Մ.Մ.-ի Հիմնադիրներու Մարմինը
ունի հետեւեալ կազմը.- Յակոբ Գասարճեան՝ ատենապետ, Էտի Պահա -
տրեան՝ փոխ-ատենապետ, անի Լաչինեան՝ ատենադպրուհի, Յովիկ վար -
դան եան՝ գանձապահ, արտեմ Պիւլպիւլեան, հաշուեքննիչ, Մայք Խարապ -
եան, անդրանիկ Տագէսեան, նար Խաչատուրեան եւ Հրայր Հովիւեան՝
անդամներ:

Մեթր Հրաչեայ Սեդրակեանի ոսկեայ Յոբելեանը

Մեր ղեկավարներէն Մեթր Հրաչեայ Սեդրակեանի վաստակը գնա հա -
տելու, զինք մեծարելու եւ իր ազգային-քաղաքական ծառայութիւններուն
արժանի յարգանք մատուցելու նախանձախնդրութեամբ Դեկտեմբեր
1994ին, Թէքէեան Մշակութային Միութեան եւ Հ.Ե.Ը.-ի հետ միասին
կազմակերպեցինք Մեթրին Ոսկեայ Յոբելեանը: Ձեռնարկը տեղի ունեցաւ
Հ.Կ.Մ.-ի Յովհաննէս Պօղոսեան հանդիսարահին մէջ, խուռներամ բազմու -
թեան մը ներկայութեամբ:

Հանդիսութիւնը կը վայելէր բարձր հովանաւորութիւնը Լիբանանի
տնտեսութեան եւ առեւտուրի նախարար Յակոբ Տէմիրճեանի: Ներկայ
գտնուեցան հայ երեսփոխաններ, Հայաստանի հաւատարմատար Երուանդ
Մելքոնեան, Ռ.Ա.Կ.-ի, Թ.Մ.Մ.-ի Հ.Բ.Ը.Մ.-ի Հ.Ե.Ը.-ի ղեկավարներ, այլ միու -
թեանց ներկայացուցիչներ, Հալէպէն, Դամասկոսէն եւ Ամմանէն ժամանած

1994: Մեթրին եւ ընկ. Էտի Կոստանեանի հետ:



հիւրեր, բարեկամներ եւ Մեթրին երբեմնի գործակիցներ եւ պաշտօնա -
կիցներ: 

Հանդիսութեան բացումը արաբերէն լեզուով կատարեց ընկ. արտաւազդ
Մելքիսէթեան: Առաջին բանախօսը եղաւ պրն. Ժիրայր դանիէլեան, որ
յատուկ կերպով շեշտեց Մեթրին բերած նպաստը Հ.Ե.Ը.-էն ներս իբրեւ
հիմնադիրներէն մէկը: Բանախօսեցի նաեւ ես, ներկայացնելով Մեթրին
ազգային-քաղաքական ընդգրկուն գործունէութիւնը եւ անոր ղեկավարի
յատկութիւնները: 

Լիբանանի հանրապետութեան նախագահ իլիաս Հրաուին, գնահատե -
լով Մեթրին բոլորանուէր ծառայութիւնները, զինք պարգեւատրեց յատուկ
շքանշանով մը: Մեթրը այդ օրը արժանացաւ նաեւ Հ.Բ.Ը.Մ.-ի, Հ.Ե.Ը.-ի եւ
Թ.Մ.Մ.-ի շքանշաններուն: Գոհունակութիւն էր ինծի համար որ կրցանք ըստ
արժանւոյն մեծարել մեր սիրելի Մեթրը, որ որոշ ժամանակ մը Գանատա
մնալէ ետք վերադարձած էր Պէյրութ:

1997ին վերջին հրաժեշտը տուինք Մեթրին, որուն ազգային-քաղաքա -
կան եւ կուսակցական գործունէութիւնը օրինակելի եղած էր մեզի համար:
Մեթր Սեդրակեան եղաւ օրինապահ, ուղղամիտ եւ սկզբունքային այն գործի -
չը, որ իր կեանքի վերջին օրերուն մերժեց մասնակիցը դառնալ կուսակ -
ցական երկփեղկումին կամ անջատողական շարժումին, արժանանալով
բոլորին սիրոյն, գնահատանքին եւ յարգանքին:

թէքէեան Մշակութային Միութեան Հիմնադիրներու Մարմնի
կարեւոր Ժողովը

Կարեւոր էր Թէքէեան Մշակութային Միութեան Հիմնադիրներու Մարմնի
այն ժողովը, որ տեղի ունեցաւ 1 Սեպտեմբեր 1997ին, ներկայութեամբ ըն -
կերներ կարապետ Պապահէքեանի, Սարգիս Մենակի, արտաւազդ Մելքի -
սէթեանի, վահագն Քիրիշճեանի եւ Հրաչ Գումրուեանի, որ հրաւիր եալի
կարգավիճակով կը մասնակցէր ժողովին: Միութեան հիմնադրութեան
յիսնամեակին առիթով տեղի ունեցած արտակարգ ժողով ներուն ընթացքին
կարեւոր որոշումներ ընդունուեցան հանգրուանային ձեւով հիմնական
բարեփոխումներու ենթարկելու Թ.Մ. Միութիւնը, ինչպէս նաեւ որոշուեցաւ
հաստատել Թ.Մ. Միութեան Մշակութային Հիմնադրամ մը: Հիմնադիրներու
Մարմնին մէջ իմ գործունէութեան ամենէն կարեւոր կողմը կը նկատեմ
կանոնագրային բարեփոխումները եւ երկար տարիներու վրայ հաւաքուած
պետական պարտքերու հանգրուանային մարումը:

Արդարեւ, Թէքէեան Մշակութային Միութեան Հիմնադիրներու Մարմնին
կողմէ ինծի տրուած լիազօրագրին հիման վրայ, անձնական հետապնդում -
ներուս, բայց մանաւանդ երեսփոխանական կապերուս շնորհիւ կրցայ
զեղչերով եւ մասնակի վճարումներով մարել «Զարթօնք»ի եւ Թէքէեան
Կեդրոնի 70ականներէն ի վեր կուտակուած եւ հարիւր հազարաւոր
ամերիկեան տոլարի հասնող պետական տուրքերու պարտքերը: Երկար
ժամանակ խլեցին նաեւ Թէքէեան Կեդրոնի հին վարձակալներուն դէմ մեր
բացած դատական գործերը, որով ի վերջոյ կրցանք նոր սակագիներով
վարձքերու եկամուտները կրկնապատկել եւ ատով Թէքէեան Վարժարանին
եւ «Զարթօնք»ին պարտքերը մարել: 

Նոյնիսկ լիբանանեան ներքին քաղաքական կացութեան ձգտուած
վիճակին մէջ, երբ ամիսներով ստիպուած էի գործակից երեսփոխաններու
հետ պանդոկի մը մէջ արգելափակուած մնալ, շարունակեցի աշխատանք
տանիլ Թ.Մ.Մ.-ի, «Զարթօնք»ի եւ Թէքէեան Վարժարանի տասնամեակներ
շարունակ երեսի վրայ ձգուած կալուածաթուղթերուն օրինականութեան
ապահովման ուղղութեամբ: 

Ռ. ա. կուսակցութեան Ժթ. (19) Ընդհանուր Պատգամաւորական Ժողովը
եւ Ռ.ա.կ.-ի Պառակտումը

Կիպրոսի մէջ, Սեպտեմբեր 1-2, 1995ին գումարուած Ռ.Ա.Կ. ԺԹ. Ընդ -
հանուր Պատգամաւորական Ժողովը տեղի ունեցաւ հայութեան, մեր հայրե -
նիքին եւ մեր կուսակցութեան պատմութեան համար կարեւոր հանգրուանի
մը ժամանակաշրջանին: Հետեւաբար, ժողովը անխուսափելիօրէն որդեգրեց
այդ պահուն լրջութեան համապատասխան ազգային-քաղաքական ուղեգիծ,
առաջադրելով, որ կուսակցութիւնը կիրարկէ իր պատմական առաքելու -
թիւնը: Ընդհանուր Պատգամաւորական Ժողովը ընդունեց կարեւոր Յայտա -
րարութիւն մը, ինչպէս նաեւ Կեդրոնը վերստին տեղափոխեց Պէյրութ: 

Ընդհանուր ժողովին բացումն իսկ դժուարութիւններու հանդիպեցաւ:
Նախապէս, Ռ.Ա.Կ.-ի Ամերիկայի Արեւելեան Շրջանային Վարչութիւնը կու -
սակ ցութեան շարքերէն վտարած էր ընկերներ Միսաք Հայկենցը եւ Յակոբ
վարդիվառեանը, իսկ մենք կը պնդէինք որ անպայման ներում շնորհուի
անոնց եւ շարքերը վերադարձուին այդ ընկերները: Ի վերջոյ, երկար
ձգձգումներէ ետք, այդ ընկերներուն ներում շնորհուեցաւ եւ անոնցմէ ընկ.
Յակոբ վարդիվառեան, որ արդէն իսկ Կիպրոս կը գտնուէր, կրցաւ մասնակ -
ցիլ Պատգամաւորական Ժողովին:

Հակառակ ԺԹ. Ընդհանուր Պատգամաւորական ժողովին «բոցավառ»
մթնոլորտի մէջ ընթանալուն, ի վերջոյ համախոհութիւն մը գոյացաւ եւ նոր
Կեդրոնական Վարչութիւն մը կազմուեցաւ իմ գլխաւորութեամբ։ Կեդրոնի
անդամներ ընտրուեցան հետեւեալ ընկերները.- Յակոբ Գասարճեան, ասա -
տուր Տէվլէթեան, Մայք Խարապեան, Պարոյր աղպաշեան, Գրիգոր ատա -
նալեան, Երուանդ ազատեան, Ռուբէն թէրզեան, իրմա Տէր Ստեփանեան,
Յակոբ վարդիվառեան, Յովսէփ Էմիրեան, Փանոս Քէշիշեան, Տոքթ. Գէորգ
Քէշիշեան եւ Տոքթ. Էտի ադամեան: 

Ներքին հակասութիւններու պատճառով, առաջին նիստին վարչա պե -
տա կան դրութեամբ չկարենալով կազմել վարչութիւնը, հրաժարած էի
ատենապետութենէն, բայց մանաւանդ ընկ. Դոկտ. արշաւիր կէօնճեանի
պնդումին եւ ծափահարութիւններով ուղեկցող ընկերներու կոչերու ճնշումին
տակ խառն հոգեկան ապրումներով խնդրեցի գործս դիւրացնել, որով
միաձայնութեամբ վերստին վարչապետական դրութեամբ կազմեցի Կեդրո -
նական վարչութիւնը՝ ձեռք բերելով բոլոր ընկերներուն հաւանութիւնը: Իմ

երախտագիտութիւնս կը յայտնեմ ներկայ գտնուող բոլոր ընկերներուն,
որոնք կուսակցական պատկանելութեան վեհ գիտակցութեամբ, Ռ.Ա.Կ.-ի
գերագոյն շահերը ամէն տեսակի շահերէ վեր դասելով, զիս ընտրած էին
որպէս Կեդրոնական Վարչութեան ատենապետ։ Անգամ մը եւս Ռ.Ա.Կ.-ի
պատմութիւնը եկաւ ապացուցելու, թէ իւրաքանչիւր անդամ, պատգամաւոր
թէ ղեկավար, պարտաւոր է ունենալու օրէնքի ու գաղափարական մտածո -
ղութեան գիտակցութիւն, խիղճի արթնութիւն, որ ինքնին կը թելադրէ
կուսակցական օրինապահութիւն։ 

Հարկ է ամենէն բուռն պայքարներուն մէջ իսկ դատողութիւն եւ
հաւասարակշռութիւն պահելով գաղափարական պարկեշտութեան ոգի
ցուցաբերել։ 

1995ի Ռ.Ա.Կ.-ի 19րդ Ընդհանուր Պատգամաւորական Ժողովին, ի Կիպ -
րոս, երբ ատենապետ ընտրուեցայ Կեդրոնական Վարչութեան, առաջարկ
ներկայացուցած էի, որ Թ.Մ.Մ.-ի Հիմնադիրներու Մարմինը եւ Թ.Մ.Մ.

Ռ.Ա.Կ.-ի 19րդ Ընդհանուր Պատգամաւորական Ժողովի կողմէ ընտրուած Կեդրոնի
անդամները, Կիպրոս, Սեպտեմբեր 1995: Ձախէն աջ՝ ընկերներ Յովսէփ Էմիրեան,

Ռուբէն Թէրզեան, Ասատուր Տէվլէթեան,Պարոյր Աղպաշեան, Գրիգոր
Ատանալեան, Գէորգ Քէշիշեան, ես, Փանոս Քէշիշեան, Մայք Խարապեան, Էտի
Ադամեան եւ Երուանդ Ազատեան. կը բացակային Իրմա Տէր Ստեփանեան եւ

Յակոբ Վարդիվառեան:



Ամերիկայի Կեդրոնական Վարչութեան անդամները ցկեանս ըլլալու
հանգամանքէն դուրս գան ի սփիւռս աշխարհի: Այլ ղեկավարներ իրենց
յարգելի ու տրամաբանական տուեալները ունենալով՝ մերժած էին առա -
ջարկս Ամերիկայի Կեդրոնական Վարչութեան նկատմամբ: Հակառակ անոր
որ ներքին կուսակցական խնդիրները արգելք հանդիսացան զայն իրա -
գործելու, ես կը շարունակեմ պահել սկզբունքային կեցուածքս եւ այսօր
որպէս Հիմնադիրներու Մարմնի ատենապետ ամէն ջանք ի գործ կը դնեմ
իրագործելու համար խոստումս: 

Միաձայնութեամբ ընտրուած Կեդրոնական Վարչութեան Հայաստան
այցելութիւնը եւ Հայաստանի իշխանութիւններուն կողմէ Կեդրոնին տրուած
աջակցութիւնը, բայց մանաւանդ Հ.Ռ.Ա.Կ.-ի կողմէ պաշտօնական ղեկավա -
րութեան քննադատութիւնները թէ՝ իբրեւ թէ Ռ.Ա.Կ. Կեդրոնական Վարչու -
թիւնը կը միջամտէ Հ.Ռ.Ա.Կ.-ի ներքին հարցերուն եւ ատով կ՚անտեսէ Հայաս -
տանի պետական օրէնքները, սկիզբ եղան տխուր իրադարձու թիւններու: 

Կուսակցութեան պառակտումին պատճառները բազմաթիւ էին, բայց
ընդհանուր գիծերով կրնամ ըսել թէ սերնդափոխութեան յառաջացուցած
դժուարութիւնները՝ նորեր ի յայտ գալով եւ հիներն անոնց ընդդիմանալով,
մեծ դեր կատարեցին: 

Ամէն ինչ սկիզբ առաւ Ռ.Ա.Կ. Կեդրոնական Վարչութեան տուած մէկ
որոշումով, որով ընկ. Գրիգոր Քէօսէեան նշանակուեցաւ Ռ.Ա.Կ. Մամլոյ
Դիւանի ատենապետ: Ընկ. Երուանդ ազատեան ընդդիմացաւ այդ որոշումին:
Ինք եւ ընկ. Ռուբէն թէրզեան հրաժարեցան Կեդրոնի անդամութենէն եւ այլ
ընկերներու հետ միասին հրապարակեցին Կեդրոնին դէմ ուղղուած
«Զգաստութեան Կոչ» մը, որ կուսակցութեան պառակտումին սկիզբը եղաւ:
Թէեւ միշտ բարձր գնահատած եմ ընկ. Երուանդ ազատեանի մտաւորական
կարողութիւնները, փայլուն հրապարակագրութիւնը եւ աշխատասիրու -
թիւնը, կուսակցութեան այդ մէկ որոշումին դէմ անոր այդքա՜ն բուռն
արձագանգը զարմացուցած է զիս: 

Անոնք Կեդրոնը կ՚այպանէին թէ դէմ կը գործէ Ընդհանուր Պատ գա -
մաւորական Ժողովի կարգ մը որոշումներուն եւ միասնականութեան ոգիին
ու զայն կը կոչէին «Պէյրութի խմբակ»: «Զգաստութեան Կոչ»ին եւ Հ.Ռ.Ա.Կ.-ի՝
«Հայաստանի Ռամկավար Ազատական Կուսակցության Հայտարարու -
թյունը»ին ի պատասխան, Ռ.Ա.Կ. Կեդրոնական Վարչութիւնը հրապարակեց
իր ծաւալուն՝ «Ռ.Ա.Կ. Բծախնդրօրէն Յարգած է Ու Կը Յարգէ Հայաստանի
Հանրապետութեան Օրէնքները (Ի Պատասխան Հ.Ռ.Ա.Կ.-ի Թխածոյ Մէկ
Յայտարարութեան)» վերնագրով յայտարարութիւն մը, որուն մէջ մանրա -
մասն պատասխաններ տրուեցան երկու յայտարարութեանց եւ, պաշտօ -

նապէս, Հ.Ռ.Ա.Կ.-ին արգիլուեցաւ գործածել կուսակցութեան դրօշը, զինա -
նշանը եւ քայլերգը: 

Հակառակ անոր որ Ռ.Ա.Կ.-ի գրեթէ բոլոր շրջանակները՝ Միացեալ
Նահանգներու Արեւմտեան, Արեւելեան եւ Գանատայի, Աւստրալիայի,
Հարաւային Ամերիկայի, Ֆրանսայի, Յունաստանի, Կիպրոսի, Եգիպտոսի,
Սուրիա-Յորդանանի եւ Լիբանանի, Կեդրոնին օրինականութիւնը ճանչցող
եւ անոր զօրակցող յայտարարութիւններ ըրած էին, Միացեալ Նահանգներու
Արեւելեան Շրջանի կարգ մը ղեկավար ընկերներու նախաձեռնած ընդդի -
մութիւնը ստեղծեց այնպիսի սուր տագնապ մը, որ պատճառ դարձաւ
կուսակցութեան տկարացումին եւ պառակտման խորացումին: 

նախագահ Լեւոն Տէր-Պետրոսեանի Հետ Հանդիպումս ուաշինկթընի Մէջ

Հոկտեմբեր 1995ին, Ամերիկայի Հայկական Համագումարին հրաւէրով
Միացեալ Նահանգներ մեկնեցայ մասնակցելու Ուաշինկթընի մէջ Հայաստա -
նի Հանրապետութեան դեսպանատան պաշտօնական բացման հանդիսու -
թեան: Ուաշինկթըն ժա մանած էր նաեւ Հա յաստանի նախագահ Լեւոն Տէր-
Պետրոս եան: Առիթէն օգտուե լով, առանձին հանդի պում մը ունեցայ
նախագահին հետ: Ան ընդարձակ եւ սպառիչ տեղեկութիւններ տուաւ
Հայաստանի քաղաքական-տնտե սական վիճակին եւ Արցախի կացութեան
մասին: Նախագահը անդրադարձաւ նաեւ Հայաստան-Սփիւռք
յարաբերութիւններուն, առաւելաբար հիմնուե լով Ռ.Ա.Կ.-ի Կեդրո նական
Վարչութեան Յայտարարութեան ազգային-քաղաքական ուղեգիծին վրայ: 

Ամբողջովին սիրա լիր եւ ջերմ մթնոլորտի մը մէջ տեղի ունեցած այդ
հանդիպումին ըն թացքին նախագահ Տէր-Պետրոսեանին տուի ընդհանուր
տեղեկութիւններ ԺԹ. Ընդհանուր Պատգամաւորական Ժողովին եւ անկէ
բխած ազգային-քաղաքական փլաթֆորմին մասին, յատկապէս անդրա -
դառնալով այն որոշումներուն, որոնք կը վերաբերին կուսակցութեան հայ -
րենիքի առնչուող քաղաքակա նութեան: Շեշտեցի թէ Ռ.Ա. Կուսակցութիւնը,
հաւատարիմ իր ազգային քաղաքական աւանդութեան, ջերմ պաշտպանը
կը մնայ հայրենի պետու թեան ամրապնդման, Հայաստանի տնտեսական
բարգաւաճման, ներքին քաղաքական կայունութեան, Հայաստանի միջազ -
գային վարկին բարձրաց ման, եւ այդ ուղղութեամբ իր բոլոր կարելիու -
թիւնները ի սպաս պիտի դնէ, որպէսզի դիւրացնէ նաեւ հայրենի իշխանու -
թիւններուն աշխատանքը: Ռ.Ա.Կ.-ի սկզբունքներուն անբաժան մաս կը
կազմէ նաեւ իր տեսակէտները լսելի դարձնելու պարտաւորութիւնը ազգային
զանազան հարցերու շուրջ, ամէն անգամ որ անոր հարկը զգացուի: 

Նախագահ Տէր-Պետրոսեան ջերմօրէն շնորհաւորեց Ռ.Ա.Կ.-ի նոր
Կեդրոնական Վարչութիւնը եւ անձնապէս զիս, իր համարումը յայտնեց
կուսակցութեան աւանդական ազգային քաղաքականութեան, ինչպէս նաեւ
անոր ժողովրդավարական սկզբունքներուն նկատմամբ, գնահատեց ԺԹ.
Ընդհանուր Պատգամաւորական Ժողովէն բխած ազգաշէն առաջադրանք -
ները, եւ ամբողջական յաջողութիւն մաղթեց մեզի:

Ուաշինկթըն այցելութեանս ընթացքին, ընկ. Մայք Խարապեանի հետ
միասին հանդիպումներ ունեցանք Ամերիկայի Հայկական Համագումարի

նախագահ Հրայր Յովնանեանի եւ ամերիկահայ այլ կազմակերպութիւն -
ներու ներկայացուցիչներու եւ ազգայիններու հետ: Այդ հանդիպումներուն
գլխաւոր նիւթը Հայաստանին օգնելու եւ հայկական լոպպիինկը զօրացնելու
հարցերն էին: Այդ տեսակցութիւններուն կը մասնակցէին նաեւ ընկերներ
Գէորգ Քէշիշեան, Մայք Խարապեան եւ Գրիգոր Քէօսէեան: Ուաշինկթըն
ժամանած էին նաեւ Ռ.Ա.Կ.-ի ներկայացուցիչներ ընկերներ Երուանդ
ազատեան, իրմա Տէր Ստեփանեան, Ռուբէն թէրզեան, Միհրան Մինասեան
եւ Ռ.Ա.Կ. Հայ Իրաւանց Խորհուրդի ատենապետուհի անի թոթահ:

Նախագահ Լեւոն Տէր-Պետրոսեանի հետ
տեսակցութիւնս Ուաշինկթընի մէջ, Հոկտեմբեր 1995:



Ռ.ա.կ. Եւրոպայի Շրջանային Ե. Պատգամաւորական Ժողովը

Ռ.Ա.Կ.-ի Եւրոպայի Շրջանային Ե. Պատգամաւորական Ժողովը տեղի
ունեցաւ Վալանսի մէջ, 29 Նոյեմբեր 1995ին: Մարսէյլի Յակոբ Կօշկարեան,
Վալանսի Հրաչ Երուանդ, Լիոնի Միհրան Տէր Ստեփանեան եւ Փարիզի
Արշակ Չօպանեան ակումբներու պատգամաւորները եւ Շրջանային Վարչու -
թեան անդամները ներկայ գտնուեցան ժողովին, որուն կը մասնակցէր նաեւ
Ռ.Ա.Կ. Կեդրոնական Վարչութեան անդամ ընկ. Էտի ադամեան: Աւելի ուշ,
Հ.Բ.Ը.Մ.-ի Ֆրանսայի ատենապետ նշանակուելէ ետք, ան առկախեց իր
անդամակցութիւնը Կեդրոնի կազմին: Ժողովէն կը բացակայէր Լոնտոնի
Միհրան Տամատեան ակումբը: Իմ նախագահութեամբ եւ ընկ. անդրանիկ
Քէշիշեանի ատենապետութեամբ տեղի ունեցած ժողովին ներկայացուցի
Ռ.Ա.Կ. Կեդրոնական Վարչութեան նախորդ մի քանի ամիս ներու գործունէ -
ութիւնը, իսկ ակումբներն ալ կիսեցին իրենց գործունէութեան տեղեկագիր -
ները: Խորհրդակցութիւններ ունեցանք Ֆրանսայի քաղաքական կեանքէն
ներս տարուելիք ապագայ գործունէութեանց շուրջ: Այս ժողովին էր որ
հրաժարականս ներկայացուցի Ռ.Ա.Կ. Եւրոպայի Շրջանային Վարչու թեան
ատենապետի պաշտօնէն, զոր կը վարէի եօթը տարիներէ ի վեր: 

Եւրոպայի Շրջանային Վարչութեան ատենապետ ընտրուեցաւ ընկ.
վազգէն Էսքիճեան: 

Ռ.ա.կ. կեդրոնական վարչութեան Պատուիրակութեան այցելութիւնը
Հայաստան

9-16 Ապրիլ 1996ին, Ռ.Ա.Կ.-ի Կեդրոնական Վարչութեան պատուիրա -
կութիւն մը այցելեց Հայաստան: Պատուիրակութեան մաս կը կազմէինք ըն -
կերներ Տոքթ. Գրիգոր ատանալեան, ասատուր Տէվլէթեան, Մայք Խարապ -
եան, Պարոյր աղպաշեան, Յովսէփ Էմիրեան, Փանոս Քէշիշեան եւ ես:
Հայաստանի անկախացումէն ետք առաջին անգամ ըլլալով Ռ.Ա.Կ.-ի
Կեդրոնական Վարչութիւնը լայն կազմով եւ ներկայացուցչութեամբ կ’այցելէր
Հայաստան: Այցելութիւնը գործնականացումն էր Ռ.Ա.Կ. ԺԹ. Ընդհանուր
Պատգամաւորական Ժողովի հիմնական այն որոշումներուն, ըստ որոնց
կուսակցութիւնը կը վերանորոգէր իր աւանդական հաւատամքը՝ սատարելու
հայրենի պետականութեան եւ անկախութեան ամրապնդման: Պետական
մակարդակի վրայ տեղի ունենալիք հանդիպումները նախապատրաստելու
համար Ռ.Ա.Կ. ԺԹ. Ընդհանուր Պատգամաւորական Ժողովէն անմիջապէս
յետոյ Երեւան մեկնած էին ընկերներ Տոքթ. Գրիգոր ատանալեան, Մայք
Խարապեան եւ Պարոյր աղպաշեան: Պատուիրակութեան մաս կազմած էր
նաեւ Հալէպէն ընկ. Լեւոն Պլըքեան: 

Երեւանի «Զուարթնոց» միջազգային օդակայանին մէջ մեր պատուի րա -
կութիւնը դիմաւորեցին «Հայկական Աւիաուղիներ» օդանաւային ընկերու -
թեան տնօրէն Շահէն Պետրոսեանը, Հայաստանի խորհրդարանի Արտաքին
Յարաբերութեանց Յանձնաժողովի նախագահ եւ Հ.Հ.Շ. Վարչութեան փոխ-
նախագահ Յովհաննէս իգիթեանը, երեսփոխան արամ Մանուկեանը,
Ռ.Ա.Կ.-ի Հայաստանի ներկայացուցիչ ընկ. Յովիկ Էօրտեքեանը, Թ.Մ.Մ.-ի
Հայաստանի գրասենեակի ներկայացուցիչ ընկ. Եղիա Գայայեանը եւ Ռ.Ա.Կ.
Արշակ Չօպանեան Ակումբի երիտասարդ ընկերները: 

Մեր պատուիրակութիւնը Ապրիլ 11ին այցելութիւն մը տուաւ Ամենայն
Հայոց Կաթողիկոս Երջանկայիշատակ Գարեգին ա.ին: Շատ ջերմ եւ անկեղծ
տեսակութիւն մըն էր Ամենայն Հայոց Կաթողիկոսին հետ, որուն ընթացքին
քննարկեցինք ազգային-եկեղեցական հարցեր, ինչպէս նաեւ Հայաստան-
Սփիւռք յարաբերութիւնները: Վեհափառին հետ մանրամասնօրէն խօսե -
ցանք ազգային եւ եկեղեցական հարցերու մասին: Շեշտեցինք թէ Ռ.Ա.Կ.-ը
կը մնայ Ս. Էջմիածնի գերակայութեան եւ նախամեծարութեան պաշտպա -
նութեան իր դիրքերուն վրայ, միեւնոյն ատեն կարեւոր նկատելով Մեծի Տանն

Կիլիկիոյ Կաթողիկոսութեան դերակատարութիւնը, առանց ընդունելու անոր
քաղաքական ոյժի մը ենթակայ մնալու իրողութիւնն ու Մայր Աթոռին
համահաւասար ըլլալու ձգտումները: Վեհափառը իր ուրախութիւնը եւ
գոհունակութիւնը յայտնեց այցելութեան առիթով, գնահատեց Ռ.Ա.Կ.-ի
աւանդական հայրենասիրական ուղեգիծը, աւելցնելով որ Ռ.Ա.Կ.-ին յատուկ
չէ կիրքը եւ յախուռն գործելակերպը: Պատուիրակութեան կողմէ շնորհա -
կալութիւն յայտնեցի ընդունելութեան եւ Ռ.Ա.Կ.-ի դերակատարութեան
արժեւորման համար: Մայր Աթոռ Ս. Էջմիա ծնի եւ Ռ.Ա.Կ.-ի միջեւ ամուր
յարաբերութիւնները շարունակելու նոյն յանձ նառութիւնը յայտնեցինք
Վեհափառին: Իսկ բաժնուելէ առաջ Գարեգին ա. Ամենայն Հայոց
Կաթողիկոսին նուիրեցինք Ռ.Ա.Կ.-ի 75 ամեակի յուշանուէր մը:

Այցելեցինք նաեւ «Հայաստան» Համահայկական Հիմնադրամ, ուր
տնօրէնուհին՝ տիկին Մանուշակ Պետրոսեան, լայն բացատրութիւններ
տուաւ մեզի Հիմնադրամի գործունէութեան մասին: Շատ գործնական եւ
ջերմ հանդիպում մըն էր: Մեր աջակցութիւնը Հիմնադրամին գործնակա -
նացնելու համար, պաշտօնապէս, յանուն աշխարհատարած Ռ.Ա.Կ.-ին,
տիկին Մանուշակ Պետրոսեանին յանձնեցինք այն փոխգիրը, որով մեր

Ամենայն Հայոց Կաթողիկոս երջանկայիշատակ Գարեգին Ա.ին կը յանձնեմ 
Ռ.Ա.Կ.-ի 75 ամեակի յուշանուէրը, 1996:



նահատակներուն յիշատակը խորհրդանշող Ծիծեռնակաբերդի ջահը
վերստին պիտի բոցավառուէր: Այդ փոխգիրով մենք յանձն կ’առնէինք
ապահովել Ծիծեռնակաբերդի Անմահութեան Ջահին մնայուն բոցավա -
ռութիւնը եւ անմարութիւնը: Հեռատեսիլէն ցուցադրուած արարողութիւնը
գնահատուեցաւ հայրենի ժողովուրդին կողմէ: Աւելի ուշ, «Հայաստան» Հա -
մահայկական Հիմնադրամի տնօրէնուհի տիկին Մանուշակ Պետրոսեանի
հետ բարձրացանք Ծիծեռնակաբերդ, ուր ծաղկեպսակներ զետեղեցինք մեր
բիւրաւոր նահատակներու յիշատակին եւ ծառատունկ կատարեցինք
Յիշողութեան Պուրակին մէջ: Իր ընտրութենէն ի վեր Ռ.Ա.Կ. Կեդրոնական
Վարչութիւնը կարեւոր համարած էր Հիմնադրամին համազգային նշանա -
կութիւնը, որով աշխարհատարած իր շրջանակները քաջալերած էր նիւթա -
պէս թէ բարոյապէս օժանդակելու Հիմնադրամի ծրագիրներուն: Կեդրոնա -
կան Վարչութիւնը նոյն Հիմնադրամին միջոցով ստանձնած էր նաեւ
Բիւրականի աստղադիտարանի յիսնամեակի յոբելենական հրատարակու -
թիւն ներու մեկենասութիւնը: 

Ռ.Ա.Կ.-ի Կեդրոնական Վարչութեան պատուիրակութիւնը Գարեգին Ա. Ամենայն
Հայոց Կաթողիկոսի հետ տեսակցութեան ընթացքին: Աջէն ձախ՝ ա. շարք՝

Ասատուր Տէվլէթեան, Մայք Խարապեան, Պարոյր Աղպաշեան, Յովիկ Էօրտեքեան,
բ. շարք՝ ես, Գրիգոր Ատանալեան եւ Յովսէփ Էմիրեան, 1996:



Ռ.Ա.Կ.-ի եւ Հ.Հ.Շ.-ի միջեւ ստեղծուած համագործակցութիւնը սերտա -
ցնելու եւ միջ-կուսակցական հարցեր քննարկելու նպատակով այցելութիւն
մը տուինք Հ.Հ.Շ.-ի կեդրոն, ուր տեսակցութիւն ունեցանք այդ կուսակ -
ցութեան ղեկավարութեան հետ: Հ.Հ.Շ.-ի հետ համագործակցութեան սկիզբը
դրուած էր 1989ին, երբ Ռ.Ա.Կ.-ի Կեդրոնական Վարչութեան պատուիրա -
կութիւնը՝ ընկերներ Մեթր Հրաչեայ Սեդրակեան, արշաւիր կէօնճեան,
Հայկաշէն ուզունեան եւ Յակոբ աւետիքեան, Երեւան այցելելով, ի շարս այլ
հանդիպումներու, մասնակցած էր նաեւ Հ.Հ.Շ.-ի համագումարին, Նոյեմբեր
1989ին: Այդ համագործակցութիւնը շարունակուեցաւ հետագային, Անկա -
խութեան Հռչակագրի պաշտպանութեամբ, ընկ. Երուանդ ազատեանի
ելոյթով Հայաստանի խորհրդարանին առջեւ, Օգոստոս 1990ին, ի վերջոյ
յանգելով Ռ.Ա.Կ.-ի կողմէ Հ.Հ.Շ.-ին զօրակցելու պատրաստակամութիւն յայտ -
նող կոչի հրապարակման, Յունիս 1991ին: Հ.Հ.Շ.-ի հետ համագործակ -
ցութիւն հաստատած եւ Լեւոն Տէր-Պետրոսեանի նախագահական թեկնա -
ծութիւնը պաշտպանած նախկին ղեկավարութիւնը աւելի ուշ ամբաստա -
նութիւններ տեղացուց իմ գլխաւորած Կեդրոնական Վարչութեան վրայ՝ նոյն
կազմակերպութեան հետ սերտ յարաբերութիւններ հաստատելու միջոցով
Հ.Ռ.Ա.Կ.-ի դէմ դաւադրութիւններ հիւսելու զրպարտութեամբ:

Իբրեւ գաղափարակից կուսակցութիւն, Հ.Հ.Շ.-ի եւ մանաւանդ նախա -
գահ Լեւոն Տէր-Պետրոսեանի հետ Երեւանի թէ Փարիզի մէջ տեղի ունեցած
բազմաթիւ հանդիպումներու ընթացքին քննարկուած էին համագոր -
ծակցութեան հարցեր: Հ.Հ.Շ.-ի ներկայացուցիչները յաճախ կ՚արծարծէին
նաեւ Սփիւռքի մէջ իրենց կառոյցները ստեղծելու հարցը, որուն կ՚առարկէինք
թէ ատիկա գործնական չէ եւ չի կրնար փոխարինել աւանդական կուսակցու -
թիւնները, փոխարէնը առաջարկելով մեզի հետ համագործակցիլ: Թէեւ
գաղափարական նոյնութիւն մը կար երկու կուսակցութիւններուն միջեւ,
սակայն յստակ կ՚երեւար թէ Հ.Հ.Շ.-ն այնքան ալ խանդավառ չէր Ռ.Ա.Կ.-ի
ծաւալումով Հայաստանի մէջ եւ անոր ինքնուրոյն քայլերով ներքին
քաղաքական կեանքի թատերաբեմին վրայ: Նախագահ Տէր-Պետրոսեանի
եւ ընդհանրապէս Հ.Հ.Շ.-ի հետ յարաբերութիւնները գաղջ դարձած էին նաեւ
նախագահին խնդրանքին ընդառաջելով՝ Հայաստանի կառավարութեան
նոր կազմին մէջ նախարարական, կամ այլ պաշտօններու համար Հ.Ռ.Ա.Կ.-ի
ներկայացուցած ցուցակի մերժումէն ետք:

Մեր այցելութեան ընթացքին տեսակցութիւններ ունեցանք Արտաքին
գործոց փոխ-նախարար վարդան Օսկանեանի, Արտաքին գործոց նախա -
րար վահան Փափազեանի, Հայաստանի Խորհրդարանի նախագահ Բաբ -
գէն արարքցեանի, Հայաստանի նախագահ Լեւոն Տէր-Պետրոսեանի եւ

վարչապետ Հրանտ Բագրատեանի հետ: Բաբգէն արարքցեան գնահատեց
Ռ.Ա.Կ.-ի հայրենասիրական գործունէութիւնը Սփիւռքի մէջ եւ ըսաւ թէ
համակրանք մը կը տածէ մեր կուսակցութեան հանդէպ՝ ի մասնաւորի անոր
ռամկավարական եւ ազատական գաղափարախօսութիւնը նկատի
ունենալով: 

Շնորհակալութիւն յայտնեցի Պարոն արարքցեանին եւ Ռ.Ա.Կ.-ի կողմէ
անոր յանձնեցի կուսակցութեան 75 ամեակի յուշանուէրը: վարդան
Օսկանեանի եւ վահան Փափազեանի հետ մեր տեսակցութիւնները ընթա -
ցան առաւելաբար Արցախի խնդրին եւ Հայաստանի արտաքին քաղաքա -
կանութեան հարցերուն շուրջ: Անոնք մեզի ներկայացուցին Արցախի
հիմնահարցի բանակցութիւններուն ընթացքը: Երկու հանդիպումներուն ալ
խօսեցանք Լիբանանի եւ ընդհանրապէս արաբական երկիրներու հետ
յարաբերութիւնները սերտացնելու մասին: վահան Փափազեան մեծապէս
գնահատելի գտաւ մեր այցելութիւնը եւ մանաւանդ Կեդրոնական Վարչու -
թեանս գործունէութիւնը, աւելցնելով թէ Ռ.Ա.Կ.-ը կրնայ մեծ դերակա տա -
րութիւն մը ունենալ Հայաստանի մէջ, ուր ազատական ռամկավարութիւնը
որդեգրուած է իբրեւ պետական քաղաքականութիւն: 

Ապրիլ 15ին մեր պատուիրակութիւնը ընդունուեցաւ նախագահ Լեւոն
Տէր-Պետրոսեանի կողմէ: Շուրջ երկու ժամ տեւած տեսակցութեան ընթաց -
քին քննարկուեցան Հայաստանի արտաքին եւ ներքին քաղաքականութեան
եւ ընկերային-տնտեսական կացութեան վերաբերեալ հարցեր: Նախագահ
Լեւոն Տէր-Պետրոսեանին յայտնեցի թէ Հայաստանի մէջ իրականացուող
բարեփոխումներու ճամբուն վրայ կարեւոր յաջողութիւններ արձանա -
գրուած են, իսկ Ռ.Ա.Կ.-ի բոլոր շրջանակները պատրաստ են օգնելու
Հայաստանի իշխանութիւններուն՝ իրենց վարած քաղաքականութեան,
ինչպէս նաեւ «Հայաստան» Համահայկական Հիմնադրամի ազգային տուրքի
ծրագրի իրականացման գծով: Ներկայացուցի նաեւ կուսակցութեան
գործունէութիւնը Սփիւռքի մէջ ի նպաստ Հայրենիքին, միեւնոյն ատեն մեր
զօրակցութիւնը յայտնելով իր գլխաւորած իշխանութիւններուն:

Նախագահ Լեւոն Տէր-Պետրոսեան նախ շնորհաւորելով Ռ.Ա.Կ. նորըն -
տիր Կեդրոնական Վարչութիւնը եւ ողջունելով անոր որդեգրած ազգային-
քաղաքական առողջ ուղեգիծը, ըսաւ թէ ուրախ է որ այս տեսակցութեամբ
իրեն համար առիթ կը ստեղծուի մօտէն ծանօթանալու Ռ.Ա.Կ. նորընտիր
Կեդրոնական Վարչութեան մօտեցումներուն: Նախագահը խօսեցաւ մաս -
նա  ւոր սեփականատիրութեան վրայ հիմնուած ազատ շուկայի տնտեսու -
թեան եւ ժողովրդավարութեան գաղափարները դաւանող ուժերու միա -
ւորումին մասին: Ան անդրադարձաւ Հայաստանի ներքին թէ արտաքին

քաղաքա կանութեան հարցերուն, ընկերային եւ տնտեսական դժուարու -
թիւններուն, երկրին մէջ ընթացող բարեփոխումներուն, ինչպէս նաեւ
վերլուծեց Արցախի հիմնահարցն ու շրջանային հարցերը: 

Հանդիպման ընթացքին շեշտեցինք Հայաստանի իշխանութիւններուն եւ
Ռ.Ա.Կ.-ի միջեւ համագործակցութեան կարեւորութիւնը՝ քաղաքացիական
հասարակարգի, հզօր միջին խաւի ձեւաւորման եւ Հայց. Առաքելական
Եկեղեցւոյ միասնականութեան ապահովման յառաջադրանքով: Արծարծուե -
ցան նաեւ Հայրենիք-Սփիւռք յարաբերութեանց առնչուող այլ հարցեր:
Տեսակցութեան աւարտին Ռ.Ա.Կ.-ի կողմէ նախագահ Լեւոն Տէր-
Պետրոսեանին յանձնեցի Ռ.Ա.Կ.-ի 75 ամեակի առիթով պատրաստուած
յուշանուէրը: Առիթէն օգտուելով, Ռ.Ա.Կ.-ի ամբողջական աջակցութիւնը
յայտնեցի ազգընտիր նախագահին վարած քաղաքականութեան: 

Նախագահ Տէր-Պետրոսեանի հետ տեսակցութենէն ետք այցելեցինք
Հայաստանի Ամերիկեան Համալսարան, ուր հանդիպում մը ունեցանք
համալսարանի նախագահ Դոկտ. Փրոֆ. Միհրան աղպապեանի հետ:

Ռ.Ա.Կ.-ի Կեդրոնական Վարչութիւնը «Արմենփրէս» լրատու գործակա -
լութեան մամլոյ սրահին մէջ տուաւ ասուլիս մը, որուն կը մասնակցէին
Հայաստանի գրեթէ բոլոր թերթերու եւ լրատու գործակալութիւններու
թղթակիցները: Ընկերներ Տոքթ. Գրիգոր ատանալեանի, ասատուր Տէվլէթ -
եանի, Պարոյր աղպաշեանի, Յովսէփ Էմիրեանի եւ Փանոս Քէշիշեանի
մասնակցութեամբ տեղի ունեցած մամլոյ ասուլիսին խօսեցանք Ռ.Ա.Կ.-
Հ.Ռ.Ա.Կ. յարաբերութիւններու, Ռ.Ա.Կ. ԺԹ. Ընդհանուր Պատգամաւորական
Ժողովի որոշումներու, Հայաստանի մէջ Ռ.Ա.Կ.-ի Ներկայացուցչութիւն
հիմնելու, նախագահական ընտրութիւններուն Լեւոն Տէր-Պետրոսեանի
թեկնածութիւնը ներկայացնելու, կուսակցութիւններու գործունէութեան
վերաբերող Հայաստանի օրէնքները յարգելու գծով Ռ.Ա.Կ.-ի դիրքին եւ այլ
հարցերու մասին: Մամլոյ ասուլիսի ընթացքին շեշտեցի խօսքի եւ մամուլի
ազատութեան կարեւորութիւնը եւ ժողովրդավարութեան ամրապնդումը:

Թղթակիցներուն հարցումներուն կարեւոր մասը անշուշտ կը վերաբերէր
Ռ.Ա.Կ.-Հ.Ռ.Ա.Կ. խզումին: Մենք կը բացատրէինք թէ այդ խզումին պատճառը
Հ.Ռ.Ա.Կ.-ի յաջորդական պառակտումները եւ Ռ.Ա.Կ.-ի Կեդրոնական Վար -
չութեան հանդէպ անոր որդեգրած սխալ դիրքորոշումներն են: Ռ.Ա.Կ.-ի
Կեդրոնական Վարչութիւնը այս առթիւ հրապարակեց մամլոյ հաղորդա -
գրութիւն մը, որուն մէջ արտայայտեց իր դիրքորոշումները եւ տեսակէտները
ազգային-քաղաքական հարցերու մասին: Ռ.Ա.Կ. Կեդրոնական Վարչութիւնը
կոչ ըրաւ յառաջիկայ նախագահական ընտրութիւններուն քուէները
կեդրոնացնելու արժանաւոր թեկնածու Լեւոն Տէր-Պետրոսեանի օգտին:

Աւելի ուշ ընկերներ Տոքթ. Գրիգոր ատանալեան, ասատուր Տէվլէթեան,
Փանոս Քէշիշեան, Յովիկ Էօրտեքեան եւ ես մասնակցեցանք Հայաստանի
հեռատեսիլի կողմէ կազմակերպուած հարցազրոյցներու, որոնցմէ մէկը
վարեց արթուր Բաղդասարեան, որ հետագային դարձաւ Հայաստանի
խորհրդարանի նախագահը: 

Նոյն օրը հանդիպում մը ունեցանք վարչապետ Հրանտ Բագրատեանի
հետ: Վարչապետը իր ուրախութիւնը յայտնեց որ առաջին անգամ ըլլալով կը
հանդիպէր Ռ.Ա.Կ.-ի ներկայացուցիչներու հետ, աւելցնելով որ իբրեւ ռամկա -
վար-ազատական գաղափարախօսութեան ջերմ հաւատացող, իրեն համար
հաճելի է զրուցել հայ իրականութեան մէջ այդ գաղափարա խօսութիւնը
դաւանող միակ կուսակցութեան հետ: Հրանտ Բագրատեան խօսեցաւ
Հայաստանի տնտեսական, առեւտրական, ելեւմտական եւ ընկերային
հարցերու մասին, յայտնելով որ հակառակ Հայաստանի շրջափակումին եւ
ստեղծուած դժուարութիւններուն, որոշ յաջողութիւններ արձանագրուած են:
Ան կոչ ըրաւ զօրավիգ կանգնելու Հայաստանի տնտեսութեան՝ սփիւռքա հա -
յերու եւ օտարներու կողմէ Հայաստանի մէջ համատեղ ձեռնարկութիւններ
ստեղծելու միջոցով: 

Տեսակցութեան ընթացքին յայտնեցինք թէ Ռ.Ա.Կ.-ը մեծ կարեւորութիւն
կու տայ հայրենիքի մէջ ռամկավար ազատական գաղափարներու տարա -
ծումին, սփիւռքահայութեան տնտեսական կարողութիւնները դէպի Հայաս -
տան ուղղելուն, ինչպէս նաեւ «Հայաստան» Համահայկական Հիմնադրամի
օժանդակութեան: Վարչապետը գնահատեց Ռ.Ա.Կ. Կեդրոնական Վարչու -
թեան որդեգրած ուղեգիծը: Ան խոստացաւ անմիջապէս կարգադրութիւններ
ընել Երեւանի մէջ Ռ.Ա.Կ.-ի ներկայացուցչութեան գրասենեակի հաստատ -
ման ուղղութեամբ: Հանդիպման աւարտին, վարչապետին յանձնեցինք
Ռ.Ա.Կ.-ի 75 ամեակի յուշանուէրը: 

Այցելութեան ընթացքին հանդիպումներ ունեցանք նաեւ Հայաստանի
Թէքէեան Մշակութային Միութեան եւ Ռ.Ա.Կ. Արշակ Չօպանեան ակումբի
անդամներուն հետ, որոնք, իբրեւ օրինապահ կուսակցականներ, իրենց
զօրակցութիւնը յայտնեցին Ռ.Ա.Կ. Կեդրոնական Վարչութեան:

Հայաստանի Արդարադատութեան նախարարութիւնը, 15 Ապրիլ
1996ին, յատուկ որոշումով մը պաշտօնապէս արձանագրեց «Ռամկավար
Ազատական Կուսակցութեան Ներկայացուցչութիւն» հասարակական
կազմակերպութիւնը, որուն հիմնադիրներն էին՝ Յակոբ Գասարճեան,
Գրիգոր ատանալեան, ասատուր Տէվլէթեան, Մայք Խարապեան, Պարոյր
աղպաշեան, Փանոս Քէշիշեան եւ Յովսէփ Էմիրեան: Կազմակերպութեան
հիմնադիր ժողովը տեղի ունեցած էր Ապրիլ 12ին: Նոյն նախարարութիւնը,

Ապրիլ 22ին, դարձեալ յատուկ որոշումով մը «Ազգ» թերթի հիմնադիր եւ
հրատարակիչ ճանչցաւ «Ռամկավար Ազատական Կուսակցութեան Ներկա -
յա ցուցչութիւն» հասարակական կազմակերպութիւնը: Որպէս օրինաւորա -
պէս ընտրուած Կեդրոնական Վարչութիւն, բնականաբար ուզեցինք «Ազգ»ը
վերադարձնել իր օրինական սեփականատիրոջ՝ Ռ.Ա.Կ.-ին: Թերթը հիմնուած
էր Կուսակցութեան Կեդրոնական Վարչութեան կողմէ առնուած որոշումով,
որուն մասին պաշտօնական հաղորդագրութիւն մըն ալ հրապարակուած էր
«Ռ.Ա. Կուսակցութեան Խօսքը «Ազգ»ի Հրատարակութեան Առիթով» վերնա -
գրով: Ռ.Ա.Կ Մամլոյ Կեդրոնական Դիւանը նոյնպէս ողջունած էր «Ազգ»ի
հրատարակութիւնը իբրեւ կուսակցութեան զանազան երկիրներու մէջ լոյս
տեսնող 13 պաշտօնաթերթերուն հայրենական հողի վրայ միացող թերթ: 

Դեռ աւելին, «Ազգ»ը իր առաջին եւ երկրորդ թիւերու ճակատին գրած էր
թէ «Ազգ»ը պաշտօնաթերթն է Ռամկավար Ազատական Կուսակցութեան,
սակայն աւելի ուշ «Վարչական Ազդ»ով մը հանած էր այդ վերտառութիւնը՝
Հայաստանի մէջ կուսակցութիւններու օրէնքի ընդունումէն եւ Ռ.ԱԿ.-ի
արձանագրումէն ետք այդ վերտառութիւնը վերստին հրատարակելու
խոստումով: Հայաստանի իշխանութիւնները խոստացան օրինական
քայլերով հարցը լուծել եւ կուսակցութեան վերադարձնել թերթը, սակայն
յետոյ զանազան պատճառներով եւ հաշիւներով չյարգեցին իրենց խոստումը:
«Ազգ» թերթի սեփականութեան եւ օրինավիճակի հարցին շուրջ ծագած վէճը
աւելի խորացուց մեր ներքին վէրքերը: 

Ապրիլ 23ին հրապարակեցինք «Ռամկավար Ազատական Կուսակցու -
թեան Ներկայացուցչութիւն» հասարակական կազմակերպութեան հիմնա -
դրութեան մասին հետեւեալ հաղորդագրութիւնը. «Ս.թ. ապրիլի 15ին, ՀՀ
Արդարադատութեան նախարարութեան կոլեգիայի որոշմամբ գրանցուեց
Ռամկավար Ազատական Կուսակցութեան Ներկայացուցչութիւն հասարա -
կա կան կազմակերպութիւնը: Ռամկավար Ազատական Կուսակցութեան
ներկայացուցչութիւն հասարակական կազմակերպութեան հիմնադիր
ժողովը գումարուել էր Ռամկավար Ազատական Կուսակցութեան Կենտրո -
նական վարչութեան ատենապետ Յակոբ Գասարճեանի (Ֆրանսիա,
Լիբանան), փոխատենապետ Գրիգոր ատանալեանի (Սիրիա), ատենադպիր
ասատուր Տէվլէթեանի (Կիպրոս), փոխ-ատենադպիր, Ռ.Ա.Կ. ԿՎ պաշտօ -
նաթերթ «Զարթօնք»ի գլխաւոր խմբագիր Պարոյր աղպաշեանի (Լիբանան),
գանձապահ Միքայէլ Խարապեանի (Գանատա), նոյն վարչութեան անդամ -
ներ Ռ.Ա.Կ. Մ. Նահանգների Շրջանային վարչութեան ատենապետ Փանոս
Քէշիշեանի, Յովսէփ Էմիրեանի (Լիբանան) եւ այլոց մասնակցութեամբ:
Ռամկավար Ազատական Կուսակցութեան Ներկայացուցչութիւն հասարա -

կական կազմակերպութեան նպատակն է լուսաբանել ազգային քաղաքա -
կան հարուստ աւանդոյթների, բազում սերունդների արեան ու քրտինքի
գնով ձեռք բերուած կենսափորձի տէր 75 ամեայ Ռամկավար Ազատական
Կուսակցութեան գործունէութիւնը եւ նպաստել ժողովրդավարական-
ազատական արժէքների տարածմանը»:

Ներկայացուցչութիւնը սկզբնական շրջանին գլխաւորեց ընկ. Յովիկ
Էօրտեքեան, որուն յաջորդեց ընկ. վաչագան Գալստեան: Հասարակական
այս կազմակերպութեան շուրջ համախմբուեցան եւ անոր հետ գործակ -
ցեցան Ռ.Ա.Կ. Կեդրոնական Վարչութեան օրինականութիւնը ճանչցող,
Հ.Ռ.Ա.Կ.-ի ղեկավարութեան ընդդիմադիր, կամ Հ.Ռ.Ա.Կ.-էն անջատուած
ընկերներ եւ համախոհներ: 

Հակառակ Ռ.Ա.Կ. Հայաստանի Ներկայացուցչութեան հիմնումին դէմ
միւս կողմին քննադատութիւններուն ու յարձակումներուն, ինքնահռչակ
«Կեդ րոն»ը իբր հակաքայլ նոր հասարակական կազմակերպութիւն մը
ստեղծեց զոր կոչեց «Ռամկավարական Համահայկական Համախմբում»: Այս
կազմա կերպութիւնը նոյնպէս արձանագրուեցաւ Հայաստանի մէջ, Յուլիս
1997ին: Բացատրութիւն տրուեցաւ թէ քանի որ Հայաստանի օրէնքներով
օտարա հպատակները չեն կրնար զբաղիլ քաղաքականութեամբ, այս
կազմակեր պութեան ստեղծումը կը հետապնդէ Հայաստանի ընկերային
կեանքին մէջ սփիւռքահայեր ներգրաւելու եւ յանուն ժողովրդավարութեան
միասին գործելու նպատակը: Ռ.Ա.Կ. ներկայացուցչութեան գոյութիւնը
քննադատող ընկերներ մաս կազմեցին գրեթէ նոյն իրաւավիճակը ունեցող
այս կազմակերպութեան, որ, ինչպէս առաջինը, երկար կեանք չունեցաւ: 

նախագահ Լեւոն Տէր-Պետրոսեանի Հետ Երկրորդ Հանդիպումը

1996ի նախագահական ընտրութիւններէն ետք նախագահ Լեւոն Տէր-
Պետրոսեանի հետ տեսակցելու առիթ մը եւս ստեղծուեցաւ: Արդարեւ, 28
Հոկտեմբերին, ընկ. Մայք Խարապեանի հետ միասին յատուկ ժամադրու -
թեամբ մը հանդիպեցանք նախագահին: Քննարկեցինք Հայաստանի ներքին
եւ արտաքին քաղաքականութեան, Հայրենիք-Սփիւռք յարաբերութիւննե -
րուն, ինչպէս նաեւ «Հայաստան» Համահայկական Հիմնադրամի գործունէ -
ութեան հետ կապուած հարցեր: Նախագահին ներկայացուցինք կուսակ -
ցութեան գործունէութիւնը, ինչպէս նաեւ խօսեցանք յառաջիկայ օրերուն
գումարուելիք Ռ.Ա.Կ. Արտակարգ Պատգամաւորական Ժողովին մասին: Ան
յաջողութիւն մաղթեց Պատգամաւորական Ժողովին եւ շնորհաւորեց մեզ
Ռ.Ա.Կ.-ի հիմնադրութեան 75 ամեակին առիթով: 

Նոյն օրը Հայաստանի Ազգային Ժողովի իր գրասենեակին մէջ, խոր -
հրդարանի նախագահ Բաբգէն արարքցեան ընդունեց Ռ.Ա.Կ. Կեդրոնական
Վարչութեան պատուիրակու թիւնը: Հանդիպման կը մասնակցէին ընկերներ
Մայք Խարապեան եւ Յովիկ Էօրտեքեան: Տեսակցութեան ընթացքին
խօսեցանք նախագահական ընտրութիւններուն, անոր յաջորդած դատա -
պարտելի դէպքերուն, ինչպէս նաեւ երկրին ընկերային եւ տնտեսական
կացութեան մասին: 

Հոկտեմբեր 23ին, յատուկ ժամադրութեամբ մը Մայր Աթոռ Ս. Էջմիածնի
Վեհարանին մէջ ընդունուեցանք Գարեգին ա. Ամենայն Հայոց Կաթողիկոսին
կողմէ: Այս հանդիպումին ներկայ գտնուեցաւ նաեւ Մեծի Տանն Կիլիկիոյ
Կաթողիկոս արամ ա.ը: Հանդիպումին կը մասնակցէին նաեւ Ռ.Ա.Կ.-ի
Կեդրոնական Վարչութեան անդամ ընկ. Մայք Խարապեան եւ Ռ.Ա.Կ.-ի
Հայաստանի ներկայացուցիչ ընկ. Յովիկ Էօրտեքեան: Ամենայն Հայոց եւ
Մեծի Տանն Կիլիկիոյ գահակալներուն հետ քննարկեցինք ազգային-
եկեղեցական, ինչպէս նաեւ Սփիւռք-Հայրենիք յարաբերութիւններուն հետ
կապուած հարցեր, որմէ ետք առանձին հանդիպում մը ունեցայ Ամենայն
Հայոց Կաթողիկոսին հետ: 

«Հայաստան» Համահայկական Հիմնադրամի Հոգաբարձուներու Խոր -
հուրդի նիստին մասնակցելու առիթով Հայաստան այցելութեան ընթացքին
հանդիպումներ ունեցանք նաեւ Հայոց Համազգային Շարժումի կազմակեր -
պութեան ներկայացուցիչներու հետ, քննարկելով երկու կազմակերպու -

թեանց միջեւ համագործակցութեան, Հայրենիք-Սփիւռք յարաբերութեան եւ
Հայաստանի արտաքին թէ ներքին քաղաքականութեան հարցեր:

արտակարգ Ընդհանուր Պատգամաւորական Ժողով, Լիբանան,
Պիքֆայա

Ընկ. Հայկաշէն ուզունեանի գլխաւորած ճակատին հրապարակած
«Զգաստութեան Կոչ»ով սկիզբ առած ընդդիմադիր շարժումը աւելի լայն
թափ առած էր Կեդրոնին դէմ ուղղուած հակաօրինական քայլերով, անըն -
դունելի յարձակումներով, յայտարարութիւններով եւ թռուցիկներու բաժա -
նումով: ԺԹ. Ընդհանուր Պատգամաւորական Ժողովին միաձայնութեամբ
ընտրուած Կեդրոնական Վարչութեան եւ ընկ. Հայկաշէն ուզունեանի
գլխաւորած «Կեդրոնական Վարչութեան» միջեւ հակամարտութիւնը իր
շարունակութիւնը ունեցաւ տարբեր շրջանակներէ ներս, յանգելով նոր
արտաքսումներու եւ կախակայումներու: Փոխադարձ քննադատութիւններ,
ցեխարձակումներ, նոյնիսկ զրպարտութիւններ ու ամբաստանութիւններ
իրարու կը յաջորդէին: Ցաւալին այն էր, որ այս երեւոյթները կը դառնային
հրապարակային՝ մեծապէս վնասելով կուսակցութեան վարկին:

Ռ.Ա. Կուսակցութեան պառակտումին լոյսին ներքեւ, Պիքֆայա-Նաասի
մէջ գումարուեցաւ Ռ.Ա. Կուսակցութեան Ի. (20րդ) Արտակարգ Ընդհանուր
Պատգամաւորական Ժողովը, Նոյեմբեր 8-10, 1996ին: Պատգամաւորական
Ժողովը, նկատի ունենալով որ միւս կողմը ինքնահռչակ Կեդրոն յայտարա -
րած էր ինքզինք, կուսակցութեան շարքերէն արտաքսեց ընկերներ Յարու -
թիւն արզումանեանը, Յակոբ աւետիքեանը, Ռուբէն թէրզեանը, արշաւիր
կէօնճեանը, Հայկաշէն ուզունեանը եւ վարդան ուզունեանը: Ժողովը
հաստատեց նաեւ Գերագոյն Դատական Ատեանի Յունուար 1996ի որոշումը
Երուանդ ազատեանի արտաքսման վերաբերեալ: Ի. Ընդհանուր ժողովին
որոշուեցաւ նաեւ Կուսակցութեան նոր Ծրագիր-Կանոնագիր մը պատրաս -
տել եւ այդ նպատակով յանձնախումբ մը կազմուեցաւ հետեւեալ ընկերներէն՝
Տոքթ. Գրիգոր ատանալեան, Տոքթ. Գէորգ Քէշիշեան, Մեթր Սարգիս
Սերայտարեան եւ անդրանիկ Լեփեճեան:

Լիբանանի Շրջանակը անմասն չմնաց տխուր այդ իրավիճակէն, ուր
ընդդիմադիրներ, Պէյրութի Garden Tower պանդոկի սրահին մէջ, 23
Դեկտեմբեր 1997ին տեղի ունեցած հաւաքի մը ընթացքին, յայտարարեցին
Ռ.Ա.Կ. Լիբանանի Անկախ Նոր Շրջանային Վարչութիւն մը, մասնակցու -
թեամբ ընկերներ Յակոբ Սիւտճեանի, Պօղոս աստուրեանի, վիգէն ասիլ -
եանի, վարդիվառ Եալմանեանի, Հրաչ կոստանեանի, արա ազնաւուրեանի

եւ Զաւէն աստուրեանի: Ընդդիմադիրներու այս խումբին իրենց աջակցու -
թիւնը բերին ընկերներ արթիւր վայէճեան, Մինաս Գանգրունի, Յարութ
Մակարեան եւ նար Խաչատուրեան: Վերջին երկուքը կ՚անդամակցէին ընկ.
Հայկաշէն ուզունեանի գլխաւորած «Կեդրոնական Վարչութեան»: 

Հակաօրինական քայլերուն, հակակուսակցական արարքներուն, յայտա -
րարութիւններուն եւ այլ տխուր երեւոյթներուն պատճառով կուսակցութեան
շարքերէն հեռացուեցան ընկերներ արթիւր վայէճեան, Մինաս Գանգրունի,
Յակոբ Սիւտճեան, վիգէն ասիլեան, Պօղոս աստուրեան, վարդիվառ
Եալմանեան, Հրաչ կոստանեան, արա ազնաւուրեան, Զաւէն աստուրեան,
Գրիգոր Եալմանեան, Պետրոս թոփճեան եւ աւետիս թորոսեան: Անիմաստ
պայքարի եւ ինքնակործան արարքներու շղթային մէջ կարգ մը ընկերներ,
յայտնապէս ինքնակոչ «Կեդրոն»ին դրդումով եւ առ ի գործադրութիւն Լոս
Անճելըսի մէջ տեղի ունեցած ժողովի մը ընթացքին առնուած որոշումին, նոր
Հիմնադիրներու Մարմնի մը գոյառումը յայտարարած էին, օգտագործելով
ընկ. Յարութ Մակարեանի Պէյրութէն Ամերիկա իր հետ տարած Հիմնա -
դիրներու Մարմնի որոշ պաշտօնաթուղթերը: Ընկերներ Հայկաշէն ուզուն -
եանի, վարուժան Խաչատուրեանի եւ Յարութ Մակարեանի յայտարարած
ինքնահռչակ Հիմնադիրներու Մարմինը փորձեց դատական մարմիններու
միջոցով Թէքէեան Կեդրոնի շէնքը բռնագրաւել եւ Թ.Մ.Մ. Հիմնադիրներու
Մարմնի կազմը փոխել, սակայն ի վերջոյ դատական վճիռներով շէնքը մնաց
օրինաւոր Հիմնադիրներու Մարմնին:

Այս բոլորը անշուշտ հետեւանք էին գործունէութեանը ընկ. նար Խաչա -
տուրեանի գլխա ւորած ընդդիմադիր շարժումին մասնակցող ընկերներու,
որոնք կանոնաւորաբար կը հաւաքուէին եւ ժողովներ կը գումարէին
Պէյրութի Փրոմենատ պանդոկին մէջ: Վստահաբար կարելի է ըսել թէ բոլորս,
անխտիր, պատասխա նա տուութեան մեր բաժինը ունեցած էինք Լիբանանի
մեր կուսակցական կառոյցը հիւծած տխուր իրադարձութիւններուն մէջ: 

Ռ.ա.կ.-ի 75 ամեակի Փառաշուք Հանդիսութիւնը
նախագահութեամբ վարչապետ Ռաֆիք Հարիրիի

Ռ.Ա.Կ.-ի 75 ամեակը նշուած էր տարբեր գաղութներու մէջ տեղի ունեցած
ձեռնարկներով եւ հանդիսութիւններով: Լիբանանի մէջ կուսակցութիւնը իր
տարեդարձը տօնեց աննախընթաց Յոբելենական հանդիսութեամբ մը, որ
տեղի ունեցաւ Յոյն Ուղղափառ համայնքի սրահին մէջ, 10 Նոյեմբեր 1996ին՝
բարձր նախագահութեամբը Լիբանանի նահատակ վարչապետ Ռաֆիք
Հարիրիի: Արդարեւ, հանդիսութենէն մի քանի օր առաջ այցելութիւն մը
տուած էինք վարչապետին եւ զինք հրաւիրած նախագահելու կուսակցու -
թեան 75 ամեակին նուիրուած եզրափակիչ հանդիսութեան: Հարիրի սիրով
ընդառաջած էր մեր հրաւէրին, տալով իր համաձայնութիւնը: 

Հանդիսութեան ներկայ էին վարչապետ Ռաֆիք Հարիրի, Մեծի Տանն
Կիլիկիոյ արամ ա. Կաթողիկոսի ներկայացուցիչ՝ Լիբանանի Թեմի Առաջնոր -
դական Տեղապահ Գեղամ վրդ. Խաչերեան, Հայ Կաթողիկէ Կաթողիկոս-
Պատրիրաք Յովհաննէս-Պետրոս ԺԸ. Գասպարեան, Մերձաւոր Արեւելքի
Հայ Աւետարանական Եկեղեցւոյ նախագահի ներկայացուցիչ Վեր. աբրա -
համ Սարգիսեան, Ռ.Ա.Կ.-ի պատուոյ նախագահ ընկ. Մեթր Հրաչեայ
Սեդրակեան, Լիբանանի մօտ Հայաստանի դեսպան Երուանդ Մելքոնեան,
նախարարներ, երեսփոխաններ, Հ.Յ.Դ.-ի, Ս.Դ.Հ.Կ.-ի, Հ.Բ.Ը.Մ.-ի եւ Հ.Ե.Ը.-ի
ներկայացուցիչներ: Հանդիսութեան բացման խօսքը արաբերէնով արտա -
սա նեց ընկ. արտաւազդ Մելքիսէթեան: 75 ամեակի Յոբելենական Յանձնա -
խումբը՝ ատենապետութեամբ ընկ. կարապետ Պահահէքեանի, ինչպէս
նաեւ յանձնախումբերը եւ Արմենական Արիական Շարժումի պատանիները
ամէն ջանք գործադրած էին հանդիսութիւնը բարձր որակով կազմա -
կերպելու համար: 

Կուսակցութեան 75 ամեակին առիթով արտասանած ճառիս մէջ պատ -
մականը ըրի կուսակցութեան հիմնադրութեան, անդրադարձայ կուսակ ցու -
թեան նպատակներու իրագործումին՝ նուիրուած տարագիր հայութեան
կազմակերպումին, ազգապահպանումին, հայրենիքի կառչածութեան, Հայ
Դատի հետապնդումին եւ ռամկավար ազատական գաղափարա խօսու -
թեան դաստիարակութեան, նշելով մեր կուսակցութեան մատուցած
ծառայութիւնները հայ ժողովուրդին, հայրենիքին, եկեղեցիին եւ հայ
մշակոյթին: 

Խօսելով հայրենի անկախ պետականութեան մասին, ըսի. «Հայրենի նոր
իրականութիւնը՝ անկախութեան գործընթացը, անտարակոյս անկիւնադար -
ձային ու պատմական իրադրութիւն մըն է, որ հայ ժողովուրդը դրած է նոր
հրամայականներու ու մարտահրաւէրներու առջեւ, ներքին թէ արտաքին
ճակատներու վրայ… Ռ.Ա.Կ.-ը ջատագովն է անկախութեան այս գործըն -
թացին, ո՛չ միայն անոր համար որ Հայաստանը անկախ է եւ ինքնիշխան,
այլեւ՝ քանի որ որդեգրած է ռամկավարական սկզբունքները, ժողովրդա -
վարական հիմունքները, ազատական ուղեցոյցները, որոնք կը կազմեն
անխզելի օղակները ազատ շուկայական լծակներուն, սեփականաշնորհման,
բազմակարծութեան ու բազմակուսակցական դրութեան որդեգրելի եւ
իրագործելի հնարաւորութիւններուն: …Ռ.Ա.Կ.-ը իր ամբողջական զօրակցու -
թիւնը կը յայտնէ հայրենի պետականութեան զօրացման եւ այն բոլոր
գործօններուն նկատմամբ, որոնք հայրենի պետութիւնը կը պահեն ժողո -
վրդա վարական կարգերու մակարդակին, ազատական ռամկավարութեան
հիմունքներով, այն նախանձախնդրութեամբ, որ ժողովրդային ու հանրային
բարեկարգումները կը մնան անխուսափելի լծակները հայրենի իշխա նու -
թիւններուն»:

Հանդիսութեան աւարտին բեմ հրաւիրեցինք վարչապետ Ռաֆիք
Հարիրին եւ զինք պարգեւատրեցինք Ռ.Ա.Կ.-ի 75 ամեակին առիթով յատուկ
պատրաստուած ոսկեայ տառերով յուշանուէր-ցուցատախտակով մը: 

Ռ.Ա.Կ.-ի 75 ամեակի հանդիսութիւն, Պէյրութի Յոյն ուղղափառ համայնքի սրահ,
Նոյեմբեր 1996:



Բարձր հովանաւորութեամբ Լիբանանի նահատակ վարչապետ Ռաֆիք
Հարիրիի, Լիբանանի անկախութեան 53րդ եւ կուսակցութեան 75 ամեակին
նուիրուած յոբելենական ճաշկերոյթ մըն ալ տեղի ունեցաւ Պէյրութի Քոմոտոր
պանդոկի շքեղ սրահին մէջ, 21 Նոյեմբեր 1996ին: Ճաշկերոյթին մասնակ -
ցեցան վարչապետ Հարիրիի ներկայացուցիչ, Լիբանանի ապագայ վարչա -
պետ Ֆուատ Սինիորա, Ն.Ս.Օ.Տ.Տ. Մեծի Տանն Կիլիկիոյ արամ ա. Կաթողի -
կոս, Արհ. ու Գեր. Յովհաննէս-Պետրոս ԺԸ. Գասպարեան Կաթողիկոս-
Պատրիարք Կաթողիկէ Հայոց, Մերձաւոր Արեւելքի Հայ Աւետարանական
Եկեղեցիներու Միութեան նախագահ Վեր. Յովհաննէս Գարճեանի
ներկայացուցիչ՝ Վեր. աբրահամ Սարգիսեան, Հոգ. Տ. Գեղամ վրդ. Խաչեր -
եան (աւելի ուշ՝ Առաջնորդ Լիբանանահայոց Թեմի), Կաթողիկէ Հայոց Թեմի
Առաջնորդ վարդան աշգարեան, նախարարներ Յակոբ Տէմիրճեան, Շահէ
Պարսումեան եւ Պըշարա Մըրհէժ, երեսփոխաններ Ժորժ Քասարժի, Տոքթ.
Եղիկ ճերեճեան, աբրահամ Տէտէեան, Միշէլ Ֆարաոն եւ Հապիպ Հաքիմ,
նախկին երեսփոխաններ Սուրէն Խանամիրեան եւ արա Երեւանեան, Սին

Ռ.Ա.Կ.-ի 75 ամեակի եւ Լիբանանի անկախութեան 53րդ տարեդարձի
յոբելենական ճաշկերոյթը: Արամ Ա. Կաթողիկոս կը դիմաւորուի մեր կողմէ:
Ձախէն աջ՝ ընկերներ Շահէ Ահարոնեան, Էտի Պահատրեան եւ Կարապետ
Պապահէքեան, Արամ Ա. Վեհափառ, Գեղամ Եպս. Խաչերեան, ընկ. Յովսէփ

Էմիրեան, ես եւ տիկինս՝ Անին, 1996:



էլ-Ֆիլի քաղաքապետարանէն վարդիվառ Տէր Գալուստեան, կուսակցու -
թեանց ներկայացուցիչներ, Թ.Մ.Մ.-ի, Հ.Բ.Ը.Մ.-ի եւ Հ.Ե.Ը.-ի ղեկավարներ,
հայրենի երեսփոխաններ վիգէն Խաչատրեան եւ Էդուարդ Եգորեան,
ինչպէս նաեւ պատուարժան այլ հիւրեր: Ռ.Ա.Կ.-ի 75 ամեակը ողջունած էին
Հայաստանի նախագահ Լեւոն Տէր-Պետրոսեան, Ամենայն Հայոց Գարեգին
ա. Կաթողիկոս, Մեծի Տանն Կիլիկիոյ արամ ա. Կաթողիկոս, հայ յարանուա -
նութեանց պետեր եւ հայրենի կուսակցապետեր: 

Նախագահ Լեւոն Տէր-Պետրոսեան իր շնորհաւորագրին մէջ գրած էր.
«…Ռ.Ա.Կ.-ը, ինչպէս եւ ազգային-հասարակական այլ առողջ ուժերը, ամե -
նայն վճռականութեամբ կանգնեցին հայրենի նորանկախ պետականութեան
կայացման եւ ամրապնդման գործընթացին սատարողների շարքում եւ իրենց
շօշափելի ներդրումն ունեցան սփիւռքահայութեան դէպի ազատ հայրենիք
կողմնորոշելու, Հայաստանի Հանրապետութիւնում սոցիալ-տնտեսական
վերափոխութիւններ անցկացնող իշխանութիւններին սատարելու գործում»:

Ռ.Ա.Կ.-ի 75 ամեակի յոբելենական կարկանդակը կը հատենք Հայաստանի
դեսպան Երուանդ Մելքոնեանի եւ նախկին վարչապետ Ֆուատ Սինիորայի հետ,

1996:



Ռ.ա.կ. կեդրոնական վարչութեան Պատուիրակութեան
այցելութիւնը Հիւսիսային ամերիկա եւ Գանատա 1997ին

Ռ.Ա.Կ. Կեդրոնական Վարչութիւնը պատուիրակութեամբ մը, որուն մաս
կը կազմէինք ընկերներ Պարոյր աղպաշեան, Հրաչ Գումրուեան եւ ես
Հիւսիսային Ամերիկայի եւ Գանատայի կուսակցական շրջանակներու եւ
ազգային-քաղաքական ու եկեղեցական կառոյցներու ղեկավարներու հետ
տեսակցութիւններ ունենալու նպատակով ձեռնարկեց պաշտօնական
այցելութեան մը: Պատուիրակութեան միացան Կեդրոնական Վարչութեան
ամերիկաբնակ անդամներ ընկ. Տոքթ. Գէորգ Քէշիշեան, ընկ.հի իրմա Տէր
Ստեփանեան եւ Արեւմտեան Ափի մէջ՝ ընկ. Փանոս Քէշիշեան: Շրջա -
պտոյտը սկսաւ 25 Ապրիլին եւ շարունակուեցաւ մինչեւ 11 Մայիս 1997: 

Կեդրոնական Վարչութիւնը կը փափաքէր մօտէն ծանօթանալ կուսակ -
ցական կառոյցներու գործունէութեան, խորհրդակցութիւններ ունենալ մեր
շրջանակներու պատասխանատու ընկերներու հետ եւ ներդաշ նակել ազգա -
յին-եկեղեցական հաստատութիւններու եւ Ռ.Ա.Կ.-ի միջեւ համագործակցու -
թիւնն ու ընդհանուր աշխատանքները: Յարակցաբար, մտադրած էինք նաեւ
բանակցութիւններ վարել կուսակցական ընդդի մութեան հետ: Առ այդ, ընդա -
ռաջելով ընկ. Հրաչ Գումրուեանի խնդրանքին, որով փափաք յայտնած էր
օգտակար ըլլալ հաշտութեան բանակցութիւն նե րուն, զինք նոյնպէս հրաւի -
րած էի մաս կազմելու մեր պատուիրակութեան եւ հաշտութեան նպատակով
բանակցութիւններու մէջ մտնելու միւս կողմին հետ: Սակայն աւելի ուշ պարզ
դարձաւ թէ ան առաւելաբար Կեդրոնական Վարչութեան ատենապետ
կարգուելու ուղղութեամբ բանակցութիւններ վարած է անոնց հետ: 

Նիւ Եորք-Նիւ Ճըրզիի, Լոս Անճելըսի, Մոնթրէալի, Թորոնթոյի եւ Օթաուա -
յի մէջ տեղի ունեցած հանդիպումները շատ գործնական եւ ոգեւորիչ էին:
Հրապարակային ելոյթներ, ծանօթութիւններ, ժողովներ եւ մտերմիկ զրոյցներ
իրարու կը յաջորդէին: 

Նիւ Ճըրզիի «Փալիսետիում» շքեղ սրահին մէջ, նախաձեռնութեամբ
Ռ.Ա.Կ. Արեւելեան Ամերիկայի եւ Գանատայի Շրջանային Վարչութեան, 26
Ապրիլին, ի պատիւ Ռ.Ա.Կ. Կեդրոնական Վարչութեան պատուիրակութեան,
տեղի ունեցաւ ընդունելութիւն մը, որուն ներկայ գտնուեցան Ս.Դ.Հ.Կ.-ի,
Հ.Յ.Դ.-ի եւ այլ կազմակերպութեանց ներկայացուցիչներ, ինչպէս նաեւ
Հայաստանի դեսպանութեան հաւատարմատար Մովսէս աբէլեան: Եղան

մեր պատուիրակութեան այցելութիւնը ողջունող խօսքեր: Արտայայ տուեցայ
նաեւ ես: Խօսեցայ կուսակցութեան ապագայ դերակատարութեան մասին,
մանաւանդ ազգային-քաղաքական նոր իրողութիւններու լոյսին տակ, ի միջ
այլոց յայտնելով. «…Հիմնովին վերանորոգ որակով գործունէութեան
լայնատարած ասպարէզ մը կը բացուի Ռամկավար Ազատական Կուսակ -
ցութեան առջեւ: Մենք պէտք է կարենանք ծրագրել այնպէս, որ նուիրական
մեր կուսակցութիւնը վերաճելով, կարենայ ընդգրկել մեր ժողովուրդին բոլոր
խաւերը, որոնք զերծ կը մնան ծայրայեղական մոլուցքներէ: Հարկաւոր է որ
կարենանք ռամկավարական եւ ազատական ըմբռնումներուն, սկզբունք -
ներուն եւ գործելակերպին բաժանորդագրել, գէթ ընդհանրական սահման -
ներու մէջ, մեր ժողովուրդին ամենալայն հատուածները: Հարկաւոր է որ
կուսակցութիւնը տանինք դէպի ժողովուրդ, ամենէն այժմէական եւ ազդու
միջոցներու եւ եղանակներու որոնումով եւ որդեգրումով: Հարկաւոր է որ
անսայթաք կերպով ընդառաջ երթանք ժամանակի հզօր այս հրամա յա -
կանին: Ահա՛, այս ալ պէտք է ըլլայ Ռամկավար Ազատական Կուսակցութեան
այսօրուան գլխաւոր մտասեւեռումը»: 

Ռ.Ա.Կ.-ի Հայ Իրաւանց Խորհուրդի ատենապետուհի եւ Հայկական Համագումարի
Գործադիր Վարչութեան նախագահուհի ընկ.հի Անի Թոթահի կազմակերպած

ճաշկերոյթի ընթացքին: Աջէն ձախ՝ ընկ. Երուանդ Ազատեան, ես եւ տիկինս, ընկ.
ընկ. Վարդգէս Պալեան եւ Միհրան Մինասեան, Ուաշինկթըն, 1997:



Այդ օրը Ռ.Ա.Կ.-ի Վաստակի Պատուոյ Վկայագիր ստացան Թ.Մ.Մ.-ի
Ամերիկայի Շրջանակի հիմնադիրներէն հասարակական գործիչ ու խմբագիր
ողբացեալ ընկեր անդրանիկ Փոլատեան եւ Ռ.Ա.Կ. Արեւելեան Ամերիկայի
Շրջանային Վարչութեան ատենապետ ընկ. Յակոբ վարդիվառեան:

Յաջորդ օրը, «Հայ Տուն»ի մէջ դարձեալ կազմակերպուած էր ընդունե -
լութիւն մը, որուն ընթացքին «Զարթօնք»ի պատասխանատու-խմբագիր ընկ.
Պարոյր աղպաշեան յուզիչ ելոյթ մը ունեցաւ նորոգ հանգուցեալ ընկերներ
Մեթր Հրաչեայ Սեդրակեանի եւ Շահէ ահարոնեանի մասին: Ռ.Ա.Կ. Նիւ
Եորք-Նիւ Ճըրզիի Արմենական-Յովսէփեան Ակումբի կազմակեր պած այս
ընդունելութեան ընթացքին իմ եւ ընկ. Յակոբ վարդիվառեանի կնքահայրու -
թեամբ տեղի ունեցաւ նաեւ նորագիրներու երդմնառութիւնը:

Մեր պատուիրակութեան այցելութիւններու ծիրին մէջ, Ապրիլ 28ին
կարեւոր տեսակցութիւն մը ունեցանք Հ.Բ.Ը. Միութեան նախագահուհի
Լուիզ Մանուկեան-Սիմոնի հետ, որուն ներկայ գտնուեցան Միութեան
ատենի փոխ-նախագահ-ատենադպիր Մեթր Պերճ Սեդրակեան եւ
Գարեգին արք. ներսիսեան: Սիրալիր ու ջերմ բարեկամական մթնոլորտի
մէջ անցած հանդիպումին ընթացքին քննարկեցինք ազգային, հայրենական
եւ եկեղեցական հարցեր, անդրադարձանք նաեւ Հ.Բ.Ը.Մ.-Ռ.Ա.Կ. յարաբերու -

Քոնկրէսմէն Էտուըրտ Փորթըրի հետ, Ուաշինկթըն, 1997:



թիւններուն: Արծարծուող հարցերուն մասին տեսակէտներու նոյնութիւն մը
կար, մանաւանդ հայրենի պետութեան ապահովութեան եւ մեր ժողովուրդի
բարօրութեան ապահովման հարցերու առնչութեամբ: Լուրջ քննարկումի
ենթարկեցինք նաեւ Մայր Աթոռ Ս. Էջմիածին-Հ.Բ.Ը.Մ.-Ռ.Ա.Կ ամուր ճակա -
տին պահպանման եւ զօրացման հարցերը: 

Տեսակցութիւններ ունեցանք նաեւ Արեւելեան Թեմի Առաջնորդ Խաժակ
արք. Պարսամեանի, Հ.Բ.Ը.Միութեան փոխ-նախագահ-գանձապահ նազար
նազարեանի եւ ազգային բարերար Սուրէն Ֆէսճեանի հետ: Ուաշինկթընի
մէջ տեսակցութիւն մը ունեցանք Ուաշինկթընի մօտ Հայաստանի Հանրա -
պետութեան դեսպան Ռուբէն Շուգարեանի հետ: Շուրջ մէկ ժամ տեւած
տեսակցութեան ընթացքին դեսպանին հետ քննարկեցինք հայրենիքն ու
հայութիւնը յուզող բազմաթիւ հարցեր: Մենք մեր պատրաստակամութիւնը
յայտնեցինք շարունակելու մեր աջակցութիւնը հայրենի պետութեան:
Տեսակցութիւններ ունեցանք նաեւ Թ.Մ.Մ. Ամերիկայի եւ Գանատայի Կեդրո -
նական Վարչութեան ատենապետ ընկ. վարդգէս Պալեանի, Ամերիկայի
Հայկական Համագումարի Գործադիր Վարչութեան նախագահ անի
թոթահի հետ: Այս վերջնոյն ուղեկցութեամբ հանդիպումներ ունեցանք ԵԱՀԿ
Հելսինքիի խումբի նախկին համանախագահ եւ քոնկրեսմէն Սթենի
Հոյլընտի, վարչական խորհրդատու Փիթըր Մարութասի, Ծերակոյտի
Արտաքին Յարաբերութիւններու Յանձնախումբի անդամ, Դեմոկրատ Փոլ
Սարպանէսի հետ: անի թոթահ իր տան մէջ կազմակերպեց ճաշկերոյթ մը,
որուն ներկայ գտնուեցան Ծերակոյտի անդամներ:

Լոս Անճելըս կատարած մեր պատուիրակութեան այցելութիւնը ընթացաւ
երկու հանգրուաններով՝ Մայիս 1-4 եւ 8-11 օրերուն: Հոս նոյնպէս հանդի -
պումներ ունեցանք կուսակցական մեր Շրջանակին, ինչպէս նաեւ ազգային-
եկեղեցական մարմիններու եւ հայ դիւանագէտներու հետ: Արեւմտեան
Ամերիկայի Թեմի Առաջնորդ վաչէ արք. Յովսէփեանի հետ հանդիպումէն
ետք այցելեցինք Հ.Բ.Ը.Մ.-ի Մանուկեան-Տէմիրճեան Վարժարան, ուր
դիմաւորուեցանք Հոգաբարձութեան ատենապետ Սինան Սինանեանի եւ
անդամներու կողմէ: 

Թ.Մ.Մ. Պէշկէօթիւրեան հանդիսասրահին մէջ հանդիպում մը ունեցանք
Լոս Անճելըսի Ռ.Ա.Կ.-ի անդամակցութեան հետ: Ռ.Ա.Կ. Շրջանային Վար -
չութեան ատենապետ ընկ. արա ահարոնեանի բացման խօսքէն ետք
համապարփակ զեկուցում մը տուի կուսակցութեան գործունէութեան եւ
որդեգրած քաղաքականութեան մասին: Խօսեցան նաեւ ընկերներ Պարոյր
աղպաշեան եւ Հրաչ Գումրուեան: Յաջորդ օրը ներկայ գտնուեցանք Ռ.Ա.Կ.
Ամերիկայի Արեւմտեան Շրջանակի 76րդ Շրջանային Պատգամաւորական

Ժողովին: Մայիս 10ին նոյն կեդրոնին մէջ մեր պատուիրակութեան ի պատիւ
տեղի ունեցաւ հրաժեշտի խրախճանք մը:

Գանատա այցելութիւնը սկսաւ Մոնթրէալի մէջ Մայիս 4ին տեղի ունեցած
ճաշկերոյթ-խրախճանքով, ի պատիւ մեր պատուիրակութեան, որուն
հրաւիրուած էին գաղութահայ ներկայացուցիչներ: Բացման խօսքը ըրաւ
Ռ.Ա.Կ. Շրջանային Վարչութեան անդամ ընկ. Գէորգ Մանուկեան: Յաջորդ
օրը տեղի ունեցաւ Ռ.Ա.Կ. Բարունակ թովմասեան նորաստեղծ ակումբին
հիմնադրութիւնը: Ընկերներուն ներկայացուցի կուսակցութեան գործունէու -
թիւնը, վերջին շրջանի զարգացումները, Հայաստանի նկատմամբ մեր դիրքը
եւ մեր պարտականութիւնները: 

Նորագիրներուն եւ նորաստեղծ ակումբի անդամներուն դիմելով, ըսի.
«Ռամկավար Ազատական Կուսակցութեան համար ընդհանրապէս եւ ձեզի
համար մասնաւորապէս, այսօր ցնծութեան օր մըն է, որովհետեւ գանա -
տահայ այս գաղութին մէջ կը բացուի այս շքեղ սրահը, ուր պիտի ունենաք
ազգային-քաղաքական, մշակութային-կուսակցական եւ հասարակական-
ընկերային եռուն գործունէութիւն մը: Ռ.Ա.Կ. Կեդրոնական Վարչութիւնը
ներկայացնող մեր պատուիրակութիւնը, անշուշտ, պատիւն ունի ինք
պաշտօնապէս բացումը կատարելու այս կառոյցին եւ գոհունակութիւնը՝ որ
անձամբ ներկայ է այս հոգեպարար արարողութեան»: Վեթերանի վկայա -
կաններու տուչութիւն ալ կատարեցինք այդ օրը, որուն ընթացքին Ռ.Ա.Կ.-ի
Վաստակի Պատուոյ Վկայագիր յանձնեցինք ազգային-հասարակական
գործիչ, գրող եւ հրապարակագիր ընկ. Հայկ նագգաշեանին, որ իր կարգին
տպաւորիչ ելոյթ մը ունեցաւ: 

Մեր պատուիրակութիւնը Օթաուայի կուսակցական շրջանակին կողմէ
արժանացաւ յատուկ ընդունելութեան մը, մանաւանդ նորաստեղծ Գերսամ
Ահարոնեան Ակումբի անդամներէն ընկ. վարուժան աւետիսեանի գլխաւո -
րութեամբ: Հոս նոյնպէս, մեր այցելութեան առիթով, եւ հակառակ փոքրաթիւ
գաղութ մը ըլլալուն, նորագիրներ միացան մեր շարքերուն: Այցելութիւն մը
տուինք նաեւ Հայաստանի դեսպան Գառնիկ նանա գուլեանին: 

Թորոնթոյի Հ.Բ.Ը.Մ.-ի սրաhին մէջ, Մայիս 6ին, Ռ.Ա.Կ. Եսայի Եաղուպեան
Ակումբի կազմակերպութեամբ տեղի ունեցաւ ընդունելութիւն մը, որուն
ներկայ գտնուեցան նաեւ բազմաթիւ հիւրեր: Ակումբի ատենապետ ընկ.
վազգէն Տէօքմէճեան ողջունեց Ռ.Ա.Կ. Կեդրոնական Վարչութեան պատուի -
րակութեան այցելութիւնը: Խօսք առնելով անդրադարձայ կուսակցութեան
ներկայ վիճակին, Հայաստանի թէ Սփիւռքի տարածքին մեր պարտա -
կանութիւններուն եւ շեշտեցի անհրաժեշտութիւնը վերանորոգ հաւատքով
ծառայելու հայրենիքին եւ հայ ժողովուրդին:

«ԶաՐթՕնՔ»ի 60 եւ թ.Մ.Մ.-ի 50 ամեակներու նշում

Մեր պաշտօնաթերթ «Զարթօնք»ի 60 եւ Թ.Մ.Մ.-ի 50 ամեակները
հանդիսաւորապէս նշեցինք 21 Նոյեմբեր 1997ին, Պէյրութի Պրիսթոլ
պանդոկի շքեղ սրահին մէջ տեղի ունեցած յոբելենական ճաշկերոյթով մը: 

Լիբանանի փոխ-վարչապետ Միշէլ Մըրրի հովանաւորութիւնը վայելող
յոբելենական ճաշկերոյթին ներկայ գտնուեցան Մեծի Տանն Կիլիկիոյ արամ
ա. Կաթողիկոսը, Լիբանանահայոց Թեմի Առաջնորդ Գեղամ Եպս.
Խաչերեանը, ՄԱՀԱԵ Միութեան նախագահ Վեր. Յովհաննէս Գարճեանը,
Հայ Կաթողիկէ համայնքէն Գերպ. վարդան Եպս. աշգարեանը: Ներկայ էին
նաեւ Հայաստանի Մշակոյթի նախարար արմէն Սմբատեանը, երեսփոխան
Շաքէր ապու Սլէյմանը, Հայաստանի դեսպան Երուանդ Մելքոնեանը,
Հայաստանի Գրողներու Միութեան նախագահ Հրանդ Մաթեւոսեանը,
Լիբանանի Մամլոյ Սենտիքայի նախագահ Մուհամմատ Պաալպէքին,
Խմբա գիրներու Սենտիքայի նախագահ Մըլհէմ Քարամը, Ս.Դ.Հ.Կ. Կեդրո -
նական Վարչութեան ատենապետ վահրիճ ճերեճեանը, Հ.Բ.Ը. Միութեան
Լիբանանի Շրջանակային Յանձնաժողովի ատենապետ աւետիս Տէմիրճ -
եանը, Սին Էլ-Ֆիլի քաղաքապետարանի անդամ վարդիվառ Տէր Գալուստ -
եանը, նախկին երեսփոխան Սուրէն Խանամիրեանը, Ռ.Ա.Կ.-ի, Թ.Մ.Մ.-ի,
Հ.Բ.Ը.Մ.-ի, Գրական Շրջանակի ղեկավար դէմքեր, հայրենի մտաւորական -
ներ, արուեստագէտներ, ինչպէս նաեւ գործարարներ եւ ընտրանի մը:
Հայրենի ներկայացուցիչներու շարքին կը գտնուէին նաեւ մտաւորականներ
վազգէն Գաբրիէլեանը, Սամուէլ Մուրատեանը, դաւիթ Գասպարեանն ու
դաշնակահարուհի Սվետլանա  նաւասարդեանը: 

Արաբերէն լեզուով խօսք առաւ Թ.Մ.Մ.-ի վարչականներէն ընկ. Տոքթ.
Յակոբ Փափազեան, իսկ հայերէն՝ «Զարթօնք»ի պատասխանատու-
խմբագիր ընկ. Պարոյր աղպաշեան: Ողջոյնի եւ շնորհաւորանքի խօսքեր
ըսին արամ ա. Վեհափառը, փոխ-վարչապետ Միշէլ Մըրրը, Մամլոյ Սեն -
տիքայի նախագահ Մուհամմատ Պաալպէքին եւ Խմբագիրներու Սենտի -
քայի նախագահ Մըլհէմ Քարամը: 

Թ.Մ.Մ.-ի 50ամեակի եզրափակիչ հանդիսութիւնը տեղի ունեցաւ 14
Դեկտեմբեր 1997ին, բարձր հովանաւորութեամբ Լիբանանի Մշակոյթի
նախարար Ֆաուզի Հըպէյշի: Իր ներկայութեամբ հանդիսութիւնը պատուեց
եւ Հայրապետական Կոնդակ մը ընծայեց Մեծի Տանն Կիլիկիոյ արամ ա.

Կաթողիկոսը: Հանդիսութեան ներկայ գտնուեցան նաեւ Մերձաւոր Արեւելքի
Հայ Աւետարանական Եկեղեցիներու Միութեան նախագահ Վեր. Յով հան -
նէս Գարճեանը, Հայ Կաթողիկէ Հոգեւոր Տիրոջ ներկայացուցիչ՝ Զմմառու
վանքի մեծաւոր Գեր. ճորճ Խազումեանը, Լիբանանահայոց Առաջնորդ Հոգշ.
Գեղամ Ծ. վրդ. Խաչերեանը, նախարար Շահէ Պարսումեանը, երեսփո -
խաններ Հապիպ Հաքիմը, Հիւսէյն Եաթիմը, Պահաէտտին իթանին, Ժամիլ
Շամմասը, Խաչիկ Պապիկեանը, Եղիկ ճերեճեանը, աբրահամ Տէտէեանը,
Ժաք Չուխատարեանը, Լիբանանի ազգային բանակի հրամանատարի
ներկայացուցիչը, վարչապետ Հարիրիի գրասենեակի տնօրէն եւ Մշակու -
թային Համախմբումի նախագահ Հիւսնի Մաժզուպը, նախկին երեսփո -
խաններ Սուրէն Խանամիրեանն ու նուրիճան Տէմիրճեանը, Հայաստանի
դեսպան Երուանդ Մելքոնեանը, Լիբանանի Կեդրոնական Դրամատան
փոխ-կառավարիչ Յարութիւն Սամուէլեանը, Ս.Դ.Հ.Կ-ի Կեդրոնական Վար -
չութեան ատենապետ վահրիճ ճերեճեանը, Սին էլ-Ֆիլի քաղաքապետա -
րանի անդամ վարդիվառ Տէր Գալուստեանը, Հ.Բ.Ը.Մ.-ի Լիբանանի Շրջա -
նակային Յանձնաժողովի ատենապետ Սարգիս Տէմիրճեանը, Լիբանա -
նահայ Գրական Շրջանակի նախագահ Մեթր Գասպար Տէրտէրեանը, Հայր
անդրանիկ կռանեանը, Վեր. Ս. Քիլաղպեանը, Ռ.Ա.Կ.-ի, Թ.Մ.Մ.-ի, Հ.Ե.Ը.-ի

Զարթօնք-ի 60 եւ Թ.Մ.Մ.-ի 50 ամեակի կարկանդակի հատում: Աջէն
ձախ՝ ընկ. Պարոյր Աղպաշեան, Մամլոյ Սենտիքայի նախագահ
Մուհամմատ Պաալպէքի, ես, Միշէլ Մըրր եւ ընկերներ Գրիգոր
Տեկիրմէնճեան ու Կարապետ Պապահէքեան, Պէյրութ, 1997:



ղեկավարներ եւ անդամներ, տնօրէններ, մտաւորականներ եւ ընտրանի
բազմութիւն մը: 

Հանդիսութեան բացման խօսքը ըրաւ ընկ. Դոկտ. Հրաչ Գումրուեանը,
ինչպէս նաեւ այս առիթով ելոյթ ունեցաւ Սուրիոյ եւ Յորդանանի Թ.Մ.Մ.-ի
ատենապետ ընկ. Տոքթ. Գրիգոր ատանալեանը: Այս առթիւ պատուեցինք
նախարար Հըպէյշը, որուն յանձնեցինք 50ամեակի յատուկ յուշանուէր մը՝
ձեռամբ Թ.Մ.Մ. Հիմնադիրներու Մարմնի ատենապետ ընկ. կարապետ
Պապահէքեանի: Հանդիսութիւնը եզրափակուեցաւ արամ ա. Կաթողիկոսի
պատգամով: Հանդիսութենէն առաջ, առաւօտեան, այցելութիւն մը տուած
էինք Միութեան հիմնադիրներու շիրիմներուն՝ յարգանքի մեր տուրքը
մատուցանելու անոնց յիշատակին: 

Մեծի Տանն Կիլիկիոյ Կաթողիկոս Արամ Ա.ի հետ,
Անթիլիաս:



այցելութիւններ Յունաստան եւ Հարաւային ամերիկա

Ռ.Ա.Կ.-ի Յունաստանի Շրջանակին հրաւէրով, ընկ. Հրաչ Գումրուեանի
ընկերակցութեամբ Յունուար 1998ին Աթէնք մեկնեցայ ներկայ գտնուելու
«Արարատ» Մշակութային Մարզական Միութեան շէնքին բացումին, որ
տեղի ունեցաւ 25 Յունուար 1998ին: Հարաւային Ամերիկայէն մեզի միացաւ
նաեւ Ռ.Ա.Կ. Հարաւային Ամերիկայի Պատուոյ Նախագահ ընկ. նահապետ
նահապետեան: Նորակառոյց կեդրոնը իրագործումն էր Ռ.Ա.Կ.-ի եւ Հ.Բ.Ը.Մ.-
ի միացեալ ճիգերուն եւ ներդրումին: 

Հ.Բ.Ը.Մ.-Արարատ Մշակութային Մարզական Միութեան նոր կեդրոնի
բացման հանդիսութեան ներկայ գտնուեցաւ Յունաստանի Միջավայրի եւ
Հանրային Շինութեանց նախարարը, Հ.Բ.Ը.Մ.-ի փոխ-նախագահ եւ
ատենադպիր Մեթր Պերճ Սեդրակեանը, Յունահայոց Թեմի Առաջնորդ

Հ.Բ.Ը.Մ.-Արարատ Մարզական Մշակութային Միութեան կեդրոնի բացում: Աջէն
ձախ՝ ընկ. Նահապետ Նահապետեան, ես, Պերճ Սեդրակեան, դեսպան Արման

Կիրակոսեան եւ ընկ. Հրաչ Գումրուեան, Աթէնք, 1998:



Գերշ. ոսկան արք. Գալփաքեանը, Հայաստանի դեսպան արման կիրա -
կոսեանը, Յունաստանի կուսակցութիւններու ներկայացուցիչներ, երեսփո -
խաններ, քաղաքապետեր, ինչպէս նաեւ յունահայ կազմակերպութեանց
ներկայացուցիչներ: 

Կեդրոնի բացման ժապաւէնի հատումը կատարեցին Հ.Բ.Ը.Մ.-ի փոխ-
նախագահ եւ ատենադպիր Մեթր Պերճ Սեդրակեան եւ ընկ. Գրիգոր
Խաչատուրեան, որուն յաջորդեց «Անանիա եւ Վարդուհի Խաչատուրեան»
սրահի յուշատախտակի քօղազերծումը ձեռամբ ընկ. Խաչատուրեանի:
Քօղազերծումը կատարուեցաւ նաեւ ընկ. Սիսակ եւ աշխէն Քաջիկեաններու
անունը կրող «Արարատ» Մշակութային Մարզական Միութեան վարչութեան
գրասենեակի եւ «Մկրտիչ Փափազեան» մարզադաշտի յուշատախտակ -
ներուն: 

Յատուկ ելոյթ մը ունեցայ բացումին առիթով, ի միջի այլոց ըսելով. «Այսօր
մեզի համար գօտեպնդիչ զգացում է, որ «Հին Աստուածներու» աշխարհ՝
մայրաքաղաք Աթէնքի մէջ, մեր շրջանակը կ՚ունենայ իր նոր արդիական ու
շքեղ կեդրոնատեղին՝ «Արարատ» Մշակութային Մարզական Միութիւնը, որ
շքեղ իրագործում մըն է, համագործակցութեամբը՝ արտաշխարհի մեծագոյն
համազգային կազմակերպութեան՝ Հայկական Բարեգործական Ընդհանուր

«Արարատ» Մշակութային Մարզական Միութեան շէնքի բացում. ընկ. Նահապետ
Նահապետեանի եւ Պերճ Սեդրակեանի հետ, Աթէնք, 1998:



Միութեան»: Անդրադարձայ նաեւ Հայաստանի, Արցախի, Սփիւռքի եւ եկե -
ղեցւոյ հիմնահարցերու:

«Արարատ» Մշակութային Մարզական Միութիւնը, որ Ռ.Ա.Կ.-ի դաւա -
նանքին հետեւող կազմակերպութիւն է, տարիներ շարունակ գործած է
Յունաստանի մէջ վայելելով Հ.Բ.Ը.Մ.-ի հովանաւորութիւնը եւ իր հերթին
ջատագովը եղած է մեր Միութեան գործունէութեան: Ընկ. Գրիգոր
Խաչատուրեանի նուիրատուութեան շնորհիւ է որ արդիականացած եւ
ժամանակակից յարմարութիւններով օժտուած էր կեդրոնը: Գնահատելով
Յունաստանի Ռ.Ա.Կ.-ի Շրջանային Վարչութիւնը, խորհրդանշական
զինանշան մը յանձնեցի ատենապետ ընկ. Տիգրան Քաջիկեանին, ինչպէս
նաեւ կուսակցական զինանշանով պարգեւատրեցի ընկ. Սարգիս Խաչա -
տուրեանը իր տարիներու կուսակցական վաստակին համար: Թէքէեան
Մշակութային Միութեան Յիսնամեայ Պատուոյ Յուշատախտակ մըն ալ
յանձնեցի «Արարատ»ի ատենապետ ընկ. Յովհաննէս Չուլեանին: 

«Արարատ» Մշակութային Միութեան կատարած ներդրումը մեծ եղած էր
կեդրոնի կառուցման գործին մէջ, կազմելով ընդհանուր գումարին երկու
երրորդը: Միութիւնը վստահելով Հ.Բ.Ը. Միութեան, կեդրոնը դարձուցած էր
Հ.Բ.Ը.Մ.-ի սեփականութիւնը: Կեդրոնի ծրագրի իրագործումին իրենց
կարեւոր մասնակցութիւնը բերած են նաեւ ընկերներ Գրիգոր Գալայճեանը,
Յովհաննէս առաքելեանը, Յակոբ Ֆէսճեանը եւ ուրիշներ:

1998ին, իբրեւ Ռ.Ա.Կ.-ի Կեդրոնական Վարչութեան ատենապետ,
Պուէնոս Այրէս հրաւիրուեցայ նախագահելու տեղւոյն Թ.Մ.Մ. «Սուրէն եւ
Վերճինիա Ֆէսճեան» կեդրոնի բացման արարողութեան, որ տեղի ունեցաւ
Մարտ 29ին: Հարաւային Ամերիկայի մեր շրջանակին համար կարեւոր այս
իրադարձութեան առիթով յատուկ ելոյթ մը ունեցայ: Բացումին հրաւիրուած
էին նաեւ ընկերներ Միսաք Հայկենց եւ Յակոբ վարդիվառեան: Հարաւային
Ամերիկա այցելութեան առիթը թէեւ բացումին ներկայ ըլլալն էր, բայց նաեւ
Արժանթինի, Ուրուկուէյի եւ Պրազիլի մեր շրջանակներուն մօտէն ծանօթա -
նալու նպատակ ունէր: 

Նոր կեդրոնին շինութեան ծախսերուն կարեւոր մասը տրամադրած էր
Միացեալ Նահանգներէն բարերար Սուրէն Ֆէսճեան, բայց նաեւ մասնակ -
ցութիւն բերած էին արժանթինահայ այլ ազգայիններ: Կեդրոնին մէջ կը
գործէ «Սարդարապատ» շաբաթաթերթի խմբագրութիւնը: Հարաւային
Ամերիկայի մեր շրջանակը արժանի էր նման նորակառոյց կեդրոնի մը: 

Բացի մեր անմիջական շրջանակէն, հանդի պումներ ունեցայ Հ.Բ.Ը.Մ.-ի,
թեմակալ առաջնորդներու եւ գաղութային այլ մարմիններու ներկայա -
ցուցիչներու հետ: Հ.Բ.Ը.Մ.-ի շրջանակը, յատուկ հրաւէր մը ուղղելով ինծի,

բարձր մակարդակի ընդունելութիւն մը կազմա կեր պեց իմ այցելութեան
առիթով: Հանդիպման ընթացքին մեծապէս գնահա տեցի իրենց հայրենա -
սիրական գործունէութիւնը, իսկ իրենք ալ շնորհա ւորեցին զիս Ռ.Ա.Կ.-ի
Կեդրոնական Վարչութեան ատենապետ ընտրուելու առիթով:

Ուրուկուէյ այցելութեան ընթացքին, ընկերակցութեամբ ընկ. Օհան
Պոտրումեանի, տեսակցութիւն մը ունեցայ երկրի խորհրդարանի նախագահ
Խայմէ թրոպոյի հետ: Ընկ. Օհան Պոտրումեան, որ այն ատեն Հ.Բ.Ը.Մ.-ի
վարժա րանին տնօրէնն էր, այցելութիւն մը կազմակերպեց նաեւ Հ.Բ.Ը.Մ.-ի
դպրոց եւ կեդրոն, ուր հանդիսութիւն մըն տեղի ունեցաւ դպրոցի
աշակերտութեան մասնակ ցութեամբ: 

Պրազիլ այցելութիւնը նոյնպէս օգտակար եղաւ մեր շրջանակին
ծանօթանալու տե սակէտէ: Ընկ. Օշին Մոստիչեանի ընկերակցութեամբ
այցելեցի Հ.Բ.Ը.Մ.-ի կեդրոն եւ հանդիպումներ ունեցայ գաղութի ներկա -
յացու ցիչներուն հետ: Սքանչելի տպաւորութիւններ ստացայ հեռաւոր այդ
ափերուն մէջ հայրենասիրական բարձր ոգիով գործող մեր միութիւններու եւ
կուսակ ցա կան շրջանակի խանդավառ գործունէութենէն: 

88

Նուիրում Ռ.Ա.Կ.-ի ՃԱմբով

Հանդիպում Պուէնոս Այրէսի Հ.Բ.Ը.Մ.-ի շրջանակին հետ, 1998:

Այցելութիւն Ուրուկույէի Առաջնորդ Յակոբ Եպս. Գըլճեանին: Աջէն ձախ՝ Ա. շարք.
տիկինս, ես եւ Առաջնորդ Սրբազանը: Բ. շարք՝ ընկ. եւ տիկին Օհան եւ Սիլվա

Պոտրումեաններ, Մոնթէվիտէօ, 1998:

Ուրուկուէյի խորհրդարանի նախագահ Խայմէ Թրոպոյի հետ, Մոնթէվիտէօ, 1998:

Հանդիպում Պրազիլահայոց Թեմի Առաջնորդ Տաթեւ Արք.
Ղարիպեանի հետ: Ձախէն աջ՝ ընկ. Օշին Մոստիչեան, Սիւզի
Մոստիչեան, ես, Տաթեւ Արք. Ղարիպեան, Ժերար Զերահեան,

տիկինս եւ Արաքսի Զերահեան, Սան Փաուլօ,1998:



Ռ.ա.կ. Եւրոպայի Շրջանակի ակումբներու Միացեալ Ժողով

23 Յունիս 1996ին, Լիոնի եւ ապա Փարիզի Հ.Բ.Ը.Մ.-ի Ալեք Մանուկեան
կեդրոններուն մէջ տեղի ունեցած Ռ.Ա.Կ. Եւրոպայի Շրջանակի ակումբներու
միացեալ ժողովը նոր ոգեւորութիւն ստեղծեց եւրոպայի մեր ակումբներու
գործունէութեան համար: Ժողովին մասնակցելու համար մեկնեցայ Ֆրանսա:
Փարիզի Արշակ Չօպանեան, Լիոնի Միհրան Տամատեան, Վալանսի Հրաչ
Երուանդ, Մարսէյլի Յակոբ Կօշկարեան եւ Ժընեւի ու Վիէնի ակումբներու
գործունէութիւնները յաջողութիւններ արձանագրած էին մանաւանդ Ֆրան -
սայի քաղաքապետութիւններու ընտրութիւններուն ընթացքին: Վալանսէն
երեք ընկերներ եւ Ալֆորվիլէն ընկեր մը մաս կազմած էին քաղաքային
վարչութիւններու: 

Այս կարեւոր ժողովին, որուն կը մասնակցէին Եւրոպայի զանազան
քաղաքներէն ժամանած մեծ թիւով ընկերներ, բացումը կատարեց Ռ.Ա.Կ.
Եւրոպայի Շրջանային Վարչութեան ատենապետ ընկ. վազգէն Էսքիճեան:
Ժողովին ներկայացուեցաւ ակումբներու աշխոյժ գործունէութիւնը: Ժողո -
վականները իրենց ամբողջական զօրակցութիւնը յայտնեցին Կեդրոնին եւ
խստօրէն դատապարտեցին պառակտիչները: Խօսքիս մէջ գնահատեցի այս
հաւաքը, ներկայացուցի ԺԹ. Ընդհանուր Պատգամաւորականին յաջոր դած
մեր գործունէութիւնը, պատասխանելով ընկերներու հարցումներուն: Ընկեր -
ներ կարապետ Սայապալեան՝ Յակոբ Կօշկարեան Ակումբ, Մարսէյլ, կարա -
պետ Փալթոպետրոսեան՝ Միհրան Տամատեան Ակումբ, Լիոն, Ժոզէֆ Տիմիճ -
եան՝ Հրաչ Երուանդ Ակումբ, Վալանս, Յակոբ աւագեան եւ արտեն Շելլէֆ -
եան՝ Ժընեւի Ակումբ, իրենց հաւատարմութիւնը յայտնեցին կու սակցու թեան
ուղեգիծին եւ Կեդրոնին: 

Տարբեր ժամանակաշրջաններու մէջ Ռ.Ա.Կ. Ֆրանսայի եւ ընդհանրապէս
Եւրոպայի կառոյցներու կուսակցական կեանքը կազմակերպելու տեսակէտէ
կարեւոր աշխատանքներ եւ գործուն մասնակցութիւն ունեցած են ընկերներ
անդրանիկ Քէշիշեանը, Լեւոն Քէպապճեանը, Տոքթ. Էտի ադամեանը, արթօ
Համբարձումեանը, նազարէթ թօփալեանը, վարուժան կիւրեղեանը, ալեք -
սի կէօվճեանը, վարուժան Սիրապեանը, կարապետ Սայապալեանը, կա -
րա պետ Փալթոպետրոսեանը, Վալանսի Փոխ-քաղաքապետ նուպար Քէշիշ -
եանը, Յակոբ կօշկարեանը, ԺոզէՖ Տիմիճեանը, վազգէն Էսքիճ եանը,
Յակոբ աւագեանը, արտեն Շելլէֆեանը, Ռաֆֆի Հերմոն արաքսը եւայլն: 

Ֆրանսայի մէջ կը գործէր կուսակցութիւններու համախմբում մը՝
Coordination des Organization Politique Armenien անունով, որուն հետա -
գային միացան նաեւ եկեղեցիները եւ միութիւնները, ստեղծելով Comitee des
Coordination des Organizations de France-CCAF անունով համախմբումը:
Այս կազմակերպութիւններուն եկաւ փոխարինելու առաւե լաբար իմ եւ ընկ.
Լեւոն Քէպապճեանի ճիգերով ստեղծուած հայ կուսակցու թիւններու
համագործակցութիւն մը՝ Ապրիլ 24 յանձնախումբերը: Սկիզբը ընկ. Ժան
վարուժան կիւրեղեան կը զբաղէր կազմակերպչական հարցերով: 

Զօրավար Անդրանիկի աճիւնները Երեւան փոխադրելու առնչութեամբ
ֆրանսահայ գաղութին մէջ շատ մը տարակարծութիւններ կը ծագէին,
բաւական աղմուկով: Սկզբնական շրջանէն մինչեւ վերջին պահը մեր
կուսակցութեան դիրքը շատ յստակ էր: Հերոսին աճիւնը պէտք էր Հայաստան
փոխադրել: Բայց եւ այնպէս, խնդիրները բոլորովին տարբեր հոլովոյթ մը
առին: Նախ քան Հայաստանի կառավարութեան որոշումը, աճիւններու
փոխադրութեան հարցով Ֆրանսայի մէջ կարգ մը կազմակերպութիւններ
նախաձեռնարկ եղած էին արդէն, սակայն մեր կուսակցութիւնը որեւէ
յանձնառութիւն չէր կատարած: Հայաստանի պետութեան պաշտօնական
որոշումէն ետք, առաջին հերթին մեր եկեղեցին էր որ Փարիզի Առաջնորդ
Գիւտ Սրբազանի նախաձեռնութեամբ հրաւէր ղրկեց ազգային երկու
կուսակցութիւններուն՝ միասնաբար ժողով գումարելու համար: Ժողովի
ընթացքին համաձայն գտնուեցանք սկսելու աճիւնին փոխադրութեան
աշխատանքին եւ ձեռնարկեցինք գործնական միջոցներու: Մինչ այդ, սա -
կայն, կարգ մը ազդարարութիւններ եղան բոլորիս անհատներու կողմէ,
որոնք կը բողոքէին Հերոսին աճիւնին Հայաստան փոխադրութեան դէմ:
Բոլոր միջամտութիւններն ու ազդարարութիւնները անարժէք նկատելով եւ
անտեսելով, մենք շարունակեցինք մեր աշխատանքը Առաջնորդ Սրբազան
Հօր հետ: Մեր կատարած քայլերէն տեղեակ պահեցինք Հայաստանի
պատկան իշխանութիւնները եւ Երեւանէն պատուիրակութիւն մըն ալ եկաւ
աճիւնին փոխադրութիւնը պաշտօնապէս կազմակերպելու համար:

90ականներուն Հայաստանի Գերագոյն Խորհուրդի նախագահ Լեւոն
Տէր-Պետրոսեան յաճախակի այցելութիւններ կու տար Ֆրանսա: Ան տեսակ -
ցութիւններ կ՚ունենար նախագահ Ֆրանսուա Միթերանի, խորհրդարանի
նախագահ Ֆապիուսի, արտաքին գործոց նախարար Տիւմայի, ընդդիմադիր
ճակատէն Շիրաքի եւ ուրիշներու հետ: Ֆրանսայի հայ կազմակեր պութիւն -
ներու ներկայացուցիչներու եւ գաղութի անդամներուն հետ հանդիպում -
ներուն պրն. Տէր-Պետրոսեան կը յայտարարէր թէ պետական մարդոց հետ
իր հանդիպումները դրական արդիւնք կ՚ունենային եւ մենք գոհունակութիւնը

կ՚ունենայինք թէ ֆրանսական կառավարութեան տուած խոստումներէն ան
ընդհանրապէս գոհ կը մնար:

Տէր-Պետրոսեանի հետ մեր կուսակցութեան պատուիրակութիւնը,
կազմուած ընկերներ արշաւիր կէօնճեանէ, Հայկաշէն ուզունեանէ, Լեւոն
Քէպապճեանէ, արթօ Համբարձումեանէ եւ ինձմէ, 23 Մայիս 1991ին
Փարիզի «Ռաֆայէլ» պանդոկին մէջ տեսակցութիւն մը ունեցաւ մօտ մէկ ժամ
տեւողութեամբ: Տեսակցութեան ընթացքին նախագահ Լեւոն Տէր-Պետ -
րոսեան ըսաւ թէ Վրաստան եւ Ատրպէյճան մեզմէ առաջ պատրաստ են
անկախութեան գաղափարին ու երբ անկախութեան պատեհութիւնը
ստեղծուի, Հայաստան գոնէ տնտեսական իր ոյժով պէտք է կարենայ իր
պետութիւնը կանգնել: Այդ տնտեսական ուժի կազմակերպման մէջ կարեւոր
դեր մը վստահուած է Հայ Սփիւռքին, Հայաստանի մէջ առեւտրական
շուկաներ ստեղծելով, ճարտարարուեստական ձեռնարկներով եւ միջազ -
գային առեւտրական կապեր հաստատելով: Այսինքն՝ որպէս գործարար
մարդիկ, հայեր Հայաստանի մէջ առեւտրական ձեռնարկութիւններ հիմնեն,
իրենց հետ բերելով Արեւմուտքի իրենց փորձառութիւնն ու թեքնոլոճին: Այս
առնչութեամբ, պրն. Տէր-Պետրոսեան շատ գոհ էր, որ լաւագոյն օրինակ
հանդիսացան ընկեր Ռուբէն թէրզեանի նման ճարտարարուեստականներ,
որոնք արդէն յաջողութիւն կ՚արձանագրեն Հայաստանի մէջ: Նախագահին
յանձնեցինք ազգային-քաղաքական հարցերու շուրջ Ռ.Ա.Կ.-ի տեսակէտները
արտայայտող յուշագիր մը: 

Յայտնեցինք նաեւ մեր կարծիքը, որ Հայաստանի Խորհրդարանի
նախագահին արտասահման տուած այցելութիւնները կազմակերպուին
տեղւոյն կարեւոր հայ կազմակերպութիւններուն կողմէ, որպէսզի ան
արժանանայ համազգային ընդունելութեան: Օրինակ տուինք իր վերջին
այցելութիւնը, որ կազմակերպուած էր պրն. Քրիստիան Տէր Ստեփանեանի
կողմէ, որ ունենալով լայն կապեր ֆրանսական քաղաքական իշխանու -
թիւններու հետ, կրցած էր լաւագոյնս կազմակերպել իր շրջապտոյտը: Ամէն
պարագայի, մեր կողմէ յանձնախումբ մը մէջտեղ բերինք, պրն. ճազմա -
տարեանէ, տկն. ադամեանէ եւ ուրիշներէ բաղկացած, որ զբաղեցաւ նաեւ
նախագահին այցով: Այս առթիւ Հ.Բ.Ը.Միութիւնը իր միջոցները լայն բացաւ
նախագահին այցելութիւնը բարձր մակարդակի վրայ պահելով: Նախագահը
խոստացաւ հետզհետէ անպաշտօն հիւպատոսներ ղրկել Ուաշինկթըն,
Փարիզ ու այլ կարեւոր մայրաքաղաքներ ու անոնց միջոցով կազմակերպել
նման քաղաքական տեսակցութիւններ ու ժողովրդային հաւաքներ:

Բացի պզտիկ ու տեղական գոյն ունեցող ցոյցերէ, որոնք կը կազմա -
կերպուէին Հ.Յ.Դ.-ի կամ Պարոյր Հայրիկեանի խումբին կողմէ, Արցախի

նուիրուած յաջորդական ցոյցերը կը կազմակերպուէին մեր երեք ազգային
կուսակցութիւններուն նախաձեռնութեամբ: Ու մեր կուսակցութիւնը, ըլլա՛յ
նախաձեռնութեան, ըլլա՛յ կազմակերպութեան թէ մասնակցութեան մէջ, իր
մեծ բաժինը բերած է միշտ: Ըսեմ նաեւ թէ միայն Փարիզի մէջ չէ որ կը
կազմակերպէինք ցոյցեր, այլեւ՝ միացեալ ձեւով աշխատանք կը տանէինք
Ֆրանսայի ուրիշ քաղաքներու՝ Լիոնի, Վալանսի եւ Մարսէյլի մէջ: Ասիկա
միասնականութեան գեղեցիկ պատկեր մը ցոյց կու տար յաչս օտարներուն
ու նաեւ՝ մեր ժողովուրդին:

Ֆրանսայի նման երկրի մը համար 2,000-5,000 մասնակիցներով ցոյց մը
մեծ արձագանգ չ’ունենար: Բայց եւ այնպէս Հայկական Հարցը, Սպիտակի
երկրաշարժին թէ Արցախի դէպքերուն առիթներով, սկսած էր հետաքրքրել
օտար թղթակիցները եւ այսպիսի ցոյցերու առիթ ներով կարեւոր թերթեր,
ինչպէս՝ «Ֆիկարօ», «Լը Մոնտ» կամ «Լիպերասիոն», գոնէ յաջորդ օրը մի
քանի պարբերութեամբ արձագանգ կու տային: Երբեմն ալ հեռատեսիլը ցոյց
կու տար պատկերներ ցոյցերէն:

Հետագայ տարիներուն, իբրեւ Ռ.Ա.Կ.-ի Կեդրոնական Վարչութեան

Հայաստանի նախագահ Լեւոն Տէր-Պետրոսեանի հետ մեր հանդիպումը: Ձախէն
աջ՝ ընկերներ Հայկաշէն Ուզունեան, Արշաւիր Կէօնճեան, նախագահ Լեւոն Տէր-
Պետրոսեան, ես եւ ընկ. Լեւոն Քէպապճեան, Փարիզ, Ռաֆայէլ պանդոկ, 1991:



ատենապետ եւ Լիբանանի խորհրդարանի անդամ, Ֆրանսա կատարած
յաճախակի այցելութիւններուս ընթացքին հանդիպումներ կ’ունենայի նաեւ
Ֆրանսայի քաղաքական շրջանակներուն հետ: Յատկանշական էին
հանդիպումներս Ֆրանսայի պաշտպանութեան նախարարուհի Միշէլ ալիօ-
Մարիի, Էր. Փէ. Էր.-ի ընդհանուր քարտուղար ատրիէն կոսթէյրոյի եւ
ուրիշներու հետ: Մեր քաղաքական շփումները ֆրանսական կողմին հետ
առաւել կ՚ընդլայնէին: Ասոր իբր արդիւնք, 13 Հոկտեմբեր 2001ին, հովանա -
ւորութեամբ Ֆրանսայի Ծերակոյտի (Սենատ) նախագահ Քրիսթիան
Փոնսելիէի, Ռ.Ա.Կ.-ի հիմնադրութեան 80 ամեակին առիթով Սենատին մէջ
տեղի ունեցաւ հանդիսութիւն մը, ուր որպէս Ռ.Ա.Կ.-ի Կեդրոնական
Վարչութեան ատենապետ եւ Լիբանանի խորհրդարանի անդամ ճառ մը
արտասանեցի Ծերակոյտին առջեւ: Հանդիսութեան աւարտին, 80 ամեակի
առիթով ընթրիք-ընդունելութիւն մը տրուեցաւ Ծերակոյտի ճաշարանին մէջ:
Քրիսթիան Փոնսելիէ կարեւոր դեր ունեցած էր Հայկական Ցեղասպա -
նութեան ճանաչման գծով Սենատի ընդունած որոշումին մէջ:

թէքէեան կեդրոնի Մեթր Հրաչեայ Սեդրակեան Սրահի Բացում

Թէքէեան Կեդրոնի սրահին անուանակոչումը Ռ.Ա.Կ.-ի, Թ.ՄՄ.-ի,
Հ.Բ.Ը.Մ.-ի եւ Հ.Ե.Ը.-ի երկարամեայ առաջնորդներէն Մեթր Հրաչեայ Սեդ -
րակ եանի անունով յարգանքի տուրք մըն էր անոր յիշատակին: Մեթրը
սփիւռքի եւ մանաւանդ լիբանանահայութեան ազգային-քաղաքական կեան -
քին մէջ ծանրակշիռ դերակատարութիւն մը ունեցած էր տասնամեակներ
շարունակ: 

Սրահին բացումը տեղի ունեցաւ 15 Հոկտեմբեր 1998ին, նախա -
գահութեամբ Հ.Բ.Ը.Մ.-ի ատենի փոխ-նախագահ Մեթր Պերճ Սեդրակեանի:
Հոծ բազմութեան մը ներկայութեան տեղի ունեցած բացման հանդիսութեան
կը մասնակցէին նաեւ հայ հոգեւոր պետեր, երեսփոխաններ նայիլա
Մուաուատ, Պահաէտտին իթանի, Պըշարա Մըրհէժ, Շաքէր ապու Սլէյման,
Ժորժ Քասարժի, Մեթր Ժաք Չուխատարեան, Տոքթ. Սեպուհ Յովնանեան,
ատնան արաքժի, Դոկտ. Հիւսէյն Եաթիմ, Հայաստանի նախագահի
խորհրդական արամ Սարգսեան, Լիբանանի մօտ Հայաստանի դեսպան
արման նաւասարդեան, Մ.Ա.Կ.-ի Ընդհանուր Քարտուղարի օգնական
Պենոն Սեւան, Ռ.Ա.Կ.-ի, Թ.Մ.Մ.-ի, Հ.Բ.Ը.Մ.-ի, Հ.Ե.Ը.-ի, Հ.Յ.Դ.-ի, Ս.Դ.Հ.Կ.-ի,
մշակութային միութեանց ղեկավարներ եւ ներկայացուցիչներ, ինչպէս նաեւ
Սուրիայէն, Ամերիկայէն, Եւրոպայէն եւ այլ գաղութներէ Լիբանան ժամանած
Հ.Բ.Ը.Մ.-ի Ընդհանուր Ժողովի մասնակիցներ, Մեթր Հրաչեայ Սեդրակեանի
հարազատներ եւ շատ ուրիշներ:

Բացման առիթով ելոյթներ ունեցան Թ.Մ.Մ.-ի Լիբանանի Վարչութեան
կողմէ ընկ. Լեւոն Բարսեղեան եւ Թ.Մ.Մ.-ի ատենապետ ընկ. աւետիս
Տագէսեան: Իրենց սրտի խօսքը ըսին Մեթր Հրաչեայ Սեդրակեանի այրին՝
ընկ.հի Մարլէն Սեդրակեանը եւ Մեթր Պերճ Սեդրակեանը, որ ի միջի այլոց
ըսաւ. «Երախտաւոր միջոցառում է նշել անցաւորներու յիշատակը,
մանաւանդ ոգեկոչելու այնպիսի անձնաւորութեան մը յուշը, որ հիմքերէն
է հանդիսացած լիբանանահայ գաղութի մեծ ընտանիքին, իր նուիրումով
ու ծառայութեամբ հանդէպ իր հայրենիքին, ժողովուրդին, ընկերութեան եւ
կուսակցութեան, բարձրագոյն արժանապատուութեամբ, թէ՛ որպէս
անհատ եւ թէ՛ որպէս ղեկավար Ռ.ա.կ.-ի եւ թ.Մ.Մ.-ի, շուրջ կէս դար տեւող
երկարատեւ ժամանակաշրջանով»:

Սրահին ամբողջական նորոգութիւնը կարելի եղած էր Պերճ Սեդրակ -

եանի եւ նազար նազարեանի, ինչպէս նաեւ Լիբանանէն կարգ մը ազգա -
յիններու նուիրատուութեանց շնորհիւ: Յատուկ յանձնախումբ մը կազմած
էի այս նպատակին համար, ապահովելով կարգ մը նուիրատուութիւններ:
Սրահին յարակից արդիական խոհանոց մըն ալ նուիրած էր պրն. վրէժ
Սապունճեան: 

Թ.Մ.Մ.-ի Հրաչեայ Սեդրակեան սրահի բացում: Աջէն ձախ՝ ես, տէր եւ տիկին Պերճ
եւ Վերա Սեդրակեաններ, այրի տիկին Մարլէն Սեդրակեան, Կարապետ

Պապահէքեան եւ տիկինս, Պէյրութ, 1998:

Ռ.ա.կ. իա. Ընդհանուր Պատգամաւորական Ժողով

Ռ.Ա.Կ. ԻԱ. Ընդհանուր Պատգամաւորական Ժողովը տեղի ունեցաւ
Աթէնքի մէջ՝ 27-28 եւ 29 Նոյեմբեր 1998ին: Ընդհանուր Ժողովը միաձայ -
նութեամբ զիս ընտրեց Կեդրոնական Վարչութեան ատենապետ: Կեդրոնի
անդամներ ընտրուեցան հետեւեալ ընկերները.- Տոքթ. Գրիգոր ատանալեան,
Մայք Խարապեան, Տոքթ. Գէորգ Քէշիշեան, ասատուր Տէվլէթեան,
արտաւազդ Մելքիսէթեան, Յակոբ վարդիվառեան, Փանոս Քէշիշեան, Հրաչ
Պոյաճեան: Իմ առաջարկով Պատուոյ անդամներ ընտրուեցան ընկերներ
կարապետ Պապահէքեան, նահապետ նահապետեան եւ Համբարձում
Պէրպէրեան: Կեդրոնի փոխ-անդամներ ընտրուեցան ընկերներ վազգէն
Էսքիճեան, Յակոբ անդրէասեան եւ Սերխիօ նահապետեան: Ընդհանուր
Ժողովը յատուկ յանձնախումբ մը կազմեց պատրաստելու կուսակցութեան
վերամշակուած Ծրագիր-Կանոնագիրը: 

Առաջնորդուելով կուսակցութեան գերագոյն շահերէն, բայց մանաւանդ
ներքին միասնականութեան վերականգնման մտահոգութեամբ, Ժողովը
որոշեց Կեդրոնական Վարչութիւնը լիազօրել որ միւս կողմին հետ բանակցու -
թիւններ վարէ հաշտութեան հասնելու նպատակով: 



կուսակցութեան Միասնականութեան վերականգնման ճիգեր եւ
Ռ.ա.կ. իԲ. (22րդ) Ընդհանուր Պատգամաւորական Ժողով

Կուսակցութեան միասնականութեան վերականգնման հարցը միշտ ալ
մեր օրակարգին վրայ եղած էր, նոյնիսկ պառակտումի եւ պայքարներու
ամենէն թէժ օրերուն: Այս ուղղութեամբ կարեւոր նախաձեռնութիւն մըն էր
«Երեւանեան հաշտութիւն»ը, որ տեղի ունեցաւ Սեպտեմբեր 1999ին, Հայաս -
տան-Սփիւռք խորհրդաժողովի օրերուն, Հայաստանի իշխանութիւններուն
ալ քաջալերանքով: Բանակցութիւններու աւարտին համաձայնագիր մը
ստորագրուեցաւ այդ մասին: Ահաւասիկ այդ համաձայնագիրը.-

Սեպտեմբեր 22-24, 1999 թուին Երեւանի մէջ կայացող Հայաս -
տան-Սփիւռք համաժողովին մասնակցող Ռ.Ա.Կ.-ի ներկայացուցիչ -
ները, կողմերու իրաւասու մարմիններու տուած լիազօրութեամբ,
ձեռնարկեցին խորհրդակցութեանց շարքի մը՝ վերջ տալու համար
կազմակերպութեան ծոցին մէջ յառաջացած ներքին պառակտումին,
որ իր բացասական անդրադարձը ունեցած էր ոչ միայն կուսակ -
ցութեան գործունէութեան եւ առաքելութեան վրայ, այլ նաեւ
սփիւռքի քաղաքական իրականութեան հաւասարակշռութեան վրայ:

Թելադրուած Ռ.Ա.Կ.-ի վաղուան հայրենանուէր առաքելութեան
հրամայականէն՝ կողմերը որոշեցին տուեալ պայմանաժամի մը
ընթացքին առնելու միացեալ ու գործնական քայլեր՝ փութով իրա -
կանացնելու համար շարքերուն համար այնքան ցանկալի միասնա -
կանութիւնը:

Իբրեւ առաջին գործնական նախաձեռնութիւն՝ Ռ.Ա.Կ.-ը միացեալ
պատուիրակութեամբ եւ միացեալ զեկոյցով հանդէս եկաւ Հայաս -
տան-Սփիւռք համաժողովին:

Աւելի եւս ամրապնդելով միացման գործընթացը, որոշուեցաւ
ներկայ թուականէն սկսեալ վերջ տալ մամուլի եւ այլ միջոցներով
տարուող փոխադարձ քննադատութեանց եւ խծբծանքներուն եւ
իրենց լիիրաւ անդամի իրավիճակին մէջ վերահաստատել բոլոր այն
ընկերները, որոնք ներկայ տագնապին պատճառաւ ենթարկուած էին
հաւաքական թէ անհատական պատժամիջոցներու:

Կողմերը վճռած են ամենէն կարճ պայմանաժամի ընթացքին
ամբողջացնել բանակցութիւնները, վերականգնել կուսակցութեան

կառոյցը եւ օժտելով զայն շարքերուն եւ հանրութեան վստահութիւնը
վայելող ղեկավարութեամբ մը, հաւաքական ուժերով դիմել դէպի
կուսակցութեան սրբազան նպատակները:

Ռ.ա.կ.-ի նԵՐկաՅաՑոիՑիՉնԵՐու ՄիաՑԵաԼ ՄաՐՄին

Այս համաձայնագրին շուրջ բանակցութիւններու նախաձեռնողներէն
եղած էր նաեւ Ռ.Ա.Կ.-ի Կեդրոնական Վարչութեան փոխ-ատենապետ ընկ.
Տոքթ. Գրիգոր ատանալեան, առանց Կեդրոնի ամբողջական համաձայ -
նութիւնը ունենալու: Կեդրոնը թէեւ սկզբունքօրէն դէմ չէր ատոր, սակայն
լուրջ վերա պահութիւններ եւ առարկութիւններ ունէր համաձայնագրի կարգ
մը կէտե րուն առնչութեամբ: Այս համաձայնագիրը թէեւ հետագային կարելի
չեղաւ գործադրել, բայց համերաշխական յաջորդ քայլերու հիմը հան -
դիսացաւ:

Փարիզի Հաշտութեան Ժողովը

Ռ.Ա.Կ.-էն ներս խմորումները սկիզբ առած էին արդէն տասնամեակ մը
առաջ: Այդ խմորումներուն պատճառները բազմաթիւ էին, որոնցմէ կարելի է
նշել համաշխարհային համակարգի փոփոխութիւնները, նոր օրերու
հրամայականները, Հայաստանի եւ մանաւանդ մեր ազգին թեւակոխած նոր
հանգրուանը՝ հայրենիքի անկախացումով: Սերնդափոխութեան դժուարու -
թիւն ներն ու մանաւանդ անձնական դրդապատճառները դեր ունեցան
պառակտիչ շարժումներու ի յայտ գալուն մէջ: Կուսակցութեան ԺԹ. Ընդհա -
նուր Պատգամաւորական Ժողովը փոխանակ լուծումներ բերելու ուրուա -
գծուող տագնապին, յառաջացուց երկուութիւն՝ կուսակցութիւնը դնելով
առաւել բարդ իրավիճակի մը մէջ, որմէ ետք փոխանակ հարցերուն խորքը
ուսումնասիրելու եւ ատոնց պատշաճ լուծումներ գտնելու, ամէն ինչ եւ
բոլորին կողմէ անձնականացուեցաւ, ծնունդ տալով զգացական բարդ
մթնոլորտի մը: 

1998ի Պատգամաւորական Ժողովին կողմէ Կեդրոնական Վարչութեան
ատենապետ վերընտրուելէս ետք, նոր թափ առաւ մեր աշխատանքին ծիրը
եւ մենք կ’ընթանայինք այն ուղիէն, որ գծած էին մեր պատկառելի հիմնա -
դիրները: Երբեք չգոհացանք միայն մեզի կտակուած արժէքները պահ պա -
նելով, այլեւ զանոնք յղկեցինք, մշակեցինք ու թարմացուցինք ժամանակին
հետ քայլ պահելով. մէկ բառով՝ երիտասարդ աւիւն ներարկելով շարքերուն:

Նկատի ունենալով որ կուսակցութեան վերամիաւորման աշխա տանք -
ները անարդիւնաւէտ էին, որոշեցի անձնական նախաձեռնութեամբ
տագնապին «կրակէ օղակը ճեղքել» միտող այցելութիւն մը տալ ընկ.
Հայկաշէն ուզունեանին, առանց նախօրոք տեղեակ պահելու Կեդրոնը:
Իբրեւ վաստակաւոր ղեկավար, ընկ. Հայկաշէն ուզունեանէն կ՚ակնկալէի
երկու կողմերը քով-քովի բերողի եւ հաշտեցնողի ծանրակշիռ դերակա -
տարութեան մը ստանձնումը եւ ո՛չ թէ միայն մէկ կողմի մը առաջնորդի
դերակատարութիւնը: 

Այս մտածումով ալ ընկ. Մայք Խարապեանի հետ հանդիպեցանք ընկ.
Հայկաշէն ուզունեանին: Կիպրոսի մէջ տեղի ունեցած այդ հանդիպումը
դրական էր: 

Հաշտութեան աշխատանքները շարունակուե ցան Ռ.Ա.Կ. ԻԱ. Ընդհանուր
Պատգամաւորական Ժողովէն ետք, որ գու մարուած էր 27-29 Նոյեմբեր

1998ին, հասնելով մինչեւ Երեւանի մէջ Սեպ տեմ բեր 1999ին եւ Փարիզի մէջ
Փետրուար 2000ին ձեռք բերուած «համաձայնագիր»ը: 

Երկու կողմերուն միջեւ առաջին բանակցութիւնները տեղի ունեցան 26-
28 Փետրուար 1999ին, Փարիզի Trocadero շրջանի պանդոկի մը մէջ, որուն
մեր կողմէ մասնակցեցանք ընկերներ Գրիգոր ատանալեան, Յակոբ
վարդիվառեան եւ ես, իսկ միւս կողմէն՝ Երուանդ ազատեան, նար
Խաչատուրեան եւ Յակոբ աւետիքեան: Բանակցութիւններու արդիւնքով
Ռ.Ա.Կ.-ը Հայաստանի մէջ որպէս իրաւաժառանգորդ կը ճանչնար Հ.Ռ.Ա.Կ.-
ը, որուն ղեկավարութեան եւ սփիւռքէն անոր ետին կանգնող կարգ մը
ընկերներու հետ տարակարծութիւններու մէջ էինք, ինչպէս նաեւ
Կեդրոնական Վարչութեան կը թելադրէր վերստին բանաձեւել Երեւանի մէջ
գործող Ռ.Ա.Կ. ներկայացուցչական գրասենեակի իրաւավիճակն ու դերը,
որուն գործադրումը վստահուեցաւ ընկերներ Մայք Խարապեանին եւ
Յակոբ աւետիքեանին: 

Բանակցող կողմերս նաեւ որոշեցինք տագնապի հետեւանքով կա -
տարուած փոխադարձ արտաքսումներու եւ կանոնադրական այլ պատժա -
միջոցներու ենթարկուած ընկերներուն համար անյապաղ կիրարկել Ռ.Ա.Կ.
ԻԱ. Ընդհանուր Պատգամաւորական Ժողովին որոշումը՝ յետս կոչելով եւ
վերահաստատելով այդ պատժամիջոցներուն ենթարկուած բոլոր ընկեր -
ներուն կուսակցական իրաւավիճակը: Կարեւոր որոշումներէն էին ինծի
տրուած լիազօրութեամբ ընկերներ կարապետ Պապահէքեանի եւ նար
Խաչատուրեանի հետ խորհրդակցաբար Թ.Մ.Մ. Հիմնադիրներու նոր մարմ -
նի մը կազմումը, կանոնադրութեան պատշաճեցումը Լիբանանի օրէնքնե -
րուն, Թ.Մ.Մ.-ի Ամերիկայի եւ Գանատայի Կեդրոնական Վարչութեան
կանոնադրութեան փոփոխութիւնը, մանաւանդ ցկեանս անդամակցութեան
վերացումը, երաշխաւորելու համար միութեան կալուածներուն եւ ինչքերուն
ապահովութիւնը, ինչպէս նաեւ Ռ.Ա.Կ. Լիբանանի երկու Շրջանային Վարչու -
թիւններուն հրաժարումը եւ նոր, միացեալ վարչութեան մը կազմութիւնը:

Մինչեւ վերջնական համաձայնութեան հասնիլը, հաղորդագրութիւն մը
հրապարակեցինք մեղմելու համար լարուած մթնոլորտը եւ հող նախա -
պատրաստելու վերամիաւորման: Ստորեւ այդ հաղորդագրութիւնը: 

ՀաՂոՐդաԳՐութիւն
Ռամկավար Ազատական Կուսակցութենէն ներս ստեղծուած

անբաղձալի իրավիճակին վերջ մը դնելու բարի կամեցողութեամբ՝
կուսակցութեան ԻԱ. Ընդհանուր Պատգամաւորական Ժողովը լիա -
զօրած էր Ռ.Ա.Կ. Կեդրոնական Վարչութիւնը բարւոք լուծում մը

գտնելու այս տագնապին, օրինականութեան հովանիին տակ եւ
կուսակցութեան գերագոյն շահերէն առաջնորդուած:

Վերոնշեալի լոյսին տակ, Ռ.Ա.Կ. Կեդրոնական Վարչութեան եւ
միւս հատուածի ներկայացուցիչները յաջորդական հանդիպումներ
ունեցան Փարիզի մէջ: Այդ հանդիպումները հասարակ յայտարարներ
բերին շարք մը հարցերու, որմէ մեկնելով՝ ժողովականները որոշեցին
մինչ այդ դրական եւ շինիչ մթնոլորտի մը մէջ ու կարճ ժամանա -
կամիջոցի մը ընթացքին գումարել այլ ժողով մը, լաւատեսութեամբ
յուսալով որ կարելի կ’ըլլայ վերջնական եզրայանգումներու հասնիլ
այդտեղ: 

Առ այդ, կ’ակնկալենք կուսակցութեան բոլոր շրջանակներու մէջ
գործող մարմիններէն, շարքայիններէն եւ մամուլէն՝ գիտակից
ինքնազսպուածութեամբ վարուիլ տագնապը մատնանշող շարք մը
երեւոյթներուն եւ իրավիճակներուն հետ:

Պէյրութ, 8 Մարտ 1999 

Ի վերջոյ հաւաքական մեր ճիգերը արդիւնաւորուեցան եւ Փարիզի
Հ.Բ.Ը.Մ.-ի գրասենեակին մէջ 13 Փետրուար 2000ին գումարուած Բ. հանդի -
պումի ընթացքին ստորագրուեցաւ կուսակցութեան միասնականութիւնը
վերականգնող համաձայնագիրը: Հաշտութեան ժողովին մասնակցեցանք
ընկերներ Մայք Խարապեան, Գրիգոր ատանալեան, Յակոբ վարդիվառ -
եան, Փանոս Քէշիշեան, արտաւազդ Մելքիսէթեան, Տոքթ. Գէորգ Քէշիշեան,
Հայկաշէն ուզունեան, Երուանդ ազատեան, վարդան ուզունեան, Յակոբ
աւետիքեան, Լեւոն Քէպապճեան, Ռուբէն Միրզախանեան եւ ես: Ստորեւ
պատմական այդ վաւերագիրը:

ՌաՄկավաՐ աԶաՏական կուՍակՑութԵան ՄիաՍնութԵան
վԵՐաՀաՍՏաՏուՄ

Կիրակի, 13 Փետրուար 2000ին, Փարիզի մէջ ստորագրուեցաւ
Ռամկավար Ազատական Կուսակցութեան վերամիացումը աւետող
համաձայնագիրը:

Կողմերու ղեկավար ընկերները, գլխաւորութեամբ ընկ. Հայկաշէն
Ուզունեանի եւ ընկ. Յակոբ Գասարճեանի, այդ օրը ստորագրած եւ
ի լոյս բերած եղան Ռ.Ա.Կ.-ի կարեւորագոյն վաւերագրերէն մին, որ
ոչ թէ դուրս կը հանէ կուսակցութիւնը իր երկփեղկուած իրավիճակէն՝
այլեւ կ՚առաջադրէ հիմքերը եւ մեկնակէտերը նոր հանգրուանին, ուր
Ռ.Ա.Կ.-ը կ՚ունենայ հին ու նոր ուժերու համախմբում եւ ուր ան կը

դասաւորէ օրերու հրամայականին հետ ներդաշնակ ընթացող քաղա -
քական եւ ազգային գործնական աշխատանք:

Վերջին տասնամեակին հայկական իրականութեան մէջ արձա -
նագրուած նոր զարգացումները իրենց հետ բերին նաեւ բացասական
հետեւանքներ, որոնցմէ դժբախտաբար զերծ չմնաց Ռամկավար
Ազատական Կուսակցութիւնը, ենթարկուելով խոր ցնցումներու,
որոնց պատճառով խախտեցաւ կազմակերպութեան միասնակա նու -
թիւնը: Այդ անբաղձալի կացութիւնը բառնալու նպատակով՝ վերջին
ժամանակաշրջանին հաստատուած շփումներն ու բանակցութիւն -
ները արդիւնաւորուեցան 11-13 Փետրուար 2000 թուականին՝
Փարիզի մէջ կայացած բանակցութիւններուն ընթացքին: Բանակցող
կողմերը, գերագոյն նպատակ ունենալով Կուսակցութեանս մէկու -
թեան գաղափարը, խորաչափելով ուժերու վատնումի ու ջլատման
յոռի հետեւանքները ոչ միայն Կուսակցութեանս, այլեւ հայութեան
առջեւ ծառացած ազգային-քաղաքական հրամայականներու դիմա -
գրաւ ման տեսակէտէն, յանգեցան օրակարգի վրայ դրուած հարցերու
շուրջ հասարակ յայտարարներու եւ ստեղծեցին ներքին համա -
ձայնագիր մը, որով վերջ կը գտնեն մի քանի տարիէ ի վեր գոյութիւն
ունեցող տարակարծութիւնները:

Վերոյիշեալ համաձայնագրով յետս կը կոչուին վերջին տագ նա -
պին ընթացքին երկուստեք կատարուած պատժական տնօրի -
նումները եւ կը վերահաստատուի բոլոր ընկերներուն կուսակցական
իրաւավիճակը: Միաժամանակ կը նախաձեռնուի շրջանակներու
վերակազմակերպումը, նպատակ ունենալով կուսակցութեանս գոր -
ծունէութեան հեզասահ ընթացքին ապահովումը:

Որոշուեցաւ յետայսու խիստ բծախնդիր կերպով հետեւիլ Կու -
սակցութեան Ծրագիր-Կանոնագրով նախատեսուած կարգապա -
հական կանոններու կիրարկումին, ապահովել կարգ ու կանոնը,
վճռականօրէն զսպել արտաքին թէ ներքին բոլոր ոտնձգութիւնները:

Բանակցող կողմերը որոշեցին այս տարուան ընթացքին Ռ.Ա.Կ.-
ի բոլոր շրջանակներու մասնակցութեամբ գումարել ԻԲ. Ընդհանուր
Պատգամաւորական Ժողովը, որուն կազմակերպման համար ստեղ -
ծեցին միացեալ յանձնախումբ մը:

Սոյն յայտարարութեամբ, Կուսակցութիւնս կը վերահաստատէ իր
համոզումը, թէ այսուհետեւ, բոլոր տեսակի խանգարիչ հանգամանք -
ներէն ձերբազատ, Ռամկավար Ազատական Կուսակցութիւնը իր
բոլոր շրջանակներով, մամուլով, ուղեկից կազմակերպութիւններով,

շարքային թէ համակիր զանգուածներով, ձեռք-ձեռքի տուած Հայաս -
տանի Ռամկավար Ազատական Կուսակցութեան հետ, վերստին
պիտի ստանձնէ իր պատմական առաքելութիւնը:

Կուսակցութեան վերամիաւորումը, վստահ ենք, խանդավա ռու -
թեամբ պիտի դիմաւորուի նաեւ սփիւռքի եւ մայր հայրենիքի մեր
բովանդակ ժողովուրդին կողմէ եւ նոր թափ պիտի հաղորդէ ազգին
ու հայրենիքին նորանոր ծառայութիւններ մատուցանելու Կուսակ -
ցութեանս նուիրական առաքելութեան:

ՌաՄկավաՐ աԶաՏական կուՍակՑութիւն
ՅակոԲ ԳաՍաՐճԵան ՀաՅկաՇԷն ուԶունԵան

Փարիզ, 13 Փետրուար 2000

Փարիզի երկկողմանի խորհրդակցական ժողովը, համերաշխութեան եւ
իրերհասկացողութեան մթնոլորտի մը տակ անկիւնադարձ կը նկատենք մեր
կուսակցական պատմութեան համար: Նոր վերածնունդ մը ապրեցաւ Ռ.Ա.Կ.-
ը: Վաստակաւոր ընկերներու վտարումները յետս կոչուեցան: 

Կուսակցութեան վերամիաւորման համաձայնագիրը ներկայացուցի
Լիբանանի մեր Շրջանակին՝ 28 Փետրուար 2000ին Թէքէեան Կեդրոնին մէջ

տեղի ունեցած անդամական ժողովի մը ընթացքին, ուր ելոյթ ունենալով ի
միջ այլոց ըսի. «… Տասնեակ մը վայրկեաններու մէջ ջանացի համապարփակ
ձեւով ներկայացնել ձեզի այն աննախընթաց ալեկոծումը, որուն ենթար -
կուեցաւ մեր կուսակցութիւնը անցնող տասնամեակին: Բաղձալի իրավիճակ
մը չէր, բայց թերեւս անխուսափելի էր ան, որովհետեւ դիմակալեցինք
ժամանակաշրջան մը, ուր արձանագրուեցան ազգային մարդկային հիմնա -
կան եւ արագընթաց փոփոխութիւններ, զորս դիմակալելու պատրաստ
չէինք: Թերեւս կարելիութիւնը կար այդ ճահիճին մէջ չմտնելու, թերեւս ալ
իրերու դրուածքը կրնար մեզ դնել այլ իրավիճակներու մէջ, որոնք կրնային
աւելի մեծ եւ անբուժելի աւերներ գործել: Ճիշդ է թէ մեր կուսակցութիւնը,
ինչպէս ազգային այլ կառոյցներ, ենթակայ եղաւ ցնցումներու, բայց կրնամ
ըսել թէ մեր կուսակցութիւնը հաւանաբար յաջողեցաւ նուազագոյն վնասով
դուրս գալ այդ աննախընթաց իրավիճակէն, աւելին՝ անցնող տագնապին
բերումով կարելի եղաւ գործնական գետնի վրայ ճշդորոշել մեր կուսակ ցու -
թեան զօրութեան կէտերը եւ խոցելի մասերը, հասնելու համար համա -
պարփակ համաձայնագիրի մը, այլ՝ մեր կուսակցութեան համար նոր ուխտի
մը, որ ոչ թէ վերամիաւորում կը բերէ միայն, այլեւ անցեալի դառն փոր -
ձառութենէն օգտուելով, կը գծէ Ռամկավար Ազատական Կուսակցութեան
վաղուան նոր կառոյցը եւ անոր ղեկավարութեան որդեգրելիք նոր
գործելակերպը:

Այդ բոլորին լոյսին տակ, մեզի կը մնայ վերանորոգ հաւատքով փարիլ
այս կուսակցութեան եւ յետ այսու օրինակելի կարգապահութեամբ գործել
անոր դրօշին ներքեւ: Վերամիաւորումը նոր պարտաւորութիւններու առջեւ
կը դնէ մեզ թէ՝ ազգային ու հայրենական առումներով մեզի կը մնայ առաջին
հերթին հիմնաւորել եւ ամրացնել վերամիաւորման այդ ոգին եւ միաժա -
մանակ անցնիլ ազգանուէր աշխատանքի»: 

Կուսակցութեան միասնականութիւնը վերականգնելու եւ հաշտութիւնը
ամրապնդելու տեսակէտէ կարեւոր կը նկատեմ նաեւ այցելութիւնս Կիպրոս,
Օգոստոս 2000ին, հանդիպելու ընկ. Հայկաշէն ուզունեանին: Դրական
մթնոլորտի մէջ խօսակցութիւններ ունեցայ վաստակաւոր ընկերոջ հետ մեր
կուսակցութեան միասնականութեան ամրապնդման մասին: Այդ օրերուն,
հարազատներու եւ ընկերներու կազմակերպութեամբ, Լառնաքայի Palm
Beach պանդոկին մէջ հաւաքոյթով մը նշուեցաւ ընկ. եւ ընկ.հի Հայկաշէն եւ
Մարի ուզունեաններու ամուսնութեան 50րդ տարեդարձը, որուն մասնակ -
ցեցայ նաեւ ես: 

Աւելի քան 160 հայրենակիցներու մասնակցութեամբ տեղի ունեցած
տարեդարձի այդ երեկոյին ընթացքին արտասանած շնորհաւորանքի խօսիս

մէջ ըսի. «…Մեր կուսակցութեան վերականգնումի եւ միասնականութեան
ճանապարհին շատ աւելի խորունկ իմաստ մը կը ստանայ այս հաւաքոյթը
եւ բազմաթիւ կերպերով կ’անդրադառնայ մեզմէ իւրաքանչիւրիս զգացում -
ներուն վրայ»: Շարունակելով խօսքս, ըսի. «Սիրելի ընկ. Հայկաշէն, Դուք
Բարունակ Թովմասեաններու, Գերսամ Ահարոնեաններու, Յակոբ Դաւիթ -
եան ներու եւ Հրաչեայ Սեդրակեաններու շքերթին ռահվիրաներէն էք ու կը
հանդիսանաք ճառագայթող վերջին ջահը, որուն վրայ կը գուրգուրանք
բոլորս՝ ինչպէս կէս դար ամբողջ գուրգուրացած է տիկին Մարին…»:

Լիբանանի Ռ.ա.կ. Շրջանակի Միասնականութեան վերականգնում

Հակառակ Փարիզի մէջ տեղի ունեցած հաշտութեան, Լիբանանի մեր
Շրջանակէն ներս ներքին կուսակցական պայքարները շարունակուեցան
տակաւին քանի մը տարի, ի վերջոյ սակայն հաշտութիւն մը գոյացաւ:
Կուսակցութեան Լիբանանի միասնականութիւնը վերականգնելու, ինչպէս
նաեւ ապագայ գործունէութիւնը միասնաբար յառաջ տանելու ուղղութեամբ
գործադրուած շարունակական ճիգերը ի վերջոյ արդիւնաւորուեցան
Օգոստոս 2003ին Թէքէեան Կեդրոնին մէջ տեղի ունեցած ժողովին գոյացած
համախոհութեան եւ հաշտութեան աքթով: Տարիներ տեւած անիմաստ եւ
հիւծիչ պայքարը վերջ գտաւ, երբ կուսակցութեան ղեկավարութիւնը եւ
ընդդիմադիր «Վերանորոգումի Շարժում»ի անդամները կրցան ընդհանուր
յայտարարի հասնիլ, հիմք ունենալով կուսակցութեան գերագոյն շահերը եւ
նպատակները, որոնք հիմնուած են հաւասարութեան եւ ռամկավարութեան
վրայ: Այս առթիւ, խօսք առնելով, հրապարակային ձեւով ընդունեցի մեր
գործած բազմաթիւ սխալները իբրեւ Կեդրոնական Վարչութիւն, յայտնելով
նաեւ որ միւս կողմը երբեք նոյն ազնուութիւնը չունեցաւ ընդունելու նաեւ իր
գործած սխալները: Ժողովը վերջ գտաւ քոքթէյլով եւ սիրալիր ողջագու -
րումներով:

Իմ ատենապետութեամբ կազմուած Ռ.Ա.Կ. Լիբանանի նորընտիր
Շրջանային Վարչութիւնը կուսակցական կառոյցը միասնական դարձնելու
եւ լիբանանեան ներքին քաղաքական կեանքին մէջ զգալի ներկայութիւն մը
ապահովելու ուղղութեամբ հսկայական ճիգեր գործադրեց: Նոյեմբեր
2003ին, Ռ.Ա.Կ. նորընտիր Շրջանային Վարչութիւնը շնորհաւորելու համար
Թէքէեան Կեդրոն այցելեցին նախկին նախագահ ամին Ժեմայէլ, գիւղա -
տնտեսութեան նախարար ալի Հասան Խալիլ, երեսփոխաններ Պըշարա
Մըրհէժ, Պասէլ Ֆլէյհան, Միշէլ Ֆարաոն, աթէֆ Մաժտալանի, նեպիլ տը
Ֆրէյժ, նազէմ Խուրի, Սերժ թուրսարգիսեան, Եղիկ ճերեճեան, Ժորժ
Գասարժի, Պասէմ Եամմութ, Մուհամմատ Քապպանի, ուալիտ իյտօ, Ժան
Օղասափեան, ատնան արաքժի, նասէր Քանտիլ, նասիպ Լահուտ, Մուհամ -
մատ Պըրժաուի, Պէյրութի քաղաքապետ ապտըլմընէմ արիս, Մուֆ թիին
ներկայացուցիչը, լիբանանեան կուսակցութիւններու, քաղաքապետա -
րաններու, միութիւններու եւ հասարակական կազմակերպութիւններու
ներկայացուցիչներ: Քաղաքական այս այցելութիւնները եւ կապերու ամրա -

պնդումը տեղական կուսակցութիւններու եւ շրջանակներու հետ լիբանան -
եան ներքին քաղաքական կեանքին մէջ Ռ.Ա.Կ.-ի զօրաւոր ներկայութեան
ապահովման լաւ սկիզբ մը եղան:

Երեսփոխանութիւն եւ Լիբանանեան ներքին Քաղաքական
կեանքի Մասնակցութիւն

1996 թուականի լիբանանեան երեսփոխանական ընտրութիւններուն,
Ռ.Ա.Կ.-ը որոշում կայացուցած էր Հ.Բ.Ը.Մ.-ի թեկնածու Յակոբ Տէմիրճեանին
զօրավիգ կանգնելու, որպէս գաղափարական եւ միութենական ուղեգիծի
պատկանող անձնաւորութիւն: Այդ տարի, երբ մենք կը նշէինք Ռ.Ա.Կ.-ի 75
ամեակի յոբելեանը, վարչապետ Ռաֆիք Հարիրի իր ներկայութեամբ
պատուեց մեզ եւ ականատես դարձաւ Ռ.Ա.Կ.-ի շարքերու պատկառելի
ներկայութեան, որոնք կենդանի կը պահեն հայ ժողովուրդի հաւաքական
գիտակցութիւնը՝ ապրելով ասպնջական Լիբանանի մէջ իբրեւ խաղաղ,
շինարար եւ օրինական հաւաքականութիւն։

1998ին, երբ կը վարէի Ռ.Ա.Կ.-ի Կեդրոնի ատենապետութիւնը, վարչա -
պետ Ռաֆիք Հարիրի իր հրաժարականը ներկայացուց Լիբանանի Խոր -
հրդա րանին։ Մենք, որպէս Ռ.Ա.Կ., ընկ. Յովսէփ Էմիրեանի հետ Հարիրիին

տրուած այցելութեան ընթացքին յատնեցինք, թէ ան Լիբանանի վարչա -
պետի պաշտօնը եթէ նոյնիսկ չստանձնէ, կրկին իր կողքին ենք, յանուն
ազատական գաղափարախօսութեան։ 

Հանդիպման ընթացքին Հարիրի կէս կատակ կէս լուրջ հարց տուաւ թէ
ունի՞ արդեօք Ռ.Ա.Կ.-ը երեսփոխանի սեփական թեկնածու մը, որուն ի
պատասխան ընկ. Էմիրեան կատակեց, ըսելով թէ Գասարճեանէն զատ կա՞յ
ուրիշ անձ մը:

Նոյն տարին տեղի ունեցաւ երեսփոխան Խաչիկ Պապիկեանի մահուընէ
ետք թափուր մնացած երեսփոխանական աթոռի փոխարինողի նշանա -
կումը: Այդ աթոռին իր թեկնածութիւնը առաջադրեց անտրէ թապուրեան եւ
Ռ.Ա.Կ. պաշտպանեց զինք: 

Թապուրեան այցելեց Թէքէեան Կեդրոն եւ շնորհակալութիւն յայտնեց իր
թեկնածութեան պաշտպանութեան համար: Մեր միջեւ ստեղծուած ջերմ եւ
բարեկամական յարաբերութիւնները շարունակուեցան այնքան որ ան
հետագային դարձաւ նաեւ խնամիս: 

2000 թուականին վարչապետ Հարիրի ազնուական մտայղացումը
ունեցաւ իր քաղաքական դաշտի ծիրէն ներս ընդգրկելու Ռամկավար
թեկնածու մը, զիս նկատի ունենալով։ Եթէ ես Ռ.Ա.Կ.-ի արժանաւոր ուխտեալ

Ելոյթ կ՛ունենամ Սամըրլենտ սրահին մէջ տեղի ունեցած ընտրական
հանդիսութիւն-ճաշկերոյթի ընթացքին, Պէյրութ, 2000:

Վարչապետ Հարիրիի հետ՝ Սամըրլենտ-ի սրահին մէջ տեղի ունեցած ընտրական
հանդիսութիւն-ճաշկերոյթին՝ ի պատիւ Պէյրութի Արժանապատուութիւն ցանկը

գլխաւորող Հարիրիի, 2000:

Ելոյթ կ՛ունենամ Թէքէեան կեդրոնին մէջ տեղի ունեցած ընտրական հաւաքին,
2000 : Աջէն ձախ՝ Ժան Օղասափեան, Ատնան Արաքժի, Ղազի Արիտի, Ղընուա

Ժալլուլ, Մուհամմատ Քապպանի, Սերժ Թուրսարգիսեան:

Յոյն ուղղափառ եկեղեցւոյ Պէյրութի Առաջնորդ Իլիաս Աուտէ եպս.ի հետ, Պէյրութ
2000:

Հանրապետութեան նախագահ Էմիլ Լահուտի հետ տեսակցութիւնս Պաապտայի
նախագահական ապարանքին մէջ, 2000:



զաւակը չըլլայի եւ իմ անձնական պետական յարաբերութիւններս չըլլային
քաղաքական դաշտին մէջ եւ անձամբ վարչապետին հետ, Ռ.Ա.Կ.-ի
երեսփոխան չէի կրնար ըլլալ: 

վարչապետ Ռաֆիք Հարիրիի Հետ Մեր դաշինքը

Լիբանանի նահատակ վարչապետ Ռաֆիք Հարիրիի հետ մեր դաշինքը
դրուած էր փոխադարձ համոզումներու եւ գաղափարական ամուր հիմերու
վրայ: Մենք ողջունած էինք Թայէֆի համաձայնագիրը, որ Լիբանանը
պատերազմէն դուրս բերելով, դէպի խաղաղութիւն, համակեցութիւն եւ
ազգային համերաշխութիւն առաջնորդած էր մեզ: Վարչապետ Հարիրի
Թայէֆի Ազգային Համերաշխութեան ճարտարապետներէն էր՝ Լիբանանի
ինքնիշխանութեան, անկախութեան եւ ազատութեան ջատագովը: Հարիրի
անսահման սէր եւ յարգանք կը տածէր լիբանանահայութեան հանդէպ: 

Ան մեծ ջատագով էր Լիբանանի ներքին քաղաքական կեանքին մէջ
լիբանանահայ քաղաքական բոլոր ոյժերու ներկայութեան եւ մասնակ -
ցութեան, առանց որեւէ կողմի մենատիրութեան: Ան նաեւ շատ անկեղծ
տրամադրութիւն ցոյց կու տար Լիբանան-Հայաստան երկկողմանի

Վարչապետ Հարիրիի հետ, վարչապետարանին մէջ տեղի ունեցած հանդիպումի
մը ընթացքին, 2001:



յարաբերութեանց զարգացումին ուղղութեամբ, բոլոր բնագաւառներուն մէջ:
Ատոր ապացոյցը Հայաստան կատարած իր երեք այցելութիւններն էին:
Առաջին այցելութիւնը տեղի ունեցաւ 20 Հոկտեմբեր 1997ին, իսկ երկրորդ
այցելութիւնը՝ 5 Մայիս 1998ին: Անոր երրորդ եւ վերջին այցելութիւնը տեղի
ունեցաւ 1 Ապրի 2004ին, ընկերակցութեամբ հայ երեսփոխաններուս: Այս
այցելութեան ընթացքին էր որ յայտարարուեցաւ Հայաստան-Լիբանան միջ-
կառավարական յանձնախումբի մը ստեղծումը, զոր Լիբանանի կողմէ
գլխաւորեց ինք: Այցելութեան ընթացքին ստորագրուեցան կարեւոր
համաձայնագրեր: 

Հարիրի իր բազմաթիւ ելոյթներուն ընթացքին միշտ շեշտած է լիբա -
նանահայութեան գործադրած ճիգերը Լիբանանի իւրայատուկ քաղաքական
հաւասարակշռութեան պահպանման ուղղութեամբ: Ան բարձր գնահատած
է լիբանանահայութեան օրինակելի կեցուածքը եւ բարոյական նկարագիրը
Լիբանանի միասնականութեան ու խաղաղ գոյակցութեան ուղղութեամբ,
մանաւանդ քաղաքացիական պատերազմի տարիներուն: 

2000ի խորհրդարանական ընտրութիւններուն թեկնածութիւնս ներկա -
յացուց Ռ.Ա.Կ. Լիբանանի Շրջանային Վարչութիւնը, որ պաշտօնական Յայ -
տա րարութիւն մը հրապարակեց այդ առթիւ: Ստորեւ այդ Յայտարարու -
թիւնը.

Առաւել եւս գործօն դերակատարութիւն ունենալու համար
Լիբանանի քաղաքական կեանքէն ներս, Ռամկավար Ազատական
Կուսակցութեան Լիբանանի Շրջանային Վարչութիւնը որոշեց մաս -
նակ ցիլ Լիբանանի խորհրդարանական ընտրութիւններուն, ի խնդիր
լիբանանեան հայրենիքի բարգաւաճումին, անոր ժողովուրդին բարօ -
րութեան եւ լիբանանահայութեան գերագոյն շահերուն պաշտպան -
ման: Այդ բոլորին իրագործման հեռանկարով՝ Ռ.Ա.Կ.-ը վերոնշեալ
ընտրութիւններուն կը կառչի հայ ժողովուրդի բարեկամ եւ միասնա -
կանութեան ջատագով նախկին վարչապետ Ռաֆիք Հարիրիի
գլխաւորած «Պէյրութի Արժանապատուութիւն» ցանկին, մայրաքա -
ղաքի երեք ընտրաշրջաններուն մէջ:

Մեկնելով վերոնշեալ տուեալներէն, Ռ.Ա.Կ.-ը Պէյրութի 3րդ ընտ -
րա շրջանին համար իր թեկնածուն կը ներկայացնէ՝ Ռ.Ա.Կ. Կեդրո -
նական Վարչութեան ատենապետ՝

ԸՆԿ. ՅԱԿՈԲ ԳԱՍԱՐՃԵԱՆը
Նախանձախնդիր մնալով մեր ազգային միասնականութեան,

Ռ.Ա.Կ.-ը կը շարունակէ իր ցարդ տարած աշխատանքները, որոնց

117

Նուիրում Ռ.Ա.Կ.-ի ՃԱմբով



լոյսին տակ պիտի բիւրեղացնէ իր կեցուածքները այլ ընտրաշրջան -
ներու պարագային:

Ռ.Ա.Կ. Լիբանանի Շրջանային Վարչութիւնը կը հաւատայ թէ
որոշուած խորհրդարանական ընտրութիւնները պիտի լաւագոյնս
դրսեւորեն Լիբանանի ժողովուրդին նախընտրութիւնները, որովհե -
տեւ ատոր համար կայ երաշխիքը Լիբանանի վսեմաշուք նախագահ՝
Զօրավար Էմիլ Լահուտի:

Ռ.ա.կ. ԼիԲանանի  ՇՐՋանաՅին վաՐՉութիւն
Պէյրութ, 15 Յուլիս 2000

Իմ նախաձեռնութեամբ եւ յանուն Ռ.Ա.Կ.-ի, 21 Օգոստոս 2000ին,
Սամըրլենտ շքեղ սրահին մէջ տեղի ունեցաւ ընտրական հանդիսութիւն-
ճաշկերոյթ մը՝ ի պատիւ Պէյրութի Արժանապատուութիւն ցանկը գլխաւորող
Հարիրիի, որուն ներկայ գտնուեցան նախկին նախարարներ եւ երեսփո -
խաններ Յակոբ Տէմիրճեան, Եղիկ ճերեճեան, անտրէ թապուրեան, Միշէլ
Ֆարաոն, ատնան արաքժի, Սելիմ Տիապ, Պըշարա Մըրհէժ, Արժանա -
պատուութիւն ցանկին հայ թէ արաբ թեկնածուները, Մեթնի հայ թեկնածու
Ռաֆֆի Մատէեան, Ռ.Ա.Կ.-ի, Թ.Մ.Մ.-ի, Հ.Բ.Ը.Մ.-ի, Հ.Ե.Ը.-ի Ս.Դ.Հ.Կ.-ի
ներկայացուցիչներ, Պէյրութի քաղաքացիներ, Պէյրութի քաղաքապետը եւ
Քաղաքապետական Խորհուրդի անդամները, քաղաքական այլ դէմքեր: 

Օրուան հանդիսավարն էր ընկ. Մեթր վիգէն Պայրամեան: Աւելի քան 600
հանդիսականներու ներկայութեամբ տեղի ունեցած աննախընթաց այս
ընտրական հանդիսութիւնը բացառիկ յաջողութեամբ պսակուեցաւ:
Վարչապետ Հարիրի դրուատանքով խօսեցաւ հայութեան մասին եւ յիշեց,
թէ տակաւին Սէուտական Արաբիոյ մէջ սերտ յարաբերութիւններ ունեցած
է հայերու հետ: Ան ըսաւ թէ իրեն համար պատիւ է իր ցանկին վրայ ունենալ
երիտասարդ, գործօն եւ բարեփոխիչ անուններ, որոնց մաս կը կազմեն նաեւ
հայ թեկնածուներ:

2000ի ընտրութիւններուն իմ ընտրական կարգախօսն էր «Մենք
լիբանանցիներ ենք հայկական ծագումով»ը, որ արտայայտութիւնն էր իմ այն
համոզումին, թէ լիբանանահայերը այս երկրին լիիրաւ քաղաքացիներն են,
առանց ազգային թէ յարանուանական խտրութեան, եւ իբր քաղաքացիներ,
պէտք է ամբողջական մասնակցութիւն ունենան երկրի քաղաքական եւ
ընկերային կեանքին: Այս կարգախօսը շատերու կողմէ քննադատութեան
արժանացաւ, մանաւանդ Հ.Յ.Դ.-ի, որ նոյնիսկ զիս դաւաճան յայտարարեց:
Հետագային, սակայն, նոյն միտքը արտայայտեցին շատեր, նոյնիսկ՝ արամ ա.
Մեծի Տանն Կիլիկիոյ Կաթողիկոսը, խորհրդաժողովի մը ընթացքին: Այս

միտքը իմ կարծիքով երբեք չէր հակասեր ազգային մեր ամուր պատ -
կանելութեան եւ հայկականութեան: 

Սամըրլենտի ընտրական հանդիսութիւն-ճաշկերոյթին յաջորդեց Ռ.Ա.Կ.
Ընտրական Կեդրոնական Մարմնին կազմակերպած ժողովրդային ընտրա -
կան հաւաքը, որ տեղի ունեցաւ Օգոստոս 24ին, Թէքէեան Կեդրոնի մէջ:
Խուռներամ բազմութեան մասնակցութեամբ տեղի ունեցած հաւաքին ելոյթ
ունեցան Պէյրութի Արժանապատուութիւն ցանկին թեկնածուները, ինչպէս
նաեւ Ռ.Ա.Կ.-ի Լիբանանի Շրջանային Վարչութեան ատենապետ ընկ. Օհան
Պոտրումեան եւ Ընտրական Մարմնին կողմէ ընկ. Հրայր Հովիւեան: 

Ռ.Ա.Կ.-ի արձանագրած ընտրական յաղթանակը աննախընթաց
ոգեւորութիւն եւ ցնծութիւն յառաջացուց: Սեպտեմբեր 4ին, խուռներամ բազ -
մութիւն մը հաւաքուած էր Թէքէեան Կեդրոն՝ տօնախմբելու յաղթանակը:
Ամբողջ շրջանը տօնական տրամադրութիւններու մէջ էր: ժամանելուս,
մուտքին երկու ոչխար զենուեցաւ եւ հրավառութիւն տեղի ունեցաւ: Ռ.Ա.Կ.-
ի երիտասարդները զիս ուսամբարձ տարին դէպի սրահ, ուր հարիւրաւոր
կուսակցականներ, համակիրներ ու բարեկամներ զիս կը սպասէին շնոր -
հաւորելու: 

Խորհրդարանի նիստերէն մէկուն ընթացքին, վարչապետ Հարիրիի պլոքին հետ,
2004:



Խօսքիս մէջ շնորհակալութիւն յայտնեցի բոլոր հայրենակիցներուն իրենց
վստահութեան համար, ողջունեցի Պէյրութի Արժանապատուութիւն ցանկէն
ընտրուած պաշտօնակիցներս՝ Եղիկ ճերեճեան, Ժան Օղասափեան եւ Սերժ
թուրսարգիսեան, ինչպէս նաեւ Մեթնի թեկնածու Ռաֆֆի Մատէեանը, որ
թէեւ չէր ընտրուած, բայց յանդուգն մասնակցութիւն ունեցած էր
ընտրութիւններուն եւ մեծ ժողովրդականութիւն ապահոված: Անդրադարձայ
նաեւ Հարիրիի արժանիքներուն եւ որդեգրած քաղաքականութեան, խօսե -
ցայ Հ.Բ.Ը.Մ.-ի եւ Հ.Ե.Ը.-ի շրջանակին՝ ընտրութիւններուն աշխոյժ մասնակ -
ցութեան մասին ի նպաստ մեզի, յատուկ շնորհակալութիւն յայտնեցի
Ս.Դ.Հ.Կ.-ին եւ Արարատ Մարզական Միութեան համագործակցութեան,
ինչպէս նաեւ Ռ.Ա.Կ. Ընտրական Գրասենեակի ղեկավար ընկ. Հրայր
Հովիւեանին: Խօսք առին նաեւ Եղիկ ճերեճեան, Սերժ թուրսարգիսեան,
Ռաֆֆի Մատէեան եւ ընկ. Գրիգոր ատանալեան: 

Թէքէեան Կեդրոնի տօնախմբութենէն յետոյ, մեծաթիւ ընկերակիցներով
այցելեցինք Խալիլ Պետեուիի Հ.Մ.Մ. ակումբ, ուր հաւաքուած բազմութիւնը
խանդավառութեամբ կը տօնախմբէր յաղթանակը եւ մեծ ոգեւորութեամբ
ընդունեց մեզ ծափահարութիւններով եւ զօրակցական արտայայտու -
թիւններով: Հոս ալ շեշտեցի Ռ.Ա.Կ.-ի եւ Ս.Դ.Հ.Կ.-ի միջեւ համագործակ -
ցութեան կարեւորութիւնը: 

Ռ.Ա.Կ.-ի արձանագրած ընտրական յաջողութիւնը ոգեւորեց մեր
աշխարհատարած շրջանակները, մանաւանդ որ յաջողած էինք վերա -
կանգնել Ռ.Ա.Կ.-ի ներքին միասնականութիւնը: Շնորհաւորական հեռագրեր
եւ շնորհաւորագրեր կը յաջորդէին իրարու: Տասնամեակներ շարունակ
Լիբանանի խորհրդարանի մէջ ներկայացուած ըլլալու իրաւունքէն զրկուած
գաղափարական մեր ընտանիքը արդար հպարտութեամբ լեցուած էր:
Շնորհաւորանքներ կը ստանայի նախագահ Էմիլ Լահուտէն, արամ ա.
Կաթողիկոսէն, Լիբանանահայոց Առաջնորդ Գեղամ Եպս. Խաչերեանէն, հայ
թէ արաբ դէմքերէն, քաղաքական կազմակերպութիւններու ներկայացու -
ցիչներէն, պետական բարձրաստիճան գործիչներէն, հոգեւորականներէն,
մտաւորականներէն, լրագրողներէն եւ աշխարհատարած մեր շրջա նակ -
ներէն: Բարեկամ եւ համակիր կազմակերպութիւններ նոյնպէս կը շնոր -
հաւորէին զիս: Անոնց մէջ էր նաեւ Հ.Բ.Ը. Միութեան նախագահ Լուիզ
Մանուկեան Սիմոնը, որ կը գրէր.

Յարգելի Պրն. Յակոբ Գասարճեան,
Լիբանանեան երեսփոխանական ընտրութեանց Ձեր փայլուն յա -

ջո  ղութեան առիթով ընդունեցէք մեր բիւրաւոր շնորհաւորութիւն ները:

Մեզի մեծ հրճուանք կը պատճառէ Ձեզ տեսնել խորհրդարանին
մէջ, ներկայացնելով հայութիւնը, Հ.Բ.Ը. Միութիւնն ու Ռամկա վար -
ները: Որոշապէս ասիկա Ռ.Ա.Կ.-ին համար յառաջդիմական քայլ մըն
է, քաղաքական առաջին եւ իսկական յաջողութիւն մը:

Լաւագոյն մաղթանքներով՝
Հ.Բ.Ը. Միութեան նախագահ

Լուիզ Մանուկեան Սիմոն
նիւ Եորք

27 Սեպտեմբեր 2000

Խորհրդարանի մէջ Ռ.Ա.Կ.-ի արձանագրած յաջողութիւնը իր բարերար
ազդեցութիւնը ունեցաւ նաեւ կուսակցութեան վարկին վրայ: Լիբանանեան
քաղաքական դէմքեր յաճախ այցելութիւններ կու տային Թէքէեան կեդրոն,
որ տարիներ շարունակ կարծես հեռու մնացեր էր ներքին քաղաքական
կեանքէն: 2003ին, երբ գլխաւորեցի նոր ընտրուած Ռ.Ա.Կ. Լիբանանի
Շրջանային Վարչութիւնը, լիբանանեան քաղաքական, կուսակցական,
պետական եւ հոգեւոր դէմքեր շնորհաւորանքի այցելութիւններ տուին
Թէքէեան կեդրոն: Ասիկա ապացոյցն էր որ օրըստօրէ կը բարձրանար Ռ.Ա.Կ.-

Վարչապետ Հարիրի կը ծանօթանայ «Զարթօնք»ի արաբերէն յաւելուածին, 2004:



ի հեղինակութիւնը լիբանանեան քաղաքական կեանքէն ներս: Մեզի
կ’այցելէին Ամալ Շարժումի, Մարոնի Լիկայի, Մուֆթիի, Մամլոյ Սենտիքայի,
Ղովմի, Տեմոքրաթական Վերանորոգման, Թատամոն, Յառաջդիմական
Ընկերվարական, Լիբանանեան Ճակատ, Փաղանգաւոր, Հըզպալլա, Լիբա -
նանեան Ոյժեր եւ այլ կուսակցութիւններու առաջնորդներ եւ ներկայա -
ցուցիչներ:

Հակառակ Ռաֆիք Հարիրիի գլխաւորած «Պէյրութի Արժանա -
պատուութիւն» ցանկին մեր անդամակցութեան, միշտ ալ նախանձախնդիր
եղայ լիբանանեան այլ ոյժերու հետ երկխօսութեան եւ յարաբերութիւններու
սերտացումին: Խորհրդարանի նախագահ նեպիհ Պըրրիի եւ իր գլխաւորած
Ամալ Շարժումի հետ բազմաթիւ հանդիպումներու ընթացքին քննարկած ենք
միջազգային, շրջանային եւ լիբանանեան ներքին հարցեր, մանաւանդ՝
պաղեստինցի ժողովուրդի արդար դատի պաշտպանութիւնը, իսրայէլեան
բռնարարքներու դատապարտումը, լիբանանցիներու միասնականութեան
եւ համերաշխութեան անհրաժեշտութիւնը եւ Հայոց Ցեղասպանութեան
դատապարտումը:

Ռ.Ա.Կ.-ի հանդէպ լիբանանեան մամուլը նոյնպէս մեծ հետաքրքրութիւն
ցուցաբերեց: Այս եւ յաջորդող տարիներուն հարցազրոյցներ, թղթակցու -
թիւններ եւ անդրադարձներ կ՚ըլլային «ալ-Հաուատէս», «ալ Պայրաք», «ալ
Սայյատ», «ալ Տիյար», «ալ Պալատ», «ալ նահար», «ալ աֆքար» «The Daily
Star», «La Revue Du Liban», «L’orint Le Jour», «Magazine» եւ լիբանանեան
բազմաթիւ այլ թերթերու եւ ամսագրերու մէջ, լրատուական գործակա -
լութիւններուն կողմէ, ձայնասփիւռի եւ հեռատեսիլի կայաններէն, որոնք
տասնամեակներ շարունակ գրեթէ անտեսած ըլլալով Ռ.Ա.Կ.-ը, սկսած էին
լուսաբանել մեր գործունէութիւնները: 

այցելութիւն Ֆրանսա եւ Հանդիպումներ Քաղաքական դէմքերու
Հետ

Դեկտեմբեր 2000ին, քաղաքական, ազգային, ընկերային եւ միութենա -
կան հանդիպումներով հարուստ տասնօրեայ այցելութիւն մը տուի Ֆրանսա:
Բարեկամներու հետ առաջին հանդիպումս տեղի ունեցաւ ընկ. արա
ահարոնեանի եւ իր տիկնոջ կազմակերպած ճաշկերոյթին ընթացքին, որուն
ներկայ էին Ռ.Ա.Կ.-ի եւ Հ.Բ.Ը.Մ.-ի ամբողջ շրջանակը: Ներկայ էին նաեւ
Ֆրանսայի մօտ Հայաստանի դեսպան Էդուարդ նալբանդեան, Արեւմտեան
Եւրոպայի Հայրապետական Պատուիրակ եւ Փարիզի Առաջնորդ Գիւտ արք.
նագգաշեան, Հայ Կաթողիկէ եկեղեցւոյ Ֆրանսայի Առաջնորդ Գերապայծառ
կապրոյեան, Ռ.Ա.Կ. Ֆրանսայի Շրջանային Վարչութեան ատենապետ ընկ.
վարուժան Սիրապեան, Հ.Բ.Ը. Միութեան Ֆրանսայի Շրջանակային Յանձ -

Ռ.Ա.Կ.-ի Եւրոպայի Շրջանակի ակումբներու միացեալ ժողով: Նկարին մէջ երկու
կողմերուս կ՚երեւին Անդրանիկ Քէշիշեան, Վարուժան Սիրապեան, Կարապետ

Փալթոպետրոսեան եւ ուրիշ ընկերներ, Լիոն, 2000:



նա ժողովի ատենապետ ընկ. Էտի ադամեան, Ապրիլ 24 Կազմակերպութեան
նախագահ ընկ. Լեւոն Քէպապճեան, «Յառաջ» թերթի խմբագրուհի արփի
Միսաքեան եւ ուրիշներ: Լիբանանի խորհրդարանի երեսփոխան ընտրուե -
լուս առիթով զիս շնորհաւորելու եկած ազգայիններու հետ առիթ ունեցայ
միտքեր փոխանակելու ազգային-քաղաքական հարցերու մասին: Հ.Բ.Ը.
Միութեան Փարիզի շրջանակը նոյնպէս ճաշկերոյթ մը կազմակերպեց
այցելութեանս առիթով:

Լիոնի Ռ.Ա.Կ. Միհրան Տէր Ստեփանեան ակումբի կազմակերպութեամբ,
Դեկտեմբեր 20ին տեղի ունեցաւ Ռ.Ա.Կ. Ֆրանսայի Շրջանակի պատաս -
խանատուներու հետ հանդիպում մը, որուն ներկայ եղան ղեկավար ընկերներ
Լիոնէն, Վալանսէն, Մարսէյլէն, Կրէնոպլէն եւ Վիէնէն: Հիմնական օրակարգի
հարցերու շարքին քննարկուեցան Ռ.Ա.Կ. Ֆրանսայի Շրջանակին գործու -
նէութիւնը եւ Ռ.Ա.Կ. ԻԲ. Ընդհանուր Պատգամաւորական Ժողովին հետ
առնչուող հարցերը: Խօսեցայ այդ ժողովին կարեւորութեան մասին եւ
թելադրեցի ընկերներուն քոյր շրջանակներու հետ լաւապէս պատրաստուիլ
ժողովին:

Նոյն օրը, Հ.Բ.Ը. Միութեան Լիոնի մասնաճիւղին կազմակերպութեամբ,
Ալեք Մանուկեան Կեդրոնին մէջ տեղի ունեցաւ դասախօսութիւն մը, ուր
խօսեցայ լիբանանեան վերջին երեսփոխանական ընտրութիւններուն,
կուսակցութեան տարած աշխատանքներուն, Հ.Բ.Ը. Միութեան ցուցաբերած
աջակցութեան եւ գործակցութեան, ինչպէս նաեւ այդ ընտրութիւններու
արդիւնքներուն եւ անոնց ունեցած հետեւանքներուն մասին, լիբանանեան
թէ հայկական առումով: Անդրադարձայ այն իրաւունքներուն, զորս ունի
լիբանանահայութիւնը: Շեշտեցի թէ Ռ.Ա.Կ.-ը եւ Հ.Բ.Ը. Միութիւնը կոչուած են
գործնական դերակատարութիւն մը ունենալու Լիբանանի քաղաքական
կեանքէն ներս, որ ուժականութիւն մը կու տայ կուսակցութեան եւ միութեան,
միեւնոյն ատեն լուրջ պարտաւորութիւն մը՝ գալիք մարտահրաւէրներուն
ընդառաջ: Դասախօսութեան աւարտին պատասխանեցի ներկաներուն
քաղաքական թէ ազգային բնոյթի հարցումներուն: 

Ֆրանսա գտնուած օրերուս կարեւոր այցելութիւններ տուի ֆրանսական
պետական քաղաքական դէմքերու, որոնց հետ ունեցայ շատ արդիւնաւոր
հանդիպումներ: Ֆրանսայի նախկին արտաքին գործոց նախարար եւ
երեսփոխան Էվրէ Տէօ Շարէթի հետ քննարկեցինք Միջին Արեւելքի շրջանը
յուզող հարցերը, որոնք իրենց անդրադարձը կ՚ունենան Լիբանանի վրայ: Ան
ըսաւ թէ Եւրոպան ընդհանրապէս եւ Ֆրանսան մանաւանդ կը շարունակեն
դուրս մնալ շրջանի խաղաղութեան գործընթացէն: Ես ընդգծեցի Ֆրանսայի
կարեւոր դերը եւ գործնական մասնակցութիւնը արաբ-իսրայէլեան

տագնապի լուծման գործընթացին մէջ, յատուկ ուշադրութիւն դարձնելու որ
Լիբանան չտուժէ շրջանային խաղաղութեան մը գոյառումի պարագային: 

Տեսակցութեան աւարտին, պրն. Շարէթին շնորհակալութիւն յայտնեցի
ցուցաբերած ջերմ ընդունելութեան համար եւ փափաք յայտնեցի որ
Ֆրանսան շարունակէ իր կարելիութիւնները ի սպաս դնել ի նպաստ
խաղաղութեան եւ Լիբանանի զօրացումին:

Յաջորդ հանդիպումը RPR կուսակցութեան նախագահուհի, նախկին
նախարարուհի Միշէլ ալիօ-Մարիի հետ էր, որուն մասնակցեցան կուսակ ցու -
թեան ընդհանուր քարտուղար ատրիէն կութէյրօ, Ֆրանսայի խորհրդարանի
անդամ պրն. Փաթրիք Տէվէճեան, կուսակցութեան գերագոյն ղեկավարու -
թեան մաս կազմող այլ անձնաւորութիւններ, Ռ.Ա.Կ. Ֆրանսայի Շրջանային
Վարչութեան ատենապետ ընկ. վարուժան Սիրապեան, Հ.Բ.Ը. Միութեան
Ֆրանսայի Շրջանակային Յանձնաժողովի անդամ վահէ ճազ մա տարեան
եւ Ֆրանսայի Հայ Առաքելական Եկեղեցւոյ վարչութեան անդամ ընկ. Գեղամ
թորոսեան: Տեսակցութիւնը տեղի ունեցաւ RPR-ի կեդրոնին մէջ: 

Լիբանանի խորհրդարանի անդամ ընտրուելուս առիթով շնորհաւորանքի
խօսքերէն ետք, գործնական խօսակցութիւն ունեցանք Լիբանան-Ֆրանսա
բարեկամական յարաբերութիւններուն եւ RPR-ի ու Ռ.Ա.Կ.-ի միջեւ համագոր -
ծակցութեան հարցերուն շուրջ: Տեսակցութիւնը առիթ էր աւելի ամրա -
պնդելու երկու կուսակցութիւններուն միջեւ գոյութիւն ունեցող յարաբերու -
թիւնները եւ գործակցութիւնը, որոնք դրական արդիւնքներ տուած էին թէ՛
Ֆրանսայի մէջ եւ թէ՛ Ֆրանսա-Հայաստան յարաբերութիւններու գծով:

Ռ.ա.կ. իԲ. (22րդ) Ընդհանուր Պատգամաւորական Ժողով

Ռ.Ա.Կ. ԻԲ. (22րդ) Ընդհանուր Պատգամաւորական Ժողովը պատմական
առիթ մը եղաւ կուսակցութեան ներքին միասնականութեան վերահաստատ -
ման տեսակէտէ: Ժողովը գումարուեցաւ Աթէնքի մէջ, Ապրիլ 6-8, 2001ին:
Երկար ժամանակ եւ ճիգ պահանջեց պատգամաւորականին պատրաս -
տութիւնը: Յունաստանի մեր Շրջանակին հիւրընկալութեամբ գումարուած
Ընդհանուր Պատգամաւորականին մասնակցեցան մեր բոլոր Շրջանակ -
ները: Համերաշխական եւ խանդավառ մթնոլորտի մը մէջ ընտրուեցաւ նոր
Կեդրոնական Վարչութիւն մը, որ կը ներկայացնէր բոլոր կողմերը: 

Հինգ տարի տեւած ներքին տագնապը վերջ կ’ունենար այսպիսով,
միացեալ Կեդրոնի մը ընտրութեամբ: Նորընտիր Կեդրոնական Վարչութեան
մաս կազմեցին հետեւեալ ընկերները.- Հայկաշէն ուզունեան (պատուոյ
նախագահ), Յակոբ Գասարճեան (ատենապետ), Երուանդ ազատեան
(փոխ-ատենապետ), վարդան ուզունեան (փոխ-ատենապետ), Գրիգոր
ատանալեան (փոխ-ատենապետ), արտաւազդ Մելքիսէթեան (ատենա -
դպիր), Դոկտ. Յարութիւն արզումանեան (փոխ-ատենադպիր), Մայք
Խարապեան (գանձապահ), Յակոբ վարդիվառեան, Փանոս Քէշիշեան,
Խաչիկ Ֆապրիքաճեան, Ռուբէն թէրզեան, կարպիս Եազըճեան եւ Լեւոն
Քէպապճեան (խորհրդականներ):

Կուսակցութեան պատմութեան, մանաւանդ անոր միասնականութեան
վերականգնման տեսակէտէ կարեւոր այս Ընդհանուր Պատգամաւորական
Ժողովին առիթով հրապարակուած հաղորդագրութեան մէջ ըսուած էր. 

...Երկար ատենէ ի վեր նախապատրաստուող Ռ.Ա.Կ. 22րդ
Ընդհանուր Պատգամաւորական Ժողովը կայացաւ Աթէնքի մէջ՝ 6-8
Ապրիլ 2001ին, հիւրընկալութեամբ Յունաստանի մեր շրջանակին,
մասնակցութեամբ՝ Ռ.Ա.Կ.-ի բոլոր շրջանակներու պատգամաւոր -
ներուն:

Գաղտնիք մը չէ, որ հայ իրականութեան մէջ յառաջացան որոշ
զարգացումներ, որոնք ազգային քաղաքական վերադասաւորումներ
ստեղծեցին սփիւռքի կառոյցներէն ներս. առաջին հերթին ցնցումի
ենթարկուեցան սփիւռքի մէջ գործող մեր աւանդական կուսակցու -
թիւնները: Դժբախտաբար, անոնց կարգին նաեւ Ռ.Ա.Կ.-ը եւս զերծ

126

Նուիրում Ռ.Ա.Կ.-ի ՃԱմբով



127

Նուիրում Ռ.Ա.Կ.-ի ՃԱմբով

Ռ
.Ա

.Կ
.-ի

 2
2ր

դ 
Ը

նդ
հա

նո
ւր

 Պ
ա

տ
գա

մա
ւո

րա
կա

ն 
Ժ

ող
ով

ը 
Ա

թ
էն

քի
 մ

էջ
, 2

00
1:



չմնաց այդ ցնցումներէն, որոնք խախտեցին անոր ներքին միաս -
նականութիւնը եւ ժամանակաւորապէս դանդաղեցուցին անոր
գաղափարական առաքելութեան յառաջընթացը:

Երկարատեւ բանակցութիւններէ ետք, կուսակցութեան ղեկավար
շրջանակներ, թելադրուած օրուան քաղաքական հրատապ հրամա -
յականներէն, ինչպէս նաեւ կուսակցական շարքերէ արձակուած մի -
աս  նականութեան սրտառուչ կոչերէն, որոշեցին ի գին ամէն դժուա -
րութեան վերականգնել կուսակցութեան ներքին միասնա կանութիւնը
եւ զայն վերադարձնել իր առաքելութեան պատմական հունին:

Պատգամաւորական Ժողովը առաջին հերթին առիթ ընծայեց
առողջ քննարկումի ենթարկելու կազմակերպութեան կառոյցին անդ -
րադարձող տարակարծութիւնները եւ գործունէութեանց առաջնա -
հերթութիւնները եւ իր նիստերու աւարտին վճռական քայլը առաւ
այնքան ցանկացուած միասնականութիւնը իրականութիւն դար -
ձնելու:

Ժողովը ընտրեց կուսակցութեան բոլոր շերտաւորումները եւ
հոսանքները հասարակ յայտարարի բերող Կեդրոնական Վարչութիւն
մը եւ զայն լիազօրեց վերականգնելու շրջանակները, հիմնական
Ծրագիր-կանոնագրի մէջ ներմուծուած նոր բարեփոխումներու լոյսին
տակ...:

Մայր դիւան Ռ.ա.կ. 22րդ Ընդհ. Պատգմ. Ժողովի

արմենականներու ամմանի Մեծ Բանակումի հովանաւորութիւն

Միջին Արեւելքի երկիրներու մէջ գործող Թէքէեանական կամ Ռ.Ա.Կ.-ի
հովանաւորութիւնը վայելող միութենական երիտասարդութեան համար
բանակումները միշտ ալ կարեւոր եղած են: Այդպիսի կարեւոր բանակում մըն
էր 17էն 22 Յուլիս 2001ին, Ամմանի մէջ տեղի ունեցած մեծ բանակումը,
որուն հովանաւորութիւնը ստանձնեցի տիկնոջս հետ:

Արդարեւ, Արմենական Արիական Շարժման Գ. Մեծ բանակումը, որ
կազմակերպուած էր Ամմանի Ազգային Մարզական Միութեան կողմէ, մեծ
յաջողութիւն ունեցաւ մասնակցութեամբը 110 արիներու, որոնք եկած էին
Երուսաղէմի Հ.Ե.Մ.-էն, Հալէպի Թ.Մ.Մ.-էն, Գահիրէի Գեղարուեստասիրաց
Միութենէն, Աղեքսանդրիայի Տիգրան Երկաթ Միութենէն, Ամմանի Ազգային
Մարզական Միութենէն եւ Աքքապայի հայ գաղութէն՝ բարձր պարզած իրենց
դրօշները:

Մեր երիտասարդութիւնը համախմբելու, ազգային առողջ դաստիա -
րակութիւն ջամբելու, ինչպէս նաեւ զիրենք գաղափարապէս պատրաստելու
ուղղութեամբ այս բանակումը իրապէս անմոռանալի էր: Բանակումի
յաջողութեան իրենց կարեւոր նպաստը բերած էին Ա.Մ.Մ.-ի, Հ.Ե.Մ.-ի եւ
Անթիքաճեան ակումբի պատասխանատուները եւ ընկերներ ներսէս
ներսէսեանը, Յակոբ Յակոբեանը, ճօնի Եսայեանը եւ ուրիշներ:

Ռ.ա.կ.-ի 80 եւ Հ.Ռ.ա.կ.-ի 10 ամեակի Հանդիսութիւնները
Պէյրութի եւ Երեւանի Մէջ

Ռ.Ա.Կ.-ի 80 ամեակի յոբելենական ձեռնարկները սկսանք Պէյրութի մէջ,
11 Նոյեմբեր 2001ին, Թէքէեան Կեդրոնի Հրաչեայ Սեդրակեան սրահին մէջ
տեղի ունեցած հանդիսութեամբ եւ ճաշկերոյթով, որուն ներկայ գտնուեցան
պետական թէ ազգային դէմքեր, կուսակցութեանց ներկայացուցիչներ եւ
հիւրեր: Ռ.Ա.Կ. Կեդրոնական Վարչութեան հովանաւութեամբ եւ ընկ. կարա -
պետ Պապահէքեանի նախագահութեամբ տեղի ունեցած հանդիսութեան
գլխաւոր բանախօսն էր ընկերուհի Մայտա Քելեշեան, ինչպէս նաեւ Եգիպ -
տոսէն յատուկ հրաւիրուած ընկ. Գէորգ Երզնկացեան, որ արաբերէն լեզուով
տպաւորիչ ելոյթ մը ունեցաւ: 

Հանդիսութիւնը առիթ էր պարգեւատրելու վե թե րան, վաստակաւոր եւ

Ռ.Ա.Կ.-ի 80 եւ Հ.Ռ.Ա.Կ.-ի 10 ամեակին նուիրուած օփերայի հանդիսութեան ելոյթի
պահուն, Երեւան, 2001:



երախտաւոր ընկերներ կարապետ Պապահէք եանը, Սաթենիկ Մանուկ -
եանը, Եսայի Տատուրեանը, անդրանիկ Պոզոյեանը, կարապետ ճերեճ -
եանը, Գրիգոր Քիւրեճեանը, Յակոբ Քէօրողլեանը, կարպիս ուզունեանը,
աւետիս Բարդիեանը, վարդգէս իւրնէշլեանը եւ արթիւր վայէճեանը: Ինծի
համար հպարտութիւն էր որ այս հանդիսութեան ընթացքին ոչ միայն
պարգեւատրած էինք իրապէս արժանաւոր ընկերներ, այլ նաեւ երեսուն
նորագիրներ միացած էին Ռ.Ա.Կ.-ին, ուխտելով ծառայել հայրենիքին եւ
ազգին:

Կուսակցութեան վերամիաւորման խանդավառ մթնոլորտին յաջորդեցին
ոգեւորիչ ձեռնարկներ: Նոյեմբեր 24էն մինչեւ 2 Դեկտեմբեր 2001, Երեւանի
մէջ տեղի ունեցան Ռ.Ա.Կ.-ի 80 եւ Հ.Ռ.Ա.Կ.-ի 10 ամեակի յոբելենական հանդի -
սութիւնները, որոնց մասնակցելու համար Երեւան ժամանած էին Ռ.Ա.Կ.
Կեդրոնական եւ Լիբանանի Շրջանային Վարչութեանց պատուիրա կութիւն -
ները, ինչպէս նաեւ Միացեալ Նահանգներէն, Ֆրանսայէն, Յունաս տանէն,
Եգիպտոսէն, Սուրիայէն եւ այլ երկիրներէ երեսունէ աւելի ընկերներ: 

Գարեգին Բ. Ամենայն Հայոց Կաթողիկոսին կը յանձնեմ Ռ.Ա.Կ.-ի 80 ամեակի
յուշանուէրը, Ս. Էջմիածին, 2001:



Յոբելենական փառաշուք ձեռնարկներուն փակումը կատարուեցաւ
Երեւանի Ալեքսանդր Սպենդիարեանի անուան Օփերայի եւ պալէի թատրոնի
շքեղ սրահին մէջ Նոյեմբեր 27ին տեղի ունեցած եզրափակիչ տօնա կա -
տարութեամբ, որուն ներկայ գտնուեցան Հայաստանի նախագահ Ռոբերտ
Քոչարեան, Ն.Ս.Օ.Տ.Տ. Գարեգին Բ. Ամենայն Հայոց Կաթողիկոսը, Հայաս -
տանի Ազգային Ժողովի նախագահ արմէն Խաչատրեանը, ինչպէս նաեւ
պետական, քաղաքական եւ հասարակական այլ դէմքեր: 

Բարձր մակարդակի եւ անմոռանալի համերգին Յովհաննէս Չէքիճեանի
ղեկավարութեամբ Հայաստանի ազգային պետական ակադեմական երգչա -
խումբը քառաձայն կատարեց կուսակցութեան քայլերգը: Ելոյթներ ունեցան
Հայաստանի ՍիմՖոնիք նուագախումբը եւ երգչախումբը, Ռոբերտ
ամիրխանեան, արա Գէորգեան եւ ուրիշներ: Ռ.Ա.Կ.-ի 80 եւ Հ.Ռ.Ա.Կ.-ի 10
ամեակի զոյգ առիթներով այդ օրը հանդէս եկայ բանախօսութեամբ: Ելոյթ
ունեցաւ նաեւ ընկ. Ռուբէն Միրզախանեան: 

Տեսակցութիւն նախագահ Ռոբերտ Քոչարեանի հետ, Երեւան, 2001:



Երեւանի Թէքէեան Կեդրոնին մէջ տեղի ունեցաւ Ռ.Ա.Կ.-Հ.Ռ.Ա.Կ. խոր -
հրդակցական ժողով մը: Հայաստանի նախագահին, Վեհափառ Հայրապե -
տին եւ բարձրաստիճան այլ ղեկավարներու հետ հանդիպումներ, կուսակցա -
կան քննարկումներ, նորագիրներու երդմնառութիւն, «Ռ.Ա.Կ. 80 Ամեակ-
2001» յուշատախտակով ծառատնկում Ծիծեռնակաբերդի «Յիշողութեան
Պուրակ»ին մէջ եւ այլն: Նախագահ Քոչարեանի հետ հանդիպման ընթաց -
քին ընկ. Երուանդ ազատեան պարգեւատրուեցաւ «Մովսէս Խորենացի»
մետալով: 

Այցելութիւններ տուինք նաեւ Շիրակի եւ Արարատի մարզերը: Հայաս -
տանի տնտեսական վիճակին մօտէն ծանօթանալով, մի քանի առիթներով
յայտարարեցի թէ հակառակ անոր որ տնտեսական վիճակին բարելաւումը
նկատելի է, յաջողութեան հասնելու համար երկրին պէտք են քաղաքական
կայունութիւն եւ ներդրումներու համար պայմաններու բարելաւում:

Խանդավառուելով Արարատի մարզի կուսակցական կառոյցի գործու -
նէութեամբ, Ռ.Ա.Կ. Ֆրանսայի Շրջանային Վարչութեան անդամներ ընկեր -
ներ վարուժան Սիրապեան, Լեւոն Քէպապճեան եւ Գրիգոր Փալթո պետ -
րոսեան երկյարկանի շէնք մը գնելով նուիրեցին Հ.Ռ.Ա.Կ.-ի ակումբներուն,
որպէս հաւաքավայր: Մենք նոյնպէս նիւթապէս մասնակցեցանք այդ շէնքին
գնումին: Շատ խանդավառիչ օրեր էին: 

Ծառատունկ՝ Ծիծեռնակաբերդի «Յիշողութեան Պուրակ»ին մէջ, 2001:



Համահայկական Բ. Խորհրդաժողովի Մասնակցութիւն

27-28 Մայիս 2002ին, Երեւանի մէջ գումարուած Համահայկական Բ.
Խորհրդաժողովին մասնակցելու նպատակով եւ գլխաւորելով Ռ.Ա.Կ. Կեդրո -
նական Վարչութեան պատուիրակութիւն մը, մեկնեցայ Երեւան: Պատուի -
րակութեան մաս կը կազմէին Ռ.Ա.Կ. Կեդրոնական Վարչութեան փոխ-
ատենապետ ընկ. Երուանդ ազատեան, ատենադպիր ընկ. արտաւազդ
Մելքիսէթեան, անդամներ՝ ընկերներ կարպիս Եազըճեան եւ Լեւոն Քէ -
պապճեան:

Խորհրդաժողովի աշխատանքներն սկսելէ առաջ, Հ.Ռ.Ա.Կ.-ի ատենապետ
ընկ. Ռուբէն Միրզախանեանի հետ պատուիրակութիւնը մեկնեցաւ Իջեւան,
ուր տեղի ունեցաւ նորագիրներու երդմնառութիւն եւ Ընդհանուր Անդա մա -
կան Ժողով: Տաւուշի մէջ կազմուեցաւ Շրջանային Վարչութիւն մը: Իջեւանի
քաղաքապետին ներկայութեամբ բացումը կատարուեցաւ կուսակցութեան

Համահայկական երկրորդ խորհրդաժողովի ելոյթիս պահուն, Երեւան, 
Մայիս 2002:



նոր գրասենեակին: Մայիս 25ին, Երեւանի մէջ, ընկերներ Երուանդ ազատ -
եան եւ արտաւազդ Մելքիսէթեան ներկայ եղան Երեւանի Կոմիտաս պողո -
տային վրայ գտնուող Հ.Ռ.Ա.Կ. գրասենեակի բացումին: Այդ առթիւ նոյն պէս
կատարուեցաւ կուսակցականներու երդմնառութիւն: Կուսակցական
երդմնա ռութիւն կատարուեցաւ նաեւ Արմաւիրի մէջ, որուն քաղաքապետը
նոյնպէս ներկայ գտնուեցաւ կուսակցական գրասենեակի բացումին:

Ռ.Ա.Կ.-Հ.Ռ.Ա.Կ. յարաբերութիւններու հետ կապուած հարցեր քննարկելու
համար կարեւոր ժողով մը ունեցանք Ռ.Ա.Կ. Կեդրոնական Վարչութեան եւ
Հ.Ռ.Ա.Կ. Հանրապետական Վարչութեան միջեւ: Երեւանի Թէքէեան Կեդրո -
նին մէջ տեղի ունեցած այդ հանդիպումը օգտակար եղաւ համագործակցու -
թիւնը սերտացնելու ուղղութեամբ: Խօսեցանք նաեւ Հայաստանի խորհրդա -
րա նական գալիք ընտրութիւններուն Հ.Ռ.Ա.Կ.-ի մասնակցութեան հարցերու
մասին: Նոյն օրը հանդիպեցանք նաեւ Հ.Ռ.Ա.Կ.-ի Երեւանի Վարչութեան
անդամներուն հետ: Շուրջ 200 կուսակցականներու ներկայութեամբ տեղի
ունեցած այդ հանդիպումին կատարուեցաւ նաեւ նորագիրներու երդմնա -
ռութիւն: Յանուն Հ.Ռ.Ա.Կ.-ի, ընկ. Ռուբէն Միրզախանեան պարգեւատրեց
ընկ. Երուանդ ազատեանը, առ ի գնահատանք անոր Հ.Ռ.Ա.Կ.-ին մատուցած

Կարլէն Դալլաքեան կը մակագրէ Ռ.Ա.Կ.-ի պատմութեան իր գիրքը, Երեւան,
2002: Նկարին մէջ կ՚երեւայ Ռոմէն Կոզմոյեան:



ծառայութիւններուն: Խօսք առինք ընկերներ արտաւազդ Մելքիսէթեան,
արմէն Ստեփանեան, Երուանդ ազատեան եւ ես: 

Նոյն օրը առաւօտուն տեղի ունեցած էր Հայաստան Համահայկական
Հիմնադրամի Հոգաբարձուներու Խորհուրդի նիստը, որուն ի պաշտօնէ
մասնակցած էի նաեւ ես: Նիստին գլխաւոր նիւթը Հայաստանը Արցախին
կապող Հիւսիս-Հարաւ մայրուղիի շինութեան ծրագիրն էր: 

Հայաստան-Սփիւռք Բ. Խորհրդաժողովին առջեւ ունեցած ելոյթիս մէջ
ազգային-քաղաքական զանազան հիմնահարցերու կողքին, անդրադարձայ
նաեւ Հայաստանի ազգային քայլերգի փոփոխութեան հարցին: Առաջարկս
ծափահարութիւններով ընդունուեցաւ մասնակիցներուն կողմէ: Նախագահ
Քոչարեանի հետ հանդիպման ընթացքին կրկնեցի առաջարկս: Ան
համամիտ էր մեզի հետ, յայտնելով որ յառաջիկային տեղի ունենալիք նոր
Սահմանադրութեան հանրաքուէով հարցը լուծուած պիտի ըլլայ: Թէեւ
Սահմանադրութենէն հանուեցաւ «Մեր Հայրենիք»ը, սակայն մնաց որպէս
Հայաստանի ազգային քայլերգ՝ սպասելով օրէնքին:

Ամենայն Հայոց Գարեգին Բ. եւ Մեծի Տանն Կիլիկիոյ Արամ Ա. Կաթողիկոսներուն
հետ, Մայր Աթոռ Ս. Էջմիածնի Վեհարանին մէջ, 2002:



Յաջորդող օրերուն խիստ շահեկան տեսակցութիւններ ունեցանք
Հայաստանի նախագահ Ռոբերտ Քոչարեանի եւ Գարեգին Բ. Ամենայն
Հայոց Կաթողիկոսին հետ: Նախագահ Քոչարեանի հետ տեսակցութիւնը
տեւեց շուրջ մէկուկէս ժամ: Տեսակցութեան կը մասնակցէին նաեւ ընկերներ
Երուանդ ազատեան, Ռուբէն Միրզախանեան, արտաւազդ Մելքիսէթեան:
Խօսեցանք Արցախի եւ Հայաստանի քաղաքական եւ տնտեսական կացու -
թեան եւ եկեղեցական հարցերու մասին: Անդրադառնալով գալիք Ապրիլ
ամսուան տեղի ունենալիք խորհրդարանական ընտրութիւններուն, Քոչար -
եան շատ յստակ կերպով փափաք յայտնեց Հ.Ռ.Ա.Կ.-ը խորհրդարանէն ներս
տեսնելու մասին: 

Մայիս 26ին, Ս. Էջմիածնայ մէջ ընկերներ Երուանդ ազատեանի եւ
արտաւազդ Մելքիսէթեանի հետ ներկայ գտնուեցանք կարեւոր ժողովի մը,
որուն կը մասնակցէին Գարեգին Բ. Ամենայն Հայոց Կաթողիկոսը եւ արամ
ա. Մեծի Տանն Կիլիկիոյ Կաթողիկոսը, ինչպէս նաեւ Հ.Յ.Դ Բիւրոյի եւ Ս.Դ.Հ.Կ.-
ի Կեդրոնական Վարչութեան ներկայացուցիչները, Զօրի Բալայեանը եւ Զօր.
արթուր աղաբեկեանը: Ժողովին գլխաւոր նիւթը Դաշտային Ղարաբաղի
ազատագրուած հողերու վերաբնակեցման առաջարկն էր: 

Առաջարկը ատենին ներկայացուած էր Հ.Յ.Դ. Բիւրոյին: Զօրի Բալայեան
եւ Զօր. արթուր աղաբեկեան Պէյրութ այցելութիւն մը տուած էին եւ մեզի ալ
ներկայացուցած այդ առաջարկը: Իմացած էինք թէ Հայաստանի նախա -
գահը վերապահութիւն ունէր այս առաջարկին նկատմամբ: Ժողովը զոյգ
Կաթողիկոսներուն լիազօրութիւն տուաւ հանդիպելու նախագահին հետ եւ
անկէ ստանալու լուսաբանութիւններ: Երկու օր յետոյ նոյն կազմով դարձեալ
հանդիպեցանք: Վեհափառ Հայրապետները ներկայացուցին նախագահին
հետ այդ նիւթին մասին իրենց ունեցած խօսակցութեան արդիւնքը:
Որոշուեցաւ անորոշ ժամանակով սառեցնել այդ ծրագրին հրապարակումը:

Յաջորդող օրերուն Ռ.Ա.Կ. եւ Հ.Ռ.Ա.Կ. պատուիրակութիւններու մաս -
նակցութեամբ երկարատեւ հանդիպում մը ունեցանք Ամենայն Հայոց
Կաթողիկոսին հետ, ուր քննարկեցինք ազգային-եկեղեցական հարցեր,
մանաւանդ Կիլիկիոյ Կաթողիկոսութեան կողմէ ստեղծուած Գանատայի նոր
Թեմի պարագան: Վեհափառը շատ վճռակամ էր Մայր Աթոռի նուիրա -
պետական իրաւունքներուն եւ նախամեծարութեան պահպանման հար -
ցերու առնչութեամբ:

Փաթրիք Տէվէճեանի Հետ Հանդիպումս

Սեպտեմբեր 2002ին, Փարիզի մէջ տեսակցութիւն մը ունեցայ Փաթրիք
Տէվէճեանի հետ, որ այն ատեն Ֆրանսայի տեղական ազատութիւններու
քարտուղարի կարգով նախարարի պաշտօնը կը վարէր: Տէվէճեանը կը
ճանչնայի 1996ին Լիոնի մէջ գումարուած կուսակցական մեր ժողովի օրերէն,
երբ հանդիպում ունեցած էինք հետը: Յատուկ ժամադրութեամբ մը, ընկ.
վարուժան Սիրապեանի մասնակցութեամբ, Տէվէճեանի գրասենեակին մէջ
տեղի ունեցած այդ հանդիպումին քննարկեցինք Լիբանան-Ֆրանսա յարա -

Փաթրիք Տէվէճեանի հետ, Փարիզ 2002:



բերութիւններու, ամիս մը յետոյ Պէյրութի մէջ տեղի ունենալիք Ֆրանքոֆոն
երկիրներու գերաստիճանի եւ Լիբանանի տնտեսութեան զօրակցութեան
«Փարիզ-2» համագումարին առնչուող հարցեր: 

Բնականաբար հայութեան հարցերը նոյնպէս մեր խօսակցութեանց
նիւթն էին: Քննարկեցինք Ֆրանսայի եւ Լիբանանի հայութեան միջեւ
յարաբերութիւնները ամրապնդելու, Ֆրանսայի իշխող RPR կուսակցութեան
եւ Ռ.Ա.Կ.-ի, ինչպէս նաեւ UMP-ի (Նախագահական Մեծամասնական
Միութիւն) եւ Ռ.Ա.Կ.-ի միջեւ կապերը ամրապնդելու եւ գործակցութիւնը
զօրացնելու հարցերը: Շատ դրական եւ օգտակար տեսակցութիւն մըն էր:
Որոշեցինք շարունակել մեր միջեւ հաղորդակցութիւնը եւ աշխատիլ մեր
երկու կուսակցութիւններու գործակցութիւնը զարգացնելու ուղղութեամբ:

վահան թէքէեան վարժարանի 50 ամեակի Հանդիսութիւն

Վահան Թէքէեան Վարժարանի 50 ամեակին նուիրուած հանդիսութիւնը,
հովանաւորութեամբ Կրթութեան նախարար ապտըլ Ռահիմ Մուրատի,
տեղի ունեցաւ 9 Դեկտեմբեր 2002ին, Յովհաննէս Պօղոսեան հանդիսա -
սրահին մէջ: Անոր ներկայ գտնուեցան նախարարներ եւ երեսփոխաններ
Պըշարա Մըրհէժ, ուալիտ իյտօ, Եղիկ ճերեճեան, Պասէմ Եամմութ, Սերժ
թուրսարգիսեան, Մուհամմատ Քապպանի, Ժան Օղասափեան, աթէֆ
Մաժտալանի, Ղաթթաս Խուրի, նասէր Քանտիլ, Լիբանանահայոց Թեմի
Առաջնորդ Գեղամ Խաչերեան, Հայ Կաթողիկէ Առաջնորդ վարդան աշգար -
եան, Լիբանանի Կեդրոնական Դրամատան փոխ-նախագահ Յարութիւն
Սամուէլեան, Հայկազեան Համալսարանի նախագահ Փոլ Հայտոսթեան,
ինչպէս նաեւ լիբանանահայ թէ լիբանանցի քաղաքական դէմքեր: 

Նախարարը վեր առաւ կրթութեան ասպարէզին մէջ մեր դպրոցին
կատարած դերը: Խօսքիս մէջ բարձր գնահատեցի նախարար Մուրատի
գործադրած ճիգերը դպրոցական թէ համալսարանական կրթութեան
բարելաւումին ի նպաստ: Առիթէն օգտուելով Յուշատախտակ մը նուիրեցի
նախարարին՝ վարժարանի եւ Թ.Մ.Մ.-ի կողմէ: Իր կարգին նախարարը
Ուսուցչի Յուշամետալով պարգեւատրեց վարժարանի երկարամեայ տնօրէն
ընկ. Երուանդ Պապայեանը, որ յատուկ այդ նպատակով Պէյրութ ժամանած
էր:

Ռ.ա.կ. իԳ. (23րդ) Ընդհանուր Պատգամաւորական Ժողով, Փարիզ

24-26 Հոկտեմբեր 2003ին, Փարիզի մէջ գումարուեցաւ Ռ.Ա.Կ.-ի 23րդ
Ընդհանուր Պատգամաւորական Ժողովը, Ռ.Ա.Կ.-ի Ֆրանսայի Շրջանակին
հիւրընկալութեամբ: 

12 երկիրներ ներկայացնող 8 Շրջանակներու եւ առան ձին ակումբներու
պատգամաւորներու մասնակցութեամբ տեղի ունեցած ժողովին, որուն կը
մասնակցէի իբր Կեդրոնի ատենապետ, ընտրուեցաւ նոր վարչութիւն մը, զոր
գլխաւորեցին համաատենապետներ՝ ընկերներ Երուանդ ազատեան եւ
ասատուր Տէվլէթեան: Վարչութեան մաս կազմեցինք ընկերներ Մայք Խա -
րապեան, Տոքթ. Գրիգոր ատանալեան, արտաւազդ Մելքիսէթեան, Յակոբ
վարդիվառեան, վարուժան Սիրապեան, Փանոս Քէշիշեան եւ ես: 

Ընդհանուր Պատգամաւորական Ժողովի աւարտին, վերադառնալով
Լիբանան, ընտրուեցայ Ռ.Ա.Կ. Լիբանանի Շրջանային Վարչութեան ատենա -
պետ: Առաջին պարտականութիւնս եղաւ համերաշխական մթնոլորտի
վերականգնումը եւ կուսակցական գործունէութեան ծրագրի մը որդեգրումը,
որ դրական արդիւնքներ ունեցաւ կուսակցական կառոյցի աշխուժացման
վրայ: Նիւթապէս ալ օգտակար ըլլալու համար, տարեկան շուրջ 25 հազար
տոլար յատկացուցի կուսակցութեան:

վարչապետ Ռաֆիք Հարիրիի Պատմական այցելութիւնը
թէքէեան կեդրոն

Ռ.Ա.Կ. Լիբանանի Շրջանակին համար պատմական օր մը եղաւ 11
Դեկտեմբեր 2003ը: Վարչապետ Հարիրի, Պէյրութի Որոշում Համախմբումի
երեսփոխաններու եւ բարձրաստիճան պաշտօնատարներու պատկառելի
խումբով մը այցելեց Թէքէեան Կեդրոն, հովանաւորելու Ռ.Ա.Կ. Լիբանանի
Շրջանային Վարչութեան կազմակերպած պաշտօնական ճաշկերոյթը, որ
տեղի ունեցաւ մեր կեդրոնի Հրաչեայ Սեդրակեան սրահին մէջ: 

Խումբին մաս կը կազմէին Արդարադատութեան նախարար Պահիժ
թապպարա, երեսփոխաններ Պահիյա Հարիրի, Ղընուա Ժալլուլ, Պշարա
Մըրհէժ, Միշէլ Ֆարաոն, Ղաթթաս Խուրի, ատնան արաքժի, Սերժ թուր -
սարգիսեան, Եղիկ ճերեճեան, Ժան Օղասափեան, ուալիտ իյտօ, Պասէմ
Եամմութ, Պասէլ Ֆլէյհան, Զօր. Ղասսան Պալաա (Պաշտպանութեան
Գերագոյն Խորհուրդ-զինուորական հարցերու խորհրդական), Զօր. ուիսամ
Հասան (վարչապետի գրասենեակի տնօրէն, կառավարական պահակա -
գունդի հրամանատար), Ղազի Եուսէֆ (Սեփականաշնորհումի Վերին
Խորհուրդի պետ), Ֆատի արամունի (Տեղահանուածներու Սնտուկի պետ),
Ֆատի Ֆաուազ (վարչապետի բարգաւաճումի հարցերու խորհրդական),
Մուհամմատ Սամմաք (Իսլամ-Քրիստոնեայ Երկխօսութեան Միութեան
նախագահ), Մաարուֆ Տաուք (վարչապետի տեղեկատուական գրասեն -
եակի պատասխանատու), Մուհամմատ Մընէյմնէ (վարչապետի արարողա -
կարգի պատասխանատու), արա Սիսեռեան (վարչապետի մօտ հայ
համայնքի հարցերու պատասխանատու), Մահէր ապու Խըտուտ (Պէյրութի
Բարգաւաճման Միութեան ծառայութեանց պատասխանատու), ուալիտ
Քըպպէ (Պէյրութի ընտանիքներու կապի փոխ-նախագահ), Հրայր Տանձիկ -
եան (Տեղահանուածներու Սնտուկի անդամ), վարուժան Քանթարճեան
(Պէյրութի քաղաքապետարանի անդամ), Հայաստանի դեսպան արեգ
Յովհաննիսեան, Ռ.Ա.Կ.-ի, Թ.Մ.Մ.-ի, Հ.Բ.Ը.Մ.-ի, Հ.Ե.Ը.-ի եւ Ս.Դ.Հ.Կ.-ի
պատասխանատուներ, ձեռնարկատէրեր, մտաւորականներ եւ անդամ-
անդամուհիներ: Ճաշկերոյթին ներկայ գտնուեցան նաեւ լիբանանեան եւ
լիբանանահայ մամուլի ղեկավարներ, որոնք լայնօրէն անդրադարձան
այցելութեան եւ լիբանանեան քաղաքական կեանքէն ներս Ռ.Ա.Կ.-ի ուշա -
գրաւ ներկայութեան: 

Պաշտօնական խօսքիս մէջ ըսի. «…Վարչապետը մեզ պատուեց արձա -
նագրելով երկու նախընթացներ, զորս թանկագին շքանշաններ կը նկատենք
մեր կուրծքին վրայ: Առաջինը այն է, որ վարչապետ Ռաֆիք Հարիրին այսօր
մեզի այցելելով, առաջին անգամ ըլլալով կ’ընդառաջէ հրաւէրի մը լիբա -
նանեան կուսակցութեան մը կեդրոնատեղիին մէջ, Ռ.Ա.Կ.-ի ընտանիքին
ընկերակցութեամբ: Երկրորդ նախընթացը այն է, որ այս այցելութիւնը առա -
ջինն է, զոր լիբանանցի վարչապետ մը կու տայ մեր կուսակցութեան
կեդրոնատեղիին»: 

Անդրադառնալով Լի բա նանի քաղա քա կան ներքին կեանքին եւ լիբանա -
նահայու թեան կեցուածքներուն, աւելցուցի. «Մեզ՝ իբր լիբանանահայեր,
կ’այ պանէին, որ մենք ոտքի կանգնողին հետ ենք, եւ որ մենք իշխանութեան
հետ ենք՝ անկախաբար անոր քաղաքականու թեան եւ կեցուածք ներուն
ճշդութենէն ու առողջութենէն: Շատ յաճախ այդ բանը շա հա գործուեցաւ
այլան դա կելու համար մեր դերը լիբանանեան մեր հայրենիքին մէջ, որուն
համար անձնազոհ կը դառնանք գործով ու ոգիով:

Ն.Վ. Վարչապետ, Ձեր շնորհիւ կրցանք սրբագրել այդ այլանդակուած

Թէքէեան կեդրոնին մէջ Ռ.Ա.Կ.-ի Լիբանանի Շրջանային Վարչութեան
կազմակերպած ճաշկերոյթը: Ձախէն աջ՝ տէր եւ տիկին Պահիժ Թապպարա,
վարչապետ Հարիրի, ես եւ տիկինս, Պահիյա Հարիրի եւ Հայաստանի դեսպան

Արեգ Յովհաննիսեան, Դեկտեմբեր 2003:



պատկերը՝ Ձեզի հետ զինակցելով ընդդի մութեան թէ կառավարութեան մէջ
միասնաբար: Այլեւ երեսփոխանական խորհուրդ մտանք Ձեր ընդդիմադիր
ընտրացանկին վրայ, եւ այդ աննա խըն թաց էր լիբանանահայերու քաղաքա -
կան գործունէութեան պատմութեան մէջ: Մենք ոտքի կանգնողին հետ չենք:
Մենք իրաւունքին հետ ենք…»:

Վարչապետ Հարիրի ոգեշունչ ելոյթ մը ունեցաւ այդ օրը, դրուատելով
Ռ.Ա.Կ.-ի հետ դաշինքը եւ շեշտելով թէ այդ գործընկերութիւնը շարունա -
կական պիտի ըլլայ ի ծառայութիւն լիբանանեան հայրենիքին: Հարիրի
յաճախ կը կրկնէր թէ հայկական կուսակցութիւններուն մէջ Ռ.Ա.Կ.-ը
ազնուագոյնն է:

Վարչապետ Հարիրի ելոյթ կ՛ունենայ Թէքէեան կեդրոնին մէջ
տեղի ունեցած Ռ.Ա.Կ.-ի Լիբանանի Շրջանային Վարչութեան

կազմակերպած ճաշկերոյթին, Դեկտեմբեր 2003:



վարչապետ Հարիրիի այցը Հայաստան

Լիբանանի վարչապետ Ռաֆիք Հարիրի երկօրեայ պաշտօնական
այցելութեամբ Հայաստան մեկնեցաւ Ապրիլ 2004ին, գլխաւորելով պատուի -
րակութիւն մը, որ կը բաղկանար նախարարներ Մարուան Համատէէ,
Ֆուատ Սինիորայէ, Սամիր ալ Ժըսըրէ, ալի Հասան Խալիլէ, Ղազի ալ
արիտիէ, Էլի Սքաֆէ, ինչպէս նաեւ երեսփոխաններ Սերժ թուրսարգիսեանէ,
Եղիա ճերեճեանէ, Ժան Օղասափեանէ եւ ինձմէ: Պատուիրակութեան մաս
կը կազմէին նաեւ Արտաքին գործոց նախարարութեան ընդհանուր քար -
տուղար Մուհամմատ իսա, «Իտալ» ներդրումներու քաջալերումի պետական
հաստատութեան նախագահ Սամիհ ալ Պարպիր, ինչպէս նաեւ «Զար -
թօնք»ի խմբագիր Պարոյր աղպաշեան: 

Երկու օր տեւած այդ այցելութիւնը մեծապէս օգտակար եղաւ Լիբանան-
Հայաստան միջ-պետական յարաբերութիւններու սերտացումին եւ տնտեսա -
կան համագործակցութեան: Այցելութեան ընթացքին կրթութեան եւ մշակոյ -
թի բնագաւառներու մէջ համագործակցութեան երկու համաձայնագիրներ
ստորագրուեցան: Այդ առիթով վարչապետ Հարիրի յայտարարեց թէ ես
պէտք է գլխաւորեմ Լիբանանի խորհրդարանի Լիբանան-Հայաստան
բարեկամութեան խորհրդարանական խումբը: 

Վարչապետ Հարիրի յատուկ կարեւորութիւն կու տար Հայաստան-
Լիբանան յարաբերութիւններուն եւ այդ յարաբերութեանց ջերմացումին
ջատագովն էր: Հայաստանի պետական դէմքերու հետ իր երրորդ այցելու -
թեան ընթացքին ունեցած խօսակցութեանց ընթացքին Հարիրի կը շեշտէր
հայութեան դրական եւ հաւասարակշռուած դերակատարութիւնը լիբա -
նանեան քաղաքական կեանքին մէջ: Ան բարձր կը գնահատէր ընդհանրա -
պէս լիբանանահայութեան եւ մասնաւորապէս համախոհ լիբանանահայ
քաղաքական կուսակցութիւններու հետ իր համագործակցութիւնը: 

թ.Մ.Մ. Գերսամ ահարոնեան Սրահի Բացում

Թէքէեան Մշակութային Միութեան Պէյրութի կեդրոնի 7րդ յարկի երկար
տարիներ չնորոգուած եւ գրեթէ քանդուած վիճակ մը ունեցող սրահին
նորոգութեան ծրագիրը շատոնց ունէինք մեր մտքին մէջ: Ռ.Ա.Կ. Կեդրո -
նական Վարչութեան հովանաւորութեամբ եւ Ռ.Ա.Կ. Լիբանանի Շրջանային
Վարչութեան ու Թէքէեան Մշակութային Միութեան Հիմնադիրներու Մարմ -
նին նախաձեռնութեամբ, ի վերջոյ իրականութիւն դարձաւ սրահին վերանո -
րոգութիւնը, զոր անուանակոչեցինք Ռ.Ա.Կ.-ի մեծագոյն երախտա ւորներէն
Գերսամ ահարոնեանի անունով: 

Սրահին վերանորոգութիւնը իրականացաւ անձնական ներդրումովս եւ
այլ նուիրատուներու միջոցներով: Այս առթիւ 50,000 տոլարի նուիրա -
տուութիւն մը կատարեցի, որուն 25,000 տոլարը տրամադրեցի կուսակցու -
թեան, իսկ 25,000 ալ սրահի նորոգութեան: Ընկ. Յակոբ վարդիվառեանի
նուիրատուութեամբ սրահին մուտքին զետեղեցինք Գերսամ ահարոնեանի
կիսանդրին, որուն հեղինակն էր քանդակագործ Մոսիկ կիւլոյեան, ինչպէս
նաեւ՝ նուիրատուներու ցուցատախտակ մը:

Վերանորոգուած սրահին բացման հանդիսութիւնը տեղի ունեցաւ 30
Յունուար 2004ին: Գեղեցիկ ձեռնարկ մըն էր, որուն ներկայ գտնուեցան Մեծի
Տանն Կիլիկիոյ արամ ա. Կաթողիկոսի ներկայացուցիչ Լիբանանի Թեմի
Առաջնորդ Գեղամ Եպս. Խաչերեան, պետական երեսփոխաններ Ժան Օղա -
սափեան, Սերժ թուրսարգիսեան, Հայաստանի դեսպան արեգ Յովհան -
նիսեան, Հայկազեան Համալսարանի տնօրէն Փոլ Հայտոսթեան, Հ.Բ.Ը.Մ.-ի
եւ Հ.Ե.Ը.-ի ղեկավարներ, քոյր միութիւններու ներկայացուցիչներ, կուսակ ցա -
կան ընկերներ, ինչպէս նաեւ Գերսամ ահարոնեանի թոռը՝ արի ահարոնեան:
Այս առթիւ ելոյթներ ունեցան ընկերներ Հրայր Հովիւեան, Պարոյր աղպաշ -
եան, Տոքթ. Յակոբ Փափազեան, որ փոխանցեց Գերսամ ահարոնեանի
այրիին՝ Սոնա ահարոնեանի ողջոյնի խօսքը, Յակոբ վարդիվառեան եւ
արտաւազդ Մելքիսէթեան: 

Մեծ Եղեռնի 89-ամեակի Հրապարակային ոգեկոչում

25 Ապրիլ 2004ին, Թէքէեան Կեդրոնին մէջ, Մեծ Եղեռնի 89-Ամեակին
առիթով տեղի ունեցած տպաւորիչ հրապարակային ոգեկոչումը աննա -
խընթաց երեւոյթ մըն էր հայ-արաբ բարեկամութեան եւ եղբայրութեան իբր
արտայայտութիւն: 

Արդարեւ, ոգեկոչումի այդ ձեռնարկին մասնակցեցան Լիբանանի Հան -
րա պետութեան նախագահին, խորհրդարանի նախագահին եւ վարչա պե -
տին ներկայացուցիչները, ինչպէս նաեւ երեսփոխաններ, Մամլոյ Սենտիքայի
նախագահը եւ կուսակցութիւններու ներկայացուցիչները: Արաբերէն լեզուով
բացման խօսքիս մէջ արագ ակնարկ մը նետելէ ետք Ցեղասպանութեան
արարքին վրայ, ի միջի այլոց ըսի. «…Այսօրուան հաւաքը, հայ եւ լիբանանցի,
կոչումն է յարգելու յիշատակը նահատակներուն… Մենք հաւատարիմ կը
մնանք մեր Դատին, մայր հայրենիքին, լեզուին եւ մշակոյթին, բայց միեւնոյն
ժամանակ կը հաստատենք որ մենք լիբանանցիներ ենք հայկական ծագու -
մով եւ եկած է ժամանակը դուրս գալու մեր պարունակէն եւ սերտօրէն
ապրելու արաբական աշխարհին հետ, ոգեկոչելով մեր դատին յիշատակը,
առանց դառնալու գերին անոր»: Ապա աւելցուցի. «Ուզեցինք որ մեր կու -
սակցութիւնը ըլլայ լիբանանեան՝ հայկական խորքով, իսկ մեր անդամները՝
լիբանանեան ընկերութեան լրացուցիչ տարրեր»: 

Հանդիսութեան ելոյթ ունեցաւ նաեւ երեսփոխան նասէր Քանտիլ, որ
դիմելով ներկաներուն ըսաւ.« Ինչ որ պատահեցաւ ձեր նախնիներուն, մենք
պատասխանատու ենք անոր համար, որովհետեւ ջարդերու ոճրագործները
կը պատկանէին իսլամական աշխարհին, իսկ նահատակները՝ քրիստոնեա -
նե րուն»: 

Օրուան բանախօսն էր արաբական թէ իսլամական աշխարհի մէջ
յարգանք եւ հեղինակութիւն վայելող կրօնագէտ, գրող եւ բանաստեղծ ալ
ալլամա ալ Շէյխ Մուհամմատ Հասան ալ-ամինը: Իմաստասիրական եւ
փիլիսոփայական յառաջադէմ հայեացքներով յայտնի Շէյխ ալ-ամին,
բարձրօրէն գնահատելով հայ մշակոյթը եւ գրականութիւնը, ինչպէս նաեւ
վահան թէքէեանէն բանաստեղծական հատուած մը ընթերցելով, խօսեցաւ
Մեծ Եղեռնի պատմական իրողութեան մասին, շեշտելով. «Հայկական Հարցը
Լիբանանեան Հա՛րց է նաեւ»: Ան ըսաւ. «Հայերը լիբանանցի են հայկական
ծագումով եւ կ՚ուզենք որ իրենց դատը ըլլայ բոլոր լիբանանցիներուն դատը»:

Շէյխ Ամին շեշտեց թէ արաբական եւ իսլամական աշխարհը նոյնպէս զոհը
դարձած են Օսմանեան բռնատիրութեան, որ իսլամի անունով ոճիրներ
գործած է հայութեան թէ արաբներու դէմ: «Իսլամը անմեղ է այդ ոճրա գոր -
ծութենէն եւ հայերը, արաբներուն հետ միասին, զոհն են համաշխարհային
անիրաւութեան»: 

Ռ.ա.կ.-ի Պետական արձանագրութիւնը

Երբ Ռ.Ա.Կ.-ի Լիբանանի Շրջանային Վարչութեան ատենապետն էի
2003ին, խորհեցայ թէ ժամանակն է որ կուսակցութիւնը պետականօրէն
արձանագրուի եւ օրինական գոյավիճակ մը ունենայ Լիբանանի մէջ: Ռ.Ա.Կ.
Կեդրոնական Վարչութեան համաձայնութեամբ որոշում առինք եւ
պետականօրէն կուսակցութիւնը արձանագրուեցաւ իբրեւ քաղաքական
կազմակերպութիւն: Հակառակ այս հարցով իմ դէմ ուղղուած բազմաթիւ
քննադատութիւններուն, պէտք է շեշտեմ թէ արձանագրութեան որոշումը
արժանացած էր նաեւ Ընդհանուր Պատգամաւորականի վաւերացումին: 

Ռ.Ա.Կ.-ի պետական արձանագրութիւնը դիւրին չեղաւ անշուշտ: Որոշ
ընկերներ կտրականապէս դէմ արտայայտուեցան այդ գաղափարին: Ներքին
կուսակցական վէճերուն մէջ այս նիւթը նոյնպէս շահագործուեցաւ: Ի վերջոյ,
սակայն, բոլոր մտահոգութիւնները փարատեցան եւ արձանագրութեան
ընդդիմացող ընկերներ գիտակցեցան անոր առաւելութիւններուն:
Արձանագրուած կուսակցութեան օրինավիճակը լուծումներ տուաւ նաեւ մեր
միւս կառոյցներուն օրինականութեան:

Կուսակցութեան աւանդական Ծրագիր-Կանոնագիրը եւ մեր ազգային
մտահոգութիւնները նոյնութեամբ պահպանուեցան արձանագրուած կու -
սակ ցութեան Կանոնագրին մէջ, ուր կը շեշտուէր Հայկական Պահանջա -
տիրութիւնը, Հայկական Ցեղասպանութեան միջազգային ճանաչման մեր
անտեղիտալի պայքարը, ազգային դիմագիծի, ժառանգութեան եւ հայ
մշակոյթի պահպանման մեր նուիրուածութիւնը, ինչպէս նաեւ Լիբանանի եւ
Հայաստանի միջեւ քաղաքական, մշակութային, տնտեսական եւ ընկերային
յարաբերութիւններու պահպանումը: Գաղափարական գետնի վրայ Կանո -
նա գիրը կը բանաձեւէր մեր հաւատարմութիւնը եւ յանձնառութիւնը ժողո -
վրդավարական եւ ազատական գաղափարախօսութեան հանդէպ:

Առ այդ, ընդհանուր անդամական ժողովին, Լիբանանի նոր Շրջանային
Վարչութիւն մը ընտրուեցաւ՝ ըստ լիբանանեան օրէնքի: Հակառակ այս
բոլորին եւ յաջորդական Կեդրոնական Վարչութիւններու ցուցումներուն,
Լիբանանի մեր շրջանակի որոշ անդամներ հակառակեցան եւ պնդեցին թէ
պետականօրէն արձանագրուած կուսակցութիւնը հակաօրինական է եւ
պէտք է նոր վարչութիւն մը կազմել՝ համաձայն կուսակցութեանս Ծրագիր-
Կանոնագրի տրամադրութիւններուն: 

Իր վաւերականութեան համար, ստորեւ Լիբանանի մէջ կուսակցութիւնը
արձանագրելու որոշումին առիթով Ռ.Ա.Կ. Կեդրոնական Վարչութեան
հրապարակած Հաղորդագրութիւնը.

ՀաՂոՐդաԳՐութիւն
Ռ.ա.կ.-Ը ԼիԲանանի ՄԷՋ ՊԵՏական աՐՁանաԳՐութԵաՄԲ

աՄՐաԳՐուԵՑաւ
Աւելի քան չորս տարիներու հետեւողական հետապնդումներէ

ետք, ուրախ ենք յայտնելու, որ վերջապէս Լիբանանի մէջ մեր կուսակ -
ցութիւնը պետական արձանագրութեամբ ամրագրուեցաւ: Պետա -
կան արձանագրութիւն ձեռք ձգելով, Ռ.Ա.Կ.-ը այսուհետեւ օրինա -
ւորապէս պիտի կարենայ ունենալ իր զանազան կառոյցները: Մեր
քաղաքական գործունէութիւնը, միւս կողմէն, երկրէն ներս աւելի
բարենպաստ պայմաններու մէջ առաջ պիտի կարենայ ընթանալ:

Հոս կ՚արձանագրենք թէ կուսակցութիւնը արժանացաւ տեղա -
կան քաղաքական շրջանակներուն մեծ յարգանքին, մանաւանդ որ
Ռ.Ա.Կ.-ը այն միա՛կ հայկական կուսակցութիւնը եղաւ արձանա -
գրուող, որ պահելով հանդերձ իր արմատները եւ իր ժողովուրդին
հոգեւոր ու մտաւոր ժառանգութիւնն ու հողային պահանջատի -
րութիւնը, կ՚ընդելուզուի լիբանանեան քաղաքական կեանքէն ներս՝
համոզում գոյացնելով լիբանանցիներուն մօտ թէ մեր կուսակ -
ցութիւնը կը պատրաստուի յառաջիկայ հանգրուանին ծաւալել
դրական աւելի լայն գործունէութիւն ի նպաստ լիբանանա հայու թեան
եւ Լիբանանին:

Այսօր Ռ.Ա.Կ.-ը Լիբանանի մէջ աւելի պաշտօնական ձեւով կը
հետապնդէ Հայկական Դատը: Վերջերս արաբերէն բաժինով լոյս
տես նող «Զարթօնք»-յաւելուածով Լիբանանի մեր շրջանակը կը ներ -
կայացնէ Հայ Դատն ու հայոց իրաւունքները արաբ հանրութեան:

Վերջապէս քաղաքական նոր զարթօ՛նք մըն է որ կ՚ապրի Ռ.Ա.Կ.-
ի Լիբանանի մեր շրջանակը, արժանանալով յարգանքին տեղացի
ժողովուրդին: Կարեւոր է Լիբանանի միջոցաւ հասնիլ արաբ ժողո -
վուրդի լայն զանգուածներուն, որոնք ունին քաղաքական իրենց
կշիռն ու ազդեցութիւնը այն տարածաշրջանին մէջ, ուր կը գտնուին
Հայաստանն ու Արցախը:

ՌաՄկավաՐ աԶաՏական կուՍակՑութԵան
կԵդՐոնական վաՐՉութիւն

26/9/2004

Ռ.ա.կ.-ի 83 ամեակի Շրջադարձային Հանդիսութիւնները
թէքէեան կեդրոնի եւ «Պիէլ»ի Համալիրին Մէջ

Ռ.Ա.Կ.-ի հիմնադրութեան 83 ամեակի հանդիսութիւնը, որ տեղի ունեցաւ
Թէքէեան Կեդրոնին մէջ, 1 Հոկտեմբեր 2004ին, կարեւոր իրադարձութիւն մը
եղաւ մեր կուսակցութեան Լիբանանի կառոյցին համար՝ շարքերու խտա -
ցումի եւ նոր ոգեւորութեան ստեղծման տեսակէտէ: 

Արդարեւ, այդ հանդիսութեան ներկայ եղան Լիբանանի Հանրապե -
տութեան նախագահի ներկայացուցիչ Միշէլ Մուսան, խորհրդարանի
նախագահի ներկայացուցիչ ալի Պըզզին, վարչապետի ներկայացուցիչ
Պահիժ թապպարան, Հայաստանի դեսպան արեգ Յովհաննիսեանը,
լիբանանեան գրեթէ բոլոր կուսակցութիւններու ներկայացուցիչներ, Գեղամ
Եպս. Խաչերեան, Վեր. Սողոմոն Քիլաղպեան, Ս.Դ.Հ.Կ.-ի, Հ.Յ.Դ.-ի, Հ.Բ.Ը.Մ.-
ի եւ Հ.Ե.Ը.-ի ներկայացուցիչներ, ինչպէս նաեւ մեծ թիւով երեսփոխաններ:
Այդ առթիւ ունեցած ելոյթիս մէջ անգամ մը եւս շեշտեցի Հայկական
Ցեղասպանութեան միջազգային ճանաչման եւ մեր պահանջատիրութեան,
հայկական ինքնութեան պահպանման, Հայաստանի եւ Լիբանանի միջեւ
բարեկամութեան ամրապնդման եւ ժողովրդավարական ու ազատական
սկզբունքներուն մեր նուիրուածութիւնը: 

Անդրադարձայ նաեւ Հարիրիի գործունէութեան եւ ելոյթիս մէջ ըսի. «Այն
զոհողութիւնները, զորս ըրաւ ան ու կ՚ընէ ի խնդիր հայրենիքի կենսունա կու -
թեան ու միասնութեան, կը գերազանցեն իրենց ծաւալով ու կարեւորու -
թեամբ անոնց, որոնք տուաւ ու կու տայ երկրի վերակառուցման ու վե րա -
կանգնման: Այդ բոլո րը մեզի կը յիշեցնեն Ամերիկայի նախկին նա խագահ Ճոն
Քենե տիի մէկ խօսքը. «Մի հարցնէք թէ հայրենիքը ի՞նչ կրնայ տալ ձեզի, բայց
հարցուցէք թէ դուք ի՞նչ կրնաք տալ ձեր հայրենիքին»: Ար դա րեւ, Հարիրի ինք
դպրոց մըն է ազգային պարունակին մէջ, քանի ինք տուաւ ու կու տայ իր
հայրենիքին անհա շիւ, նոյնիսկ ի գին իր անձնական շահերուն եւ առողջու -
թեան»: Լիբա նանեան մամուլը եւ լսատեսողական ցան ցե րը լայնօրէն
անդրա դարձան կուսակ ցու թեան տարեդարձին:

Կուսակցութեան 83 ամեակին առիթով, 27 Նոյեմբեր 2004ին, «Պիէլ»
համալիրի «Փաւիյոն» շքեղ հանդիսասրահին մէջ տեղի ունեցաւ պաշտօ -
նական հանդիսութիւն-ճաշկերոյթ մը, որ պարզ ձեռնարկէ մը աւելի էր:
Հանդիսութիւնը, որ կը վայելէր նահատակ վարչապետ Ռաֆիք Հարիրիի

հովանաւորութիւնը, կուսակցութեան պատմութեան մէջ շրջադարձային
նշանակութիւն ունեցաւ՝ լիբանանեան հանրային կարծիքին մօտ կուսակցու -
թեան ճանաչման, անոր քաղաքական կշիռին բարձրացման իմաստով: 

Իմ ղեկավարութեամբ, Ռ.Ա.Կ. գործադիր պատասխանատու մարմնին ու
Թ.Մ.Մ. Տիկնանց Վարչութեան բացառիկ կազմակերպութեամբ տեղի
ունեցած այդ հանդիսութեան ներկայ գտնուեցան երեսփոխաններ Պըշարա
Մըրհէժ, Միշէլ Ֆարաոն, Ղազի արիտի, Պասէլ Ֆլէյհան, ատնան արաքժի,
Ղաթթաս Խուրի, նեպիլ տը Ֆրէյժ, Մուհամմատ Քապպանի, աթէֆ
Մաժտալանի, Ղընուա Ժալլուլ, Պասէմ Եամմութ, նասիպ Լահուտ, նիքոլա
Ֆաթթուշ, Ռոպերթ Ղանէմ, Ժորժ Գասարժի, նապիլ Պուսթանի, Ղասսան
Մուխայպէր, Ժան Օղասափեան, Եղիկ ճերեճեան, Սերժ թուրսարգիսեան,
նախկին նախարարներ Շահէ Պարսումեան, անտրէ թապուրեան, նախկին
երեսփոխաններ Պահաէտտին իթանի, Հիւսէյն Եաթիմ, Պէյրութի քաղա -
քապետ ապտըլմընհեմ արիս, Դոկտ. Ղազի Եուսէֆ, Մամլոյ Սենտիքայի
նախագահ Մուհամմատ Պաալպէքի, Էրնեսթ Քարամ, կուսակցապետեր
Էմիլ Ռահմէ եւ Ժըպրան արէյժի: Ներկայ էին նաեւ Լիբանանի մօտ Հայաս -
տանի դեսպան արեգ Յովհաննիսեան, Ռ.Ա.Կ.-ի, Թ.Մ.Մ.-ի եւ Հ.Բ.Ը.Մ.-ի
պատասխանատուներ: 

Վարչապետ Հարիրի, ես եւ տիկինս՝ Ռ.Ա.Կ.-ի 83 ամեակի հանդիսութեան
ընթացքին, Պիէլի համալիր, 2004:



Հանդիսութեան, վարչապետ Հարիրի յայտարարեց յառաջիկայ խոր -
հրդա րանական ընտրութիւններուն Ռ.Ա.Կ.-ի հետ դաշինք կազմելու մասին:
Իր ճառին մէջ ան ըսաւ. «Ինչ որ պաշտօնակիցս՝ Յակոբ Գասարճեանը նշեց,
Ռամկավար Ազատական Կուսակցութեան դիրքորոշումին մասին՝ ընտրու -
թեանց առիթով, մերն ալ նոյնն է, հիմնուած հաւատարմութեան վրայ՝ մար -
դոց, հաստատութեանց ու կուսակցութիւններու նկատմամբ, որոնք անցնող
տարիներուն մեր կողքին կանգնեցան ու մեզի զօրակցեցան, հետեւաբար,
մենք եւ դուք, Աստուծոյ արտօնութեամբ, ձեռք-ձեռքի տուած պիտի մղենք
այս ընտրութիւնները, ինչ ալ ըլլան պայմանները, ինչ ալ ըլլան ճնշումները,
եթէ կարելի է այդպէս ըսել: 

Իրականութեան մէջ, Ռամկավար Ազատական Կուսակցութիւնը ընդհան -
րապէս, եւ իմ պաշտօնակից Յակոբը մասնաւորապէս, այն անձնաւորու -
թիւններէն է, որ ծագումով հայ լիբանանցի եղբայրները դրին լիբանանեան
ընկերութեան գնացքին մէջ, յստակ եւ անկեղծ ձեւով մը, առանց խտրու -
թեան, եւ անոնք անցնող տարիներուն իսկական ընդելուզումի մէջ գտնուե -
ցան լիբանանեան իրականութեան մէջ, ինչ որ մեծապէս ողջունելի նկատուե -
ցաւ լիբանանցիներու կողմէ: 

Խորքին մէջ, Ռամկավար Ազատական Կուսակցութիւնը այս առումով

Ռ.Ա.Կ.-ի հիմնադրութեան 83 ամեակի պաշտօնական հանդիսութիւն-ճաշկերոյթը,
«Պիէլ» համալիր, 2004:



ջահակիրն էր, եւ շատեր, մեր եղբայր հայերէն, քալեցին այդ ուղիէն եւ ասիկա
բարենիշ մըն է այս կուսակցութեան, առանց դոյզն կասկածի, քանի ներկայ
հանգրուանին մենք կը դիմագրաւենք մեծ մարտահրաւէրներ Լիբանանի եւ
Սուրիոյ, ինչպէս նաեւ Իրաքի եւ Պաղեստինի մէջ, յաղթահարելու զանոնք
ազգային միասնականութեամբ»:

Ռաֆիք Հարիրիի Սպանութիւնը

Համաշխարհային ընտանիքը, արաբական աշխարհը եւ յատկապէս
Լիբանանը ցնցուեցան վարչապետ Ռաֆիք Հարիրիի անարգ սպանութեան
լուրով: Ան զոհ դարձաւ ահաբեկչական ոճրագործութեան մը՝ 14 Փետրուար
2005ին: Հարիրի Լիբանանի վարչապետի պաշտօնը վարած էր 1992էն
մինչեւ 1998, եւ կրկին այդ պաշտօնը ստանձնած էր 2000էն մինչեւ իր նահա -
տակութիւնը: Ան երկրին յետպատերազմեան շրջանի քաղաքական եւ գոր -
ծա րար աշխարհի ամենէն ազդեցիկ դէմքն էր: 15 ամեայ պատերազմէն ետք
Հարիրի ձեռնարկեց Պէյրութի վերակառուցումի աշխատանքներուն, որոնք
հետագայ տարիներուն յաջողութեամբ պսակուեցան: Հարիրիի սպանու -
թիւնը քաղաքական փոփոխութիւններ յառաջացուց Լիբանանի մէջ, ծնունդ
տալով «Մայրիներու Յեղափոխութիւն»ին, ինչպէս նաեւ սուրիական ուժերու
հեռացումին Լիբանանէն: 

Ազգային երկխօսութեան, հանդուրժողականութեան, չափաւորութեան
եւ հաւասարակշռութեան ջատագով, բայց մանաւանդ լիբանանեան բոլոր
յարանուանութիւններուն միջեւ համերաշխութեան ձգտող այս մարդը, որուն
հետ դաշինք կազմելու եւ լիբանանեան քաղաքական կեանքին մէջ միասին
գործելու պատիւը ունեցած եմ, լիբանանահայութեան անկեղծ բարեկամն էր
նաեւ: Բարձր գնահատելով լիբանանահայութեան դերը երկրին քաղաքա -
կան, ընկերային, տնտեսական եւ մշակութային ասպարէզներուն մէջ, Հարի -
րի վերջ տուաւ նաեւ քաղաքական այն մենատիրութեան, որ աւելի քան կէս
դար իշխած էր լիբանանահայ կեանքէն ներս: Հարիրի մեծապէս օգտակար
եղած էր լիբանանահայութեան եւ Հայաստանի՝ նիւթական կարեւոր յատկա -
ցումներ ընելով լիբանանահայ դպրոցներուն եւ հաստա տութիւններուն,
ինչպէս նաեւ խոշոր նուիրատուութեամբ նպաստելով Հայաստանի երկրա -
շարժի գօտիի վերականգնումին: 

Վարչապետ Հարիրիի կորուստով մենք զրկուեցանք անկեղծ բարեկամէ,
հաւատարիմ դաշնակիցէ ու համախոհէ մը: Հարիրիի հետ մեր բարեկա -
մութիւնը եւ քաղաքական համագործակցութիւնը հիմնուած էր հաստատուն
եւ հիմնական սկզբունքներու վրայ, որոնք են ազատութիւնը, ժողովրդա -
վարութիւնը եւ Լիբանանի գերիշխանութիւնն ու անկախութիւնը: 

2005ի Խորհրդարանական Ընտրութիւններ

2005ին Սաատ Հարիրի իր հօր կազմած երեսփոխանական հայկական
համախմբումը վերստին ներկայացուց խորհրդարանի ընտրութիւններուն
(ընտրուիլ առանց քուէարկութեան՝ անմրցակից): Հակառակ անոր որ Հ.Յ.
Դաշնակցութիւնը մեծ պայքար տարաւ պոյքոթելու ընտրութիւնները, այդու -
հանդերձ մեծ թիւով հայեր մասնակցեցան ընտրութիւններուն եւ Ռ.Ա.Կ.-ը
կրկին մնաց Լիբանանի քաղաքական բեմահարթակին վրայ եւ խորհրդա -
րանին մէջ։ 

Ռ.Ա.Կ. Կեդրոնական Վարչութիւնը պաշտպանեց թեկնածութիւնս Պէյրու -
թի Գ. ընտրաշրջանէն Հայ Առաքելական աթոռին համար: Պատմութեան
համար կու տամ Ռ.Ա.Կ. Կեդրոնական Վարչութեան Ընտրական Յայտարա -
րութիւնը:

Լիբանանի համայնքային կառոյցի բերումով, մեր գաղութը, երկրի
անկախութենէն ի վեր, իրաւունքը ստացած էր, համեմատական ըս -
կզբունքով, իր անձը ունենալու երկրի խորհրդարանէն ներս: Սակայն
տասնամեակներ ամբողջ, ցուրտ պատերազմի հետեւանքով, կաշ -
կան դուած էր լիբանանահայ համայնքին ձայնը եւ բռնաբարուած էր
իրաւունքը արժանաւորապէս ներկայացնելու Լիբանանի խոր հրդա -
րանէն ներս: Ցուրտ պատերազմի, ինչպէս նաեւ Լիբանանի քաղա -
քացիական կռիւներու վախճանը նոր պայմաններ ստեղծեց վերար -
ժեւորելու համար լիբանանահայութեան քաղաքական դիմա գիծը,
սահմանափակելով մենատիրական կուսակցութեան մը վարքագիծը:

Լիբանանի երեսփոխանական վերջին ընտրութիւնները նոր
իրադարձութիւն մը ստեղծեցին եւ խորհրդարանի դիրքերուն արժա -
նացուցին ժողովրդային արդար քուէներով ընտրուած թեկնա ծուներ,
որոնք եկան ներկայացնելու տարբեր քաղաքական հոսանք ներ: Այդ
երեսփոխաններու կարգին իր արժանի տեղը ունեցաւ Ռամկավար
Ազատական Կուսակցութեան թեկնածու ընկ. Յակոբ Գասարճեան:
Աւելի քան չորս տարիներու անոր քաղաքական իրա պաշտ գործունէ -
ութիւնը եւ հայ համայնքին իրաւունքներու պաշտ պան կանգնելու
անոր խիզախ ընթացքը արժանացան ընտրողներու միահամուռ
գնահատանքին:

Իր պետական երեսփոխանի արդար վաստակին ապաւինած,
այսօր ընկ. Գասարճեան դարձեալ կը ներկայանայ Մայիսին կայա -
նալիք երեսփոխանական ընտրութեանց: Ան վաստակած է վստա -
հութիւնը Լիբանանի հայ եւ այլ ծագումով քուէարկողներու, ինչպէս
նաեւ համակրանքը աշխարհատարած մեր շրջանակներուն:

Լիբանանի շրջանակի միակ իրաւասու մարմինը Ռ.Ա.Կ. Լիբա -
նանի Շրջանային Վարչութիւնն է եւ ուրիշ ոչ մէկ անձ կամ խմբա -
ւորում լիազօրուած է արտայայտուելու կամ գործելու կուսակցու -
թեան անունով:

Ռամկավար Ազատական Կուսակցութեան Կեդրոնական Վարչու -
թիւնը վստահ է թէ ընկ. Գասարճեանի ընտրական պայքարը դարձ -
եալ պիտի պսակուի վայելուչ յաղթանակով մը: Առ այդ, իր ամբող -
ջական նեցուկը կը յղէ ընկ. Յակոբ Գասարճեանին եւ Ռ.Ա.Կ.-ի Լիբա -
նանի Շրջանակի ղեկավարութեան:

ՌաՄկավաՐ աԶաՏական կուՍակՑութԵան
կԵդՐոնական վաՐՉութիւն

(Պոսթոն) 

Ռ.Ա.Կ. Լիբանանի Շրջանային Վարչութիւնը 13 Մայիս 2005ին արդէն
պաշտօնապէս յառաջադրած էր թեկնածութիւնս Պէյրութի Գ. Շրջանի Հայ
Առաքելական աթոռին համար՝ մաս կազմելով Սաատ Հարիրիի գլխաւորած
«Նահատակ Ռաֆիք Հարիրիի Ցանկ»ին: 

Ընտրութիւններու առիթով հրապարակեցի ընտրական Ուղերձ-Ծրա -
գիրս, զոր կու տամ ամբողջութեամբ: Ծրագիրը արտայայտութիւնն էր իմ
քաղաքական թէ գաղափարական համոզումներուս եւ նպատակներուս:

Ընտրական ուղերձ-Ծրագիր 2005
Կը հաւատամ՝ որ լիբանանեան պետութիւնը, իր ինքնութեամբ ու

պատկանելութեամբ, արաբական է: Ունի պատմական ու խոր ար -
մատ ներ արաբական աշխարհին հետ: Համոզուած եմ, որ այդ կապե -
րը արաբական բոլոր երկիրներուն հետ պէտք է մնան ու շարու -
նակուին մշակութային, տնտեսական ու քաղաքական մարզերէն
ներս: 

Հիմնուելով իմ համոզումներուս ու հայեացքներուս վրայ, այսօր
կը դիմեմ պէյրութցի ընտրողներուն, ներկայացնելով իմ ընտրական
յայտագիրս:

1) Կոչ կ’ուղղեմ լիբանանցի հայերուն, լիբանանեան հայրենիքին

հետ իրենց ինքնութիւնը ամրացնելու, ինչ որ պահանջած եմ 2000ի
ընտրութեանց, նաեւ՝ որ իրենք զիրենք զգան լիբանանեան քաղաքա -
ցիներ հայկական ծագումով եւ ոչ թէ հայ լիբանանցիներ, որոնք կը
կրեն լիբանանեան հպատակութիւն: 

Պարզուեցաւ որ, այս շրջանին, հայերուն մեծամասնութեան
շաղախումը լիբանանեան ընկերութեան մէջ զանոնք աւելի հզօրա -
ցուց իրենց լիբանանեան ինքնութեամբ, հետեւաբար, համայնքներու
եւ յարանուանութիւններու միջեւ սահմանները վերացան:

Ճիշդ է, ձգտումս Լիբանանի մէջ հասանելիութիւնն է համաշխար -
հայնացումի, սակայն այնքան ատեն որ քաղաքական վարչակարգը
հիմնուած է համայնքային դրութեան վրայ, կը պահանջեմ որ մեծ
թիւով լիբանանցիներ՝ հայկական ծագումով, մաս կազմեն պետու -
թեան հաստատութիւններուն ու ստանան իրենց ներկայացուցչական
իրաւունքները, յար եւ նման միւս համայնքներուն: 

2) Կը հաւատամ Լիբանանի ազատութեան, գերիշխանութեան եւ
անկախութեան, ուր բոլորը գործեն ի նպաստ ապագայի կերտումին:
Կը վստահեցնեմ շարունակել որդեգրել նահատակ Ռաֆիք Հարիրիի
տեսիլքը եւ յանձնառու մնալ անոր «Ապագայի Հոսանք» ուղեգիծին,
նաեւ շարունակել նահատակին պատմական երթուղին:

3) Կողմնակից եմ կանանց աւելի մեծ իրաւունքներու ձեռք
բերման, ի բարօրութիւն հայրենիքի բարգաւաճումին ու ծաղկումին:

4) Տնտեսապէս զօրավիգ եմ ազատ եւ անկախ տնտեսութեան մը
ու վստահութիւն ունիմ անձնական նախաձեռնութիւններու կարողու -
թեան վրայ, որոնք կրնան հիմնական դեր մը խաղալ հայրենիքի բար -
գաւաճումին մէջ ու կը հաւատամ, որ Լիբանան իր աշխարհագրական
տարածքէն աւելի մեծ դեր մը կրնայ ունենալ, ի տես աշխարհի մէջ
լիբանանցիներու գոյակեցութեան, ուստի անհրաժեշտ է անոր
դերակատարութիւնը աւելի զօրացնել՝ տնտեսական, մշակութային ու
քաղաքական բնագաւառներէն ներս, քաջալերելով նոր սերունդին
մասնակցութիւնը այդ մարզերուն մէջ:

5) Ինչ կը վերաբերի բարեկարգումներուն, ժամանակը հասած է
գործնապէս եւ ամբողջապէս մաքրազատելու պետական հաստատու -
թիւններն ու կառոյցները նեխածութենէն, որպէսզի Լիբանան կարե -
նայ մուտք գործել միջազգային ոլորտներէն ներս, իր տարբեր
արդիւնաբերութիւններով, որոնք կը նկատուին հիմնական գործօն -
ները մրցակցութեանց:

է) Հիմնական առաջնահերթութիւնն է կրթութեան մարզը, որ կը

պատրաստէ առողջ ընկերութիւնն ու զարգացած սերունդը, հետե -
ւաբար, անհրաժեշտ է բարեկարգել նաեւ կրթական ծրագիրը, որ -
պէսզի նոր սերունդը կարենայ դիմագրաւել կեանքի մարտահրա -
ւէրներն ու պահանջները:

Իսկ այս ճիգերուն հիմամբ, պատրաստելով զարգացած սերունդ -
ներ, կը պնդեմ որ անոնց տրուի առիթ, իրագործելու իրենց ծրա -
գիրներն ու մասնակցելու նոր Լիբանանի կերտումին՝ ի խնդիր անոր
պայծառ ապագային:

24 Մայիս 2005ին, Ռաֆիք Հարիրիի Քըրէյթիմի բնակարանին մէջ
պէյրութահայութիւնը հանդիպում մը ունեցաւ «Նահատակ Ղեկավար
Ռաֆիք Հարիրիի Ցանկ»ի հայ թեկնածուներուն հետ: Մեծ թիւով պէյրու -
թահայեր իրենց աջակցութիւնը եւ զօրակցութիւնը արտայայտեցին Սաատ
Հարիրիի ցանկին եւ իրեն դաշնակից Պէյրութի հայ թեկնածուներուն: Սաատ
Հարիրի շեշտեց, որ իր նահատակ հայրը մեծ վստահութիւն ու հաւատք ունէր
հայութեան վրայ: Ան դրուատեց Պէյրութի Որոշում Երեսփոխանական
Խմբակցութեան չորս հայ երեսփոխաններու հաւատարմութիւնը իր հօր եւ
անոր որդեգրած ուղեգիծին: Ան նաեւ բարձր գնահատեց լիբանանա -
հայութեան դերը Լիբանանի մէջ անկախութենէն ի վեր: 

Այս առթիւ ըսի. «Մեզի համար, Ռամկավար Ազատական Կուսակցութեան
եւ ազատականութեան գաղափարախօսութեան հասկացութիւնը գերակշիռ
խորհուրդ ունի։ Մենք կը հաւատանք ժողովրդավարութեան եւ ազատ
գործելակերպի գաղափարին, հետեւաբար այդ սկզբունքներէն մեկնելով
մենք հաւատարիմ գտնուեցանք Մարտ 14ի ուժերուն, որովհետեւ իբրեւ
լիբանանցի քաղաքացի մեզ կը խանդավառեն ու կը հետաքրքրեն Լիբանանի
գերիշխանութիւնը, անկախութիւնը եւ ազատութիւնը, որոնք ինքնին Մարտ
14ի սկզբունքներն են։ Այնպէս որ մենք նախքան Մարտ 14ի կազմուիլը, այս
սկզբունքներուն հիման վրայ գործակցած ենք հանգուցեալ վարչապետ
Հարիրիին հետ եւ համաձայնած իր որդիին՝ Սաատ Հարիրիին հետ։ Այժմ ես
համոզուած եմ եւ հետագային նաեւ կրնամ բարձրաձայն ըսել, որ մենք պէտք
է շարունակենք կառչիլ մեր սկզբունքներուն եւ որեւէ ատեն ընտրական խուլ
հաշիւներէ մեկնած չշեղինք մեր սկզբունքներէն»։ 

2005ի խորհրդարանական ընտրութիւններուն «Պէյրութի Արժանա -
պատուութիւն» ցանկը արձանագրեց ջախջախիչ յաղթանակ մը, որով ես,
Ժան Օղասափեան, Սերժ թուրսարգիսեան (Պէյրութի Գ ընտրաշրջան) եւ
Եղիկ ճերեճեան (Պէյրութի Բ ընտրաշրջան) երեսփոխան ընտրուեցանք: 

Իմ նախաձեռնութեամբ, Մայիս 30ին Թէքէեան Կեդրոնի Հ. Սեդրակեան

սրահին մէջ ընդունելութիւն մը կազմակերպեցինք ի պատիւ Հարիրիի
ցանկով ընտրուած հայ երեսփոխաններուն: Ելոյթով մը ողջունեցի բոլոր
անոնք, որոնք մայրաքաղաքի ընտրութիւններուն զօրավիգ կանգնեցան
ընտրարշաւին, իրենց գործօն մասնակցութեամբ, քուէարկութեամբ թէ
քարոզչական աշխատանքով, յատուկ շնորհակալութիւն յայտնելով Ռ.Ա.Կ.
Կեդրոնական Վարչութեան, Ռ.Ա.Կ. Լիբանանի Շրջանային Վարչութեան,
Ռ.Ա.Կ. ընտրական գրասենեակի պատասխանատուներուն, Ռ.Ա.Կ. կազմա -
կերպիչ եւ ընկերային յանձնախումբերուն, Թ.Մ.Մ.-ի բոլոր մարմիններուն,
«Զարթօնք»ի խմբագրութեան եւ անձնակազմին, ինչպէս նաեւ Թէքէեան
Կեդրոնի պաշտօնէութեան: 

Սաատ Հարիրիի հետ, 2005:



Երեսփոխանական Գործունէութիւններ

Երեսփոխանական գործունէութեանս տարիներուն յատուկ կարեւո -
րութիւն տուած եմ լիբանանահայութեան քաղաքական իրաւունքներու
հարցին, մանաւանդ վարչական նշանակումներու ծիրին մէջ: Իբրեւ
Լիբանանի մէջ պաշտօնապէս ընդունուած եօթը գլխաւոր համայնքներէն
մէկը, լիբանանահայութիւնը յաճախ զրկուած էր այդ իրաւունքներէն: Երկրին
Նախարարաց Խորհուրդի կազմին մէջ լիբանանահայութիւնը նախարա -
րական երկու պաշտօններ ունենալու փոխարէն, յաճախ անոր տրուած է
միայն մէկ պաշտօն: Լիբանանահայեր զրկուած են բանակին, ներքին
ապահովութեան ուժերուն, վերակառուցումի եւ բարգաւաճումի խորհուր -
դին, ինչպէս նաեւ դիւանագիտական անձնակազմին մաս կազմելու
իրաւունքէն: Եթէ անցեալին լիբանանահայեր, լեզուական թէ այլ պատճառ -
ներով, խուսափած են պետական հաստատութիւններու մէջ գործի անցնելէ,
ապա վերջին տասնամեակներուն, առանց բարդոյթներու եւ լեզուական խո -
չընդոտներու, լիբանանահայեր ամբողջապէս ընդգրկուած են լիբանանեան

Մարոնիներու Պատրիարք Նասրալլա Սֆէյրի հետ, Պքերքէ, 2003:



ընկերային կեանքին մէջ: Անընդունելի է որ լիբանանահայութիւնը նման
պատկերով ներկայացուած ըլլայ պետութեան մէջ: 

Երկրին մէջ ընկերային դժգոհութիւններ յառաջացնող տնտեսական
տագնապներու եւ թղթածրարներու մասին խորհրդարանին մէջ կառա վա -
րութեան ուղղուած բազմաթիւ հարցապնդումներ կատարած եմ: Մամուլին
եւ լրատու գործակալութիւններուն տուած եմ բազմաթիւ յայտարարու -
թիւններ եւ հարցազրոյցներ լիբանանցիները յուզող հարցերու մասին, իսկ
նախարարներու հետ հանդիպումներուս ընթացքին շարունակ արծարծած
եմ քաղաքական, տնտեսական եւ ընկերային հրատապ հարցեր: Գործա -
զրկութեան, ելեկտրականութեան, վառելանիւթի, բջիջային հեռահաղոր -
դակցութեան, սպառողներու իրաւունքներու պաշտպանութեան, գիներու
բարձրացումի, Յաւելեալ Արժէքի հարկի, կենսոլորտի, Քարանթինայի աղ -
բերու, ծովային հանրային կալուածներու, Պէյրութի գետի ապականութեան
եւ այլ հարցեր միշտ ուշադրութիւնս գրաւած են եւ անոնց բարւոք լուծումը
հետապնդած եմ: 

Լիբանանեան քաղաքական, մշակութային եւ ընկերային տեղական
կեանքին աւելի մօտէն առնչուելու, ինչպէս նաեւ զուտ հայկական պարու -
նակէն դուրս գալու ուղղութեամբ բազմաթիւ ծրագիրներ իրականացուցած

Խորհրդարանի նախագահ Նեպիհ Պըրրիի հետ հանդիպում՝ վերջնոյն Մըսայլէհի
ապարանքին մէջ:  



ենք, յատկապէս Թէքէեան Մշակութային Միութեան Տիկնանց Յանձնա -
խումբին միջոցաւ, զոր կը գլխաւորէր տիկինս՝ անի Գասարճեան: Այդ
Յանձնախումբը բարեսիրական ձեռնարկներ կազմակերպած է իսլամական
տօներու առիթով՝ Իսլամական Մաքասէտ եւ Մոհամմատ Խալէտ ընկերային
բարեսիրական հաստատութեանց երախաներուն եւ որբերուն համար: Իմ
նախաձեռնութեամբ ստեղծուած Ռ.Ա.Կ. Ընկերային Ծառայութեան Գրա -
սենեակը, որ թէ´ 2000ին եւ թէ´ 2005ին կը գործէր Թէքէեան Կեդրոնէն ներս,
կարեւոր ծառայութիւններ մատուցած է լիբանանահայ բազմաթիւ հայրե -
նակիցներու: Խորհրդարանի գրասենեակիս մէջ նոյնպէս քաղաքացիներու
համար ընդունելութեան օրեր նշանակելով, կը փորձէի օգտակար ըլլալ
անոնց զանազան հարցերով:

Զուտ ընտրական-քարոզչական արշաւներէն անդին, հանդիպումներ
ունեցած եմ ընդհանրապէս Պէյրութի բնակիչներու, մանաւանդ Պասթայի,
Մտաուուարի, Քարանթինայի, Մասլախի, ինչպէս նաեւ քիւրտ բնակչութեան
հետ, մօտէն ծանօթանալու անոնց դիմագրաւած ընկերային հարցերուն եւ
զանոնք ներկայացնելու պատկան մարմիններուն: Բազմաթիւ շփումներ եւ
քննարկումներ ունեցած ենք նաեւ լիբանանեան ընկերային, կրօնական,
համայնքային եւ մշակութային հաստատութիւններու եւ կազմակեր պու -
թիւններու հետ, ինչպէս Մարոնիթ Խորհուրդի, Արաբական Մշակութային
Ակումբի եւ այլ հասարակական կազմակերպութիւններու եւ միութիւններու
հետ: 

Որպէս Խորհրդարանի Գաղթականաց Յանձնախումբի նախագահ,
կառավարութեան ուղղուած հարցապնդումներու միջոցով հետապնդած եմ
անոնց տուն դարձի կնճռոտ թղթածրարը: Յունուար 6ի Հայկական Ս.
Ծննդեան Տօնը լիբանանեան պաշտօնական տօնացոյցին մէջ յաջողու -
թեամբ անցընելու հարցերով գործակից երեսփոխաններու հետ հետա -
պնդում ներ ընելով, ի վերջոյ յաջողութեան հասած ենք պետական տօնա -
ցոյցին մէջ ընդգրկելով Յունուար 6ը: 

Ֆրանսայի Ազգային Ժողովին կողմէ 1915ին հայութեան նկատմամբ
Օսմանեան կայսրութեան կատարած Ցեղասպանութիւնը ճանչցող օրինա -
գիծի ստորագրութեան վաղորդայնին, Լիբանանի խորհրդարանի Արժանա -
պատուութիւն Համախմբումի իբրեւ անդամներ, երեսփոխաններ Եղիկ
ճերեճեանի, Ժան Օղասափեանի եւ Սերժ թուրսագիսեանի հետ այցելու -
թիւն մը տալով Լիբանանի մօտ Ֆրանսայի դեսպան Ֆիլիփ Լըքուրթիէին,
անոր յանձնած ենք Ֆրանսայի նախագահ Ժաք Շիրաքին ուղղուած
շնորհակալագիր մը օրինագիծին առիթով: 

Այս առիթով, Հ.Բ.Ը.Մ.-ի հետ միասին Լիբանան հրաւիրած էինք ընկերներ

ալեքսի կէօվճեանը եւ վարուժան Սիրապեանը, որոնք Թէքէեան Կեդրոնին
մէջ տեղի ունեցած հանդիպում-քննարկումին ընթացքին, որուն ներկայ
գտնուեցան քաղաքական թէ կուսակցական դէմքեր, ներկայացուցին
Ֆրանսայի հայկական կազմակերպութիւններուն կատարած դերը ի նպաստ
Ֆրանսայի կողմէ Հայոց Ցեղասպանութեան ճանաչման: Ձեռնարկը տեղի
ունեցաւ Ապրիլ 21ին: Ռ.Ա.Կ. Կեդրոնական Վարչութիւնը Հաղորդագրու -
թեամբ մը ողջունած էր Ֆրանսայի Ազգային Ժողովին եւ Ծերակոյտին կողմէ
Հայոց Ցեղասպանութեան ճանաչումը: 

Իբրեւ երեսփոխան եւ Ռ.Ա.Կ.-ի ներկայացուցիչ, զանազան հանդի -
պումներ ունեցած եմ ոչ-լիբանանցի քաղաքական դէմքերու հետ, որոնցմէ կը
յիշեմ մանաւանդ Յունիս 2008ի հանդիպումը Ռումանիոյ փոխ-վարչապետ
վարուժան ոսկանեանի հետ, մասնակցութեամբ նախարար Ժան Օղա -
սափեանի, երեսփոխաններ Եղիկ ճերեճեանի եւ Սերժ թուրսարգիսեանի,
ինչպէս նաեւ Ռումանիոյ Ազգային Ժողովի տնօրէն եւ Ռումանիոյ Միութեան
փոխ-ատենապետ Տոքթ. Զարեհ նազարեանի եւ Լիբանանի մօտ Ռումանիոյ
դեսպան Փոն Մոկոսի: Յաջորդ օրը տեղի ունեցաւ վարուժան ոսկանեանի
հանդիպումը Ռ.Ա.Կ. Լիբանանի Շրջանային Վարչութեան հետ: ոսկանեան,
որ ազատական-ռամկավարութեան ջատագով է, գնահատեց մեր կուսակ -
ցու թեան գործունէութիւնը եւ համագործակցութեան ծրագիրներ առաջար -
կեց: Ռ.Ա.Կ.-ի պատուիրակութիւնը ոսկանեանին նուիրեց կարլէն դալլաք -
եանի «Ռամկավար Ազատական Կուսակցութեան Պատմութիւն» հատորը:

Հայաստանի Խորհրդարանի Հիմնադրութեան 15 ամեակ

Հայաստանի խորհրդարանի հիմնադրութեան 15 ամեակին առիթով
Հոկտեմբեր 2005ին, իբրեւ Լիբանանի խորհրդարանի Լիբանան-Հայաստան
Բարեկամութեան Խումբի նախագահ, Հայաստան այցելեցի գլխաւորելով
Լիբանանի խորհրդարանը ներկայացնող պատուիրակութիւնը, որ բաղ կա -
ցած էր պետական երեսփոխաններ Եղիկ ճերեճեանէ եւ ճորճ Գասարժիէ: 

Հայաստանի նախագահ Ռոբերտ Քոչարեանի, Խորհրդարանի նա -
խագահ արթուր Բաղդասարեանի, վարչապետ անդրանիկ Մարգարեանի
եւ բազմաթիւ երկիրներու խորհրդարաններու նախագահներու եւ
պատուիրակութիւններու մասնակցութեամբ տեղի ունեցած հանդիսութեան
խօսք տրուեցաւ նաեւ Լիբանանին: Ողջոյնի պաշտօնական ելոյթներու
թարգմանութեան պատճառով հանդիսութիւնը կ’երկարէր: Ստիպուեցայ
արարողակարգի պզտիկ խախտում մը ընել եւ հայերէնով ելոյթ ունենալ,
հակառակ անոր որ իբրեւ Լիբանանի խորհրդարանը եւ անոր նախագահ

Հայաստանի խորհրդարանի հիմնադրութեան 15 ամեակին նուիրուած նիստի
ընթացքին, 2005:



նեպիհ Պըրրին ներկայացնող հայազգի երեսփոխան, արաբերէնով պէտք է
արտասանէի խօսքս: Գրաւոր արաբերէն եւ հայերէն ելոյթս յանձնեցի
Հայաստանի խորհրդարանի նախագահութեան: 

Ողջունելէ ետք Հայաստանի խորհրդարանի ստեղծման 15 ամեակը,
անդրադարձայ Լիբանան-Հայաստան միջ-խորհրդարանական կապերուն եւ
երկու բարեկամ երկիրներու միջեւ քաղաքական, տնտեսական, մշակու -
թային ու մարդկային յարաբերութիւններու ամրապնդման ուղղութեամբ
խորհրդարաններու կատարելիք աշխատանքներուն:

Երեսփոխաններ Եղիկ Ճերեճեանի (ձախին) և Յակոբ Բագրատունիի հետ:



Միջ-Լիբանանեան ազգային Երկխօսութիւն

2006ին Լիբանանի խորհրդարանի նախագահ նեպիհ Պըրրի նախա -
ձեռնեց ազգային երկխօսութեան մը խորհրդարանէն ներս: Մի քանի հան -
գրուաններով ընթացած նիստերու օրակարգին վրայ էին ազգային հիմնա -
հարցերը, որոնց կարգին՝ Հարիրիի սպանութեան դատավարութեան,
պաղեստինեան զինեալ ներկայութեան եւ երկրին համար ճակատագրական
նշանակութիւն ունեցող այլ հարցեր: 

Հայ երեք կուսակցութիւններով որոշած էինք թէ իւրաքանչիւր նիստին
մէկ հայ ներկայացուցիչ մասնակցի խորհրդակցութիւններուն, ինչ որ գոր -
ծադրուեցաւ կանոնաւոր ձեւով: Խորհրդարանի նախագահ նեպիհ Պըրրի
արդարօրէն որոշած էր որ խորհրդարանին մէջ տեղի ունեցող երկխօսու -
թեան նիստերուն երեք կուսակցութիւնները ներկայացնող երես փոխանները
փոխն ի փոխ ներկայացնեն լիբանանահայութիւնը: Այս սկզբունքը կիրար -

Խորհրդարանի նախագահին նախաձեռնած ազգային երկխօսութեան նիստերու
ընդմիջումին. զրոյց Ուալիտ Ճումպլաթի եւ Սամիր Ժաաժայի հետ, 2006:



կուած էր նաեւ Փարիզի Սան Քլու արուարձանին մէջ 2007ին տեղի ունեցած
երկխօսութեան նիստերուն: 

Մայիս 2008ին, երբ Տոհայի մէջ տեղի կ՚ունենային լիբանանեան տագ -
նապին վերջ տուող համաձայնագրի բանակցութիւնները, հայ համայնքի
մասնակցութեան ձեւին շուրջ գոյացած էր համախոհութիւն մը, ըստ որուն
փոխնիփոխ պիտի ներկայացուէին հայ քաղաքական ոյժերը: Այդպէս ալ
եղաւ, երբ բացման նիստին ես ներկայացուցի լիբանանահայութիւնը: Հետա -
գայ օրերուն այդ սկզբունքը խախտեցաւ եւ մեր բողոքներուն ի պատասխան,
արարողակարգային սխալը սրբագրուեցաւ ու մենք փոխն ի փոխ ներկա -
յացուեցանք Տոհայի բանակցութեան սեղանի յաջորդական նիստերուն: 

Սակայն երկխօսութեան աւարտին հրապարակուած համաձայնագրի
ստորագրութեան վերջին պահուն միայն մեր գործընկեր Յակոբ Բագրա -
տունին ներկայացուց լիբանանահայութիւնը եւ ստորագրեց պատմական
համաձայնագիրը, որուն հակառակեցայ, սակայն ապարդիւն եղաւ: Ասիկա
եղաւ 8 Մարտի ուժերուն դրդումով եւ ճարպկութեամբ, որոնք քաթարցիները
համոզեցին թէ Յակոբ Բագրատունին է որ կը ներկայացնէ լիբանանա -
հայութիւնը: 

Խորհրդարանի նախագահին նախաձեռնած ազգային երկխօսութեան նիստերէն
մէկուն ընթացքին, 2006:



Տոհային յաջորդեցին Նախագահական ապարանքի մէջ կազմակեր -
պուած երկխօսութեան կլոր սեղանի նիստեր, որոնց ընթացքին նոյնպէս
չյարգուեցաւ հայ համայնքի ամբողջական ներկայացուցչութեան իրաւունքը:
Քանի մը անգամ հրապարակային կերպով յայտնեցի թէ լիբանանա -
հայութիւնը լիարժէք ներկայացուած չէ նախագահական ապարանքին մէջ
տեղի ունեցող երկխօսութեան կլոր սեղանին, քանի որ Հ.Յ.Դ-ով չէ սահմա -
նափակուած հայկական ներկայացուցչութիւնը եւ երեսփոխան Յակոբ
Բագրատունին չէ որ կը ներկայացնէ խորհրդարանի հայ երեսփո խանները,
որոնցմէ չորսը Դաշնակցականներ չեն: Պահանջեցի յարգել հայ համայնքի
ամբողջական ներկայացուցչութեան իրաւունքը եւ սրբագրել Տոհայի մէջ
տեղի ունեցած սխալը: Մենք միշտ կը շեշտէինք թէ հակառակ պատմական
թիւրիմացութեան, ըստ որուն լիբանանահայութիւնը միայն Հ.Յ. Դաշնակ -
ցութիւնն է, պէտք է վերականգնի լիբանանահայութեան քաղա քական բոլոր
հոսանքներուն իրաւունքը, որոնք բոլորն ալ, ինչպէս նաեւ անկախներ,
ներկայացուած են խորհրդարանին մէջ: 

Պաապտայի նախագահական պալատին մէջ տեղի ունեցած ազգային
երկխօսութեան առիթով հրապարակեցի յայտարարութիւն մը, զոր կու տամ
ստորեւ. 

Փարիզի Սան Քլու արուարձանին մէջ 2007ին տեղի ունեցած երկխօսութեան
նիստերուն:

Միջ-լիբանանեան ազգային երկխօսութեան նիստը Տոհայի մէջ, 2008ին: Աջէն
ձախ՝ ես, խորհրդարանի նախագահ Նեպիհ Պըրրի, Քաթարի արտաքին գործոց

նախկին նախարար Համատ պըն Ժասէմ եւ Արաբական Լիկայի նախկին
նախագահ Ամրօ Մուսա:

Նախագահ Միշէլ Սլէյմանի հետ Պաապտայի ապարանքին մէջ, 2008:



Ռ.ա.կ.-ի ՊԵՏական ԵՐԵՍՓոԽան ՅակոԲ ԳաՍաՐճԵանի
ՅաՅՏաՐաՐութիւնԸ

Պաապտայի նախագահական պալատի դահլիճին մէջ տեղի
ունենալիք ազգային երկխօսութեան երկրորդ նիստին առիթով հարկ
կը սեպենք լիբանանեան հանրութիւնը լուսաբանել Տոհայի համա -
ձայնութեան ստորագրութենէն ետք երկխօսութեան սեղանին շուրջ
հայ համայնքը ներկայացնող անձնաւորութիւններու վերաբերեալ
շարունակուող անընդունելի իրականութեան մասին, յատկապէս
յամեցող սխալմունքը սրբագրելու ուղղութեամբ մեր թափած
ապարդիւն ճիգերէն ետք:

Այս առթիւ կը յայտարարենք, թէ այս երկխօսութեան ընթացքին
հայկական համայնքը չէր ներկայացուած իսկական, ամբողջական եւ
բաւականաչափ ձեւով, հետեւեալ պատճառներով.

- Հայերը երեսփոխանական եւ կուսակցական ներկայացուցիչ -
ներով չեն կրնար Հ.Յ.Դաշնակցութեան պիտակին տակ միաւորուած
ներկայացուիլ, հետեւաբար անկարելի կը նկատուի, որ այս պատ -
մական սխալ ընկալումը շարունակուի թէ՛ հայկական, թէ՛ լիբանան -
եան հանրային կարծիքին մօտ, եւ թէ՛ ալ երկխօսութեան սեղանին
շուրջ: Հայերը կը բաղկանան երեք հաւասարազօր կուսակցու թիւն -
ներէ՝ հիմնուած 1880-1890 թուականներուն՝ Հ.Յ.Դաշնակցութիւնը,
Ռամկավար Ազատական եւ Ս.Դ.Հնչակեան Կուսակցութիւնները: Հայ
համայնքը խորհրդարանին մէջ ներկայացուած է վեց երեսփո խան -
ներով, որոնք կա՛մ կը ներկայացնեն վերոյիշեալ կուսակցութիւնները
եւ կա՛մ ալ անկախ են. հետեւաբար խորհրդարանի նախագահ Նեպիհ
Պըրրին երկխօսութեան նիստէն առաջ որոշում կայացուց, որ հայ
երեսփոխանները ներկայացուին իրենց երեք կուսակցութիւններու
կարգով, այն հիման վրայ թէ իւրաքանչիւր երեսփոխան ներկայացնէ
որոշ քաղաքական եւ կուսակցական հոսանք մը եւ ոչ թէ քաղա -
քական եւ կուսակցական խմբաւորում:

- Անցեալին հայ երեսփոխաններ ներկայացուցած են իրենց
կուսակցութիւնները եւ քաղաքական հոսանքները՝ սկսելով խոր -
հրդարանի մէջ գոյացած երկխօսութեան ժողովներէն, անցնելով
Ֆրանսայի Սէն Քլուի ժողովէն, հասնելով Տոհա, ուր տեղի ունեցաւ
մեծ յուսախաբութիւնը: Արդարեւ, «8 Մարտ»ի ուժերը յառաջ քշեցին
իրենց հայ ներկայացուցիչը՝ Հ.Յ.Դաշնակցութեան երեսփոխան
Յակոբ Բագրատունեանը որպէս հայութեան միակ ներկայացուցիչ,
քաթարցիները մոլորեցնելով, թէ ինք է միակ ներկայացուցիչը հայ

համայնքին ընդհանրապէս Լիբանանի մէջ եւ այլուր: Մեր կողմէ այս
պատկերը պատկան պատասխանատուներու մօտ յստակացուելէ եւ
փրոթոքոլային սխալը սրբագրուելէ ետք, հայկական մասնակցու -
թեան հարցը բնականոն ընթացք ստացաւ եւ յաջորդական երեք
նիստերու ընթացքին հերթաբար ներկայացուցին հայ համայնքը
ներկայացնող երեք կուսակցութիւններու ներկայացուցիչները Տոհայի
սեղանին շուրջ: Սակայն խորամանկութեամբ Տոհայի համաձայնու -
թեան պատմական փաստաթուղթի ստորագրութեան պահուն,
երեսփոխան Յակոբ Բագրատունեանին անունը անարդարօրէն
դրուե ցաւ որպէս հայ համայնքի ներկայացուցիչ, մեր միւս կուսակցու -
թիւնները ներկայացնող երեսփոխաններուն պնդումին հակառակ:

- Հայերը կը նկատեն, թէ նախագահական պալատի երկխօսու -
թեան սեղանին լիովին ներկայացուած չեն, որովհետեւ Հ.Յ.Դաշնակ -
ցութիւնը երբեք չէր կրնար ներկայացնել հայ համայնքը իր ամբող -
ջութեամբ եւ ո՛չ ալ երեսփոխան Յակոբ Բագրատունեան կրնայ
ներկայացնել հայերը խորհրդարանին մէջ, ուր վեց երեսփոխաններէն
չորսը Դաշնակցականներ չեն:

Այս պատկառելի համայնքը ունի իր իւրայատկութիւնը, որ յստա -
կացուցած է խորհրդարանի նախագահը, որ իրաւացիօրէն խորհրդա -
րանի անցեալ երկխօսութեան նիստերուն որդեգրեց հայերու յաջոր -
դաբար զիրար փոխարինելու սկզբունքը: Հետեւաբար մեր պահանջ -
քը այսօր նոյն դրութեամբ հայերուն ներկայութեան եղանակին
վերաբերեալ սեղանը լայնցնելու նպատակով չէ, այլ իրաւունք մըն է,
որ մեզմէ առնուեցաւ:

Ուստի կը պահանջենք, որ քուէարկող հանրութիւնը իր ներկա -
յացուցիչը ունենայ այս սեղանին շուրջ, այնպէս ինչպէս ներկայ էինք
անցեալին խորհրդարանին մէջ եւ այլուր, վերջին շրջանին աշխարհի
չորս կողմերը շրջելով քաղաքական լուծում մը գտնելու լիբանանեան
հարցին առնչութեամբ մեր պաշտօնակից երեսփոխան Բագրա -
տունեանին հետ համահաւասար իրաւունքներով, որ միշտ անձամբ
եւ իր ներկայացուցած կուսակցութեամբ միասնաբար կը պահանջէին
հաւասարապէս մասնակցութեան իրաւունքը:

7 Նոյեմբեր 2008

«Զարթօնք»ի դադրեցումը եւ վերահրատարակութիւնը

Ռ.Ա.Կ.-ի պատմութեան մէջ «Զարթօնք»ը ծնունդն է հերոսական պայ -
քարներու եւ անհամար զոհողութիւններու: Ան իր հրատարակութեան առա -
ջին օրէն ի վեր, հպարտօրէն կը շարունակէ իր յաղթական ընթացքը եւ լիովին
կը կատարէ իրեն վստահուած ազգանուէր առաքելութիւնը։ «Զարթօնք»ը
մեր կուսակցութեան խօսափողն է, որ միշտ ընթացած է իր հիմնադիրներու
գծած ուղեգիծով։ Մեր ազգային-կուսակցական կեանքին եւ գործունէութեան
մէջ «Զարթօնք» իր կարեւորագոյն դերը կատարած է։ Իսկ լիբանանեան ու
հայրենական քաղաքական կեանքին մէջ իր ուրոյն ուղեգիծը ունեցած է եւ
անվարան կ՚ընթանայ այդ նոյն ճանապարհով։

Ինչպէս Սփիւռքի բազմաթիւ թերթեր, «Զարթօնք»ը եւս միշտ ունեցած է
զանազան տեսակի դժուարութիւններ, սակայն միշտ ալ լուծումներ գտնուած
են յաղթահարելու զանոնք եւ ապահովելու անոր գոյերթը՝ ի գին մեծ
զոհողութիւններու:

Կուսակցական ներքին հակառակութիւններու եւ պառակտումներու
ընթացքին, մենք նաեւ մասնաւոր դժուարութիւններ ունեցանք Լիբանանի
մէջ: Դատական զանազան հարցերու կողքին կարգ մը ընկերներ, դիմելով
պետական համապատասխան մարմիններու, պահանջեցին որ Թ.Մ.Մ.
Հիմնադիրներու Մարմինը իր յանձանձումներու վերաբերեալ պաշտօնական
հաշուետուութիւններ ներկայացնէ: Հիմնադիրներու Մարմնի ատենի ատե -
նա պետը, մտավախութիւն ունենալով որ հաշուետուութեանց ներկա յաց ման
ընթացքին կը պարզուի թէ Թ.Մ.Մ.-ը, որպէս մշակութային միութիւն, քաղա -
քական թերթի մը նիւթական մատակարարումը կատարած է, դադրեցուց
թերթին նիւթական օժանդակութիւնը: Ասոր իբր հետեւանք, մեր թերթը
դադրեցաւ լոյս ընծայուելէ: Ասոնք էին «Զարթօնք»ի խափանումին հիմնա -
կան պատճառները: Թերթին դադրեցումը տխուր երեւոյթ էր, անշուշտ, եւ
Ռ.Ա.Կ.-ի պատմութեան մէջ մռայլ շրջան մը, որով անոր հաւատարիմ
ընթերցողները մօտաւորապէս մէկուկէս տարի, 12 Յունուար 2007էն մինչեւ
1 Մայիս, 2008 զրկուեցան թերթէն։

Սկզբնական շրջանին թերթին արտօնատէրը ղեկավար ընկեր Բարու -
նակ թովմասեանը եղած էր, իսկ անոր Ամերիկա տեղափոխուելէն ետք,
ութսունական թուականներուն, ստեղծուած էր Զարթօնք Ընկերակ ցութիւն
մը, որ կազմուած էր անհատներէ: Անոնցմէ շատ սիրելի ընկերներ մահացան,

ուրիշներ մնացին եւ Զարթօնք Ընկերակցութիւնը կաղաց, որովհետեւ ոչ մէկ
օրինական հիմք ունէր:

Այդ ընթացքին խորհեցայ Զարթօնք Ընկերակցութեան իրաւական
կարգավիճակը փոխելու մասին: Թէքէեան Մշակութային Միութիւնը արդէն
արձանագրուած էր վաթսուն տարիէ ի վեր: Նկատի առնելով, որ Թ.Մ.Մ.
Հիմնադիրներու Մարմնի քանի մը անդամներ մահացած էին արդէն, որոշե -
ցինք ընդհանուր վերատեսութեան ենթարկել թէ՛ Թ.Մ.Մ.-ի եւ թէ՛ «Զար -
թօնք»ի օրինական կարգավիճակը: Մանաւանդ Ռ.Ա.Կ.-ի պետական
արձանագրութենէն ետք, որ պաշտօնապէս իրականութիւն դարձած էր
Յուլիս 2004ին, այլեւս կարելիութիւնը կար փոխելու միայն անհատներու
անուններով արձանագրուած մեր կառոյցներուն օրինավիճակը եւ
«Զարթօնք»ի սեփականատէր եւ հրատարակիչ արձանագրելու Ռ.Ա.Կ.-ի եւ
Թ.Մ.Մ.-ի ներկայացուցիչներէն կազմուած մարմին մը՝ Շիրակ Առեւտրական
Ընկերակցութիւն անունով, որուն բաժնետոմսերը Թ.Մ.Մ. Հիմնադիրներու
Մարմնին եւ Ռ.Ա.Կ. Լիբանանի Շրջանային Վարչութեան կը պատկանին
իբրեւ կազմակերպութիւններ եւ ոչ թէ անհատներ: 

Շիրակ Առեւտրական Ընկերակցութեան տնօրէնի պաշտօնը սկզբնա -
կան շրջանին վարեցի ես, ապա զիս փոխարինեց ընկ. վազգէն Ժամկոչեան,
որմէ ետք այդ պաշտօնը ստանձնեց ընկ. արտաւազդ Մելքիսէթեան: Նա -
խորդ մարմինները լուծարքի ենթարկելու եւ նոր գոյավիճակով մարմիններ
ստեղծելու նպատակով պետական համապատասխան ատեաններու մօտ
ձեւակերպումներու գործը երկար ժամանակ խլեց մեզմէ, մինչեւ որ կրցանք
«Զարթօնք»ը ամուր հիմերու վրայ դնել եւ հրատարակել: Այսպիսով, կրցանք
մեր կառոյցները հաստատուն հիմերու վրայ դնել եւ օրինակ ըլլալ ուրիշներու,
որոնք տակաւին կը շարունակեն մեր կառոյցները պահել անհատներու
անունով:

Ամէն ճիգ ի գործ դնելով ո՛չ միայն յաղթահարեցինք, այլ վերստին իր
արժանի պատուանդանին վրայ զետեղեցինք թերթը։ «Զարթօնք»ի այս
նորագոյն շրջանը շնորհաւորելի է՝ որովհետեւ նախ ան թէքէեանապատկան
օրաթերթ մը եղաւ, Շիրակ Առեւտրական Ընկերակցութեան բաժնետէրեր
նկատուելով Թ.Մ.Մ. Հիմնադիրներու Մարմինը եւ Ռ.Ա.Կ. Լիբանանի Շրջա -
նային Վարչութիւնը: Այս իրագործումէն ետք ոչինչ խնայեցի «Զարթօնք»ին
համար, որ նախ լոյս տեսաւ որպէս երկշաբաթաթերթ, ապա՝ շաբաթաթերթ:
Սկիզբի շրջանին, անոր խմբագրութիւնը ստանձնեց ընկ. Հրայր կարա -
պետեան, այնուհետեւ ան հրատարակուեցաւ Հիմնադիրներու Մարմնի
ատենադպիր ընկ. արտաւազդ Մելքիսէթեանի տնօրինութեամբ ու ընկ.հի
Պայծիկ Գալայճեանի խմբագրութեամբ: Ի վերջոյ խմբագիր նշանակուեցաւ

ընկ. Սեւակ Յակոբեան: Ուրախ եմ այսօր տեսնելու, որ «Զարթօնք»ը ապա -
հով ձեռքերու մէջ է, թէ՛ որպէս խմբագրական կազմ եւ թէ՛ որպէս վարչական
մարմին: Համացանցի միջոցով թերթը այսօր կը հասնի որքան Լիբանանի եւ
Սուրիոյ հայութեան, նոյնքան եւ աւելի հայրենի ու սփիւռքահայ մեր ընթերցող
հասարակութեան: 

«ԶԱՐԹՕՆՔ» օրաթերթը արժանավայել կերպով գնահատանքի արժանի
դարձաւ թէ՛ Հայրենիքի, թէ՛ Սփիւռքի տարածքին: Այս կապակցութեամբ
մասնաւոր շնորհակալութիւններու արժանի են ամերիկաբնակ մեր հաւա -
տաւոր ընկերները, որոնք հաւատալով մեր օրաթերթի առաքելութեան,
ընդառաջեցին մեր խնդրանքին եւ նիւթաբարոյական միջոցներով օգտակար
եղան «Զարթօնք»ի վերահրատարակութեան աշխատանքին

«Զարթօնք»ի վերահրատարակութիւնը ողջունեցին բոլորը՝ Լիբանանի
թէ Սփիւռքի տարածքին: 

Թ.Մ.Մ. Հիմնադիրներու Մարմինը հրապարակեց հետեւեալ «Ողջոյնի
Գիր»ը այդ առթիւ.

«Զարթօնք» օրաթերթի տասնվեցամսեայ ցաւալի կասեցումը,
ցաւ պատճառեց առաջին հերթին, անոր անմիջական պատասխա -
նատու ազգային դէմքերուն, ապա համայն Հայ Ժողովուրդի զաւակ -
ներուն, ի մասնաւորի Լիբանանահայութեան ու յատկապէս Ռամկա -
վար Ազատական Կուսակցութեան, Թէքէեան Մշակութային Միու -
թեան եւ Հայկական Բարեգործական Ընդհանուր Միութեան անդամ -
ներու ու համակիրներու աշխարհացրիւ հսկայ բանակին:

Ոմանք իսկապէս մտահոգ, ուրիշներ հիւանդագին մոլուցքով
ենթադրեցին թէ «Զարթօնք» կ՚անցնի պատմութեան էջերուն առ
յաւէտ եւ այլեւս կը դառնայ միայն անցեալ: Սակայն ի յագեցում առա -
ջին ներուն եւ ի հեճուկս վերջիններուն, այսօր ահա արդէն Վահան
Թէքէեաններու ու Գերսամ Ահարոնեաններու «Զարթօնք»ը ոտքի է
ու պատնէշի վրայ, ազգային գերխնդիրներու եւ Հայ Ժողովուրդի
մաքառումներու ու նուաճումներու որպէս խօսափող:

Թէքէեան Մշակութային Միութեան Հիմնադիրներու Մարմինը
այսու կ՚ողջունէ «Զարթօնք»ի վերահրատարակումը եւ իր երախտիքի
խօսքը կ՚ուղղէ այն տքնաջան նուիրաբերումին, որու որպէս հետե -
ւանք, յաղթահարուեցան ամեն տեսակի արգելք ու դժուարութիւն,
«Զարթօնք»ի վերազարթօնքի եւ վերյառնումի իրականացման ի
խնդիր:

Մենք փորձեցինք վերակենդանացնել նաեւ Թէքէեան Մշակութային
Միութեան «Շիրակ» գրականութեան եւ արուեստներու ամսագիրը, որուն
վերահրատարակումը իրագործեցինք 2004ին: Վերահրատարակութեան
տօնախմբութիւնը տեղի ունեցաւ 28 Սեպտեմբեր 2004ին Թ.Մ.Մ. Գերսամ
Ահարոնեան սրահին մէջ: «Շիրակ»ի խմբագրութիւնը ստանձնեց բանաս -
տեղծ արա ճուհարեան, օգնական ունենալով Զեփիւռ թամէրեանը: արտա -
ւազդ Մելքիսէթեանի հետեւողական ճիգերուն, բայց մանաւանդ Հ.Բ.Ը.
Միութեան նախագահ Պերճ Սեդրակեանի բերած գործնական նեցուկին
շնորհիւ կարելի եղաւ ամսագրին վերահրատարակումը: Հանդիսաւոր
գինեձօնին առիթով արտասանած խօսքիս մէջ ըսի. «Ես հպարտութեամբ կը
շնորհաւորեմ Թէքէեան Մշակութային Միութեան մեծ ընտանիքը, իր այս
յաղթանակին համար: Կը շնորհաւորեմ Թէքէեանի Վարչական Խորհուրդը եւ
իր ատենապետ՝ ընկ. Արտաւազդ Մելքիսէթեանը, որուն ունեցած տեսիլքին
եւ հետեւողականութեան շնորհիւ, այսօր դարձեալ ունեցանք «Շիրակ»ը:
Յատկապէս կը շնորհաւորեմ «Շիրակ»ի նոր խմբագիրը՝ Արա Ճուհարեանը:
Մեր առաջին հանդիպումէն իսկ, Արա Ճուհարեան մեծ տպաւորութիւն ձգեց
վրաս ու ես իր այլ արժանիքներու կողքին իր մէջ տեսայ անկեղծ մարդը»:

Դժբախտաբար «Շիրակ» ամսագրի հրատարակութիւնը կարելի չեղաւ
շարունակել հետագային, զանազան պատճառներով, բայց մանաւանդ մէկ
կողմէ ընկ. նար Խաչատուրեանի եւ Ժիրայր դանիէլեանի եւ միւս կողմէ՝ ընկ.
արտաւազդ Մելքիսէթեանի միջեւ առաջացած անձնական հարցերու պատ -
ճառով: Համոզուած եմ որ պայմաններու գոյութեան պարագային դարձեալ
պիտի հրատարակուի գրական այս ամսագիրը:

2009ի խորհրդարանական ընտրութիւններ

Յունուար 2009ին, Թէքէեան Կեդրոնին մէջ Ռ.Ա.Կ. քաղաքական
գրասենեակի կազմակերպութեամբ եւ աւելի քան երկու հարիւր յիսուն
կուսակցականներու ներկայութեամբ տեղի ունեցաւ մեծ հանդիպում մը,
որուն ընթացքին քննարկուեցան լիբանանեան քաղաքական կեանքի եւ
երեսփոխանական ընտրութիւններու հարցեր: 

Ռ.Ա.Կ. Լիբանանի Շրջանային Վարչութեան ատենապետ ընկ. Տոքթ. աւե -
տիս Տագէսեանի բացման խօսքէն ետք, խօսք առի նաեւ ես: Անդրա դարձայ
յառաջիկայ երեսփոխանական ընտրութիւններուն եւ մանաւանդ գործու -
նէու թեանը կարգ մը կուսակցականներու, որոնք օրինական կառոյցէն դուրս
եւ որդեգրուած քաղաքական կեցուածքին հակառակ, մեկուսի կը գործակ -
ցէին լիբանանեան քաղաքական կարգ մը կողմերու հետ: Անոնք լիբա -
նանեան տեղական մամուլին մէջ յայտարարութիւններ կու տային եւ կը
խեղաթիւրէին կուսակցութեան քաղաքականութիւնն ու ղեկավարութեան
գործունէութիւնը: Խօսքիս մէջ ի միջ այլոց ըսի. «Մենք Հայկական Ծագումով
Լիբանանցիներ ենք» եւ աւելցուցի թէ կուսակցութիւնը հաւատարիմ մնա -
ցած է լիբանանեան սկզբունքներուն, որոնք կը վերաբերին ազատութիւն -
ներու պաշտպանութեան, Լիբանանի անկախութեան եւ գերիշխանութեան,
ինչպէս նաեւ Լիբանանի Սահմանադրութեան պահպանութեան: 

«Մենք Հայկական Ծագումով Լիբանանցիներ ենք» սկզբունքը գործնա -
կանացնելու ճամբուն վրայ, կուսակցութիւնը աշխատանք տարաւ գոր -
ծակցելու լիբանանեան ազգային այլ ուժերու եւ քոյր յարանուանու թիւններու
հետ եւ այդ ուղղութեամբ ընտրեց «քաղցր խօսքերով երկխօ սութեան» ուղին:
Խօսելով Նահատակ վարչապետ Հարիրիի հետ մեր գործակցութեան մասին,
ըսի. «Նահատակ վարչապետ Ռաֆիք Հարիրիի եւ Ռամկավար Ազատական
Կուսակցութեան միջեւ գործակցութիւնը սկսած էր 1996էն ի վեր, երբ
կուսակցութեան մօտ գոյացաւ այն կատարեալ, խոր ու վերջնական համո -
զումը Նահատակ վարչապետ Ռաֆիք Հարիրիի քաղաքական ուղիին նկատ -
մամբ, իսկ երբ 2000ին կու սակցութիւնը խորհրդարան մուտք գործեց անձիս
ընդմէջէն, կուսակցութեան նպատակն էր միասնաբար աշխատանք տանիլ ի
խնդիր Դեմոկրատ Լիբա նանի վերականգնումին՝ զանազան մակար դակ նե -
րու վրայ: Կուսակցութեան կողմէ Նահատակ վարչապետ Ռաֆիք Հարիրիին
տրուած խոստումը հիմնուած է հաւատարմութեան վրայ»: Շարունակելով

խօսքս, աւելցուցի. «2000 թուականէն ի վեր Ռամկա վար Ազատական Կու -
սակ ցութիւնը ուխտ մը կնքած էր Մուսթաքպալ Հոսանքին հետ, այդ ուխտը
կը շարունակուի Շէյխ Սաատ Հարիրիի հետ: Մեր կուսակցութիւնը նշեալ
Ուխտին միջոցաւ միացաւ 14 Մարտի շարքերուն. մեր կուսակցու թիւնը
համոզուած է գերիշխանութեան խմբակցութեան շարքերուն միաց ման,
որովհետեւ մենք սկզբունքի տէր ենք. մենք համոզուած ենք եւ հաւատարիմ
կը մնանք 14 Մարտի քարոզած Ժո ղովրդավարութեան, Գերիշխանութեան
եւ Ազատութեան սկզբունքներուն:

Հետեւաբար, մենք կա՛նք ու կը մնանք 14 Մարտի խմբակցութեան մէջ:
Մենք կուսակցութեան մէջ որոշում գոյացուցինք մասնակցելու ընտրապայ -
քարին՝ մեր գտնուած վայրերուն մէջ, եւ այս անգամ մենք գործօն ներկա -
յութիւն պիտի ըլլանք՝ ընդլայնելով մեր ընտրական մեքանիզմը Պէյրութի,
Մեթնի եւ Միջին Պեքաայի մէջ: Այս ուղղութեամբ, Կուսակցութիւնը կ՚ուզէ
վերանորոգել իր հաստատումը՝ ինչ կը վերաբերի Նահատակ վարչապետ
Ռաֆիք Հարիրիի ուղիով ընթանալուն, եւ միեւնոյն ուղիին ընդմէջէն անոր
որդիին՝ Շէյխ Սաատ Հարիրիին հետ միատեղ, հաստատ մնալով անոր
լայնախոհ ժողովրդավար ուղիին ու չափաւորական քաղաքականութեան,
որպէսզի միասնաբար իրականացնենք Անկախութեան, Գերիշխանութեան

Իմ նախագահութեամբ գումարուած Լիբանանի խորհրդարանի գաղթականաց
յանձնախումբի նիստերէն մէկը:



եւ Ազգային Միասնականութեան ու Թայէֆի Համաձայնագրին երդիկին տակ
Համակեցութեան առնչութեամբ Նահատակ վարչապետին երազն ու
ծրագիրը»: 

Երեսփոխանական ընտրութիւններու հետ կապուած հաւաք մը եւս տեղի
ունեցաւ 24 Յունուար 2009ին, Թէքէեան Կեդրոնի Հրաչեայ Սեդրակեան
սրահին մէջ, մասնակցութեամբ Ռ.Ա.Կ. Լիբանանի Շրջանակի ակումբներու
վարչականներու եւ անդամակցութեան, կազմակերպութեամբ Ռ.Ա.Կ.-ի
Լիբանանի Շրջանային Վարչութեան: 

Հաւաքին նպատակը երեսփոխանական ընտրութիւններէն առաջ կու -
սակ ցական միասնականութիւնը ապահովելը եւ յառաջիկայ խորհրդարա -
նական ընտրութիւններուն պատրաստուիլն էր: Հանդիպումին խօսք առին
Ռ.Ա.Կ. Լիբանանի Շրջանային Վարչութեան անդամ ընկ. Յակոբ Փա փազ -
եան եւ ընկ. Հրայր Հովիւեան: Յանուն Ռ.Ա.Կ. Լիբանանի Շրջանային
Վարչութեան, ընկ. Հովիւեան բոլոր ներկաներուն պաշտօնապէս յայտա -
րարեց թէ Ռ.Ա.Կ.-ի 2009ի Լիբանանի երեսփոխանական ընտրութիւններուն
կուսակցութեան թեկնածուն Յակոբ Գասարճեանն է: 

Խօսքիս մէջ ողջունեցի ընկերներուն ցուցաբերած յանձնառու ոգին եւ
անդրադարձայ կուսակցութեան կառոյցը զօրացնելու եւ յառաջիկայ երես -
փոխանական ընտրութիւններու պատրաստութեան համար անհրաժեշտ
աշխատանքներուն: Այս առիթով ըսի. «2009ի ընտրական պայքարը ամէն
բանէ առաջ անհրաժեշտութիւն մը կը թուի ըլլալ նախ համահայկական
առումով եւ ապա Ռամկավար Ազատական Կուսակցութեան գաղափարա -
խօսութեան առումով, որովհետեւ ժամանակը ցոյց տուաւ թէ լիբանանա -
հայութիւնը խորհրդանշող քանակական տուեալներու մեծամասնութիւնը
հատուածականութենէ անդին է եւ այսօրուայ լիբանանեան քաղաքա -
կանութիւնը ապացուցած է թէ 14 Մարտի հայկական ուժերը յստակօրէն կը
ներկայացնեն համահաւասար քանակական ուժ:.. Այս անգամ մեր աշխա -
տանքային կորիզը միայն Ռամկավար թեկնածու մը ընտրելու մէջ չի կայա -
նար, այլ կը պահանջէ առաւելագոյն թափով գործի լծուիլ, յանուն լիբանա -
նահայութեան, ի մասնաւորի պէյրութահայութեան պատկերի յստակացման:
Մենք զմեզ որպէս ռամկավարներ շատ ազատ ու համոզուած կը զգանք
պատկանելով 14 Մարտի հոսանքի շարքերուն, որովհետեւ գաղափարական
առումով կը հաւատանք Ազատ, Անկախ եւ Դեմոկրատ Լիբանանի»:

20 Փետրուար 2009ին հաւաք մը եւս տեղի ունեցաւ, այս անգամ մաս -
նակ ցութեամբ Վահան Թէքէեան Միջնակարգ Վարժարանի հոգաբարձու -
թեան, ուսուցչական կազմին, ծնողներու եւ սանուց միութեան անդամներու:
Հաւաքը իր զօրակցութիւնը յայտնեց թեկնածութեանս յառաջիկայ երես -

փոխանական ընտրութիւններուն:
Ը ն տ ր ա կ ա ն - ա ն դ ա մ ա կ ա ն
հաւաքները շարունակական էին:
13 Մարտ 2009ին, Թէքէեան
Կեդրոնի Հրաչեայ Սեդրակեան
սրահին մէջ բազմամարդ հաւաք
մըն ալ տեղի ունեցաւ: 

Ռ.Ա.Կ. Լիբանանի Շրջանային
Վարչութեան ու կազմակերպիչ
մարմնի անդամներ հիւրընկալեցին
հաւատաւոր ընկերներ ու համա -
կիրներ: Ռ.Ա.Կ. Շուշանիկ, Զար -
թօնք, Պայքար, Եկարեան, Ոսկեան,
Յովսէփեան, Մերճան եան եւ Փոր -
թուգալեան ակումբներու վարչա -
կան ներ եւ անդամներ ոգեւո րու -
թեամբ մասնակցեցան զօրակոչի այս հաւաքին, որ շեշտեց կուսակցութեան
միասնականութեան վերականգնման եւ տարիներու ան հաս կացողու թիւն -
ները եւ տարակարծութիւնները յաղթահարելու անհրաժեշ տութիւնը,
մանաւանդ որ ընտրական արշաւին նախորդող այս ժամանա կաշրջանին
կուսակցական կարգ մը ընդդիմադիրներ կազմակերպութեան օրինական
կառոյցէն դուրս ընդդիմադիր շարժում մը կազմակերպած էին երեսփո -
խանական թեկնածութեանս դէմ: Ես կոչ ըրի հաւաքի ներկաներուն խոր
հաւատքով դուրս գալու սրահէն եւ ցոյց տալու մեր շրջապատին թէ կու -
սակցութիւնը ոչ միայն միակամ է, այլեւ ունի մէկ ղեկավարութիւն, մանաւանդ
որ մի քանի ամիս յետոյ պիտի գումարուէր Ռ.Ա.Կ. Ընդհանուր Պատգա -
մաւորական Ժողովը:

Հակառակ կուսակցական շարքերու, համակիրներու ու բարեկամներու
քաջալերանքին եւ զօրակցութեան, աւելի ուշ, կշռադատելով իրավիճակը,
որոշեցի հանել թեկնածութիւնս ընտրութիւններէն: Երեսփոխանական
ընտրութիւններուն չմասնակցելու որոշումս տարբեր պատճառներ ունէր:
Կուսակցական մեր ներքին խնդիրները եւ նախորդ երեսփոխանական
շրջանին 14 Մարտի երեսփոխաններու հետ շուրջ երկու տարի պանդոկի մը
մէջ արգելափակուած մնալս ազդած էին տրամադրութեանս վրայ:

Փակագիծերը բանալու համար արձանագրեմ նաեւ հետեւեալը: Իմ թեկ -
նածութեան ընդդիմադիր ընկերներ՝ Մայք Խարապեան, նար Խաչա -
տուրեան եւ Էտի Պահատրեան, ինչպէս նաեւ Պօղոս աստուրեան (Միշէլ

Լիբանանի նախկին փոխ-վարչապետ
Միշէլ Մըրրի հետ:



Ֆարաոնի պաշտօնեայ) հանդիպում մը ունեցած էին Միշէլ Ֆարա ոնի հետ՝
յայտնելու համար թէ կուսակցութեան Կեդրոնական Վարչութիւնը,
գլխաւորութեամբ ընկ. Մայք Խարապեանի, դէմ է թեկնածութեանս եւ թէ ես
կուսակցութիւնը չեմ ներկայացներ: Հանդիպման մասնակցած էր նաեւ
նատէր Հարիրի: Բանակցութիւններու մէջ մտնելով Հ.Յ.Դ.-ի հետ, Ռ.Ա.Կ.
Կեդրոնական Վարչութիւնը հաղորդագրութեամբ մը յայտարարած էր թէ
Ռ.Ա.Կ. թիկունք կը կանգնի Հայկական Համախմբում (իմա՝ Դաշնակցական)
ստեղծելու ծրագրին, որ յայտնապէս իմ պաշտօնական թեկնածութիւնս
ձախողցնելու կը միտէր: 

Միւս կողմէ, Տոհայի մէջ Սաատ Հարիրիի կողմէ ինծի խոստացուած էր
թէ, ըստ համաձայնութեան, առանց ընտրութեան երեսփոխան պիտի
նշանակուիմ Պէյրութի երկրորդ ընտրաշրջանէն: Հարցումիս ի պատասխան
թէ ի՞նչ պիտի ըլլայ Ժան Օղասափեան, Սաատ Հարիրի ըսած էր թէ Օղա -
սափեան նախարար պիտի նշանակուի, իսկ ես եւ Սերժ թուրսարգիսեանը
երեսփոխան պիտի ըլլանք: Սաատ Հարիրիէն խնդրած էի Միշէլ Ֆարաոնը
համոզել որ ան իր ցանկէն դուրս հանէ Սեպուհ Մխճեանի թեկնածութիւնը,
քանի որ արդէն իսկ յառաջադրած էի թեկնածութիւնս: Հարիրի դէմ չէր
թեկնածութեանս, բայց կը փափաքէր որ Պէյրութի Առաջին Շրջանէն
յառաջադրուիմ, իսկ ինծի նախապէս խոստացուած երկրորդ շրջանը տրուի
Ս.Դ.Հ.Կ.-ին: Հարիրի, սակայն, տարբեր պատճառներով չյարգեց տրուած
խոստումը: 

Կուսակցութեան մէջ յառաջացած ճեղքը աւելի չխորացնելու համար,
որոշեցի ուրիշ կուսակցական թեկնածու մը նկատի ունենալ, սակայն անսա -
լով Սաատ Հարիրիի խնդրանքին, որոշեցինք Օղասափեանի թեկնածու -
թիւնը յառաջադրել: Ասոր իբր հետեւանք, Ռ.Ա.Կ. Լիբանանի Շրջանային
Վարչութեան 6 Ապրիլ 2009ի լիակազմ նիստին իմ ներկայութեամբ պաշտօ -
նապէս որոշուեցաւ թէ 2009ի Լիբանանի երեսփոխանական ընտրութիւն -
ներուն Ռ.Ա.Կ.-ի Պէյրութի Ա. ընտրա շրջանի Հայ Առաքելական աթոռի
թեկնածուն պիտի ըլլայ նախարար Ժան Օղասափեան:

Երեսփոխանական ընտրութիւններու նախօրեակին, 29 Մայիս 2009ին,
Թէքէեան Կեդրոնին մէջ տեղի ունեցաւ ժողովրդային պատմական հաւաք
մը, որուն մասնակցեցան 14 Մարտի ուժերուն եւ կուսակցութիւններուն
երեսփոխանական թեկնածուները, ղեկավարները եւ Պէյրութի առաջին
ընտրաշրջանի բազմահարիւր ընտրողներ: Ներկաները ողջունեցին
պետական նախարար եւ Ռ.Ա.Կ.-ի թեկնածու Ժան Օղասափեանը, Եղիկ
ճերեճեանը, ընտրեալ երեսփոխան Սեպուհ Գալփաքեանը, Սերժ թուր -
սարգիսեանը, նայլա թուէյնին, նետիմ Ժըմայէլը, Լիբանանեան Ուժերու

նախկին թեկնածու Ռիշար Գույումճեանը եւ Զօր. նարեկ աբրահամեանը:
Ոգեւորիչ եւ գալիք ընտրութիւններուն յաղթելու վստահութեան հաւաք մըն
էր այս մէկը, զոր բոցաշունչ ելոյթով եզրափակեց Ռ.Ա.Կ.-ի թեկնածու Ժան
Օղասափեանը, որ ի միջի այլոց շնորհակալութիւն յայտնեց ինծի երես -
փոխանական առաքելութիւնս իրեն վստահելու համար: 

Ընտրութիւններուն մեր արձանագրած փայլուն յաղթանակը տօնա -
խմբելու եւ ընտրուած երեսփոխաններ Ժան Օղասափեանը, Սեպուհ Գալ -
փաքեանը, Սերժ թուրսարգիսեանը եւ Շանթ Չինչինեանը շնորհաւորելու
համար ընդունելութիւն մը կազմակերպեցինք 11 Յունիս 2009ին: Իսկ
յաջորդ օրը մեր ընտրական մարմնին ի պատիւ ճաշկերոյթ մը սարքեցինք
Թէքէեան Կեդրոնի Հրաչեայ Սեդրակեան սրահին մէջ: Բազմամարդ սրահը
ծափերով ողջունեց յաղթած երեսփոխաններ Ժան Օղասափեանը (Ռ.Ա.Կ.),
Շանթ Չինչինեանը (14 Մարտի ուժեր), զիս, Զօր. նարեկ աբրահամեանը
(Ազատ Հայեր-14 Մարտի ուժեր), Ռ.Ա.Կ. Շրջանային Վարչութեան ատե -
նապետ ընկ. աւետիս Տագէսեանն ու վարչութեան պատասխանատու
ընկերները: 

Խօսքիս մէջ գնահատեցի 14 Մարտի ուժերու ազատական գաղա -
փարախօսութիւնը եւ սկզբունքները եւ կոչ ըրի այդ սկզբունքները
արժեւորելու համար ներքին միասնականութիւն եւ հանդուրժողութիւն
ցուցաբերելու, նաեւ զօրացնելու Ռ.Ա.Կ.-ի, Ս.Դ.Հ.Կ.-ի, Հ.Բ.Ը.Մ.-ի, Հ.Ե.Ը.-ի,
Ազատ Հայերու եւ անկախներու միջեւ համագործակցութիւնը: Շնորհակա -
լութիւն յայտնեցի Ռ.Ա.Կ.-ի շարքերուն, որոնք հակառակ իրենց կամքին, ոչ
կուսակցականի մը թեկնածութիւնը պաշտպանեցին իբրեւ Ռ.Ա.Կ.-ի
երեսփոխան: Շեշտեցի թէ համոզումով եւ հաւատքով որոշած էի չմասնակցիլ
երեսփոխանական ընտրութիւններուն եւ Ռ.Ա.Կ. Լիբանանի Շրջանային
Վարչութեան հետ համախորհուրդ որոշած էինք Ժան Օղասափեանը
յառաջադրել ներկայացնելու Ռ.Ա.Կ.-ը: Վերջապէս ներողութիւն խնդրեցի
բոլոր անոնցմէ, որոնք թէեւ չէին համոզուած այս ընտրութեան, բայց
շարունակեցին իրենց գործունէութիւնը:

Պատմութեան համար ցաւով պիտի արձանագրեմ թէ՝ ընկերներ Մայք
Խարապեան, Էտի Պահատրեան եւ նար Խաչատուրեան իրենց այդ ընթաց -
քով կամայ թէ ակամայ կուսակցութիւնը զրկեցին խորհրդարանին մէջ
Ռ.Ա.Կ.-ի անդամ երեսփոխան ունենալու պատեհութենէն: Ցարդ չեմ հաս -
կցած թէ ինչո՞ւ այդպիսի քայլ կատարեցին յիշեալ ընկերները:

իտալիոյ Հանրապետութեան Սպայից կարգի արժանեաց
Շքանշանով Պարգեւատրումս

Ի գնահատում Լիբանանի եւ Իտալիոյ միջեւ բարեկամական յարա -
բերութիւններու ամրապնդման ուղղութեամբ գործադրած ջանքերուս եւ
Իտալիոյ նկատմամբ տածած բարեկամական զգացումներուս, Լիբանանի
մօտ Իտալիոյ Հանրապետութեան դեսպան պրն. կապրիէլէ  Քիքիան, առաջ -
նորդուելով Իտալիոյ Հանրապետութեան նախագահ ճիորճիօ նափոլի թա -
նոյի հրամանագրով, 18 Մայիս 2009ին իր նստավայրին մէջ կազմակերպեց
մեծարման եւ պարգեւատրման հանդիսութիւն մը, որուն ընթացքին զիս
արժանացուց Իտալիոյ Հանրապետութեան Սպայից կարգի Արժանեաց
Շքանշանին եւ մագիստրոսական վկայականին: 

Հանդիսութեան իրենց ներկայութեամբ զիս պատուեցին Լիբանանի մօտ
հաւատարմագրուած դիւանագիտական ներկայացուցչութիւններու ընտրա -
նին, լիբանանցի նախարարներ, երեսփոխաններ, ազգային եւ մշակութային
դէմքեր, գործարարներ եւ հարազատներ: Դեսպան Քիքիա այս առթիւ ըսաւ.
«Մենք այստեղ ներկայ կը գտնուինք կարեւոր իրադարձութեան մը՝ յանձնելու
համար բարձր պատուանշան մը երեսփոխան Յակոբ Գասարճեանին՝
ընկերակցութեամբ իր տիկնոջ եւ ընտանեկան պարագաներուն, որոնք Ձեզի
հետ միասին ուրախ եմ հիւրընկալելու այս նստավայրին մէջ, Գասարճեան
բարեկամը պարգեւատրելու Իտալիոյ Հանրապետութեան Սպայից կարգի
շքանշանով: Այս, ինչպէս գիտէք, անկեղծ ճանաչում է Լիբանանի եւ Իտալիոյ
միջեւ կապերու ամրապնդման ուղղութեամբ իր գործադրած ջանքերուն,
ինչպէս նաեւ իր նուիրուածութեան եւ զգացումներուն իմ երկրին հանդէպ,
որուն բարեկամութիւնը Լիբանանի հետ, ամուր եւ հինաւուրց՝ իր կարգին
լաւապէս ծանօթ է: Իրեն այս պատուաբեր շքանշանի շնորհումը Իտալիոյ
Վսեմաշուք նախագահ Ճիորճիօ Նափոլիթանոյի կողմէ յարգանքի արտա յայ -
տութիւն մըն է հանդէպ իր արհեստավարժի եւ մարդկային յատկու թիւն -
ներուն, իր նախաձեռնութեան ու ոգեւորութեան… իր վճռակամութեան եւ
համոզմունքին, բազմակողմանի գործունէութեան, որ յառաջ կը տանի
քաղաքական, ընկերային եւ գործարարական բնագաւառներուն մէջ»: 

Բնականաբար շոյուած էի մեծարանքի այս արտայայտութենէն:
Արդարեւ, տակաւին 90ական թուականներէն սկսեալ, Լիբանանի թէ
Ֆրանսայի մէջ մեր Սեդրակ Գասարճեան եւ Որդիք Ընկերութեան միջոցով
առեւտրային կապեր հաստատած ենք իտալական ընկերութիւններու հետ՝



մետաղագործութեան բնագաւառին մէջ: Մենք նպաստած ենք նաեւ Լիբա -
նանի թէ Ֆրանսայի մէջ իտալական ընկերութիւններու գործունէութեան
ընդլայնումին:

Հանդիսութեան աւարտին արտասանած խօսքիս մէջ խորին շնոր հա -
կալութիւն յայտնեցի Իտալիոյ Հանրապետութեան նախագահին, Լիբանանի
մօտ Իտալիոյ նախկին եւ այժմու դեսպաններուն եւ բոլոր ներկաներուն:
Շարունակելով հօրս կողմէ հիմնուած Իտալիոյ հետ առեւտրական յարա -
բերութիւնները, ինչպէս նաեւ ղեկավարելով Լիբանանի խորհրդարանէն ներս
Լիբանան-Իտալիա Խորհրդարանական Յանձնաժողովը, գոհունակութիւնը
ունեցած եմ, որ կրցած եմ նպաստս բերել երկու երկիրներու տնտեսական եւ
առեւտրական կապերու աշխուժացումին: 

Լիբանանի մօտ Իտալիոյ դեսպան Կապրիէլէ Քիքիան կը պարգեւատրէ զիս
Իտալիոյ Հանրապետութեան Սպայից Կարգի Արժանեաց Շքանշանով, Պէյրութ,

2009:



Լիբանանեան Քրետի Պանքը Հայաստանի Մէջ

Հակառակ անոր որ Հայաստանի տնտեսութեան զարգացումին մասնակ -
ցելու եւ ներդրումային ծրագիրներ իրականացնելու բազմաթիւ առաջարկ -
ներ եւ առիթներ եղած էին անցեալին, միայն 2009ին էր որ նման ծրագրի մը
մասնակցեցայ: Արդարեւ, իմ նախաձեռնութեամբ լիբանանեան Քրետի
Պանքը մուտք գործեց Հայաստանի դրամատնային շուկայ, ձեռք բերելով
Անելիք Պանքի 51 առ հարիւր բաժնետոմսերը, որով յիշեալ դրամատան
դրամագլուխը հասաւ 45 միլիոն տոլարի: Ասիկա Հայաստանի մէջ լիբա նան -
եան ներդրումային ծրագիր մը իրականացնելու փափաքիս գործնակա -
նացումն էր: 

Անելիք Պանքի հին եւ նոր բաժնետէրերու ժողովին ընտրուեցաւ նոր
Գերագոյն Խորհուրդ մը, որուն մաս կազմեցին թարէք Խալիֆէ, Ֆրէտի
Զրէյք, Յակոբ Գասարճեան, որպէս ներկայացուցիչներ Քրետի Պանքի, իսկ
Սամուէլ ճզմաճեան, արմէն Ղազարեան եւ կալինա վորոնովա, որպէս
Անելիք Պանքի ներկայացուցիչներ: Միաձայնութեամբ Գերագոյն Խորհուրդի
նախագահ ընտրուեցայ: Հայ-լիբանանեան դրամատնային այս գործարքը
կարեւոր ներդրում մըն էր Հայաստանի տնտեսական կեանքին մէջ, ինչպէս
նաեւ լիբանանահայութեան մասնակցութեան արտայայտութիւն մը այդ
բնագաւառին մէջ: 

Այս առթիւ այցելութիւններ տուինք Հայաստանի վարչապետ Տիգրան
Սարգսեանին, Գարեգին Բ. Ամենայն Հայոց Կաթողիկոսին եւ Հայաստանի
Կեդրոնական Դրամատան նախագահ արթուր Ջաւատեանին, որոնք բոլորն
ալ շնորհաւորեցին մեզ այս նախաձեռնութեան առիթով: Գործունէութեան
ընթացքին հանգրուանային ձեւով մնացեալ բաժնետէրերէն գնուեցան իրենց
բաժնետոմսերը եւ Քրետի Պանքը դարձաւ 100 տոկոս բաժնետէր, որ այսօր
յաջողութեամբ կը շարունակէ իր գործունէութիւնը Հայաստանի դրամա -
տնային շուկային մէջ:

Հայաստանի Հանրապետութեան «Մխիթար Գօշ» Մետալով
Պարգեւատրումս

Մայր Հայրենիքի եւ սփիւռքի միջեւ ամուր եւ սերտ յարաբերութիւններ
հաստատելու, բայց մանաւանդ Հայաստանը տնտեսապէս զօրացնելու ուղ -
ղութեամբ կարեւոր ճիգեր գործադրած եմ տարիներ շարունակ: Հայաստանի
եւ Լիբանանի միջեւ առեւտուրի եւ տնտեսական յարաբերութիւններու
հարցը միշտ ալ իմ հետաքրքրութեան եւ երեսփոխանական գործունէութեան
կարեւոր մասը կազմած են: 

Ազգային-քաղաքական գործունէութեան ընթացքին հայրենիքին ծա -
ռայելը եղած է իմ հաւատամքս՝ անկախաբար հոն տիրող վարչակար գերէն:
Ի գնահատումն իմ աշխատանքներուս, մանաւանդ բերած նպաստիս
Հայաստանի տնտեսութեան, Հայաստանի նախագահ Սերժ Սարգսեան զիս
պարգեւատրեց «Մխիթար Գօշ» մետալով: Այդ մետալը 2012 Ապրիլի 27ին,
Հայաստանի Սփիւռքի Նախարարութեան մէջ տեղի ունեցած պաշտօնական
արարողութեան մը ընթացքին յանձնեց Սփիւռքի նախարարուհի Հրանոյշ

Նախագահ Սերժ Սարգսեանի հետ:



Յակոբեան: Մետալը տրուած էր Հայաստանի Հանրապետութեան անկա -
խութեան 20րդ տարեդարձին առթիւ Հայաստանի նախագահին հրամա -
նագրով՝ «հայապահպանութեան գործում ներդրած ծանրակշիռ աւան դի,
Հայրենիքին մատուցած ծառայութիւնների, ինչպէս նաեւ Հայաս տանի Հան -
րապետութեան եւ օտարերկրեայ պետութիւնների միջեւ բարեկամութեան
ամրապնդմանը մեծապէս նպաստելու համար»: Առաջին անգամ էր որ
պարգեւ կը ստանայի մեր անկախ Հայրենիքի նախագահի մը կողմէ: Հպարտ
էի եւ ուրախ: Թէեւ մետալներու սիրահար չեմ եղած, բայց այս մէկը իրապէս
յուզած էր զիս: 

Հայաստանի Հանրապետութեան Սփիւռքի Նախարարուհի Հրանոյշ Յակոբեան
Մխիթար Գօշի անուան շքանշանը ամրացնելու պահուն:

Մխիթար Գօշի անուան շքանշանի տուչութեան առիթով ելոյթիս
պահուն:





ԵԼՈՅԹՆԵՐ





Երջանիկ օր մըն է այսօր ինծի համար: Երջանիկ՝ բայց միեւնոյն ժամա -
նակ յուզումնալից:

Երջանիկ եմ որովհետեւ առիթը կ՚ունենամ հրապարակաւ երախ -
տագիտութիւնս յայտնելու ինծի համար շատ սիրելի անձի մը, որուն շատ բան
կը պարտիմ: Իրեն կը պարտիմ նախ կեանքս, ապա ստացած դաստիա -
րակութիւնս՝ թէ՛ ընտանեկան յարկի տակ եւ թէ՛ լաւագոյն ուսումնարաններու
մէջ: Իրեն կը պարտիմ նաեւ գործի ասպարէզին մէջ ունեցած յաջողու -
թիւններուս մէկ կարեւոր մասը եւ, ինչ որ իմ աչքիս ամենաէականն է, իրմէ
ստացած ազգային ծառայութեան ոգին:

Արդարեւ, ծնած մէկ օրէս տեսած եմ թէ ան ինչպիսի անձնազոհութեամբ
նուիրուած է ազգին եւ իր ազգակիցներուն օգտակար ըլլալու նուիրական
գործին, իր ազգին ծառայելը համարելով գիտակից անձի մը աւագ պար -
տականութիւններէն մին:

Այդ անձը, որու ազգային-հասարակական գործունէութեան մասին
ուրիշներ քիչ յետոյ աւելի մանրամասնօրէն պիտի արտայայտուին, հայրս՝
բոլորիդ ծանօթ Սեդրակ Գասարճեանն է:

Դժբախտաբար անխառն չէ երջանկութիւնս այս պահուս, հակառակ
հարազատներու եւ բարեկամներու հոծ բազմութեամբ մը շրջապատուած
ըլլալուս, որովհետեւ ուրիշ հարազատներ եւ բարեկամներ, որոնց հոս
ներկայութիւնը բոլորիս մեծ ուրախութիւն պիտի պատճառէր, Լիբանանի
դժբախտ կացութեան բերմամբ չեն կրցած մեր մէջ գտնուիլ: Բայց ես վստահ
եմ որ անոնք եւս մտածումով ու սրտով մեզի հետ են այս պահուս ու կը
մասնակցին մեծարանքի այս երեկոյին:

Բոլոր անոնք որոնք քիչ թէ շատ կը զբաղին ազգային գործունէութեամբ,
չեն կրնար բոլորանուէր ծառայել՝ եթէ չվայելեն աջակցութիւնը իրենց
կողակիցներուն: Նոյնը եղած է Սեդրակ Գասարճեանի պարագային: Իր
կեանքի ընկերը ամէն կերպով քաջալերած է զինքը շարունակելու իր
ազգանուէր գործունէութիւնն ու անտրտունջ համակերպած՝ ժողովականի
մը կնոջ բաժին ինկած բոլոր զրկանքներուն:

Արդար է, հետեւաբար, որ զինք ալ շնորհաւորենք այս գիշեր ու մանա -
ւանդ շնորհակալութիւն յայտնենք իրեն, մօրս՝ Վալենթին Գասարճեանի, իր
ամուսնոյն թեւ ու թիկունք հանդիսացած ըլլալուն համար:

Վերջացնելէ առաջ այս քանի մը սրտաբուխ խօսքերը, կ՚ուզեմ մասնաւոր
շնորհակալութիւն յայտնել Եւրոպայի Հայոց Կաթողիկոսական Պատուիրակ
եւ Փարիզի Հայոց Առաջնորդ Տ. Գիւտ Եպս. Նագգաշեանի, որ Սեդրակ
Գասարճեանի ազգային ծառայութիւնները գնահատողներուն առաջիններէն
եղաւ: Սրտագին շնորհակալութիւն նաեւ տէր եւ տիկին Ալեք Մանուկեանի,
որոնք բարի եղան իրենց բարձր ներկայութեամբ պատուելու մեր այս
մեծարանքի երեկոն: Կարծեմ բոլորիդ թարգմանը հանդիսացած կ՚ըլլամ, եթէ
մասնաւոր գոհունակութիւն յայտնեմ տկն. Մարի Մանուկեանի մեր մէջ
ներկայութեան համար:

Վերջին շնորհակալական խօսքս ձեզի է ուղղուած սիրելի հիւրեր, որ
բարեհաճեցաք պատասխանել տիկնոջս եւ իմ հրաւէրին ու մասնակցիլ
Սեդրակ Գասարճեանի ի պատիւ տրուած այս մեծարանքի ճաշկերոյթին: Կը
յուսամ որ բոլորս միասին հաճելի երեկոյ մը կ՚անցնենք:

Բարի եկաք եւ շնորհակալութիւն:

(Արտասանուած՝ Սեդրակ Գասարճեանի ծննդեան 75 ամեակին եւ
ազգային գործունէութեան 50 ամեակին նուիրուած հանդիսութեան,

Փարիզ, 1986)

Յոյժ երջանիկ են այսօր Ռամկավար Ազատական Կուսակցութեան եւ
Հայկական Բարեգործական Ընդհանուր Միութեան մեծ ընտանիքները:

Երջանիկ են, որովհետեւ արժանի յարգանք եւ պատիւ կ՚ընծայուի իրենց
ամենէն սիրելի եւ անձնուէր ղեկավարներէն Հայկաշէն Ուզունեանի, որ
ազգային-հասարակական գործունէութեան յիսնամեայ պատկառելի վաս -
տակ մը ունի իր ետին:

Թրծուած Մելգոնեան Կրթական Հաստատութեան ազգային դարբնոցին
մէջ, Վահան Թէքէեաններու, Յակոբ Օշականներու, Վահէ Վահեաններու եւ
Բարունակ Թովմասեաններու շունչին տակ, Հայկաշէն Ուզունեան պատանի
տարիքէն իր մէջ զգացած է ազգային ծառայութեան նուիրելու կոչումը: Իր
սիրտը ամէն տեղ եւ ամէն ժամանակ բաբախած է վասն հայրենեաց եւ վասն
հայ ժողովուրդի:

Գաղափարապաշտ երիտասարդ, ան կանուխէն մուտք գործած է
Ռամկավար Ազատական Կուսակցութեան շարքերէն ներս, ուր իր մշակուած
միտքին, անկեղծ հայրենասիրութեան եւ զոհաբերութեան օրինակելի ոգիին
շնորհիւ դարձած է ամենէն երիտասարդ ղեկավարներէն մին:

Բազմակողմանի եւ անգնահատելի են Հայկաշէն Ուզունեանի մատուցած
ծառայութիւնները հայ ազգին:

Ինք որ միշտ համեստութիւնը գերադասած է փառամոլութենէն, թող ներէ
ինծի որ այս հանդիսաւոր առիթով գէթ քանի մը բառով անդրադառնամ իր
արժանիքներուն եւ իր բազմաբեղուն գործունէութեան:

Պէյրութի Սէն Ժոզէֆ Համալսարանը ճարտարագիտութիւն ուսանած
տարիներուն, Հայկաշէն Ուզունեան ուսողութիւն դասաւանդած է Դարուհի
Յակոբեան վարժարանի եւ Անթիլիասի Դպրեվանքի աշակերտութեան,
գիտութեանց եւ ճշմարիտին հանդէպ սէրը դրոշմելով անոնց մատղաշ
միտքերուն մէջ:

Եղած է Ռամկավար Ազատական Կուսակցութեան Պէյրութի օրկան
«Զարթօնք» օրաթերթի առաջին աշխատակիցներէն, 1940ական թուական -
ներէն սկսեալ: Այնուհետեւ շարունակած է իր գնահատուած եւ փնտռուած
աշխատակցութիւնը ռամկավար մամուլին, քաղաքական եւ հրապարակա -
գրական յօդուածներով:

Հայկաշէն Ուզունեան նաեւ փնտռուած ատենախօս մըն է, որ ելոյթ

ունենալու հրաւէր կը ստանայ շատ մը գաղութներէ: Փարիզի մէջ, քանի մը
տարի առաջ, ինք էր որ Արմենական Կուսակցութեան 100 ամեակի հան դի -
սութեան խնամուած ճառախօսութեամբ մը ներկայացուց հայ ազատագ -
րական շարժումին նուիրուած առաջին հայկական կազմակերպութեան
կատարած նշանակալի դերը:

Իր պատանի տարիքէն Հայկաշէն Ուզունեան զինուորագրուած է
Հայկական Բարեգործական Ընդհանուր Միութեան, սկսելով Հ.Ե.Ը.-ի շարքե -
րէն, անցնելով Լիբանանի շրջանակի ղեկավարութեան եւ հուսկ Կեդրո -
նական Վարչական Ժողովի կազմէն ներս, որուն փոխ-նախագահն է
ներկայիս: 

Չեմ ուզեր աւելի ծանրանալ Հ.Բ.Ը. Միութեան ծիրէն ներս իր ունեցած
վաստակաշատ գործունէութեան վրայ, որովհետեւ այդ մասին քիչ առաջ
արդէն խօսեցաւ Կեդր. Վարչական Ժողովի անդամ Տոքթ. Էտի Ադամեանը:

Թէքէեան Մշակութային Միութեան հիմնադրութիւնը Հայկաշէն Ուզուն -
եանի ամենէն կարեւոր եւ պատուաբեր իրագործումներէն մին է անկասկած:
Արդարեւ, ազգային տեսիլք եւ մշակութային գործի նկատմամբ հաւատք
ունենալ պէտք է Բ. համաշխարհային պատերազմի վաղորդայնին զգալու
համար սփիւռքի մէջ մշակութային միութիւն մը հիմնելու պահանջը: Այսօր,
իր դպրոցներով, մշակութային կեդրոններով եւ բազմատեսակ մասնաճիւ -
ղերով, Թէքէեան Մշակութային Միութիւնը սփիւռքի ամենէն կենսունակ
կազմակերպութիւններէն մին դարձած է եւ իր կարեւոր նպաստը կը բերէ
հայապահպանման վսեմ գործին:

Ջերմեռանդ հաւատացող մը հայ մշակոյթին, Հայկաշէն Ուզունեան
Թէքէեան Մշակութային Միութեան մօտ հաստատած է իր անունը կրող
գրական մրցանակ մը, որ ամէն տարի մէկ-երկու հազար տոլար կը յատկացնէ
քաջալերելու համար հայերէն լեզուով գրուած վէպերու, բանաստեղծու -
թիւններու կամ թատերախաղերու հեղինակները:

Համալսարանը աւարտելէ ու շուրջ քառորդ դար ճարտարարուեստի
կարեւոր վարիչ դառնալէ ետք իր աներհօր՝ ազգային բարերար Մարտիրոս
Տարագճեանի Ատիս Ապեպայի հսկայ գործարանին մէջ, երբ յեղափոխական
շարժումը 1970ական թուականներուն սկիզբը գլխիվայր շրջեց Եթովպիոյ
տնտեսական կեանքը, Հայկաշէն Ուզունեան շրջան մը վերադարձաւ Պէյրութ
եւ Լիբանանի քաղաքացիական պատերազմին Պէյրութը ձգելով դարձաւ
տեսակ մը աշխարհաքաղաքացի, բնակելով փոխն ի փոխ Կիպրոս, Ժընեւ եւ
Ֆրանսա:

Իր յաճախակի ճամբորդութիւնները մէկ ցամաքամասէն միւսը զինք
դարձուցած են Ռամկավար Ազատական Կուսակցութեան եւ Բարեգործա -

կանի շրջուն դեսպանը: Չկայ մէկը որ այնքան մօտէն ծանօթ ըլլայ սփիւռ -
քահայ գաղութներու կեանքին, իրագործումներուն ու դժուարութիւններուն,
Եւրոպայէն մինչեւ Ամերիկաները եւ Միջին Արեւելքէն մինչեւ հեռաւոր
Աւստրալիա, որքան Հայկաշէն Ուզունեանը որ մշտական կապի մէջ է բոլոր
գաղութներու Բարեգործականի եւ Ռամկավար կուսակցութեան վարիչնե -
րուն հետ:

Իր զօրաւոր անհատականութեամբ, իր մտաւորական խորունկ պա -
շարով եւ իր գաղափարախօսական անխախտ համոզումներով, Հայկաշէն
Ուզունեան շահած է իր ընկերներուն եւ գործակիցներուն համակրանքը:
Նորահաս սերունդներ իր անձին մէջ տեսնելով եւ գնահատելով կուսակ -
ցական անբասիր ղեկավարը՝ վստահութեամբ կը մօտենան Ռամկավար
կուսակցութեան:

Տասնամեակներ շարունակ, Հայկաշէն Ուզունեան եղած է ու կը մնայ
թունդ հայրենասէր, Հայ Դատի զինուոր եւ ջերմ պաշտպան Սուրբ Էջմի -
ածինի:

Ինք անոնցմէ է որ չհամակերպեցան Հայաստանեայց Եկեղեցւոյ արուես -
տական բաժանումին: Չընդունեցին fait accompli-ն եւ մինչեւ այսօր կը
պայքարին որպէսզի վերահաստատուին հայ եկեղեցւոյ միասնականութիւնն
ու Ս. Էջմիածնի գերակայութիւնը:

Իր ճառերով եւ յօդուածներով Հայկաշէն Ուզունեան միշտ պաշտպան
կանգնած է Հայ Դատին եւ հաւատացած՝ անոր անժամանցելիութեան: Օր
մը չէ օր մը, հայ ժողովուրդը անպայման ետ պիտի առնէ Թուրքիոյ կողմէ
բռնագրաւուած իր պապենական հողերը: Գալիք սերունդները պարտին
պահանջատէր մնալ մեր արդար իրաւունքներուն: 

Հայաստանի նկատմամբ իր հաւատքը միշտ վառ մնացած է: Մեր
հայրենիքի ամենադժուար օրերուն, Ռամկավար ղեկավարները կ՚ըսէին ու
կը կրկնէին որ քաղաքական վարչակարգերը անցաւոր են, բայց հայրենիքը
յաւերժական է:

Ահա մի քանի տարիէ ի վեր եռեւեփի մէջ է Հայաստան աշխարհը,
համայնավար ռեժիմը պատմութեան անցաւ եւ ռամկավարական ու ազա -
տական գաղափարները պարարտ հող կը գտնեն այնտեղ:

Ընկ. Հայկաշէն Ուզունեան ամենէն աւելի խանդավառ է այս փոփո խու -
թիւններով եւ կը քաջալերէ Հայաստանի իշխանութիւնները որ շարունակեն
դէպի ռամկավարացում եւ անկախութիւն տանող իրենց գործընթացը:

Ռամկավար ղեկավարները, որոնց կարգին Հայկաշէն Ուզունեան,
քանիցս տեսակցութիւններ ունեցան Հայաստանի նախագահ Լեւոն Տէր-
Պետրոսեանի եւ միւս գլխաւոր պատասխանատուներուն հետ:

199

Նուիրում Ռ.Ա.Կ.-ի ՃԱմբով



Ռամկավար կուսակցութիւնը որոշած է զօրավիգ կանգնիլ Հայաստանի
ներկայ իշխանութիւններուն: Առ այդ կոչ ըրած է հայ ժողովուրդին որ «ԱՅՈ»
քուէարկէ ճիշդ շաբաթ մը ետք տեղի ունենալիք հանրաքուէին:

Հայաստանի Ռամկավար Ազատական Կուսակցութիւնը շօշափելի
յաջողութիւններ արձանագրած է Հայաստանի մէջ, բացուած են բազմաթիւ
ակումբներ եւ իր պաշտօնաթերթ «Ազգ»ը, որուն խմբագիր ընկ. Յակոբ
Աւետիքեան այսօր մեր մէջ կը գտնուի, իր 25.000 տպաքանակով Հայաս -
տանի ամենէն փնտռուած թերթերէն մին է:

Այս բոլոր յաջողութիւնները մեծապէս կ՚ուրախացնեն Ռամկավար
ղեկավար ընկ. Հայկաշէն Ուզունեանը, որ սրտի անհուն գոհունակութեամբ
կը տեսնէ իր դաւանած սկզբունքներուն տարածումը Մայր Հայրենիքի մէջ:

Կարելի է տակաւին երկար խօսիլ ընկ. Հայկաշէն Ուզունեանի բարե -
մասնութիւններուն եւ կատարած հազար ու մէկ ազգաշէն գործերուն մասին,
սակայն ինծի յատկացուած խօսքի ժամը չի թոյլատրեր այդ ընել:

Պիտի չուզէի սակայն խօսքս աւարտել առանց յիշելու ընկ. Հայկաշէնին
շնորհալի կողակիցը՝ տիկին Մարին, որ ոչ միայն քաջալերած է իր ամուսինը,
այլ նաեւ խորհրդակից ու բառին ազնիւ իմաստով մեղսակիցը եղած է անոր
գործունէութեան:

Ս. Գրիգոր Լուսաւորչի Ա. Կարգի շքանշանը եւ Ալեք Մանուկեան մրցա -
նակը, որոնց այսօր կ՚արժանանայ մեր սիրելի յոբելեարը, արժանի գնա -
հատանքն են անոր յիսուն տարիներու վրայ երկարող զոհաբերութիւններուն
եւ երախտաշատ գործունէութեան:

Բոլորիս սրտագին մաղթանքն է որ Տէրը քաջառողջութիւն եւ արեւ -
շատութիւն պարգեւէ ընկ. Հայկաշէն Ուզունեանին, որպէսզի հայ ժողովուրդը
կարենայ տակաւին երկար տարիներ օգտուիլ իր բոլորանուէր ծառայու -
թիւններէն:

Վարձքդ կատար սիրելի ընկ. Հայկաշէն:

(Արտասանուած՝ Հայկաշէն Ուզունեանի ազգային ծառայութեան 50
ամեակի յոբելենական հանդիսութեան, Փարիզ, 1991)

200

Նուիրում Ռ.Ա.Կ.-ի ՃԱմբով



ՊանԾաԼի 70 աՄԵակ

1991ին, երբ Հայաստան անկախութիւն կը հռչակէ, երբ Հայաստանի
ժողովուրդը կ’ընտրէ իր առաջին ազգընտիր նախագահը, երբ Ռ.Ա.Կ. իր
հիմնադրութեան 70 ամեակը կը նշէ, նոր արշալոյս մը կը բացուի մեր
հայրենիքին վերեւ ու նոր արշալոյս մըն ալ կը ծագի Ռամկավար Ազատական
Կուսակցութեան առաքելութեան վերեւ: Նոր ժամանակներու մէջ կ’ապրինք
եւ պատմութիւնը սրընթաց կը քալէ, եւ ազգեր, պետութիւններ, ղեկավարներ
ու քաղաքագէտներ, որոնք քայլ չեն կրնար պահել պատմութեան այդ
գնացքին հետ, դուրս կը մնան պատմութենէն եւ միայն կրնան վնաս հասցնել
իրենց պատկանած ազգին կամ կազմակերպութեան, եթէ նոյնիսկ ուզեն
բարիք կամիլ անոնց:

Ատենն է հիմա ժամանակի հոսանքները ճիշդ կարդալու եւ արագ եւ
շիտակ որոշումներ եւ ուղղութիւններ որդեգրելու: Ամէն կուսակցութիւն
քննութիւն պիտի տայ մեր ժողովուրդին առջեւ, կարենալ իր տեղը ապա -
հովելու համար մեր պատմութեան մէջ:

Մենք միշտ հաւատացած ենք թէ հայրենիքը եւ սփիւռքը տարբեր
միաւորներ ըլլալով հանդերձ կը ներկայացնեն մէկ ամբողջութիւն. անոնց
գոյութիւնը իրարմով պայմանաւորուած է: Մինչեւ Հայաստանի վերջին
ժողովրդավարական յեղափոխութիւնը, մեզի համար դժուար էր իրակա -
նացնել միասնականութեան եւ ամբողջականութեան գաղափարը, որովհե -
տեւ սփիւռքը եւ Հայաստանը կը գտնուէին հակամարտ ճակատներու վրայ
գաղափարապէս, տնտեսապէս ու զինու զօրութեամբ իրարու հակադրուող
ազգերու համադրութեան մէջ:

Դժուար եւ գրեթէ անհնար էր ցուրտ պատերազմի դաժան պայման -
ներուն ներքեւ մնալ սկզբունքային՝ պահելով հանդերձ մեր կապը հայրենի
ժողովուրդին հետ: Աւելի դիւրին պիտի ըլլար նետուիլ հոսանքին մէջ,
գերադասել խմբակցական ու կուսակցական շահը եւ նիզակ ճօճել Հա -
յաստանի դէմ, դառնալ Պապէն աւելի պապական՝ առանց նկատի առնե լու
այդ վարքագիծին աղիտալի հետեւանքները, պահ մը մոռնալով այն խզումը
որ կրնար յառաջանալ մեր ժողովուրդի երկու հատուածներուն միջեւ:

Ռամկավար Ազատականներս ընտրեցինք դժուար ճանապարհը եւ
այսօր եկաւ պատմութիւնը հաստատելու թէ ճիշդ էր մեր ընտրութիւնը, ուղիղ
էր մեր քաղաքական վարքագիծը: Արդարեւ, մենք ամենէն վտանգաւոր

ժամանակներուն, կողքին կանգնեցանք հայրենիքին եւ հայրենի ժողովուր -
դին, միշտ բարձրաձայն յայտարարելով որ համաձայն չէինք այնտեղ տիրող
վարչակարգին: Այդպիսի արի եւ խոհեմ քաղաքականութեան շնորհիւ է որ
մենք կարողացանք սփիւռքի զանգուածները կապուած պահել հայրենիքին:
Այսօր, երբ Հայաստան կը բացուի աշխարհին՝ իր դիմաց կը գտնէ պատ -
րաստակամ եւ հայրենանուէր զանգուած մը, որ առանց մեր պայքարին՝
այլասերած պիտի ըլլար կամ՝ թշնամացած հայրենիքին:

Միւս կողմէ, Ռամկավար Ազատական Կուսակցութիւնը իր մամուլի լայն
ցանցով եւ կազմակերպութիւններով տարածեց եւ գործադրութեան դրաւ
ռամկավարական սկզբունքները՝ ընդդէմ բոլոր մենատիրական ախորժակ -
ներու: Մենք կրկնակիօրէն հպարտ ենք որ հայրենասիրութիւնը պահած ենք
անաղարտ եւ ռամկավարական սկզբունքները վերածած ենք կեանքի՝
սփիւռքի դաժան պայմաններուն ներքեւ:

Այսօր ժողովրդավարութեան եւ ռամկավարութեան օրն է Հայաստանի
մէջ: Այսօր մեր օրն է Հայաստանի մէջ:

Բազմակուսակցութեան եւ ժողովրդավարութեան վերադարձը Հայաս -
տան հսկայական կարելիութիւններ կը բանայ սփիւռքի կուսակցութեանց
դիմաց: Հեռանկարներ կը բանայ նաեւ արտասահմանի դիմաց: Արտա -
սահմանը արագօրէն քաղաքականանալու ու ծխական համայնքներու վիճա -
կէն քաղաքական միաւորի վերածուելու հնարաւորութեան առջեւ կը գտնուի:

Պէտք է գիտակցինք այս պատեհութեանց եւ պէտք է ձեռնհասօրէն եւ
իմաստութեամբ դիմաւորենք մեր պարտաւորութիւնները հայրենիքի մէջ թէ
սփիւռքի բովանդակ տարածքին:

Մինչ Դաշնակցութիւնը թիւր ենթադրութեան տակ կը գտնուէր թէ
համայնավար դրութեան անկումով ասպարէզը լայն պիտի բացուէր իր
դիմաց՝ Հայաստանի ճակատագիրը իր ձեռքը առնելու եւ տիրանալու
Հայաստանի իշխանութեան, հայ ժողովուրդը տարբեր տնօրինում մը
յայտարարեց, ան իր ծոցէն ծնաւ իր սեփական ղեկավարները եւ երկրին
ճակատագիրը յանձնեց անոնց: Հ.Յ.Դ.-ի եօթանասուն տարուան հակա-հա -
մայնավար պայքարի վաստակը բաւարար չեղաւ տիրանալու Հայաստանի
իշխանութեան, որովհետեւ Հայաստանի ժողովուրդը քաղաքական առողջ
բնազդով մը ուզեց ինք տէրը կանգնիլ իր սեփական ճակատագրին: Միւս
կողմէ ան անդրադարձաւ թէ ընկերվարական իշխանութեան մը տապա -
լումէն ետք, հրաւիրած պիտի ըլլար ընկերվարական ուրիշ կուսակցութիւն
մը, որ համայնավարներէն նուազ ծայրայեղութիւն ցոյց չէր տուած 1918էն
1920, երբ ձեռք առած էր Հայաստանի իշխանութիւնը: Ան նոյնպէս ջանացած
էր Արեւմուտքի ազատ երկիրներուն մէջ իսկ հաստատել իր մենատիրութիւնը

մեր ազգային եւ եկեղեցական կեանքին մէջ:
Նախագահական վերջին ընտրութիւնները եկան կտրուկ կերպով

մերժելու Դաշնակցութիւնն ու անոր մենատիրական գործելակերպը:
Այսօր ատենն է որ վերաքննութեան ենթարկէ Դաշնակցութիւնը իր վի -

ժած քաղաքականութիւնը եւ հաշուետուութեան հրաւիրէ իր ղեկավարու -
թիւնը:

Ռամկավար Ազատական Կուսակցութիւնը երբեք տուեալ չառաւ իր 70
տարուան հայրենանուէր քաղաքականութիւնը՝ իր սեփական տեղը գրաւելու
Հայաստանի քաղաքական կեանքին մէջ, այլ փութաց Հայաստան՝ իր նոր
գործունէութեամբ եւ առաքելութեամբ տիրանալու քաղաքական այդ դիրքին:
Ռ.Ա.Կ.-ը հետեւեալ միջոցներով արդարացուց ու կը շարունակէ արդարացնել
իր ներկայութիւնը Հայաստանի մէջ:

ա) Ան հիմնական կերպով սատարեց ու կը շարունակէ սատարել Հայաս -
տանի քաղաքական կեանքէն ներս ռամկավարական դրութեան հաստատ -
ման եւ ամրապնդման: Այս նպատակով ան Երեւանի մէջ սկսաւ հրատարա -
կել իր «Ազգ» թերթը, որ մեր հայրենիքի ամենէն փնտռուած թերթն է եւ կը
յափշտակուի ձեռքէ ձեռք: «Ազգ»ը իր առարկայական եւ ամբողջական
լրատուութեամբ, առողջ մեկնաբանութիւններով եկաւ Հայաստանի իրական
քաղաքականութիւնը զետեղելու միջազգային քաղաքականութեան պարու -
նակին մէջ: Բան մը՝ որ պիտի նպաստէ ռամկավարական ազատութեամբ
մտածելու եւ քաղաքական առողջ որոշումներ առնելու:

բ) Հայաստանի Ռամկավար Ազատական Կուսակցութիւնը իր գործունէ -
ութիւնը ներդաշնակեց Հայոց Համազգային Շարժման հետ, որ ռամկա -
վարական դրութիւնը վերահաստատած էր Հայաստանի մէջ, եւ թիկունք
կանգնեցաւ Լեւոն Տէր-Պետրոսեանի նախագահական թեկնածութեան:
Լեւոն Տէր-Պետրոսեան կարճ ժամանակամիջոցի մը մէջ յաջողած էր դառնալ
միջազգայնօրէն ճանչցուած քաղաքական ղեկավար մը, շնորհիւ իր խոհեմ
ու հեռատես քաղաքականութեան:

Ռամկավար Ազատական Կուսակցութիւնը յաջողեցաւ կանուխէն
հաստատել Լեւոն Տէր-Պետրոսեանի մէջ ճշմարիտ քաղաքագէտը, որ առանց
վնասարար բախումներու կը ջանար խաղաղութիւն հաստատել դրացիներու
հետ եւ բարօրութիւն ստեղծել երկրին մէջ: Կարգ մը կուսակցութիւններ Լեւոն
Տէր-Պետրոսեանի ընտրութենէն ետք միայն, վերաքննելով իրենց վարքա -
գիծը, կուգան հաւատարմութիւն յայտնելու Հայաստանի առաջին ազգընտիր
նախագահին:

Տէր-Պետրոսեանի տրուած քուէներուն վրայ նշուած էր թէ ան թեկնածուն
էր Հ.Հ.Շ.-ի եւ Ռ.Ա.Կ.-ի: Հետեւաբար, Տէր-Պետրոսեանի յաղթանակը յաղթա -

նակն է ողջախոհութեան եւ ժողովրդավարութեան: Ան յաղթանակն է մանա -
ւանդ Ռամկավար Ազատական Կուսակցութեան:

գ) Ռամկավար Ազատական Կուսակցութիւնը ճառի, խօսքի սահմանին
մէջ չմնաց, երբ յայտարարեց թէ մեր երկիրը տնտեսական օժանդակութեան
պէտք ունէր՝ կարենալ վերականգնելու եւ երաշխաւորելու համար իր
քաղաքական անկախութիւնը եւ դիմեց գործնական քայլերու, իր խօսքին
միացնելով նաեւ գործը: Այսօր միայն Ռ.Ա.Կ.-ի պատասխանատուներուն կող -
մէ նախաձեռնուած համատեղ ձեռնարկութիւններն են որ իրականութեան
վերածուած են եւ ազդու կերպով կը սատարեն Հայաստանի տնտեսութեան:

Սակայն այդ առանձին ձեռնարկները կ’ամբողջանան ու կ’ընդար -
ձակուին տնտեսական այն լայն ծրագիրով, որ Ռ.Ա.Կ.-ի կողմէ հիմնուած
Հայաստանի Տնտեսական Զարգացման Խորհուրդը յայտարարեց վերջերս
Երեւանի մէջ:

Այսօր Հայաստանի մէջ ամենէն աւելի յարգանք վայելող գաղա փա րա -
բանութիւնը ժողովրդավարութիւնն է, մեր գաղափարաբանութիւնն է, մեր
սկզբունքներն են որ արմատ կը նետեն հայ հողի մէջ ու կը ծլարձակին
արագօրէն:

Այսօր մենք հպարտութեամբ կը տեսնենք թէ հազարաւոր հայեր
Հայաստանի մէջ կը դիմեն Ռամկավար Ազատական Կուսակցութեան՝ անոր
շարքերուն զինուորագրուելու եւ զայն վերածելու իրական ու տիրական
քաղաքական ուժի մը: Եւ այս կերպով գրեթէ ամէն օր կուսակցական նոր
մասնաճիւղ մը կը հաստատուի Հայաստանի մէջ եւ տակաւ կ’ընդարձակուին
ծաւալն ու տարողութիւնը մեր կուսակցութեան:

Նման արագ թափով մը կ’աճին մեր կուսակցութեան մշակութային թեւին՝
Թէքէեան Մշակութային Միութեան մասնաճիւղերը, ուր կուգան գործել
ամենէն ընտիր մտաւորականներն ու մշակոյթի գործիչները:

Հայաստանի Ռամկավար Ազատական Կուսակցութիւնը արդէն ներկա -
յացուած է վեց ականաւոր երեսփոխաններով եւ ի մօտոյ շատ աւելի լուրջ
կշիռ մը պիտի ստանայ անոր ներկայութիւնը Հայաստանի խորհրդարանէն
ներս:

Այս բոլոր յաջողութիւնները արձանագրուեցան մեր երկրին մէջ, որով -
հետեւ արդէն ստեղծուած էր պարարտ հողը եւ Հայաստան պատրաստ էր
ընդունելու ռամկավարական սկզբունքներով գործող մեր կազմակեր -
պութիւնը: Սակայն որեւէ քաղաքական կազմակերպութեան համար ներելի
պիտի չըլլայ առանց պատրաստութեան սպասել դէպքերու թաւալքին: Այսօր
մեր առջեւ կը պարզուին լուրջ պարտաւորութիւններ, որովհետեւ այսօր
Ռ.Ա.Կ.-ը միայն գաղութային կուսակցութիւն մը չէ. ան դարձած է պետական

կուսակցութիւն եւ պէտք է խորհի ու գործէ պետական չափանիշերով:
Մեր հայաստանեան քաղաքականութիւնը լրացումն է մեր սփիւռքի

քաղաքականութեան, եւ փոխադարձաբար: Այսօր վերակառուցման, վերա -
կազ մակերպման եւ պատմական նոր ժամանակներու հետ քայլ պահելու
հարկադրանքին առջեւ կը գտնուի մեր կուսակցութիւնը:

Քաղաքական ներկայ իրականութեան մէջ կուսակցութեան Եւրոպայի
Շրջանակի Պատգամաւորական Ժողովը պատմական նշանակութիւն կը
ստանայ: Քաղաքական հսկայ ծրագիրներ եւ առաջադրութիւններ կը
պարզուին մեր դիմաց: Իւրաքանչիւր անդամ եւ կուսակցական, իւրաքանչիւր
Շրջանակ պարտականութիւն ունի խոհեմ եւ ամբողջական կերպով
սատարելու Կուսակցութեան վերականգնումի աշխատանքներուն, որպէսզի
կարողանանք գիտակցութեամբ, լրջութեամբ եւ ամբողջական յանձնա ռու -
թեամբ վերցնել մեզի վերապահուած քաղաքական վճռական դերը:

Թէքէեաններ, Չօպանեաններ, Տամատեաններ ու Գերսամ Ահարոն եան -
ներ իրենց պայքարին մէջ եւ պատմութեան ամենէն դժնդակ պայմաններուն
ներքեւ երազեցին անկախ եւ ռամկավարական Հայաստան մը, որպէսզի մեր
կուսակցութիւնը դառնար քաղաքական ուժ մը եւ մանաւանդ գաղա -
փարական դարբնոց մը՝ ռամկավարութեան գաղափարականին տեսականը
վերածելու իրականութեան:

Այսօր արդէն գոյութեան եկած է այդ Հայաստանը, իբրեւ ազատ եւ
մարտնչող ռամկավարական երկիր: Հետեւաբար անցած է երազի ժամա -
նակը եւ հասած է գործի պահը: Այն ինչ որ երազ էր մեր ռահվիրաներուն
համար, քաղաքական իրականութիւն է մեզի համար:

«Տարբեր ես դուն մեր երազէն»-պիտի ըսէր Թէքէեան եւ ապա՝ անմի -
ջապէս աւելցնէր «աւելի լաւ…»:

Իր բովանդակ կեանքին ընթացքին Գերսամ Ահարոնեան երազեց ու
գոչեց՝ «Գալ տարի՝ Վանի մէջ»:

Ու մենք կը սկսինք մեր գործը գոչելով՝ «Այս տարի Երեւան եւ անպայման
գալ տարի Վան»:

Որովհետեւ վաղուան Վանի ճամբան այսօր կ՚անցնի Երեւանէն:
Նոյնպէս հայ ժողովուրդի յաւերժութեան ճամբան կ՚անցնի անկէ:
Այսօր, Ռամկավարութիւնը կը հարստանայ Հայաստանով եւ Հայաս -

տանը կը մեծնայ Ռամկավարութեամբ:

(Արտասանուած՝ Ռ.Ա.Կ.-ի 70 ամեակին նուիրուած հանդիսութեան,
Լիոն, Նոյեմբեր 1991)

Այս վերջին տարիներուն գեղեցիկ աւանդութիւն մը դարձած է ամէն
Զատկուայ շաբաթավերջին Հ.Բ.Ը.Մ.-ի դրօշին տակ մարզական փառատօն
մը կազմակերպել եւ ի մի համախմբել հայ երիտասարդութիւնը:

Վալանսէն, Լիոնէն, Սէն Շամօնէն եւ Մարսէյլէն ետք, որոշուած էր 1993ի
Զատկուայ խաղերը կայացնել Լոնտոնի մէջ, սակայն կազմակերպչական ինչ-
ինչ դժուարութիւններու պատճառաւ եւ նկատի ունենալով մանաւանդ մեր
հայրենիքի ներկայ մտահոգիչ վիճակը, որոշուեցաւ նախ այս տարուայ
խաղերը բոլորովին ջնջել, սակայն ի տես երիտասարդութեան մօտ յառաջ
եկած յուսախաբութեան զգացումին, վերատեսութեան ենթարկեցինք մեր
որոշումը եւ այնպէս տնօրինեցինք որ այս տարուայ խաղերը տեղի ունենան
սեղմ շրջանակի մէջ, նախաձեռնութեամբ Հ.Բ.Ը.Մ.-ի Վալանսի մասնաճիւղին:

Ի պատիւ մեր Վալանսի մասնաճիւղին, պէտք է ըսեմ որ սիրով ընդառաջ
գացին մեր առաջարկին եւ յանձն առին այս տարուայ մարզական խաղերուն
կազմակերպութիւնը: Իսկ շնորհիւ մեր հարաւային Ֆրանսայի գործիչ պրն.
Անդրանիկ Քէշիշեանի անխոնջ ջանքերուն, սեղմ շրջանակը հետզհետէ
ընդլայնելով յանգեցաւ այսօրուայ գոհացուցիչ եւ խրախուսիչ արդիւնքին:

Արդարեւ, մեծ գոհունակութիւն է մեզի համար Եւրոպայի զանազան
շրջաններէն՝ Հոլանտայէն, Պելճիքայէն, Գերմանիայէն ու Ֆրանսայի բոլոր
հայաշատ վայրերէն եկած բազմահարիւր հայ երիտասարդ-երիտասար -
դուհիներ ողջունել այս հիւրընկալ քաղաքին մէջ, ուր ամբողջ երեք օր անոնք
ոչ միայն մարզական խաղերու մասնակից եղան, այլ նաեւ հայկակա -
նութեամբ ապրեցան, իրենց տարեկից հայ երիտասարդներու ծանօթանալով
ու անոնց հետ լաւ ժամանակ անցնելով:

Հայկական Բարեգործական Ընդհանուր Միութիւնը միշտ քաջալերած է
երիտասարդական հաւաքները, ուր ալ տեղի ունենան անոնք: Ներկաներէն
շատերու յիշողութեան մէջ թարմ մնացած պիտի ըլլայ անցեալ տարուայ
Յուլիսին Լոս Անճելըսի մէջ տեղի ունեցած Նաւասարդեան խաղերուն
յիշատակը. խաղեր՝ որոնք աշխարհի չորս ծագերէն համախմբած էին մօտ
2000 երիտասարդներ:

Աշխարհի ամէն կողմ Բարեգործականը իր երիտասարդական խումբերը
ունի, որոնք աշխոյժ գործունէութիւն կը ծաւալեն եւ ոչ միայն մարզական
գետնի վրայ:

Լիբանանի Հ.Ե.Ը.-ը, օրինակի համար, տեղւոյս ամենէն կենսունակ կազ -
մակերպութիւններէն մին է: Նոյնը կարելի է ըսել բազմահարիւր երիտա սարդ
անդամներ հաշուող Հարաւային Ամերիկայի երիտասարդական լիկաներուն
պարագային:

Եւրոպայի մէջ ալ Հ.Բ.Ը.Մ.-ի տեղական մասնաժողովներու կողքին կը
գործեն երիտասարդական մարմիններ: Անցեալ տարի Հ.Բ.Ը.Մ.-ի Եւրոպայի
Երիտասարդական Յանձնախումբին նախաձեռնութեամբ ստեղծուեցաւ
Նուպար Մարզական Միութիւնը որ արդէն իր մասնաճիւղերը ունի Փարիզի
եւ Վալանսի մէջ: Յուսով ենք որ ուրիշներ ալ պիտի հետեւին անոնց օրինակին
եւ Նուպար Մարզական Միութիւնը մօտ ապագային իր մասնաճիւղերը
կ՚ունենայ բոլոր հայաշատ շրջաններուն մէջ:

Մեր նպատակը սակայն միայն ու միայն մարզական գործունէութիւն
ծաւալել չէ: Առողջ միտք եւ առողջ մարմին ունենալը շատ կարեւոր է, սակայն
մարզանքը երիտասարդութիւնը ներգրաւելու միակ միջոցը չէ: Երիտա -
սարդութիւնը եւ մանաւանդ հայ երիտասարդութիւնը ուրիշ ընելիքներ ալ
ունի, որոնց մասին պիտի արտայայտուիմ քիչ վերջ:

Բոլորիս ծանօթ է Հայաստանի ներկայ վիճակը: Նախկին Սովետական
Միութեան հանրապետութիւններուն մէջ Հայաստանը առաջինը եղաւ որ
բռնեց անկախութեան ճանապարհը: Կը խորհէինք որ անկախութիւնը, որուն
կը յաջորդէին ռամկավարացումն ու ազատ շուկայի դրութեան որդեգրումը,
տնտեսական բարգաւաճում եւ վարդագոյն ապագայ պիտի բերէր: Սակայն
ճակատագիրը տարբեր տնօրինեց: Ղարաբաղի ազատագրական պայքարը
դուռ բացաւ ատրպէյճանցիներու հետ զինեալ կռիւի եւ տնտեսական
անտանելի շրջափակումի մը, որուն հետեւանքները շատ ծանր եղան
Հայաստանի ժողովուրդին համար:

Հակառակ այն բոլոր դժուարութիւններուն, որոնք սեւ գիծերով կը
պատկերացնեն Հայաստանի ներկան, համոզուած ենք որ օր մը չէ օր մը վերջ
պիտի գտնէ մեր ժողովուրդին տառապանքը եւ ան պիտի լծուի երկիրը
շէնցնելու եւ իրեն համար պայծառ ապագայ մը կերտելու գործին:

Մինչ այդ շատ գործ կայ կատարելիք թէ՛ Հայաստանի մէջ եւ թէ՛ սփիւռքի
մէջ: Հայրենիքը սփիւռքին կապող կամուրջները բազմացած են մի քանի
տարիներէ ի վեր: Սփիւռքահայը օտար մը չէ հայրենիքին մէջ եւ ինք ալ
պարտաւորութիւններ ունի ստանձնելիք իր ազգին նկատմամբ:

Կայ մարդասիրական օգնութեան գործը, որուն խիստ կարիքը ունի
Հայաստան եւ չենք կրնար մեր կարելի օժանդակութիւնը չբերել անոր: 

Հայաստանը կարիքը ունի նաեւ քաղաքական նեցուկի, որովհետեւ
Արեւմուտքի մէջ յաճախ սխալ կը մեկնաբանուին հայերու ինքնա պաշտ պա -

նու թեան ու Ղարաբաղի ինքնորոշման պայքարները: Մեր երիտասարդու -
թիւնը այս ուղղութեամբ եւս հսկայ աշխատանք ունի կատարելիք, իր ճիգերը
միացնելով հայ քաղաքական կազմակերպութիւններու հասարակաց
ճիգերուն:

Ոտքի՛ ել հայ երիտասարդութիւն: Դո՛ւն ես ազգին յոյսն ու ապագան: Ամէն
տեղ երիտասարդութիւնն է պայքարի առաջին գիծերուն վրայ: Դո՛ւն ալ, հա՛յ
երիտասարդ, գիտակցէ՛ ոյժիդ ու գործածէ զայն յօգուտ հայրենիքիդ պաշտ -
պանութեան ու վերականգնումին:

Ա՛յդ կը սպասէ քեզմէ Հայկական Բարեգործական Ընդհանուր Միու -
թիւնը:

Ա՛յդ կը սպասէ քեզմէ համայն հայ ժողովուրդը:
Այս առիթով պիտի ուզեմ մասնաւոր շնորհակալութիւն յայտնել Վալանսի

մասնաժողովին, անոր նախագահ պրն. Ժագ Մարգարեանի ու նախորդ
նախագահ Տոքթ. Ժան-Նօէլ Կօշկարեանի, որոնք անվարան ընդունեցին
Հ.Բ.Ը. Միութեան Եւրոպայի 6րդ մարզական խաղերը կազմակերպելու
դժուարին աշխատանքը, Հ.Բ.Ը. Միութեան պատասխանատու գործիչ պրն.
Անդրանիկ Քէշիշեանի, որուն բացառիկ նուիրումին կը պարտինք այս խաղե -
րուն յաջողութիւնը, բոլոր ազնիւ նուիրատուներուն, որոնք իրենց դրական
քաջալերանքը բերին կազմակերպիչներուն եւ վերջապէս ձեզի, սիրելի
երիտասարդներ, որ ձեր մարզական օրինակելի ընթացքով բարձր բռնեցիք
հայկականութեան դրօշը անցնող երեք օրերու ընթացքին:

Կեցցէ՛ հայ երիտասարդութիւնը:
Կեցցէ՛ Հ.Բ.Ը. Միութիւնը:
Կեցցե՛ն Հայաստանն ու հայ ժողովուրդը:

(Արտասանուած՝ Հ.Բ.Ը. Միութեան Եւրոպայի Երիտասարդական 6րդ
խաղերուն առիթով, Վալանս, 1993)

Քիչեր կան, որոնք իրենց ամբողջ գիտակցական կեանքին մէջ եղած են
համակ նուիրում ու զոհողութիւն, ունեցած են անբեկանելի հաւատք ու
համոզմունք, դարձած են կորովի առաջնորդ ու տեսլապաշտ:

Այո՛, ընտրանի մըն է այն երախտաւորներուն թիւը, որոնք զրահուած
իրենց գաղափարական սկզբունքներով, հայրենասիրական զարկերով,
հայապահպանման ոլորտներով ու մարդկայնական զգացումներով, կրցած
են ամրօրէն մնալ պատնէշի վրայ, ջերմօրէն պաշտպանելով ազգային-
հայրենասիրական ու գաղափարական-մշակութային շահերը՝ բոլո՛ր մակար -
դակներու վրայ ու բոլո՛ր պայմաններու ընթացքին:

Ահաւասիկ այսօր մենք հաւաքուած ենք մեծարելու ԻՐԱ՛Ւ մարդ մը,
ՈՂՋԱՄԻՏ հայ մը, ՆԵՐՀՈՒՆ գաղափարախօս մը ու ԼՈՒՍԱՄԻՏ գործիչ մը,
որ կը կոչուի Մեթր Հրաչեայ Սեդրակեան եւ կամ՝ ինչպէս ամէն ոք սովոր է
զինք անուանելու եւ նաեւ ճանչնալու՝ ՄԵԹՐը:

Մեթրին մասին խօսիլը կամ արտայայտուիլը հանդիսութեան մը ըն -
թացքին, իրապէս բաւարար պիտի չըլլար, որովհետեւ անոր գործունէութեան
դաշտերը եղած են ծաւալուն, բազմատեսակ ու տարաբնոյթ, բայց վերջին
հաշուով ծառայելու համար ՄԷԿ Նպատակի՝ իր ժողովուրդին եւ հայրենիքին:

Իր Հ.Ե.Ը.ական մը ըլլալու պատկանելութենէն մինչեւ Ռամկավար
Ազատական Կուսակցութեան ղեկավար մը ըլլալը, անցնելով Հ.Բ.Ը. Միու -
թեան ու Թէքէեան Մշակութային Միութեան պատասխանատու պաշտօն -
ներու դիրքէն, Մեթրը անպայման կը պատկանի այն անզուգական ղեկա -
վարներու շարքին, որոնք ունեցած են, եւ ունի՛ն, իրենց յատուկ տեղն ու դերը:

Բացարձակապէս պատահական չէ, որ Մեթրը՝ ըլլալով քաղաքական
միտք եւ ազատական գաղափարախօսութեան հաւատացող, իր ընտրու -
թիւնը կեդրոնացնէր այն քաղաքական կազմակերպութեան վրայ, որ հայ
իրականութենէն ներս կար որպէս ազատական հոսանքի ներկա յացուցիչ.
Ռամկավար Ազատական Կուսակցութեան վրայ:

Մեթր Սեդրակեանի քաղաքական հայեացքները, կողմնորոշումները,
դիտարկումներն ու վերլուծումները զինք բերած էին դէպի Ռ․Ա․Կ․ը՝ այն
կուսակցական ընտանիքը, ուրկէ կարելի պիտի ըլլար գործով ու բանիւ
սպասարկել մեր ժողովուրդին եւ հայրենիքին: 

Այսպիսով Մեթրը իր երիտասարդ տարիքին ազգային-քաղաքական հիմ -

նաքար մը կը դնէր իր կեանքին մէջ, որ հետզհետէ պիտի արդիւնա ւորուէր եւ
ինք պիտի դառնար մեր իրականութեան տիրական դէմքերէն մէկը:

Մեթր Սեդրակեանի հմայքն ու հեղինակութիւնը աւելի կը շեշտաւորուէին
նաեւ այն պատճառով, որ անոր կողքին կը գտնուէր հոյլ մը, յանձինս՝ ՓրոՖ.
Բարունակ Թովմասեանի, Գերսամ Ահարոնեանի, Յակոբ Դաւիթեանի ու
Հայ կաշէն Ուզունեանի: Երիտասարդ, կենսունակ, գործարար, գաղափարա -
պաշտ եւ յարգելի անձնաւորութիւններ, որոնք ձեռք-ձեռքի տուած նոր շունչ
ու ոգի տուին մեր շրջանակներուն, զանոնք տարածելով նաեւ հեռաւոր
ափեր, այն քաջ գիտակցութեամբ, թէ այս բոլորը պիտի ըլլան գերազան -
ցապէս յօգուտ մեր ընդհանրական հրամայականներուն:

Մեթր Սեդրակեան եւ իր գաղափարակից ղեկավար ընկերները
կուսակցական գործունէութիւնն ու հաւատամքը երբեք չուզեցին շփոթել
հայրենիքի ատենի վարչաձեւին եւ իրականութեան հետ, ընդհակառակը՝ ոգի
ի բռին զօրավիգ կանգնեցան հայրենի հողին ու ժողովուրդին, հայրենասի -
րութեան կայծը միշտ վառ պահելու առաջադրանքէն մղուած:

Ի՜նչ փոյթ, որ այս կեցուածքին համար անոնք հալածուեցան, ամբաս -
տանուեցան ու պիտակաւորուեցան, կարեւորը՝ հայրենիքին հետ ըլլալն էր,
ի՛նչ պայմաններու մէջ ալ գտնուի ան:

Մեթրը այս առումով եղաւ մարտնչող գործիչ մը, վկայ՝ 1946ի Ներգաղթի
Կոմիտէի անդամ ըլլալու իր հանգամանքէն մինչեւ իր կուսակցութեան
նախագահ դառնալու ժամանակաշրջանը, ուր ունեցաւ հայրենանպաստ
պատմական եւ յիշատակելի ներդրումներ, որոնք խիստ պերճախօս են ու
վաւերական:

Ներկայիս ալ, երբ հայրենիքը անկախացած է, կը դիմագրաւէ բազում
մարտահրաւէրներ, Ռ․Ա․Կ․ը կը գտնուի հայրենիքի կողքին, սատար կը
կանգնի անոր գործընթացին, անկախաբար այն իրողութիւններէն, որ հոն
կան թերութիւններ ու կան սրբագրելի հարցեր:

Հայաստանի անկախութիւնը՝ իր նոր վարչակարգով ու դրուածքով,
անտարակոյս, այն միակ ընտրանքն է, որուն ձգտած է Ռ․Ա․Կ․ը, սակայն
բնական ու հեզասահ անցումով մը եւ այսօր, վստահ ենք որ Մեթրը այդ
հրճուանքն ու բերկրանքը կ՚ապրի այն լաւատեսութեամբ, որ տնտեսական,
ընկերային ու կենցաղային դժուարութիւնները, շրջափակման խոչընդոտնե -
րը եւ Արցախեան տագնապը կը վերանան ու կ՚ունենան իրենց համապա -
տասխան լուծումները, իսկ հայրենիքի նոր պետականութեան զօրացումն ու
ամրապնդումը կը դառնայ իւրաքանչիւր հայու սրբազան պարտակա -
նութիւնը:

Հոս միջանկեալ ըսենք թէ՝ հակառակ ոմանց այն կարծիքին, թէ կուսակ -

ցու թիւնները ընելիք չունին այլեւս սփիւռքի մէջ, իրենց տեղը հայրենիքն է,
մենք այս հանգրուանին այս մտածումը կը գտնենք անտեղի եւ սխալ,
որովհետեւ մասնաւորաբար Ռ․Ա․Կ․ը տակաւին յանձնառութիւններ ունի իր
բոլոր միջոցներով սպասարկելու հայրենիքի հզօրացման, մինչեւ որ
ժողովրդավարութեան եւ ազատականութեան սկզբունքները լիուլի գործա -
դրուին Հայաստանի մէջ:

Նոյն ծիրէն ներս, երբ կը դիտենք հայ եկեղեցւոյ դառն գոյավիճակը,
յատկապէս՝ հերձուածին առկայութիւնը, կը տեսնենք թէ՝ Ռ․Ա․Կ․ի դաւա -
նանքէն իսկ մեկնելով, Մեթր Սեդրակեան, իր գործակիցներուն հետ, մնաց
մէկ ու միասնական հայ եկեղեցւոյ գաղափարին պաշտպան, գերակա յու -
թեամբ Ս. Էջմիածնի աթոռակալին:

Մեթրը միշտ ալ ջատագովը մնաց այս միութեան, իր ելոյթներով,
գրութիւններով թէ մեկնաբանութիւններով, իսկ այսօր, երբ աւելի քան երբեք
անյետաձգելի պահանջքը կայ ատոր, Ռ․Ա․Կ․ի այդ թէզը կը մնայ առաջնա -
հերթային մարտահրաւէր մը:

Արտերկրի կացութեան պարագային, Մեթրը չանտեսելով կամ չարհա -
մարհելով այլ գաղութներու կարեւորութիւնը, դերն ու աշխատունակութիւնը,
միշտ ալ նախամեծարութիւնը տուաւ սփիւռքի միջնաբերդ լիբանանահայ
գաղութին, որ անվիճելիօրէն եղաւ առաջնորդող մայր գաղութ մը, ողնասիւն
մը, ուրկէ մտաւորական թէ այլ բնոյթի սնունդ եւ աւիշ առին հեռաւոր
գաղթօճախները:

Նոյնիսկ երկարամեայ քաղաքացիական պատերազմը, որ պատճառ
եղաւ քանդումներու, տեղահանումներու, գաղթի ու տարտղնումի, տակաւին
ի վիճակի չեղաւ այս գաղութին իւրայատկութիւնը աղարտելու կամ դերը
նսեմացնելու եւ Մեթրը լա՛ւ կը գիտակցի այս ճշմարտութեան, կը հաւատայ
այս գաղութին անհրաժեշտութեան եւ առաքելութեան:

Իսկ եթէ ան ակամայ ժամանակաւոր կերպով բացակայեցաւ իր
սիրեցեալ երկրէն, իր ազգային-հասարակական ու քաղաքական-ընկերային
կալուածներէն, փաստն այն է որ ան վերադարձած է եւ ընդմիշտ հոս մնալու
վճռակամութիւնը կայ իր մօտ:

Այս առիթով չմոռնանք յիշելու, թէ Մեթրը որքան ալ հանրածանօթ դէմք
մը ըլլայ սփիւռքի թէ հայրենիքի մէջ, նոյնքան յայտնի անձնաւորութիւն մըն է
լիբանանեան քաղաքական շրջանակներուն մօտ, իր քաղաքական թէ
փաստաբանական լայնածիր գործունէութեանց ընդմէջէն:

Երբ Մեթրին անունը կ՚առնչենք մասնաւորաբար Ռ.Ա.Կ.-ի հետ, անխու -
սափելիօրէն կը մտաբերենք Թէքէեան Մշակութային Միութիւնը, որուն
կարկառուն հիմնադիրներէն մին հանդիսացաւ նաեւ ինք:

Արդարեւ, երբ պաղ պատերազմի օրերը կը թեւածէին ամէնուրեք,
քաղաքական թանձր թաթեր կը փնտռէին քաւութեան նոխազներ, երբ զուտ
քաղաքական գործունէութիւն ունենալը կ՚ենթարկուէր ճնշումներու, այլապէս
ալ՝ մշակութային կեանք ստեղծելը կը դառնար ազգային առաջադրանք,
գլխաւորաբար ի հակադրութիւն սփիւռքեան այլասերիչ պայմաններուն,
շա՜տ բնական էր, որ ստեղծուէր համապատասխան կառոյց մը:

Այս մեկնակէտով ալ, 1947ին, խումբ մը խանդավառ ռամկավար երիտա -
սարդներ, որոնց մէջ էր նաեւ Մեթրը, ստեղծեցին Թէքէեան Մշակութային
Միութիւնը Լիբանանի մէջ, որ դարձաւ հայրենասէր, մշակութասէր եւ
արուես տասէր զանգուածի մը սեփականութիւնը եւ արտայայտուելու
ամպիոնը:

«Բանաստեղծներու իշխան»ին անունով այս մկրտումը երբեք չունէր
ինքնանպատակ բնոյթ մը, այլ կը բխէր հայ մշակոյթը, դպրութիւնը, արուես -
տը, գիրն ու գրականութիւնը անշէջ պահելու միտումէ մը, այդ սկզբունքով ալ
դաստիարակելու մեր երիտասարդութիւնը:

Իրաւացի էին մեր երախտաւոր հիմնադիրները իրենց մտայղացումին եւ
այդ ծրագիրը իրականացնելուն մէջ, որովհետեւ պայմաններն ու ժամա -
նակները ցոյց տուին, որ Թ․Մ․Մ․ը ունեցաւ իր արժանի տեղը, իր մաս -
նակցութիւնը, իր ներկայութիւնը, հոն ուր կար հայաբեկոր գաղութ մը, հոն
ուր կարիքը կը զգացուէր ատոր գոյութեան:

Մեթր Սեդրակեան այս ուղղութեամբ ունեցած է իր վիթխարի դերա -
կատարումը, ոչ միայն Լիբանանի մէջ, այլեւ տարբեր՝ մօտաւոր թէ հեռաւոր
գաղութներու մէջ ստեղծելով Թ․Մ․Մ․-ի մասնաճիւղեր:

Մեթրը կը հաւատար, որ քաղաքական թէ կուսակցական կեանքին
զուգահեռ, առանց մէկը խաչաձեւելու միւսին, անհրաժեշտ է լծուիլ նաեւ
մշակութային արդիւնաւէտ գործունէութեան:

Ահա թէ ինչո՛ւ, նոյնիսկ 50ական թուականներէն սկսեալ, Թ․Մ․Մ․ը սկսաւ
հայրենիքի հետ կամուրջներ հաստատել, որպէսզի մշակութային կապերը
մնան պինդ, սերտ ու մտերիմ, յատկապէս մշակութային խումբերու այցե -
լութիւններով:

Եւ մեզմէ շատերէն որո՛նք չեն յիշեր այդ հոգեպարար օրերը, հայրե -
նասիրական զգացումները, որոնք նոր աւիւն եւ կեանք կու տային մեր ծարաւ
հոգիներուն:

Մեթր Սեդրակեան եւ իր գործակիցները այս կապակցութեամբ ունին մեծ
եւ անջնջելի աւանդ, մանաւանդ ա՛յդ օրերուն, մռայլ օրերուն, երբ շատեր կը
խուսափէին Հայաստանին հետ կապ պահելէ, նկատի ունենալով վարչաձեւի
դրութիւնը:

Այսօր, Մեթրին միւս բաղձանքն ալ իրականացած է. հայրենիքի մէջ եւս
ստեղծուած է Թ.Մ.Մ., որ սփիւռքի հիմնական թեւերուն հետ գործակցելու
առաջադրանքին առջեւ կը գտնուի, մի՛շտ այն տեսլականով որ սփիւռք-
հայրենիք յարաբերութիւնները մնալու են կենդանի ու շինարար:

Մեթր Սեդրակեան եղաւ այն խոհեմ, լրջամիտ, հաւասարակշռեալ ու
չափաւորական ղեկավարը, որ կրցաւ ամենէն փշոտ ու փորձանաւոր
հարցերն իսկ լուծել իմաստութեամբ, շրջահայեցութեամբ եւ անկողմնա -
կալութեամբ:

Ասիկա, սիրելիներ, փոքր արժանիք մը չէ, մանաւանդ երբ ոմանք փորձած
են ներգաղութային տագնապներ ստեղծել ու հակամարտութեան սերմեր
ներարկել: Մեթրը դէմ եղած է նման փորձերու, չէ հանդուրժած այդ տրամա -
դրութիւններուն եւ, ինչ որ կարեւոր է, մնացած է անշեղ ու իր սկզբունքներուն
վրայ:

Թերեւս ալ աւելին՝ Մեթրը միշտ գերադասած է հաւաքականը՝ անհա -
տականէն, ընդհանրականը՝ անձնակեդրոնութենէն, համազգայինն ու համա -
հայկականը՝ նոյնիսկ նեղ կուսակցականէն ու միութենականէն, որմէ օրինակ
առնելու շատ պատճառներ ունին մեր նոր սերունդները:

Մենք այսպէս ճանչցած ենք Մեթր Սեդրակեանը, այսպէս հետեւած ենք
իր ազգային-հայրենասիրական ուղղութեան եւ այսպէս հաւատացած ենք իր
առաքելութեան:

Եւ երբ այս տրամաբանութեամբ եւ մեկնակէտով մասնաւորաբար կը
կատարենք հաշուեկշիռն ու գնահատականը Յոբելեարին ազգային-
միութենական գործունէութեանց, փոխյարաբերութիւններուն ու մերձեցում -
նե րուն, եւ ի մասնաւորի Հ․Բ․Ը․Մ․-ի եւ Ռ.Ա.Կ.-ի փոխ յարաբերութեանց, ինչ -
պէս իր գործակիցները, նաեւ ինք՝ Մեթր Սեդրակեան, կը դառնայ միասնա -
կա նութեան ու համագործակցութեան ախոյեաններէն, հետեւաբար, աւելի
քան երբեք, այսօր եւս մեզմէ կը պահանջուի, մանաւա՛նդ այս շրջանին, փո -
խա  դարձ հասկացողութեամբ եւ ըմբռնումով մեր զոյգ կազմակերպութիւն -
ները պահել ամուր եւ սերտ, անխախտ եւ մօտիկ, կամ՝ ինչպէս կ՚ըսէր
Ցկեանս Նախագահ Ալեք Մանուկեանը. «Հ․Բ․Ը․Մ․-ը եւ Ռ.Ա.Կ.-ը միշտ ալ
գտնուած են նոյն դերակատարութեան մէջ, պիտի մնան այդպիսին,
որովհետեւ Հ.Բ.Ը.Մ.-ը զօրաւոր է Ռ.Ա.Կ.-ով, իսկ Ռ.Ա.Կ.-ը Հ.Բ.Ը.Մ.-ով»:

Եւ երբ այսօր մենք կը նշենք Մեթրին Ոսկեայ յոբելեանը, ատիկա երբեք
չի նշանակեր, թէ ան գործօն ղեկավար ըլլալէ դադրած է կամ հանգստեան
կոչուած է. քաւ լիցի, մեզի համար ընդհակառակը՝ Մեթրը կը մնայ Մեթր, իր
մտորումներն ու խորհուրդները՝ միշտ լսելի, իր ներկայութիւնը՝ միշտ փափա -
քելի, իր փորձառութիւնը՝ միշտ օրինակելի, իր վաստակը՝ միշտ գնահատելի:

Սիրելի Մեթր, յանուն Ռամկավար-Թէքէեան մեծ ընտանիքներուն, Քեզի
կը մաղթեմ ամենայն առողջութիւն, արեւշատութիւն եւ յաջողութիւն:

Քու դերդ, աւանդդ, վաստակդ ու գործդ մեզի համար թող ըլլան պատ -
գամներ:

Վարձքդ կատար, սիրելի ղեկավար ընկեր: 

(Արտասանուած՝ Մեթր Հրաչեայ Սեդրակեանի Ոսկեայ Յոբելեանի
հանդիսութեան, 11 Դեկտեմբեր 1994) 

ԽոՐՀՐդաՐանական ԵԼոՅթ

Յաջորդաբար երրորդ օրն ըլլալով, կառավարութեան յայտարարութիւնը
մակընթացութեան մէջ է խորհրդարանէն ներս թէ դուրս: Ներսը կողմ մը կը
քննադատէ զայն եւ ուրիշ մը կը դրուատէ, իսկ կողմ մը յայտարարութիւնը կը
նկարագրէ որպէս երկինքէն ինկած կտոր մը, իսկ ուրիշ մը զայն կը նկատէ
թերի եւ բազմաթիւ զգայուն հարցեր անտեսած:

Նկատելին այն է, որ զայն զտեցին հատիկ-հատիկ, չարժեւորեցին ատոր
բովանդակութիւնը, այլ զայն չափեցին բառերուն եւ նոյնիսկ գիրերուն
քանակով:

Ա՛յս՝ դուրսը: Իսկ խորհրդարանի գմբէթին տակ կան երեսփոխաններ ու
լրագրողներ, որոնց ականջներն ու աչքերը գամուած են ամենապզտիկ կէտի
վրայ, զոր ընդգրկած է յայտարարութիւնը կամ չէ ընդգրկած, եւ պատրաստ՝
որեւէ հակազդեցութիւն մեկնաբանելու:

Պրն. Վարչապետ, երկուքին միջեւ հասարակաց յայտարար մը չէ՞ք
գտներ, երբ կան ցցուած աչքեր եւ պարզուած գրիչներ, որոնց նպատակն է
տկար կէտ մը որոնել եւ անոր վրայ խոյանալ: Ինչո՞ւ է այս ամէնը. արդեօ՞ք
դէպի լաւը հասնելու եւ ազատ ու արժանապատիւ կեանք ապրող հասա -
րակութիւն մը կերտելու համար չէ: 

Կը գտնուինք ծայր աստիճան զգայուն անկիւնադարձի առջեւ: Երկիրը
վատ վիճակի մէջ է, եւ նոյնպէս՝ ինչ որ մնացած է մարզերէն ու հաստա -
տութիւններէն: Երբ երկիրը այս հանգրուանին կը հասնի, շատ դժուար կ՚ըլլայ
սանձը ձեռքի մէջ պահել: Եւ բոլորս ալ գիտենք հետեւանքները, որոնք կրնան
յառաջանալ, եթէ վիճակը այս ձեւով շարունակուի: Զայն կը սահմանեմ մէկ
բառով՝ ՓԼՈՒԶՈՒՄ:

Ուրեմն կառավարութիւնը վտանգաւոր անկիւնադարձի մը առջեւ է, իսկ
անհաշուենկատ որեւէ քայլ առնուելու պարագային փլուզումը անխուսափելի
պիտի դառնայ: Պահանջուածը մեծ է եւ գործադրութիւնը՝ մեծ: Ինչ ալ ըսուի,
այս կառավարութեան կեանքը կապուած է իր գործերուն հետ եւ կը գտնուի
մանրադիտակի տակ:

Պրն. Վարչապետ, ես տարակուսողներէն չեմ բարի կամքերուն, որոնցմով
կը յատկանշուին այս կառավարութեան տարրերը: Ինչպէս նաեւ տարա -
կուսողներէն չեմ այս հայրենիքի ապագային, որուն անբաժանելի մէկ մասը
կը նկատեմ ինքզինքս: Կառավարական յայտարարութեան գնահատումին

գծով մեր տեսած վիճակը արտայայտութիւնն է մեր սերունդներու ապա -
գային վրայ մեր մտավախութեան: Ասոր մէջ մեծ չափով տրամաբանութիւն
եւ ժողովրդավարութիւն կը գտնեմ: Այս վիճակը կը խրախուսէ եւ չի վախցներ,
կը զօրացնէ եւ չի տկարացներ, որովհետեւ նպատակը մէկ է՝ լաւագոյնը:

Ա՛յս է որ Լիբանանը կը զանազանէ ուրիշներէն եւ ա՛յս է որ Լիբանանին
գոյատեւել տուաւ մինչեւ այսօր: Հետեւաբար, պարտինք պահպանել ու
յարգել բոլոր կողմերուն կարծիքները եւ ընդառաջել անոնց, որովհետեւ
ուզենք կամ չուզենք անոնք գոյութիւն ունին:

Այս խօսքերը ձեր առջեւ կ՚ըսեմ, անդրադառնալու համար թերացումի մըն
ալ, որ նկատուեցաւ երբ անարդարութիւն եղաւ կառավարութեան մէջ
հայկական ներկայացուցչութեան հարցով: Այդ անարդարութիւնը բաժին
չդարձաւ անձերու, այլեւ ամբողջ համայնքի մը, որ ունի իր քաղաքական եւ
որակական ներկայութիւնները, տառապած է եւ արտայայտիչ կեցուածքներ
ունեցած պատմութեան ընթացքին ըլլա՛յ Լիբանանի մէջ եւ ըլլա՛յ սփիւռքի
երկիրներուն:

Բոլորս ալ գիտենք, յարգելի պաշտօնակիցներ, թէ այս համայնքը որքան
հարուստ կարողութիւններ ունի ըլլա՛յ մշակութային եւ ըլլա՛յ տնտեսական
բնագաւառներուն մէջ:

Մեր պահանջած հայկական ներկայացուցչութիւնը մեր իրաւունքն է: Եւ
այդ իրաւունքը նուիրագործուած է Թայէֆի համաձայնագիրով եւ այդ հիման
վրայ գործած են այդ համաձայնագրին յաջորդած կառավարութիւնները:
Ուրեմն ա՛յդ մեր իրաւունքն է եւ պիտի չլռենք մինչեւ անոր իրականացումը:

Նկատելին այն է, որ այս անարդարութիւնը եղաւ շատ յատկանշական
ժամանակի մը, երբ յայտարարեցինք գոյակեցութեան եւ լիբանանեան
ընկերութեան բոլոր խմբաւորումներուն բացուելու մեր նշանաբանը, որ
ողջունուեցաւ եւ քաջալերանքի արժանացաւ բոլոր համայնքներուն մօտ,
որոնք կառչած կը մնան իրենց քաղաքակրթութեան, մշակոյթին եւ
սրբութիւններուն: Իսկապէս քաջ քայլ մը, որուն արձակման ձեռնարկեցինք: 

Եւ ի՞նչ էր արդիւնքը: Հայ համայնքին վարձատրութիւնը միայն մէ՞կ
աթոռով: Ա՞յս է գոյակեցութեան եւ բացուածութեան գինը:

Ասկէ մեկնելով, պատասխանատուութիւնը կը բեռցնեմ բոլոր այն կողմե -
րուն, որոնք մասնակցեցան այս որոշումի որդեգրումին եւ չընդառաջեցին
բացուելու մեր կոչին, մեզ նեղ կացութեան մատնելով մեր համայնքի առջեւ:
Կը պահանջեմ նաեւ սրբագրել այս անկանոնութիւնը եւ յետս կոչել զայն,
մանաւանդ որ բոլորս ալ գիտենք, թէ այս հանգրուանը որքան համերաշ -
խութեան կը կարօտի այս հայրենիքի վերականգնումին ի խնդիր:

Այս պահանջով կը դիմենք բոլոր պատասխանատուներուն եւ մանաւանդ

216

Նուիրում Ռ.Ա.Կ.-ի ՃԱմբով



հանրապետութեան նախագահին եւ վարչապետին, որոնց նկատմամբ
կատարեալ վստահութիւն ունինք:

Եւ հիմա, իմ եւ ուրիշին նկատմամբ արդար ըլլալու համար, անհրաժեշտ
գտայ անդրադառնալ երիտասարդութեան հարցին, ինչ կը վերաբերի
հայրենիքներու կերտումին եւ անոնց ինքնութեան սահմանումին:

Շատ խօսեցանք եւ բազմաթիւ խոստումներ տուինք, սակայն բան մը
չգործադրուեցաւ անոնցմէ: Ապացոյցը այն է, որ քուէարկութեան տարիքի
նուազումին նիւթը չընդգրկուեցաւ կառավարական յայտարարութեան մէջ:
Նախընտրելի էր մեզի համար, յարգելի պաշտօնակիցներ, որ այդ խոստում -
ները չտայինք մեր երիտասարդներուն, որպէսզի հետեւանքը աւելի թեթեւ
ըլլար անոնց զգացումներուն վրայ:

Ինչ կը վերաբերի կանանց, ապա կինը պայքարող իր դերը չդադրեցուց,
ըլլա՛յ խաղաղութեան եւ ըլլա՛յ պատերազմի ժամանակ:

Խաղաղութեան՝ մասնակցութիւն եւ
պատերազմին՝ խաղաղութիւն:

«Խաղաղութեան դաստիարակեց եւ 
պատերազմին դաստիարակեց 
խաղաղութեան ընծայեց
եւ պատերազմին ընծայեց
խաղաղութեան լուսաւորեց եւ
պատերազմին լուսաւորեց»:

Ամփոփելով՝ կինը խաւար չճանչցող ջահն է, եւ այս յատկանիշներուն
դիմաց որքա՜ն փոքր ենք մենք:

Անկեղծ ըսելով, շատ ուշացանք կինը մասնակից դարձնելու քաղաքական
գործունէութեան, մանաւանդ որ քաղաքականութիւնը այս օրերուն վստահե -
լիութեամբ յատկանշուող այդ արժանիքներուն կարիքը ունի:

Ի վերջոյ, հարկ է դրուատել քաջարի դիմադրութիւնը, որ Լիբանանին
վերադարձուց իր փառքն ու արժանապատուութիւնը, իսրայէլեան թշնամին
Լիբանանի հողերէն դուրս մղելուն ընդմէջէն: Նաեւ անոր թիկունք կը կանգ -
նինք ազատագրելու գրաւեալ մնացեալ հողերը: Կը դրուատենք հանրապե -
տութեան նախագահին եւ զինուորական հաստատութեան դերը եւ այս
յաղթանակի իրականացման մէջ անոնց նեցուկը: 

Հոկտեմբեր 2000

Մեր ժողովուրդի պատմութեան ամենէն դժուար օրերուն, երբ թրքական
բռնապետութիւնը սկսած էր բացայայտօրէն սպառնալ մեր ժողովուրդի
ֆիզիքական գոյութեան՝ 1885 թուականին, Վան քաղաքին մէջ մեր ժողո -
վուրդին ծոցէն ծնաւ Արմենական Կուսակցութիւնը, որ կը հանդիսանայ
առաջին հայ կուսակցութիւնը մեր ազգային իրականութենէն ներս: Արմե նա -
կան Կուսակցութիւնը, որ հայրն է Ռամկավար Ազատական Կուսակցութեան՝
տարաւ շնորհակալ աշխատանք հայ զանգուածները կազմակերպելով, եւ
դիմեց ինքնապաշտպանութեան, որուն շնորհիւ մեր ժողովուրդին մէկ մասը
կարելի եղաւ փրկել ստոյգ բնաջնջումէ:

1915 թուականին եւ անոր յաջորդող տարիներուն գործադրուած
Ցեղասպանութենէն եւ տեղահանութենէն ետք ստեղծուեցան նոր իրավի -
ճակներ, որոնց լոյսին տակ՝ մեր ազգային կեանքը ենթարկուեցաւ որոշ
վերադասաւորումներու: Ատոնց շարքին կը համարուի ծնունդը Ռամկավար
Ազատական Կուսակցութեան, որ տեղի ունեցաւ 1921ին՝ երբ շարք մը
ազատական եւ ժողովրդավարական գաղափարախօսութիւն դաւանող
կուսակցութիւններ համախմբուելով ու միաձուլուելով կազմեցին Ռ.Ա.Կ.-ը:

Ամբողջ ութսուն տարիներ եւ յատկապէս՝ Պաղ պատերազմի դժուարին
օրերուն, մեր կուսակցութիւնը եղաւ այն հաւասարակշռուած ազգային
կառոյցը, որ յաջողեցաւ շատ մը առիթներով հայ ժողովուրդը հեռու պահել
միջազգային քաղաքականութեան թակարդներէն եւ կառչած մնալ
ազատական եւ ժողովրդավարական իր գաղափարախօսութեան, իսկ միւս
կողմէ անհրաժեշտ կապը ստեղծեց Խորհրդային վարչակարգի տակ
գտնուող Հայաստանի մեր քոյրերուն եւ եղբայրներուն հետ: Այսօրուան
տուեալներով թերեւս պարզ երեւայ այս մէկը, սակայն երբ վերադառնանք
այդ օրերուն, ապա աւելի լաւ կրնանք հասկնալ թէ ինչպիսի դժուարութեանց
հանդիպիլ կը նշանակէ Ռ.Ա.Կ.-ի որդեգրած սկզբունքը, որ եղաւ անջատել
հայրենիք եւ վարչակարգ հասկացութիւնները, որովհետեւ անոնցմէ
առաջինը մնայուն է ու յաւիտենական, իսկ երկրորդը՝ անցողակի: Տաս -
նամեակներ ետք ահաւասիկ կայ ու կը շարունակէ մնալ մեր դարաւոր
հայրենիքը, իսկ անդին պատմութեան էջերուն յանձնուած է ատենի համայ -
նավար վարչակարգը:

Այս բոլորին քաջատեղեակ՝ այսօր հպարտութեամբ կը տեսնենք Ռամկա -

վար Ազատական Կուսակցութեան արձանագրած յաղթանակը իր դաւանած
գաղափարախօսութեան բնագաւառէն ներս եւ իր որդեգրած հաւասա -
րակշռուած քաղաքականութեան առումով: Արդարեւ, ամբողջ աշխարհը
կ՚ընթանայ դէպի ժողովրդավարութիւն եւ ազատականութիւն, ներառեալ՝
նոյն ինքն մեր հայրենիքը: Այսօր, բաց եւ դիւրին յարաբերութիւն կայ մեր
ժողովուրդի հայրենական եւ արտերկրի զանգուածներուն միջեւ, որովհետեւ
այդ կապը տարիներէ ի վեր հաստատուած է հայրենիքին հետ առաւելաբար
մեր կուսակցութեան հաստատած ոսկի կամուրջին շնորհիւ:

Այդ բոլորէն ետք, երբ իրականացած է մեր ժողովուրդի Մեծ Երազին մէկ
մասը՝ հայրենի հողի մէկ պատառիկը միայն եղող արդի Հայաստանի ան -
կախացումով, Ռամկավար Ազատական Կուսակցութիւնը իր արձանագրած
խնդութեան զուգահեռ, կարելի ամէն միջոցներով եւ հնարաւորութիւններով
կ՚աշխատի նախ ամրացնելու եւ հիմնաւորելու համար ժողովրդա վարու -
թիւնը մեր հայրենիքէն ներս, ուր արդէն հիմնած է Հայաստանի Ռամկավար
Ազատական Կուսակցութիւնը եւ ապա՝ ամէն ճիգ կը թափէ սատարելու
համար Նայիրեան երկրի տնտեսական բարգաւաճման ու բարօրութեան:
Բնական է չենք յաւակնիր որ իբրեւ կուսակցութիւն պիտի կարենանք
առանձինն հասնիլ երկրի մը եւ անոր բնակչութեան անսահման կարիք -
ներուն, բայց կը հաւատանք թէ միեւնոյն անշահախնդիր մօտեցումով
իւրաքանչիւր հայ անհատ, իւրաքանչիւր կազմակերպութիւն կամ միութիւն
եթէ իր լուման ներմուծէ հայրենի բունկալին մէջ, ապա իրականութիւն կը
դառնայ՝ «կաթիլ կաթիլի վրայ աւելնալով ծով կը դառնայ» հայկական
ժողովրդային առածը:

Ինչ կը վերաբերի սփիւռքին, Ռամկավար Ազատական Կուսակցութիւնը
կը շարունակէ իր առաքելութիւնը, որպէսզի սփիւռքը շարունակէ պահել իր
ինքնուրոյն գոյութիւնը, որպէսզի տեւականօրէն ուսուցուի ազատական եւ
ժողովրդավարական գաղափարախօսութիւնը եւ խարսխուի հայ զանգուած -
ներու եւ մանաւանդ՝ նոր սերունդի մտածողութեան մէջ:

Ազգապահպանման եւ գաղափարական այս առաքելութեան կողքին,
Ռ.Ա.Կ.-ը սփիւռքի մէջ կը գործէ ի խնդիր Հայկական Ցեղասպանութեան
ճանաչման եւ հետեւաբար հայ ժողովուրդի արդար իրաւունքներու ձեռք
բերման: 

Այս առիթը պատեհ նկատելով, պրն. Նախագահ, ես յանուն Ռամ կավար
Ազատական Կուսակցութեան երախտագիտութեան խօսք կը փոխանցեմ
Ձեզի եւ Ձեր միջոցաւ Ֆրանսայի Ծերակոյտին ու ժողովուրդին՝ Հայկական
Ցեղասպանութիւնը պաշտօնապէս ընդունելուն առիթով: Այս մէկը կու գայ
անգամ մը եւս վեր առնելու ֆրանսացի ժողովուրդին ունեցած պաշտա -

մունքը արդարութեան եւ մարդկային իրաւունքներու պաշտպանման
նկատմամբ:

Ի վերջոյ, Ռ.Ա.Կ.-ը արտերկրի մէջ կը ծաւալէ նաեւ քաղաքական
գործունէութիւն, որուն վերջին դրսեւորումները եղան Ֆրանսայի մէջ տեղի
ունեցած քաղաքապետական եւ Լիբանանի երեսփոխանական ընտրութիւն -
ները: Արդարեւ, Ֆրանսայի մէջ զինակցելով ազատականութիւնը դաւանող
գաղափարակից կուսակցութեանց եւ մանաւանդ Էր. Փէ. Էր.-ի հետ, Ռ.Ա.Կ.-
ը իր ներդրումը բերաւ այդ զոյգ ընտրութեանց, իսկ Լիբանանի մէջ ընտրելով
վարչապետ Ռաֆիք Հարիրիի առաջադրանքները եւ գործակցելով անոր
հետ, Ռ.Ա.Կ.-ը կրցաւ տանիլ պատմական յաղթանակ մը երեսփոխանական
այդ ընտրութիւններուն մէջ: Վստահ եմ, որ այս զոյգ զինակցութիւնները եւ
սերտ գործակցութիւնը պիտի շարունակուին եւ հետզհետէ առաւել եւս
արմատաւորուին յառաջիկայ հանգրուաններուն:

Ֆրանսական այս ասպնջական հողին վրայ եւ պատուական այս
ներկայութեան դիմաց, կ՚ուզեմ անդրադառնալ նաեւ մեր սիրելի Լիբանանին՝
դարերու պատմական խորք ունեցող այս հայրենիքին, որ Յոբի համբերու -
թեամբ եւ գոյատեւելու վճռակամութեամբ տարաւ տասնամեակներու վրայ
երկարող իր տառապանքը, որ թէեւ զգալիօրէն մեղմացած՝ բայց վերջացած
չէ տակաւին: Այստեղ կարեւորութեամբ կ՚ուզենք ընդգծել այն դերը, զոր
Ֆրանսա ունեցաւ Լիբանանը իր տագնապէն դուրս բերելու մէջ, եւ այն
օժանդակութիւնը, զոր լիբանանցի ժողովուրդը կ՚ակնկալէ իրմէ ի գոյ
դժուարութեանց վերացման առումով:

Արդարեւ, ճիշդ թէ թէ վերջ գտած է եղբայրական կռիւը, ճիշդ է թէ
ազատագրուած են հարաւային Լիբանանն ու Արեւմտեան Պեքաան եւ ճիշդ
է թէ լիբանանցի ժողովուրդը յամառ դիմադրողականութեամբ կ՚աշխատի
ամոքել իր վէրքերը, սակայն պէտք է ընդունիլ, որ սպիացումը կ՚ուշանայ,
որովհետեւ այս փոքրիկ երկրին կարողականութենէն վեր եղաւ այն
տառապանքը, որ պարտադրուեցաւ իրեն, Մերձաւոր Արեւելքի տագնապին
բերումով: Անդին, ամբողջականօրէն չէ հաստատուած Լիբանանի գերիշխա -
նութիւնը, որովհետեւ ամէնօրեայ հերթականութեամբ Իսրայէլ կը բռնաբարէ
անոր հողային եւ օդային տարածքը, կը գողնայ անոր ջուրերը եւ գրաւեալ կը
պահէ անոր մէկ մասնիկը եղող Շապաայի շրջանը: Այդ բոլորին դիմաց եւ
անտեսելով Իսրայէլի զինուորական հսկայ ուժը, լիբանանցին իր բանակով
եւ դիմադրութեամբ կ՚արհամարհէ ուժի այդ հսկայ մեքենան եւ կը շարունակէ
ազատագրման սրբազան պայքարը: Այստեղ փակագիծ մը բանալով կ՚ուզեմ
ճշդել թէ ոչ մէկ ատեն կարելի է ահաբեկչութիւն նկատել լիբանանեան դի մադ -
րութիւնը: Ի վերջոյ պատմութիւնը հարուստ է ազատագրական պայքարի

օրինակներով, որոնց գլխաւորներէն կարելի է համարել Զօրավար Շարլ Տը
Կոլի գլխաւորած ազատագրական շարժումը նացի Գերմանիոյ դէմ: Այս մէկը
կը մատնանշեմ, որովհետեւ յատկապէս այս օրերուն միտքերու մէջ շփոթ
ստեղծող եւ իրականութիւնները խեղաթիւրող աշխատանք մը կը տարուի
Իսրայէլի կողմէ, լիբանանեան այդ դիմադրութիւնը ներկայացնելու իբրեւ
ահաբեկիչներու խմբաւորում: Լիբանանցի ժողովուրդը իր բոլոր համայնք -
ներով, գործող ուժերով եւ պետականութեամբ, զօրավիգ է իր դիմադրու -
թեան եւ զայն կը նկատէ հայրենանուէր սուրբ միջոցառում՝ միջազգային
օրէնք եւ կանոն ոտնակոխելով ուրիշին իրաւունքները յափշտակող թշնամիի
մը դէմ: Իսկ անդին՝ շատ յստակ է նոյն այդ խաղաղասէր ժողովուրդին
կեցուածքը այն ոճրային արարքին նկատմամբ, որուն ենթարկուեցաւ
Ամերիկայի Միացեալ Նահանգները անցնող Սեպտեմբեր 11ին: Ահաւասիկ
այդ է իսկական ահաբեկչութիւնը, որուն հանդէպ Լիբանան իր պետու -
թեամբը եւ ժողովուրդով յայտնեց խոր զայրոյթ եւ ցասում, միաժամանակ
պատրաստակամութիւն ցուցաբերելով իրմէ ակնկալուած ամէն տեսակի
օժանդակութիւն տրամադրելու, արմատախիլ ընելու համար մարդկային
քաղաքակրթութեան հիմքերը խախտել ուզող եւ անմեղներու արեան գնով
այլազան շահեր ու նպատակներ հետապնդող այս հրոսակները: Ինչ խօսք որ
տասնամեակներու երկայնքին Լիբանան մեծապէս տառապած է այդ
անմարդկային արարքներէն եւ իր զաւակներուն նահատակութեամբը ճաշա -
կած է ահաբեկչութեան սահմռկեցուցիչ հետեւանքները:

Այդ բոլորէն մեկնելով համոզուած ենք, որ Ֆրանսան, որ միշտ ալ շնորհած
է իր գուրգուրանքը Լիբանանին՝ կրնայ Եւրոմիութեան եւ միջազգային
համայնքին հետ համադրուած աշխատանք տանելով օգտակար հանդիսա -
նալ, որ Լիբանան վերագտնէ իր անդորրութիւնը, իր հողային ամբողջա -
կանութիւնը եւ վերականգնէ իր տնտեսութիւնը: Ասոր առընթեր, կը հաւա -
տանք թէ ա՛լ ժամանակը հասած է, որ միջազգային գործող ուժերը իրենց
կշիռքը դնեն Մերձաւոր Արեւելքի տագնապի արդար լուծման ի խնդիր:
Բոլորս ալ գիտենք թէ բռնութիւնը բռնութիւն կ՚առաջացնէ եւ անարդարու -
թիւնը ըմբոստութիւն կը սերմանէ: Բոլորս ալ գիտենք թէ իրականութիւնները
դիմակալելով եւ անոնց արդար լուծումներ որոնելով է որ հարցերը կը լուծուին
եւ ոչ թէ շրջանցելով զանոնք: Նոյնն է պարագան արաբ-իսրայէլեան տագ -
նապին, որ տասնամեակներէ ի վեր կը շարունակուի, բազմապատկելով
մարդկային զոհերուն թիւը եւ յումպէտս վատնելով նիւթական եւ մարդկային
այն մեծ կարելիութիւնները, որոնք այլապէս իրենց ներդրումը կրնան բերել
մարդկային քաղաքակրթութեան բարգաւաճման: Այս պարագային յստակ է
ճշմարտութեան ճամբան՝ ամբողջական եւ արդար լուծում տագնապին,

հիմնուած՝ մարդկային իրաւունքներու եւ միջազգային որոշումներու վրայ:
Այս բոլորին զուգահեռ, մեր ակնկալութիւնն ու խնդրանքն է նաեւ՝ որ

բազմապատկուի ֆրանսական կառավարութեան եւ յատկապէս հանրապե -
տութեան նախագահ՝ Նորին Վսեմութիւն պրն. Ժագ Շիրաքի ծաւալած շնոր -
հա  կալ աշխատանքը եւ մեր երկրին տնտեսութեան բարեկարգման
նուիրուած Փարիզ-2 ժողովը տայ դրական եւ գործնական արդիւնքներ:
Արդարեւ, կայուն, գերիշխան եւ տնտեսութեամբ բարօր Լիբանան մը անպայ -
ման կրնայ իր օգտաշատ դերակատարութիւնը ունենալ տարածաշրջանին
մէջ կայունութիւն եւ խաղաղութիւն ամրապնդելու գործընթացին մէջ, ինչպէս
նաեւ՝ Մերձաւոր Արեւելքի երկիրներուն յառաջդիմութեան առումով:

Կը վերադառնամ օրուան առիթին եւ կ՚եզրափակեմ խօսքս:
Երեք հազարամեակներու պատմութիւն ունեցող ժողովուրդի մը

զաւակներն ենք եւ հպարտութեամբ կ՚արձանագրենք այն մեծ ներդրումը, որ
հայ ժողովուրդը ունեցած է մարդկային քաղաքակրթութեան մէջ: Հետե -
ւաբար՝ ամենախոր համոզումով կը շարունակենք մեր խաղաղասէր եւ
շինարար առաքելութիւնը, անտեսելով այն բոլոր եաթաղանները, որոնք
ճօճուեցան մեր գլխուն:

Իբրեւ մէկ հարազատ ծնունդը այս պատուական ժողովուրդին, այս
բոլորը արմատաւորուած է մեր գիտակցութեան եւ ենթագիտակցութեան
խորքը եւ տեղ գտած մեր կուսակցութեան գաղափարախօսութեան եւ
հաւատամքին մէջ: Կուսակցութեան հիմնադրութեան 80 ամեակին այս
առիթով թող որ իբրեւ Ռամկավար Ազատականներ վերանորոգենք մեր
ուխտը՝ ծառայելու հայ ժողովուրդին, հետապնդելու մեր նահատակներուն
սրբազան պատգամը, սատարելու մեր հայրենիքին հզօրացման եւ մեր
ներդրումը ունենալու ժողովուրդներու բարեկամութեան ամրապնդման մէջ:

Հաւատքով եւ անշահախնդիր աշխատանքով քալենք դէպի յաղթական
հարիւրամեակ:

(Արտասանուած՝ Ռ.Ա.Կ.-ի 80 ամեակի հանդիսութեան, Փարիզ, 2001)

Այսօր պատմական օր մըն է որ կը նշենք հայրենի հողին վրայ:
Հայաստանի անկախութեան տասնամեակը կը զուգադիպի նաեւ Հ․Ռ․Ա․Կ․-
ի հիմնադրութեան տասնամեակին, ինչպէս նաեւ Ռ.Ա.Կ.-ի 80 ամեակին:

Երբ 1921ին գոյութեան կոչուեցաւ Ռամկավար Ազատական Կուսակցու -
թիւնը, զայն բաղկացնող կազմակերպութեանց մէջ մայր հոսանքը կը
հանդիսանար Արմենական Կուսակցութիւնը, որ կրկնակի հանգամանք -
ներով պատմական դեր մը ունեցաւ հայ ազատագրական շարժման մէջ: Ան
առաջին քաղաքական կուսակցութիւնն էր հայկական իրականութեան մէջ
եւ երկրորդ՝ ան միակն էր որ կը հիմնուէր հայ հողի վրայ, որովհետեւ
աւանդական միւս կուսակցութիւնները պատմական պայմաններու բերումով
կը հիմնուէին հայկական լեռնաշխարհէն դուրս, օտար երկինքներու տակ:

Հետեւաբար, երբ Հայաստան վերստին տիրացաւ իր անկախութեան եւ
հիմը դրուեցաւ մեր Երրորդ Հանրապետութեան՝ մեր կուսակցութիւնը
ձեռնունայն չվերադարձաւ Հայաստան, այլ՝ Վասպուրականի մայր հողի
աւիւնով սնած եւ 70 ամեայ քաղաքական վաստակով իմաստնացած իր
գաղափարական դրօշը Վանէն կը բերէր Երեւան:

Այսօր, երբ կը համախմբուինք հարազատ երկինքի տակ՝ այդ ողջունելի
իրողութեանց տարեդարձն է որ կը տօնենք միասնաբար:

Ծայրայեղութիւնը, մոլեռանդութիւնը եւ մենատիրական ձգտումները
տխուր աւերներ գործած են մեր ժողովուրդի գլխուն ու այդ աղէտներու
փորձէն օգտուելով մեր կուսակցութիւնը հանդիսացած է չափաւորութեան,
հաւասարակշռութեան եւ միասնականութեան հետամուտ քաղաքական
կազմակերպութիւն մը, եւ այդ գաղափարները ոչ միայն արձանագրած է իր
հաւատոյ հանգանակին մէջ, այլեւ՝ գործնապէս իրականացուցած է իր
գործունէութեան դաշտէն ներս. գուցէ ան տուժած է իր հանդուրժողութեան
եւ լայնամտութեան մէջ, սակայն անկասկած հայ ժողովուրդը ընդհանրապէս
շահած է այդ վարքագիծի կիրարկումէն, քանի այսօր կառոյցներու
դեմոկրատական դրութեան մէջ Ռ.Ա.Կ.-ի ներդրումը անուրանալի է:

Յիշեցման կարգով կ՚ուզեմ մատնանշել այն պատուաբեր եւ ազգօգուտ
կեցուածքը, զոր մեր կուսակցութիւնը որդեգրեց Հայաստանի Երկրորդ
Հանրապետութեան ժամանակաշրջանին, երբ գաղափարական գետնի վրայ
ամբողջովին հակոտնեայ մեկնակէտերու վրայ ըլլալով հանդերձ, Ռ.Ա.Կ.-ը

նպատակայարմար գտաւ անհրաժեշտ գործակցութիւնը ունենալ օրուան
իշխանութեանց հետ, ի սէր մեր ժողովուրդին եւ անոր սփիւռքեան ու
հայրենական թեւերուն օրկանական կապի շարունակման եւ ամրապնդման,
ինչ որ եղաւ ու Ռ.Ա.Կ.-ը արդարացիօրէն նկատուեցաւ այն ոսկի կամուրջը,
որ Հայրենիքը կապեց Սփիւռքին: 

Անցեալ պայմաններու մէջ այս կապը ամրապնդող եւ մեր ժողովուրդին
գերագոյն շահերուն համար ամէն զոհողութիւն յանձն առնող Ռ.Ա.Կ.-ը,
այսօրուան բարենպաստ պայմաններուն մէջ իր վերահաստատուած
միասնականութեամբ շատ աւելի մեծ ուժականութեամբ տրամադրուած է
շարունակելու ազգաշէն իր աւանդական աշխատանքը Հայրենիքէն ներս:

Միաժամանակ՝ Ռ.Ա.Կ.-ը կը շարունակէ իր ամբողջական նեցուկը տալ
Հայաստանեայց Առաքելական Ս. Եկեղեցւոյ պայծառութեան եւ անսասանու -
թեան, միշտ համոզուած մնալով, թէ մեր եկեղեցւոյ հզօրութիւնը կ՚երաշխա -
ւորուի անոր միասնականութեամբը, որ պէտք է իրագործուի Մայր Աթոռի
սուրբ հովանիին ներքեւ, անվիճելի եւ անսակարկելի նուիրապետութեանը
տակ Ամենայն Հայոց Կաթողիկոսութեան: 

Ինչ կը վերաբերի Սփիւռքի մէջ իր ծաւալած քաղաքական գործունէու -
թեան, երկար տարիներ Սփիւռքի մայրաքաղաք նկատուող Լիբանանի մէջ,
Ռ.Ա.Կ.-ի ղեկավարութիւնը միշտ փորձած էր տեղ գտնել երկրի պետական
կառոյցէն ներս, սակայն բոլորին ծանօթ պատճառներով այդ երազը
անկարելի դարձած էր տասնամեակներ ամբողջ: Պատմական այդ
պատեհութիւնը վերջապէս շնորհուեցաւ մեր սերունդին, եւ այսօր ես հպարտ
եմ որ իբրեւ Ռամկավար Ազատական՝ Լիբանանի հայ համայնքին ձայնը կը
ներկայացնեմ Լիբանանի խորհրդարանին մէջ:

Իբրեւ Լիբանանցի՝ մենք ունինք մեր քաղաքական պարտաւորութիւն -
ները հանդէպ այդ հիւրընկալ երկրին. նոյնպէս, մենք ունինք մեր պարտա -
ւորութիւնները մեր նախնեաց հայրենիքին՝ Հայաստանի հանդէպ. բարե -
բախ տութիւն է որ Հայաստան եւ Լիբանան բարեկամ երկիրներ են եւ մենք ի
վիճակի ենք, առանց հակասութեանց, այդ պարտաւորութիւնները ներդաշ -
նակելու եւ համադրելու՝ դառնալով ճշմարիտ եւ վստահելի կամուրջ մը մեզի
համար սիրելի այդ երկիրներուն միջեւ: 

Այդ առումով մեր առաքելութիւնը դիւրացուցին արդէն նախագահներ
պրն. Քոչարեանը եւ Զօր. Լահուտը, որոնք ամուր հիմերը դրին զոյգ
երկիրներու սերտ յարաբերութեան:

Սիրելիներ,
Այսօր, երբ այս հայրենի բեմէն կու գամ իմ ողջոյնի խօսքը բերելու ձեզի,

Ռ.Ա.Կ.-ի աշխարհացրիւ շրջանակները ինծի կը նային եւ իրենց ձայնը

փոխանցելով ինծի՝ կու գան միանալու մեր տարեդարձներու այս շքեղ
տօնախմբութեան:

Նոյնպէս, իբրեւ մէկ պաշտօնական անդամը լիբանանեան օրէնսդիր
մարմնին, պարտք կը զգամ նաեւ ողջոյնի այդ մաղթանքներուն ծիրը
ընդլայնելու՝ բերելու ձեզի նաեւ հարազատ զգացումները Լիբանանի մեր
եղբայրներուն եւ քոյրերուն:

Թոյլ տուէք այս ողջոյնի խօսքը եզրափակել շնորհաւորելով հայրենիքի
մեր գաղափարի ընկերները Հ․Ռ․Ա․Կ․-ի տասնամեակին եւ Ռ.Ա.Կ.-ի 80
ամեակին առթիւ, մաղթելով, որ իրենց կարգին, իրենք եւս յաջողին
տեմոքրասիի եւ խոհուն հայրենասիրութեան ձայնը հնչեցնել Հայաստանի
խորհրդարանէն ներս:

Կեցցէ՛ Ռամկավար Ազատական Կուսակցութիւնը,
Կեցցէ՛ Հայաստանի Անկախ Հանրապետութիւնը,
Եւ փառք յաւերժական հայ ժողովուրդին 

(Արտասանուած՝ Հ.Ռ.Ա.Կ.-ի 10 ամեակի եւ Ռ.Ա.Կ.-ի 80 ամեակի
Հանդիսութեան, Երեւան, Օփերայի դահլիճ, 2001)

ՉկաՅ աԶաՏութիւն աՌանՑ ՊաՏաՍԽանաՏուութԵան

Յանուն աշխարհատարած Ռամկավար Ազատական Կուսակցութեան,
կու գանք ողջունել Հայաստան-Սփիւռք այս հաւաքը, որուն նպատակն է
իբրեւ ամբողջական ազգ մեր բազում հարցերը զետեղել կիզակէտի մը վրայ
եւ ջանալ իրականացնել անոնց լուծումները՝ հիմնուելով այս տարա -
ծաշրջանի եւ սփիւռքի ընծայած կարելիութեանց վրայ:

Այս հաւաքին, Ռ.Ա.Կ.-ը կը մասնակցի վերահաստատուած կառոյցով՝
ստանձ նելու համար մեր կուսակցութեան համար սահմանուած պարտա կա -
նութիւնը եւ սատարելու՝ մեր հայրենիքի վերականգնումին եւ հզօրացման:

Անցնող ութ տասնամեակներուն ընթացքին, մեր կուսակցութիւնը
երազեց եւ քարոզեց ազատական եւ ռամկավարական գաղափարախօսու -
թիւնը, քաջ գիտակցելով միեւնոյն ատեն, թէ նման գաղափարախօսութիւն
մը կրնար միս ու ոսկոր ստանալ եւ շօշափելի իրականութիւն դառնալ
հարազատ հողի վրայ եւ սեփական պետականութեան պայմաններուն
ներքեւ: Այսօր հպարտ ենք որ Հայաստանի մէջ այդ դրօշը փոխանցած ենք
Հ․Ռ․Ա․Կ․-ին, որ նոյն սկզբունքները կը կիրարկէ անկախ Հայաստանի հողին
վրայ՝ Արմենականներու սրբազան կիրքով եւ Թէքէեաններու, Չօպան -
եաններու եւ Տամատեաններու կիրթ ու պետական մտածողութեամբ:

Պատմութեան դաժան պայմանները կոտորակած են մեր ժողովուրդը եւ
զայն ցրած բովանդակ երկրագունդի տարածքին, զրկած են մեզ մեր
պատմական հայրենիքի ամբողջականութենէն ու ծանր պայմաններու
բերումով՝ մտայնութեանց, հարցերու եւ իրականութեանց տարբերութիւններ
պարտադրած մեզի:

Հետեւաբար, մեր բոլոր հարցերուն լուծումները պէտք է սկսին շրջա -
դարձովը այդ պայմաններուն, այսինքն՝ վերականգնումովը մեր ներքին եւ
արտաքին միասնականութեան:

Մենք պէտք է շրջենք բոլոր այն տխուր պայմանները, զորս ժամանակ -
ներն ու մեր ժողովուրդի թշնամիները պարտադրած են մեզի՝ ստեղծելով
ազգային գաղափարախօսութիւն մը, որ անզիջող ըլլալով հանդերձ
սկզբունքներու շուրջ, երաշխաւորէ ազատութիւնն ու անկախ մտածո ղու -
թիւնը իւրաքանչիւր հայ անհատի:

Մասնաւորելով մեր խօսքը միասնականութեան շուրջ, կ՚ուզենք այդ
միասնականութիւնը իրականացնել՝

- Ազգային կենսական նպատակներու շուրջ
- Ցեղասպանութեան հիմնահարցին, հայկական դատին եւ պահան ջա -

տիրութեան շուրջ
- Ղարաբաղեան հարցի խաղաղ ու արդար լուծման իրականացման շուրջ
- Հայ եւ թուրք յարաբերութեանց հեռանկարներուն շուրջ
- Եւ ի վերջոյ Հայաստանի պետութեան, ընդհանրապէս պետականու -

թեան ամրապնդման շուրջ:
Հայրենիքի անկախութիւնն ու պատմական սահմաններու վերականգ -

նումը դարաւոր երազ մըն էին, որ այսօր մասնակիօրէն իրականացած կը
գտնենք Հայաստանի Հանրապետութեան անկախացումով: Քաղաքական
եւ հողային այսպիսի միաւոր մը պիտի հանդիսանայ կռուանը՝ իրակա -
նացնելու ամբողջական Հայաստանի մեր ազգային երազը: Սակայն պէտք է
համախմբուինք եւ զօրացնենք այդ կռուանը, որպէսզի մեր ազգային
նպատակները դառնան իրական եւ հեռանկարային:

Ինչ կը վերաբերի Հայաստանեայց Առաքելական Եկեղեցւոյ միասնա -
կանութեան՝ ապա այդ մէկը կը նկատուի աւելի քան կենսական անհրա -
ժեշտութիւն մը, որ կոչուած է ոչ միայն ամբողջացնելու մեր ազգային
միասնա կանութիւնը, այլեւ՝ սատարելու այդ միասնականութեան ամրա -
պնդման եւ արմատացումին: Ի վերջոյ, լոկ կրօնական հաստատութիւն մը չէ
մեզի համար Հայ Եկեղեցին, այլ՝ դարերու երկայնքին մեր ժողովուրդը
առաջնորդած եւ առաջնորդող մեր ազգային գլխաւոր կառոյցներէն մին:
Ահաւասիկ թէ ինչու համար կրկնակիօրէն կ՚ընդգծենք կարեւորութիւնը
եկեղեցւոյ միասնականութեան վերահաստատման:

Այդ ընելու համար, սակայն, նպատակայարմար կը գտնենք որ քաղա -
քական քաշկռտուքներէ դուրս ձգուի եկեղեցին, թէկուզ քաջ գիտենք թէ մեր
եկեղեցին ազգային եկեղեցի է եւ թէ աշխարհականները իրենց որոշակի
խօսքը ունին այնտեղ: 

Ատով հանդերձ, սակայն, անհրաժեշտ կը գտնենք որ մինչեւ եկեղեցական
տագնապին լուծուիլը, եկեղեցին ձերբա զատուի քաղաքական միջամտու -
թիւններէ, առիթ ընծայելու համար Ամենայն Հայոց եւ Տանն Կիլիկիոյ
կաթողիկոսներուն, որպէսզի իրենց հայեցողու թեամբ լուծումներ գտնեն մեր
եկեղեցւոյ տագնապին վերացման գծով, յատկապէս ինչ կը վերաբերի այդ
տագնապը հրահրող թեմերու հարցին:

Այս առնչութեամբ, Ռամկավար Ազատական Կուսակցութիւնը իր
կարելիութիւնները ի սպաս կը դնէ զոյգ հայրապետներուն եւ կ՚ակնկալէ
անոնցմէ, որ ժամանակի նուազագոյն վատնումով, ջանան հասնիլ լուծում -
ներու, որոնց շնորհիւ կ՚իրագործուի այդ օրհնելի եւ օրհնաբեր միասնա կա -

նութիւնը Հայաստանեայց Առաքելական եկեղեցիին՝ նախամեծարութեամբը
Մայր Աթոռ Ս. Էջմիածնի:

Լեռնային Ղարաբաղի ազատագրումը պատմական շրջադարձ մըն էր,
որ իրագործուեցաւ այնքան ծանր արեան տուրքով մը: Այդ արեան գինը,
այսօր, սակարկութեան դրուած է միջազգային քաղաքական սակարաններու
մէջ: Մեր պատմական հայրենիքի ազատագրուած ամէն մէկ քարը սրբազան
աւանդ մըն է գալիք սերունդներուն համար եւ հետեւաբար ան անսակարկելի
պէտք է պահել բոլոր պայմաններու տակ: Հարցին խաղաղ լուծումը իրակա -
նացնելու համար հասկնալի կը մնայ միայն Ղարաբաղի սահմաններէն դուրս
գտնուող ու ռազմագիտական նկատառումներով հակակշռի տակ գտնուող
հողերուն ճակատագրին քննարկումը, սակայն Ղարաբաղի ժողովուրդի
գոյութեան ապահովութեան երաշխաւորութեամբ:

Հայ եւ թուրք յարաբերութեանց մերձեցման պատրուակին ներքեւ
կայացած փորձերը միայն հայութեան շարքերը անջատելու եւ իրարու դէմ
լարելու ծառայեցին: Հետեւաբար, միասնականութիւնը աւելի քան կենսական
է այդ խնդրին շուրջ եւ ոչ մէկ անձ եւ խմբաւորում պէտք է փորձութեան
ենթարկուի այդ բանակցութիւնները սեփականացնելու եւ հայ կեանքէն ներս
բաժանումները խորացնելու:

Ամենէն ճիշդ ուղին պետութենէ պետութիւն բանակցութիւններն են,
որոնք կրնան օրինական հիմքեր ունենալ:

Հայկական Դատի հետապնդումը մենաշնորհը չէ որեւէ կուսակցութեան
կամ հատուածի, ան դատն է ամբողջ ժողովուրդի մը, որ ապրած է 20րդ
դարու ամենէն ահաւոր Ցեղասպանութիւնը:

Մի եւ ամբողջական ըլլալով հանդերձ այդ դատը, ունի երկու հիմնական
ու լրացուցիչ բաժիններ.

Առաջինը՝ Ցեղասպանութեան ճանաչումն է համաշխարհային չափա -
նիշով եւ անոր պարտադրանքը այսօրուան թուրք պետութեան, որ իրաւա -
կան ժառանգորդն է Օսմանեան Կայսրութեան, որ կազմակերպեց ու գոր -
ծադրեց այս Ցեղասպանութիւնը: 

Երկրորդ բաժինը՝ մեր պատմական հողերուն պահանջն է միջազ գայ -
նօրէն հաստատուած Ուիլսընեան սահմաններով: Նոյնպէս, մեր մարդկային
կորուստներու, ինչքի, մշակութային հարստութեանց արդար հատուցումը:

Կ՚ողջունենք մեր պետութեան որոշումը Ցեղասպանութեան ճանաչումը
իր արտաքին քաղաքականութեան հարց դարձնելու համար: Կը հաւատանք,
նոյն ատեն, թէ քաղաքական այդ արի ու խոհեմ քայլը իր դրական հետե -
ւանքները ունեցաւ եւրոպական պետութեանց նախաձեռնութեանց մէջ:

Քաղաքական այդ իրատեսութիւնը կը թելադրէ, որ հողային պահանջ -

ներու իրագործումը միայն կարելի պիտի դառնայ խնդրոյ առարկայ ուժերու
համեմատութեան շրջումով: Հետեւաբար, իրապաշտութիւն չէ ակնկալել
այսօր հողային հատուցում մը. սակայն այդ ժամանակաւոր իրադրութիւնը
պատճառ մը պէտք չէ դառնայ սկզբունքային զիջումի, այլ առիթ պէտք է
դառնայ քաղաքական եւ սկզբունքային բանաձեւումի մը՝ անոր իրագործումը
իբրեւ պարտք փոխանցելով սերունդէ սերունդ:

Այսօր քաղաքական ճնշումները եւ շրջանային ռազմագիտական
տուեալները մեզի կը պարտադրեն համազգային ճիգերով նեցուկ կանգնիլ
մեր պետութեան, որ շատ ծանր պայմաններ կը դիմագրաւէ: Եթէ օրէնքի
արդար գործադրութիւնը եւ ռամկավարական սկզբունքներու կիրարկումը
կը մնան պետութեան հասողութեան տակ՝ տնտեսական դժուարութիւնները
եւ անցման շրջանի ցաւերը բոլորովին վեր են պետութեան հասողութենէն:
Այդ պատճառաւ ալ արդէն արտագաղթը ստացած է աղիտալի
համեմատութիւններ: Մեզի համար անընդունելի են մանր շահերէ մղուած
անպարկեշտ պայքարները երկրին պետութեան եւ անոր ղեկավարութեան
դէմ: Մամուլի ազատութիւնը սրբազան ըլլալով հանդերձ, ան պէտք է
կիրարկուի գիտակցութեամբ եւ պատասխանատուութեամբ՝ միմիայն
ազգային գերագոյն շահերուն նկատումով: Չկայ ազատութիւն՝ առանց
պատասխանատուութեան:

Հաւատալով որ այս բոլոր հարցերու լրջութիւնը համակամութիւն կը
ստեղծէ սփիւռքի եւ հայրենիքի մէջ, մենք կ՚ուզենք մեր խօսքը աւարտել
համեմատաբար աւելի համեստ առաջարկով մը՝ փոխել օտար ցնցոտիներով
մեր երկրի պետական կարկտան հիմնը, որ հապճեպով որդեգրուեցաւ
անկախութեան առաջին օրերուն: Վերահաստատել Արամ Խաչատրեանի
հայրենաշունչ հզօր երաժշտութիւնը՝ նոր ժամանակները ցոլացնող բառերով:

Այս հաւաքը իրար ճանչնալու, իրարմով զօրանալու եւ մեր բոլոր
հնարաւորութիւնները հայրենիքի տրամադրութեան ներքեւ դնելու առիթ
պէտք է ըլլայ:

Մենք եկած ենք այդ հաւատքով եւ կը յուսանք հեռանալ այս քաղաքէն
այդ հաւատքին իրականացումով:

(Արտասանուած՝ Համահայկական Երկրորդ Խորհրդաժողովին,
Երեւան, Մայիս 2002) 

ՊԵՏական ԵՐԵՍՓոԽան, Ռ.ա.կ. ԼիԲանանի ՇՐՋանաՅին
վաՐՉութԵան աՏԵնաՊԵՏ ՅակոԲ ԳաՍաՐճԵանի
ՊաՏաՍԽանԸ ԼիԲանանի ԽոՐՀՐդաՐանի նաԽաԳաՀ նԵՊիՀ
ՊԸՐՐիին՝ թուՐՔիոՅ ՄԷՋ աՐՁակաԾ կոՉԵՐուն աՌիթով

Որպէս հիմք ընդունելով Լիբանանի Խորհրդարանի նախագահ Նեպիհ
Պըրրիի ակնարկները եւ կոչերը Թուրքիա կատարած այցելութեան ընթաց -
քին՝ Լիբանանի Ռամկավար Ազատական կուսակցութեան Գործադիր
Վարչութիւնը յատուկ նիստով մը՝ Սայֆիի մէջ գտնուող կուսակցութեան
կեդրոնին մէջ՝ քննարկեց խորհրդարանի նախագահին ակնարկները, որոնք
արձակած էր Թուրքիոյ մէջ՝ ուշադրութեան հրաւիրելով այն վտանգները,
որոնք կրնան բղխիլ այսպիսի կոչերէն:

Ժողովէն ետք, կուսակցութեան ատենապետ երեսփոխան Յակոբ
Գասարճեան հարց տուաւ թէ՝ ի՞նչպէս խորհրդարանի նախագահը՝ Թուր -
քիա այցելութեան ընթացքին, խորհրդարանի, կառավարութեան, Լիբանանի
եւ արաբներուն անունով կը պահանջէ՝ «Թուրք-արաբական համագործակ -
ցութեան վերադարձը տարածաշրջանին մէջ եւ թուրք-լիբանանեան
յարաբերութիւններու ամրապնդումը»:

Ապա հարց տուաւ թէ՝ արդեօ՞ք խորհրդարանի նախագահը մոռցած է
այն ռազմավարական յարաբերութիւնը, որ գոյութիւն ունեցած է անցեալին
եւ այսօր ալ գոյութիւն ունի Թուրքիոյ եւ Իսրայէլի միջեւ, որ հիմնուած է
արաբներու եւ լիբանանցիներու հանդէպ թշնամանքի վրայ:

Վերադառնալով պատմութեան, որ շատ ըսելիք ունի թրքական հոգե բա -
նութեան եւ մտածողութեան մասին՝ Գասարճեան հարց տուաւ. «Խորհրդա -
րանի նախագահը մոռցա՞ծ է այն բազմաթիւ աղէտները, որոնք տեղացին
արաբական աշխարհին վրայ իբր արդիւնք օսմանեան-թրքական տիրապե -
տու թեան, որ 400 տարի շարունակ կոտորածներ, թալան ու անարգանք
պատճառեց լիբանանցիներուն եւ մոռցա՞ւ այն կախաղանները, որոնք
բարձրացուեցան Նահատակաց հրապարակին վրայ՝ վրէժը լուծելու յանուն
ազատութեան եւ անկախութեան նահատակուած անձնաւորու թիւններուն:

Խորհրդարանի նախագահը մոռցա՞ւ արդեօք Հայոց Ցեղասպանութիւնը,
որ ճանչցուած է Լիբանանի ու անոր խորհրդարանին կողմէ այն նիստին
ընթացքին, զոր նախագահած էր ինք՝ 5/9/2000ին, Թուրքիան մեղադրելով
այս ցեղասպանութեան համար: Մոռցա՞ւ արդեօք, որ խորհրդարանը հայ

երեսփոխաններ ալ կ՚ընդգրկէ, որոնք կը ներկայացնեն հայերու մեծ համայնք
մը, որ կը կազմէ կենդանի զարկերակը Լիբանանեան հասարակութեան,
տնտեսական թէ քաղաքական առումներով:

Գասարճեան հարց տուաւ թէ խորհրդարանի նախագահը ինչպէ՞ս կրնայ
իր նեցուկը յայտնել «Եւրոմիութիւն մուտք գործելու Թուրքիոյ ջանքերուն,
առանց նախապայմանի», մինչ Ֆրանսայի Արտաքին Գործոց նախարար
Միշէլ Պարնիէ, որ իբր ֆրանսացի-եւրոպացի եւ ուղղակիօրէն պատասխա -
նատուն եւրոպական թղթածրարին, որուն երկիրը այս Միութեան հիմնական
սիւներէն է, երէկ յայտարարեց թէ՝ «Ֆրանսա պիտի պահանջէ Թուրքիոյ
կողմէ 1915-1923 թուականներուն գործադրուած Հայոց Ցեղասպանութեան
ճանաչումը, անմիջապէս որ սկսին բանակցութիւնները այս Միութեան մէջ
մուտք գործելու շուրջ»

Գասարճեան ըսաւ. «Խորհրդարանի նախագահին կը յայտնենք թէ ինչ-
որ պատահած է թուրք-օսմանցիներու ժամանակաշրջանին, թիւրիմա -
ցութիւն կամ սխալ հասկացողութիւն մը չէ եղած, այլ՝ մարդկային էութենէ
զրկուելէ ետք իրենց կողմէ ծրագրուած եւ իրագործուած ոճրային
գործողութիւններ, որոնց զոհ ինկան արաբները, լիբանանցիները եւ հայերը:
Պատմութիւնը էջ մը դարձնել չէ, այլ ապահով ապագայի համար դաս մը»: 

Դեկտեմբեր 2004

Խօսքիս սկզբնաւորութեան, իմ խորին շնորհակալութիւնը կ՚ուղղեմ
Ռաֆիք Հարիրիին, որ սիրայօժար ընդունեց այս ճաշկերոյթին հովանա -
ւորութիւնը, անձամբ ներկայ գտնուելով, ինչ որ մեզի համար փայփայելի է,
նաեւ շնորհակալութիւն բոլոր անոնց, որոնք իրենց բարոյական ու նիւթական
աջակցութիւնը բերին, եւ ի մասնաւորի Թ.Մ.Մ.-ի Տիկնանց Վարչութեան, որ
գործակցեցաւ կուսակցութեան գործադիր մարմնին հետ, որպէսզի այս
գիշերը դառնայ յաջող: Շնոր հակալութիւն նաեւ Méditerranée-ին, գլխաւո -
րութեամբ Տոքթ. Մուսթաֆա Ռազիանիին, որ որդեգրեց այս երեկոն:

Ռամկավար Ազատական Կուսակցութեան ծնունդին 83րդ տարեդարձը
մեզի համար յիշատակելի ու սիրելի թուական մըն է: 1 Հոկտեմբեր 2004ին,
նշեցինք այդ տարեդարձը՝ «Կուսակցութեան Օր» կարգախօսին տակ, իսկ
այսօր, ահա, երկրորդ անգամ կը հանդիպինք, յիշելու ոչ միայն մեր անցեալի
տառապանքները, այլ նաեւ ուրախութիւնները:

Մեր կուսակցութիւնը երիտասարդ չէ, ինչպէս որ կը կարծեն ոմանք, այլ
ունի իր խոր պատմական արմատները: Ան ծնունդ առած է 1921ին
համախոհ կազմակերպութիւններու միաձուլումով, մտաւորականներու եւ
յեղափոխականներու գլխաւորութեամբ, անոնց նախահիմքը ըլլալով
Արմենական Կուսակցութիւնը, 1885ին, Վանի մէջ:

Կուսակցութեան հիմնական նպատակ-սկզբունքը եղած է ու շարունակէ
մնալ հայ ժողովուրդին յափշտակուած իրաւունքներուն վերատիրացումը
բոլոր միջոցներով, ունենալու իր անկախ պետութիւնը պատմական
ամբողջական տարածքով եւ շարունակելու այս գործընթացը, մինչեւ որ
յաջողութեամբ պսակուին նպատակները, ինչպէս նաեւ պահպանելու մեր
մշակութային ու լեզուական հարստութիւնները եւ նաեւ Թուրքիոյ ընդունիլ
տալու Հայոց Ցեղասպանութեան կատարումը:

Այս հիմունքով ալ, Լիբանանի մէջ Ռ.Ա.Կ.-ի գործունէութիւնը հայոց
պատմութեան տէր կանգնիլն էր, իսկ քանի որ Լիբանան արաբական
հրապարակ մըն է, որ ծանօթ է իր բարեացակամութեամբը ներընդունելու
մշակոյթներ, Ռ.Ա.Կ.-ի յանձնառութիւնն է հաւատարիմ մնալ ատոնց եւ յարգել
իր այդ սկզբունքները, մուտք գործելով անոր քաղաքական կեանքին մէջ,
համագործակցութեամբը հայկական այլ կուսակցութեանց:

Իսկ քանի հայկական մշակոյթն ու լեզուն պահելը իր ռազմավարական

նպատակներէն է, ան հիմնեց Թէքէեան Մշակութային Միութիւնն ու Թէքէեան
վարժարանը:

Նոյնիսկ նախքան իր պաշտօնական արձանագրութիւնը, որ կատարուե -
ցաւ ընթացիկ տարուան կիսուն, Ռ.Ա.Կ.-ը գործած էր եւ կը շարունակէ գործել
«Լիբանանցիներ ենք հայկական ծագումով» կարգա խօսով: Այդ իսկ պատ -
ճառով կուսակցութիւնը յանձնառու էր եւ կը շարունակէ յանձնառու մնալ
լիբանանեան այն սկզբունքներուն, որոնք կը վերաբերին իսրայէլեան բռնա -
գրաւումներուն դէմ դիմադրութեան զօրակցութեան, խօսքի ազատութիւն -
ներու պաշտպանութեան, Լիբանանի գերիշխանու թեան ու անկախութեան,
ինչպէս նաեւ լիբանանեան Սահմանադրութեան յարգումին ու անոր գոր -
ծադրութեան: 

Այդ սկզբունքներուն կառչիլը մեզ մղեց պաշտօնապէս, շուրջ 4 տարի
առաջ, համագործակցութիւն սկսելու միւս բոլոր ազգային եւ կրօնական
հոսանքներուն հետ, որդեգրելով երկխօսութեան եւ համախոհութեան լեզու
մը: Մեր խօսքը հասցնելու համար ալ հիմնեցինք մեր օրաթերթ «Զարթօնք»ի
արաբերէն յաւելուածը, որպէսզի նաեւ մեր Դատը հասնի լիբանանեան
հանրութեան, ձեռնարկելով նաեւ քաղաքական, ընկերային եւ մշակութային
միջոցառումներ:

Այս ձեւով հաստատեցինք մեր մերժումը քաղաքակրթութեանց առճա -
կատումին, նախընտրելով երկխօսութեան ոճը, որպէսզի քայլ պահենք հայ -
րենիքի շինութեան գոյերթին հետ՝ ամուր հիմքերու վրայ, որուն համար ալ,
օրինակ, Թէքէեանի Տիկնանց Վարչութիւնը իր օժանդակութիւնը բերաւ
«Ֆըթր»ի տօնին առիթով բարեսիրական ու մարդասիրական նպաստներ
ընծայելով որբերուն ու կարիքաւորներուն. նոյն ձեւով, ան իր ծառայու թիւն -
ները մատուցանեց հայ թէ քրիստոնեայ կարիքաւոր ծերերուն ու երա -
խաներուն:

Քանի որ լիբանանեան քաղաքական կեանքի դերակատարներէն ենք,
կ՚ըսենք վարչապետ Օմար Քարամէի կառավարութեան, թէ չենք ընդդիմա -
նար անոր պարզապէս ընդդիմացած ըլլալու համար, թէեւ որոշ վերապա -
հութիւններ ունինք անոր ներկայացուցչական պատկերին դէմ: Մենք լիայոյս
ենք, որ ան դրական արդիւնքներով հանդէս կու գայ, ինչ կը վերաբերի ժո ղո -
վուրդի ապրուստին ու կենցաղին: Նաեւ կ՚ակնկալենք որ ան մշակէ ար դար
ընտրական օրէնք մը, որուն հանդէպ մեր դիրքորոշումը պիտի հրապա -
րակենք երբ օրէնքի նախագիծը ներկայացուի կառավարութեան կողմէ:

Այս առիթով կը յայտարարենք, որ չունինք բարդոյթներ կամ մտավա -
խութիւններ ընտրական շրջանները ընդհանրապէս բաժնելու ու Պէյրութը
մասնաւորաբար: Յամենայնդէպս, մեր կեցուածքը ատենին կը յստակա -

ցնենք այս կառավարութեան նկատմամբ: Եթէ թերանայ՝ կը քննադատենք,
եթէ յաջողի՝ կը զօրակցինք:

Ինչ կը վերաբերի ընտրական մեր դաշինքներուն, Հարիրիին կը յայտնենք
հաւատարմութեան մեր խօսքը, քանի ան կը դասուի իսկական ազգային
անձնաւորութիւններու շարքին:

1998ին, երբ կառավարութենէն դուրս եկաք, յարգելի պրն. Հարիրի, մենք
առաջինն էինք, որ Ձեր կողքին մնացինք, կառավարութենէն ներս թէ դուրս,
իսկ 2000ի ընտրութիւններուն, Ձեզի հետ միասին հասանք խորհրդարան,
միշտ Ձեր կողքին մնալով: Մենք գիտենք այն փոթորիկները, զոր դիմագրա -
ւեցիք ու կը դիմագրաւէք, բայց մենք մնացինք Ձեզի հետ, որովհետեւ հաւա -
տացինք Ձեր ազգային-քաղաքական ուղեգիծին եւ այն հսկայ ներդրում նե -
րուն, զորս իրականացուցիք վերակառուցանելու երկիրը ու զայն հասցնելու
իր շրջանային ու միջազգային յարգելի մակարդակներուն:

Կառավարութենէն դուրս գալու Ձեր որոշումէն ետք, որուն պատճառ -
ներուն շատեր ծանօթ են, կ՚ըսենք թէ մենք կը մնանք Ձեզի հետ, որովհետեւ
հաւատարիմ կը մնանք անոր որուն հետ համագործակցեցանք եւ որուն
հետը մնալ որոշած ենք:

Հրապարակայնօրէն կ՚ըսենք թէ կը մնանք դաշնակից Ձեզի, հակառակ
անոր որ լիբանանահայ համայնքը նշանակումներու ընթացքին կարգ մը
պարագաներու անտեսուած մնաց:

Այս բարեպատեհ առիթէն օգտուելով, կ՚ըսենք՝ Ռամկավարները որոշած
են իրենց ընտրարշաւը մղել Ձեր դաշնակցութեամբ, ինչպէս անցեալին, նաեւ
հիմա ու միշտ:

Լիբանանն ու արաբական աշխարհը կը գտնուին վտանգաւոր մարտա -
հրաւէրներու դիմաց: Տարօրինակ չէ որ յատկապէս Լիբանանը, հետը նաեւ
Սուրիան, կը գտնուին միջազգային թիւ 1559 որոշումի ճնշումին տակ: Այս
իրադրութեան լոյսին տակ, կուսակցութիւնը կը զօրակցի նաեւ Սուրիոյ,
որովհետեւ լիբանանեան քաղաքական ընտրանքին մէջ, հարկաւոր է ըլլալ
միեւնոյն ուղեգիծին վրայ Դամասկոսի հետ, որուն համար անհրաժեշտ է գոր -
ծել խոհեմութեամբ, դուրս գալու համար ներքին տագնապներէն, որպէսզի
հասկացողութեամբ ու համախոհութեամբ քաղաքական բոլոր կողմերուն
հետ, ինչպէս անկախութեան տօնին առիթով կոչ ըրաւ հանրապետութեան
նախագահ Էմիլ Լահուտը, որդեգրուի յստակ ռազմավարական դիրք մը,
փրկելու Լիբանանը թիւ 1559 որոշումի վտանգներէն: 

(Արտասանուած՝ Ռ.Ա.Կ.-ի 83 ամեակի հանդիսութեան, Պէյրութ, «Պիէլ»
համալիր, 27 Նոյեմբեր 2004)

Ողջոյն տոկունութեան մայրաքաղաք Պէյրութէն՝ համբերութեան ու
դիմադրութեան քաղաքամայր Երեւանին:

Սիրոյ ողջոյն լիբանանցիներէն իրենց հայ եղբայրներուն, խորհրդարանի
նախագահ Նեպիհ Պըրրիէն իր հայ պաշտօնակիցին՝ Արթուր Բաղդասար -
եանին՝ եւ իր միջոցով, հայկական խորհրդարանին:

Լիբանանի խորհրդարանի նախագահը, այս կարեւոր ու մեծ իրադար -
ձութեան առիթով, ներկայացուցչական պատասխանատուութիւն յանձնեց
ինծի, նախանձախնդիր ըլլալով որ Լիբանանը ներկայ գտնուի Հայաստանի
Ազգային Ժողովի հիմնադրութեան 15րդ տարեդարձին, երբ Խորհրդային
Միութեան կազմալուծումէն ետք Հայաստանը տիրացաւ իր անկախութեան:

Նախագահ Պըրրիի նախանձախնդրութիւնը ձեւականութեան կամ
նոյնիսկ քաղաքական սիրալիրութեան մը արդիւնքը չէ, այլ խոր համոզումի
մը, որ Լիբանանի խորհրդարանը ըլլայ մնայուն կամուրջը աշխարհի
խորհրդարաններուն հետ, որոնցմէ է Հայաստանի խորհրդարանը:

Այս ծիրէն ներս, բազմաթիւ միջոցներ ու կարելիութիւններ գոյացան, որ
լիբանանեան ու հայկական խորհրդարանները իրենց բարեկամական,
համագործակցական ու մշակութային կապերը արդիւնաւէտ կերպով
զարգացնեն, որոշապէս զոյգ երկիրներու միջեւ յարաբերութիւնները աւելի
զօրացնելով եւ ամրացնելով:

Բազմաթիւ են մեզ միացնող հասարակ յայտարարները, ցաւերէն մինչեւ
դիմադրականութիւն, ապա անիրաւութիւնը ու զայն մերժելու վճռակամու -
թիւնը, հուսկ՝ յաղթահարումը խոցերուն եւ, վերջապէս, դէպի ազատ կեանքը:

Պէյրութի եւ Երեւանի միջեւ կայ նաեւ մարդկային հասարակաց գիծ մը,
լիբանանցի մարդը՝ հայու ծագումով, զոր լիբանանեան հողը հիւրընկալեց,
Օսմանեան Թուրքիոյ կողմէ գործադրուած կոտորածներէն ետք, երբ հազա -
րաւոր լիբանանցիներ փրկուելով անոր լուծէն, ապաստան տուին ժողո վուր -
դի մը, որ պահանջեց իր իրաւունքը ապրելու՝ չմեռնելու համար, տարագիր
չդառնալու համար:

Մեկնելով այս բոլորէն, անհրաժեշտ էր որ հոս գտնուէինք եւ Հայաստանի
հետ բաժնէինք անոր խորհրդարանին հիմնադրութեան 15րդ տարեդարձի
տօնակատարութեան ուրախութիւնը, եւ, վերջապէս, որպէսզի իրականանայ
ժողովրդավարութիւնը Ձեր յարգելի անձնաւորութիւններուն ընդմէջէն:

Կրկին անգամ Ձեզի կը հաւաստենք փոխադարձ համագործակցութեան
մեր ձգտումն ու պատրաստակամութիւնը, որպէսզի ամրապնդենք մեր երկու
երկիրներուն միջեւ մշակութային ու զբօսաշրջիկային կապերը:

Արդարեւ, Պէյրութի եւ Երեւանի միջեւ կան ստեղծագործական մտքի ու
կեանքի գեղեցիկ եւ աւանդական առնչութիւններ:

Մեր կարծիքով, փոխադարձ համագործակցութեան ճամբով, պէտք է
լիբանանեան-հայաստանեան բարեկամական կապերը առաւել եւս զօրա -
ցնենք, խորհրդարանական համապատասխան յանձնախումբերու միջոցով:

Այս առումով, Լիբանանի խորհրդարանը պատիւ ըրած է ինծի վստահելու
Լիբանան-Հայաստան խորհրդարանական բարեկամութեան յանձնախում -
բին նախագահութիւնը, որուն մէջ կան անդամներ, որոնք իրապէ՛ս խանդա -
վառուած են եւ հաւատքով պատրաստ են համագործակցութեան նպատակ -
ները իրականացնելու ուղղութեամբ նոր միտքեր ու միջոցներ գտնելու
աշխատանքներուն լծուիլ: 

Ասկէ մեկնելով, Հայաստանի խորհրդարանի հայաստանեան-լիբանան -
եան բարեկամութեան յանձնախումբին կոչ կ՚ընենք ճիգեր գործադրել
առաւել խորացնելու եւ արդիւնաւորելու երկու երկիրներուն բարեկամական
կապերը, յուսալով որ տօնական այս արարողութիւններէն դուրս կու գանք
շինիչ ծրագիրներով, որոնք յառաջիկային դրականօրէն պէտք է դրսեւորուին:

Առ այդ, Հայաստանի երիտասարդ խորհրդարանին կը մաղթեմ յարա -
տեւութիւն եւ յաջողութիւն, ի բարօրութիւն լաւագոյն եւ առաւել բարգա -
ւաճումի մը:

Կեցցէ՛ք հայրենիքով եւ ժողովուրդով
Կեցցե՛ն Հայաստանն ու Լիբանանը:

(Արտասանուած՝ Հայաստանի խորհրդարանի 15ամեակին առիթով
Երեւան, 1 Նոյեմբեր 2005ին)

1921 Հոկտեմբեր 1ին, Պոլսոյ մէջ, քաղաքական մի քանի կազմակերպու -
թիւններու միաձուլումով հիմնուեցաւ Ռամկավար Ազատական Կուսակցու -
թիւնը: Ռ.Ա.Կ.-ի ծնունդը ազգային եւ միջազգային պայմաններու բնական
արդիւնք էր: Ազգային միասնականութեան, իրատես հայրենասիրութեան եւ
ազատական ռամկավարութեան ջատագով քաղաքական կուսակցութեան
մը գոյառումը անհրաժեշտութիւն էր: Այդ անհրաժեշտութեան գիտակցումով,
Ռ.Ա.Կ.-ի տեսլապաշտ հիմնադիրները, հայութեան ծառայութեան ի խնդիր,
կեանքի կոչեցին նոր քաղաքական հոսանք մը, որ ահա՛ արդէն 90 տարի
շարունակ կը գործէ հայ իրականութեան մէջ:

Թէեւ Ռ.Ա.Կ.-ը առաւելաբար սփիւռքի ծնունդ է, սակայն անոր
հիմնադրութեան նախապատմութիւնը սկիզբ առած է հայ ազատագրական
պայքարի դրօշակակիր Արմենական Կուսակցութենէն եւ ռամկավարական,
ազատական ու յեղափոխական տարբեր հոսանքներէն ու կազմակերպու -
թիւններէն: Այդ կուսակցութիւններուն գաղափարախօսութիւնը ժառանգե -
լով հանդերձ, Ռ.Ա.Կ.-ի պատմութիւնը կերտուած է գլխաւորապէս սփիւռքի
տարածքին: Գաղթաշխարհի հայութեան ազգային-քաղաքական կեանքի
գլխաւոր հիմնահարցերը՝ Խ. Հայաստանի հետ յարաբերութիւններ, Համաշ -
խարհային Երկրորդ Պատերազմ, հայրենադարձութիւն, եկեղեցական
տագնապ, Հայ Դատի հետապնդում, ազգապահպանում եւ ազգային
միասնականութիւն, պայմանաւորած են Ռ.Ա.Կ.-ի գործունէութեան հիմնա -
կան ուղղութիւնները: Հայրենիքին, հայ ժողովուրդին եւ պետականութեան
ծառայելու Ռ.Ա.Կ.-ի անխախտ հաւատամքը, ամբողջ 70 տարի, 1921էն
1991, դիմացած է բոլոր փորձութիւններուն եւ դժուարութիւններուն:

Հակառակ միջազգային աննպաստ պայմաններուն, սփիւռքահայ կեան -
քի ելեւէջներուն եւ ազգային ներքին պայքարներուն, կուսակցութիւնը բնաւ
չէ շեղած իր գաղափարական սկզբունքներէն եւ առողջ հայրենասիրութեան
ուղեգիծէն: Հայ ժողովուրդի ֆիզիքական գոյութեան ապահովումը, հայու -
թեան վերապրումի ճիգերուն արդիւնաւորումը, գաղթաշխարհի ազգային
կեանքի կազմակերպումը, Հայ Դատի հետապնդումը եւ հայրենիքի հետ
աննախապայման յարաբերութիւններու զարգացումը եղած են ու կը մնան
Ռ.Ա.Կ.-ի գոյութեան հիմնական շարժառիթը:

Ռ.Ա.Կ.-ը միշտ հաւատացած է, թէ գաղթաշխարհի մեր ցրուածութեան

մէջ, Հայաստանեայց Եկեղեցին՝ իր Մայր Աթոռով, Հ.Բ.Ը. Միութիւնը՝ իր
հիմնադրութենէն մինչեւ օրս, յաւերժական անքակտելի կապերով կառչած
են իրարու: Պայմաններու բերումով հայրենիքին ունեցած վարչաձեւին
մասին որքան ալ տարբեր ըլլան մեր ըմբռնումները, կ՚ոգեւորուինք այն փա -
ռապանծ իրականութեամբ, թէ մեր ժողովուրդին ստուար մեծամասնութիւնը
այսօր տէրն է իր հայրերու երկրին, որուն համար դարերով պայքարեր են
եւրոպական ատեաններուն առջեւ Արշակ Չօպանեանը եւ իր գաղափարի
ընկերները, Անդրանիկն ու իր կորիւնները, Պօղոս Նուպար Փաշան եւ իր
համախոհ գաղափարակիցները: Ասոնք են մեր բարձրագոյն սրբութիւնները՝
Հայաստանեայց Եկեղեցին՝ իր անսասան Մայր Աթոռով, հայրենի հողը՝ իր
վրայ ապրող ժողովուրդով, Հայաստանի Հանրապետութեամբ եւ իր դրօշով: 

Յոբելենական հանդիսութիւններուն ընթացքին, բնականաբար, մենք
պէտք է ոգեկոչենք մեր հերոսները եւ յարգանքի տուրք մատուցանենք մեր
հիմնադիրներուն ու մեզմէ առ յաւէտ հեռացած ղեկավար ընկերներուն
անմեռ յիշատակին: Բայց պէտք է նաեւ առիթը օգտագործենք վերա -
գնահատելու եւ վերարժեւորելու մեր անցած ուղին, արձանագրելու մեր
յաջողութիւնները, ինքնաքննադատաբար ընդունելու մեր սխալները եւ
լրջօրէն ծրագրելու ապագայ մեր գործունէութիւնը: Ժողովրդավարական եւ
ազատական արժէքներ դաւանող մեր կուսակցութիւնը ջատագովն է խօսքի
ազատութեան, հետեւաբար այդ սկզբունքը պէտք է կիրարկէ առաջին
հերթին իր ներքին կառոյցին մէջ:

Ինչպէս Ռ.Ա.Կ.-ի պատմութիւնը հաստատած է, իր գործունէութեան
առանցքը նոր սերունդն է, ամէնուրեք: Սակայն ազգայնօրէն դաստիա -
րակուած ու մարզուած նոր սերունդն է, որ կոչուած է կրելու ազգային
գոյատեւման ու զարգացման դրօշը ու զայն փոխանցելու իր յաջորդներուն:
Դժբախտաբար, որեւէ ատենէ աւելի այսօր բոլորիս ծանօթ պատճառներով
խնդրական է սփիւռքահայ նոր սերունդին համար այլապէս այնքան բնական
դերին, պարտականութեան կատարումը: 

Առարկայական այս դատումն է, որ մղած է կուսակցութիւնս աւելի քան
կէս դար առաջ իր ուշադրութիւնը կեդրոնացնելու նոր սերունդին ու
երիտասարդութեան վրայ՝ հիմը դնելով Վահան Թէքէեան Վարժարանին: Ա՛յս
է պատճառը, որ իր հիմնադրութենէն ի վեր Թ.Մ.Մ.-ի ղեկավարութիւնը
դրական հոգածութեամբ կը հովանաւորէ կուսակցական միակ վարժա -
րանին իւրաքանչիւր հեւքը: Վերջին երեք տասնամեակին գաղափարական
քարոզչութիւն զլացուած էր հաղորդել, որուն պատճառով ալ ջահակիրներ
չունեցանք, թերութիւններ ալ տեղի ունեցան, սակայն ես կը հաւատամ, որ
յետայսու վարժարանին նիւթական եւ բարոյական հոգածութիւնը մեզմէ

իւրաքանչիւրին ճիտին պարտքը պիտի ըլլայ, յանուն Ռ.Ա.Կ.-ի յառաջիկայ
պայծառ ապագային:

Արդ, մեր կուսակցութեան պատմութիւնը պէտք է բաժնենք երկու
ժամանակաշրջաններու: Առաջին ժամանակաշրջանը՝ 1921էն 1991, իսկ
երկրորդ ժամանակաշրջանը՝ 1991էն մինչ այսօր: Առաջին ժամանակա -
շրջանը կուսակցութեան աշխարհատարած շրջանակներու կազմակերպ -
ման ու զօրացման, մամուլի տարածման, գաղափարական բիւրեղացման եւ
մանաւանդ հայրենասիրական պայքարի տարիներ էին: Այդ ժամանա կա -
շրջանին ի յայտ եկան համակիր հսկայական զանգուածներուն առաջնոր -
դութիւն տալու Ռ.Ա.Կ.-ի կարողութիւնները: Ռ.Ա.Կ.-ի պատմութեան երկրորդ
ժամանակաշրջանը՝ Հայաստանի անկախութեան հռչակման, հայրենիքի մէջ
ժողովրդավարական կարգերու ու բազմակուսակցական համակարգի
հաստատման, ինչպէս նաեւ մեր կուսակցութեան հայրենադարձութեան
տարիներ էին:

Արդարեւ, Ռամկավար Ազատական Կուսակցութեան 18րդ Ընդհանուր
Պատգամաւորական Ժողովին, որ տեղի ունեցաւ 1991ին Մոնթրէալի մէջ,
որոշուեցաւ ստեղծել Հայաստանի Ռամկավար Ազատական Կուսակցու -
թիւնը, որուն առաջին տարիներու գործունէութեան տպաւորիչ յաջողութիւն -
ներն ու կազմակերպական հզօրացումը դրական ազդեցութիւն թողուցին
արտասահմանի մեր շրջանակներուն վրայ: Ստեղծելով Հ.Ռ.Ա.Կ.-ը, մենք
համոզուած էինք որ ինչպէս որեւէ գաղափարախօսութիւն, ազատական
ռամկավարութիւնը նոյնպէս կիրարկելի է միայն հայրենիքի մէջ: Պետական
կեանքին լիարժէքօրէն մասնակցող կուսակցութիւններ, ընտրութիւններու
միջոցով, կրնան իրենց գաղափարախօսութիւնը եւ ընտրական ծրագիրը
իրականութիւն դարձնել: Մենք արդար հպարտութիւն կ՚ապրէինք ու կը
շարունակենք ապրիլ տեսնելով մեր գաղափարախօսութեան տարածումը
Հայաստանի մէջ, պետական մակարդակի վրայ, ազատ շուկայի տնտեսու -
թեան որդեգրումով:

Դժբախտաբար, 1995ին, Կիպրոսի մէջ գումարուած Ռ.Ա.Կ. 19րդ Ընդ -
հա նուր Պատգամաւորական Ժողովին յաջորդած տարիներուն, ականա -
տեսը եղանք բաժանումներու, երկփեղկումներու եւ խռովութիւններու, որոնք
ժխտական անդրադարձ ունեցան հաւաքական մեր աշխատանքին վրայ:
Հակառակ անոր որ գաղափարախօսական տարակարծութիւններու
մակարդակի վրայ չէին այդ վէճերը, սակայն որոշ իմաստով մեր աւանդական
կեցուածքներէն շեղող երեւոյթներ ալ արձանագրուեցան: Փարիզի մէջ
2001ին տեղի ունեցած հաշտութիւնը փորձեց վերջ տալ պառակտումին՝
կուսակցական վերածնունդի յոյսեր ներշնչելով բոլորին: Բայց պէտք է

խոստովանինք որ կուսակցութիւնը ի վիճակի չեղաւ դիմակայելու ազգային-
քաղաքական նոր կացութիւնները եւ ենթարկուեցաւ կազմակերպական
ցնցումներու: Սխալներ գործեցինք բոլորս, անխտիր:

Անհուն հրճուանքով կը յայտնեմ նաեւ, թէ այս տարի յոբելենական 75
ամեակն է Ռ.Ա.Կ.-ի միակ պաշտօնական օրաթերթ «Զարթօնք»ին: Մեր
ընթերցողները քաջածանօթ են, թէ անցեալ 74 տարիներուն, ինչպիսի
ճգնաժամեր դիմակալեց թերթը, որուն ընդմէջէն ընթացաւ ճակատաբաց,
շնորհիւ Թ.Մ.Մ.-ի Հիմնադիրներու Մարմնի եւ Ռ.Ա.Կ.-ի ղեկավարութեան
բազմաթիւ զոհողութիւններուն, որոնք աներեր հաւատքով առաջնորդեցին
«Զարթօնք»ը դէպի մերօրեայ պայմանները:

Այսօր, իր հիմնադրութեան 75 ամեակի սեմին, «Զարթօնք»ի տնօրէնու -
թիւնն ու խմբագրութիւնը ոչ միայն վճռած են անսասան հաւատքով
շարունակել իրենց առաքելութիւնը առանց տարուելու իրենց դէմ ցցուող
խոչընդոտներէն, այլեւ արդիականացած նոր կայքէջով, արաբերէնով
«Զարթօնք-Յաւելուած»ի վերահրատարակութեամբ, ինչու չէ նաեւ անգլերէն
յաւելուածներով՝ խրոխտաբար կը ներկայանան ընթերցասէր հանրութեան:

Սիրելի Ընկերուհիներ եւ Ընկերներ,
Ռամկավար Ազատական Կուսակցութեան ուժական կառոյցը տասնամ -

եակներ շարունակ գործած է Լիբանանի մէջ եւ այսօր նոյնպէս կը շարունակէ
իր քաղաքական գործունէութիւնը: Մեր շրջանակը, մանաւանդ վերջին
տասնամեակներուն, շատ մօտէն առնչուեցաւ Լիբանանի ներքին քաղա -
քական կեանքին: Մենք պէտք է շարունակենք այս ուղղութիւնը:

Իբրեւ Լիբանանի խաղաղ, շինարար եւ օրինական քաղաքացիներ, մենք
պիտի շարունակենք գործօն մասնակցութիւն ունենալ ասպնջական
Լիբանանի քաղաքական, ընկերային, մշակութային եւ համայնքային կեան -
քին, իսկ իբրեւ ռամկավար-ազատականներ՝ համաձայն մեր սկզբունք ներուն,
ազատ պիտի ըլլանք քաղաքական մեր ընտրանքներուն մէջ: Մենք նոյն
հետեւողականութեամբ պիտի համագործակցինք գաղափարակից այն
բոլոր կուսակցութիւններուն եւ հոսանքներուն հետ, որոնք կը հաւատան
Լիբանանի անկախութեան, գերիշխանութեան եւ ազատութեան: Մենք
յանձնառու կը մնանք լիբանանեան համայնքներու համակեցութեան,
երկխօսութեան եւ ազգային համաձայնութեան:

Ռ.Ա.Կ.-ի 90 ամեակը կը նշենք շրջադարձային հանգրուանի մը նախա -
շեմին: Համազգային տագնապները եւ հայութեան դիմագրաւած մարտա -
հրաւէրները կը պահանջեն բարձր գիտակցութիւն մեր ստանձնած պատաս -
խանատուութեանց եւ առաքելութեան: Փոխադարձ հանդուրժողականու -
թեամբ եւ իրերհասկացողութեամբ մենք պէտք է վերականգնենք Ռ.Ա.Կ.-ի

նախկին հմայքը, զօրացնենք ու արդիականացնենք մեր կառոյցը: Մենք
պէտք է վճռակամութեամբ, համերաշխական ոգիով, միասնականութեամբ
եւ ամրակուռ շարքերով լծուինք հայրենանուէր գործունէութեան:

Այս բոլորը կարենալ հնարաւոր դարձնելու համար, Ռ.Ա.Կ.-ը իր ոյժը, իր
ներշնչումը առաւ իր բոլոր անդամներէն, ձեզմէ բոլորէդ անխտիր: Դուք
բոլորդ ալ երկար տարիներ համոզումով, գիտակցութեամբ, հաւատքով
անդամակցած էք Ռ.Ա.Կ.-ին ու բերած ձեր նիւթական ու բարոյական օժան -
դակութիւնը անոր: Այս միաձոյլ, ներդաշնակ եւ առողջ հաւաքականութիւնն
է, որ եղած է անընկճելի ոյժը Ռ.Ա.Կ.-ին եւ ան դիմացած է 90 տարիներ ամէն
փորձութեան, ամէն դժուարութեան, որոնք հարուածած են մեր կուսակ ցու -
թիւնը, սակայն ան մի՛շտ ալ աւելի զօրաւոր, աւելի ուժեղ, աւելի արդիւնաւէտ
դուրս եկած է մեր կազմակերպութիւնը սարսող բոլոր դէպքերէն:

90 ամեակի առիթով, այս ամպիոնէն ես կոչ կ՚ուղղեմ մեր բովանդակ
շրջանակներուն եւ հաւատաւոր ընկերներուն, վերանորոգելու իրենց ուխտը
եւ դարձեալ համախմբուելու կապոյտ դրօշին ներքեւ՝ ծառայելու ազգին եւ
հայրենիքին:

Կեցցէ՛ Ռամկավար Ազատական Կուսակցութիւնը
Կեցցե՛ն Հայ ժողովուրդը եւ Հայոց անկախ Հայրենիքը:

(Արտասանուած՝ Ռ.Ա.Կ.-ի 90 ամեակի հանդիսութեան, Պէյրութ,
Հոկտեմբեր 2012) 

Սիրելի ընկերուհիներ եւ ընկերներ: «Զարթօնք»ի յարգելի բարեկա -
մուհիներ եւ բարեկամներ,

Բարի եկած էք ձեր տունը՝ Թէքէեան Կեդրոն: Բարի եկած էք միասնաբար
տօնելու բոլորիս սիրելի «Զարթօնք»ին տարեդարձը:

Ձեր ու մեր թերթը այսօր 78 տարեկան է: Ռամկավար Ազատական
Կուսակցութեան «Զարթօնք» պաշտօնաթերթի երկունքը եղած է երկար,
որպէսզի ան լոյս տեսնէ հաստատ հիմքերու վրայ ու յարատեւէ հասնելով իր
այսօրուայ պատուաբեր 78 ամեակին:

Արդարեւ, կուսակցական պաշտօնաթերթ մը ունենալու պահանջը
զգացուած է այն առաջին օրէն երբ Կիլիկիոյ աղէտէն ու պարպումէն եւ
բազմահազար հայերու Սուրիա եւ Լիբանան հաստատուելէն ետք, 1922ին
իսկ Ռամկավար Ազատական Կուսակցութեան կորիզ մը կար Պէյրութի մէջ:

1924ին արդէն Հ. Յ. Դաշնակցութիւնը ունէր իր «Փիւնիկ» թերթը: Գոյու -
թիւն ունէր նաեւ այս վերջինին հակադրուող անհատական թերթ մը՝ «Լիբա -
նան», սակայն Ռ.Ա.Կ.-ը չունէր իր սեփական թերթը: Ռ.Ա.Կ.-ի Լիբանանի
շրջանակին մէջ սակայն առկայ էր սեփական մամուլ ունենալու փափաքը:

Հոկտեմբեր 1923ին, Հալէպի մէջ գումարուող Ռ.Ա.Կ.-ի Սուրիոյ Շրջա -
նային Պատգամաւորական Ժողովին Պէյրութի մասնաճիւղը կ’առաջադրէր
«Սուրիոյ շրջանին համար մասնաւոր թերթ մը հրատարակել»: 1925ին,
Պէյրութի Ռ.Ա.Կ.-ի մասնաճիւղի անդամական ժողովներուն կրկին նիւթ
կ’ըլլայ թերթի հարցը:

1926ի սկիզբը Պէյրութ կ’այցելէ Ռ.Ա.Կ.-ի Կեդրոնական Վարչութեան
ատենապետ Հրաչ Երուանդ եւ իր ներկայութեամբ գումարուած Ռ.Ա.Կ.-ի
Պէյրութի մասնաճիւղի վարչութեան 29 Յունուար 1926ի նիստին մամուլի
հարցը լրջօրէն կը քննուի:

Հարցը օրակարգի վրայ կը մնայ, մինչ կուսակցական վերին մարմիններ
նախապատուութիւն կու տան Հալէպին: Արդարեւ, Հալէպի մէջ է որ 1927ին
լոյս կը տեսնէ Ռ.Ա.Կ.-ի «Եփրատ» եռօրեան, որ հետագային օրաթերթի կը
վերածուի: Ռ.Ա.Կ. Պէյրութի մասնաճիւղը կը ջանայ «Եփրատ»ով լեցնել
Լիբանանի շրջանակի իր մամուլի բացը, առանց հրաժարելու սեփական
թերթի բաղձանքէն:

1933 թուականին փոթորկած էր սփիւռքահայ կեանքը (դրօշակի խնդիր,

Ղեւոնդ Արք. Դուրեանի սպանութիւն, ցեղակրօններու կազմութիւն, եւայլն):
Լիբանանի մէջ ալ սպաննուած էր Միհրան Աղազարեանը, ինչ որ մղած

էր ֆրանսական հոգատար իշխանութիւնը հաշտ աչքով չդիտելու հայ
քաղաքական կազմակերպութեանց գործունէութիւնը Սուրիոյ եւ Լիբանանի
մէջ: Կառավարութեան հրամանով ջնջուեցան կուսակցութիւնները ու շրջան
մը Ռ.Ա.Կ.-ը Մերսինի Հայրենակցական Միութիւն անուան տակ հրապա -
րակային եւ ներքին հանդիպումներ ունեցաւ:

23 Յունիս 1935ին, Ռ.Ա.Կ.-ի կեդրոնէն «բացառիկ իրաւասութիւններով»
լիազօրուած Միհրան Տամատեան կը կազմէ նշանակովի Ռ.Ա.Կ. Լիբանանի
եւ Հարաւային Սուրիոյ Շրջանային Վարչութիւն մը, կեդրոն ունենալով
Պէյրութը:

Միհրան Տամատեան եւ ուրիշ գաղափարակիցներ, Պէյրութի իրենց
տուներուն մէջ, կ՚արծարծէին հրատարակութիւնը ծրագրուած թերթին
հիմնադրման, անունի, ուղղութեան եւ անոր տեւականացման ու խմբագիր-
արտօնատէր որոշելու հարցերը: Վերոնշեալ Շրջանային Վարչութիւնն էր, որ
խորհրդակցական ժողովի հրաւիրեց մտաւորական եւ ղեկավար ընկերներ,
որոնցմէ կազմուեցաւ թերթի մը հրատարակութեան համար հիմնադիր
մարմին մը:

Մարմնին նկատի առած հարցերն էին.
Հայթայթում տպագրական կապարէ տառերու (ինչպէս գիտէք այդ

օրերուն չկար անշուշտ համակարգիչ եւ այսօրուայ արհեստագիտութիւնը),
Պատրաստել 500 լիբ. ոսկի՝ պետութեան մօտ տեփոզիթ դնելու համար,
Գտնել թերթին արտօնատէր մը,
Աշխատանքի լծուիլ պետութենէն արտօնագիր ստանալու համար,
Ճարել խմբագիր մը:
Արդարեւ, արխիւային նիւթերը եւ ատենագրութիւնները կը հաստատեն

վերոյիշեալները: Շրջանային Վարչութիւնը 21 Յուլիս 1935ին կ’որոշէ դիմել
Դոկտ. Յակոբ Թոփճեանին (բոլորիս ծանօթ Հ.Բ.Ը.Մ.-ի Յովակիմեան-
Մանուկ եան Վարժարանի մեծանուն տնօրէն Արա Թոփճեանի հայրը), որ
ստանձնէ ծրագրուած թերթի խմբագրապետի պաշտօնը:

Կը կազմուի հանգանակիչ մարմին մը, որուն մէջ այլ մեծանուն ընկեր -
ներու շարքին մեծ դեր կ’ունենայ Մկրտիչ Մսըրլեանը (մեր մէջ գտնուող Հայ
Աւետարանական Գոլէճի բազմավաստակ տնօրէն՝ Դոկտ. Զաւէն Մսըրլեանի
հայրը):

Ռ.Ա.Կ. Կեդրոնական Վարչութիւնը թերթի հրատարակութեան համար
պիտի յատկացնէ 500 սուր. ոսկի: Ապա կ’առաջադրէ գոյացումը 2,500 ս.ո.-
ի հիմնադրամի մը, որուն 500 ս.ո. կեդրոնէն, 500ական խմբագրապետէն եւ

թերթի տնօրէնէն եւ մնացեալը պիտի գոյանայ հանգանակութեամբ:
30 Մարտ 1936ին Շրջանային Վարչութեան նիստին ծրագիրը ըն -

դունուած է, ըստ որուն թերթին արտօնութիւն պիտի ստացուէր կուսակ -
ցականի մը անունով, իբր չէզոք, անկախ թերթ, եւ թերթը իր ձեւին մէջ պիտի
ըլլար անհատական ձեռնարկ մը, որուն խմբագրապետը պիտի նշանակուէր
Շրջանային Վարչութեան կողմէ, իսկ խմբագրապետն ու թերթին տնօրէնը
պիտի գործէին Շրջանային Վարչութեան հաւաքական վերին հսկողութեան
տակ:

Խմբագրապետի պաշտօնն այս անգամ առաջարկուած էր Միհրան
Տամատեանին, որովհետեւ Դոկտ. Յակոբ Թոփճեան Հ.Բ.Ը.Մ.-ի Մելգոնեան
Կրթական Հաստատութեան տնօրէն կը նշանակուի: Ռ.Ա.Կ. Շրջանային
Վարչութեան 2 Ապրիլ 1936ի նիստին կ’որոշուի հրատարակուելիք թերթը
կոչել «ԶԱՐԹՕՆՔ», որ նախապէս ծրագրուած էր կոչել «Լոյս»:

Ժողովականները կ’որոշեն դիմել ծրագրուած հանգանակութեան: Ըստ
Փրոֆ. Բ. Թովմասեանի յուշագրութեան, ի միջի այլոց Մեծի Տանն Կիլիկիոյ
Սահակ Բ. Կաթողիկոս՝ 25, Մկրտիչ Մսըրլեան 25 դեղին ոսկի կը խոստա -
նան: Խոստում տուողներուն մէջ էր նաեւ պետական երեսփոխան Վահրամ
Լէյլէկեան: Կը մնար արտօնատէր մը գտնել: Յարմարագոյնը կը նկատուի
Փրոֆ. Բարունակ Թովմասեան: Արտօնագրի ուղղութեամբ պետական
դժուարութիւններ կը ծագին, սակայն ի վերջոյ արտօնագիրը կ’առնուի,
շնորհիւ կուսակցական հազարապետ Պօղոս Թուրսարգիսեանի, Օգոստոս
1936ին: Մինչ այդ թերթի հրատարակութեան ծրագիրը հարուած կը ստանայ
Միհրան Տամատեանի լուրջ անհանգստութեամբ տառապելուն ու անկողնոյ
ծառայելուն պատճառով: Միհրան Տամատեանին գործէ քաշուելով՝ մահացու
հարուած մը կը ստանար ծրագիրը: Կը պակսէր նիւթական միջոցը, որուն մէջ
Տամատեան մեծ ներդրում պիտի ունենար եւ մանաւանդ պիտի ըլլար մարդը,
որ պիտի գլխաւորէր զայն:

1 Հոկտեմբեր 1936ին խորհրդակցական ժողով մը կը գումարուի
ներկայութեամբ այդ օրերուն Լիբանան գտնուող Վահան Թէքէեանի: Այդ
ժողովին Վահան Թէքէեան կ’ընդունի խմբագրապետութիւնը: Ծրագիրը չի
յաջողիր եւ Թէքէեան 27 Հոկտեմբեր 1936ին կը վերադառնայ Գահիրէ: Վ.
Թէքէեան շուտով կը յայտնէ, թէ չի կրնար Պէյրութ երթալ եւ կեդրոնը կը
յետաձգէ տառերուն ապսպրանքը: Հոս է որ արտօնատէր նշանակուած
Բարունակ Թովմասեան յաջորդական նամակներ կը գրէր Վահան Թէքէ -
եանին՝ համոզել ջանալով ու պնդելով, որ Վահան Թէքէեան ստանձնէ խմբագ -
րապետութիւնը, մինչ վերջինը կը ծրագրէր գրական հանդէս մը լոյս ընծայել
Եգիպտոսի մէջ, որուն ի տես, առանց վհատելու Բ. Թովմասեան 11 Մայիս

1937 թուակիր երրորդ նամակ մը կը գրէր, որմէ կը մէջբերենք հետեւեալը.
««Զարթօնք»ի վերաբերմամբ առած Ձեր որոշումը մեծապէս տխրեցուց զիս:
Ինծի համար երկմտութիւն չկայ: Ես պիտի ձեռնարկեմ այդ գործին՝ որքան
ալ պակսին յաջողութեան հաւանականութիւնները: Հաւանաբար Հոկտեմ -
բերէն առաջ ամսագրի հրատարակութեան չսկսինք: Եթէ այդպէս է, պիտի
խնդրեմ որ նկատի առնէք բարեփոխուած առաջարկս եւ կարգադրէք երկու
ամիս Լիբանան անցընել, եթէ կ’ուզէք, ձեռնարկին հիմը ամրացնելու
համար»: Ասոր ի տես, Վահան Թէքէեան կը պատասխանէր իր 25 Մայիս
1937 թուակիր նամակով. «… Կացութիւնը քիչ մը աւելի որոշ ըլլալով, ի
վիճակի եմ յայտնելու, թէ անկարելի չէ ներկայութիւնս, այն պարագային ուր
«Զարթօնք»ը մօտերս լոյս տեսնէ: Թէեւ կը փափաքիմ, բայց կը վախնամ թէ
օգուտ պիտի չունենայ Ձեզի անգամ մը եւս խորհուրդ տալ, որ լաւ կշռէք Ձեր
որոշումին հետեւանքները: Սկսիլ եւ շուտով կանգ առնելը մահացու հարուած
մըն է ապագային համար…»:

Ու այսպէս սիրելիներ լոյս տեսաւ «Զարթօնք»ը 26 Սեպտեմբեր 1937ին
առանց շուտով կանգ առնելու եւ հակառակ բոլոր դժուարութեանց քալեց
դէպի ապագայ՝ հասնելով մեզի:

Դէպի ապագայ իր երթին ընթացքին «Զարթօնք»ի խմբագրապետի
պաշտօնը ձեռնհասութեամբ վարեցին շարք մը մտաւորական ընկերներ,
որոնց մէջ յատկանշուեցաւ մեծանուն Գերսամ Ահարոնեանը, որ 31 տարուայ
պաշտօնավարութեան ընթացքին «Զարթօնք»ը հասցուց այդ ժամանակի իր
ոսկեդարին իր կուռ խմբագրականներով ու գաղափարական յօդուածներով:

Ահարոնեանի այս աշխարհէն անժամանակ մեկնումէն ետք, Լիբանանի
քաղաքացիական պատերազմը կը գտնուէր իր թէժ վիճակին մէջ ու արդէն
գործած էր իր աւերը լիբանանահայութեան ոչ միայն քանակին վրայ, այլ
նաեւ՝ որակին:

Ատենի մեծաթիւ ու մշակութային եռուզեռ ապրող գաղութը նօսրացաւ
աներեւակայելիօրէն, բնականաբար նաեւ ազգային այլ հաստատութիւն -
ներու կարգին տկարացաւ նաեւ մեր շրջանակը՝ ապրելով վերիվայրումներ,
որոնք բնականաբար ազդեցին նաեւ «Զարթօնք»ին վրայ:

Արտաքին, կամքէ անկախ տուեալները կարծէք չէին բաւեր, անոնց վրայ
եկան աւելնալու անձնական խնդիրներ կուսակցական եւ միութենական
վերնախաւին մէջ, աւելի եւս ցնցելով մեր այլ կառոյցներու կարգին նաեւ մեր
սիրելի «Զարթօնք»ը:

Երկրորդ աշխարհամարտը, Պաղ պատերազմը, 1958ի եղբայրասպան
դէպքերն ու Լիբանանի քաղաքացիական պատերազմը վերապրած «Զար -
թօնք»ին վիճակուած էր նաեւ ապրիլ ներքին պայքար, որուն հետե ւանքով

«Զարթօնք» շրջանի մը համար չգործեց: Ներքին խափանա րարութիւնը
հասած էր այն աստիճանի, որ կարգ մը ընկերներ համարձակած էին
զարտուղի միջոցներով կասեցնել «Զարթօնք»ի լոյս ընծայումը:

Բարեբախտաբար, սակայն, մեր համեստ անձին միութենական,
կուսակցական եւ Լիբանանեան քաղաքական պաշտօններ ստանձնած
ըլլալու պարագային եւ անկէ բխող կապերուն շնորհիւ կրցանք երկու տարի
շարունակ անխոնջ ու հետեւողական աշխատանքով փրկել «Զարթօնք»ը՝
անոր օրինական գոյավիճակին մէջ արմատական փոփոխութիւն մը
մտցնելով, անոր սեփականութիւնը անհատներէ փոխադրելով հաստատու -
թեան մը հասկացողութեան: Այժմ «Զարթօնք» կը պատկանի Շիրակ Լիբա -
նանեան Առեւտրական Ընկերակցութեան, որուն օրինական բաժնետէրերը
Թէքէեան Մշակութային Միութեան Հիմնադիրներու Մարմինն ու Լիբանանի
Ռամկավար Ազատական Կուսակցութիւնն են (զորս ատենին մենք դարձեալ
խոհեմութիւնը ունեցած էինք օրինաւորապէս արձանագրելու պատկան
մարմիններու մօտ), որուն տնօրէնութիւնը ժամանակի ընթացքին վարած են
շարք մը վաստակաւոր ընկերներ: Շիրակ Առեւտրական Ընկերակցութեան
այժմու տնօրէնն է եւ զայն ձեռնհասութեամբ կը վարէ վարչագիտական
մարզի մէջ փորձառու ընկեր Արտեմ Պիւլպիւլեանը :

Այս կարգադրութեամբ եւ հաստատ ու առողջ հիմերու վրայ «Զարթօնք»ը
դարձեալ սկսաւ լոյս տեսնել նա՛խ ամսական, ապա շաբաթական, յետոյ
եռօրեայ դրութեամբ, եւ վերջապէս վերադաձաւ իր սովորական օրաթերթի
դրութեան:

Այսօր «Զարթօնք» գտած է իր բնական հունը եւ սկսած է թիավարել՝
գտնելով իր առաջուայ տեղը մամուլի աշխարհին մէջ:

Վահան Թէքէեանի, Գերսամ Ահարոնեանի, Երուանդ Ազատեանի, Յակոբ
Աւետիքեանի, Պարոյր Աղպաշեանի նման վաստակաշատ խմբագրապե -
տերու եւ խմբագիրներու երկար հոյլին որպէս յաջորդ այս տարի մենք
ունեցանք նոր գլխաւոր խմբագիր մը, շարունակելու իր նախորդներուն մեզի
ձգած սուրբ աւանդը: Այս պատասխանատու պաշտօնին վրայ մենք յարմար
տեսանք նշանակել ընկեր Սեւակ Յակոբեանը, որուն գաղափարական
պատկանելութեան ու նուիրուածութեան, արհեստվարժութեան եւ ժամա -
նակիս յատուկ արհեստագիտական ունակութեան վրայ մեր դրած յոյսերը
մեծ են՝ «Զարթօնք»ը պահելու այն բարձունքին վրայ, որուն արժանի է, եւ
միասին քալելու դէպի աւելի եւս փայլուն ապագայ:

Ինչպէս կը տեսնէք, սիրելիներ, որքան դժուար եղած է «Զարթօնք»ի
երկունքը, այնքան նաեւ դժուար՝ անոր կտրած ճանապարհը: 78 տարիներ
առաջ ան երկար երկունքէ ետք լոյս աշխարհ գալով կտրած է 78 տարիներու

պատուաբեր ճանապարհ մը եւ պիտի շարունակէ ընթանալ դէպի մեր
թերթին տեսիլքին իրականացումը, խնայելով ոչ մէկ միջոց, որպէսզի ան ոչ
միայն արդիականացման եւ ժամանակի արհեստագիտութեան հետ քայլ
պահէ, այլեւ՝ ըլլայ այդ ուղղութեամբ իւրաքանչիւր նորութեան ռահվի -
րաներէն:

«Զարթօնք» պիտի գոյատեւէ քանի կան Ռամկավար Ազատականներ,
որոնք ունին բարձր գիտակցութիւնը ծառայելու մեր ժողովուրդին եւ այդ
ուղղութեամբ ունին «Զարթօնք»ին կենսական ըլլալու համոզումը եւ ոչ մէկ
խոչընդոտի առաջ տեղի տալու կամքն ու նուիրումի ոգին: «Զարթօնք» պիտի
գոյատեւէ քանի կան «Զարթօնք»ին հաւատացող ու անոր նիւթապէս ու
բարոյապէս անվարան նեցուկ կանգնող ձեզի նման ընկերներ ու բարե -
կամներ: Անոնցմով ու ձեզմով եւ այսպէս է, որ «Զարթօնք» պիտի շարունակէ
ընթանալ դէպի իր հարիւրամեակը…. դէպի հարիւրամեակներ:

(Արտասանուած՝ «Զարթօնք»ի 78 ամեակի առթիւ կազմակերպուած
Ընդունելութեան, 30 Սեպտեմբեր 2015)

ՀաՐՑաԶՐոՅՑ Ռ.ա.կ. կԵդՐոնական վաՐՉութԵան անդաՄ
Ընկ. ՅակոԲ ԳաՍաՐճԵանի ՀԵՏ

- Վերջին տարիներուն Ռ.Ա.Կ.-ի Եւրոպայի Շրջանակը կազմակերպական
փոփոխութիւններ ապրեցաւ, ինչպիսին է անոր կառոյցը այժմ:

- Հակառակ անոր որ Ռ.Ա.Կ.-ը Ֆրանսայի մէջ գոյութիւն ունէր Արշակ
Չօպանեանի օրերէն ի վեր, այդուհանդերձ համաշխարհային քաղաքական
զանազան ազդակներու բերումով կուսակցութեան կառոյցը թոյլ վիճակ մը
ունէր:

70ականներու աւարտին, առաւելաբար Միջին Արեւելքէն կարգ մը
ընկերներու հաստատումովը Ֆրանսա, հոն գտնուող ընկերներու, ինչպէս
նաեւ Ռ.Ա.Կ. պատկառելի Կեդրոնական Վարչութեան կողմէ ընկ. ընկ. Մեթր
Հրաչեայ Սեդրակեանի եւ Հայկաշէն Ուզունեանի թելադրութիւններուն
շնորհիւ, կարելի եղաւ համախմբել Ֆրանսայի եւ Եւրոպայի զանազան
քաղաքներուն մէջ ապրող հին ու նոր ընկերները եւ նոր թափ տալ
կուսակցութեան գործունէութեան: Յաջորդաբար հիմնուեցան Փարիզի
Արշակ Չօպանեան, Լիոնի Միհրան Տէր Ստեփանեան եւ Վալանսի Հրաչ
Երուանդ ակումբները:

Նորաստեղծ այս ակումբները շուտով իրենց ներկայութիւնը եւ ազդե -
ցութիւնը զգալի դարձուցին գաղութի ազգային-քաղաքական եւ եկեղե -
ցական ու միութենական կեանքին մէջ: Կուսակցական գործունէու թիւնը նոր
վերելք մը արձանագրեց Պրիւքսէլի մէջ հիմնումովը Արմենակ Եկարեան, իսկ
Մարսէյլի մէջ՝ Յակոբ Կօշկարեան ակումբներու: Մինչ այդ կազմուած էր
արդէն Ռ.Ա.Կ. Ֆրանսայի եւ Պելճիքայի Շրջանային Վարչութիւնը, որ
հետագային Ռ.Ա.Կ. Կեդրոնական Վարչութեան որոշումով վերափոխուած էր
Ռ.Ա.Կ. Եւրոպայի Շրջանային Վարչութեան: Հետեւաբար, Ռ.Ա.Կ. Եւրոպայի
Շրջանակին այսօր մաս կը կազմեն Փարիզի, Մարսէյլի, Լիոնի, Վալանսի,
Պրիւքսէլի եւ Լոնտոնի մեր ակումբները, ինչպէս նաեւ Եւրոպայի զանազան
քաղաքներուն մէջ ապրող մեծ թիւով ընկերներ:

- Վերջերս Ֆրանսայի Ռ.Ա.Կ. Եւրոպայի Շրջանային Վարչութեան կազ -
մակերպութեամբ տեղի ունեցաւ գիտաժողով: Ի՞նչ հարցեր արծարծուեցան
հոն եւ ինչպի՞սի եզրակացութիւններու յանգեցաւ գիտաժողովը:

- Ռ.Ա.Կ.-ի աշխոյժ գործունէութիւնը եւ պատասխանատու ներկայութիւնը

Եւրոպայի հայկական եւ տեղական քաղաքական շրջանակներէն ներս,
ինչպէս նաեւ Հայաստանի հետ անմիջական կապը կը պահանջէին լրջօրէն
ուսումնասիրել եւ վերլուծել ազգային-քաղաքական նոր կացութիւնները:

Վալանսի մէջ տեղի ունեցած գիտաժողովին, որուն կը մասնակցէին
Եւրոպայի զանազան քաղաքներէն ժամանած պատասխանատու ընկերներ,
Ռ.Ա.Կ. Կեդրոնական Վարչութեան վարիչ-տնօրէն ընկ. Վաչէ Ղազարեան եւ
Հայաստանէն ընկ. Վիգէն Խաչատրեան, արծարծուեցան Ռ.Ա.Կ.-ի կառոյցի,
գործելակերպի փոփոխութեան, Հայաստանի մէջ անոր հզօրացման, իշխա -
նութիւն-կուսակցութիւններ յարաբերութեանց, ինչպէս նաեւ ազատական
ռամկավարութեան կիրարկումին հետ կապուած հարցեր: Գիտաժողովի
ընթացքին վերոյիշեալ հարցերուն նուիրուած զեկուցումներ տրուեցան,
որոնց քննարկումներուն արդիւնքները պիտի ներկայացուին Ռ.Ա.Կ.
յառաջիկայ Ընդհանուր Պատգամաւորական Ժողովին:

- 1992էն ի վեր Ֆրանսայի մէջ Էր. Փէ. Էր. կուսակցութեան եւ Ռ.Ա.Կ.-ի
միջեւ սերտ յարաբերութիւններ ստեղծուած են: Այդ յարաբերութիւնները
որքանո՞վ օգտակար եղան Հայաստանի, մանաւանդ որ Էր. Փէ. Էր. իշխող
կուսակցութիւն է այսօր:

- Էր. Փէ. Էր.-ի հետ մեր յարաբերութիւնները սկսած էին նախքան անոր
իշխանութեան գալը: Այդ յարաբերութիւններու հիմը դրուած էր կարգ մը
ընկերներու եւ Էր. Փէ. Էր.-ի ղեկավարութեան, մանաւանդ Փարիզի
քաղաքագլուխ Ժաք Շիրաքի հետ համագործակցութեան միջոցով: Էր. Փէ.
Էր. ջատագովն է ազատական եւ ռամկավարական սկզբունքներուն եւ
բնական էր որ հայկական իրականութենէն ներս գաղափարակից գործա -
կիցի մը փնտռտուքին ընթացքին Ռ.Ա.Կ.-ը գտնէր որպէս այդպիսին:

Երկու կուսակցութիւններու ղեկավարութեան միջեւ բազմաթիւ
տեսակցու թիւններու արդիւնքով Էր. Փէ. Էր. իր մասնակցութիւնը բերաւ
Հ.Բ.Ը.Մ.-ի բոլոր կարեւոր ձեռնարկներուն՝ Փարիզի, Լիոնի, Վալանսի եւ
Մարսէյլի մէջ: Համագործակցութեան լաւագոյն օրինակներէն էր Էր. Փէ. Էր.-
ի ընդհանուր քարտուղար եւ այժմու արտաքին գործոց նախարար Ալան
Ժիւփէի այցելութիւնը Հ.Բ.Ը.Մ.-ի Ալեք Մանուկեան Մշակութային Կեդրոն,
վերջին ընտրութիւններու նախօրեակին, ուր ան պաշտօնապէս ընդունուած
էր Ռ.Ա.Կ. Եւրոպայի Շրջանային եւ Հ.Բ.Ը.Մ.-ի Ֆրանսայի Շրջանակային
Վարչութիւններու կողմէ: Միեւնոյն ատեն Էր. Փէ. Էր.-ի եւ Ռ.Ա.Կ.-ի միջեւ
Փարիզի եւ Ֆրանսայի այլ քաղաքներուն մէջ քաղաքական եւ ընկերային
շարժումներու գծով սերտ համագործակցութիւն ստեղծուեր էր, որով Էր. Փէ.
Էր.-ի իշխանութեան հասնելէ ետք, մեզի առիթը կը ներկայանար շաղկապը

հանդիսանալու Ֆրանսայի եւ Հայաստանի պետական ներկայացուցիչներու
միջեւ:

Ռ.Ա.Կ.-ի Ֆրանսայի շրջանակին հետեւողական աշխատանքներուն
շնորհիւ իրականացաւ Էր. Փէ. Էր.-ի պատուիրակութեան այցելութիւնը
Հայաստան՝ գլխաւորութեամբ երիտասարդական եւ մարմնակրթանքի
նախարարուհի Միշէլ Ալիօ-Մարիի եւ մարդասիրական հարցերու նախարար
Ռեշար Կազընաւի, որ հիմը դրաւ նաեւ Հ․Ռ․Ա․Կ․-ի հետ համա գործակցու -
թեան: Այդ համագործակցութեան շնորհիւ իրականացան հայանպաստ
բազմաթիւ ծրագիրներ եւ մարդասիրական օգնութիւններու առաքումներ:
Երկու կուսակցութիւններու ներկայացուցիչներ միասնաբար աշխատեցան
Հայաստանի Հանրապետութեան սահմանադրութեան Հ․Ռ․Ա․Կ․ի տար բե -
րակին վրայ, որ կարեւոր կը նկատենք Հայաստանի պետա կանութեան եւ
ռամկավարութեան համակարգի ամրապնդման ճամբուն վրայ:

- Սփիւռքահայ այլ գաղութներէ աւելի, Ֆրանսայի մէջ է որ շեշտուած է
հայկական փոքր եւ խայտաբղէտ կազմակերպութիւններու գոյութիւնը: Այս
երեւոյթը ի՞նչ անդրադարձ կ՚ունենայ գաղութի ազգային կեանքին վրայ:

- Ֆրանսահայութեան այս իւրայատկութիւնը ձեւով մը ազդեցութիւնն է
Ֆրանսայի մէջ տիրող վիճակին, ուր միութիւններու ստեղծումը շատ դիւրին
է: Հակառակ անոր որ այս կացութիւնը համագաղութային ծրագիրներ կամ
ձեռնարկներ յաջողցնելու առումով դժուարութիւններ կը ստեղծէ, սակայն
միւս կողմէ ալ այդ «խառնիճաղանճ»ը, յաչս ֆրանսացիներու, իր յարուցած
հայկական աղմուկով, հայկականութեան տուած իր բաժինով, ի՛նչ տոկոսով
ալ ըլլայ, դրական անդրադարձ կ՚ունենայ:

Թէեւ այդ միութիւնները իրենք զիրենք հաւասար կը նկատեն սփիւռ -
քատարած մեր միութիւններուն, սակայն ինչպէս այլ գաղութներու պարա -
գային, Ֆրանսայի մէջ ալ գլխաւոր դերակատարները Հայց. Առաքելական
Եկեղեցին եւ հայկական երեք կուսակցութիւններն են, ինչպէս նաեւ Հ.Բ.Ը.Մ.-
ը, Կապոյտ Խաչը եւ Հայ Մշակութային Միութիւնը, որոնք Ֆրանսայի հայա -
շատ բոլոր քաղաքներուն մէջ մասնաճիւղեր ունին: Ասոնք են որ կարեւոր
հարցերու շուրջ կը գործակցին եկեղեցւոյ հետ: Հայաստանի ի նպաստ
քաղաքական աշխատանքները համակարգելու նպատակով վերջերս
կազմուեցաւ նաեւ միջ-կուսակցական մարմին մը, որ յուսանք դրական գործ
կը կատարէ գաղութին մէջ: 

Ֆրանսայի հայկական միութիւններուն ամենէն աշխոյժն ու տարածունը
կը մնայ Հ․Բ․Ը․Մ․-ը անշուշտ: Մանաւանդ վերջին տարիներու իր երիտասար -
դական շարժումներով, ան այսօր ամբողջ գաղութին համակրանքը կը վայելէ:

Հ.Բ.Ը.Մ.-ը իր միջ-մասնաճիւղային երիտասարդական խաղերով կրցաւ մեծ
խանդավառութիւն ստեղծել վերջին տարիներուն: Հոս պէտք է արձանագրել,
որ համաեւրոպական այդ գործունէութեան մէջ մեր երիտասարդ ընկերները
ղեկավար դիրքերու վրայ կը գտնուին եւ անշահախնդրօրէն կը ծառայեն
միութեան: Ռ.Ա.Կ.-ի եւ Հ.Բ.Ը.Մ.-ի արդիւնաւէտ այս գործակցութիւնը մեծա -
պէս կը նպաստէ երկու կազմակերպութիւններուն հզօրացման եւ անգամ մը
եւս կու տայ ապացոյցը այն ճշմարտութեան թէ՝ ուր որ Ռ.Ա.Կ.-ը զօրաւոր է,
հոն զօրաւոր է նաեւ Հ.Բ.Ը.Մ.-ը եւ հակառակը: Ֆրանսահայ գաղութի
ազգային երկու կարեւոր հաստատութիւններու՝ Հայց. Առաքե լական
Եկեղեցւոյ եւ Հ.Բ.Ը.Մ.-ի մարմիններուն մէջ մեր ընկերները տիրական
ներկայութիւն են եւ իրենց նպաստը կը բերեն անոնց գործունէութեան
ծաւալումին:

- Սփիւռքահայ բոլոր կազմակերպութիւններուն նման, Ռ.Ա.Կ.-ը նոյնպէս
նոր պահանջներու լոյսին տակ իր գործելակերպը բարեփոխելու եւ նոր
ժամանակներուն պատշաճելու հրամայականին առջեւ կը գտնուի: Այս
առումով, ի՞նչպէս կը պատկերացնէք անոր դերը հայ կեանքէն ներս
յառաջիկայ տասնամեակներուն:

- Ռ.Ա.Կ.-ը ազգային ծառայութեան աւելի քան 70 տարուան հարուստ
կենսափորձ ունի, որ կը մնայ ուսանելի յառաջիկայ տարիներու իր գործու -
նէութեան համար: Հայ իրականութեան մէջ ռամկավարական եւ ազատա -
կան սկզբունքներու տարածումին եւ պահպանումին գծով անոր վաստակը
կարելի չէ ուրանալ:

Հայկական պետականութեան շարունակականութեան, սփիւռք-հայրե -
նիք կապերու, Հայց. Առաքելական Եկեղեցւոյ մէկութեան, Ս. Էջմիածնի
գերակայութեան, ինչպէս նաեւ Հայ Դատի ու հայապահպանման Ռ.Ա.Կ.-եան
ըմբռնումները ապացուցանեցին իրենց ճշմարտացիութիւնը: Մենք հպարտ
ենք նաեւ որ անկախացած մեր հայրենիքը կ՚ընթանայ ազատական ռամ -
կավարութեան ուղիով:

Վերոյիշեալ հաստատումները մեկնակէտ ունենալով, համոզուած ենք, որ
Ռ.Ա.Կ.-ը տակաւին կարեւոր դերակատարութիւն ունի հայ ազգային
քաղաքական կեանքին մէջ, սփիւռքի թէ Հայաստանի տարածքին հաւա սա -
րապէս: Սփիւռքին քաղաքական առաջնորդութիւն տալու, հայապահ պան -
ման աշխատանքները շարունակելու, ինչպէս նաեւ հայկական իրաւունքները
պաշտպանելու համար Ռ.Ա.Կ.-ի նորացուած գործունէութիւնը սփիւռքի մէջ
անհրաժեշտութիւն է եւ ազգային պահանջ, եւ ճիշդ ատոր համար ալ, նոր
ժամանակներուն յարմարելու եւ նոր տուեալներէն ելլելով, մեր կուսակցու -

254

Նուիրում Ռ.Ա.Կ.-ի ՃԱմբով



թիւնը, անփոփոխ պահելով իր դաւանանքն ու ուղեգիծը, կարիքը ունի
կառուցային, կանոնադրական եւ ծրագրային փոփոխութիւններու, որոնցմով
կարենայ ստանձնել նոր պարտաւորութիւնները: Ես համոզուած եմ որ Ռ.Ա.Կ.
20րդ Ընդհանուր Պատգամաւորական Ժողովը այս իմաստով անկիւնա -
դարձային կ՚ըլլայ մեր կուսակցութեան համար:

- Վերջին շրջանին տեսակէտներ կը յայտնուին, ըստ որոնց հայկական
կուսակցութիւններու գոյութիւնը սփիւռքի մէջ անիմաստ դարձած է այլեւս:
Այս առնչութեամբ յատկանշական էր, զարգացող տեսակէտներու ընդհան -
րական իմաստով, ընկ. Վաչէ Սեմերճեանի՝ հայկական կուսակցութիւններու
ամբողջական հայրենադարձութիւնը պահանջող յօդուածը:

Ի՞նչ է ձեր կարծիքը այս մասին:
- Շատ բնական է որ Հայաստանի անկախացումէն եւ հայկական

աւանդական կուսակցութիւններու հայրենիք վերադարձէն ետք նման
տեսակէտներ յայտնուէին: Իր բացարձակութեամբ ճիշդ ըլլալով հանդերձ այդ
պահանջը, կը կարծեմ թէ վտանգաւոր կ՚ըլլայ այժմէն իսկ եւ անմիջապէս
լուծարքի ենթարկել քաղաքական կազմակերպութիւնները սփիւռքի մէջ:
Ատիկա բնական գործընթացի մը արդիւնքը պէտք է ըլլայ, որ տակաւին
ժամանակ կ՚ենթադրէ:

Հայաստանի անկախ պետականութեան շահերը կը պահանջեն որ
կազմակերպ սփիւռք մը գոյատեւէ կուսակցութիւններու գլխաւորութեամբ,
որոնք քաղաքական, տնտեսական, ընկերային եւ մարդասիրական օգնու -
թիւն կրնան կազմակերպել Հայաստանի համար: Միւս կողմէ, ազգային մեր
կուսակցութիւններուն հայրենական կառոյցները տակաւին երկար ժամա -
նակ պէտք ունին մեր գաղափարական աւանդին, քաղաքական փորձա -
ռութեան եւ նիւթական աջակցութեան: Ռ.Ա.Կ.-ը պէտք է շարունակէ իր
70ամեայ կենսափորձը ի սպաս դնել Հայաստանի մէջ ռամկավարութեան եւ
ազատականութեան արմատաւորման եւ Հ.Ռ.Ա.Կ.-ի հզօրացման, որպէսզի
ան ռամկավարական եւ սահմանադրական ճանապարհով հասնին իշխա -
նութեան՝ գործադրելու համար մեր ծրագիրը՝ յօգուտ հայ ժողովուրդի եւ ի
բարգաւաճումն Հայաստանի:

Դժբախտաբար այսօր Հայաստանի եւ սփիւռքի մէջ անհատներ եւ
կազմակերպութիւններ կան, որոնք կը բաղձան կուսակցութիւններու
անմիջական չքացումը քաղաքական թատերաբեմէն: Անոնք, չես գիտեր ինչ-
ինչ պատճառներով, այսօր հրապարակ իջած են քաղաքականութիւն
խաղալու եւ կուսակցութիւններուն դերը իրենց ուսերուն վրայ վերցնելու: Հոս
պէտք է հարց տալ անոնց թէ՝ ո՞ւր էին 70 տարիներու ընթացքին, մանաւանդ

Պաղ պատերազմի դժուարին օրերուն, երբ կուսակցութիւնները հաւաքակա -
նութիւններ կ՚առաջնորդէին, իսկ իրենք քաղաքականութենէ հեռու եւ քա -
ղաքական գործ ընողները քննադատելով, զուտ մշակութային, հայրե -
նակցական, ընկերային եւ բարեսիրական գործով զբաղած էին: Եւ ինչո՞ւ
քաղաքական գործօն դառնալու այս շուտիկութիւնը, երբ չունին անոնք ոչ ալ
կոչումը ատոր: Եթէ անոնք կ՚ուզեն հայրենիքին օգնել, թող օգնեն եւ մենք
առաջին ուրախացողն ենք. իսկ եթէ անոնցմէ ոմանք քաղաքական փառա -
սիրութիւններ ունին, դրական իմաստով, կրնան իրենց յարմար գաղա -
փարական միջավայրը եւ կուսակցութիւններ ընտրել, ծառայելու համար մեր
ժողովուրդին:

Հայ ժողովուրդը պէտք ունի իր բոլոր զաւակներուն եւ կազմակեր -
պութիւններուն, որոնք սակայն պարտին մնալ իրենց դերին եւ առաքելու -
թեան սահմաններուն մէջ:

Հարցազրոյցը վարեց Յովիկ ԷՕՐՏԵՔԵան
«Զարթօնք», Պէյրութ, 10 Մարտ 1994

անկեղծ Եւ առարկայական Հարցազրոյց Ռամկավար ազատական
կուսակցութեան կեդրոնական վարչութեան ատենապետ
Ընկ. Յակոբ Գասարճեանի Հետ

Հ.- Մամուլէն իմացանք, թէ վերջերս կը գտնուէիք Ուաշինկթըն, ուր
հանդիպում մը ունեցած էք Հայաստանի Հանրապետութեան նախագահ Լե -
ւոն Տէր-Պետրոսեանի հետ: Կը հաճի՞ք յայտնել ձեր այցելութեան պատճառը:

Պ.- Միացեալ Նահանգներ գացի հրաւէրովը Հայկական Համագումարին,
մասնակցելու համար Ուաշինկթընի մէջ Հայաստանի Հանրապետութեան
դեսպանատան պաշտօնական բացման հանդիսութեան: Այդ առթիւ,
նախօրոք պայմանաւորուածութեամբ մը երկուքով հանդիպում մը ունեցանք
նաեւ նախագահ Տէր-Պետրոսեանի հետ, հակառակ վերջինիս ծանրաբեռ -
նուած ժամանակացոյցին, նկատի ունենալով որ նախագահը միայն 48 ժամ
պիտի մնար Ուաշինկթըն:

- Ձեր հանդիպման ընթացքին ի՞նչ նիւթեր քննարկուեցան:
- Թէեւ խօսակցութեան բնոյթը առ հասարակ խորհրդապահական է,

սակայն ըսեմ, որ նախագահը տուաւ ընդարձակ եւ սպառիչ տեղեկութիւններ
Հայաստանի քաղաքական-տնտեսական ներկայ վիճակին եւ Արցախի
կացութեան մասին: Նախագահը անդրադարձաւ նաեւ Հայաստան-Սփիւռք
յարաբերութիւններուն, առաւելաբար հիմնուելով մեր անդրանիկ «Յայտա -
րա րութեան» ազգային ուղեգիծին վրայ: Մենք մեր հերթին, աւելի մանրա -
մասնեցինք կուսակցութեանս ԺԹ. Պատգամաւորական Ժողովին որդեգրած
այն քաղաքականութիւնը, ըստ որուն կը վերահաստատուէր հայրենիքի
հանդէպ մեր աւանդական ուղեգիծը. այսինքն՝ անվերապահօրէն աջակցիլ
հայրենի պետականութեան վերակառուցման եւ ամրապնդման գործըն -
թացին ու նպաստել հայրենի ժողովուրդին բարօրութեան, միաժամանակ
սփիւռքահայութիւնը զօրաշարժի ենթարկելով ի նպաստ այս նուիրական
նպատակներուն:

- Խօսեցա՞ք նաեւ Հայաստանի մէջ ռամկավարական եւ ազատական
գաղափարախօսութիւններուն տարածման մասին:

- Մենք կը հաւատանք, որ ռամկավարութիւնն ու ազատականութիւնը
մարդկային ներկայ քաղաքակրթութեան զարգացման միակ ուղեգիծերն են.

հետեւաբար, պրն. նախագահին անգամ մը եւս շեշտեցինք մեր գոհունակու -
թիւնը, թէ Հայաստանի այսօրուան իշխանութիւնները այդ ճշմարիտ
գաղափարախօսութիւնները կրողներն ու կիրարկողներն են: Այդուհանդերձ,
կը հաւատանք, որ զոյգ գաղափարախօսութիւններն ալ, յատկապէս անոնց
կիրարկումի եղանակները, տակաւին կարիքը ունին բիւրեղացումի, որ կը
կարօտի ժամանակի, մեկնելով երկրին ներքին եւ արտաքին քաղաքական,
տնտեսական եւ ընկերային իրավիճակներուն ալ բիւրեղացումէն:

Մեր համոզումն է, որ ռամկավարական եւ ազատական գաղափարախօ -
սու թիւնները դաւանող բոլոր մեծ թէ փոքր կազմակերպութիւնները
հայրենիքի մէջ պիտի համախմբուին եւ պիտի միաձուլուին մէկ կառոյցի մէջ:
Նման նախատիպ մըն է Ռ.Ա.Կ.-ի ծնունդը, 1 Հոկտեմբեր 1921ին, երբ
միեւնոյն տեսլականով գործող ազգային-քաղաքական տարբեր հոսանքներ
ամբողջովին միացան:

- Կը հաճի՞ք մանրամասնութիւններ հաղորդել Ուաշինկթընի դեսպանա -
տան բացման եւ յարակից հանդիսութիւններուն մասին:

- Մամուլը արդէն լայնօրէն անդրադարձաւ անոնց, բայց կ՚ուզէի այս
պատեհութիւնը օգտագործել, նշելով Հայկական Համագումարի կազմա -
կերպ չական հոյակապ աշխատանքը, ըլլայ բացման հանդիսութեան, ըլլայ
ճաշկերոյթին, ուր ապահովուած էր ներկայութիւնը Միացեալ Նահանգներու
բազմաթիւ ծերակուտականներու եւ քոնկրէսմէններու, որոնց շարքին Պոպ
Տոլ, Քարլ Լեւին, Ճոն Էտուըրտ Փորթըր եւ ուրիշներ: Կը փափաքիմ նաեւ
հիացումս արտայայտել պրն. Հրայր Յովնանեանի ձեռնհաս գլխաւորու -
թեամբ Հայկական Համագումարին կատարած ամերիկեան չափանիշով
լոպպիինկի հայանպաստ բազմաթիւ աշխատանքներուն մասին, որոնց մէջ
մեծ բաժին ունի Ռ.Ա.Կ. Հայ Դատի Յանձնախումբի ատենապետուհի Անի
Թոթահ: 

Կը փափաքիմ նաեւ գնահատական խօսքիս կցել շնորհակալութիւնս
պրն. Հրայր Յովնանեանին, ինծի հանդէպ ցուցաբերած ջերմ ընդունե -
լութեան համար:

- Կ՚իմանանք, թէ Հ.Ռ.Ա.Կ.-ը ներքին տագնապներ կ՚ապրի: Ի՞նչ են ձեր
բացատրութիւնները այս մասին:

- Հ.Ռ.Ա.Կ.-ը երբ սկիզբ առաւ, նպատակ ունէր հայրենիքի մէջ ամրապնդել
ռամկավարական եւ ազատական սկզբունքները: Հասկնալի է, որ կուսակ -
ցութեան մը կայացման գործընթացին անխուսափելի է, որ տեղի ունենան
սկզբնական խարխափումներ, որոնք վիճակուեցան թէ՛ Հ.Ռ.Ա.Կ.-ին, թէ՛

հայաստանեան յառաջատար բոլոր կազմակերպութիւններուն: Հ.Ռ.Ա.Կ.-էն
անջատուեցան նոյն գաղափարախօսութիւնը կրող երեք կարեւոր խմբա -
ւորումներ, դժգոհելով Հ.Ռ.Ա.Կ.-ի որդեգրած ազգային-քաղաքական գործելա -
կերպէն, որուն հիմնական պատասխանատուն էր օրուան ղեկավարութիւնը:
Սակայն այսօր լուրջ տուեալներ կան ակնկալելու, որ շուտով տեղի պիտի
ունենայ բոլորին վերամիաւորումը մէկ դրօշի տակ:

- Հ.Ռ.Ա.Կ.-ը նախապէս Ազգային Ժողովի մէջ կարեւոր ներկայութիւն մըն
էր, մինչ հիմա վերածուած է շատ համեստ ներկայութեան մը: Ինչպէ՞ս կը
բացատրէք այս մէկը:

- Հ.Ռ.Ա.Կ.-ի 19 հոգինոց նախկին խորհրդարանական խմբաւորումէն
այսօր միայն ընկ. Վարազդատ Աւոյեանն է, որ Ազգային Ժողովի անդամ
վերընտրուած է, ան ալ անհատական թեկնածութեամբ: Ասոր պատճառները
Հ.Ռ.Ա.Կ.-ի օրուան ղեկավարութեան բազմաթիւ սխալ կողմնորոշումներն էին:
Անոնցմէ մէկն ալ մաս չկազմելն էր Հանրապետութիւն պլոքին, հակառակ որ
այնտեղ համախմբուած են ռամկավարական եւ ազատական գաղափա -
րախօսութիւնները կրող կազմակերպութիւններ:

- Քիչ առաջ ակնարկեցիք վերջերս տեղի ունեցած Ռ.Ա.Կ. ԺԹ. Ընդհանուր
Պատգամաւորական Ժողովին: Ի՞նչ բաներով կը յատկանշուի այդ Ժողովը:

- Մեր ժողովուրդը իր ամբողջութեան մէջ եւ հայրենիքը մասնաւորաբար
կ՚ապրին պատմական ճակատագրական հանգրուան մը: Հետեւաբար
անխուսափելի էր, որ ժողովն ալ որդեգրէր այս պահուն լրջութեան համա -
պատասխան ազգային-քաղաքական ուղեգիծ, որուն կիրարկման պատաս -
խա նատուութիւնը փոխանցուէր կուսակցութեան՝ առաջադրելով, որ ան
ստանձնէ իր պատմական առաքելութիւնը:

Պատգամաւորական Ժողովը կարեւորութեամբ քննարկեց Հայաստանի
եւ Սփիւռքի ներկայ իրավիճակները: Պատգամաւորները միահամուռ
կերպով զօրակցութիւն յայտնեցին Հայաստանի իշխանութիւններուն վարած
ներքին թէ արտաքին քաղաքականութեան, Արցախի հիմնահարցի լուծման
մօտեցումներուն եւ երկրին մէջ սկիզբ առած ռամկավարական եւ ազա -
տական գաղափարախօսութիւններուն եւ ազատ շուկայի տնտեսական
յարաբերութիւններու որդեգրման քաղաքականութեան:

Պատգամաւորական Ժողովը վերահաստատեց կուսակցութեան աւան -
դական դաւանանքը Ս. Էջմիածնի գերագահութեան եւ նախամեծարութեան
վերաբերեալ, ինչպէս նաեւ յայտնեց իր նեցուկը, եւ գործակցութեան ձեռք
երկարեց Ամենայն Հայոց Կաթողիկոս Ն.Ս.Օ.Տ.Տ. Գարեգին Ա.ին: Պատգամա -

ւորական Ժողովը ընդգծեց Մեծի Տանն Կիլիկիոյ Կաթողիկոսութեան դերն ու
առա քելութիւնը սփիւռքահայ իրականութենէն ներս, ողջունելով զոյգ
հայրապետներու մերձեցման մաղթանքներն ու խօսքերը, միաժամանակ
պատրաստակամութիւն յայտնելով աջակցելու այդ խոստումներուն իրա -
գործ ման աշխատանքներուն, պայմանաւ որ, աստիճանական զարգա -
ցումներով, հերձուած թեմերը վերամիաւորուին Ս. Էջմիածինին ու վերջ
դրուի «երկգլխանի հաւասարեալ» կաթողիկոսութեան դրութեան:

Պատգամաւորական Ժողովը յատկանշուեցաւ կարեւոր այլ որոշումով
մըն ալ. կուսակցութեան կեդրոնը վերադարձաւ Մերձաւոր արեւելք՝
Լիբանան: Աշխարհագրականօրէն, բայց նաեւ հոգեբանութեամբ, ապրումով
եւ մտածելակերպով հայրենամերձ այս ափերուն վրայ խարսխելով կուսակ -
ցութեան գործունէութիւնը Ռ.Ա.Կ. կ՚երաշխաւորէ մեր ազգային հիմնահար -
ցերուն հետապնդման շարունակականութիւնը, նկատի ունենալով որ
այստեղ հասակ կ՚առնէ սերունդ մը, որ կը դաստիարակուի ազգային շունչով
ու ոգիով:

Ղեկավարութեան Լիբանան վերադարձը, յաչս աշխարհին կը միտի նաեւ
ներդրում բերած ըլլալ Լիբանանի կայունացող վիճակին, անուղղակիօրէն
օժանդակելով երկրին տնտեսական բարգաւաճման հեռանկարներուն:

Ժողովը քննարկեց եւ համապատասխան որոշումներ առաւ սփիւռքահայ
կազմակերպութիւններու, սփիւռքը յուզող կարեւոր հարցերու կապակցու -
թեամբ, ինչպէս նաեւ ներքին կանոնագրային եւ կառուցային հարցերու
վերաբերեալ:

- Հայկական քաղաքական կազմակերպութիւններու հանդէպ ի՞նչ էր
Պատգամաւորական Ժողովին դիրքորոշումը:

- Ժողովը բազմակողմանիօրէն քննարկելէ ետք Ռ.Ա.Կ.-հայկական քա -
ղաքական կազմակերպութիւններ յարաբերութիւնները, մեկնելով այսօրուան
իրականութիւններէն որոշեց եղբայրական ձեռք մեկնել բոլոր այն կազմա -
կերպութիւններուն, որոնք հայրենի պետականութեան ամրապնդման գոր -
ծըն թացին եւ հայ ժողովուրդի բարօրութեան ի խնդիր կը ցուցաբերեն
միեւնոյն ազգաշէն տրամադրութիւնները:

Իսկ ինչ կը վերաբերի Հայ Դատի հետապնդման աշխատանքներուն,
ժողովը վերահաստատեց, որ Ռ.Ա.Կ.-ը ինչպէս անցեալին, նաեւ յետայսու
պատրաստ է համագործակցելու հայ քաղաքական կազմակերպութիւններու
հետ մեր ժողովուրդի գերագոյն շահերուն հետապնդման գծով, եւ մանաւանդ
պատմական մեր պահանջատիրութեան իրականացումին եւ մեր արդար
իրաւունքներուն վերատիրացման համար:

- Իսկ Հ.Բ.Ը.Մ.-ի նկատմամբ…:
- Ընդհանուր Պատգամաւորական Ժողովը որոշեց եւ պարտականութիւն

տուաւ նորընտիր Կեդրոնական Վարչութեան ամրապնդել Ռ.Ա.Կ.-Հ.Բ.Ը.Մ.
աւանդական եւ պատմական սերտ համագործակցութիւնը: Այս առթիւ կը
փափաքիմ մատնանշել, որ Ռ.Ա.Կ.-ի ներկայ ղեկավարութիւնը ամէն ձեւով
պատրաստ է օժանդակելու այս համազգային մեծագոյն միութեան ազգօ -
գուտ նպատակներուն իրագործման աշխատանքներուն:

- Կուսակցութեան շրջանակները ինչպէ՞ս ընդունեցին նոր որոշումները:
- Ընդամէնը երկու ամսուան կարճ այս ժամանակամիջոցին իսկ, կուսակ -

ցական եւ համակիր աշխարհասփիւռ մեր բոլոր շրջանակները անխտիր,
իրենց գոհունակութիւնը եւ զօրակցութեան պատրաստակամութիւնը
յայտնած են մեզի կուսակցութեան որդեգրած նոր արեւելումին նկատմամբ:
Այս իրողութիւնը խոր հաւատք կը ներշնչէ եւ առաւել եւս կը պարտաւորեցնէ
մեզ:

- Սակայն ընկ. Գասարճեան, կ՚իմանանք որ նախկին ղեկավարութեան
կարգ մը անդամներ դժգոհութիւններ կը յայտնեն որդեգրուած նոր քաղա -
քականութեան նկատմամբ: Ինչպէ՞ս կարելի է բացատրել այս երեւոյթը:

- Իւրաքանչիւր կազմակերպութեան մէջ, երբ կ՚առնուին արեւելումի
փոփոխութեան կամ վերանորոգումի մասին որոշումներ, անպայման կը
գտնուին անձեր, որոնք կը դժուարանան պատշաճիլ ժամանակներու հետ
քայլ պահելու անհրաժեշտութեան. ինչու չէ՝ կը դժկամին նաեւ զիջիլ իրենց
ունեցած հանգամանքները:

Ռ.Ա.Կ. Ընդհանուր Պատգամաւորական Ժողովը Հայաստանի իշխանու -
թիւններուն եւ ժողովուրդին նկատմամբ քուէարկեց վերադարձ դէպի Ռ.ա.կ.-
ի աւանդական ուղեգիծը, եւ խստիւ քննադատեց Հ.Ռ.Ա.Կ.-ի վերջին քանի մը
տարիներու դիրքորոշումները այդ ժողովը լիազօրեց նորընտիր Կեդրո նական
Վարչութիւնը հետեւողականօրէն գործադրելու ազգային այս քաղաքակա -
նութիւնը: Յատկապէս այս որոշումներէն է որ դժգոհ են Ռ.Ա.Կ.-ի նախկին
Կեդրոնական Վարչութեան քանի մը անդամներ, որոնք մաս չեն կազմեր
այսօրուան գերագոյն ղեկավարութեան, որ միաձայնութեամբ ընտրուեցաւ
Պատգամաւորական Ժողովին կողմէ:

Այդ անձերը, այլապէս յարգելի, դժբախտաբար դիմած են իրենց համար
ոչ պատուաբեր եւ կուսակցականօրէն անընդունելի եւ ապօրինի միջոցներու,
արտայայտելու համար զիրենք տագնապեցնող յուսախաբութիւնը:

Հրապարակուած են անճշդութիւններով բեռնաւորուած թռուցիկներ,

որոնց ստորագրողներէն յատկապէս մէկը, չի վարանիր շրջանակներու մէջ
մինչեւ իսկ կուսակցութենէն վտարուած անձերու հետ գործակցելու եւ անոնց
միջոցով տարածելու այդ թերթիկները:

Մթնոլորտը ապականել փորձող յերիւրանքները որեւէ ձեւով իրակա -
նութեան չեն համապատասխաներ. մեր նպատակները, համոզումները եւ
ազգային ուղղութիւնը կը մնան յստակ եւ աներեր:

Տխուր է երեւոյթը, բայց բարեբախտաբար իրականութիւն է նաեւ որ
դժգոհողները չունին հետեւորդներ: Այս եւ նման ոտնձգութեան փորձեր չեն
կրնար արգելք հանդիսանալ մեր վճռակամութեան, լիովին գործադրելու ԺԹ.
Ընդհանուր Պատգամաւորական Ժողովին առնուած որոշումները:

- Ի՞նչ մտածումներով կը փափաքիք եզրափակել այս զրոյցը:
- Կեդրոնական Վարչութիւնը ինքզինք ՅԱՆՁՆԱՌՈՒ կը նկատէ իր

գործունէութեամբ յաջողցնելու պատմական այս օրերուն իրեն վստահուած
դժուարին բայց իրագործելի ազգային առաքելութիւնը: Մենք վստահ ենք մեր
շարքայիններուն նուիրումին եւ հաւատարմութեան. իրենցմէ կը պահանջենք
ուժերու ամբողջական լարում եւ կեդրոնաձիգ միահամուռ կեցուածք
կուսակցութեան միջոցով ծառայելու ազգին եւ հայրենիքին:

Շնորհակալութիւն ընկ. Գասարճեան այս համապարփակ եւ սպառիչ
հարցազրոյցին համար:

Հարցազրոյցը վարեցին աՐՄԷն իւՐնԷՇԼԵան եւ
ՀՐաՉ ՍԵՓԵթճԵան

«Զարթօնք», 16 Նոյեմբեր 1995

ՀանդիՊուՄ՝ ՀաՐիՐիի Ցանկի ՌաՄկավաՐ թԵկնաԾուին ՀԵՏ

ՊՐՆ. ՅԱԿՈԲ ԳԱՍԱՐՃԵԱՆ. «ՄԵԶԻ ՀԱՄԱՐ ԺԱՄԱՆԱԿՆ Է ԳՈՐԾԵԼՈՒ
ԻԲՐ ԱՅՍ ԵՐԿՐԻ ԻՍԿԱԿԱՆ ՔԱՂԱՔԱՑԻՆԵՐ»

53 տարեկան այս ճարտարագործը անակնկալ ստեղծեց, պայմանա -
գրուելով ընդդիմութեան ցանկի մը, մինչ գիտենք թէ միշտ հայերը անպայման
օրինականութեան հաւատարմականներ են, կազմելով խորհրդարանին մէջ
միացեալ պլոք մը:

Իր տեսակցութեան ամբողջ տեւողութեան, պրն. Գասարճեան շեշտեց
այն իրողութիւնը, թէ ինք «ցաւ կը յայտնէր Դաշնակցական կուսակցութեան
ներքին անմիութեան» համար եւ մեզի հաստատեց թէ անոր փոխարէն «այդ
խզումը հայերուն առիթ կ՚ընծայէր հակազդելու իբր ամբողջական բաժինի
տէր քաղաքացիներու, խորհրդարանական բեմի վրայ, իրենց քաղաքական
ընտրանքին մէջ»:

Պրն. Գասարճեան ուզեց նաեւ հաւաստել հայկական ընտրամարմնին, թէ
ինք պատրաստ է «ընտրութիւններու յաջորդ օրն իսկ կիրարկելու ձեռք
երկարելու քաղաքականութիւնը, վերակազմելու համար միացեալ հայկա -
կան պլոք մը, որ համայնքի պահանջքը առաջնորդէ եւ անոր արժէքները
պաշտպանէ»:

Հ. Ինչո՞ւ Ռամկավար կուսակցութիւնը չմասնակցեցաւ հայկական միաս -
նականութեան եւ ուզեց շեղիլ քաղաքական գիծէ մը, որ սակայն ընդ միշտ
կը կիրարկուէր երեք կուսակցութիւններու կողմէ:

Պ. Բնաւ չորոշեցինք «խզել» հայկական միասնականութիւնը: Ամիսներէ
ի վեր, երեք կուսակցութիւնները կը խորհրդակցէին, օրինաւոր կերպով
ժողովներ կը գումարէին եւ մենք անկեղծօրէն կը մտածէինք համաձայ -
նութեան յանգելու մասին: Ինչ որ պէտք է գիտնալ այն է, թէ լիբանանեան
քաղաքականութեան պատմութեան մէջ, միշտ կրած ենք Դաշնակցութեան
տիրապետութիւնը, ուր ի վերջոյ որոշումները ինք կ՚առնէր: Կ՚ընդունէինք այս
տեսակի «տիրապետութիւնը» իսկութեան մէջ միասնականութիւնը
պահպանելու համար: Այս անգամ եւս ճիգ չխնայեցինք համաձայնութիւն մը
գոյացնելու համար…սակայն՝ առանց յաջողութեան:

Տարիներէ ի վեր, Ռամկավար կուսակցութիւնը կը գործակցի Ռաֆիք

Հարիրիի հետ, համոզուած ըլլալով անոր քաղաքական եւ ընկերային
գործունէութեան: Դաշնակցականները եւ հնչակները գիտէին նաեւ, թէ ես
հայ առաքելական թեկնածու էի այս ցանկին վրայ եւ ամբողջովին
համաձայնած էին թեկնածութեանս: Սակայն առարկելով թէ կ՚ուզեն ամէն
գնով վերստին ձեռք ձգել Պէյրութի աւետարանական աթոռը, անոնք մեզմէ
բաժնուեցան:

Պէտք է ամէն մարդ գիտնայ, թէ այս աթոռը մեզի համար եւս կարեւոր է:
Ռամկավարը եւս կ՚ուզէր զայն պահել: Սակայն յիշեցէք, երբ Պէյրութը
բաժնուեցաւ երեք ընտրաշրջաններու, իշխանութիւնները որոշեցին առաջին
ընտրաշրջանի այս աթոռը տալ ոչ հայ աւետարանականի մը եւ քուէար -
կութիւն տեղի ունեցաւ խորհրդարանէն ներս, ուր հայ երեսփոխաններու
պլոքը թեր արտայայտուեցաւ: Այս պատճառաւ, ի դէպ գիտցանք թէ որեւէ
հնարաւորութիւն չէր մնացած վերստին ձեռք ձգելու զայն, մանաւանդ որ
լիբանանեան Սահմանադրութիւնը չի ճշդեր թէ աւետարանական աթոռը
վերապահուած է միայն հայերուն:

Դաշնակցութեան կողմէ առաջադրուած հարցը սխալ է: Ես կը ժխտեմ եւ
կը պնդեմ թէ, հակառակ այդ կուսակցութեան կողմէ ի զուր ամբաստանու -
թիւններուն, ռամկավարները որեւէ ժամանակ չփափաքեցան հասնիլ երկ -
պա ռակութեան: Ռամկավարները միշտ զիջումներ կատարեցին միասնա -
կանութեան անունով… Դաշնակցականները՝ բնաւ: Երկրորդ, կը հաւաստեմ
թէ Հարիրի որեւէ ատեն մտադիր չէ բաժնելու հայկական շարքերը:
Ընդհակառակը: Մինչեւ իր ցանկի յայտարարութեան նախօրեակը, տակա -
ւին կը յուսար որ անոնք համաձայնութեան մը հասնին:

Այդ օրէն, Հնչակեան կուսակցութիւնը, միանալով ռամկավարներուն,
որոշեց հետեւիլ նախկին վարչապետին առաջարկած քաղաքականութեան:

- Սակայն, Դաշնակցութեան ցանկին վրայ կը գտնուի Հնչակեան ներկա -
յացուցիչ մը: Այս կուսակցութեան Վարիչ Մարմինը լուծուեցաւ երկպառա -
կութիւններու հետեւանքով եւ մամուլին մէջ կը կարդանք պաշտօնական
հաղորդագրութիւն մը, ըստ որուն «Տոքթ. Եղիկ Ճերեճեան կը ներկայացնէ
միայն իր անձը», ներկայիս պրն. Միհրան Սեֆերեանը օրինական թեկնածու
չէ՞:

- Այստեղ կը խօսինք Հնչակեաններու մասին, որոնք բաժանումներ
ունեցան: Իրաւ է, դէպքերը ցնցեցին այս կուսակցութիւնը, երբ Տոքթ. Ճերեճ -
եան իր թեկնածութիւնը դրաւ: Կեդրոնական Վարչութիւնը որոշ հարցեր
ունեցաւ, զորս գրգռուեցան արտաքին կողմերէ: Ս.Դ.Հ.Կ. Կեդրոնական
Վարչութիւնը նշանակեց թեկնածու մը դաշինք կնքելու համար Դաշնակցու -

թեան հետ եւ ըսելու թէ միասնական ճակատ մը գոյութիւն ունի: Ինչ որ
ամբողջովին սխալ է:

Դժբախտաբար հայ երեսփոխաններու պլոք գոյութիւն չունի: Սակայն
հնչակներու մեծամասնութիւնը դիրքորոշուեցաւ Տոքթ. Ճերեճեանի կողքին:

- Կ՚ըսուի նաեւ թէ ձեր թեկնածութեան յայտարարութեամբ, Ռամկավար
կուսակցութեան Շրջանային Վարչութիւնը ներկայացուց իր հրաժարականը՝
առ ի բողոք:

- Բացարձակօրէն սխալ է: Ասոնք անհիմն զրոյցներ են: Ես Ռամկավար
Ազատական Կուսակցութեան Կեդրոնական Վարչութեան նախագահն եմ եւ
հոս կը հաստատեմ թէ իմ կուսակցութեանս բոլոր անդամները միացեալ են:
Լիբանանի Շրջանային Վարչութիւնը միշտ համերաշխ եղած է Կեդրոնական
Վարչութեան հետ: 

Ղեկավարները միշտ աչալուրջ էին եւ գիտցան յաղթահարել իրենց փոքր
տարակարծութիւնները: 

- Հայ երեսփոխանական պլոքը այլեւս գոյութիւն չունի, ինչպէս դուք կ՚ը -
սէք: Սակայն այսօր գոյութիւն ունի հայկական միասնականութեան ճակատ
մը:

- Արդեօք իսկապէ՞ս միացեալ ճակատ մըն է, ինչպէս անոնք կը ձեւացնեն:
Առաւել, Դաշնակցականները շահագործեցին պրն. Արթիւր Նազարեանի
անունը, որ Հ.Բ.Ը.Մ.-ի անդամ է եւ որուն ես մաս կը կազմեմ: Արդէն Ֆրան -
սայի, ինչպէս նաեւ Լիբանանի մէջ պատասխանատու պաշտօններ գրաւեցի
այս ապաքաղաքական Միութեան մէջ:

Այն իրողութիւնը թէ պրն. Նազարեան եւ ես թեկնածու ենք, այս Միութեան
անդամները չի հարկադրեր որ դիրքորոշում ունենան: Հ․Բ․Ը․Մ․ի եւ Հնչակ -
եաններու անուններու գործածութիւնը պարզապէս քաղաքական խաղ մըն
է՝ չուզելով խոստովանիլ թէ այլեւս չկայ հայկական պլոք:

Կը վստահեցնեմ թէ մենք պատրաստ ենք ընտրութիւններու յաջորդ օրն
իսկ վերակազմելու պլոք մը, որ պիտի ներկայացնէ հայկական երեք կուսակ -
ցութիւններու գաղափարները, բան մը որ մինչեւ հիմա Դաշնակցութեան
մենատիրութիւնն էր: 

Մենք այլեւս չենք ընդունիր տիրապետութիւն: Քաղաքական տիրա -
պետութիւն գոյութիւն չունի:

- Համայնքը ցնցող բոլոր այս տագնապները անոր չե՞ն վնասեր:
- Չեմ կարծեր: Վերջապէս, հայկական համայնքը կարելիութիւնը պիտի

ունենայ իր տրամադրութեան համաձայն քուէարկելու:
Լիբանան դեմոկրատ երկիր մըն է, շարժինք այս հիման վրայ: Առաջ -

նորդուինք իբր լիբանանցի քաղաքացիներ, ինչ որ չի նշանակեր մոռնալ մեր
հայրենական արժէքները: 

- Ուրեմն դուք ձեզ համայնքէն մեկուսացած չէ՞ք զգար:
- Ամենեւին: Ռամկավար կուսակցութիւնը բոլորին կողմէ յարգուած կու -

սակ ցութիւն մըն է: Պէտք էր փոփոխութիւն մը: Ամէն չարիքէ կ՚առաջանայ
բարիք:

- Ի՞նչ կը մտածէք Պէյրութի, Մեթնի եւ Պեքաայի մէջ դաշնակցական-
հնչակեան միութեան մասին:

- Հոս հարցում մը ունիմ կատարելիք: Ինչպէ՞ս Դաշնակցութիւնը կը
մտածէ միութեան մասին եւ Ռամկավար կուսակցութիւնը կ՚ամբաստանէ, թէ
խզեց այդ սուրբ դաշինքը, մինչ ան յայտարարեց թէ Պեքաայի մէջ իրենց
թեկնածուն կը ներկայանայ պրն. ՍքաՖի ցանկին վրայ:

Եթէ Դաշնակցական ղեկավարները իսկապէս անկեղծ էին, ամէն բան ի
գործ թող դնէին յաջողցնելու համար միութիւն մը Լիբանանի ամէն տեղ:
Անոնք մտածեցին միայն Պէյրութի աթոռներուն մասին: Հետեւաբար, ձեզի
կը ձգեմ դատել իրենց դաշինք, միութիւն, միացեալ ճակատ մտածելակերպի
մասին:

- Կ՚ըսուի թէ Ռամկավար կուսակցութեան նախագահ էք, Հ․Բ․Ը․Մ․-ի եւ
Ֆրանսայի Հանրապետական Համախմբումի անդամ: Ինչպէ՞ս իրար հետ
պիտի հաշտեցնէք այս բազմակողմանի պատկանելութիւնները:

- Ես բնաւ Ֆրանսայի Հանրապետական Համախմբումի մաս չեմ կազ -
մած: Ֆրանսայի Ռամկավար կուսակցութեան նախագահ հանդիսանալով եւ
Հանրապետական Համախմբումի գաղափարները բաժնելով, այս կուսակ -
ցութեան հետ սքանչելի կապեր ունեցանք: Արդարեւ, Դաշնակցականները
չե՞ն գործակցիր սոցիալիստներուն հետ: Սակայն ըսել թէ ես այդ
համախմբումին մաս կը կազմեմ, ամբողջովին սխալ է:

- Հայ համայնքի կրօնական մեծաւորներու հետ հանդիպում ունեցա՞ք:
- Բազմաթիւ անգամներ խորհրդակցութիւններ ունեցայ Լիբանանի հա -

յութեան բոլոր հոգեւոր մեծաւորներուն հետ, որոնք ի սրտէ կը ցանկային
հայկական միութեան իրագործումը: Բոլոր կրօնական իշխանութիւնները կը
մաղթեն որ ընտրութիւնները տեղի ունենան դեմոկրատական մթնոլորտի

ներքեւ եւ ապագայ երեսփոխանները դարձեալ միանան: Այստեղ կ՚ուզեմ
աւելցնել թէ կրօնական մեծաւորները բոլոր կողմերու հանդէպ հաւասար
հեռաւորութիւն կը պահեն:

- Յատուկ բան մը ունի՞ք ըսելու լիբանանցի ժողովուրդին եւ մասնա -
ւորաբար հայերուն:

- Լիբանանցիները պէտք է խիտ շարքերով քուէարկեն: Ընտրութիւնները
արդար պիտի ըլլան եւ որեւէ միջամտութիւն պիտի չկատարուի, ինչպէս
խոստացաւ նախագահ Զօր. Էմիլ Լահուտ: Մենք իր անձին հանդէպ
ամբողջական վստահութիւն ունինք:

Այս ընտրական պայքարը պէտք է տեղի ունենայ լիբանանեան մտա -
ծողութեամբ: Հայկական ընտրութիւններ չեն:

- Եթէ ընտրուիք, կը խոստանա՞ք փոփոխութիւններ, որոնք կրնան բարե -
լաւել լիբանանցիներու ճակատագիրը:

- Քաղաքականութիւնը փոխել, հզօր կառավարութիւն մը ունենալ վար -
չապետի մը հետ, որ շրջանային եւ միջազգային կապեր ունի, ասոնք վստա -
հութիւն պիտի ներշնչեն օտարներու եւ սփիւռքի մէջ հաստատուած լիբա -
նանցիներուն, որպէսզի դարձեալ ներդրումներ կատարեն Լիբանանի մէջ:

Փոփոխութիւն մը կիրարկելով է որ նոր ուժականութիւն կը ներմղենք
տնտեսութեան մէջ, ինչ որ կը նուազեցնէ նաեւ անգործութեան համեմա -
տութիւնը, որ 35 առ հարիւրի մրցանիշ մը արձանագրեց:

Հարցազրոյցը վարեց Սոնիա նիկոԼԵան
(Թարգմանութիւն)

«Լա Ռըւիւ Տիւ Լիպան», 19-26 Օգոստոս 2000 թուակիրէն

Երեսփոխան Յակոբ Գասարճեան իր զրոյցին ձեռնարկեց շնորհակա -
լութիւն յայտնելով պէյրութցիներուն, «Արժանապատուութիւն» ցանկին
իրենց տուած թանկագին վստահութեան համար: Այս գծով ան ըսաւ.
«Պէյրութցիները կ՚ողջունեմ իրենց շնորհած վստահութեան համար, որ կը
բխի երեք ամիսներու տեւողութեամբ անոնց հետ մեր ունեցած բազմաթիւ
հանդիպումներէն, որոնց ընթացքին շօշափեցինք փոփոխութեան իրենց
ծարաւին տարողութիւնը, ինչ որ փաստեցին քուէատուփերուն արդիւնք -
ներով: Կ՚ողջունեմ նաեւ հանրապետութեան նախագահ Էմիլ Լահուտը, որ
երեսփոխանական ընտրութեանց նախապատրաստութիւնները մեկնարկե -
լէն ի վեր մեզի հաստատեց, թէ անոնք պիտի ըլլան պարկեշտ ու ժողո -
վրդավարական, եւ թէ օրէնքը բոլորէն վեր պիտի ըլլայ»: 

Ապա շարունակելով ըսաւ. «Ընտրութիւնները իսկապէս պարկեշտ էին,
այնպէս որ ժողովուրդը ամենայն ազատութեամբ իր կարծիքը արտայայտեց:
Մարդիկ փաստեցին փոփոխութեան իրենց ցանկութիւնը մէկէ աւելի
մարզերու մէջ: Վարչապետ Ռաֆիք Հարիրիին գլխաւորած «Մուսթաքպալ
Հոսանք»ի պլոքին մէջ մեր ստացած վստահութիւնը ուրիշ բան չէ, եթէ ոչ
հաստատումը փոփոխութեան անհրաժեշտութեան: Այս յոյսը չի սահմանա -
փակուիր միայն Պէյրութով. ան կը տարածուի ամբողջ Լիբանանի վրայ: Վար -
չապետ Հարիրիին պլոքը կ՚ընդգրկէ քաղաքական բազմաթիւ դէմքեր լիբա -
նանեան զանազան շրջաններէ, եւ կը յուսանք որ զօրաւոր ըլլայ յուսացուած
փոփոխութիւնը իրականացնելու համար: Ինչպէս նաեւ կը յուսանք, եթէ
իսկապէս փոփոխութիւն կ՚ուզենք, հասնիլ վարչապետի մը որ ներքին,
շրջանային եւ միջազգային վստահութիւն կը վայելէ»:

ՓոՓոԽութիւնԸ
Հ. Խօսեցաք փոփոխութեան անհրաժեշտութեան մասին, որուն ծարաւը

կը զգայ լիբանանցի ժողովուրդը: Ի՞նչ փոփոխութիւն կը տանիք երեսփո -
խանական խորհուրդ, եւ այդ փոփոխութիւնը վարչապետ Հարիրիի պլոքէ՞ն
պիտի ըլլայ:

Պ. Նախ մենք, որպէս «Արժանապատուութիւն» ցանկէն մասնակցած
լիբանանահայ երեսփոխաններ, կ՚անդամակցինք վարչապետ Հարիրիի
պլոքին: Իսկ ինչ կը վերաբերի փոփոխութեան, այն տեղի պիտի ունենայ

«Մուսթաքպալ Հոսանք»ի տնտեսական եւ ընկերային ուղեգիծին համաձայն,
որ մեզի հնարաւորութիւն պիտի տայ այդ փոփոխութեան մասնակցելու
բոլոր բնագաւառներուն մէջ, յուսալով որ երեսփոխանական խորհուրդը մեզի
այդ հնարաւորութիւնը տայ: 

ՀաՅ ՀաՄաՅնՔԷն նԵՐՍ
Հ. Անցեալին Ռամկավար Ազատական Կուսակցութիւնը խորհրդարանին

մէջ կը ներկայացուէր անուղղակի ձեւով, Հայկական Բարեգործական
Ընդհանուր Միութեան անդամակցող երեսփոխաններու ընդմէջէն: Իսկ
այսօր կը ներկայացուի Կեդրոնական Վարչութեան ատենապետին անձով:
Ի՞նչ է մեկնաբանութիւնը:

Պ. 40 տարիէ ի վեր առաջին անգամ ըլլալով պայքար տեղի կ՚ունենայ հայ
համայնքէն ներս: Վաթսունական թուականներուն, երբ ընդդիմութեան
շարքերուն մէջ էր, Ռ.Ա.Կ.-ը մասնակցեցաւ ընտրութիւններուն եւ չհասաւ
խորհրդարան, որովհետեւ իշխանութիւնը (այդ օրուան) կ՚որոշէր ընտրու -
թիւնները, որոնք այդ ժամանակ տեղի կ՚ունենային այսօր տեղի ունեցածէն
տարբեր ձեւով: Մենք միշտ պարտուողներէն էինք: Լիբանանեան պատերազ -
մէն ետք, կուսակցութիւնը չմասնակցեցաւ ընտրութիւններուն: 1996ի ընտ -
րութիւններուն անոր մասնակցութիւնը եկաւ հայկական համախոհութեան
ճամբով, եւ այն ժամանակ զայն ուզեցինք Հ.Բ.Ը.Մ.-ի ընդմէջէն, ներկա -
յացուած երեսփոխան Յակոբ Տէմիրճեանով, պայմանաւ որ մեզ ներկայացնէ
իբրեւ հոսանք: Այդ ժամանակէն կը գործակցէինք վարչապետ Հարիրիի հետ:

Այս ընտրաշրջանին շատ փորձեցինք հայկական համախոհութիւնը
իրականացնել անոր ճիշդ իմաստով եւ ոչ թէ ինչպէս որ ուրիշներ ուզեցին
պատկերացնել զայն: Այս գծով, վարչապետ Հարիրի շատ աշխատեցաւ յա -
ջող ցնել հայկական համերաշխութիւնը, սակայն բազմաթիւ պատճառներով
այդ հարցը չիրականացաւ: Հոս որոշեցինք ընտրապայքարը մղել «Արժա -
նապատուութիւն» ցանկով, Հնչակեան կուսակցութենէն ու անկախ մեր
եղբայրներուն հետ, եւ անուղղակի ձեւով Հ.Բ.Ը.Մ.-ի եւ Հ.Ե.Ը.-ին հետ:

Հոս հարկ է նշել, որ ընտրութիւնները Ռամկավար Ազատական Կուսակ -
ցութեան, ներկայացուած՝ Յակոբ Գասարճեանով, եւ անկախներուն առիթ
տուին, Լիբանանի պատմութեան մէջ իր տեսակին մէջ առաջին անգամ
գործնականօրէն գետին իջնելու, մարդոց հետ շփուելու եւ ըսելու, թէ ժա -
մանակը եկած է որ հայ համայնքը բացուի լիբանանեան ընկերութեան:

Ժողովուրդին հետ մեր հանդիպումներուն ընթացքին շեշտեցինք, թէ
հայերը իսկապէս իրենք զիրենք լիբանանցիներ կը նկատեն: Ես, որպէս
Ռ.Ա.Կ.-ի Կեդրոնական Վարչութեան ատենապետ, համոզուած եմ կատարած

քայլերուս, մանաւանդ որ հայերը պէտք է իրենք զիրենք ծագումով հայ
լիբանանցիներ նկատեն: Անոնք պէտք է շփուին ժողովուրդին հետ եւ աւելիով
միախառնուին լիբանանեան ընկերութեան, կազմելու համար անբաժանելի
մէկ մասը լիբանանցի ժողովուրդին: Մեր հանդիպումներուն ընթացքին մեր
ըսած այս հարցերը դրական մեծ անդրադարձ ունեցան լիբանանցիներու
շարքերուն մէջ եւ մանաւանդ Պէյրութի ժողովուրդին մօտ, որոնք կը սպա -
սէին ժողովուրդին հանդէպ հայոց բացուիլը: 

Գալով Ռամկավար կուսակցութեան, ճիշդ է թէ առաջին անգամ ըլլալով
անմիջականօրէն կը մասնակցի ընտրութիւններուն, բայց նաեւ առաջին
անգամն է որ անմիջականօրէն յաջողութիւն կ՚արձանագրէ: Կը խորհիմ որ
այս յաջողութիւնը նոր բան մը տուաւ ի մասնաւորի կուսակցութեան եւ հայ
համայնքին ընդհանուր առմամբ: Արդարեւ, ի հեճուկս տեղի ունեցած
մրցակցութեան, արդիւնքները փաստեցին, թէ այսօր երեսփոխանական
խորհուրդին մէջ կայ լիբանանահայութեան ճիշդ միասնականութիւն մը եւ ոչ
թէ Հ.Յ.Դ.-ի տիրապետութիւն մը:

Հ. Կը խօսիք դաշնակներու տիրապետութեան մասին եւ...:
Պ. (Ընդմիջելով) Եւ լաւ գիտես այս հարցը: Պուրճ Համուտի մէջ պատա -

հա ծը* ընդունելի չէ երբեք: Բոլոր լիբանանցիները, իրենց զանազան համայն -
քային պատկանելութիւններով ու քաղաքական հոսանքներով, դատա -
պարտեցին դաշնակցութեան կեղեքումի արարքները: Մենք, որպէս լիբանա -
նահայեր, չենք կրնար ընդունիլ որ Պուրճ Համուտը ըլլայ կղզի մը, որ
կուսակցութեան ենթակայ իր օրէնքները ունենայ: Ասկէ մեկնելով կը նշեմ, որ
հակառակ ընտրութեանց պարկեշտութեան Պէյրութի ինչպէս նաեւ լիբա -
նանեան միւս շրջաններուն մէջ, կան մեծ թիւով հայ քաղաքացիներ, որոնք
Պուրճ Համուտի մէջ կ՚ապրին կամ առեւտրական խանութներ ունին հոն եւ
կը քուէարկեն Պէյրութի մէջ, եւ որոնք ճնշումներու ենթարկուեցան: Այս
պատճառով, ընտրութիւններուն մասնակցած հայերուն տոկոսը փոքր էր, եւ
այս պէտք է նկատենք պարտութիւն մը ամբողջ հայ համայնքին համար:
Հետեւաբար, պէտք չէ ըսել որ կողմ մը հայկական ձայներու մեծամաս -
նութիւնը ստացաւ եւ կողմ մը մեծամասնութիւն չստացաւ: Իմ տեսանկիւնով,
ես կը նկատեմ որ հայ համայնքին մասնակցութիւնը պարտութիւն էր մեզի եւ

* Խօսքը կը վերաբերի Պուրճ Համուտի շրջանին մէջ տեղի ունեցած ընտրութիւններու
ընթացքին  Հ.Յ.Դ.-ի անդամներու գործադրած ճնշումներուն, գրգռութիւններուն եւ
բռնարարքներուն, ինչպէս նաեւ  Արժանապատուութիւն ցանկի անդամներէն ոմանց
լուսանկարները պատռելու դէպքերուն, որոնք շարունակուեցան Արարատ Մարզա -
կան Միութեան  ակումբին վրայ ռումբ նետելու արարքով:



իրենց համար եւ պատճառը այն էր, որ հայկական մարզին մէջ ընտրու -
թիւնները ազատ չէին: Ուստի, մը մաղթեմ որ թուականէս չորս տարիներ ետք,
ըլլա՛յ Պէյրութի թէ Պուրճ Համուտի մէջ, պայմանները փոխուին այն իմաս -
տով, որ հայ քուէարկողը վայելէ արտայայտելու ազատութիւնը եւ աւելի մեծ
ազատութեամբ քուէարկէ, մանաւանդ որ անկախները ջախջախիչ մեծա -
մասնութիւնը կը կազմեն հայերուն մէջ: Ազատ եւ առանց ճնշումներու
ընտրութիւններուն լոյսին տակ, կ՚որոշուի թէ դաշնակցութի՞ւնը, թէ՞ միւս
կուսակցութիւնները կը ներկայացնեն մեծամասնութիւնը: 

ՀաՅկական կուՍակՑութիւննԵՐուն ՔաՂաՔականութիւնԸ
Հ. Պատահածին հետեւանքով, կարիք չկա՞յ որ Լիբանանի մէջ հայկական

կուսակցութիւնները վերատեսութեան ենթարկեն իրենց տեղական քաղա -
քա կանութիւնը:

Պ. Անշուշտ, եւ ես կը շեշտեմ լիբանանեան ընկերութեան նկատմամբ հայ
համայնքին բացուելու անհրաժեշտութիւնը: Այս հիման վրայ, մեր առած քայլը
պէտք չէ որ նկատուի «ոսկոր կոտրել» կամ հայկական շարքերու միութեան
խախտում: Այլ՝ քայլ մը նոր մտածելակերպի մը ուղղութեամբ, թէ ինչպէս
լիբանանահայերը պէտք է միախառնուին լիբանանեան ընկերութեան,
այնպէս որ հայերը իրենք զիրենք ազատ զգան եւ իսկապէս մասնակցին
լիբանանեան կեանքին: Ազատութիւնը վայելելու հայուն համոզումը զօրա -
ցնող կէտերէն մէկն է քաղաքական կեանքին մասնակցելու ազատութիւնը եւ
քուէարկել ինչպէս կողմնակիցներուն, նոյնպէս ալ՝ ընդդիմադիրներուն: Եւ այս
է որ առաջին անգամ ըլլալով պատահեցաւ Լիբանանի մէջ, մանաւանդ որ
հայերը յայտնի են իբրեւ միշտ իշխանութեան հետ եղող եւ կաղապարուած
ընտրացանկի մը ծիրէն ներս: Մարդիկ չէին գիտնար իրենց թեկնածուները
եւ ոչ ալ թեկնածուները կը գիտնային մարդիկը: Արդիւնքը կ՚ըլլար առանց
մրցակցութեան յաղթանակ:

Այս վիճակը այսօր փոխուած է: Հայերը, ինչպէս լիբանանցիները, ազա -
տութիւն եւ ժողովրդավարութիւն կիրարկեցին, եւ այս նորութիւն է մեր
համայնքին համար: Մեր կողմէն, մեր պաշտօնակիցներուն հետ պիտի
աշխատինք զարգացնել այս մտայնութիւնը, որպէսզի յառաջիկայ չորս
տարիներուն հասնինք այսօրուան մեր ստացածէն աւելի լաւ արդիւնքի,
այնպէս մը որ հայ համայնքին մասնակցութիւնը ըլլայ կատարեալ ու խիտ,
ամրապնդուած՝ կարծիքի արտայայտման ամբողջական ազատութեամբ,
միւս լիբանանցիներուն նման:

Հ. Հայկական մթնոլորտէն ոչ հեռու, եւ հայկական շարքերուն մէջ բոլոր

պատահածներէն ետք, դուք եւ պաշտօնակից հայ երեսփոխանները որեւէ
նախաձեռնութիւն պիտի ունենա՞ք յատկապէս Հ.Յ.Դ.-ի ուղղութեամբ, շար -
քերը վերամիացնելու համար:

Պ. Հայերը այսօր վեց են երեսփոխանական խորհուրդին մէջ. չորսը՝
«Արժանապատուութիւն» ցանկէն, վարչապետ Հարիրիի պլոքին մէջ: Մենք
բաց ենք, որովհետեւ կը հաւատանք, որ հայկական շարքին միասնա կա -
նութիւնը պէտք է որ իրականանայ: Այս նիւթին շուրջ խօսեցանք մեզի պաշ -
տօնակիցի մը հետ, որ նոյնպէս յաջողեցաւ ընտրութիւններուն: Ընդգծուեցաւ
որ հայկական համերաշխութիւնը գործնապէս պէտք է ըլլայ հայկական
համերաշխութիւն, մանաւանդ որ հայկական բոլոր կուսակցութիւնները
այսօր ներկայացուած են խորհրդարանին մէջ, անկախ երեսփոխաններու
ներկայութեան կողքին, որոնք կը ներկայացնեն անկախ հայերէն հատուած
մը: Այս պատճառով, որեւէ խնդիր չեմ տեսներ հայկական երեսփոխանական
պլոքի իրականացման մէջ, պաշտպանելու համար Լիբանանի մէջ հայերուն
իրաւունքները: Մենք ունինք կրօնական, կրթական, մշակութային եւ ընկե -
րային բազմաթիւ հաստատութիւններ:  Լիբանանեան միւս համայնքներուն
նման ունինք նաեւ շատ խնդիրներ, որոնք կը պարտաւորեցնեն որ աշխա -
տանք տանինք լուծելու այդ խնդիրները եւ հայկական զօրաւոր ու համա -
խումբ ոյժերով ստանալու մեր համայնքային իրաւունքները:

Ասկէ մեկնելով, հայ բոլոր երեսփոխանները կը հրաւիրեմ հանդիպելու եւ
համերաշխութիւնը իրականացնելու պլոքի մը ծիրէն ներս, ուր միասնաբար
աշխատինք համայնքին իրաւունքները ապահովելու: Նոյն մարզին մէջ, կը
հաւատամ որ «Արժանապատուութիւն» պլոքին եւ «Մուսթաքպալ Հոսան -
ք»ին ընդմէջէն, որոնք կրնան աւելի քան 40 երեսփոխան հաշուել, կրնանք
մեր խնդիրներուն դարմանումին գծով օգտուիլ երեսփոխանական խոր -
հուրդին ծիրէն ներս, տրուած ըլլալով որ 40 երեսփոխաններու գործու նէու -
թիւնը աւելի կարեւոր է 6 երեսփոխաններու աշխատանքէն: Այս է որ պէտք է
մեր հայ եղբայրները հասկնան, թէ լաւագոյն միջոցն է Լիբանանի մէջ
համայնքի շահերու պաշտպանումին համար:

Հ. Շնորհաւորանք ստացա՞ք, օրինակի համար, դաշնակ կուսակցութենէն:
Պ. Ո՛չ: Շնորհաւորանք ստացայ Արամ Ա. Կաթողիկոսէն եւ Առաջնորդ

Գեղամ Խաչերեանէն, ինչպէս նաեւ մեծ թիւով դաշնակցական շարքա յին -
ներէ, որոնք ինծի բարեկամներ են: Սակայն կը շարունակեմ ղեկավարու -
թեան շնորհաւորութեան սպասել, մանաւանդ որ ընտրութիւններէն առաջ
պնդեցինք որ ընտրական պայքարին նայուի մրցակցական ոգիով եւ ոչ թէ
«ոսկոր կոտրելու» պայքարի ոգիով: Ժողովուրդի ձայները որոշեցին որ

հայկական քաղաքական բոլոր հոսանքները ներկայացուած ըլլան խոր հրդա -
րանին մէջ: Ինչ ալ ըլլայ, հայ բոլոր երեսփոխաններէն կը յուսամ, եւ ամենայն
ազատութեամբ, իրականացնել հայ երեսփոխանական պլոքը, իսկապէս
ըլլալու համար գործօն ու իսկական պլոք մը եւ ոչ թէ ինչպէս որ էր անցեալին,
կուսակցական կեդրոնի մէջ պլոք մը, մանաւանդ որ բոլոր կուսակ -
ցութիւնները ներկայացուած են այսօր: Ուստի, պէտք է ըլլանք անկախ պլոք
մը, որովհետեւ կ՚ուզենք համայնքին համար աշխատիլ ամէն բանէ առաջ: 

Հարցազրոյցը վարեց նուՀաՏ թոՓաԼԵան
«Անուար» օրաթերթ, Սեպտեմբեր 2000

Հարցազրոյց Ռ.ա.կ. կեդրոնական վարչութեան ատենապետ
Յակոբ Գասարճեանի Հետ

Հ. Պրն. Գասարճեան, ինչպէ՞ս կը գնահատէք երկրորդ Համահայկական
Խորհրդաժողովը, ի՞նչ ակնկալիքներ ունէիք նախապէս:

Պ. Երկրորդ խորհրդաժողովը իմ ակնկալածէս լաւ եղաւ. կը կարծեմ թէ
սփիւռքի բոլոր պատասխանատուները համաձայն են այս կարծիքին: Մեծ
ակնկալութիւններով չէի եկած, բայց արդիւնքը սպասուածէն աւելի յուսալի
էր: Թէեւ առայժմ գործնական արդիւնքներու չյանգեցանք, բայց կայ տրա -
մադրութիւնը հայրենիքի եւ սփիւռքի պատասխանատուներուն կողմէ: Կար
գործակցութեան ոգի, կար նպատակի հասնելու ցանկութիւն: Կը կարծեմ թէ
յառաջիկային արդէն իսկ կը կարողանանք արդիւնքներ արձանագրել:
Հարկաւոր է շարունակութիւն տալ արծարծուած նիւթերուն եւ գործնական
առաջարկներ կեանքի կոչել երրորդ խորհրդաժողովին: Հարկաւոր է
հետեւողական ըլլալ:

Քաղաքական տեսանկիւնէն եթէ դիտենք, կեցուածքի միասնութիւն կայ
Ղարաբաղի եւ Հայ Դատի հարցերուն մէջ: Այս խնդիրներուն պարագային,
կարելի է լուրջ համագործակցութիւն ակնկալել: Անհրաժեշտ է սակայն
միասնական կերտուած ծրագիր եւ պէտք է բացառել անձնական նախա -
ձեռնութիւնները: Ի հարկէ եղան հարցեր, որոնց վրայ տակաւին հարցական
շեշտադրումներ կան, օրինակ, դասական ուղղագրութեան վերադառնալու
պարագան: Այսօրինակ խնդիրները կարելի է յաղթահարել ժամանակի
ընթացքին. այդ մէկը դիւրաւ կ՚իրագործուի եթէ Սփիւռքն ու Հայաստանը
աւելի լաւ ճանչնան զիրար:

Խորհրդաժողովի հիմնական հարցը միասնականութիւնն էր: Պէտք է ըսել
թէ այս խորհրդաժողովին շնորհիւ միասնականութեան ոգին ամրապնդուե -
ցաւ Հայաստան-Սփիւռք յարաբերութեանց մէջ:

Հ. Ձեր նախորդ այցելութեան ժամանակ խոստացաք Շիրակի մարզին
մէջ շաքարի ճակնդեղի աճեցման համար ներդրում կատարող գտնել: Ի՞նչ
յաջողութիւն կայ այդ աշխատանքին մէջ:

Պ. Աշխատանքները կը շարունակուին: Այս այցելութեան ժամանակ այդ
հարցին կապակցութեամբ աւելի բարձր մակարդակի տեսակցութիւններ
ունեցանք: Նախնական պայմանաւորուածութիւնները արդէն եղած են, կը

մնայ գործնական գետին տեղափոխել զանոնք: Առայժմ տակաւին վերջ -
նական բան մը չեմ կրնար ըսել այդ առնչութեամբ: Կը կարծեմ թէ կարելի է
այդ հարցին վերադառնալ մէկ ամիս յետոյ:

Հ. Ինչպիսի՞ն են ձեր տպաւորութիւնները Հայաստանի Ռամկավար
Ազատական Կուսակցութեան գործունէութեան մասին:

Պ. Ռ.Ա.Կ. եւ Հ.Ռ.Ա.Կ. յոբելեաններուն առիթով, անցեալ տարուան
Նոյեմբերին, երբ եկայ, տեսայ որ մեծ աշխատանք կը ծաւալուի: Վեց ամիս
անց նոր, լուրջ զարգացումներ եւ ընդլայնուած աշխատանք կը տեսնեմ:
Այսպէս եթէ ընթանայ, պէտք է յաջորդ խորհրդարանական ընտրութիւննե -
րուն մէջ լուրջ յաջողութիւններ ակնկալել: Մենք ալ այդ ուղղութեամբ պէտք է
աշխատինք մեր աջակցութիւնը բերելով, որ Հ.Ռ.Ա.Կ.-ը յաջորդ խորհրդա -
րանին մէջ գոնէ բաւարար ներկայութիւն ունենայ, որովհետեւ, ռամկավա -
րական գաղափարները անմիջականօրէն կարելի կ՚ըլլայ կիրարկել՝ գործնա -
կան մասնակցութիւն բերելով երկրի քաղաքականութեան: Հ.Ռ.Ա.Կ.-ի
քաղաքական գոյութիւնն ամրապնդելու հարցին մէջ դերակատարութիւն
ունի նաեւ Հ.Ռ.Ա.Կ.-ը:

Հ. Ինչպիսի՞ն է արդեօք Ռ.Ա.Կ.-ի իրավիճակը, հարթուա՞ծ են արդեօք
տարակարծութիւնները:

Պ. Տարիներու վրայ կուտակուած տարակարծութիւնները, անշուշտ,
հնարաւոր չէ մէկ անգամէն վերացնել: Կան որոշակի տարակարծութիւններ,
սակայն ժողովրդավար կուսակցութեան յատուկ է տարակարծութիւնը եւ
ընդդիմութիւն ունենալը: Թէեւ լուրջ տարակարծութիւններ չեմ տեսներ: 

Հ. Ինչ յարաբերութիւններ կան կան Ռ.Ա.Կ.-ի եւ Հ.Ռ.Ա.Կ.-ի միջեւ:
Պ. Մէկուկէս տարիէ ի վեր արդէն մենք միջկուսակցական գործակ -

ցութեան մէջ ենք, եւ այդ գործակցութիւնը հետզհետէ աւելի կը սերտանայ:
Անհատական տարակարծութիւնները որոշ ընկերներու միջեւ գուցէ
նկատուին, սակայն Ռ.Ա.Կ. Կեդրոնական եւ Հ.Ռ.Ա.Կ. Հանրապետական Վար -
չութիւնները ամբողջական, սերտ գործակցութեան մէջ են բոլոր ոլորտներուն
մէջ:

Հ. Հետաքրքրական է, թէ ի՞նչ աշխատանքներ կը կատարէ Լիբանանի մէջ
հայազգի պատգամաւորը: Որո՞նք են ձեր պարտաւորութիւնները ընտրող -
ներուն հանդէպ: Կրնա՞ք համեմատել ձեր եւ Հայաստանի խորհրդարա նա -
կաններուն գործունէութիւնն ու պարտաւորութիւնները:

Պ. Մեր երեսփոխաններուն գործունէութիւնը Հայաստանի մէջ չեմ գի -
տեր, բայց կը կարծեմ թէ Հայաստանի եւ Լիբանանի մէջ պատգամաւորներս
նոյն առաքելութիւնը ունինք:

Հայազգի պատգամաւորները Լիբանանի խորհրդարանին մէջ վեց հոգի
են: Մենք կը զբաղինք Լիբանանի քաղաքականութեամբ, միեւնոյն ատեն կը
ներկայացնենք հայ համայնքը: Մենք պարտաւորութիւններ ունինք
ընտրողներուն հանդէպ, պետական, առողջապահական, կրթական եւ այլ
հարցերու մէջ եւ պարտաւոր ենք աջակցիլ անոնց՝ անկախ կրօնական եւ
ազգային պատկանելութենէն:

Հ. Ի՞նչ ծրագիրներ ունի Ռ.Ա.Կ.-ը յառաջիկային:
Պ. Իբրեւ քաղաքական կազմակերպութիւն, մեզի համար անշուշտ Հայ

Դատի հետապնդումը կարեւորագոյն ծրագիր է: Կուսակցութենէն ներս
հարկաւոր է լրացնել տարիներու բացթողումները, վերադասաւորութեան
անհրաժեշտութիւն կայ: Կարեւորագոյն խնդիր կը համարենք Հ.Ռ.Ա.Կ.-ի
քաղաքական յաջողութիւնները, որոնք կը գտնուին Ռ.Ա.Կ.-ի շահագրգռու -
թիւններու շրջանակին մէջ:

Աւարտին Յակոբ Գասարճեան խօսեցաւ Հայաստան այցելութեան տպա -
ւորութիւններուն մասին:

Կը վերադառնամ ուրախ եւ խանդավառ: Ակնկալածէս աւելին տեսայ թէ՛
խորհրդաժողովին, թէ Հ.Ռ.Ա.Կ.-ի յաջողութիւններուն առումով: Նոր ակումբ -
ներ, գրասենեակներ բացուած են եւ շատ են մեր կուսակցութեան
զինուորագրուող նորագիրները: Ինծի համար հպարտութիւն է որ անոնց մէջ
կան անուանի անձեր: Ասիկա ոյժ կու տայ շարունակելու հայրենիքը շէնցնելու
մեր դժուարին առաքելութիւնը:

ՄաՌԼԷնա ՅովՍԷՓԵան
«Ազգ», Յունիս 2002

«Զարթօնք»ի հարցազրոյցը
ՊԵՏական ԵՐԵՍՓոԽան Ընկ. ՅակոԲ ԳաՍաՐճԵանի ՀԵՏ

Հ. Տնտեսական տագնապը տակաւ կը յուզէ ու կը մտահոգէ լիբանանցին:
Քիչ են այն գործօնները, որոնք զինք կրնան մղել լաւատեսութեան:

Սակայն, եթէ ականջ տանք «Փարիզ-2» ծրագիրին եւ անկէ բխած
յուսադրական կոչերուն եւ յայտարարութիւններուն, այն տպաւորութիւնը կը
ստեղծուի, թէ իրօք կայ այդ հաւանականութիւնը:

Կրնա՞ք մեր ընթերցողները այս ուղղութեամբ լուսաբանել ու տալ որոշ
մանրամասնութիւններ:

Պ. Իրականութիւն ըլլալէ չի դադրիր, որ տնտեսական տագնապը այսօր
մղձաւանջ մըն է բոլոր կարգի լիբանանցիներուն համար՝ գործարարէն մինչեւ
ամենէն պարզ քաղաքացին:

Լիբանանի երկարամեայ պատերազմը, շրջանային իրադարձութիւնները,
Սեպտեմբեր 2011ը, ինչպէս նաեւ վերականգնումի փորձերը ստեղծեցին
դժուարագոյն մարտահրաւէրներ, որոնց լուծումները կը կարօտէին ժամա -
նակի ու պայմաններու:

Անշուշտ, այս ծրագիրը մեծ յաջողութիւն արձանագրեց: Քանի կառա -
վարութիւնը, յատկապէս «Փարիզ-2»էն ետք, տնտեսական անհրաժեշտ
քայլերը առաւ ու դիմեց նախաձեռնութիւններու, օտար երկիրներուն ցոյց
տալու, թէ միայն իրենց միջոցներով եւ օգնութեամբ չէ որ Լիբանան պիտի
յաջողցնէ այս ծրագիրը, այլ՝ ինքն ալ իր գործօն ու շօշափելի մասնակ -
ցութիւնը պիտի բերէ: Իսկ այսօր այդ նախանշանները սկսած են երեւան գալ:
Տարեկան պիւտճէն եւս այդ ցոյց կու տայ:

Այս բոլորը կրնան աւելի մնայուն եւ արդիւնաւէտ դառնալ, եթէ ամէն ոք
հասկացողութիւն ցուցաբերէ ու քաղաքական համաձայնութիւնն ալ նպաս -
տէ անոր:

TVAն (աւելցած արժէքի տուրքը) ու տուրքերը (ուղղակի կամ անուղ ղակի),
պարտադիր պա հանջք ներ են, որոնք կը նպաստեն պետական գան ձարկղին,
որուն դիմաց կան նաեւ ներքին ծախսերը, մսխումներն ու չափա զան ցու -
թիւնները կանխելու խիստ միջոցառումներ:

Կարեւոր է նշել, որ «Փարիզ-2»ի յաջողութեան նպաստեցին նաեւ հոգե -
բանական ազդակները՝ արաբական ու ֆրանքոֆոնեան խորհրդաժողով -
ները, որոնք կայացան Պէյրութի մէջ, մեծ վարկ ապահովելով Լիբանանին ու

վստահութիւն ներշնչելով անոր նկատմամբ:
Նախագահ Շիրաքի ու վարչապետ Հարիրիի սերտ, արդիւնաւէտ եւ

օգտաշատ համագործակցութիւնը, անտարակոյս, մեծապէս նպաստեց
«Փարիզ-2»ի յաջողութեամբ պսակուելուն: Նոյնքան ալ դրական դերակա -
տարութիւն ունեցան Սուրիոյ նախագահ Պաշշար Ասատն ու Սէուտական
Արաբիան, իրենց ամբողջական նեցուկովն ու ներդրումովը:

Մենք վստահ ենք, հետագայ զարգացումները ցոյց պիտի տան, թէ
«Փարիզ-2»ը իրապէս կը ծառայէ իր նպատակին եւ արտաքին պարտքը
պիտի ենթարկուի հաւասարակշռումի:

Յոռետեսները կամ թերահաւատները եւս պիտի համոզուին, որ
կատարուածը դրական է ու կրնայ տնտեսութեան մէջ շօշափելի դեր ունենալ,
մանաւանդ երբ բոլոր կողմերէն կան վստահութեան տրամադրութիւններ ու
համագործակցութեան պատրաստակամութիւններ:

11 Յունուար 2003

ՀաՐՑաԶՐոՅՑ ՊԵՏական ԵՐԵՍՓոԽան
ՅակոԲ ԳաՍաՐճԵանի ՀԵՏ

Հ.- Լիբանանի մէջ տիրող ապահովական-քաղաքական անկայունութիւ -
նը, աւելի քան տարիէ մը ի վեր, կ՚ալեկոծէ լիբանանցիներն ու զանոնք կը
մղէ կեցուածքներու զանազան դրսեւորումներով հանդէս գալու:

Ինչպէ՞ս կը բնութագրէք քաղաքական ներկայ կացութիւնը եւ ի՞նչ ազդե -
ցութիւն ունին անոր վրայ շրջանային ու միջազգային ոլորտները:

Պ.- Ներկայիս կացութիւնը, համեմատաբար, աւելի յոյս ներշնչող է, մա -
նաւանդ որ՝ ապահովական յիշատակելի խանգարումներ չկան, եթէ բացա -
ռենք իսրայէլեան սահմանային եւ օդային ոտնձգութիւնները:

Քաղաքական առումով ալ, կարելի է ըսել թէ կայ կայունութիւն մը, սակայն
մերթ ընդ մերթ կան բռնկումներ, որոնք, կը կարծեմ, բնական պէտք է նկատել,
այնքան ատեն որ Լիբանանի մէջ բազմակարծութեան ընտրանքը ընդունելի
չափանիշ է:

Սակայն համոզուած եմ, որ այս բոլորը իրենց ամբողջական կայու -
նութեան կը յանգին, երբ երեւան գայ ճշմարտութիւնը՝ նահատակ Ռաֆիք
Հարիրիի սպանութեան հարցով, որ ինչպէս Լիբանանի պարագային,
պահանջք մըն է նաեւ շրջանային ու միջազգային մակարդակներով, որով -
հետեւ անոնք եւս առնչուած են կամ հետաքրքրուած Լիբանանի ապա -
հովական-քաղաքական կայունութեամբ:

Հ.-Ազգային երկխօսութեան ընտրանքը բոլոր կողմերուն համար
ընդունելի միակ ելքը նկատուեցաւ, լիբանանեան հարցերը ներքին համա -
ձայնութեամբ լուծուած տեսնելու: Ցարդ համաձայնուած հարցերը՝ պաղես -
տինեան զէնք, լիբանանեան-սուրիական յարաբերութիւններ, եւ այլն, կարծէք
թէ ժամանակի ընթացքին պիտի իրագործուին, իսկ դիմադրութեան զինա -
թափութեան խնդիրը ինչի՞ կրնայ յանգիլ: 

Պ.-Շատ ճիշդ է: Նախ պէտք է շնորհաւորել խորհրդարանի նախագահ
Նեպիհ Պըրրիի այս նախաձեռնութիւնը: Ազգային երկխօսութիւնը միակ
փրկութիւնն է, միակ միջոցն է ներլիբանանեան եւ նաեւ միջարաբական
հարցերը լուծուած տեսնելու, մանաւանդ անոնք որոնք առնչութիւն ունին
պաղեստինեան ներկայութեան, լիբանանեան-սուրիական յարաբերու -
թեանց, միջազգային ատեանի մը կազմութեան:

Լիբանանցիները վստահ են, որ այս եւ այլ հրատապ հարցերու շուրջ
կրնան համաձայնիլ, գէթ սկզբունքային առումով, սակայն կարեւորը այն է,
որ այդ բոլորը թոյլատու ըլլան նաեւ միջին արեւելեան տագնապներու
մեղմացումի ծիրէն ներս եւ արաբական խնդրոյ առարկայ կողմերու համա -
ձայնութեամբ:

Այս տրամաբանութեամբ ալ, ինչպէս գիտէք, երկխօսութեան խոր հրդա -
ժողովը գրեթէ բոլոր հարցադրելի կէտերուն շուրջ համախոհութեան ու
հաւանութեան արժանացաւ, միակ խնդիրը, որ ցարդ կը մնայ առկախեալ
վիճակի մը մէջ, դիմադրութեան շարժումի օրակարգն է, որուն շուրջ կայ
տարակարծութիւն, բայց երբ ժամանակը գայ, լիբանանցիք կրնան ատոր ալ
բարւոք ելք մը գտնել:

Հ.- Լիբանանահայութիւնը, փաստօրէն, երկխօսութեան իր մասնակցու -
թիւնը բերաւ իր երեք կուսակցութիւններու երեսփոխանական ներկայացուց -
չութեամբ: Այս բարենշելի համաձայնութենէն զատ, դուք՝ ներկայացուցիչ -
ներդ, ինչպէ՞ս կը ներդաշնակէք Ձեր տեսակէտները, նախ՝ իրար միջեւ, ապա՝
միւս խորհրդակիցներուն հետ:

Պ.- Լիբանանահայութեան մասնակցութիւնը երկխօսութեան, մէկ
ներկայացուցչութեամբ, իսկապէս դիտուեցաւ իբրեւ գնահատելի երեւոյթ մը,
ոչ միայն մեր, այլեւ լիբանանեան քաղաքական միւս կազմակերպու թիւն -
ներուն եւ ընդհանրապէս լիբանանցիներուն կողմէ, որոնք բարի նախանձով
դիտեցին զայն:

Օրինակի համար, երեսփոխան Սաատ Հարիրի, երբ իմացաւ լիբանա -
նահայութեան այս միասնական կեցուածքին մասին, ամբողջովին համաձայն
գտնուեցաւ անոր եւ իր անկեղծ զօրակցութիւնը յայտնեց:

Կը յուսամ եւ ջերմապէս կը մաղթեմ, որ մեր գաղութային ու համայնքային
բոլոր հարցերու պարագային ալ այս օրինակելի կեցուածքները որդեգրենք:

Ինչ կը վերաբերի մեր դիրքորոշումներուն, մենք լիբանանեան գերիշխա -
նութեան, մէկութեան ու միասնականութեան ջատագով ենք, իսկ ուր որ կան
տարակարծելի սուր հարցեր, մեր ներկայացուցչութիւնը հանդէս կու գայ
զանոնք մեղմելու ու վերացնելու միջնորդութիւններով:

Հ.-Դուք նշանակուած էք Լիբանան-Հայաստան խորհրդարանական
յանձնախումբի նախագահ եւ այդ առիթով ալ ատենին այցելած էք Երեւան:
Այսօր ի՞նչ վիճակի մէջ կը գտնուին այդ յարաբերութիւնները, ու՞ր յաջողութիւն
արձանագրուած է եւ ու՞ր՝ տատանում, իսկ հեռանկարներն ալ ի՞նչ են:

Պ.- Նահատակ Ռաֆիք Հարիրիի օրով, երբ պաշտօնական այցով կը

գտնուէինք Երեւան, Լիբանան-Հայաստան համագործակցութեան հիմերը
դրինք, այն վճռակամութեամբ, որ անմիջական յառաջիկային զանոնք ի
կատար կ՚ածենք:

Եւ իրաւամբ, այդ ուղղութեամբ իմ գլխաւորած յանձնախումբը նախա -
գիծը պատրաստեց անոր, որ արժանացաւ խորհրդարանի ղեկավարու թեան
գնահատանքին, սակայն Հարիրիի սպանութիւնը որոշ ատեն մը սառեցուց
զայն, իսկ երեսփոխանական վերջին ընտրութիւններէն ետք վերահաս -
տատուեցայ նախագահութեան պաշտօնին:

Պըրրիի կողմէ, իբրեւ անոր ներկայացուցիչը, երբ մեկնեցայ Երեւան,
մասնակցելու Հայաստանի Ազգային Ժողովի հիմնադրութեան տարեդարձին,
մեր փոխադարձ առաջադրանքներն ու յանձնառութիւնները վերահաս -
տատեցինք, ինչ որ ջերմապէս ողջունուեցաւ խորհրդարանի նախագահ
Արթուր Բաղդասարեանի կողմէ, իսկ այս վերջնոյն հրաժարումը դարձեալ
առկախեց մեր գործունէութիւնը:

Սակայն վստահ եմ, որ շատ մօտիկ ապագային կը վերահաստատենք
մեր համագործակցութեան պարտաւորութիւնները, որոնք, անտարակոյս,
թէ՛ Լիբանանի, թէ՛ Հայաստանի, ինչպէս նաեւ զոյգ ժողովուրդներու համար
առաջնային ըլլալով, մեծապէս օգտակար պիտի դառնան անոնց:

Ժամանակը պիտի հաստատէ ու պարզէ մեր այս յառաջխաղացքը:

Հ.- Շուտով կը կայանայ Հայաստան-Սփիւռք Գ. Համաժողովը, որուն
առնչութեամբ հայրենի իշխանութիւններն ու գաղթօճախները մեծ խանդա -
վառութիւն ցոյց կու տան:

Դուք նախորդ երկուքին մասնակցած ըլլալով, ինչպէ՞ս կը գնահատէք
զանոնք եւ ի՞նչ ակնկալութիւններ ունիք այս վերջինէն:

Պ.- Իրաւունք ունիք, ես երկու խորհրդաժողովներուն ալ մասնակցած եմ
իբրեւ Ռ.Ա.Կ.-ի ներկայացուցիչ եւ նաեւ լիբանանեան խորհրդարանի անդամ
եւ իմ մասնակցութիւնս բերած եմ ղեկավարական թէ յանձնախմբային
խորհրդակցութիւններուն:

Կը ցաւիմ ըսելու, թէ երկու խորհրդաժողովներն ալ գործնական գրեթէ
ոչինչ տուին մեզի, բացի հաճելի ժամանցներէ, որոնք այլապէս ալ հայրե -
նասիրական առումով յիշարժան էին:

Միակ ուրախութիւնը զոր կ՚ապրիմ այսօր այն է, որ Հայաստանի
քայլերգը, որուն նկատմամբ ի սկզբանէ ունէինք մեր վերապահութիւնը,
հրապարակաւ պահանջած ըլլալով զայն փոխել առաջին իսկ առիթով, արդէն
փոփոխութեան ենթարկելու գործընթացի մէջ է:

Իսկ Գ. խորհրդաժողովէն ի՞նչ ակնկալութիւն կրնամ ունենալ, երբ կը

տեսնեմ ու կը լսեմ, թէ գրեթէ նոյն ոճով ու յանկերգով քարոզչութիւն կը
կատարուի, մաղթեմ որ կը սխալիմ եւ խորհրդաժողովը կ՚ունենայ իր գործ -
նական արդիւնքը եւ մանաւանդ հետեւողական ընթացքն ու շարունա -
կականութիւնը:

Հ.- Հ.Բ.Ը. Միութիւնը, իր հարիւրամեայ տարեդարձով, կը կատարէ իր
արժեւորումը անցեալի գործունէութեանց եւ ծրագրաւորումը յառաջիկային:

Հ.Բ.Ը.Մ.-ի եւ Հ.Ե.Ը.-ի կեանքին մէջ ունենալով Ձեր գործօն մասնակցու -
թիւնը, ի՞նչ խօսք ունիք անոր վաստակին ու հեռանկարին մասին:

Պ.- Հ.Բ.Ը. Միութիւնը՝ իր համազգային ներկայութեամբ, գործունէու -
թեամբ եւ արդիւնաւէտութեամբ, հսկայական դեր ունեցած 1906էն ի վեր,
որուն պտուղները քաղած է հայ ժողովուրդը ի սփիւռս եւ ի Հայաստան,
նոյնիսկ Պաղ պատերազմի շրջանին:

Հարիւրամեայ Միութիւնը, սակայն, իր աւանդական ուղեգիծը պահելով
հանդերձ, անխուսափելիօրէն կը գտնուի յառաջիկայ հարիւրամեակի
ծրագիրներ մշակելու ու գործադրելու պարտաւորութեան առջեւ, վերանո -
րոգուած ու բարեկարգուած քաղաքականութեամբ մը:

Հ.Բ.Ը. Միութիւնը, ո՛չ երէկ, ո՛չ այսօր, ո՛չ ալ վաղը կրնայ շեղիլ իր ազգային,
հայրենասիրական, կրթական ու բարեգործական ուղիէն, ինչպէս կը կարծեն
կամ կը մեկնաբանեն ոմանք:

Ատիկա բացառուած է եւ մօտիկ ապագան ցոյց պիտի տայ այս ճշմար -
տութիւնը:

Հ.- Ռ.Ա.Կ.-ը շուտով կը նշէ իր հիմնադրութեան 85 ամեակը, սփիւռքի
տարբեր գաղթօճախներու ու նաեւ Հայաստանի մէջ:

Ի՞նչ են Ձեր ակնկալութիւններն ու առաջադրանքները կուսակցութեան
հետագայ գործընթացէն եւ ինչպէ՞ս կը տեսնէք անոր վերաշխուժացումը:

Պ.- Ռ.Ա.Կ.-ի 85 ամեակը պէտք է ըլլայ այն հանգրուանը, որ կուսակ -
ցութիւնը վերանորոգուի իր բովանդակութեամբ, գործունէութեամբ եւ
ապագայակերտումով:

Առաջին կարգին՝ պէտք է Ռ.Ա.Կ.-ի Ծրագիր-Կանոնագիրը հիմնովին
բարեփոխուի, առանց անոր սկզբունքային վարքագիծին դպչելու:

Երկրորդ՝ շրջանակները, մանաւանդ անոնք որոնք ունին տեղական,
քաղաքական դերակատարութիւն, պէտք է դառնան ինքնավար ու կեդրո -
նաձիգ, սակայն կառչած մնալով կուսակցութեան ընդհանուր ոգիին ու
դաւանանքին, եւ միշտ գործեն կուսակցութեան գերագոյն մարմիններու
գիտակցութեամբ ու համախոհութեամբ:

Երրորդ՝ ժամանակն է որ Ռ.Ա.Կ.-ը երիտասարդանայ, այսինքն՝ սերնդա -
փոխութիւն կատարուի անոր շարքերուն մէջ, անդամակցութեան ու
ղեկավարութեան մարզերէն ներս, որուն համար պէտք է տրամադրել մեր
բարոյական ամբողջ դրամագլուխը:

Չորրորդ եւ, ըստ իս, ամենէն կարեւորը, Ռ.Ա.Կ.-Թ.Մ.Մ. միասնութիւնն ու
կապուածութիւնը դրուին ամուր հիմերու վրայ, որովհետեւ երկրորդը ծնունդն
է առաջինին, իսկ առաջինը չի կրնար գոյութիւն ունենալ առանց երկրորդին,
հետեւաբար, մեր զոյգ կազմակերպութիւններուն համագործակցութիւնը
պէտք է ըլլայ լիակատար եւ ամբողջական, հեռու արուեստական
անջատումներէ կամ բաժանումներէ:

Հ.- Իբրեւ երեսփոխան ու կուսակցական ղեկավար, յատկապէս անցնող
տասը տարիներուն, քաղաքական եւ ազգային կեանքին մէջ ունեցաք
զանազան փորձառութիւններ:

Այս մասին ի՞նչ կրնաք փոխանցել մեր ընթերցողներուն:
Պ.- 2000 թուականին, երբ խորհրդարանին մէջ ազգային երեք կուսակ -

ցութիւնները ներկայացուեցան իրենց երեսփոխաններով, արդէն վերջ գտաւ
տարիներէ ի վեր գոյութիւն ունեցող միագոյն ներկայացուցչական դրութիւնը:
Ներկայ վիճակը, վստահաբար, շատ աւելի առողջ ու դրական է եւ այդ
գոհունակութիւնը կու տայ նաեւ լիբանանահայութեան, լիայոյս ըլլալով որ այս
վիճակը կը շարունակուի հետագային, գաղութային կեանքի միւս մարզերուն
մէջ եւս ունենալով նոյն համագործակցութիւնն ու ներկայա ցուցչութիւնը:

Ջերմ փափաքս է, որ լիբանանեան քաղաքական եւ համայնքային
կեանքին մէջ ունենանք մեր առաւել գործօն մասնակցութիւնը, հաւատացած
ըլլալով որ, ինչպէս այլ շրջանակներ կամ համայնքներ, մենք եւս ունենանք
մեր արդիւնաբեր ներկայութիւնը, իբրեւ պարկեշտ քաղաքացիներ, նուիրեալ
հայեր եւ աշխատունակ հաւաքականութիւններ:

«Զարթօնք», Պէյրութ, 28 Մայիս 2006 

ՀաՐՑաԶՐոՅՑ ԼիԲանանի ԽոՐՀՐդաՐանի անդաՄ՝ ՊԵՏական
ԵՐԵՍՓոԽան Ընկ. ՅակոԲ ԳաՍաՐճԵանի ՀԵՏ

Հարցում.- «Զարթօնք»ի այս երկարատեւ ընդհատումի ընթացքին, ինչ -
պէս նաեւ այսօր, երբ «Զարթօնք» վերստին լոյս կը տեսնէ, հայ հասա րա -
կութեան լայն խաւերուն մէջ անընդհատ կ՚արծարծուէր միեւնոյն հարցումը:
Ինչո՞ւ դադրեցաւ «Զարթօնք» եւ մանաւանդ ինչո՞ւ այսքան ձգձգուեցաւ անոր
վերահրատարակումը: Եղան բազմաթիւ մեկնութիւններ, եղան բազմաթիւ
հաստատումներ ու ժխտումներ, սակայն բոլորն ալ բերանացի, ուրեմն նաեւ
ոչ պաշտօնական: Նախքան անցեալի այդ տխուր էջը դարձնելը, կարելի՞ է
արդեօք երկու խօսք ըսել այդ պատճառներուն մասին, որոնք «Զարթօնք»ի
այս անցանկալի խափանումին պատճառ դարձան:

Պատասխան.- Առաջին հերթին կ՚ուզեմ շնորհաւորել եւ ողջոյնի խօսք
ուղղել «Զարթօնք»ի վերահրատարակութեան առիթով, որ երկար ատենէ ի
վեր դժբախտաբար դադրած էր: Բայց այսօր կը կարծեմ վերածնունդ մը
պիտի տանք «Զարթօնք»ին, որպէսզի իր անցեալ հմայքը առնէ կամաց-
կամաց, թէեւ իր առաջուան իրավիճակին մէջ դնելու համար թեքնիք
դժուարութիւններ պիտի ըլլան հաւանաբար, ատիկա բոլորս ալ գիտենք:

Գալով «Զարթօնք»ի դադրելուն, ճիշդ է որ դուրսը զանազան անձնական
հաշիւներով մեկնաբանութիւններ եղան եւ կուսակցութեան այս վերջին
տարիներու անցեալի իրադարձութիւնները իրենց ազդեցութիւնը ունեցան
այս կէտին մէջ: Նաեւ, ինչու չէ, տարիներէ ի վեր «Զարթօնք»ի նիւթական
դժուարութիւնները իրենց տեղը ունէին: Պարզաբանելու համար ըսեմ, որ
վերջին տասնեակ մը տարիներու ընթացքին Թէքէեան Մշակութային Միու -
թեան հիմնական եկամուտները բոլորն ալ կը գործածուէին «Զար թօնք»ի
բացերը գոցելու համար: Գաղտնիք մը չէ, որ մեր բոլոր ազգային թերթերը կը
ֆինանսաւորուին համապատասխան կուսակցութիւններու պատկան
միութիւններու կողմէ: Տարբեր չէր նաեւ «Զարթօնք»ի պարագային: Բայց
պէտք է ըսել նաեւ, որ «Զարթօնք»ի խմբագրութենէն մինչեւ վարչական
պատասխանատուները դժբախտաբար պէտք եղած աշխատանքը տարած
չեն որպէսզի ուրիշ մուտքեր ապահովեն եւ թերթը մնացած էր միայն ու միայն
Թ․Մ․Մ․-ի եկամուտներու յոյսին:

Այս ըսելով պիտի անցնիմ նաեւ երկրորդ կէտին, որ դժբախտաբար
իրականութիւն մըն էր մեր կուսակցութեան կեանքին մէջ: 1995էն սկսեալ

կուսակցութիւնը իր վերիվայրումները ունեցաւ, զանազան շրջանակներու
մէջ բաժանումներ եղան, խռովութիւններ ծայր առին, հաւաքական
աշխատանքը դադրեցաւ, կուսակցականներ յուզուեցան եւ ընդվզեցան
եղածէն եւ ասիկա մեզի այնպիսի իրականութեան մը առջեւ դրաւ, որ
դժուարութիւններ ունեցանք բոլոր բնագաւառներէն ներս՝ ըլլայ նիւթական,
ըլլայ միութենական, ըլլայ կուսակցական: Այս երեւոյթը տեղ մը հասցուց որ
այդ զիրար չհասկնալու երեւոյթը աւելի խորացաւ: Ասոնք էին «Զարթօնք»ը
խափանուելու հիմնական պատճառները: Անշուշտ մեր բոլոր կուսակցական
դժուարութիւններէն բխած մենք նաեւ մասնաւոր դժուարութիւն մը ունե -
ցանք Լիբանանի մէջ: Հոս կ՚ուզեմ շեշտել որ կարգ մը կուսակցականներ
իրենց անձնական շահերուն, իրենց անձնական «ես»երուն աւելի կարեւո -
րութիւն տալով, կուսակցութիւնը դրին նոր ձեւի դժուարութեան մը մէջ:
Ասոնցմէ ոմանք, կամ անձ մը, որ կուսակցական ըլլալէն ի վեր իր միակ
ներդրումը կուսակցութեան մէջ եղած էր դատեր բանալ, այդ պատճառով
Միութիւնը նոր դժուարութիւններու առջեւ դրաւ: Անշուշտ գաղտնիք մը չէ
ըսածս. Լիբանանի հայութիւնը, ով որ հետաքրքրուած է ազգային կեանքով,
գիտէ թէ որու մասին կը խօսիմ: Այդ անձը շարունակական կերպով տասնեակ
մը տարիներէ ի վեր կը շարունակէ դատեր բանալ ըլլայ Միութեան դէմ, ըլլայ
ղեկավարներու դէմ: Իր վերջին դատը Թ․Մ․Մ․-ի դէմ հասցուց տեղ մը, ուր
դատարանի միջոցաւ պետական դժուարութիւններու առջեւ գտնուեցանք,
երբ Միութիւնը այլեւս չէր կրնար իր նիւթական ներդրումը բերել «Զարթօնք»ի
հրատարակութեան: Այս պատճառով է որ թերթը զրկուելով Թ․Մ․Մ․-ի
նիւթական օժանդակութենէն, քանի որ այդ բանը պետականօրէն եւ օրինա -
կան տեսակէտէ արգիլուեցաւ, ստիպուած եղաւ դադրելու:

Հոս պիտի վերջանար հարցը, եթէ ուրիշ շարունակականութիւն մը չըլլար:
Մինչ զբաղած էինք այդ նիւթական հարցերուն կարգադրութիւններ բերելով,
այս անգամ դժուարութեան առջեւ գտնուեցանք խմբագրութենէն անձերու,
յատկապէս պարոն խմբագիրին հետ, որուն առաջին օրէն ըսուած էր թէ
«Զար թօնք» պիտի դադրի եւ նոր ձեւաւորում մը պիտի առնէ: Իրեն վստա -
հեցուցած էինք թէ իր բոլոր օրինական իրաւունքները պիտի ստանայ մինչեւ
վերջին լուման: Հակառակ այս բոլորին, այն անձին որ իր դատերով անուղղա -
կիօրէն պատճառ եղած էր «Զարթօնք»ի դադրեցումին եւ իր շուրջիններուն
միտումնաւոր հրահրումով, դատեր բացուեցան կրկին անգամ որպէսզի իրա -
ւունքներ պահանջուին եւ այլն, եւ այդ դատերը երկարեցան ու երկարեցան
մինչեւ այն օրը որ այդ իրաւունքներուն, որոնք արդէն իսկ խոստացուած էին
սկիզբէն ի վեր, օրինաւորապէս տիրանան եւ դատերը ետ քաշուին:

Իմ միակ փափաքս է, որ հոս հասնելէ ետք մեր բոլոր բարեկամները,

ընկերները, բոլոր մեր շարքայինները, ղեկավարութիւնը հասկնան թէ այլեւս
ժամանակը եկած է ձեռք-ձեռքի տալու եւ միասնաբար գործելու, որպէսզի
«Զարթօնք»ը իր այս բացակայութենէն ետք յաջողութեամբ վերսկսի եւ
յաջողութեամբ շարունակէ: Ասոր անշուշտ հիմնական թիկունք կեցողը պիտի
ըլլայ ղեկավարութիւնը եւ անոր խմբագրական կազմը ու միասնաբար
համագործակցելով «Զարթօնք»ը իր առաջուայ հմայքը ստանայ: Խօսքս հոս
ոչ թէ անցած տասնեակ մը տարիներու, այլ՝ Թէքէեաններու, Ահարոնեան -
ներու «Զարթօնք»ի, անոնցմէ մեզի մնացած փայլքին հանելու մասին է:

Հ.- Կարելի՞ է արդեօք այս իրավիճակը անցած համարել եւ նոր էջ մը
բանալ «Զարթօնք»ի երկարատեւ պատմութեան մատեանին մէջ:

Պ.- Հոս կ՚ուզեմ հիմնական եւ հաւանաբար պատմական եղելութեան մը
անդրադառնալ, որ կատարուեցաւ այս վերջին քանի մը տարիներու
ընթացքին: Պէտք է սկսիմ շատ հակիրճ պատմական մը տալով: Համեստօրէն
կրնամ ըսել, որ երբ Լիբանանի Շրջանային Վարչութեան ատենապետն էի
ասկէ երեք-չորս տարի առաջ, այն գաղափարը ունեցայ թէ ժամանակն է որ
կուսակցութիւնը պետականօրէն գրանցուի եւ օրինական իրավիճակը
ունենայ: Չեմ գիտեր թէ մեր միւս կուսակցութիւնները կը ցանկան կամ ոչ,
ամէն պարագայի Ռ.Ա.Կ.-ի պարագային Կեդրոնական Վարչութեան
համաձայնութեամբ որոշում առինք եւ պետականօրէն կուսակցութիւնը
արձանագրուեցաւ իբրեւ քաղաքական կազմակերպութիւն: Թէքէեան
Մշակութային Միութիւնը արդէն արձանագրուած էր վաթսուն տարիէ ի վեր,
որուն վաթսունամեակը տօնեցինք վերջերս: Ուրեմն, քանի որ մեր երկու
կազմակերպութիւններն ալ պետական ճանաչում ունին, ժամանակն էր որ
խորհէինք «Զարթօնք»ն ալ օրինական կազմակերպութիւն մը դարձնել:
Սկզբնական շրջանին անոր արտօնատէրը ընկ. Բարունակ Թովմասեանը
եղած է, իսկ անոր Ամերիկա տեղափոխուելէն ետք, ութսունական
թուականներուն, «Զարթօնք» ընկերակցութիւն մը ստեղծուեցաւ, որ նոյնպէս
կազմուած էր անհատներէ: Անոնցմէ շատ սիրելի ընկերներ մահացան,
ուրիշներ մնացին եւ եւ «Զարթօնք» ընկերակցութիւնը կաղաց, որովհետեւ ոչ
մէկ օրինական հիմք ունէր: Այս միտքէն բխելով, երբ «Զարթօնք» դադրեցաւ
եւ միւս կողմէ դատեր յարուցուեցան, խորհեցանք նոր կազմակերպութիւն մը
մէջտեղ բերել, զոր կոչեցինք Շիրակ Հրատարակչական Ընկերակցութիւն,
որուն երկու երրորդը կը պատկանի Թէքէեան Մշակութային Միութեան, իսկ
մէկ երրորդն ալ կուսակցութեան: Հետեւաբար Շիրակ Հրատարակչական
Ընկերակցութիւնը ոչ մէկ անհատի անունին է, ոչ մէկ անհատական բնոյթ
ունի եւ ամէն անգամ որ վարչութիւնները փոխուին, նորը կը ներկայանայ

Ներքին Գործոց նախարարութիւն եւ կը դառնայ Շիրակ Հրատարակչական
Ընկերակցութեան բաժնետէրը: Ասիկա նորութիւն մըն է համաշխարհային
իմաստով մեր բոլոր կազմակերպութիւններուն համար: Ուր ալ որ երթանք,
կազմակերպութիւնները անհատներու անունով են, բացի Միացեալ
Նահանգներէն, ուր օրինաւորապէս արձանագրուած են ըլլայ Թէքէեան
Մշակութային Միութիւնը, ըլլայ Ռ.Ա. Կուսակցութիւնը: Ասկէ բխելով ես կը
կարծեմ որ «Զարթօնք» լաւ հիմերու վրայ դրուեցաւ: Աւելի վստահ ըլլալու
համար որ այս հիմերը լաւ են, որոշում առնուեցաւ թէ' կուսակցութեան եւ թէ'
Թ․Մ․Մ․-ի կողմէ, որ փորձի շրջան մը ըլլայ, «Զարթօնք»ը հրատարակուի
առայժմ որպէս երկշաբաթաթերթ՝ երկու ամսուայ համար, ապա որպէս
շաբաթաթերթ մինչեւ որ մենք մեզի համար պայմաններ ստեղծենք եւ մենք
մեր վրայ աւելի վստահելով «Զարթօնք»ը վերածենք եռօրեայի եւ օրաթերթի:

Հոս բան մը եւս պէտք է աւելցնել: Բոլոր միջոցները ձեռք պիտի առնենք
եւ պիտի ջանանք որ նման դրութիւններ այլեւս չկրկնուին: Ասիկա մեր
պատմութեան մէջ չէ եղած եւ ինչ որ այս վերջին 10-20 տարիներու
ընթացքին պատահեցաւ, վերջ պէտք է գտնէ: Մենք, թէ' Թ․Մ․Մ․-ը եւ թէ'
Ռ.Ա.Կ.-ը, ժողովրդավարական սկզբունքներու վրայ հիմնուած ենք: Կը
հաւատանք որ քննադատելը իրաւունք է, ոչ ըսելը իրաւունք է, բայց ատիկա
պէտք է ըլլայ միութենական, կուսակցական ոլորտին մէջ, անդամական
ժողովներու ընթացքին: Ով որ ըսելիք ունի՝ կ՚ըսէ եւ հոն է որ կ՚որոշուի, եւ եթէ
այդ ըսուածները մեծամասնութիւն գոյացնեն՝ ատոր կ՚ենթարկուինք:
Սակայն այս ձեւով՝ երբ մեր ուզածը չըլլայ եւ դիմենք դատավարութեան եւ
դատերու, Միութիւնը միշտ պիտի ըլլայ վտանգի մէջ, կուսակցութիւնը պիտի
ըլլայ դժուարութիւններու մէջ եւ բոլոր այս աշխատանքները կրնան օր մը
ոչինչ արժել:

Հետեւաբար, իմ մաղթանքս, ցանկութիւնս եւ երազս է որ այս դատերու
հարցը միանգամ ընդմիշտ դադրի եւ թոյլ տրուի որ բոլոր կուսակցականները
իրենց հոգիով եւ ոգիով ախորժակով գան եւ կուսակցութեան մաս կազմեն
եւ ձեռք-ձեռքի տալով միասնական աշխատանք տանին ըլլայ «Զարթօնք»ի
համար, ըլլայ մեր բոլոր կուսակցական աշխատանքներուն մէջ, նոյնն ալ
Թ.Մ.Մ.-ի պարագային:

Հ.- Շատերուն յստակ չեն Ռ.Ա.Կ.-ի դիրքորոշումը եւ յանձնառութիւնները
Հայրենիքի հանդէպ: Ի՞նչ հիմերու վրայ է այժմ այդ կապը:

Պ.- Անկախութեան առաջին իսկ օրէն մեր կուսակցութիւնը ներկայ էր
Հայաստանի մէջ: Որոշ կապեր մենք արդէն ունէինք Առաջին հանրապե տու -
թեան հետ: Անշուշտ կուսակցութեան հայաստանեան թեւը իր վերիվայ -

րումները ունեցաւ եւ ասոր յաջորդող 95ի Ընդհանուր Պատգամաւորական
Ժողովէն ետք ծայր առին կուսակցական ներքին անհասկացողութիւնները,
որոնք մեզ տագնապալի վիճակի մը մէջ դրին: Դժբախտաբար այնպիսի
երեւոյթներ գոյացան, երբ կուսակցութեան մէկ թեւը պետութեան հետ էր,
միւս թեւը՝ ընդդիմութեան: Այս օրերը դժբախտաբար ապրեցանք եւ ասիկա
մեզի սաստիկ վնասեց ու Հայաստանի մէջ մեր կուսակցական կեանքը գրեթէ
ոչնչութեան տարաւ: Ասկէ ետք փոփոխութիւններ տեղի ունեցան, կուսակ -
ցութեան եւ Թ․Մ․Մ․-ի միջեւ տարակարծութիւններ գոյացան: Մանրամաս -
նութիւններու մէջ պիտի չմտնեմ: Պարզապէս ըսեմ թէ Թ․Մ․Մ․-ը եղաւ մէկ
թեւը, կուսակցութիւնը մնաց միւս թեւը Հայաստանի մէջ: Քանի մը Ընդհա -
նուր Պատգամաւորական Ժողովներէ ետք, նաեւ Կեդրոնական Վարչութիւն -
ներու ընտրութիւններէ ետք, պէտք է ըսեմ որ Հ․Ռ․Ա․Կ․-ը ներկայիս մաս կը
կազմէ Կեդրոնական Վարչութեան, որուն մէջ անդամներ ունի եւ Կեդրո -
նական Վարչութիւնն ու Հ․Ռ․Ա․Կ․-ը օրինաւոր կերպով կը համագործակցին:
Յարաբերաբար ասիկա անշուշտ մեր առաջուայ կացութենէն աւելի լաւ է,
բայց եւ այնպէս բոլորս ալ գիտենք որ Ռ.Ա.Կ.-ը զօրաւոր եւ հիմնական
կուսակցութիւն մը չէ Հայաստանի մէջ: Բայց լաւ ընթացք մը կայ: Ինչպէս
գիտէք, որոշ համաձուլումներ եղան այլ կազմակեր պութիւններու եւ
կուսակցութիւններու հետ եւ ասիկա բնականաբար ոյժ մը պիտի ստեղծէ
որպէս քաղաքական կազմակերպութիւն Հայաստանի մէջ: Յուսանք կա՛մ
կառավարութեան եւ կա՛մ յաջորդ երեսփոխանական ընտրութիւններուն
ընթացքին ռամկավարները աւելի լաւ արդիւնք ձեռք ձգեն:

Գալով այսօրուայ Հայաստանի իրավիճակին, պէտք է ըսել թէ Կեդր.
Վարչութիւնը Հանրապետական Վարչութեան հետ՝ Հ․Ռ․Ա․Կ․-ի հետ միասնա -
բար որոշում տուաւ ո՛չ ընդդիմութեան կողմը բռնել եւ ոչ ալ կուրօրէն
պետութեան կողմն անցնիլ: Անշուշտ, օրինական տեսակէտէ պետութեան,
այսինքն՝ պետականութեան, իշխանութեան հետ ենք, բայց եւ այնպէս այն
բոլոր հարցերը որ ընդդիմութիւնը դրած է, որոնցմէ շատերը ժողովուրդին
իրաւունքները պաշտպանելու համար են, անոնց հետ է մեր կուսակցութիւնը:
Այսինքն՝ դիրքի մը վրայ ուր կ՚ըսէ թէ պէտք է իշխանութիւնը շարունակէ, բայց
պէտք է նաեւ նկատի առնէ ժողովուրդին իրաւունքները, մասնաւորապէս
տնտեսական բնագաւառներու մէջ: Այսպիսով, մեր այսօրուայ դրուածքով
կուսակցութեան յարաբերութիւնը Հայաստանի հետ կրնանք ըսել որ ընդու -
նելի է եւ կ՚ուզենք որ ատիկա աւելի բարելաւուի:

Հ.- Բնականաբար մեր լայն հասարակութեան կը հետաքրքրէ մեր երկ -
րորդ հայրենիքի՝ Լիբանանի այսօրուայ կացութեան մասին մեր դիրքորո -

շումը: Որպէս օրինական քաղաքացիները այս երկրին, ի՞նչը կը համարէք
որդեգրուելիք ամենաճիշդ ուղին:

Պ.- Բնականաբար եթէ ոեւէ հայու հարցնենք, պիտի անդրադառնայ 75ի
պատերազմին եւ պիտի ըսէ թէ դրական չէզոքութիւնը լաւագոյն բանն է:
Խորքին մէջ, գործնականօրէն թէեւ այդպէս է, բայց ատիկա կ՚ենթադրէ հարց
մը որ ես անձնապէս, որպէս արդէն 7 տարիէ ի վեր պետական երեսփոխան,
պիտի ուզէի արծարծել: Արդեօք մենք հայե՞ր ենք պարզապէս լիբանանեան
քաղաքացիութեամբ, լիբանանեան հպատակութեամբ եւ կ՚ապրինք
Լիբանանի մէջ, թէ՞ մենք լիբանանցիներ ենք հայկական ծագումով: Հոս է
հարցը: Եթէ մենք միշտ պիտի ըսենք թէ հայերը դրական չէզոքութիւն պէտք
է որդեգրեն, որպէսզի հայ համայնքին բան չպատահի, շատ բարի: Բայց
այդպիսով տասնեակ տարիներ, սերունդներ ու սերունդներ պիտի մնանք
պարզապէս հայ եւ կամ նոր երիտասարդութիւնը որ կամաց-կամաց, արդէն
քանի մը սերունդէ ի վեր ինքզինք աւելի լիբանանցի կը կարծէ, ձգէ Լիբանանը
եւ երթայ օտարութեան գիրկը, կամ մենք ալ պիտի ըլլանք լիբանանցիներ,
անոնց պիտի ըսենք թէ մենք ալ լիբանանցի ենք, մեր ծագումը հայ է,
Լիբանանի մէջ պիտի ապրինք իբրեւ լիբանանցի, ինչ որ պարագան է
Ֆրանսայի, նոյնը եւ Ամերիկայի մէջ: Մենք հոս կարծես որոշ բարդոյթ մը
ունինք թէ հայերը պէտք է որ ինքնուրոյն մնան եւ լիբանանեան քաղաքա -
կանութեան մէջ միայն դրական չէզոքութիւն կիրարկեն: Այս կապակցու -
թեամբ, բարեբախտաբար ըսեմ թէ դժբախտաբար, ժամանակը պիտի որոշէ
թէ որն է ճիշդը, որը սխալ: Բայց եւ այնպէս մեր ազգային երեք կուսակ -
ցութիւններու պարագային, որոնք իրենց մասնակցութիւնը ունին լիբանան -
եան քաղաքական կեանքէն ներս, այնպէս պատահեցաւ որ անոնցմէ մին
ընդդիմութեան մէջ է, միւս երկուքն ալ մեծամասնութեան հետ: Հետեւաբար,
ասիկա հայութեան մէջ կը ստեղծէ երկուութիւն մը՝ ընդդիմութիւն եւ
իշխանութիւն: Բարեբախտաբար, ասոր հետ մէկտեղ, այդ երեսը պահելով
իբրեւ լիբանանեան քաղաքական կեանքի բնական երեւոյթ, մեր կուսակ -
ցութիւնները իրենք իրենց մէջ որոշ հասկացողութեան մը եկած են, ըստ որու
մեր հակառակութիւնը լիբանանի քաղաքական կեանքէն ներս չի թափան -
ցեր հայ համայնքին մէջ, որուն հետեւանքով խնդիրներ ծագին եւ հայութիւնը
պառակտուի: Ուրեմն 75ի այդ դրական չէզոքութիւնը ձեւով մը մենք
ժառանգեցինք իբր հայկական կազմակերպութիւններ, որպէսզի իրարու
հանդէպ թշնամական կեցուածքներ կամ հակառակութիւններ չունենանք:
Այդ առումով միշտ կապի մէջ ենք անշուշտ: Միւս կողմէ՝ մէկ քայլ աւելի առաջ
գացինք 75ի դրական չէզոքութենէն, ուր իբր լիբանանցիներ մենք նաեւ մեր
տեսակէտները ունինք, թէ կան հայեր որ կրնան ընդդիմութեան մաս կազմել

եւ կան ուրիշ հայեր, որ իրենց ներքին համոզումով կրնան իշխանութեան հետ
ըլլալ: Ասիկա կրնայ այսօր այս ձեւով ըլլալ, վաղը կրնայ ընդդիմութիւնը
իշխանութիւն դառնալ, իշխանութիւնը՝ ընդդիմութիւն եւ հայերն ալ իրենց
կողմերը փոխեն: Հիմնականը այն է, որ այս փոխհասկացողութեան ոգին
հայկական երեք կազմակերպութիւններուն միջեւ մնայ եւ այդ ծիրէն երբեք
դուրս չելլէ:

Հ.- Որպէս Լիբանանի երեսփոխանական ժողովի մէկ անդամը, բնակա -
նաբար շփումներ ունիք ձեր պաշտօնակիցներուն եւ պետական անձնաւո -
րութիւններու հետ: Ինչպէ՞ս է արդեօք անոնց կարծիքը մեր՝ հայերուս մասին:
Արդեօք ի՞նչ կ՚ակնկալեն մեզմէ:

Պ.- Հոս պէտք է ըսել որ Լիբանանի անկախութենէն ի վեր հայերը միշտ
յարգուած են, քանի որ անոնք սուր կեցուածքներ չեն ունեցած լիբանանեան
քաղաքական կեանքէն ներս, այլեւ օրինակ բերուած են զանազան
առիթներով: 2006ի լիբանանեան երկխօսութեան կլոր սեղանին, որուն
մասնակից էի, միշտ հայերս օրինակ կը բերուէինք՝ թէ տեսէք, հայերը թէեւ
երկու ճակատի վրայ են, բայց նաեւ որոշ միասնականութիւն մը ունին հոն
ուր հայութեան ընդհանրական շահերը կը պահանջեն: Հոս պէտք է նշել թէ
այսօրուայ իրականութեան մէջ հայութիւնը ի՞նչ դիրք ունի կամ ի՞նչ կրնայ
ընել: Անմիջապէս կրնանք պատասխանել որ հայութեան դիրքը յստակ է՝
լիբանանցիք բոլորը պէտք է միանան: Բայց ի՞նչ կրնանք ընել, դժբախտաբար
ոչինչ, այնպէս ինչպէս իրենք՝ լիբանանցիներն ալ անկարող են շատ բան ընել
այդ ուղղութեամբ: Բոլորին արդէն յստակ է որ ապրիլը որոշ ձեւաւորում մը
ստացած է ոչ միայն հայութեան, այլեւ բոլոր լիբանանցիներուն մօտ: Ինչպէս
կը տեսնէք, լիբանանցիներու միջեւ դժուարութիւններ կան զիրար
հասկնալու: Հարցերը շատ խրթին են եւ անշուշտ տարածաշրջանի եւ
համաշխարհային բոլոր իրադարձութիւնները, խաղերը այնպէս եղած է որ
Լիբանանի մէջ կը խաղցուին: Հետեւաբար, մեր միակ ցանկութիւնն է որ
լիբանանցիք աւելի դիւրացնեն որ այդ դուրսի ազդեցութիւնները նուազին եւ
գոնէ իրենք պատճառ ըլլան այդ դուրսի անհասկացողութիւններուն լուծում
մը գտնուելուն: Անշուշտ ասիկա կրնայ թուիլ երազային, բայց եւ այնպէս իբրեւ
ցանկութիւն, իբրեւ յոյս եւ ակնկալութիւն որ այսպիսի բան իրականանայ,
մենք միշտ պէտք է մնանք եւ աշխատինք այդ ուղղութեամբ: Ատիկա մեր
պարտականութիւնն է որպէս քաղաքական մասնակիցներ այս երկրէն ներս:
Մեր յոյսն է որ Աստուած մեզի օգնէ եւ ինչպէս Պատրիարք Սֆէյր ըսաւ օր մը՝
այլեւս Աստուծոյ ձգած ենք այս դժուարին կացութենէն դուրս գալը: Հարցին
մակերեսայնօրէն նայելով կը թուի թէ պարզ հարց մըն է, բայց խորքին մէջ

շատ բարդ է, որովհետեւ մենք չենք գիտեր իսկական դրդապատճառները:
Հարցը կը դրուի իբրեւ թէ կառավարութեան մէջ մեծամասնութիւն բերելու,
կամ ընտրական օրէնքին մէջ որոշ փոփոխութիւն մտցնելու պահանջ: Ասիկա
կարծեմ այլեւս ժողովուրդին վրայ խնդալ եղաւ: Հարցը ասկէ շատ աւելի
խորունկ է: Յուսանք որ աւելի չբարդանայ եւ ամենակարճ ժամանակի մէջ
պատշաճ լուծումներ գտնուին:

Հ.- Ինչքանո՞վ կրցած ենք քայլ պահել Լիբանանի ներքին կեանքին ու
անկէ բխող անհրաժեշտութիւններուն հետ:

Պ.- Ինչ կը վերաբերի քայլ պահելուն, մենք երկու ճակատներուն վրայ ալ
ներկայ ենք, երկու ճակատներուն հարցերը որոշ չափով գիտենք: Վստահա -
բար, ոչ մէկ կողմին ոչ ալ միւս կողմին համար հայութիւնը շատ կարեւոր
ազդակ մը չէ, բայց եւ այնպէս մենք ինչ որ կրնանք ըսել, ինչ որ կրնանք յուշել
մեր մօտիկներուն, նոյնը եւ հակառակ կողմը իր մօտիկներուն՝ կ՚ընենք: Կը
խորհիմ որ հայութեան խօսքը եթէ մտիկ ընէին, արդէն հոս չէինք հասներ:
Բայց եւ այնպէս մենք կը շարունակենք մեր բարեխօսութիւնները երկու
կողմերուն մօտ ալ:

Հ.- Կա՞ն արդեօք չլուծուած խնդիրներ, ակնկալութիւններ մեզմէ՝ բոլոր
կողմերէն ալ, որոնք սպասուած արդիւնքի չեն հասած:

Պ.- Ոչ, ընդհակառակը: Այդպէս պիտի ըլլար եթէ հայութիւնը 75ի չէզոքու -
թիւնը որդեգրելով դուրս մնար այս բոլորէն: Այն ժամանակ՝ 75ին, արդէն որոշ
դժգոհութիւն կար բոլոր լիբանանեան կողմերէն հայ համայնքի կրաւորական
կեցուածքին պատճառաւ: Ինչպէս ըսի քիչ առաջ, ներկայիս հայերը որպէս
լիբանանցի արդէն դիրքորոշուած են երկու կողմերու նկատմամբ եւ ատիկա
ձեւով մը լիբանանեան երկու խմբաւորումներն ալ կը գոհացնէ: Հայերս որպէս
անկախ համայնք դուրս մնալով այս բոլորէն չենք կրնար մենք մեզ չէզոքա -
ցնել: Կը կարծեմ որ ասիկա դրական երեւոյթ է: Միւս կողմէ մեր ազգային երեք
կուսակցութիւններու բռնած քաղաքականութիւնն ալ երբ իրերհաս կացո -
ղութեամբ շարունակենք, այդ ալ լաւ անդրադարձ կ՚ունենայ:

Հ.- Վերադառնալով մեր այսօրուայ շարժառիթին՝ «Զարթօնք»ի վերա -
հրա տարակութեան, որպէս նոր սկիզբի կա՞ն ցանկութիւններ որոնք կ՚ուզէիք
փոխանցել «Զարթօնք»ի խմբագրական կազմին եւ ընթերցողներու ուշա -
դրութեան:

Պ.- Այո, կը կրկնեմ վերը ըսածներս թէ ցանկութիւնս մէկ է՝ միասնակա -
նու թիւն: Երբ կը խօսիմ մեր ճակատի՝ ռամկավար-թէքէեանական ճակատի

մասին, պիտի մնամ միասնականութեան ծիրին մէջ եւ ինչպէս Բարեգոր -
ծականի նշանաբանը կ՚ըսէ՝ միութիւնը զօրութիւն է: Մեր հակառակութիւնը
կամ իրարու դէմ ընդդիմութիւն ընելը ոչ ժողովրդավարական միջոցա -
ռումներով յատկապէս մեզի համար տկարութիւն է եւ մեզի աւելի ու աւելի
անկումի պիտի տանի: «Զարթօնք»ը ոտքի կանգնեցաւ, ահաւասիկ ասիկա
առաջին թիւն է որ ձեր ձեռքերուն մէջ է: Ես իմ կողմէս գոնէ կու գամ
վստահեցնել որ ըլլա՛նք ես ու գործակից ընկերներս, ըլլա՛ն խմբագրութեան
պատասխանատուն եւ իր գործակիցները, ըլլա՛յ Հիմնադիրներու Մարմինը
եւ ըլլա՛յ Թէքէեան Մշակութային Միութեան Վարչութիւնը, ջանք պիտի
չխնայենք որ «Զարթօնք» շարունակէ իր երթը:

Ինծի միայն կը մնայ ըսել՝ եկէք, միացէք, օգնեցէք որ «Զարթօնք»ը իր
յառաջխաղացքը յաջող կերպով շարունակէ:

Բարի երթ «Զարթօնք»ին:
Հարցազրոյցը վարեց Հ. կաՐաՊԵՏԵան

«Զարթօնք», 1 Մայիս 2008

Մեր Հանդիպումները Յակոբ Գասարճեանի Հետ
Ռ. ա. կ. Պետական Երեսփոխան Լիբանանի Խորհրդարանի

Լիբանանահայ իրականութենէն ներս ընկ. Յակոբ Գասարճեան արդէն
իսկ հաստատած է իր ինն տարուայ քաղաքական երթը, ազգային եւ
քաղաքական կեանքէն ներս՝ ծաւալած գործունէութեան փորձառութիւն մը,
դարձած՝ ինքզինք պարտադրող հեղինակութիւն, որ այսօր մեզի առիթ կու
տայ բարձրաձայն ըսելու, թէ ան՝ հակառակ իր անձին նկատմամբ գոյացած
քննադատական երեւոյթներուն, ոչ միայն քաղաքական մտքի հասունու -
թեամբ կ՚ընդունի զանոնք բնականօրէն ու լայնախոհութեամբ, այլեւ Ռ.Ա.Կ.-
ի, Թ.Մ.Մ.-ի, Հ.Բ.Ը.Մ.-ի եւ Հ.Ե.Ը.-ի մեծ ընտանիքներուն մօտ ժողովրդային
բնոյթով անվերապահ ընդունելութեան կ՚արժանանայ, յանուն Ռամկավար
Ազատական Կուսակցութեան փառապանծ անցեալին, ներկային ու
հրաշագեղ տեսլականին:

Յառաջիկայ մօտալուտ խորհրդարանական ընտրութիւններու լոյսին
տակ, փափաքեցանք որ «Մեր Հանդիպումները» շարքին մէջ իր իւրայատուկ
տեղը գրաւէ ընկ. Յակոբ Գասարճեան՝ Լիբանանի խորհրդարանի երեսփո -
խան, Ռամկավար Ազատական Կուսակցութեան Լիբանանի շրջանակի եւ
Կեդրոնական Վարչութեան, ինչպէս նաեւ Հ.Բ.Ը.Մ.-ի եւ Հ.Ե.Ը.-ի անդամ,
ղեկավար, կուսակցապետ եւ իսկական Հայը:

Հ.- Յառաջիկայ ամիսներու ընթացքին նոր հանգրուանի մը առջեւ կը
գտնուի լիբանանեան քաղաքական կեանքը եւ շուտով պիտի ունենաք
երեսփոխանական նոր ընտրութիւններ։ Անշուշտ կը լսենք, գոնէ հայկական
ճակատի վրայ, թէ այս անգամ եւս տարբեր մօտեցումներ կան այս
ընտրութեան հետ առնչուած։ Պիտի ուզէինք իմանալ ձեզմէ թէ ճիշդ ի՞նչ
ընթացքի մէջ են այդ ընտրական աշխատանքները։

Պ.- Ինչպէս մի՛շտ, ընտրական աշխատանքները կանոնաւոր կերպով
կ՚ընթանան ամէն կազմակերպութեան մէջ, իւրաքանչիւրը ունենալով իրեն
յատուկ ընտրական մեքենայ, եւ այդ մեքենան աշխատանքի լծելով կ՚ունե -
նանք համապատասխան աշխատանք, ապա՝ արդիւնք։ Այս անգամ, թեքնիք
գետնի վրայ, նոյնն է հարցը, բայց քաղաքական գետնի վրայ, որոշ
նորութիւններ գոյացան, քանի որ Լիբանանը վերջին տարիներուն, ինչպէս
գիտէք, զանազան քաղաքական եւ նոյնիսկ ապահովական դժուարու թիւն -

ներ ունեցաւ, յատկապէս 2006ի իսրայէլեան պատերազմին որպէս հետե -
ւանք։ Այդ նոր իրավիճակը անշուշտ սկսած էր նախքան 2006ի պատերազ -
մը, նախկին վարչապետ ողբացեալ Ռաֆիք Հարիրիի նահատակութենէն
ետք։ Ուրեմն այդ ոճիրէն ետք արդէն նոր տուեալներ գոյացան Լիբանանի
մէջ. իսկ երբ սուրիական ուժերը հեռացան Լիբանանէն եւ քաղաքական
քարտէսը ձեւով մը նոր իրավիճակ ստացաւ, գոյացան երկու հսկայ ուժեր,
իրենց ետին ունենալով զանազան պատկանելութիւններ։ Այսպէս կոչուած 8
Մարտի ուժերը, որ կ՚ընդգրկէ Հըզպալլա կուսակցութիւնը, Ամալ շարժումը եւ
Զօրավար Աունի կուսակցութիւնը, որոնք կը կազմէին ընդդիմութիւնը։ Ատոր
դիմաց կար մեծամասնութեան, այսինքն՝ ներկայ խորհրդարանի մեծամաս -
նութեան կողմը, որ կ՚ընդգրկէր Մուսթաքպալ հոսանքը, Լիբանանեան Ուժե -
րը, Փաղանգաւոր կուսակցութիւնը, եւ ուրիշ զանազան կուսակցութիւններ,
որոնց մէջ են նաեւ Ռամկավար Ազատական Կուսակ ցութիւնը, եւ Ս.Դ.
Հնչակեան կուսակցութիւնը։ Չմոռնալով նշեմ նաեւ, որ 8 Մարտի հետ կը
գործակցի նաեւ Հ. Յ. Դաշնակցութիւնը։

Այս երկու խմբաւորումները իրարու դէմ որոշ քաղաքական հակամար -
տութեան մէջ էին։ Ատկէ ետք տեղի ունեցաւ պատերազմը ու պատերազմէն
ետք պատահեցաւ Կեդրոնական Պէյրութի գրաւումը եւ ամէն ինչ սառեցաւ
այնուհետեւ։ Խորհրդարանի ժողովներ գոյութիւն չունեցան, կառավարու -
թենէն իրենց ներկայացուցիչները հրաժարեցան եւ երկիրը մէկուկէս տարիէ
աւելի այսպէս անյաջող վիճակի մէջ գտնուեցաւ... մինչեւ որ գոյացաւ Տոհայի
համաձայնութիւնը, Հըզպալլայի զինեալ ուժերու կողմէ Արեւմտեան Պէյրութի
գրաւման պատճառով։

Ուրեմն, այդ համաձայնութեամբ, որուն ես ալ մասնակից եղած էի,
վերջապէս բաւական դժուարութենէ ետք գոյացաւ որոշ հասկացողութիւն
մը եւ ատոր հիման վրայ քաղաքի կեդրոնը պարպուեցաւ, խորհրդարանը
կրկին սկսաւ իր աշխատանքին եւ ասոնց որպէս հետեւանք՝ ընտրուեցաւ
հանրապետութեան նախագահը, ինչպէս նաեւ համաձայնութեան մը
յանգեցանք, որ երեսփոխանական ընտրութիւնները գոյանան 9 Յունիսին։

Այս նոր ընտրական օրէնքը, որ կը կոչուի 1960ի երեսփոխանական
օրէնք, անշուշտ իտէալ օրէնքը չէ, բայց ձեւով մը երկու կողմերը պարտա -
ւորութիւն ունեցան զիջումներ կատարելով համաձայն ըլլալու ատոր ու
գոյացաւ այդ համաձայնութիւնը։

Եւ հիմա կ՚ակնկալենք որ այդ ընտրութիւնները տեղի ունենան։ Ընտրա -
կան պայքարը եւ աշխատանքը արդէն իսկ սկսած են եւ այդ աշխա -
տանքներուն մէջ կ՚ընդգրկուին քաղաքական համաձայնութիւններ, որպէսզի
ճշդուի թէ կողմերէն ո՞վ որո՞ւ դէմ ընտրապայքարի պիտի իջնէ...։ 14 Մարտի

խմբաւորումը, որուն մենք կը պատկանինք, յստակ է որ որոշ հասկացո -
ղութիւն մը գոյացուցած է, որուն հիման վրայ որոշած ենք Լիբանանի բոլոր
շրջաններուն մէջ ընտրութեանց մասնակցիլ. նոյնիսկ այն շրջանները, ուր ի
սկզբանէ յայտնի են արդիւնքները։ Քանի որ երբ այսօր Լիբանանի քարտէսը
աչքի առաջ ունենանք, որոշ շրջաններ կան, օրինակ՝ Հարաւային Լիբանանը,
ուր ձեւով մը անկարելիութիւն կարելի է նկատել որ 8 Մարտը շահի, կամ
Հիւսիսային Լիբանանը, Թրիփոլին ու Պէյրութը, ուր 14 Մարտը չշահի...։
Այսօրուընէ դիտորդները կ՚ըսեն որ ընդհանրապէս բո՛ւն պայքարը պիտի
ըլլայ քրիստոնէական շրջաններու մէջ, ուր կան մէկ կողմէն Զօրավար Աունի
եւ Դաշնակցութեան ուժերը, որուն դէմը կան Լիբանանեան Ուժերը,
Փաղանգաւորները, անկախ անձնաւորութիւններ եւ նաեւ՝ ուրիշ կուսակ -
ցութիւններ, ինչպէս՝ Ահրար, կամ Քըթլէ Ուաթանիէ եւ Ռ.Ա.Կ.-ն ու Ս.Դ.Հ.Կ.-ը։
Ուրեմն, այս երկու համախմբումներու թեկնածուները պիտի որոշուին եւ ըստ
այնմ պիտի յայտարարուին, գոնէ Ապրիլ 7էն առաջ, առա ւելագոյնը ընտրու -
թիւններու թուականէն երկու ամիս առաջ։

Հոս տեղին է յիշել թէ թեկնածուները պարտաւոր են իրենց թեկնա -
ծութիւնը ներկայացնելու ըստ Տոհայի համաձայնութեան, ուր գոյացաւ
հասկացողութիւն մը երկու կողմերու միջեւ Պէյրութի 2րդ ընտրաշրջանի
մասին որպէս նոր յղացում։ ժամանակին Պէյրութը երեքի բաժնուած էր. այս
անգամ, որպէս նորութիւն, հակառակ որ կրկին երեքի բաժնուեցաւ, առաջին
ընտրաշրջանը կ՚ընդգրկէ միայն քրիստոնեայ աթոռներ, ուր կան մէկ կաթո -
ղիկէ հայ, մէկ առաքելական հայ, մէկ օրթոտոքս, մէկ մարոնիթ եւ մէկ յոյն
կաթողիկէ։ Այսպէս՝ 5 աթոռներ առաջին ընտրաշրջանին համար։ Երկրորդ
ընտրաշրջանը կազմուեցաւ Մտաուուար հայաշատ շրջանէն, Պաշուրա
շրջա նէն եւ նաւահանգիստէն, ուր սիւննի եւ շիիթ ուժերը շատ են։ Հոս 4
երեսփոխանական աթոռներ կան, 2 հայ առաքելական, 1 սիւննի եւ 1 շիիթ։
Այս ընտրաշրջանին վրայ համաձայնութիւն եղաւ որ մէկ շիիթ եւ մէկ
առաքելական երթայ 8 Մարտին, իսկ մէկ հայ առաքելական եւ մէկ սիւննի՝
14 Մարտին։ Իսկ 3րդ ընտրաշրջանը, որ կ՚ընդգրկէ Այն Մրէյսէ, Զոքաք էլ
Պլաթ, Մինէ էլ Հոսըն, Ռաս Պէյրութ եւ Մազրաա եւ ուր արձանագրուած
հայեր կան, որեւէ մէկ հայկական աթոռ չորոշուեցաւ եւ այս ընտրաշրջանին
մէջ կ՚ընդգրկուին 10 երեսփոխանական աթոռներ։ Այս նորութիւնն էր որ ըստ
իս անտրամաբանական էր, որ Պէյրութը բաժնեն 3 ընտրական շրջանի 4-5-
10 աթոռներով, ուր պէտք է բաժանումները ըլլային հաւասար։ Հիմա այս
համաձայնութիւնը գոյութիւն ունի եւ կը կարծուի որ այսպէս պիտի շարու -
նակուի եւ գործա դրուի։ Բայց գիտնալով Լիբանանի բոլոր տուեալները, կրնայ
նաեւ պատահիլ որ վերջին վայրկեանին նոյնիսկ ասիկա նկատողութեան

չառնուի եւ պայքար գոյանայ 3 ընտրաշրջաններու մէջ։
Գալով Ռ. Ա. Կուսակցութեան, մեզի համար յստակ երկու նկատողութիւն

գոյութիւն ունի։ Առաջին հերթին, մենք քաղաքական բեմ բարձրացանք
ողբացեալ Ռաֆիք Հարիրիին հետ գործակցելով, որու հետ մեր գործակ -
ցութիւնը սկսած էր 1996 թուականին, բայց 96ին կուսակցութիւնը իր
շարքերէն անհատ մը չներկայացուց, այլ ընդունեց պրն. Յակոբ Տեմիրճեանի
թեկնածութիւնը, իսկ 2000ին արդէն Ռաֆիք Հարիրիի հետ մեր համաձայ -
նութիւնը այդ էր, որ թեկնածուն պիտի ըլլար կուսակցա կան մը եւ 2000ին իմ
թեկնածութիւնս ներկայացուեցաւ եւ ես ընտրուեցայ։ Նաեւ 2005ին,
վերընտրութեամբ դարձեալ ընտրուեցայ։

Հետեւաբար, առաջին կէտը այն է, որ մենք այդ թուականէն՝ 96էն սկսեալ
կը գործակցինք Մուսթաքպալ հոսանքին հետ։ Եւ հոս պէտք է շեշտենք, որ
շնորհիւ նահատակ մեր բարեկամին, Ռ.Ա. Կուսակցութիւնը քաղաքական
բեմ բարձրացաւ եւ իր երեսփոխանական թեկնածուն ընտրելով երեսփոխան
մը ունեցաւ լիբանանեան խորհրդարա նէն ներս։ Այդ գործակցութիւնը կը
շարունակուի 2000էն մինչեւ օրս։

Մեզի համար հիմնական էր իրարու հանդէպ ունենալ հաւատարմու թիւն,
որ շարունակենք մեր երթը նո՛յն ընթացքով։ Քանի որ Հարիրի ընտանիքին
ամենէն ազնիւ յատկութիւններէն մէկը հաւատարմութեան կառչիլն է, ո՛չ
միայն հայերու պարագային իրենք հաւատարիմ եղան, այլեւ՝ իրենց հետ
քալող քաղաքական բոլոր զինակիցներուն։

Երկրորդ՝ կար մեր քաղաքական սկզբունքներու հարցը։ Մենք իբր ռամ -
կավարներ եւ ազատականներ, որպէս հաւատաւոր քաղաքացիները այս
երկրին, որ մեր ծննդավայր հայրենիքն է,- հակառակ որ ունինք հայկական
ծագում, լիբանանցի ենք քաղաքացիութեան,- կը հաւատանք Լիբանանի
գերիշխանութեան, ազատութեան, անկախութեան, որպէս հետեւանք մեր
սկզբունքին, որ է ժողովրդավարութիւնը։

Ուրեմն այս երկու կէտերուն հիման վրայ մենք անկարելի էր որ հեռա -
նայինք այդ ուժերէն, որոնք կը ներգրաւէին այս սկզբունքները։ Ուրեմն նախ
Մուսթաքպալ հոսանքին մէջ ըլլալով, երկրորդ՝ իբր հաւատացողը այս
սկզբունքներուն, մենք ընդգրկուեցանք 14 Մարտի ուժերուն մէջ։

Հ.- Անշուշտ լիբանանեան հայրենիքին նկատմամբ մեր պարտաւորու -
թիւն ները կը կատարենք, սակայն ազգային այլ շրջանակներ ու մանաւանդ
Դաշնակցութիւնը կ՚ուզեն այս ընտրութիւններով տեսնել ազգային միաս -
նականութեան եւ ուժի համախմբում մը, հրապարակ նետելով «հայկական
երեսփոխանական պլոք» գաղափարը, որպէսզի ծառայէ,- ու ակնյայտ է այդ,-

առ հասարակ իր շահերուն։ Ինչպէ՞ս, ուրեմն, պիտի կարենանք մէ՛կ կողմէ
լիբա նանեան մեր պարտաւորութիւնները կատարել խառնուելով լիբանան -
եան ուժերուն եւ մի՛ւս կողմէ հեռու մնալ միասնական հայկական ցանկէ մը։

Պ.- Հարցումիդ վերջին մասով պատասխան մը տրուած կ՚ըլլայ։
«Հայկական պլոք» ըսուածը յիսուն տարիէ ի վեր Դաշնակցութիւնը արդէն

օգտագործած է լիբանանեան խորհրդարանին մէջ, երբ այդ օրերու երես -
փոխանները իր տիրապետութեան տակ կը գտնուէին։

2000ի ընտրութիւններուն, ինչպէս այսօր, Դաշնակցութիւնը միասնա -
կանութեան պիտակին տակ փորձեց հաւաքել բոլոր հայ կազմակեր պու -
թիւնները։ Անշուշտ, Դաշնակցութիւնը միասնականութեան մասին միշտ
խօսած է, բայց հետեւեալ հասկացողութեամբ միայն. «Միանանք, բայց եկէ՛ք
ու մեզի՛ հետեւեցէք»։ Ասիկա միասնականութիւն չէ։ Մենք իբր քաղա քական
կազմակերպութիւն պիտի չուզէինք երեսփոխանական աթոռի մը համար
երթալ ուրիշ կազմակերպութեան մը տիրապետութեան տակը ըլլալ։ Այս
գաղափարը միանգամ ընդ միշտ մերժուած է։ 2000ին տեղի ունե ցաւ այդ
խաղը. Հ.Բ.Ը.Մ.-էն ռամկավարներու մօտիկ թեկնածու մը առնելով եւ
բաժնուած հնչակեաններէն թեկնածու մը առնելով յայտարարեցին միաս -
նականութեան ցանկ մը. մինչդեռ մեր կողմէ ունէինք ռամկավար թեկնածու
մը եւ հնչակեան մը ու այսպէս...։

Այսօրուան տուեալներով, դարձեալ խօսք կ՚ըլլայ միասնականութեան
մասին եւ նոյն աճպարարութեամբ կը փորձեն շարունակել «միասնականու -
թեան» մասին խօսիլ եւ ներկայացնել հինգ թեկնածուներ իբր «հայկական
պլոք»։ Անշուշտ այս հինգը Դաշնակցութեան պլոքն են եւ չեն ներկայացներ
ամբողջական հայութիւնը, եթէ նոյնիսկ հոն ընդգրկուի Հ.Բ.Ը.Մ.-ին հետ
առնչուած անձնաւորութիւն մը։

Գանք հարցումին առաջին մասին՝ որ նախ մենք լիբանանցիներ ենք։
Լիբանանցի ենք հայկական ծագումով։ Բոլորիս համար ալ սրբութիւն է հա -
յերէն մեր լեզուն, մեր եկեղեցին, մեր դպրոցները, մշակոյթը, կազմակերպու -
թիւնները ու այս բոլորին համար նուազագոյն զիջումն իսկ մենք պատ րաստ
չենք կատարելու։

Բայց եւ այնպէս, որպէս լիբանանցիներ մեր քաղաքական հասկացողու -
թեամբ ունինք պատասխանատուութիւնը եւ պարտաւորութիւնը գիտնալու
մեր հայկական շահերը լիբանանեան կեանքէն ներս։

Ինչպէս քիչ առաջ կ՚ըսէի, քանի կը հաւատանք ազատութեան, անկա -
խութեան եւ գերիշխանութեան, մենք պիտի միանանք այդ ուժերուն, որոնք
այս սրբութիւնները կը պաշտպանեն։ Եւ հետեւաբար մենք ստիպուած ենք
միանալու 14 Մարտի համախմբումին։ Մեր պատասխանը միասնականու -

թեան հարցին շուրջ եղած է հետեւեալը. եթէ կը հաւատան վերեւը նշուած
սրբութիւններուն եւ սկզբունքներուն, թող այն ատեն միանանք իրարու։

Մեր քաղաքական կեցուածքը պէտք է յստակ ըլլայ ու եթէ պիտի չհա -
մաձայնինք, նորէն խնդիր չկայ։ Մենք կրնանք քաղաքականապէս, լիբա -
նանեան քաղաքականութեամբ առնչուած մեր կեցուածքները ունենալ, բայց
Լիբանանի խորհրդարանէն ներս ամէն երեսփոխան ինքը իր հաւատացած
կողմին հետ պիտի գործակցի։ Հետեւաբար, հայկական պլոք մը մէջտեղ
բերելու քաղաքականապէս կարելիութիւն չկայ։ Բայց հայկական ազգային
հարցերու մէջ կարելի է համաձայնիլ։ 2000էն ի վեր այդ է մեր ըսածը, բայց
Դաշնակցութիւնը ամբողջութեամբ տիրապետած է ԱԶԳԱՅԻՆ բոլոր
կառոյցներուն եւ հոն չի խօսիր միասնականութեան մասին։

Մենք մի՛շտ պատրաստ ենք համագործակցութեան։ Բայց «հայկական
պլոք» հասկացողութիւնը իսկապէս խորթ է նաեւ լիբանանցիներու մօտ։
Պատմութեան մէջ բնաւ մարոնիթ պլոք չէ եղած, ոչ ալ օրթոտոքս կամ շիի
կամ սիւննի։ Այսինքն, հայերը երեւոյթ մը ստեղծած էին անցեալին, որ
քննադատելի էր բոլոր լիբանանցիներուն կողմէ։ Կ՚ըսէին. «Եթէ դուք
լիբանանցի էք, ինչո՞ւ լիբանանցիներու նման չէք ըմբռներ քաղաքական մեր
հարցերը»։ «Պլոք»ի հարցը իսկապէս գաղթականի մը հոգեբանութիւնն է։
Արդէն երրորդ-չորրորդ սերունդի լիբանանցիներ ենք եւ պէտք է քաղա քական
կեանքի մէջ իբր լիբանանցի քաղաքացիներ խորհինք եւ գործենք
անկաշկանդ, առանց որեւէ կազմակերպութեան պարտադրութեան ենթար -
կուելու։ Ամէն լիբանանահայ պէտք է գիտակցութիւնը ունենայ որոշելու թէ
ինք որո՞ւ եւ ինչպէ՞ս պիտի քուէարկէ։ Այսօր ծիծաղելի կը գտնեմ երբ կը
տեսնեմ որ 6 հայ երեսփոխանի դիմաց մէկ դաշնակցական ու մէկ համակիր
երեսփոխան գոյութիւն ունի, իրենք դեռ կը պնդեն որ հայկական պլոք են։

Աւելի՛ն։ Եթէ լիբանանեան քաղաքական երկու թեւերու մէջ «հայկական
պլոք» հասկացողութիւնը իր ամբողջական առումով գործէ լիբանանեան
խորհրդարանին մէջ, այդ պարագային ան լիբանանեան քաղաքական
դաշտին մէջ մեծ պատասխանատուութիւններ ստանձնած պիտի ըլլայ։
Ենթադ րելով որ ընտրութիւններէն բխած խորհրդարանը կազմող երկու
թեւերը գրեթէ հաւասար թիւով երեսփոխաններ ունենան, այդ պարագային,
«հայկական պլոք»ը ինք պիտի ըլլայ Լիբանանի ճակատագիրը որոշողը, ինչ
որ Լիբանանի հայ համայնքին համար անկարելիութիւն ու միաժամանակ
վտանգաւոր կը թուի ըլլալ։

Հ.- Հիմա բացայայտ երեւոյթ է որ մեր կուսակցութիւնը ներքին տագ -
նապներու բերումով այնքան ալ կազմակերպուած վիճակ մը չունի, մանա -

ւանդ Լիբանանի պարագային, եւ յետոյ մեր ընկերական շարքերուն մէկ մասը
կը գտնուի Պուրճ Համուտի հայաբնակ թաղամասերուն մէջ, որոնք առաւե -
լաբար Դաշնակցութեան հսկողութեան կամ հակակշռին տակ են։ Ինչպէ՞ս
պիտի կարենաք այս մեր կուսակցական շարքերը համախմբել ձեր առաջնոր -
դութեամբ լիբանանեան քաղաքական ձեր հոսանքին շուրջ։

Պ.- Այս հարցումը երկու մասերու կը բաժնեմ։
Նախ անդրադարձար մեր ներկուսակցական իրավիճակի ներկային։

Հետեւաբար, նախ անոր մասին ըսեմ որ մեր կուսակցական իրավիճակը
նուազագոյն 1988էն ի վեր այսպէս տագնապ կ՚ապրի։ 1995ի Ընդհանուր
Պատգամաւորական Ժողովով ես Կեդրոնական Վարչութեան ատենապետ
եկած էի համախոհական վարչութեան մը ընտրութեամբ։ Համախոհութիւնը
տեւեց միայն ութը ամիս, որմէ ետք դարձեալ շարունակուեցաւ այդ տագ -
նապը։ Այդ մասը ուրիշ էջ մըն է եւ մանրամասնութիւններու մէջ չեմ ուզեր
մտնել։ Բաւական ժամանակ տրամադրուեցաւ այդ հարցերը լուծելու եւ
մասամբ լուծումներու յանգեցանք... ու ես որպէս այդ օրերու ատենապետը
ցաւով կը յայտարարեմ որ մեղք եղաւ մեր կուսակցութեան, որովհետեւ
1996ով նախընթաց մը ստեղծուեցաւ մեր կուսակցութեան մէջ, ուր այլեւս
դժուար էր առաջքը առնել ներքին տագնապներուն։ Ես յստակ պատասխան
մը չունիմ այսօր, որովհետեւ այդ հիասթափութեան «վայրըս»ը անցաւ բո լոր
շրջանակներէն ներս։ Երբ անհասկացողութիւն կամ անձնական շահերէ
բխած հակառակութիւն կայ մեր շրջանակներու շարքերէն ներս, այլեւս ընդ -
դիմութիւնը ժողովրդավարական ձեւերով չ՚ընթանար, ընդհանուր անդա -
մական ժողովներու չսպասուիր, այլ, ընդհակառակը, թղթիկներով, թունա լից
նամակներով ու ներկայ օրերու համացանցերով ղեկավարներու կամ
անհատ կուսակցականներու դէմ տգեղ պայքար մը կ՚ըլլայ, խծբծանք, եւ
անարդարօրէն զրպարտութիւններ կը ցեխարձակուին։ Ու ամէն անգամ երբ
նոր ղեկավարութիւն մը կու գայ, այս տագնապը կը շարունակուի շրջանա -
յին թէ աւելի բարձր մակարդակներու վրայ։

Առայժմ այս նիւթին մասին պիտի չուզեմ արտայայտուիլ։ Զայն կը ձգեմ
ուրիշ առիթի։

Ինչ կը վերաբերի Լիբանանին, Լիբանանն ալ այս դժուարութիւններուն
մէջ է տարիներէ ի վեր, ու դժբախտաբար այսօր ալ նոյն վիճակն է։ Ես բոլոր
իմ ելոյթներուս,- հիմա ալ առիթ է որ հոս ալ ըսեմ,- իսկապէս կոչ կ՚ուղղեմ որ
ընդդիմութիւնը գայ եւ գործէ կուսակցաշէն ուղիով, այսինքն՝ դառնայ
դրական ընդդիմութիւն եւ ոչ թէ կործանարար։ Յատկապէս ռամկավարներս
հասկնալու ենք որ ղեկավարութեան փոփոխութիւնը կ՚ըլլայ միայն ու միայն
ժողովրդավարական ձեւերով, այսինքն ընտրութիւններով...։ Գլուխ կոտրե լով

ղեկավարութիւն չենք կրնար փոխել։ Այս որո՞ւ կ՚ուզես հասկցուր. ոմանք կը
հասկնան, ուրիշներ կը մոլորուին եւ կացութիւնը այսպէս կը շարունակուի։

Բարեբախտաբար այդ միւս տեսակի կուսակցականները մեծ թիւ մը չեն
ներկայացներ, հետեւաբար ղեկավարութիւնը կը շարունակէ իր բնականոն
գործունէութիւնը, միշտ կոչ ընելով ու հրաւիրելով ձեռք ձեռքի տալու...։ Վեր -
ջին մի քանի շաբաթներու ընթացքին, բաւական ընկերներ, որոնք նախկին
ղեկավարներու կողմէ մոլորուած էին, վերսկսան յաճախել ակումբ ու մաս
կազմել մեր կառոյցներուն։ Իրենք կ՚արտայայտուին ազատօրէն, կը յայտնեն
իրենց մտահոգութիւնները անկաշկանդ կերպով, ազատօրէն կը հարցադրեն
ու կը ստանան համապատասխան բացատրութիւններ։

Մեր մտահոգութիւնը այս հանգրուանին առաւելագոյնս կուսակցութիւ -
նը միաւորելն է։ Սակայն բնականաբար միշտ դժգոհողներ պիտի ըլլան, բայց
քաղաքական կազմակերպութիւններու պարագային, բացայայտ երե ւոյթ է,
որ ընդդիմութիւն մը գոյանայ։ ժողովրդավարական կազմակերպու թիւն մը
երբ իր մէջ չունի ընդդիմութիւն՝ կը դադրի ժողովրդավարական ըլլալէ։

Հետեւաբար, ընդդիմութիւնը լաւ բան է եւ պէտք մըն է, բայց պէտք է
գիտնանք անոր սահմանումը թէ ինչի՞ պիտի ծառայէ ընդդիմութիւնը։ Ընդ -
դիմութիւնը պէտք է գործէ բարելաւելու, ո՛չ կործանելու համար։ Ու եթէ
ունենայինք մաքուր ընդդիմութիւն մը, մենք այսօր արդէն հարց պիտի չունե -
նայինք, ներքին տագնապ պիտի չունենայինք։ Լիբանանի մէջ կամ աշխարհի
ամէն կողմ ուր Ռ.Ա. Կուսակցութիւն գոյութիւն ունի։

Աշխատանքի մասին խօսեցանք։ Մենք հիմա լուրջ աշխատանքի անցած
ենք եւ կրնամ վստահեցնել որ թէպէտ 2000ին պէտք եղած փորձառութիւնը
չունէինք եւ 2005ին ալ առիթը չունէինք (որովհետեւ առանց ընտրութիւն -
ներու վերահաստատուեցանք), սակայն այս ընտրութիւններուն բաւական
լաւ կազմակերպուած աշխատանք մը կը տանինք։ Այսօրուան կուսակցա -
կան մեքենային մէջ կան 50է աւելի ընկեր-ընկերուհիներ, որոնք այս
ուղղութեամբ կ՚աշխատին եւ մնայուն 10 պաշտօնեաներ կան այդ մեքենային
մէջ գերարդիական միջոցներով աշխատանք տանելու։ Աշխատանքը արդէն
5 ամիսներ առաջ լրջօրէն սկսած է եւ այս անգամ մեր նպատակն է հնչակ -
եաններու հետ միասնաբար ցոյց տալ որ Լիբանանի մէջ հայութիւնը կը
ներկա յացուի ամբողջական 2 թեւերով։

Հ.- Կը լսենք նաեւ որ Լիբանան-Հայաստան յարաբերութիւններուն մէջ
ձեր օգտակարութիւնը կը բերէք մեր հայրենիքին։ Այդ ուղղութեամբ կրնա՞ք
քանի մը առնուած գործնական քայլերը ներկայացնել։

Պ.- Նախքան պատասխան տալս, 9րդ տարին ըլլալով խորհրդարանի մէջ

ես միշտ կը քննադատուէի որ պէտք եղածը հայութեան կամ Հայաստանի
համար չեմ կատարեր, Լիբանանի մէջ հայ ազգի զաւակները կարե ւոր
պաշտօններու չենք բերեր։ Կ՚ուզեմ այս առիթը գործածել բացատրու թիւն մը
տալով։

Նախ տանք համեմատութիւն մը անցեալի հետ։ Երբ մենք չկայինք
քաղաքական բեմի վրայ, 40 տարիներու ընթացքին լիբանահայերը ի՞նչ
օգտուած էին նախորդ այդ «պլոք»էն։ Լիբանանեան օրէնքով որպէս յա -
րանուանութիւն ու համայնք մեզի տրուած էին զանազան պետական
գործերու մէջ որոշ պաշտօններ։ 40 տարիներէ ի վեր օգտագործած ենք
միայն 3-4 հատը, օրինակ՝ Կեդրոնական Դրամատան փոխ-նախագահի
պաշտօ նը, որ ինքնին առաջին կարգի պաշտօն է։ Ատկէ դուրս, առաջնա -
կարգ պե տական պաշտօններու մէջ եթէ փնտռել ուզենք, շատ քիչ հայեր
կան։ Գալով երկրորդ եւ երրորդ կարգի պետական պաշտօններուն, ուր
համայնքային բաժանում գոյութիւն չունի, բայց հայեր ունին իրաւունքներ,
հոն եւս կը նկատենք հայ ազգի զաւակներուն բացակայութիւնը։ Մեր աշխա -
տանքը եղաւ առաջին հերթին գտնել թէ մենք ո՞ւր եւ ո՞ր պաշտօններու վրայ
իրա ւունքներ ունինք։ Պէտք եղածին չափ թէեւ չկրցանք այդ պաշտօնները
լեցնել, բայց հիմա արդէն փոխուեցաւ եւ սկսանք տեղադրել հայերը այդ
պաշտօններուն վրայ։

Պէտք եղած ձեւով չյաջողեցանք երկու գլխաւոր պատճառով։ Նախա պէս
պատճառը այն էր, որ միջին սերունդը պէտք եղածին չափ արաբերէն լեզուին
չէր տիրապետեր, սակայն հիմա արդէն այդ փոխուած է։ Յետոյ, հայ
համալսարանականները դժուարութեամբ կ՚ուզեն պետական պաշտօններ
ստանձնել, քանի որ բոլորին մօտ որպէս առաջին հարցում կը ծագի
ամսականի հարցը եւ Լիբանանի պետական տուեալներով ամսականները
բաւական ցած են համեմատած անհատական կառոյցներուն։ Հետեւաբար,
հայ երիտասարդներ կը նախընտրեն ճամբորդել, քան հոս մնալով պետա կան
պաշտօնեայ ըլլալ։

Գալով Հայաստանի հետ մեր յարաբերութեան, 2000ին երբ ընտրուե -
ցանք ողբացեալ վարչապետ Հարիրիի հետ, երկու կարեւոր այցելութիւններ
տուինք Հայաստան, ուր պետականօրէն որոշ համաձայնութիւններ եղան
Հայաստանի եւ Լիբանանի միջեւ, սակայն պէտք եղած չափով չօգտուեցանք
Լիբանանի քաղաքական ներքին վերիվայրումներու եւ կացութեան
պատճառով։ Հակառակ որ Հարիրի իբր գործարար որոշած էր ստեղծել որոշ
կարելիութիւններ, անոնք եւս չիրագործուեցան՝ այս անգամ Հայաստանի
պետութեան վերապահութիւններուն պատճառով։

Բայց եւ այնպէս, խորհրդարանական գետնի վրայ, ես երկու անգամ

միջխորհրդարանական հանդիպումներուն ներկայ եղած եմ, որոնցմէ մէկուն
ընթացքին Լիբանանի խորհրդարանի նախագահը ներկայացնելու պատիւը
ինծի տրուեցաւ երբ Հայաստան հրաւիրուած էինք, զանազան երկիրներու
խորհրդարանի նախագահներու ներկայութեան։ Ուրեմն կապերը կային, ա՛լ
աւելի պէտք էր ջերմանային, բայց անշուշտ նախապայմանը՝ Լիբանանի
ներքին կացութիւնն էր։

Ուրիշ կարեւոր բան մը, որ պէտք է նշել, այն է, որ լիբանանեան քաղա -
քական կեանքին մէջ չորս հայ երեսփոխաններու աշխատանքով եւ հետա -
պնդումով ու գործակցութեամբը միւս երկու հայ երեսփոխաններուն, կարո -
ղացանք 6 Յունուարը, յատկապէս Ս. Ծնունդը, պաշտօնական պետական
տօնի վերածել։ Պետութիւնը, դրամատունները, եւայլն, այդ օրը յարգելով հայ
համայնքը՝ փակ կը մնան։

Հ.- Իսկ Մեծ Եղեռնը ձեր շրջանին արդեօք խորհրդարանին մէջ ճանա -
չում գտա՞ւ։

Պ.- Ոչ, մեզմէ երկու տարի առաջ ընդունուած էր, բայց մենք այդ մասին
որոշ հարցանշաններ ունինք, որովհետեւ ընդունուած բանաձեւը թէեւ
նպաստաւոր է Հայ Դատին համար, Լիբանանի նման երկրի մը մէջ, ուր
հայութիւնը այսքան քաղաքական կշիռ ունի, տարբեր ձեւ մը առնելու էր։
Աշխատանքը զոր տարած էր այդ օրերուն պարոն Խաչիկ Պապիկեանը,
վերատեսութեան պէտք է ենթարկել։ Այդ ալ գլխաւոր կէտերէն մէկն էր մեր
ծրագիրներու շարքին, սակայն ներքին տագնապները մեզի չթոյլատրեցին
որ այդպիսի զգայուն հարց մը յառաջ քշենք, քանի որ Թուրքիա միջինա -
րեւելեան ոյժ մը ըլլալով, նուրբ հարցի մը կրնար վերածուիլ։

Հ.- Լիբանանահայ նոր երիտասարդութեան քաղաքական մտածողու -
թիւնը ինչպէ՞ս կը գնահատէք արդեօք, ու այս մեր սերունդէն քաղաքական
հարցերով մօտիկէն հետաքրքրուողներ կա՞ն։

Պ.- Ահաւասիկ կէտ մը, որ կը նկատեմ այժմէական եւ չափազանց
կարեւոր։ Ըսեմ, ըլլա՛յ Ռ.Ա.Կ.-ի կամ միւս կուսակցութեանց պարագային, կը
շարունակենք կրկնել թէ ամէն բանէ առաջ հայ ենք։ Այնքան ատեն որ այս
մտայնութիւնը կայ, մենք կամաց-կամաց պիտի կորսնցնենք մեր երիտա -
սարդութիւնը։ Ես 2000ի ընտրութիւններէն առաջ, անձնական փորձա -
ռութեամբ,- քանի որ 15 տարի Փարիզ ապրեցայ,- կ՚ըսէի որ մենք այլեւս
լիբանանցիներ ենք հայկական ծագումով։ Զիս որպէս դաւաճան կը ներկայա -
ցնէին, թէ մոռցած եմ ինքնութիւնս, հայկականութիւնս։ Բայց երկու տարի
չանցած, արդէն Արամ Ա. Կաթողիկոս իր ելոյթներէն մէկուն մէջ ըսաւ. «We

are Lebanese of Armenian origin»։ Երթալով իր մօտ, յիշեցուցի թէ երկու տարի
առաջ զիս դաւաճան կը կոչէին...։

Հիմա փոխուած է կացութիւնը։
Ամէն լիբանանահայ պէտք է հասկնայ թէ մենք իսկապէս լիբանանցիներ

ենք, իսկ եթէ մեր «կեթօ»ներուն մէջ պիտի շարունակենք ապրիլ, այն ատեն
մեր սերունդէն ետք քաղաքականութեամբ զբաղող սերունդ պիտի չունե -
նանք։

Այսօր դժբախտ իրողութիւն է, որ ռամկավարներ, հնչակեաններ, դաշ -
նակցականներ, Բարեգործական չունին պէտք եղած հմայքը՝ համալսարա -
նականներու մօտ, զանոնք ընդգրկելու իրենց կազմակերպութիւններէ ներս։
Այդ իրենց մէջ ներգրաւելու կարողութիւնը շատ պակսած է։

Այսօր դժբախտ երեւոյթ է որ երբ երթաս որեւէ համալսարան, կը տեսնես
որ հայ երիտասարդներն ու երիտասարդուհիները աւելի գացած եւ միացած
են Փաղանգաւոր կուսակցութեան, Լիբանանեան Ուժերու, Աունի կուսակ -
ցութեան, եւայլն։

Բայց երիտասարդութիւնը, որ կ՛ուսանի համալսարաններու մէջ, ինքզինք
կը զգայ հարիւր տոկոս լիբանանցի։ Կը զգայ որ ինք շաղուելու է Լիբանանի
համայնքին ու անոր քաղաքական կեանքին մէջ։ Մաս կազմելու համար
լիբանանեան քաղաքական կեանքին՝ պէտք է մաս կազմէ լիբա նանեան
քաղաքական կազմակերպութեան մը։

Հոս է որ մեր ազգային բոլոր կուսակցութիւններն ալ պարտաւոր են որոշ
վերատեսութեան ենթարկել իրենց ծրագիրները։ Իմ կարծիքով, այս միայն
Լիբանանի չի վերաբերիր։ Նո՛յնը ճիշդ է Ֆրանսայի, Ամերիկայի կամ այլ
երկիրներու համար։ Որովհետեւ տուեալ երկրի քաղաքական կեանքին հետ
եթէ առնչութիւն մը պիտի ուզենք ունենալ, ստիպուած ենք մեր երի -
տասարդները ներգրաւել գոնէ տուեալ երկրի որպէս քաղաքացիներ։

Ուրեմն պահպանելով իրենց հայկական տոհմիկ աւանդութիւնները,
լեզուն, մշակոյթը, որպէս այդ երկրի քաղաքացիներ մաս պէտք է կազմեն
հայկական քաղաքական կեանքին։ Գոնէ հպարտ զգան որ հայկական
կուսակցութեան մը մաս կազմելով հանդերձ ներգրաւուած կ՚ըլլան այդ
երկրին տեղական, քաղաքական կեանքին մէջ։

Ու կոչ կ՚ընեմ բոլոր մեր կուսակցութիւններուն, որպէսզի իրենց ծրագիր -
ներուն ու կանոնագրին մէջ ներգրաւեն այնպիսի կէտեր, որոնք թոյլ տան
տուեալ երկրի մը մէջ որպէս քաղաքական կազմակերպութիւն գործել։

Հ.- «Զարթօնք»ը մեզի համար հիմնական նշանակութիւն ունի։ Գիտե՛նք
անոր կարեւորութիւնը։ Արդեօ՞ք օրաթերթի դրութեան դառնալու կարելի -

ութիւնը հաւանական է։
Պ.- «Զարթօնք»ը օրաթերթ էր եւ օրաթերթ պէ՛տք է ըլլայ։ Մեր նշա -

նաբանն է ա՛յս, մեր թերթին համար։ Բայց, առանց մանրամասնութիւններու
մէջ մտնելու, «Զարթօնք»ը շատ դժուար օրեր անցուց։ Պատճառները տնտե -
սական էին, կազմակերպչական, վարչական։ Այս ամէնուն միացնելով մեր
ներքին տագնապը, հետեւանքը եղաւ այն, որ «Զարթօնք»ը դադրեցաւ լոյս
տեսնելէ։

«Զարթօնք»ի դադարումը տեւեց մէկ տարիէ աւելի եւ վերսկսիլը բաւա -
կան դժուար էր։ «Զարթօնք» ընկերակցութիւնը արդէն պարտքերու տակ էր։
Բարեբախտաբար, կուսակցութիւնը գրանցուած էր եւ նոր ընկերակցութիւն
մը կազմուեցաւ՝ երկու երրորդը Թէքէեանին եւ մէկ երրորդը կուսակցութեան
բաժինով։ Այդ ընկերակցութիւնը անհատի անուններով չէ, ինչպէս անցեա -
լին էր։ Գոնէ լիբանանեան կեանքին մէջ ասիկա նորութիւն է։ Թերթը կը
պատկանի այսուհետեւ տուեալ կազմակերպութեանց։

Օրինական ձեւակերպումները բաւական ժամանակ խլեցին. ըսեմ նաեւ
թէ տեղւոյն կացութիւնն ալ անբնական էր, ես մէկուկէս տարիէ աւելի
գրասենեակս կամ տունս ալ չէի կրնար երթալ...։

Ու վերջապէս բոլոր դժուարութիւնները յաղթահարելով ծնունդ տուինք
“Զարթօնք»ին եւ յայտարարեցինք սկիզբէն թէ ամիսը նախ երկու թիւ լոյս
պիտի տեսնէ, չորս ամիսներու համար, ապա՝ պիտի դառնայ շաբաթաթերթ։

Եւ ես խոստացած էի որ Յունուարէն սկսեալ եռօրեայի պիտի վերածենք
“Զարթօնք»ը։ Որոշ թեքնիք պատճառներով այդ «յետոյ»ն ձգձգուեցաւ։
Նոյնիսկ կը խորհինք այսօրուընէ սկսեալ շաբաթը 3 թիւի վերածել։ Ու այս
հան գրուանին, յարաբերաբար կարճ ժամանակի մէջ, արդէն յաջողութիւն մը
կը նկատենք եղածը։ Չմոռնանք որ նախկին «Զարթօնք» օրաթերթը միայն 4
էջ ունէր, սեւով-ճերմակ. հիմա արդէն լոյս կը տեսնէ 16 էջ, գունաւոր, ու երբ
երկօրեայի վերածուի, պիտի ըլլայ ութական էջ ու շաբաթավերջի թիւն ալ՝ 16։

Այս յայտագրով յառաջ պիտի երթանք։ Ու եթէ մինչեւ տարեգլուխ աւելի
լաւ կազմակերպուինք, յառաջիկայ օրերէն սկսեալ օրաթերթի պիտի
վերածուինք։

ՅակոԲ վաՐդիվաՌԵան
Պէյրութ, 26 Յունուար 2009

«աԶԳ»ի ՀաՐՑաԶՐոՅՑԸ ԼիԲանանի ԽոՐՀՐդաՐանի նաԽկին
ՊաՏԳաՄաւոՐ ՅակոԲ ԳաՍաՐճԵանի ՀԵՏ

- Նախքան վերջին խորհրդարանական ընտրութիւններուն անդրադառ -
նալը, կ՚ուզեմ խօսիլ լիբանանեան քաղաքական կեանքին մէջ հայկական
մասնակցութեան մասին: Ինչպէս ծանօթ է շատերուն, մինչեւ 2000 թուա -
կանը լիբանանեան քաղաքական կեանքին մէջ հայ համայնքը ամբողջու -
թեամբ կը ներկայացուէր Հ.Յ.Դ.-ի կողմէ: 2000ին նահատակ վարչապետ
Ռաֆիք Հարիրիի օրօք, փոփոխութիւն տեղի ունեցաւ գոյութիւն ունեցող
կացութեան մէջ: Վարչապետ Հարիրի որդեգրեց հայութեան ներկայացուց -
չութեան մէջ զանազանութիւն ապահովող քաղաքականութիւն մը: Այս
քաղաքականութեան շնորհիւ է, որ առիթ տրուեցաւ հայ աւանդական միւս
երկու կուսակցութիւններուն՝ Ռ.Ա.Կ.-ին եւ Ս.Դ.Հ.Կ.-ին, նոյնպէս մասնակցելու
խորհրդարանական ընտրութիւններուն, որով այդ թուականէն երեք
կուսակցութիւններն ալ տեղ գրաւեցին խորհրդարանին մէջ: Այսպիսով,
վերացաւ «Հայկական պլոք» հասկացութիւնը, հակառակ անոր որ Դաշնակ -
ցութիւնը իր երկու երեսփոխաններով կը շարունակէր պնդել, որ ինք
տակաւին կը ներկայացնէ «Հայկական պլոքը»ը: Նոյն վիճակը շարու -
նակուեցաւ նաեւ 2005ի խորհրդարանական ընտրութիւններուն:

Գալով 2009ի ընտրութիւններուն, պէտք է ըսել, որ մինչ այդ ընտրու -
թիւնները որոշ փոփոխութիւններ տեղի ունեցած էին: Լիբանանեան քաղա -
քական զանազան կողմեր առարկութիւններ ունէին ընտրաշրջաններու
բաժանման 2000ի օրէնքին դէմ, զայն նկատելով ներկայացուցչութիւն
ապահովելու տեսակէտէ անարդար օրէնք մը: Տոհայի մէջ գոյացած միջ-
լիբանանեան համաձայնութեան հիման վրայ ետ դարձ կատարուեցաւ, եւ
ընտրաշրջաններու բաժանման 1960ի օրէնքը որդեգրուեցաւ:

Բոլորը կը կարծէին, որ տեղի ունենալիք ընտրութիւններուն հայկական
խորհրդարանական աթոռները պիտի գրաւուին Հ.Յ.Դ.-ի կողմէ: Դաշնակ -
ցութիւնը դարձեալ սկսաւ խօսիլ «Հայկական պլոք»ի մասին: Սակայն,
ընտրութիւններուն արդիւնքով, Դաշնակցութիւնը միայն երկու երեսփոխան
ունեցաւ խորհրդարանին մէջ, մինչ Ռ.Ա.Կ.-ը եւ Ս.Դ.Հ.Կ.-ը՝ չորս երեսփոխան:

Խօսելով «Հայկական պլոք» հասկացութեան մասին, ինչպէս քիչ առաջ
կ՚ըսէի, մինչեւ 2000 թուականը «Հայկական պլոք»ը Հ.Յ.Դ.-ի կողմէ կը
ղեկավարուէր, թէեւ պլոքին մէջ մէկ դաշնակցական երեսփոխան կար,

սակայն միւսները ամբողջովին ենթակայ էին կուսակցութեան Կեդրոնական
Կոմիտէին: Մեր հասկացողութեամբ ատիկա «Հայկական պլոք» ըլլալէ աւելի
Հ.Յ.Դ.-ի պլոք էր, հայկական անունին տակ: 2000ին փոխուած էր
կացութիւնը, եւ խորհրդարանին մէջ դաշնակցական, ռամկավար, հնչակեան
եւ չէզոք երեսփոխաններ կային արդէն: Նոյնը կրկնուած էր 2005ին:

Կը կարծուէր, որ 2009ի ընտրութիւններուն նախկին կացութեան վերա -
դարձ տեղի պիտի ունենայ: Հոս յիշեցնեմ, որ Տոհայի համաձայնութեամբ
Պէյրութի երկրորդ ընտրաշրջանը նոր ձեւափոխութիւններու ենթարկուած
ըլլալով, որոշուած էր, որ այդ ընտրաշրջանէն մէկ թեկնածու Դաշնակցութեան
կողմէ եւ մէկ թեկնածու ալ հակառակորդ կողմէ առաջադրուի: Այդպէս ալ
եղաւ, եւ առանց ընտրութեան, երկու թեկնածուներ՝ դաշնակցական եւ
հնչակեան, խորհրդարանին մէջ իրենց աթոռները ապահովեցին: Գալով
Պէյրութի միւս ընտրաշրջանի եւ Պեքաայի երեսփոխանական աթոռներուն,
հոն ընտրապայքար եղաւ, հսկայական աշխատանք տարուեցաւ դուրսէն
լիբանանահայեր բերելու եւ զիրենք ընտրութիւններուն մասնակից դարձնելու
ուղղութեամբ: Հակառակ բոլոր այդ աշխատանքներուն, Պէյրութի երեք հայ
երեսփոխաններ եւ Պեքաայի հայ երեսփոխան ընտրուեցան հնչակեան եւ
ռամկավար թեկնածուներ:

Նախքան ընտրութիւնները, միջ-կուսակցական ժողովներու ընթացքին,
մենք աշխատանք տարած էինք «Հայկական պլոք»ի վերաբերեալ
համաձայնութիւն մը գոյացնելու ուղղութեամբ, որով առաջարկած էինք, որ
պլոքը գործէ եւ միասնական հանդէս գայ միայն հայկական հարցերու,
շահերու եւ լիբանանահայութեան իրաւունքներու պարագային: Ատկէ դուրս,
իբրեւ հայկական ծագումով լիբանանցիներ, ամէն հայու ազատութիւն տրուի
լիբանանեան քաղաքական կեանքին հանդէպ կողմնորոշուելու սա կամ նա
ուղղութեամբ: Այս առաջարկը Դաշնակցութեան կողմէ մերժուած էր:
Հակառակ անոր որ Դաշնակցութիւնը «8 Մարտ»ի դաշինքին, իսկ մենք ալ
«14 Մարտ»ի ուժերուն մաս կը կազմէինք, մենք առաջարկած էինք դուրս գալ
այդ դաշինքներէն եւ կազմել չէզոք համախմբում մը, որ սակայն դարձեալ
մերժուած էր: Գալով «Հայկական պլոք»ին, իսկապէս որ լիբանանցիներուն
համար խոտոր կը թուի «Հայկական պլոք» ըսուածը, քանի որ Լիբանանը,
համայնքային դրութեամբ երկիր ըլլալով հանդերձ, խորհրդարանին մէջ
համայնքային ոչ մէկ պլոք գոյութիւն ունի: Ես դէմ պիտի չըլլայի՝ եթէ
խորհրդարանի մէջ դաշնակցական կամ ռամկավար պլոք գոյութիւն
ունենար, բայց հայութեան անունը գործածել իբրեւ պլոք, քիչ մը անընդունելի
կը թուի լիբանանցիներուն համար: Ճիշդ չէ նաեւ, որ բոլոր հայերը «մէկ
կողովի մէջ» ըլլան:

Լիբանանեան քաղաքականութեան մէջ գոյութիւն ունեցող զանա զա նու -
թիւնը հայկական իրականութեան մէջ ալ գոյութիւն ունի եւ այդ զանազա նու -
թիւնը պէտք է պահպանենք: Ամբողջ լիբանանահայութեան անունով խօսիլը
կրնայ վնասել լիբանանահայութեան: Մենք պէտք չէ մոռնանք, որ մենք
լիբանանցիներ ենք եւ մեր միակ տարբերութիւնը մեր հայկական ծագումն է:
Մենք երկրին քաղաքացիներն ենք եւ կը մասնակցինք Լիբանանի, այլ ոչ թէ
ուրիշ երկրի խորհրդարանական ընտրութիւններուն: Այս իմաստով շատ
յստակ է մեր տեսակէտը: Մենք մեր ազգային բոլոր սրբութիւնները պահ -
պանելու, իրաւունքները եւ շահերը պաշտպանելու համար պատրաստ ենք
ամէն զոհողութեան: Մեր լեզուն, մեր եկեղեցին, մեր հայ դպրոցը եւ մեր
ակումբները մեզի համար սրբութիւններ են, եւ իբրեւ հայեր եւ հայ պա տաս -
խանատուներ՝ երեսփոխաններ, նախարարներ, կամ կուսակցական ղեկա -
վարներ, մեր սուրբ պարտականութիւնը եւ պարտաւորութիւնն է պաշտպա -
նել զանոնք: Ասիկա չի նշանակեր, որ մենք միակողմանի, իբր լիբանանա -
հայեր, բոլորս պէտք է ներկայանանք քաղաքական մէկ կողմի հետ միայն:

Լիբանանի քաղաքական նոր իրավիճակին թելադրանքով իսկ յայտնի է,
որ լիբանանահայութիւնը երբեք պատրաստ եւ ի վիճակի չէ Լիբանանի
ճակատագիրը առանձին որոշելու: Լիբանանը այսօր երկու մասի բաժնուած
է եւ ջախջախիչ մեծամասնութիւն մը գոյութիւն չունի: Խորհրդարանի 128
երեսփոխաններէն եթէ հանենք 6 հայ երեսփոխանները, մնացած 122
երեսփոխաններէն եթէ մէկ կողմը ունենար 59, իսկ միւս կողմը 63 կամ
մօտաւորապէս այս թիւերու շուրջ, սա պիտի նշանակէր, որ լիբանանեան
քաղաքական ճակատագիրը պիտի որոշէր հայկական պլոքը այս կամ այն
կողմին մաս կազմելով: Ասիկա անկարելի պատասխանատուութիւն եւ ծանր
բեռ մը պիտի ըլլար լիբանանահայութեան համար: 

- Վերջին խորհրդարանական ընտրութիւնների ընտրարշաւի սկզբում
Ռ.Ա.Կ.-ի կողմից առաջադրուելուց յետոյ, վերջին պահին հրաժարուեցիք ու
Ռ.Ա.Կ.-ի թեկնածու առաջադրուեց անկուսակցական Ժան Օղասափեանը:
Ի՞նչն էր պատճառը:

- Նախ եւ առաջ կ՚ուզեմ յիշել եւ յիշեցնել բոլոր անոնց, որոնք հաւանաբար
մոռցած կրնան ըլլալ, թէ վերջին երկու տարիներուն մեր ճակատի
երեսփոխանները ինչպիսի դժուարութիւններու մէջ էին՝ ապահովական եւ
նոյնիսկ կեանքի վտանգի տակ: Շատ դժուարին օրեր անցուցած եմ, երկար
ատեն նոյնիսկ անձնական գրասենեակս եւ տունս չեմ կրցած այցելել: Այդ
երկու տարիները այնպիսի տրամադրութիւն ստեղծած էին, որ երեսփո խա -
նական աթոռ ունենալու հետաքրքրութենէն հրաժարէի: Այդ մթնոլորտին մէջ

307

Նուիրում Ռ.Ա.Կ.-ի ՃԱմբով



էի, երբ Տոհայի համաձայնութիւնը եղաւ եւ արդէն այդ օրերուն իմ
ընկերներուս եւ բարեկամներուս յայտարարած էի, որ նպատակ չունիմ
առաջադրուելու: Սակայն ընտրապայքարը այնպէս մը ընթացաւ, որ կուսակ -
ցութիւնը դարձեալ առաջադրէ իմ թեկնածութիւնը, որով ստիպուեցայ
ընդունիլ զայն: Այս ընթացքին մեր կուսակցութեան վերին մարմինը՝ Կեդրո -
նական Վարչութիւնը եւ մանաւանդ անոր ատենապետ Մայք Խարապեանը
իր այցելութիւններով ու տեսակցութիւններով յայտնի եւ անյայտ անձերու
հետ, այնպիսի մթնոլորտ մը ստեղծեց, որ կարծես թէ կուսակցութեան ներսը
երկուութիւն մը գոյութիւն ունի եւ Կեդրոնական Վարչութիւնը համաձայն չէ
իմ թեկնածութեան:

Ռ.Ա.Կ. Կեդրոնական Վարչութիւնը, խախտելով այն աւանդոյթը, որով
Կեդրոնական Վարչութիւնը Լիբանանի Շրջանային Վարչութեան առա -
ջադրած թեկնածուն է, որ կ՚որդեգրէ Լիբանանի խորհրդարանական
ընտրութիւններուն, յայտարարութիւն մը հրապարակեց, որով կոչ կ՚ընէր
«միասնականութեան»: Այդ յայտարարութիւնը մեզ բաւական դժուար
կացութեան առջեւ դրաւ: Լիբանանի Շրջանային Վարչութիւնը մերժեց
անշուշտ Կեդրոնական Վարչութեան այս յայտարարութիւնը: Թէեւ մթնոլորտ
պղտորող եւ սիրտ խառնող քայլեր էին ասոնք, սակայն առանց ուշադրութիւն
դարձնելու անոնց, ես կրնայի շարունակել պայքարը, եւ ինչպէս Ռ.Ա.Կ.-ի
առաջադրած թեկնածու Ժան Օղասափեանը, ես նոյնպէս կրնայի
յաջողութեան հասնիլ: Թեկնածութիւնս հանելու հիմնական պատճառը
Կեդրոնական Վարչութեան ատենապետ Մայք Խարապեանի քայլերը չէին
անշուշտ, այլ բազմաթիւ այլ պատճառներ եւս կային: Մեր կուսակցութեան
ներքին հարցերը առաւել պատճառ եղան, որ ես հրաժարիմ իմ
թեկնածութիւնը ներկայացնելէ: Ամէն պարագայի, կուսակցութիւնը իր
աթոռը չկորսնցուց. հոգ չէ թէ անկուսակցական է պարոն Օղասափեան, բայց
ան շատ լաւ կրնայ ներկայացնել մեր կուսակցութիւնը: Ռ.Ա.Կ.-ը խորհրդա -
րանի մէջ ունեցաւ իր աթոռը եւ իրեն շատ մօտ այլ երեսփոխան մը՝ Պեքաայի
շրջանէն ընտրուած Շանթ Չինչինեանը, որ ռամկավար ընտանիքի զաւակ է:
Մենք զմեզ բաւարարուած կը զգանք ունենալով երկու երեսփոխաններ: 

- Կուսակցական ձեր ընդդիմախօսները ձեզ քննադատում են կուսակ -
ցութեան պաշտօնաթերթ «Զարթօնք» օրաթերթը շուրջ մէկ տարի փակելու,
ինչպէս նաեւ Ռ.Ա.Կ.-ը Լիբանանում որպէս տեղական կուսակցութիւն
գրանցելու մէջ: Ի՞նչ կ՚ասէք այդ քննադատութիւնների մասին:

- Նախ սկսիմ երկրորդով: 5-6 տարի առաջ, Ռ.Ա.Կ. Լիբանանի Շրջանային
Վարչութեան ատենապետ եղած ժամանակ, կուսակցութեան Կեդրոնական

Վարչութեան հետ խորհրդակցաբար, գաղափարը ունեցայ գրանցել տալու
կուսակցութիւնը Լիբանանի օրէնքներով: Կեդրոնական Վարչութիւնը եւ
անոր ատենապետը համաձայն էին այդ գրանցումին, հակառակ անոր որ
հիմա ուրիշ բան կ՚ըսեն այդ մասին: Գրանցումը կարեւոր էր մի քանի
պատճառներով: Շատերը գիտեն, որ Լիբանանի մէջ գործող հայկական
կուսակցութիւնները պաշտօնապէս գրանցուած չեն, անոնք կը գործեն
մշակութային միութիւններու անուան տակ: Մեր կուսակցութիւնները թէեւ
օրէնքով արտօնագրուած չեն, բայց հանդուրժուած եւ թոյլատրուած են: Այդ
վիճակը որեւէ օր կրնայ փոխուիլ. վտանգ մը, որ դամոկլեան սուրի պէս ամէն
օր կախուած կը մնար մեր գլխուն: Այդ իսկ պատճառով, ինչպէս նաեւ այլ
տեսակի առաւելութիւններ ունենալու մտահոգութեամբ, ինչպէս եղաւ
«Զարթօնք»ի պարագային, արձանագրել տուինք կուսակցութիւնը: Մեր
կուսակցապատկան ունեցուածքը եւ դրամատնային հաշիւները տարիներ
շարունակ անձերու անունով եղած են: Ֆինանսական եւ վարչական
թափանցիկ վիճակ մը ունենալու համար էր, որ արձանագրել տուինք
կուսակցութիւնը: Ընդդիմութիւնը միշտ առիթը պիտի օգտագործէր նման
անտեղի եւ անհիմն քննադատութիւններ ընելու համար: 

- Դուք կո՞ղմ էք, որ դրական ընդդիմութիւն լինի նաեւ Ռ.Ա.Կ.-ում:
- Անշուշտ: Եթէ հայկական կուսակցութիւն մը կայ, որ անպայման պէտք

է դրական ընդդիմութիւն մը ունենայ, ատիկա Ռամկավար Ազատական
Կուսակցութիւնն է, քանի որ մեր գաղափարախօսութիւնը մեզի արդէն կը
պարտադրէ ժողովրդավարութիւնը, իսկ ժողովրդավարութիւնը չի կրնար
գոյութիւն ունենալ առանց ընդդիմութեան: Հետեւաբար, ընդդիմութիւնը
մեզի համար միշտ ողջունելի է եւ անհրաժեշտութիւն, բայց այդ ընդդի -
մութիւնը դրական պէտք է ըլլայ: Վերջին տարիներուն մեր ընդդիմութիւնը
եղած է պարզապէս աթոռապաշտութեան, նախանձի եւ թռուցիկ բաժնող
ընդդիմութիւն մը: Շատ ընկերներ իրենց նիւթական կարողութիւնները կը
գործածեն այդ անձնական նպատակներուն հասնելու համար: Տարիներու
ընթացքին մենք կրցանք դիմագրաւել այդ բոլոր դժուարութիւնները: Հիմա
ալ նոր դժուարութիւններ կան, նոր ընդդիմութիւն մը գոյութիւն ունի, որ
ատենին մեծամասնութիւն կը կազմէր: Մեծամասնութիւն-ընդդիմութիւն
փոխած են իրենց դերերը: Ի վերջոյ, եթէ վերլուծելու ըլլանք Ռ.Ա.Կ.-ի վերջին
տարիներու պատմութիւնը եւ խառնակչութիւնները, կը տեսնենք, որ բոլորը
անձնական փառասիրութիւններ են, գաղափարական, քաղաքական կամ
պատկանելութեան շուրջ լուրջ տարակարծութիւններ չկան:

Գալով «Զարթօնք» օրաթերթին, պէտք է ըսեմ որ թերթը լուրջ դժուարու -

թիւններ եւ նիւթական մեծ բացեր ունէր: Կարգ մը ընկերներ դատական
գործեր յարուցած էին թերթին դէմ: Թերթը կը մատակարարուէր Թէքէեան
Մշակութային Միութեան կողմէ, որ օրէնքով քաղաքական կազմակեր -
պութիւն չըլլալով, քաղաքական օրկան մը մատակարարելու իրաւունքը
չունի: Իրաւական այս բոլոր դժուարութիւնները յաղթահարելու համար պէտք
եղաւ թերթը դադրեցնել որոշ ժամանակ: Ասիկա առիթ եղաւ, որ «Զարթօնք»ը
ամբողջովին մաքրուի: Այդ ամիսներուն ընթացքին, երբ արդէն կուսակցու -
թիւնը եւ Թէքէեան Մշակութային Միութիւնը արձանագրուած էին, շատ
թափանցիկ կերպով նոր ընկերութիւն մը ստեղծեցինք, որուն տոկոսները
միութեան եւ նոր արձանագրուած կուսակցութեան կը պատկանին եւ այդ
ընկերութիւնն ալ, որ «Շիրակ Փրէս» կը կոչուի, սեփականատէրը եղաւ
«Զարթօնք»ին: Երկար ժամանակ խլեց նաեւ թերթին տարիներ շարունակ
կուտակած պարտքերուն, պետական տուրքերուն վճարումը եւ դատական
քաշքշուքները: Արդէն նոր կարգավիճակով թերթը վերադարձուցինք մեր
ընթերցողներուն: 

- Անկախ Լիբանանում խորհրդարանական ընտրութիւնների արդիւնք -
ներից, արդեօք համահայկական նպատակներն ու շահերը չե՞ն պարտադ -
րում, որ աւանդական կուսակցութիւնները, այնուամենայնիւ, համագործակ -
ցութեան եզրեր գտնեն:

- Անկասկած: Որեւէ կուսակցութեան պատկանող երեսփոխան, կուսակ -
ցական պատկանելութիւն ունեցող կամ անկախ անհատ պէտք է ազգային
շահերը գերիվեր դասէ կուսակցական շահերէ: 2000 թուականէն առաջ
այդպէս էր, ատկէ վերջ ալ այդպէս եղաւ: Հակառակ անոր որ Դաշնակցու -
թիւնը ոչ դաշնակցական երեսփոխանները չէր ուզէր ճանչնալ, բայց եւ
այնպէս ամէն հարցի շուրջ, ուր հայ համայնքի շահերը կը շօշափուին, միասին
կը գործակցինք: Միջ-կուսակցական ժողովները երբեք չեն դադրած եւ յոյս
ունիմ, որ կը շարունակուին յետ այսու: Լիբանանահայ քաղաքական կուսակ -
ցութիւնները տակաւին 1975էն սկսեալ համագործակցութեան շատ գեղե -
ցիկ մթնոլորտ մը ստեղծած են: Լիբանանահայ կուսակցական թէ անկու սակ -
ցական պատասխանատուներ նախանձախնդիր են, որ համագործակցու -
թեան այդ մթնոլորտը տիրապետող մնայ: Հայկական իրաւունքներու
պաշտպանութիւնը բոլորիս ճիտին պարտքն է: Հակառակ մեր սկզբունքային
ծանօթ կեցուածքներուն Հայ եկեղեցւոյ երկփեղկումին հանդէպ, մենք
համայնքային հարցերով սերտօրէն կը համագործակցինք նաեւ Մեծի Տանն
Կիլիկիոյ Կաթողիկոսութեան հետ: 

- Գաղտնիք չէ, որ Ռ.Ա.Կ.-ը վերջին տասնամեակներին ներքին ճգնաժամ
է ապրում: Արդեօք Լիբանանի խորհրդարանական ընտրութիւններում
կուսակցութեան յաջողութիւնն ու այլ գործօններ կարո՞ղ են վերականգնել
կուսակցութեան երբեմնի հզօրութիւնն ու հմայքը:

- Ես միշտ լաւատես եմ: Մեր շարքերը նոյն այս հաւատքով պէտք է գործեն
եւ ունենան այն հաստատ համոզումը, որ կուսակցութիւնը անպայման պիտի
գտնէ իր միասնականութիւնը: Վերջին այս մի քանի ամիսներուն առիթը կար,
որ կուսակցութիւնը միաւորուի եւ միացեալ ձեւով Ընդհանուր Պատգա -
մաւորական ժողով մը գումարէ: 2000էն ի վեր կուսակցութիւնը երեսփոխան
ունեցած է Լիբանանի մէջ, սակայն միասնականութիւն չէ եղած: 1995ի
երկփեղկումէն ի վեր, ես, որպէս երեսփոխան եւ կուսակցական պատասխա -
նատու, ճիգ չեմ խնայած կուսակցութեան միասնականութիւնը վերականգ -
նելու համար: Այսօր, միասնականութեան ձեռք մեկնած եմ բոլոր այն անձե -
րուն, որոնք ատենին ընդդիմադիրներ էին եւ կուսակցութիւնը Հայաստանի
թէ սփիւռքի մէջ երկուքի բաժնելով, անձամբ իմ դէմս ալ պայքարած էին: Ես
պատրաստ եմ յանուն կուսակցութեան միասնականութեան անոնց հետ ալ
համագործակցելու: Ինծի համար տակաւին մութ կը մնան կուսակցութեան
միասնականութեան վերականգնման վերջին այս առիթէն չօգտուելու
իրական պատճառները: Կարծես թէ պահանջուածը այդ պիտի ըլլար, որ
Ռ.Ա.Կ.-ը միշտ բաժնուած եւ պառակտուած մնար: Ես համոզուած եմ, որ
միայն մութ կողմերուն նպատակը կրնայ ըլլալ ատիկա: 

- Դուք լաւատե՞ս էք այն բանում, որ այսքան դժուարութիւններից,
կուսակցական ներքին պառակտումներից ու ցնցումներից յետոյ էլ, այնու -
ամենայնիւ, Ռ.Ա.Կ.-ը սփիւռքում վերականգնուելու, առողջանալու, հզօրա -
նալու ու ապագայում սփիւռքում գործելու ներոյժ ունի:

- Մենք՝ ռամկավարներս, պէտք է հաւատանք ապագային եւ աշխատինք,
որ միութիւնը եւ միասնականութիւնը վերականգնի մեր միջեւ: Այդ միութիւնը
պէտք չէ ուշանայ: Այսօրուայ ղեկավարութիւնը դժբախտաբար չի ներկա -
յացներ համասփիւռքեան մեր շարքերը, ատոր համար ալ երկար չի կրնար
գոյատեւել: Այսպէս չի կրնար շարունակել, վաստակաւոր ղեկավարներ կան,
փորձառու կուսակցականներ կան եւ երիտասարդութիւն մը կայ, որ հեռու է
իրենցմէ: Մեր փառասիրութիւնները եւ աթոռամոլութիւնը մոռնալով, միաս -
նաբար, ձեռք-ձեռքի տուած, պէտք է վերականգնենք Ռամկավար կուսակ -
ցութիւնը: Նոյնիսկ եթէ Ռ.Ա.Կ.-ը գոյութիւն ունեցած չըլլար, հիմա՛ պէտք է
ստեղծուէր, որովհետեւ մենք միակ կուսակցութիւնն ենք, որ ազատա -
կանութեան եւ ժողովրդավարութեան կը հաւատանք:

Այսօր գոհունակութիւնս այն է, որ Հայաստանի մէջ իշխող գաղափա -
րախօսութիւնը ժողովրդավարութիւնը եւ ազատականութիւնն են: Ասիկա
մեզի համար մեծ դրամագլուխ մըն է, որպէսզի Հայաստանի թէ սփիւռքի մէջ
միանանք եւ սատար կանգնինք հայրենի այժմու իշխանութիւններուն, կամ
Հայաստանի մէջ գալիք որեւէ իշխանութեան, որ ազատականութիւնը եւ
ռամկավարութիւնը կ՚որդեգրէ իբրեւ գաղափարախօսութիւն:

«Ազգ», 2012

Յակոբ Գասարճեան. «Լիբանանը դեռ Սփիւռքի սիրտն է, իսկ
սիրտը կը բաբախէ»

- Պարոն Գասարճեան, ուրախութեամբ կը շնորհաւորենք պետական
պարգեւի առիթով եւ Ձեզի կը հաղորդենք շատ-շատերու քաջալերանքի
խօսքերը, կ՚ուզենք հարցնել. ի՞նչ զգացում ունեցաք, երբ տեղեկացաք, որ
հայ րենի կառավարութիւնը ըստ արժանւոյն կը գնահատէ Ձեր գործու -
նէութիւնը:

- Ես շոյուած եմ այս պարգեւով, մեծ ուրախութիւն ապրեցայ: Հպարտու -
թեան զգացում ունիմ, որ, իսկապէս, իմ երկարամեայ գործունէութիւնը
ինչպէս քաղաքական ու հանրային, այնպէս ալ տնտեսական դաշտին մէջ
նման գնահատանքի արժանացաւ: Պարգեւը ինքնին վկայութիւնն է այն
բանին, որ վերջապէս ձեւաւորուած է այն ըղձալի կամուրջը Հայաստանի եւ
Սփիւռքի միջեւ, որու մասին տարիներ շարունակ կը փափաքէինք ու
կ՚երազէինք: Տասնամեակներ շարունակ մենք Սփիւռքի մէջ ծաւալած ենք
ազգային ու քաղաքական գործունէութիւն՝ նպատակ ունենալով բոլոր
ձեռնարկներով կենդանի պահել Ոգին, հայուն էութիւնը, ապահովել մեր
ներկայութիւնը աշխարհի տարբեր երկիրներու մէջ ծաւալուող ընկերային,
մշակութային իրողութիւններուն մէջ: Շատ յաճախ գործած ենք մեր խղճի
մտօք եւ սրտի թելադրանքով՝ ոչ միշտ զգալով Հայրենիքի շնչառութիւնը մեր
թիկունքին: Պատճառները տարբեր էին, իսկ գլխաւոր պատճառը այն
համակարգն էր, որու մէկ մասնիկը դարձած էր նաեւ Խորհրդային Հայաս -
տանը: Չտարուելով տարերային գործունէութեան փորձութենէն, այնուհան -
դերձ անհրաժեշտութիւն կը համարէինք մշտառկայ կապը Հայաստանի հետ,
որու գոյութեամբ արդէն մենք մեզ զօրաւոր պիտի զգայինք: Հիմա այդ կապը
այլեւս անշրջելի է, այն հզօր ներկայութիւն է, որու միջոցով ալ առաւել
նպատակամէտ պիտի համարուին մեր հետագայ քայլերը: Մէկ անգամ եւս
ըսեմ, որ պարգեւը ուրախութիւն պատճառեց ինծի, որովհետեւ իմ
քառասունէ աւելի տարիներու գործունէութեան արժեւորումն է Հայրենիքիս
կողմէ:

- Յիրաւի, Ձեր գործունէութիւնը բազմաճիւղ է, որու շարք մը դրուագ -
ներու, բնականաբար, մենք ծանօթ ենք: Սակայն, առաւել մօտիկէն ծանօ -
թանալու համար, խնդրեմ փոքր-ինչ ներկայացուցէք Ձեր գործունէութիւնը:

- Նախ հպարտութեամբ արձանագրեմ, որ հին լիբանանցի եմ: Բնակա -
նաբար, արմատներս ծնողներուս յիշողութեան ծալքերուն մէջ են: Աւարտած
եմ Պէյրութի Ամերիկեան Համալսարանը, որ ամենանշանաւոր ուսումնական
կառոյցներէն մէկն է Մերձաւոր Արեւելքի մէջ: Այնուհետեւ զբաղած եմ
գործարարութեամբ, քանի որ կրթութիւնս նաեւ այդ կը պահանջէր: Սակայն
շատ վաղ հասակիս գիտակցութեանս մէջ ամրապնդուած էր այն գաղա -
փարը, որ ամէն հայ Սփիւռքի մէջ ոչ միայն իր գործին ու իր մասնա գիտու -
թեան կրողն է, այլեւ ամէն ինչ պիտի ընէ՝ ազգային կառոյցները կենդանի
պահելու, քաղաքական կեանքը ազգային գաղափարներուն համահունչ
դարձնելու համար: Հրապուրուեցայ այն գործունէութեամբ, որ կը ծաւալէր
Սփիւռքի եւ աշխարհի ամենամեծ բարեգործական կառոյցներէն մէկը՝ Հայ -
կական Բարեգործական Ընդհանուր Միութիւնը, որու Հայ Երիտասարդաց
Ընկերակցութեան ամենագործուն անդամներէն մէկը եղայ: Պետութիւն եւ
պետականութիւն ունեցողներու համար դիւրին է շատ հարցերու լուծումներ
պահանջել պետութեան կողմէ, մինչդեռ Սփիւռքի համար այս կառոյցները
այն հզօր ազգային կռուաններն են, որոնք ոչ միայն հայապահպանութեան
խնդիրները լուծողներն են, այլեւ ընկերային, քաղաքական կեանքի ազ -
դակներ կը հանդիսանան: Այս շրջանին հրա պուրուեցայ ազատական
գաղափարախօսութեամբ՝ օրինակ ունենալով Ռամկավար Ազատական
Կուսակցութեան նշանաւոր գործիչները, եւ անդա մակ ցեցայ կուսակցու -
թեան: 1979ին Ֆրանսա մեկնեցայ, ուր փորձեցի նպաստս բերել ինչպէս
Հ.Բ.Ը.Մ.-ի, այնպէս ալ Ռ.Ա.Կ.-ի գործունէութեան, ընտրուեցայ Ռ.Ա.Կ.
Ֆրանսայի կազմակերպութեան ատենապետ: Ըսել է թէ՝ Ռ.Ա.Կ. Եւրոպայի
կառոյցի առաջնորդն էի: 1995 ին եւ 1998ին երկու անգամ ընտրուեցայ
Ռ.Ա.Կ. Կեդրոնական Վարչութեան ատենապետ: Եղած եմ նաեւ Հ.Բ.Ը.Մ.-ի
Եւրոպայի Շրջանակային Յանձնաժողովի ատենադպիր:

- Գիտեմ, որ յատկապէս այս տարիներուն սերտացան Ձեր կապերը
Հայաստանի հետ:

- Անշու՛շտ: Հայաստանի խնդիրները, Հայաստանի հետ գործուն առնչու -
թիւն ներու ձեւաւորումը շատ կարեւոր էր բոլորիս համար: Աշխատած եմ
Հայաստանի բոլոր նախագահներուն հետ եւ բոլորին հետ ալ քննարկած եմ
այն առաջնային հարցերը, որոնք անհրաժեշտ են նորանկախ պետութեան,
որ ունի հզօր Սփիւռք, ունի Սփիւռքի ներոյժ, որ իմ կարծիքով, տակաւին
լիարժէքօրէն եւ համակողմանիօրէն չէ ներկայացուած: Իսկ այդ ներոյժի
շնորհիւ պիտի կարենանք ունենալ հզօր Հայաստան, մանաւանդ որ այստեղ
արդէն յառաջընթացի բոլոր նախադրեալները կան, մասնաւորաբար՝

կայացած է ապրանքային համակարգը, ապահովութիւն կայ: Ջանքերու
գործադրմամբ կարելի եղաւ շարք մը բարեգործական ծրագիրներ գործի
կոչել:

- 2000 թուականէն Ձեր կենսագրութիւնը դարձեալ կապուեցաւ Լիբա -
նանին: Դժուար չ՞էր հեռանալ Եւրոպայէն եւ դարձեալ վերադառնալ Լիբա -
նան, որ կորսնցուցած էր պատերազմի հետեւանքով իր հզօրութիւնները:

- Արդէն ըսի, որ Սփիւռքի մէջ հայ մարդը որքան գործարար է, իր
անձնական գործին նուիրուած, այնուհանդերձ ան պէտք է նաեւ հանրային
գործիչ ըլլայ, որովհետեւ բոլորիս ջանքերու մէկտեղումով է, որ կը կարողանայ
գոյատեւել Սփիւռքը: Գալով Լիբանան՝ նպատակս էր ամէն ինչ ընել, որպէսզի
հանրային եւ տնտեսական գործունէութիւնս մէկտեղուէր՝ ի նպաստ մեր
համայնքին, որ Սփիւռքի ամենամեծ համայնքն էր, ամենակազմակեր -
պուածը: 2000ին եւ 2005ին ընտրուեցայ պետական երեսփոխան: Նպա -
տակս էր ամրապնդել Հայաստանի եւ Լիբանանի տնտեսական եւ
քաղաքական առնչութիւնները: Հանգուցեալ վարչապետ Ռաֆիք Հարիրիի
Հայաստան կատարած այցելութեան ժամանակ պատուիրակութեան
անդամ էի: Իմ եւ միւս երեսփոխաններու ջանքերով հայ-լիբանանեան
յարաբերութիւնները նոր հանգրուանի հասան, իսկ այդ նոր հանգրուանները
անհրաժեշտ են, քանզի Հայաստանը երիտասարդ պետութիւն է, անոր
անհրաժեշտ են նորաձեւ յարաբերութիւններ, աշխարհաքաղաքական
զարգացումներու համածիրին մէջ՝ նոր գործընկերներ: Լիբանանի
պարագային պիտի ըսեմ, որ այստեղ առկայ հայութեան գործօնը արդէն իսկ
երաշխաւոր էր այն բանին, որ հնարաւոր պիտի ըլլար երկու երկիրներու,
որոնցմէ մէկն ալ ցնցումներ ապրած էր, երկխօսութեան կայացումը: 

- Այսօր, ի հարկէ, Լիբանանի հայ համայնքը, որքան ես նկատեցի իմ վեր -
ջին այցելութեան ընթացքին, չունի այն ազդեցութիւնները, որոնք գոյութիւն
ունէին մինչեւ 1975 թուականը:

- Պատերազմը, որ տեւեց աւելի քան քսան տարի, ճակատագրական
եղաւ լիբանանահայութեան համար: 250 հազարանոց համայնքը կազմա -
քանդման տխուր նշաններ զգաց, ոմանք հեռացան Եւրոպա եւ Միացեալ
Նահանգներ: Գալիֆորնիոյ հայութեան մէջ զգալի թիւ կը կազմեն լիբանա -
նահայերը: Բարեբախտաբար, Լիբանանի քաղաքական կարգը այնպիսին է,
որ ամէն ինչ կը յենի համայնքային կառավարման վրայ, իսկ այս կը նշանակէ,
որ, չնայած թուակազմի սակաւութեան, հայութեան ազդեցութիւնը տակաւին
կը պահպանուի: Դարձեալ վեց երեսփոխան ունինք, Պուրճ Համուտի քաղա -

քա պետը հայ է, սակայն արդէն իսկ ակնյայտ է, որ տկարացած ենք:
Հիմնաւոր գործունէութեան կարիքը ունինք կուսակցական եւ քաղաքական,
մշակութային ծիրերուն մէջ, գործարարութեան աշխարհին մէջ: Ինչպէս ամէն
տեղ, Լիբանանի մէջ եւս գոյութիւն ունի երիտասարդութեան աշխատանքի
հարցը: Եթէ Հայաստան շուտ զօրանայ տնտեսապէս, ապա պիտի յուսանք,
որ լիբանանահայ երիտասարդութիւնը այստեղ պիտի գայ՝ արդէն Հայաս -
տանի մէջ ձեւաւորելով իր ապագան: Սակայն, անկախ ամէն ինչէ, Լիբանանը
դեռ Սփիւռքի սիրտն է, իսկ այդ սիրտը կը բաբախէ:

- Պարո՛ն Գասարճեան, թոյլ տուէք շնորհակալութիւն յայտնել մեր զրոյցին
համար եւ մաղթել ամենալաւն ու բարին:

- Շնորհակալութիւն: Պէտք է անգամ մը եւս երախտագիտութիւնս
յայտնեմ հայրենի իշխանութիւններուն եւ մասնաւորաբար տիկին Հրանոյշ
Յակոբեանին, որու գործունէութիւնը ամենայն դրուատանքի արժանի է:
Անոր ջանքերը ի խնդիր նախարարութեան կայացման, Հայաստան-Սփիւռք
կապերու ամրապնդման ասպարէզին մէջ, անուրանալի են: Մասնաւորաբար
կ՚ուզեմ առանձնացնել այն հանգամանքը, որ տիկին նախարարը ջանքեր կը
գործադրէ Արեւմտահայերէնի եւ Արեւելահայերէնի մերձեցումի ասպարէզին
մէջ, իսկ լեզուական տարանջատուածութիւնը կը բերէ նաեւ հայութեան
տարբեր հատուածներու զատուածութիւն: Մենք այլեւս իրարմէ զատուած
ապրելու իրաւունք չունինք:

Զրոյցը վարեց ԼԵւոն ՄութաՖԵան
«Հայերն Այսօր», Երեւան, Ապրիլ 2012 

ՅՕԴՈՒԱԾՆԵՐ





նաՀաՏակութԵան ՅիՇաՏակուՄԸ Եւ կանՉԸ

Տարի մըն է որ իր չորս եղանակները իրենց մէջ հաւանաբար կը հաւաքեն
շատ մը խաչաձեւուած դէպքեր, միտքերուն մէջ կը ձեւաւորեն մահուան
տրամաբանութիւններ, որոնք կոչուած են գլխաւորաբար բռնաբարելու
ապրելու մարդկային փափաքները, այնպէս ինչպէս պատահեցաւ նահատակ
Ռաֆիք Հարիրիի պարագային, նաեւ Ս. Քահանայապետին վախճանումով...:
Սակայն կեանքի ոգին մնաց կայուն, անխախտ, շնորհիւ յանուն ազգային
միասնականութեան վերածնած ըմբոստացումին, որուն այնքան փարած էր
նահատակը: Բարեբախտաբար լիբանանցի ժողովուրդը հանդիսացաւ
թարգմանը ազգային արտայայտութիւններուն, երկխօսութիւններուն,
խաղաղութեան կոչերուն եւ այն մեծ սիրոյն, զորս Պապը ժառանգ ձգեց բոլոր
հաւատացեալ ժողովուրդներուն:

Կեանքը չի վերջանար մահով, այլ կ՚ապրի անորմով, ինչպէս էր հայու
պարագային, որ մնաց ու կը մնայ յաւերժ ինչպէս Արարատը: Ահաւասիկ
այսօր, 90 տարիներ ետք այդ մարդկային ցեղասպանութենէն, կը մնանք
հաւատարիմ մեր նահատակներուն յիշատակին, որովհետեւ անոնց արիւնը
հասարակ արիւն չէր, այլ նման էր գարնանային անձրեւին, որ կը թրջէր հողը,
որպէսզի կեանքին նոր ծնունդ տայ:

Անգամ մը եւս Ապրիլ 24...90 տարի եւ՝ 90 Ապրիլ 24:
24 Ապրիլ 1915ին, սուրէ անցաւ հայ ընտրանին եւ ատիկա արիւնա -

հեղութեան առաջին հանգրուանն էր մեր հերոսական պատմութեան:
Պատմութիւնը ժողովուրդի մը, որ նահատակութիւնը ընդունեց՝ բայց չուզեց
յանձնուիլ: Անոնք եղան իսկական նահատակները իրաւունքի եւ
արդարութեան, նահատակները ազատութեան եւ վեհութեան:

1895էն 1922, հայ ժողովուրդը կրեց մահուան, բռնաբարութեան,
աքսորի, տաժանակիր կեանքի բեռը: Համայնքային բախում չէր եղածը, ոչ
ալ յարանուանական, ոչ իսկ քաղաքացիական պատերազմ: Եղածը
ցեղասպանութիւն էր, կատարուած ամենայն վայրագութեամբ, ընդդէմ
խաղաղասէր ժողովուրդի: Այդ ցեղասպանութիւնը դրոշմեց իր սեւ հետքերը
անցեալ դարու սկիզբը... խլեց 1.5 միլիոն հայ զոհ, ի տես աշխարհի լռութեան,
որ եկաւ քաջալերել թուրքը իր սանձարձակութիւններուն մէջ:

Արդեօ՞ք հայ ժողովուրդը պիտի ունենար այլ կեանքի ուղի մը եթէ
եւրոպական մեծ տէրութիւններ ամէն ժամանակ յայտնէին իրենց դժգոհու -

թիւնն ու ընդվզումը հայ ժողովուրդին դէմ եղած ոճիրին առնչութեամբ:
Արդեօ՞ք մնայուն խաղաղութեան ըմբռնողութիւնը, ժողովուրդներու

միջեւ, չունի բաւարար կայուն արմատներ, որոնք կրնան խաղաղութիւն
հաստատել առանց բռնութեան եւ անիրաւութեանց պատճառա բանու -
թիւններուն:

Այս անբնական ոճիրին պատասխանատուները մնացին անպատիժ: Այդ
ոճիրը ճամբայ հարթեց աւելի վայրագութեանց ու բարբարոսութեանց,
Քամպոտիայի, Ռուանտայի, Պոսնիայի թէ Չեչնիայի մէջ, հասնելով մինչեւ
Պաղեստին, ուր իսրայէլեան անիրաւութիւնները ընդդէմ պաղեստինցի
ժողովուրդին ակնյայտ են: Պատերազմը իր զանազան երեսներով, տարբեր
մակարդակներով եւ կործանումի գունաւոր տարբերակներով կը փճացնէր
ամէն ինչ որ կապուած է խաղաղութեան եւ Պաղեստինի վերականգնումին,
առաւել կործանելով մարդկային, տնտեսական, քաղաքակրթական եւ
մշակութային բոլոր յառաջադիմութիւններն ու երազները...

Այդ ցեղասպանութիւնը մնաց անտեսուած մինչեւ 1948, երբ Մ.Ա.Կ.-ի
որոշումով վաւերացուեցաւ Օսմանեան թուրքերու կողմէ ձեռնարկուած
լիակատար ցեղասպանութիւնը, ընդդէմ հայ ժողովուրդին: Ասիկա ինքնին
հաստատումն էր Մ.Ա.Կ.-ի մաս կազմող շատ մը երկիրներու կամքին՝
ճանչնալու 20րդ դարու առաջին ցեղասպանութիւնը:

24 Ապրիլ 2005ին ... 90 ամեակ Ցեղասպանութեան: Ի՞նչ կրնան ըլլալ
նպատակները այս թուականին:

Ընդվզո՞ւմ, վրէժխնդրութի՞ւն, լա՞ց նահատակներու վրայ, կամ ի՞նչ
արտայայտութիւն:

Հայկական հարցը ակադեմական նիւթ չէ որ սերտուի պատմութեան
ֆաքիւլթէներու քուլիսներուն մէջ: Անիկա մարդկային իրաւանց, ժողովրդային
արդարութեանց եւ ժողովուրդներու սերտ յարաբերութեանց հաստատումի
հարցն է:

Հայկական հարցը պատմութեան գիրքերուն մէջ գրանցուած յիշատակի
օր չէ միայն, այլ՝ հարց մը, որ արմատացած է հայ ժողովուրդի յիշողութեան
մէջ որպէս ողջ եւ յաւիտենական իրականութիւն, որ չ՚անհետանար
ժամանակի ընթացքին:

Կրնայ հայ ժողովուրդը այդ դժբախտութիւնը վերածել դիմադրակա -
նութեան, որպէս ապրելու միջոց եւ յաջորդող սերունդներու մնայուն ժա -
ռանգ: Հայը գտաւ միջոցները տարածելու իր պահանջներու ծիրը եւ օգտա -
գործելու իր կապերը միջազգային մակարդակներով, առանց ընկճու մի՝
աշխարհի շատ մը արհամարհական եւ կամ անկենդան կեցուածքներուն
դիմաց: Ժողովուրդը իր յիշեցումները անդադար դրած է մարդկութեան

տրամադրութեան տակ, ըսելով թէ այդ ոճիրը վէճի հարց չի կրնար դառնալ,
նոյնիսկ ինքը՝ Թուրքիան, եթէ անտեսէ զայն եւ կամ համարէ «Կարծեցեալ
Ոճիր»:

Ներկայ թուրք ղեկավարութեան լրիւ մերժումն ու հերքումը հայոց դէմ
եղած ցեղասպանական ոճիրին հաւանաբար նկատուի ճանաչման ժամա -
նակաւոր յետաձգում, բայց, բայց այդ իրավիճակը չի կրնար պատմութեան
իրականութիւնները անտեսել, որովհետեւ չի կրնար ջնջել պատմութեան
իրաւունքները: Ժողովուրդներու եւ երկիրներու միջեւ խաղաղութեան
մնայուն կապերը չեն կրնար հիմնուիլ անիրաւութեան գետնի վրայ:

Հայկական իրաւունքներ կան, Թուրքիա ուզէ զանոնք կամ ո՛չ: Որքան ալ
ան փորձէ խանգարել կամ կեղծել պատմական իրականութիւնները որպէս
իր անպարտելիութիւնը, կայ ամէն մէկ անձի իրաւասութիւնը, կայ ամէն մէկ
ժողովուրդի իրաւասութիւնը եւ այսօր կայ մարդկային իրաւունքներու
հովանին, իրականութեան ամենէն մեծ ուղին:

Առանց իյնալու կողմնակալութեանց եւ թակարդներու մէջ, առանց
մտնելու մեկուսացումի շրջագիծին մէջ, կրնամ ըսել թէ հայ ժողովուրդը
շարժումի մէջ դրաւ միջազգային շրջանակները այն յոյսով որ կու գայ օրը երբ
կարեւոր անհրաժեշտութիւն կը նկատուի ցեղասպանութեան պաշտօնական
ճանաչումը ներկայ թրքական պետութեան կողմէ:

Գիտենք թէ Թուրքիա այսօր 1999 թուականէն սկսեալ թեկնածու է
Եւրոմիութեան անդամակցութեան: Յստակ եւ վստահելի կարելիութիւնները
տակաւին սերտումի տակ են եւ կան որոշ տրամաբանական ձգձգումներ,
գլխաւորաբար իր այն բացասական կեցուածքներուն համար զորս Թուրքիա
կը հայցէ միջազգային պատմական իրողութիւններու դիմաց, որոնցմէ,
անկասկած, կարեւորագոյնը Հայոց Ցեղասպանութեան ճանաչումն է, որ
ինքնին մարդկային իրաւանց հարց է, եւ այդ կեցուածքով Եւրոպա կը տեսնէ
ժողովրդավարութեան բացակայութիւնը, մինչ Թուրքիա կը կարծէ թէ
զրպարտութիւն է այդ իր դէմ…

Հայկական Ցեղասպանութեան հարցը եւ Թուրքիոյ ճանաչումը երկու
ծայրայեղ զգայուն նիւթեր են, որոնք կը պահանջեն մեծ ճիգ, եւրոպական
պետութեանց կողմէ, որպէսզի վերցուի «լռութեան դաւադրութիւն»ը, որ կը
պատէ այդ պետութիւնները, եւ վերականգնին փոքրամասնութեանց
մարդկային իրաւունքները, ինչպէս Կիպրոսի վերամիացումը եւ Հայաստանի
շրջափակման վերացումը:

Հայկական պահանջատիրութիւնը կ՚ըսէ Եւրոպայի ղեկավարութեանց,
թէ չվարանին պահպանելու իրենց քաղաքական արժէքները եւ, ըստ այդմ,
չարտօնեն թրքական պետութեան Եւրոմիութեան անդամակցութիւնը,

մինչեւ որ ճանչնայ եւ որդեգրէ եւրոպական հիմնական պայմանները:
Մենք եւս կը հրաւիրենք սփիւռքացած հայ ժողովուրդը, ինչպէս նաեւ

Հայաստանի Հանրապետութիւնը, որպէսզի իրենց ճիգերը չխնայեն հասնելու
բաղձալի արդիւնքին:

Այս տարուան յիշատակութեան հանդիսութիւնները աշխարհով մէկ շատ
են, ըլլան անոնք դասախօսութիւններ, ոգեկոչումներ եւ այլ շարժումներ,
գլխաւորաբար ի նպաստ ժողովուրդներու անմոռացութեան եւ բարի կամե -
ցողութեան, որպէսզի անմար մնայ յարգանքի ջահը ո՛չ միայն նահատակ -
ներուն ի յիշատակ, այլեւ ցեղասպանութեան գործօնը չմոռցուի աշխարհի
մարդկութեան խիղճերուն մէջ:

Ինչպէս աշխարհի, այնպէս ալ Լիբանանի մէջ յիշատակութեան առիթ -
ները ի գործ դրուած են, բայց հաւանաբար աւելի նուազ հանգամանքով,
գլխաւորաբար այն պատճառով որ Լիբանանի ժողովուրդը արդէն իր
նահատակ Ռաֆիք Հարիրիի կսկիծով ինքզինք չէ վերագտած եւ մենք
հայերս, որպէս լիբանանցիներ, պարտաւորութիւնը ունինք կիսելու այդ
ազգային կորուստը, որ պատահեցաւ անցեալ Փետրուարի չարայուշ 14ին…

24 Ապրիլը յիշատակն է հայ նահատակներուն:
Յիշատակն է բոլոր հալածուած ժողովուրդներուն:
Յիշատակն է անցեալի եւ այսօրուան նահատակներուն:
Յարգանք բոլոր նահատակներուն:
Յարգանք նահատակութեան որ կը բուրէ կեանք: 

(«ԶաՐթՕնՔ» ԲաՑաՌիկ- 2005, Մեծ Եղեռնի 90 ամեակի առթիւ)

*  *  *

Հայոց ցեղասպանութեան 100 ամեակի սեմին, պատահական չէր
Վատիկանէն լսել հայոց ի նպաստ մեծ յայտարարութիւնը՝ 20րդ դարա սկիզ -
բին թուրք պետութեան Հայոց դէմ գործադրած ոճիրին արդարացի սահմա -
նումը որպէս Ցեղասպանութիւն: Պատահական անձ մը չէր զայն սահմանողը:
Ան Ֆրանչիսկոս մեծ մարդասէր Պապն էր՝ Աստուծոյ մարդը, որ իր խիղճին,
Աստուծոյ եւ պատմութեան առաջ կատարեց իր աստուածա հաճոյ պարտքը՝
հայ ժողովուրդին եւ համայն մարդկութեան հանդէպ ըլլալով արդար եւ
անաչառ, հեռո՛ւ քաղաքական նեղմիտ հաշիւներէ եւ նկա տառումներէ:

20րդ դարը, որ պատմական փաստը կը հաստատէ, թէ դարն էր
գիտական եւ մշակութային իրագործումներու վերելքի, դժբախտաբար նաեւ
դարը հանդիսացաւ փաստելու մարդուն վայրագութիւնը, որ լաւագոյնս
արտացոլաց երկու աշխարհամարտերով, ցեղասպանութիւններով եւ
մարդկութեան դէմ գործուած ոճիրներով:

Հայոց ցեղասպանութիւնը առաջինն էր այս բոլորին, զոր թուրք
պետութիւնը գործադրեց ջարդելով իր իսկ հոգատարութեան տակ գտնուող
քաղաքացիները՝ իր պատմական հողին վրայէն բնաջնջել փորձելով ամբողջ
ժողովուրդ մը: Միջազգային ընտանիքին կողմէ օրին չառնուած քայլերը՝
պատժելու ոճրագործը, ճամբան հարթեցին ֆաշական եւ նացիական
գաղափարախօսութիւններու, արիւնարբու բռնատիրութիւններու եւ
ցեղասպա նութիւններու, Հրէական ողջակիզումէն մինչեւ՝ Քամպոտիա,
Ռուանտայէն մինչեւ Տարֆուր…Տահէշ եւ Նուսրա:

Մարդկային իրաւունքներու հասկացողութիւնը գոյութիւն ունէր
մարդկային խոցող այս բոլոր բարբարոսութիւններէն ալ առաջ: 14րդ եւ 15րդ
դարերուն եւրոպական աւատապետութիւնը տեղի տուաւ ժողովրդա վարա -
կան եւ ազատական սկզբունքներու դիմաց ու աստիճանաբար չքացաւ:
1789ին Ֆրանսական յեղափոխութեան նախաշեմին ֆրանսացի մարքիզ Լա
Ֆայէթ սահմանադրութիւն դնելու առաջարկ բերաւ՝ թագաւորներու
անսահման եւ անհաշուենկատ իշխանութիւնը զսպելու համար: Դժբախ -
տաբար վերոյիշեալները չկրցան կանխարգիլել իշխանութիւններու կողմէ
հետագային գործադրուած ոճիրները, որոնցմէ մեծագոյններէն էր Հայոց
ցեղասպանութիւնը:

Ի տես նման բարբարոսութիւններու եւ զանոնք կանխելու նոր փորձ մը

ընելով, Միացեալ Ազգերու Կազմակերպութեան Ընդհանուր Ժողովը 10
Դեկտեմբեր 1948ին որդեգրեց Մարդկային Իրաւունքներու Համաշխար -
հային Հռչակագիրը, որուն պատրաստութեան մէջ մեծ դեր ունեցաւ
լիբանանցի տեսաբան մեծանուն Շարլ Մալէքը: Այդ թուականէն օր մը առաջ
Մ.Ա.Կ.-ի Ընդհանուր Ժողովը որդեգրած էր Ցեղասպանութիւնը կանխարգի -
լելու եւ պատժելու համաձայնագիր որոշումը ու սահմանած՝ Մարդկութեան
դէմ ոճիրի եւ ցեղասպանութեան միջազգային օրէնքի հասկացողութիւնը:

Հակառակ այն փաստին, որ 146 երկիներ մինչեւ օրս վաւերացուցած եւ
համաձայն գտնուած են վերոյիշեալ որոշումին, Հայոց ցեղասպանութիւնը, որ
ամէն չափանիշերով կը համապատասխանէ նման ոճիրի սահմանումին,
ճանչցուած չէ բոլոր պետութիւններէն, նաեւ՝ Մ.Ա.Կ.-էն, որուն Ընդհանուր
Քարտուղարը թուականէս երկու շաբաթ առաջ խուսափեցաւ Ցեղասպա -
նութիւն բառը գործածելէ՝ Օսմանեան Կայսրութեան մէջ հայոց հանդէպ
գործադրած հրէշային արարքը կոչելով «վայրագութիւն», փոխան «Ցեղաս -
պանութեան»: Տեղին է հոս սակայն նշել եւ շնորհակալութիւն յայտնել այն
բոլոր պետութիւններուն, որոնց շարքին՝ նաեւ մեր սիրելի Լիբանանի
պետութեան, որոնք խիզախաբար եւ վեհօրէն ընդունած են Հայոց ցեղաս -
պանութիւնը՝ թրքական պետութենէն պահանջելով ճանաչում եւ հատուցում
ի նպաստ հայ ժողովուրդին արդար իրաւունքներուն:

Հայոց ցեղասպանութեան 100 ամեակին առիթով այժմ սակայն կ՚արժէ
ինքնաքննադատութեան եւ վերարժեւորումի առողջ ճամբով վերլուծել, թէ
ո՞ւր յաջողեցանք եւ ո՞ւր բացթողումներ արձանագրեցինք՝ Հայ Դատին
հետապնդման մեր 100 ամեայ աշխատանքներուն մէջ:

Անհերքելի փաստ է այսօր, որ վերջին տաս տարիներուն, բաղդատած
անոնց նախորդած տասնամեակներուն, Հայոց ցեղասպանութեան ճանա -
չում ապահովելու եւ զայն միջազգային ամբիոն բարձրացնելու մեր յաջողու -
թիւններու չափանիշը անզուգական վերելք մը արձանագրեց: 12 Ապրիլ
2015ին Ֆրանչիսկոս Պապին՝ քրիստոնեայ եկեղեցւոյ անկեղծութեան ուղի -
ին հաւատարիմ վերջին յայտարարութիւնը գագաթնակէտը հանդիսացաւ
արդարութեան ճամբուն վրայ մեր մինչեւ օրս արձանագրած յաղթանակ -
ներուն:

Զանազան տուեալներ նպաստեցին մեր յաջողութիւններուն: Նորահաս
սերունդը, որուն հանդէպ ունինք մեծ յարգանք եւ համարում, իր գիտակ ցու -
թեամբ եւ գիտական մօտեցումով լաւագոյն տուեալներէն մէկն էր անշուշտ:
Ելեկտրոնային արհեստագիտութիւնն ու մետիան ունեցան իրենց հոյակապ
դերը լոպպիինկ-ի, հանրային կարծիքի վրայ ազդեցութեան եւ տեղեկութիւն
ու տեղեկատուութիւն տարածելու աշխատանքներու ծիրէն ներս: Այս բոլորը,

սակայն, ըստ մեզի, երաշխաւորուեցան միասնական աշխատանքի հոյա -
կապ փորձով: Սփիւռքի մէջ հայ քաղաքական կուսակ ցութիւններու՝ անց -
եալի հետ բաղդատած՝ անհամեմատ գործակցութիւնն ու համերաշխութեան
ոգին աւելի եւս խրախուսեցին եւ ճիշդ հունին մէջ դրին տարուող աշխա -
տանքը: Միասնական եւ համերաշխ աշխատանքի ոգին, որ անմիջապէս եւ
կարճ ժամանակի մէջ տուաւ իր պտուղները, եկաւ փաստելու, թէ անցեալին
շատ ժամանակ, մարդուժ եւ գրիչ վատնած ենք իրարու հետ անտեղի մրցա -
կցութեան ճամբուն վրայ: Պաղ պատերազմը, եկեղեցական արհեստական
տագնապը եւ պառակտումն ու երկուութիւնը արգելակած են մեր գերլա -
րումը՝ յանուն աւելի մեծ եւ համահայկական նպատակին, որուն իրագոր -
ծումին նուիրուած են սփիւռքեան մեր բոլոր կազմակերպու թիւններուն
հիմնական նպատակներն ու ծրագրերը, որոնք ահագին հասա րակ
յայտարարներ ունի բոլորիս մօտ:

Մեր քաղաքական ու գաղափարախօսական տարբերութիւնները մեր
հարստութիւնն են, իսկ Հայաստանեայց Առաքելական Եկեղեցին մէկ է մեզի
համար, հայ ժողովուրդին պատմութիւնը լուսաւորող իր Նուիրապետական
Աթոռներով, որոնք մեր հոգեւոր ու մշակութային արժէքներն են, իսկ անոնց
գահակալները մեր ազգին հեղինակութիւնները: Վերոյիշեալներուն շուրջ մեր
երբեմնի հակամարտութիւնը եւ անտեղի մրցակցութիւնը ջլատած են մեր
ուժերը:

Հայոց ցեղասպանութեան 100 ամեակը հանգրուան մըն է՝ անցեալը
վերլուծելով ապագան ծրագրելու: Հարիւրամեակը կ՚ենթադրէ նոր, վերա -
նայուած եւ առողջ ռազմավարութիւն, որուն վերնագիրը պէտք է ըլլայ
միասնականութիւնը: Վկա՛յ՝ մեր նորօրեայ յաղթանակները: Վկայ՝ «Ազդակ-
Զարթօնք-Արարատ» միացեալ թիւը:

Միակամ քալենք դէպի նորանոր իրագործումներ: Դէպի աւելի եւս ճա -
նաչումը մեր արդար Դատին ու Հայոց ցեղասպանութեան՝ այս մարդկա յին
իրաւունքներու դէմ գործուած բռնաբարումին ու մարդկութեան դէմ գոր -
ծուած ոճիրին: Միակամ քալենք դէպի պահանջատիրութիւն եւ մեր միացեալ
իրաւունքներուն վերատիրացում:

ՅակոԲ ԳաՍաՐճԵան
(«Զարթօնք»-«ազդակ»-«արարատ» միացեալ թիւ), ապրիլ 2015

Սահմանադրական Փոփոխութիւններ, Հանրաքուէ Եւ ազատական
Ռամկավարութիւն

Ինչպէս կը տեղեկացնէ ՀՀ նախագահի աշխատակազմի հասարակայ -
նութեան եւ տեղեկատուութեան միջոցներու հետ կապերու վարչութիւնը,
Հայաստանի Հանրապետութեան նախագահ Սերժ Սարգսեան ստորագրած
է Հայաստանի Հանրապետութեան Սահմանադրութեան փոփոխութիւն -
ներու հանրաքուէն կայացնելու մասին հրամանագիր մը: Հրամանագիրին
մէջ նշուած է. 

«Ղեկավարուելով Հայաստանի Հանրապետութեան Սահմանադրութեան
111րդ յօդուածի 2րդ եւ 5րդ մասերով, հիմք ընդունելով «Հանրաքուէի
մասին» Հայաստանի Հանրապետութեան օրէնքի 7րդ յօդուածի 6րդ մասը
եւ Հայաստանի Հանրապետութեան Սահմանադրութեան փոփոխութիւն նե -
րու նախագիծը հանրաքուէի դնելու վերաբերեալ՝ Հայաստանի Հանրապե -
տութեան նախագահի նախաձեռնութեան Հայաստանի Հանրապետութեան
Ազգային ժողովի կողմէ տրուած համաձայնութիւնը՝ կ՚որոշէ.

Ա. Հայաստանի Հանրապետութեան Սահմանադրութեան փոփոխու -
թիւն ներու հանրաքուէն նշանակել 2015 թուականի Դեկտեմբեր 6ին: 

Բ. Սոյն հրամանագիրը ուժի մէջ կը մտնէ պաշտօնական հրապարակման
յաջորդ օրուընէ»:

Ռամկավարական վարչակարգի կարեւորագոյն միջոցառումներէն է
հանրաքուէ կազմակերպել համաժողովրդային մակարդակով, որոշում
առնելու տուեալ երկրի մը համայն ժողովուրդին վերաբերող հարցերու
նկատմամբ, իսկ այս ուղղութեամբ նման հանրաքուէի մը կազմակերպումը
առաջինը չէ, իր անկախութեան առաջին իսկ օրէն, ի պատիւ իր պետա կա -
նութեան՝ ռամկավար վարչակարգ որդեգրած Հայաստանի Հանրապետու -
թեան համար:

Նման հանրաքուէի մը համար անշուշտ կենսական է դարձեալ
ռամկավարական սկզբունքներու վրայ հիմնուած այն օրէնքը, որ անոր հետ
կապուած ամէն քարոզարշաւ «այո»ի եւ «ոչ»ի ճակատներուն համար ըլլայ
հաւասար: Որպէս ռամկավար ազատականներ, անկախաբար մեր անձնա -
կան թեր կամ դէմ դիրքորոշումէն տուեալ սահմանադրական փոփոխութիւն -
ներուն, մենք կը հաւատանք, որ տեղին ու ժամանակին սահմանադրական
փոփոխութիւններ կատարելը տինամիք եւ ժամանակակից տուեալ է

պետութեան մը համար եւ երկիրը առաւել զարգացման կը մղէ՝ եթէ անշուշտ
անոր վերաբերող հանրաքուէն անցնի բացարձակապէս ազատ, արդար,
թափանցիկ եւ վստահութեան մթնոլորտի մը մէջ ու մեզի համար հպար -
տութիւն պիտի ըլլայ այս մէկը վկայել յառաջիկայ Դեկտեմբեր 6ին:

Վերոյիշեալը լաւագոյնս կազմակերպելու համար կենսական է Հայաս -
տանի մէջ գործող կուսակցութիւններու դերը, որոնք կոչուած են ձեւաւորելու
հայրենի ժողովուրդին քաղաքական միտքը, մինչ անոնց քանակն ու
գունաւորումները չափանիշն են մեր Հայրենիքի մէջ ազատականութեան
գաղափարախօսութեան տարածումին: Ազատական ռամկավարութիւնը
ազգային մեր համակերպութեան երաշխիքն է եւ լաւագոյն կամուրջը՝
խաղաղութեան ու ազգապահպանման:

Ի զուր չէ, որ մեր տարիներու անձնական աշխատանքով ու առաջարկով,
վերջապէս Ռ.Ա.Կ.-ի Գերագոյն Օրէնսդիր Ժողովը, մօտիկ անցեալին որոշ
բարեփոխումներ մտցնելով մեր կուսակցութեան Դաւանանքին Եւ Ընդհա -
նուր Ուղեգիծին վերաբերող կուսակցութեանս նպատակին մէջ, աւելցուց
հետեւեալ 5րդ յօդուածը. «Սատարել Հայաստանի Հանրապե տութեան
սահմաններուն մէջ ժողովրդային կամքի գերիշխանութեան կիրարկումին եւ
ռամկավարական (ժողովրդավարական) ու ազատական սկզբունքներու
ամրապնդումին, յարգելով մարդկային հիմնական իրաւունքները, մասնաւոր
սեփականութեան իրաւունքը ներառեալ, եւ զարկ տալով ազատ տնտե -
սութեան»:

Հետեւաբար, այսօր Հայրենիքի մէջ գործող իւրաքանչիւր ռամկավար եւ
ազատական դաւանանք որդեգրած կուսակցութիւն, ըլլայ ան օրուայ իշխող
Հանրապետական կուսակցութիւնը, թէ Ռ.Ա.Կ. անուան տակ գործող Հանրա -
պետական Վարչութիւնն ու այլ գաղափարական դաւանակից կուսակ ցու -
թիւններ՝ մենք կը համարենք քոյր կազմակերպութիւններ, որոնց կոչ
կ՚ուղղենք ամենայն բծախնդրութեամբ սատար հանդիսանալու մօտակայ
հանրաքուէին լաւագոյն կազմակերպման ու ընթացքին:

Ի միջի այլոց եւ այս առիթով կոչ կ՚ուղղենք հայրենի պետականութեան՝
հաւատարիմ մնալ Ազատականութեան գաղափարախօսութեան, որ քաղա -
քական աշխարհահայեացք մըն է հիմնուած ազատութեան ու հաւասա -
րութեան վրայ: Առաջին սկզբունքը շեշտուած դասական ազատա կանու -
թեան մէջ, իսկ վերջինը աւելի ակնառու նորօրեայ կամ (ընկերային-սոցիալ)
ազատականութեան մէջ:

Մենք լիայոյս ենք, որ շուտով քառորդ դար մը բոլորող մեր երիտասարդ
անկախ Հայրենիքը իր աշխարհատարածքին մէջ լաւագոյն օրինակը կը
հանդիսանայ ռամկավարութեան, ուր աւելի եւս կը զարգանան, կ՚իմաս -

տաւորուին ու կը շեշտաւորուին ազատականութեան հիմքերը հանդիսացող
ժողովրդավարական ընտրութիւնները, քաղաքացիական ընկերային իրա -
ւունք ներու ապահովումն ու մամուլի, կրօնի, առեւտուրի եւ մասնաւոր
սեփականութեան ազատութիւնները: Սկզբունքներ, որոնք կ՚երաշխաւորեն
մեր ասպնջական ժողովուրդին աւելի ապահով եւ արագ սլացքով երթը դէպի
լուսաւոր ապագայ:

ՅակոԲ ԳաՍաՐճԵան
«Զարթօնք», 13 Հոկտեմբեր 2015 

կԵնՍաԳՐական ԳիԾԵՐ

Ծնած է 12 Հոկտեմբեր 1946ին: Որդին է Սեդրակ եւ վալենթին Գա սարճ -
եաններու: Սեդրակ Գասարճեան եղած է լիբանանահայ յայտնի արդիւնա -
բերող եւ ազգային-միութենական դէմքերէն: Ան տակաւին 4 տարեկան,
1925ին ծնողքին հետ ծննդավայր Քիլիսը հարկադրուած լքելով ապաս -
տանած է Հալէպ, ուրկէ աւելի ուշ անցած է Պէյրութ, բնակութիւն հաստա -
տելով Զուքաք էլ-Պլաթ թաղամասին մէջ: Սեդրակ Գասարճեան գործուն
անդամ եղած է Հ.Բ.Ը. Միութեան, Հալէպի թէ Պէյրութի մէջ: Ան տարիներ
շարունակ վարած է Միութեան Լիբանանի Շրջանակային Յանձնաժողովի
փոխ-ատենապետի պաշտօնը: Իր եղբայրներուն՝ Հայկազուն եւ Միսաք
Գասարճեաններու հետ հիմնած է «Գասարճեան Եղբայրներ» երկաթի եւ
պողպատի ներածումի ընկերութիւնը: 

Յակոբ Գասարճեան նախակրթութիւնը ստացած է Պէյրութի Հայ
Աւետարանական Գոլէճի, իսկ երկրորդականը՝ Պէյրութի British School-ի մէջ:
1971ին վկայուած է Պէյրութի Ամերիկեան Համալսարանէն, մասնագիտա -
նալով քաղաքային ճարտարապետութեան ճիւղին մէջ: Ամուսնացած է անի
ահարոնեանի հետ, որ թոռնուհին է Հայկական Լեգէոնի մարտիկներէն,
Արարայի ճակատամարտի մասնակից եւ Ռ.Ա.Կ.-ի, Թ.Մ.Մ.-ի եւ Հ.Բ.Ը.Մ.-ի
գործուն անդամներէն Գասպար Մենակի: Բախտաւորուած են երեք
դուստրերով՝ վալերի, Քարոլին եւ թամար: 

Շարունակելով իր հօր ասպարէզը, Յակոբ Գասարճեան 1989էն ի վեր
ղեկավարած է «Սեդրակ Գասարճեան եւ Որդիք» ընկերութիւնը: 1977էն
1979 գործուն մասնակցութիւն ունեցած է Հ.Բ.Ը. Միութեան եւ Հ.Ե.Ը.-ի
Լիբանանի կառոյցներուն մէջ: Անդամ եղած է Հ.Ե.Ը.ի Հայ Համալսարա -
նական Ուսանողաց Միութեան, որուն ատենապետութիւնը վարած է 1970-
1971 շրջանին, ինչպէս նաեւ անդամակցած է Հ.Բ.Ը. Միութեան Պէյրութի
մասնաճիւղի վարչութեան: Իբրեւ պասքեթպոլիստ, մասնակցած է Հ.Ե.Ը.-ի
մարզական շարժումներուն եւ 1966ին պասքեթպոլի խումբին հետ այցելած
է Հայաստան: Ատենապետած է նաեւ Հ.Ե.Ը.-ի Տնօրէն Գործադիր Մարմնին:
Անդամակցած է Հ.Ե.Ը.-ի Ասպետներու Համախմբումին: 1977ին անդամա -
գրուած է Ռ.Ա.Կ.-ին: 

1979ին, Լիբանանի քաղաքացիական պատերազմի տարիներուն,
ընտանեօք բնակութիւն հաստատած է Փարիզ, ուր լծուած է ազգային-

կուսակցական աշխոյժ գործունէութեան: 1983էն 1995 վարած է Հ.Բ.Ը. Միու -
թեան Ֆրանսայի Շրջանակային Յանձնաժողովի ատենադպիրի պաշտօնը:
Եղած է Հ.Բ.Ը. Միութեան Եւրոպայի Երիտասարդական Յանձնախումբի եւ
Ռ.Ա.Կ.-ի Ֆրանսայի եւ ապա Եւրոպայի Շրջանային Վարչութեանց ատենա -
պետը: Ի գնահատութիւն իր վեհանձն նուիրաբերումին, Հ.Բ.Ը.Մ.-ի Ցկեանս
Պատուոյ Նախագահ Ալեք Մանուկեանի կողմէ արժանացած է Հ.Բ.Ը.Մ.-ի
Բարերար Անդամի վկայականին, 1986ին: 1992-1996 տարիներուն մաս
կազմած է Հայց. Առաքելական Եկեղեցւոյ Փարիզի Թեմի Վարչական
Խորհուրդին: Կոստանեաններու եւ Խաչիկ Տարագճեանի հետ Փարիզի մէջ
հիմնած է GKD հաստատութիւնը: 1995ին վերադարձած է Լիբանան: 

1988ին ընտրուած է Ռ.Ա.Կ.-ի Կեդրոնական Վարչութեան անդամ: 1988-
1995 տարիներուն վարած է Ռ.Ա.Կ Եւրոպայի Շրջանային Վարչութեան
ատենապետի պաշտօնը: 1991ին Մոնթրէալի մէջ գումարուած Ռ.Ա.Կ. ԺԸ.
Ընդհանուր Պատգամաւորական Ժողովին վերընտրուած է Կեդրոնական
Վարչութեան անդամ, ստանձնելով նաեւ Ռ.Ա.Կ.-ի Միջին Արեւելքի եւ Եւրո -
պայի Շրջանակներու պատասխանատուի պաշտօնը: 1995ին Կիպրոսի մէջ
գումարուած Ռ.Ա.Կ. ԺԹ. Ընդհանուր Պատգամաւորական Ժողովին
ընտրուած է Կեդրոնական Վարչութեան ատենապետ: 1998ին գումարուած
ԻԱ. Ընդհանուր Պատգամաւորական Ժողովին վերընտրուած է այդ պաշ -
տօնին, զոր վարած է մինչեւ 2003: 1995ին ծայր առած կուսակցական
ներքին պայքարներուն եւ պառակտումներուն վերջ տալու նպատակով
2000ին մասնակցած է Փարիզի մէջ գումարուած հաշտութեան ժողովին:
2003ին ընտրուած է Ռ.Ա.Կ.-ի Լիբանանի Շրջանային Վարչութեան ատե -
նապետ:

Թէքէեան Մշակութային Միութեան Հիմնադիրներու Մարմնին անդամակ -
ցած է 1992ին, իսկ 2011ին ստանձնած է անոր ատենապետութիւնը: Իր
ջանքերով 2004ին Ռ.Ա. Կուսակցութիւնը պետականօրէն արձանագրուած
է Լիբանանի մէջ: Առաւելաբար իր ջանքերով Ռ.Ա.Կ.-ի պաշտօնաթերթ
«Զարթօնք» Մարտ 2004էն Հոկտեմբեր 2006 հրատարակած է«Մուլհաք
Զարթօնք -ալ նաշրա ալ տաուրիեա լի հըզպ ալ ռամղավար» արաբերէն
յաւելուածը: 

Իբրեւ Ռ.Ա.Կ.-ի ատենապետ, շրջած է տարբեր երկիրներ՝ Ֆրանսա, Զուի -
ցերիա, Գանատա, Միացեալ Նահանգներ, Արժանթին, Ուրուկուայ, Պրազիլ,
Սուրիա, Յորդանան, Եգիպտոս, Կիպրոս, Անգլիա եւ Յունաստան: Պաշտօ -
նական, կուսակցական թէ այլ առաքելութիւններով բազմիցս այցելած է
Հայաստան: Քաղաքական հանդիպումներ ունեցած է բարձրաստիճան պա -
տասխանատուներու հետ: Եղած է անդամ Լիբանանի Ճարտարարուեստ -

ներու Ընկերակցութեան եւ «Հայաստան» Համահայկական Հիմնադրամի
Հոգաբարձուներու Խորհուրդին:

Յակոբ Գասարճեան Լիբանանի խորհրդարանի անդամ ընտրուած է
երկու անգամ՝ 2000ին եւ 2005ին: Ռ.Ա.Կ.-ի Լիբանանի Շրջանային Վարչու -
թիւնը իր թեկնածութիւնը յառաջադրած է Պէյրութի Գ. Ընտրաշրջանի Հայ
Առաքելական աթոռին համար: Ան 2000ի ընտրութիւններուն մաս կազմած
է Լիբանանի վարչապետ Ռաֆիք Հարիրիի գլխաւորած «Պէյրութի Որոշում»
խորհրդարանական համախմբումին, իսկ 2005ի ընտրութիւններուն՝ Սաատ
Հարիրիի գլխաւորած «Նահատակ Ռաֆիք Հարիրիի Ցանկ»ին եւ «Մուս -
թաքպալ» համախմբումին: 

Ան անդամ եղած է Լիբանան-Իտալիա, Լիբանան-Պուլկարիա, Լիբանան-
Աւստրիա, Լիբանան-Գերմանիա, Լիբանան-Եւրոպական Խորհրդարան
բարեկամութեան խորհրդարանական խումբերուն, ինչպէս նաեւ նախագա -
հած է Լիբանան-Հայաստան բարեկամութեան խումբը: Գլխաւորած է Լի բա -
նանի խորհրդարանի գաղթականներու հարցերու մնայուն յանձնախումբը:
Մաս կազմած է խորհրդարանի տնտեսական եւ երիտասարդութեան ու
մարմնամարզութեան յանձնախումբերուն: Մասնակցած է Լիբանանի
խորհրդարանի մէջ կազմակերպուած Ազգային երկխօսութեան, 2006ին,
ինչպէս նաեւ լիբանանեան 18 ամսեայ քաղաքական տագնապին վերջ
տուող 2008ի Տոհայի համաձայնագրի բանակցութիւններուն: Արժանացած
է Իտալիոյ Հանրապետութեան նախագահ Ժորժիօ Նափոլիթանոյի շնորհած
Սպայից աստիճանի Արժանեաց Շքանշանին, 2009ին: 2012ին արժանացած
է Հայաստանի Հանրապետութեան նախագահի «Մխիթար Գօշ» մետալին: 

Հիմնադիրներէն է Հայաստանի «Անելիք» դրամատան, որուն Տնօրէն -
ներու Խորհուրդի նախագահն է:

331

Նուիրում Ռ.Ա.Կ.-ի ՃԱմբով

Նուիրում Ռ.Ա.Կ.ի ՃԱմբով

Հեղինակի հասցէն՝
HAGOP S. KASSARDJIAN

Dekwaneh, Parallel Tower Bld.
Block B, 4th Floor

BEIRUT - LEBANON

Տպագրութիւնը՝ օֆսէթ

Չափը՝ 17x21 սմ. 

Թուղթը՝ կաւճապատ

Ծաւալը՝ 20.75 տպագրական մամուլ 

Տպաքանակը՝ 500 օրինակ

Տպագրութիւնը՝ Տիգրան Մեծ Հրատարակչութեան տպարան

Արշակունեաց 2, Երեւան, Հայաստան



ՅԱԿՈԲ Ս.
ԳԱՍԱՐՃԵԱՆ

ՆՈՒԻՐՈՒՄ

Ռ.Ա.Կ.-Ի

ՃԱՄԲՈՎ

Յիսնամեայ

գործունէութեան 

արձանագրութիւն

Հաւաքեց եւ խմբագրեց

ՅՈՎԻԿ ԷօՐտԵքԵԱՆ

Երեւան - 2016Յ

Ոտքի՛ ել հայ երիտասարդութիւն: Դո՛ւն ես ազգին յոյսն
ու ապագան: Ամէն տեղ երիտասարդութիւնն է  պայքարի
առաջին գիծերուն վրայ: Դո՛ւն ալ, հա՛յ երիտասարդ,
գիտակցէ՛ ոյժիդ ու գործածէ  զայն յօգուտ հայրենիքիդ
պաշտ պանութեան ու վերականգնումին:

Հայրենիքի անկախութիւնն ու պատմական
սահմաններու վերականգ նումը դարաւոր երազ մըն էին,
որ այսօր մասնակիօրէն իրականացած կը գտնենք
Հայաստանի Հանրապետութեան անկախացումով:
Քաղաքական եւ հողային այսպիսի միաւոր մը պիտի
հանդիսանայ կռուանը՝ իրակա նացնելու ամբողջական
Հայաստանի մեր ազգային երազը: Սակայն պէտք է
համախմբուինք եւ զօրացնենք այդ կռուանը, որպէսզի
մեր ազգային նպատակները դառնան իրական եւ
հեռանկարային:

Յակոբ Գասարճեան


